
ҲАМ ҚУВНОҚ, ҲАМ ЖИДДИЙ КИТОБ

В. Г. Белинский: «Болалар китоблари тарбия 
мақсадида ёзилади, тарбия эса — ғоят буюк иш- 
дир: зеро у инсон қисматини ҳал қилади», деб 
таъкидлағанди. Менимча, ўз ижодини ёш авлодга 
бағишлаган ҳар бир ёзувчи бу сўзларни ҳамиша ёд- 
да сақлаши керак. Зотан, бу сўзлар улғайиб кела- 
ётган ёш авлодимиз учун яратилган барча яхши 
асарларга эпиграф вазифасини ўташи мумкин.

Ёзувчи Латиф Маҳмудов, инсон «қисматини 
(яъни, тақдирини) тарбия ҳал қилажагини» яхши 
билади. Мана шунинг учун ҳам у ўзига нисбатан 
ниҳоятда талабчан... Мен унинг рус тилига таржи- 
ма қилинган ҳикоя ва қиссаларини мароқ билан 
ўқийман. Сабабини ҳозир тушунтириб бераман.

Адабиётда энг муҳим нарса — бу инсоннинг 
жонли характерини ярата билишдир. Латиф Маҳ- 
мудопнинг китобида биз одамларнинг'(ёшларнинг 
ҳам, катталарнинг ҳам) айнан шундай характер- 
ларини учратамиз! Китоб саҳифаларида биз ҳо- 
зиржавоб, шўх, баъзида хато ишлар ҳам қилиб 
қўювчи, аммо ҳамиша қалби пок, меҳрибон ўгил 
ва қизлар билан учрашамиз. Улар бир-бирлари 
билан дўстлашишади, баҳслашишади, дам уриши- 
шиб, дам ярашишади, аммо кўпроқ эзгу ишларни 
бажаришга, ҳаттоки энг кескин ва мардона ишлар- 
га ҳам жазм қиладилар. Латиф Маҳмудовнинг 
асарларида тасвирланган болалар ўз атрофларида- 
ги мавжуд муҳитни синчковлик билап мушоҳада 
қиладилар, уни астойдил берилиб ўрганадилар. 
Биз муаллифнинг китобида бу ўғил ва қизлар 
билан бир қаторда катталарни ҳам кўрамиз, зеро 
ёшлар дунёсини катталар даврасидан ажратилган 
ҳолда тасаввур қилиб бўлмайди.

3

www.ziyouz.com kutubxonasi



Дейдиларки, яхши инсон, неча ёшда бўлишигл 
қарамай, ўз болалик хотираларини, ҳаттоки ёш 
ларгагина хос бўлган айрим феъл-атворни х,ам му 
дом ўз хатти-ҳаракатларида сақлаб қолар экан. 
Латиф Маҳмудов болалик хотираларини ҳам, ёш- 
ларга хос бўлган феъл-атворни ҳам ўзида сақлаб 
қола олган. Мана шунинг учун ҳам у катта ҳаётга 
эндигина қадам қўйиб кириб келаётган навқирон 
йигит-қизлар ҳаётини ҳаққоний ва табиий тасвир- 
лайди.

Мен илгари ҳам ёзган эдим: фақат соддадил 
одамларгина «қувноқ» ва «ножиддий» сўзларини 
бир хил маънода ишлатади. Ваҳоланки, энг жид- 
дий масала билан ёшларнинг онги ўртасидаги энг 
қисқа масофа аксар пайт юмор ва мароқли баён 
ҳисобланади. Буни яхши тушунган Л. Маҳмудов 
ўз асарларини айни пайтда ҳам жиддий воқеалар 
билан, ҳам самимий табассум-у, олижаноб юмор 
билан мунаввар қилади.

Максим Горький, болалар учун «мароқли» 
асарлар ёзиш керак, деб айтган эди. Мароқли — 
бу енгил-елпи, эрмакбоп дегани эмас, балки, қи- 
зиқарли, жозибали деган маънони билдиради. 
Л. Маҳмудов ҳам ўз асарларини мана шу ҳикматли 
фикрга амал қилиб ёзади.

Қисқаси, бу китобни қўлига олиб ўқипгга ки- 
ришган ҳар бир ёш китобхон менинг фикримга 
албатта қўшилишади, деб ўйлайман!

АНАТОЛИЙ АЛЕКСИН

ДАНГАСАНИНГ ҲОЛИ ВОЙ

Бу нарсани ёзиш хаёлимда йўқ эди. Нега десангиз. 
нлқов дангасанинг нимасини ёзади-ю, нимасидан ҳузур- 
ҳаловат топади одам. Бир ишни дўндириб қўйибдими, 
ё айталик, бирор қилиги билан бировни қойил қолди- 
рибдими. Яхшининг йўриғи бошқа. Ёзган сари одамнинг 
кўнгли яйраб, дунёда фақат яхшилик қилгиси-ю, фақат 
яхшилик учун яшагиси келаверади. Аммо бир мактабда 
дангасаларнинг дангасасини, ялқовларнипг ялқовини 
учратиб, ҳайратда қолдим, тавба, одам ҳам шунақа бе- 
фарқ, шунақа ишёқмас бўладими, шу бола нега бунақа 
ман, деб ўзига-ўзи ҳеч савол бериб кўрганмикин?

Оти Дадавой эди.
Танишишим тасодифий, галати бўлди. Редакцнннинг 

тоншириги билан мактабга бориб қолдим. Ичкарига кир- 
сам тумонат одам. Қий-чув, мактабнинг қизлар терма 
командаси волейбол ўйнаётган экан. Қизлар чамамда 
бешинчи-олтинчи синф ўқувчилари бўлса керак, аммо 
шиддат билан ўйнашарди. Назаримда ўйинчилардан кў- 
ра томошабинлар ҳаяжонда эди. Шундоқ олдимда тур- 
ган бир бола қичқиравериб, тоза бўгилиб қолган экан, 
тўрга копток тушиши билан:

— Яша, Ойша! — деб қичқирган эди, овозини мен- 
дан бўлак одам эшитмади. Шунда ҳаяжондан ўзини ту- 
толмай қолдими, ёнидаги шеригининг елкасига бир 
мушт туширди. Шериги бехос турган экан, мункиб ке- 
тиб менга урилди.

— Тентак, нега урасан?
— Э, кечирасан, ошна, — деди товуши хириллаган 

бола, — ўзимнинг -елкам дебман.
Дарҳақиқат, /куссаси ҳамманикидан кичик бўли- 

шига қарамай, Ойша чаққон ҳаракат қилар, худди 
тажрибали ўйинчилардек ўзини дадил тутар, қийин 
ҳолатларда ҳам гангиб қолмас эди. Ойша кетма-кет 
икки марта тўрга копток ташлади. Ҳаммаёқни қийқирикг 
босиб кетди. Бало экан, деб қўйдим. Аммо шу пайт 
бирдан қийқириқ тўхтади, ҳамма жим қолди. Ёнимдаги 
бола огзини ирим очиб, алланарса деди ва майдондан кўз 
узмай беихтиёр ўртогининг мушт еган елкасини силай 
бошлади. Мен ҳам лабимни тишлаб қолдим. Негаки, 
учиб келаётган коптокни тутаман деб, Ойша мувоза- 
натни йўқотиб узала йиқилган эди. Аммо абжирлик 
билан дарров ўрнидан турди. Қўл кўтариб ўйиндан 
чиқди. Оқсоқлана-оқсоқлана ҳовлининг этагига кета 
бошлади. Мен авваламбор ачиниб, қолаверса икки-уч 
огиз гаплашай, деган ниятда Ойшага эргашдим. Шунда- 
гина ариқ бўйидаги тўнкада, тиззасидаги папкага бош 
қўйиб ўтирган болани кўриб, беихтиёр тўхтаб қолдим. 
Бу бола касалми ё бирор ери огрияптими, бўлмаса 
одамлардан ажралиб, бу ерда нега ёлғиз ўтирибди?

Ойша унинг олдига келиб елкасидан туртди.
— Ҳой, Дадавой!

Дадавой зўрга бош кўтарди. Унинг кўзлари ярим 
юмуқ эди.

— Ҳи... — деди.
— Кетмайсанми?
— Йўқ.
— Нега?
Дадавой бир нима деди. Ойша жигибийрони чиқиб, 

жавоб қайтарди, яна майдон томондан болаларнинг 
қийқириги эшитилди-ю, Ойшанинг ганини эшитолма- 
дим. Ойша жаҳл билан орқасига бурилган эди, Дадавой 
папкадан бош кўтарди.

— Тўхта!
Ойша ноилож орқага қайтди.
— Ҳа?!
— Қачон бўшайсан?
— Э, сенга нима, — деди Ойша, — бўл, айт, гапинг 

борми, шошиб турибман.
Дадавой бир-икки тамшаниб ҳузур қилиб керишди 

ва битта кўзини очди.

— Қорним оч!
— Нима қилай?
— Папкадан нон олиб бер.
Ойша силтаб қўлидан папкани олди, титкилаб қоғоз- 

га ўралган алланарсани Дадавойга узатди ва майдон- 
чага югурди. Дадавой нон кавшай бошлади. Ажабланиб 
Дадавойдан кўз узмай қолдим, тавба, афт-ангори касал- 
га ўхшамаса, қанақа бола ўзи, секин келиб ёнига чўкка- 
ладим. Дадавой менга бепарвогина бир қараб, иккита 
ноннинг орасидаги яхна гўштдан бир бўлагнни иштача 
билан огзига солди.

— Зап ўйин бўляптими, — дедим, — Ойшанинг ко- 
мандасини қаранг-а!

Дадавой миқ этмади. Анчадан сўнг:
— Ҳи... — деди.
Бунақа болани биринчи учратишим эди.
— Волейболга қизиқмас экансиз-а, ука?
Дадавой лунжини тўлдириб, ғалати илжайган эди, 

кичкина кўзлари юмилиб кетди.
— Э-э, қизиқсиз-а, амаки. У команда ютди нима-ю, 

бу команда ютди нима, хўш?
Суҳбатдошим жуда антиқа чиқиб, «ие-ие» деганча 

яқинроқ силжиб, тўнканинг четига омонатгина ўтир- 
дим. Билсам, ака-сингил битта синфда ўқишар экан. 
Минг афсус билан «нега бунақа бўлиб қолди, мулла Да 
давой» десам, Дадавой пинагини ҳам бузмай «қайтага 
яхши бўлган экан, амаки, синглим папкамни кўтариб 
юрипти» деди. Хуллас, қорни тўйиб, чиройи очилиб, 
эски ошнасини топиб олгандек, \ар гапларни айтади. 
\ар гапларни айтади денг, ёқамни ушладим. Футболни 
жини суймас экан. «Битта коптокни талашган болалар- 
га ҳайронман, копток тепишга ишқибоз бўлса ҳаммаси 
биттадан сотиб олиб. тепавермайдими», деди. Менинг 
миқ этмай эшитаётганимни кўриб, яна очилиб кетди. 
«Шуни Ойшага ҳам айтганман, тентак қиз, қулоқ солиш 
ўрнига ҳиринг-ҳнринг кулади», деди ва қий-чув бў 
лаётган то.монга қошларини чимириб галати қараб қўй- 
ди. Шундан сўнг суҳбати.миз китобга кўчди. «Шунча ки- 
тоб ёзилган-у, бари бир менбоп китоблар кам», деб 
пшкоят ҳам қилиб қўйди. Мулла Дадавойнинг китоб 
ҳақидаги мулоҳазаси мени жуда қизиқтириб қўйди-ю:

— Хўш, ука, қандай китоблар ёқади?— дедим.
Дадавой чўнтагидан олган конфетни шошилмай ог

зига солди, кўзларини ярим юмиб, ҳузур қилиб шимди.

«Конфет нхши нарса», деб гўлдиради. Ву ганни менга 
айтдими, ўзигами, билмадим-у, бояги саволимни яна 
қайтардим. Ву гал у жаноб бериш ўрнига конфетни бир 
ўзим сўраверсам инсофдан бўлмас, ёнимдаги одамни 
х,ам огзининг суви" келаётгандир деб, чўнтагидаги ҳар 
бало нарсаларнинг орасида юравериб, қогозини кир 
босган конфетдан биттани олиб менга узатди. Олай 
деса.м, конфетнинг аҳволидан кўнглим ўлгур бориб- 
келиб турибди, олмай десам, орадаги илиқлик йўқолмас- 
микин, деб қўрқиб турибман, нонлож қўл чўздим.

— Одам конфетни сўриб ухласа конфетга ўхшаган 
ширин-ширин туш кўради!

Вай-бай, фикрнинг зўрлигини қаранг-а, шунча йил 
мактабма-мактаб юриб, шунча болалар билан суҳбатла- 
шиб, умримда бунақа антиқа гап эшитмаганман, тавба, 
бу дейман конфет сўриб ухлаган боланинг тили эрталаб- 
гача танглайига ёнишиб қолмасмикин!

Шу денг, мулла Дадавойни «сиз ҳам бир марта огзин- 
гизга конфет солиб ухлаб кўринг», деб берган маслаҳа- 
тидан кўн мамнун бўлиб, гапни яна китобга бурсам, э.ҳ- 
ҳе, Дадавойга маъқул китобнинг ўзи дунёда йўқ экан. 
«Китоб бўлсаки,ичида кўрган ҳамма-ҳамма ширин-ши- 
рин тушларинг ҳам ёзилса», деди ва шундан кейин бир 
икки ажойиб-гаройиб тушлардан гапириб бердики, меи 
уларни ҳеч ўзгартирмай, уёқ-буёгини бир оз текислаб, 
ҳикояга кирита қолдим. Яхши болалар бу эртак-ку, 
дер, Дадавойга ўхшаганлар айни ҳақиқат, дер дедим-у, 
мактабга нима учун борганимни ҳам унутиб, мулла Да- 
давой маслаҳат бергандай икки лунжимни конфетга 
тўлдириб, ёзишга тушиб кетдим. Ажабланманг, ялқов- 
лар табиатан жуда хаёлпараст бўларкан, ҳаётлари чала- . 
кам-чатти эртакка ўхшаркан. Мен нега улар бунақа 
уйқучи бўлишади десам, ўнгиларида қилолмаган ишни 
улар тушларида дўндириб юришаркан, мана эшитинг:

* * *

Дадавой куйганча бор экан. Сингил деган сингилдек 
бўлиб, «акажон, сизники маъ^ул», деб қўл қовуштириб 
турса. Вўлмаса Дадавой деразадан бош чиқариб:

— Ойша, шафтолидан тўртта у.зат, чанқаб кетдим, 
деб ўн марта айтгандир, йўқ, ўжар қиз ҳовли супу 
риш билан овора. — Вой, тентаг-е, супураман десанг 
ҳовли қочиб кетадими-а?
8

Лкага бўлгап қурмат шуми, деди-ю, Дадавой кара- 
вотнинг суянчигидаги жилдни ойнадан улоқтирди. Қа- 
ни Ойша миқ этса. Вой, тавба, парвойипалак, ҳатто бош 
кўтармади-я. Жилддаги дафтар, китоб.қалам, йўг-е, бир 
х,овуч конфет, беш-олтита қизил олма, эзилиб суви рқиб 
кетган икки-уч бош узум ер билан битта бўлди. (Дада- 
вой жилдга китоб-да(()тар солиб жиини бўптими, ҳамма 
ўқув қуролини Ойшанинг напкасига солиб қўяди. 
сингил бўлгандан кейин кўтарсин-да). Эсиз, ҳар хил 
конфетлар, буларни ўтган куни бувиси бир тогора вара- 
қи билан бориб, хотин ошидан олиб келган эди-я. Нхши 
ҳам Дадавойнинг бахтига шу бувиси бор. Доим бошида 
минг айланиб, минг ўргиладиган бувижони мана ҳо- 
зир х,ам Дадавойнинг товушини эшитиб, ошхонадан 
чиқиб қолди.

— Х,ой, Ойша, ни.ма гап?
Ойша сунуришдан тўхтамай:
— Анови тантигингиздан сўранг, — деб қўя қолди.
Бу гапни деразадан қараб турган Дадавой эшитди.

Аммо бувим ҳозир боплаб таъзирини беради, деб инда- 
май қўя қолди. Шундай бўлди ҳам. Ойшанинг гапидан 
бувижонининг дили огриб, бошини чайқай-чайқай:

— Ҳой, болам, ака-я! — дея Ойшани койий кет 
ди, — ака-я, айтганини қила қолсанг нима бўладн?

Дадавой ажаб бўлди, хўп бўлди, деб Ойшага тилини 
кўрсатиб қўйди. Ойша қўлидаги сунурги билан бир 
ўдагайлаган эди, Дадавой деразани ёпиб, лин этиб кўр- 
панинг ичига кириб кетди. Бувиси хамирли қўлларини 
бир-бирига ишқалай-ишқалай шафтоли томон юрди.

Офтоб тиккага келиб қолган. Осмонда губор йўқ. 
Шарақлаб оқаётган ариқ бўйидаги садарайҳон-у, гул- 
зорда мингбир хил турланаётган оқ-сариқ, қизил 
атиргулларнинг иси гун-гуп димоққа урилади. Ойша 
барвақт туриб яхши қилган экан. Мана ҳаш-паш дегун- 
ча ҳамма уй ишларидан қутулди. Саралаб гул узди. 
Бувисинннг яхши кўришини билиб, бир даста сада- 
райҳонни токчасидаги гул идишга қўйиб чиқди. 
Тандирга ўтин қалади. Ювиниб-таранди. Саватча кўта- 
риб Дадавой ётган уйга кирди. Бир коса шафтолини 
наққос тушириб, чанқовни босган Дадавой нишиллаб 
ухларди. Эсиз, боя эрталаб бу уйни чинни-чироқ қилиб 
қўйган эди-я. Ҳаммаёққа конфет қогозлари, шафтоли 
данаклари сочилган, каравотнинг остидаги бир пой 
шиппак ёстиқнинг устида, боя, Ойшага улоқтираман.

9

деб олган бўлса керак. Каравотнинг суянчигидаги кўй- 
лак, шим ерда ғижимланиб ётарди. Уй дим, нафас олиб 
бўлмайди-ку, кўрнага буркалиб олипти-я. Ойша дера- 
:<ани очиб юборган эди, гуп этиб ичкарига янги х,аво 
урилди. Бу ердан қўшнилари Иусрат бобонинг томи, 
ўриги, ўригидаги каттакон қовоги шундоқ кўриниб ту- 
рарди. Ойшанинг боши қотди. Уйғотай деса Дадавой му- 
род-мақсадига етиб, ўзи турмагунча қулоғининг тагига 
тўп қўйиб отсанг ҳам уйгонмайди. Қўя қолай, деса мак- 
табдагилардан уялади, нуқул Дадавойнинг ишёқмас- 
лигидан Ойша изза бўлади. Тағин бунинг устига ўзи ке- 
ча рўйхатга киритиб қўйган, олиб бормаса калака бў 
лиши турган ган.

Уй ичи жимжит. Столдаги будильник соатининг оир 
меъёрдаги чиқ-чиқи, кўрпа тагидан Дадавойнинг пи 
шиллаши эшитиларди. Ойша нима қиларини билмай ка- 
равотнинг четига ўтириб, соатга қаради.

— Вой, ановини, ўн бир бўляпти-ку, қалиям бўкиб 
ётибди-я!

Ойша Дадавойни туртиб:
— Тур-е, — деди.
Дадавой эринибгина ғикгшиди, бошқа ёнига агдари- 

либ, яна пишиллай бошлади.
— Вой, тур, — деди Ойша елкасидан силкиб, — бор- 

майсанми?
Боя айтганимиздек Дадавойни уйғотиш қазилакам 

иш эмасди. Мана ҳозир ҳам ундан садо чиқмади. Ойша 
яна елкасидан силкитди, қулогидан чўзди, бурнидан 
чимчилади, кўрпадан чиқиб турган оёғидан тортди. Да- 
давой ҳали мурод-мақсадига етмаган кўринарди.

— Энди нима қилдим?
Ойша ҳафсаласи иир бўлиб, Дадавойнинг тепасида 

турар экан, столдаги будильникка яна кўзи тушиб, хаё 
лига келган галати фикрдан қийқириб юборди.

— Бир нружинадай сакраб туш! — деди-ю, соатни 
бураб, Дадавойнинг қўйнига солиб қўйди ва каравот- 
нинг орқасига яшириниб кута бошлади. Соат худди қои- 
га тушган мушукдек бўғилиб жиринглаши билан Дада- 
вой бирдан «вой-вой»лаб туриб кетди.

У қора терга ботган эди.
— Буви!
У титраб-қақшаб чақириши билан бувижони ошхо- 

надан югуриб келди.
— Х,а, болам.ҳа?

Дадавой лабларини ярим очиб, кўзларини галати 
пирпиратиб беҳуш одамга ўхшаб ўтирарди. Бувиси 
ичкарига кириши билан Дадавойнинг афт-ангорини кў- 
риб чўчиб тушди.

— Ҳа, нима бўлди, болам!
Дадавой ҳадеганда тили айланмай, (ким биладн, кон- 

фет сўриб ётган бўлса тили ёнишиб қолганми) ниҳоят 
ғўлдиради:

— Кўр... кўрдим.
— Нимани, болам, нимани?
Дадавой боягидан баттар довдираб:
— Туш! — деди.
Бувиси ҳеч нарсага тушунмай:
— Нима,— деди,— қанақа туш?
Дадавой бош силкиб:
— Туш, буви, туш, — деди, — туш... будильник ют- 

ган эмишман. Будильник қорнимда жаранг-журинг қи- 
либ ўйин тушаётганмиш.

Бувиси:
— Вой, будильник ўлсин, — деди ва шу пайт нева- 

расини тинчитиш ниятида беихтиёр столга қўл чўзди-ю, 
будильникнинг жойида йўқлигидан ўзи ҳам галати
бўлиб:

— Вой, ўлмасам! — деб юборди.
Дадавой соатни жойида кўрмай кичкина кўзлари 

плчанинг данагидек юм-юмалоқ бўлиб кетди.
— Вой-вой, туш эмас экан, рост экан, — деди додлаб 

ва қорнини чангаллади, — мана, буви, ушладим.
Бувиси чунонан қўрқдики, жонҳолатда кўрнани пай- 

паслаб:
— Қани, болам, қани? — деди ва кўрпанинг тагидан 

будильникни олиб, уйга, ҳовлига кўз югуртди, ҳеч ким 
кўринмади.

— Ойша!
Каравотнинг орқасидан Ойша чиқди.
— Нима?
Бувиси бош чайқай-чайқай:
— Ўзим ҳам билувдим, — деди, —уят-е!
Бу ичи қора қизнинг қилмишини кўриб, Дадавой- 

нинг хўрлиги келди: ухлатгани қўймаса, кўчада туртки 
ласа, синфда турткиласа, унинг дастидан Дадавойга 
кун борми, йўқми?

— Нега уйготдинг? — деди Дадавой.
Оббо, ўжар Ойша-е, шунча қилғилиқни қилиб қўйиб.

тагин пинагини бузмайди. Каровотга ёпишиб қолган- 
мисан, дейди-я.

Дадавой бурнини торта-торта бувисига қаради.
— Буви, бунингиз оёғимни ҳам қитиқлади.
Бувиси Ойшадан бунақа қилиқни ҳеч кутмаган эди:
— Вой, товба, — деди, — ростдан-а?
— Ҳа!
— Бекор айтибди, — деди Ойша, — оёғини қитиқ- 

лаб зарил кентими, тортдим!
— Нега?
— Турсин, батантарбин қилсин!
— Ана, буви, кўрдингизми, — /|,адавоп йигла.мсп- 

ради,— кеча қоронгида уйғотиб, ҳовлида дикир-дикир 
чопгин, деди.

— Вой, товба, — деди бувиси яна ҳайрат билан, — 
бекордан-бекорга-я.

— Ҳа!
— Ҳой қиз, — деди бувиси Ойшага, — сен нега бун- 

га тақашиб қолдинг-а?
— Ким?
— Сен, сен, — деди Дадавой.
Ойша индамай каравотнинг суянчиғидан шим, кўй- 

лакни олиб Дадавойнинг олдига қўйди.
— Кий, мактабга борасан!
— Ана, кўрдингизми?
— Ҳой, ҳой, мактабда нима қилади, — деди буви- 

си, — бугун оддих-ку!
— Ўзи билади, сўранг.
Дадавой яна йигламсираб:
— Бормайман, — деди.
— Борасан!
Дадавой яна бувисига қаради.
— Ана, буви, ана, кўрдингизми?
Ойша Дадавойнинг қўлидан тортди.
— Тур!
— Қўйиб юбор қўлини, э, мунча қийнамасанг бола 

бечорани. Оддих куни ҳам ўқийдими?
— Ўқиш йўқ, — деди Ойша.
— Бўлмаса нега судрайсан?
— Тажриба участкасига экилган нарсаларни йигиш- 

тириб, мактабда виставка ташкил қилмоқчимиз. Ўқи- 
тувчи ҳамма келсин, деган. Бу ҳам борсин, қарашсин.

— Э-э, бор-бор-е, — деди бувиси, — миставка 
эмиш-а! Ҳали тойчоғимни Нурсат бобосиникига олиб чи-

қаман. Ҳамма миставка ўша ерда! Бир дона қовоғи бор, 
ё пармони худо, мақалла қозонидай келади-я!

Ойша сўнгги марта сўради:
— Борасанми?
— Йўқ.
— Бўлмаса бўкиб ёт!
— Ётаман.
— Овқатни х,ам ўрнингда е!
— Алам қилсин, — деди Дадавой.
— Пуфакка ўхшаб шишиб кет!
— Майли. Пуфак яхши нарса, — деди Дадавой, — 

осмонга учади.
— Кейин-чи?
Дадавойнинг лаблари осилиб кетди.
— Нима кейин?
— Пақ этиб ёрилади!
Ойша саватчасини олиб, чиқиб кетди. Дадавой:
— Ана, буви, ана, кўрдингизми, — деди қовогини 

осилтириб.
— Қўявер тойчогим, қўявер, — дея бувижони уни 

юната бошлади, — ойинг, даданг командировкадан кел- 
ганда бир чақайлик, қўявер оппоғим, сен ичгин, деб сер- 
қийма мастава қилдим.

Дадавой хушбўй кўкатлар солинган серқатиқ мас- 
таванинг дарагини эшитса ҳам кўнгли овқат тиламай:

— Э-э, яна тураманми? — деди (каравотга ёпишиб 
қолган болада иштаҳа нима қилсин).

— Нега тураркансан, — деди бувижониси, — бўта- 
логим, оппогим, тойчогим, сен ён.бошлаб ёта тур, мен ҳо 
зир келаман, — дея чиқиб кетди-ю, зум ўтмай қўлида то 
гора, елкасида сочиқ билан қайтиб кирди. Дадавой кўр- 
панинг тагидан секин қараса, бувисининг қўлида ўша 
таниш тогора, ювингани эриниб ўзини ухлаганга солиб 
ётаверди. Бувисида шубҳа уйғотмаслик учун бир-икки 
хуррак 'ҳам отган бўлди.

— Вой, тойчоғим, яна туш кўряпти шекилли, — де- 
ди бувиси,— майли, болам, яхши-яхши тушлар кўр, 
сомса пишганда уйғотарман.

Бувиси Дадавойнинг шир.мон нондай қип-қизил юз- 
ларига қараб меҳри жўшиб кетди, каравотнинг четига 
омонатгина ўтирди. Дадавойнинг кичиклигида эркалаб 
айтган алласини эслаб, паст товуш билан хиргойи қила 
кетди.

Бувиси оёқ учида чиқиб кетиши билан Дадавой кў-
м

зини очди. Очди-ю, турайми, йўқми, деб яна алламаҳал- 
гача шифтга қараб ётди. Оббо, тентак Ойша-е, бугун дам 
олиш куни бўлса, ўзинг чўзилиб дам олмаганингга яра 
ша, акангни тинч қўй, мактабга судраб нима қиласан. 
Виставка эмиш-а! Мактаб тажриба участкасидаги қо- 
воқ, тарвуз, бодринг, помидор, мочалкаларни бир марта 
кўрган. Ўшанда ҳам мана шу Ойша бўйнига сиртмоқ 
солгандай судраб борган эди. Ўша ҳам тарвуз-қовоқ 
бўлди-ю, мана деразадан кўриниб турган Нусрат бобо- 
нинг қовогини қовоқ деса бўлади. Дадавой Нус- 
рат бобонинг қовогини тоза мақтовини келтирган, 
бувисини «маҳалла қозонидай келади-я», деган гапла- 
рини эслаб, қовоққа узоқ тикилди.

— Зўр-е! — деб юборди ва ёстиқнинг тагидан дарров 
битта конфет олиб оғзига солди. Кўзларини юмиб, ҳузур 
қилиб сўрган эди, калласига шунақа ажойиб фикр кел- 
дики, ҳаяжондан оғзидаги бус-бутун конфетни ютиб 
юборди, биров бошига тўқмоқ билан ургандек сакраб 
туриб кетди.

— Оламан, қовоқни оламан, — деди ўзига-ўзи. Де- 
разадан мўраласа бувиси ҳовлининг этагидаги тандирда 
орқасини ўгириб сомса ёпаётган экан. Дадавой шиппак- 
ни илиб, секин ҳовлига тушди. Атайлаб бир-икки йўта- 
либ қўйди, йўқ, бувиси эшитмади. Шундан сўнг кўнгли 
хотиржам тониб, Нусрат бобонинг томига нарвон қўй- 
ди. Лин этиб, томга чиқиб олди. Ўрикнинг каттакон 
шохи томга эгилиб, томдаги мўрини тўсиб турарди. Да- 
давой бир-бир кўздан кечирди. Нусрат бобоникида ҳеч 
ким йўқ шекилли, ҳовли бўш, бувиси ҳам ўзи билан ўзи 
овора. Ана, бувижони шошқалоқлаб тандирдан оқиб 
тушган сомсани қўли билан олди-ю, пуф-пуфлаб саватга 
ташлади, косадаги сувга бошмалдогини тиқиб, яна 
тандирга эгилди. Дадавой мўри орқасидан бошини чи- 
қариб, қовоққа қаради. Зап қовоқ эканми? 1 Пу қадар 
катта, шу қадар каттаки, настдан қараган одам ўрик- 
нинг танасидан бўлак ҳеч нарсани кўролмаса керак, 
ие-ие, анови ким? Дадавой секин шохнинг орасидан 
мўралади. Буни қаранг, Нусрат бобо ҳам қўлини орқа- 
сига қилиб, пастда қовоққа қараб турган экан.

— Бай-бай! — деди Нусрат бобо.
Ошхонанинг деразасидан кампирнинг боши кўрин- 

ди.
— Х,а, нимага ҳайрон бўляпсиз, чол?

— Қовоққа, кампир,— деди Нусрат бобо,— қовоқ- 
қа!

Кампир ташқарига чиқиб, у ҳам ҳайрат билан ўрик- 
ка қаради.

— Товба!
— Ёшим икки кам саксонга кириб, бунақа қовоқ 

кўрган эмасман.
— Мен ҳам, чол.
— Бу дейман, қиши билан маза қиладиган бў^дик, 

кампир.
— Қовоқдан минг турли овқат қилса бўлади, чол!
— Қовоқ.сомса! — деди Нусрат бобо.
— Қовоқ манти, — деди кампир.
— Ширқовоқ, — деди Нусрат бобо.
— Аччиққина қилиб қовурсангиз ана овқату мана 

овқат, — деди кампир, шунча ширин-шакар таомлар- 
нинг дарагини эшитган Нусрат бобо бирдан шошиб:

— Э, қовоқни узаман, — деб қолди.
Ошхонадан иичоқ олиб чиққанда, кампир ҳой-ҳой-

лаб, уни зўр-базўр шаштидан қайтарди.
Шундай бўлса ҳам Нусрат бобо қовоқдан кўз олмай 

тураркан:
— Бу қовоқ соат сайин катталашяпти, ўрикни қу- 

латмаса гўрга эди, кампир, — деди.
Бу гапдан кампир ҳам нича чўчиди-ю, аммо ичида- 

гини сиртга чиқармай Нусрат бобога далда берган бўл- 
ди.

— Қўйинг-е, чол.
— Бу дейман, кампир, ҳамма сир уруғидамикин?
— Бо-о, нима деяисиз, чол, ҳамма сир сизнинг қў- 

лингизда.
Бу гап Нусрат бобога хушёқиб, оғзининг таноби қо- 

чиб илжайди.
— Ҳа, ўргилай, чол, ҳа! — деди кампир яна гапини 

тасдиқлаб.
Нусрат бобо яна бир нарса демоқчи бўлиб, оғиз 

жуфтлаган эди:
— Э, чол, гапга солмай кетинг, — деди кампир, — 

овқатни сузиб қўйганман-а!
Кампир шоша-пиша ошхонага ўтди. Нусрат бобо- 

нинг ташвиши ваҳимага айланиб:
— Бу катта бўлиб кетаверса, катта бўлиб кетавер- 

са, — деди пичирлаб, — бир кун эмас, бир кун узилиб 
ошхонанинг томини босиб қолмасмикин?

...Чол-кампир ҳовлини ярмига қуюқ соя ташлаган 
каттакон тутнинг остидаги чорпояга чиқиб иштаҳа би- 
лан овқатланаверишсин-у, энди ҳали ҳам мўрининг ор 
қасида яшириниб ўтирган Дадавойга келайлик. Шу 
денг, чол-кампирнинг мақтовидан Дадавойнинг қовоққа 
бўлган қизиқиши яна ортиб кетиб, қовоқ назарида боя- 
гидан ҳам каттароқ бўлиб кўзига кўринди. Қўшниси 
Нусрат бобо эккан нарса ҳаммани қўйиб ёмон бўлар- 
миди, бир-бири билан аҳил, бир-бири билан иноқ бу чолу 
кампирнинг ишларига ҳам, нарсаларига ҳам ҳамманинг 
ҳаваси келарди. Кампирнинг чеварлиги-ю, чолнинг ми- 
ришкорлиги маҳалланинг оғзига тушган. Дадавой шун- 
доқ катта, шундоқ ажойиб қовоқни олиб бориб, мактаб- 
даги кўргазмага қўйса «қўлинг дард кўрмасин», деб 
ҳамма Дадавойга қойил қолган бўларди, аммо, шундоқ 
баҳайбат қовоқни олиш ҳазилакам иш бўнтими, қовоқ 
бодринг эмаски, дарров узиб чўнтакка солсанг. Бошини 
қотиргандан кўра уруғини олса-чи. Дарров бувисига бе- 
риб, шафтолининг тагига экдиради-ю, кўз очиб-юмгунча 
каттакон қовоқ битади-қўяди. Ахир боя чол ҳамма сир 
қовоқнинг уруғида демабмиди! Қойил бўларди-я. Ма- 
ҳалла қозонидай қовоқни Дадавой елкасига қўйиб, дар- 
ров мактабга олиб борган бўларди. Шундоқ анови вис- 
тавкага, йўғ-с, тўпна-тўғри идорага кириб, ўша баджаҳл 
Солижон Полтажоновнинг олдига қўйган бўларди. Бе- 
корга койидингиз, до.мла, мен саланглаб юрганим йўқ, 
учни учга қўшолмаган бўлсам, камоли дарс тайёрлашга 
вақт тополмаганимдан айтганман, деган бўларди. Шун- 
да доим болаларнинг ёнини олиб юрадиган директор 
даргазаб бўлиб, ўрнидан туриб кетарди-ю:

«Бу қанақаси бўлди, Солижон Болтажонович, бу 
қанақаси бўлди, — деб уни тоза койиб кетарди, — бола 
бечора мактаб обрўси деб, мактаб шон-шуҳрати деб, 
шундоқ қовоқ етиштириш билан овора экан-у, сиз қа- 
ёқдаги бўлмагур, бачкана саволларингиз билан унинг 
бошини огритиб, тағин уялмасдан кундалигига «икки» 
қўйиб юрибсиз. Шу ҳам инсофданми, бола тарбиялаш 
қўлингиздан кел.маса, тарбиялай оладиган одамга ўрни- 
нгизни бўшатиб беринг», дейди.

Директор ҳаяжон билан Дадавойнинг пахтадай он- 
поқ қўлларини қисиб, қовоқни дарров виставканинг тў 
рига қўйдириб қўйган бўларди. Ана ўшанда анови Со- 
лижон Болтажоновнинг аҳволини кўрсангиз. «Укажон,

худо ҳаққи, ўша иккимни қайтариб беринг», деб тоза 
нлинган бўларди. Ву ҳам майли. Анови тентак Ойшани 
уйдаги қилиқларини эшитиб, қулоқларидан бураб олиб 
келарди-ю: «Бунақа акани бошингизга кўтариб юринг. 
Ойшахон, бунақа ака дунёда битта», деб Дадавойнинг 
кундалигидаги «икки»ни дарров Ойшанинг кундалигига 
қўйдириб қўйган бўларди!

Дадавой шундай ширин-шакар хаёллар билан маст 
бўлиб, яна ўйлай кетди. Боя Нусрат бобо бу қовоқнинг 
сири уругида деди, хўш, уруғи ўлгурни қандоқ олса 
бўларкин?

Оғзига битта конфет солиб, ҳузур қилиб сўриб кўр- 
ган эди, калласига шунақа ажойиб фикр келдики:

— Топдим! — деб юборди қувончдан қичқириб.
Дадавой ўрикнинг танасига ёиишиб, дарров настга

тушди. Ошхонадан кампирнинг ошпичогини олиб чиқ- 
ди. Яна бир марта тутнинг тагида чол-кампирнинг ов- 
қатдан бош кўтармай ўтирганини кўриб, ошиичоқни бе- 
лига қистирди-ю, ўрикка тирмашди. Аммо шу тирмаш- 
ганча қанча инқилламасин, қанча синқилламасин, 
жойидан жилолмади. Кейин ке, илонга ўхшаб дарахтга 
чирмашиб юраманми деди-ю, оғзидаги конфетни сўриб, 
бир сакраган эди, ўрикнинг катта шохига чиқиб миниб 
олди. Белидаги ошпичоқ билан қовоқни чертмаклаб, 
бир бўлагини суғуриб олди. Ичига қаради, эҳ-ҳе, ичн 
\ам Дадавойнинг бувисини тандиридай келаркан. Дада- 
вой шошиб, қовоқнинг тешигига қўл тиқди. Қўлига 
уч-тўрт уруғ илинди. Уругни кўриб, ҳафсаласи пир бўл- 
ди, ие, бу оддий қовоқнинг уруғи-ку, бунақа уруғдан 
ана, бувисининг айвонидаги устуннинг михида бир хал- 
таси турибди. Дадавой шунча меҳнатнинг зое кетганига 
ачиниб, уруғни томга улоқтириб юборди-да, чўнтагидан 
яна битта конфет олиб огзига солди.

— Ҳали ҳам қовоқни узганим маъқул, — деди кон- 
фетни мазасидан бутун вужуди аллақандай лаззат то- 
пиб, калласи ҳам бўзчининг мокисидек тез ишлаб кет- 
ди, — бўлди, шуни узиб мактабга олиб бораман!

Дадавой шошиб қолди. Шунақа пайтда шошқалоқ- 
лик жуда ёмон нарса-да. Мана яна бус-бутун конфетни 
ютиб юборди-я. Қўлидаги ошпичоқни даст кўтариб қо- 
воқнинг бандига солмоқчи бўлди: банди узилса, қовоқ 
гумбурлаб пастга тушса ёрилиб расво бўлади-ку! Да- 
давой ён атрофга аланглаб, жўхорининг пайкалидаги

кетмонни кўриб қолди ва бир сакраб пастга тушди. Кет- 
монни қўлга олди. Қойил, бандига уриб кетмонпи таш- 
лайди-ю, дарров қовоқни илади. У чол-кампир томонга 
нна бир қараб, ошиб-тошиб кетаётган кўнглини хотир- 
жам қилиб олгач, худди шундай қилган ҳам эди, қовоқ 
гумбурлаб узилиб кетди. Урикнинг эгилиб турган шох- 
лари қирсиллаб силкинди. Дадавой улгуролмай қолди. 
Қовоқ ўлгур бошига тушиб, елкасигача қовоқнинг те- 
шигига кириб кетди. Дод деган эди, овози чиқмади, дов- 
дираб ўтириб қолди.

— Э, нима гап, ҳаммаёқ гумбурлаб кетди, ўрик қу- 
ладими, — дея Нусрат бобо кавушини пойма-пой суд 
раб, ўрикнинг тагига югуриб келди, келди-ю, ўрикнииг 
шохига қараб ҳайратда қолди: ё товба, қовоқ қани.1

— Ҳой, кампир, буёққа кел,— деди Нусрат бобо.
Кампир ҳам сарпойчанг югуриб келди. Нусрат бобо

ҳамон ўрикнинг шохидан кўз олмай:
— Қани, — деб гўлдирарди.
Кампир ҳовлйқиб, дағ-дағ титраётган Нусрат бобо 

нинг елкасидан жонҳолатда силкий бошлади:
— Ҳой, чол, сизга нима бўлди, эркаксиз-а, ўзингиз- 

ни қўлга олинг, нима бўлди?
Нусрат бобо:
— Қани? — деди бўшашиб.
— Ҳой, чол, нима деяпсиз, нима қани?
— Э, қовоқ қани деяпман, қовоқ?
Кампир ҳам ўрикка бўзрайди.
— Ной ўлмасам, ҳой, чол, қовоқ қани?
Нусрат бобо ёқасини ушлаб:
— Ё товба, бу қовоқда бир сир бор демабмидим, ос- 

монга учдими, ё ерга... — дея оёғининг остига қараган 
эди, ўрикдан икки қадам нарида ётган қовоқни кўриб 
қувониб кетди.

— Лна, кампир; узилиб тушибди-ку. Мен бўлса.м 
боядан бери довдираб оёғимнинг тагидагини кўрмай ос- 
монга аланглайман.

— Ҳайрият-е, — деди камнир ва қовоқни силаб-сий- 
пай бошлади, бир ери заҳа бўлмабди-я, чол, худди бирон 
авайлаб олиб қўйгандай-а.

— Рост айтасан, — Нусрат бобо ҳам шошиб қовоқни 
ушлаб кўрди. — Қани, кўтаришиб юбор буни, тезроқ 
ошхонага олиб кириб қўяйлик.

Чол бир томондан, кампир иккинчи томондан, қо-

воқни кўтараман, деб турганда қовоқ силкингандай 
бўлди-ю, чол билан кампир ўтириб қолди.

— Х,ой, кампир, — деди анчадан сўнг Нусрат бобо 
х,ушига келиб, — қовоқни сен кўтардингми?

— Йўғ-е, сиз кўтардингизми?
Шу пайт қовоқ яна бир қимирлаб қўйган эди, чол- 

кампир нима гаплигига тушунолмай бир-бирларига қа- 
раб қолишди.

— Кампир, анови сакрагандай бўлдими? *— деди 
Нусрат бобо кўзларини ишқалаб. Кампир эса огзи очи- 
либ, тили гапга келмай қолди, шу алфозда талайгина 
ўтиришгач:

— Туф-туф, — деди кампир кўкрагига, — қеч жа- 
ҳонда қовоқ ҳам сакрайдими?

Кампирнинг овоз берганидан Нустрат бобонинг юра- 
ги дадиллашиб:

— Тўғри айтасап, камнир, — деди, — ҳеч жаҳонда 
қовоқ ҳам сакрайдими, тур кўтар.

Чол-кампир ўринларидан турдилар. Икковлари қо- 
воқнинг икки томонидан кўтармоқчи бўлиб, яна қўл 
чўзишган эди, қовоқ аста эмаклаб юра бошлади. Кам- 
пир билан чол ваҳима билан орқаларига думалаб ту- 
шишди. Камнир бир амаллаб ўрнидан туриб олди-ю, 
жон аччиғида қоча бошлади.

— Дод, бу қовоқ эмас, алвасти экан, дод!
Ўрнидан тургани ҳам мадори қолмаган Нусрат бобо

қалт-қалт титраб, қовоқдан кўз ололмай қолди. Қовоқ 
эса анча ергача эмаклаб бориб, қаттиқ бир силкинди-ю, 
рўйирост ўрнидан туриб кетди. Нусрат бобо ўтирган 
ерида тиззаси қалтираб, ёқасини ушлади.

— К товба, тушимми, ё кампир айтганидек алвас- 
тими бу, ҳеч жаҳонда қовоқнинг ҳам оёги бўладими?

Шу пайт қовоқ турган ерида гир-гир айлана бошла- 
ди. Нусрат бобо.

— Ўнгга, ўнгга! — деди ошхонани кўрсатиб.
Қовоқ ўнги билан чанини ажратолмай тўнпа-тўгри

овоз чиққан томонга кела бошлаган эди, чолнинг ўтака- 
си ёрилиб тўрт оёқлаб қоча бошлади.

— Э, э, менга яқинлашма, налакат, орқангга қайт!
Қовоқ орқага тисарила-тисарила ошхонага кирди.

Чол дик этиб ўрнидан туриб, ошхонанинг эшигини маҳ- 
кам беркитиб олди.

— Ҳой, кампир, қаёқдасан?

Оғилхонага яшириниб олган кампир туйнукдан мў- 
ралади.

— Ҳа, нима дейсиз?
— Бери кел, — деди Нусрат бобо.
Кампир юрагини ҳовучлаб оғилхонанинг эшигидан 

бош чиқарди.
— Эсон-омонмисиз, чол, — деди йиғламсираб, — қо- 

воқ ўлгур икки ямлаб бир ютдимикин деб, ўтакам ёрил- 
ган эди.

— Э-э, кўп гапирма, — деди Нусрат бобо, — яқин- 
роқ кел.

Кампир битта-битта қадам ташлаб, яқинлашди-ю, 
шунда ҳам қовоқ ошхонадан чиққудек бўлса, яна огил- 
хонага қочиилш мўлжаллаб қўйди. Энди бўш сандиқ- 
нинг ичига тушиб олади-ю, ўлса қам чиқмайди, йўқ, хай- 
рият, қовоқ ичкарига кириб кетганча гумдон бўлди!

— Менга қара, камнир, — деди Нусрат бобо пичир- 
лаб, — қовогимизнинг одамникига ўхшаш оёги бор экан.

Бу гапдан кампир яна шайтонлаб қочиш найига туш- 
ган эди, Нусрат бобо қўлидан маҳкам ушлаб олди.

— Х,а, нима дейсиз?
— Арқон топиб кел, — деди паст товуш билан Нус.- 

рат бобо ва бу гапни қовоқ эшитиб қолмадимикин, деб 
эшикка қулоқ тутди, йўқ,ичкаридан тиқ этган садо, би- 
рор шарпа сезмади.

— Арқонни нима қиласиз?
— Яхшилаб оёгидан боглаб қўямиз.
Кампир огилхонадан бир ўрам арқон олиб чиқиб, 

ошхонага яқинлашмай узоқдан улоқтирди, Нусрат бобо, 
бери кел, деб имлади ва ка.мпир яқинлашиши билан:

— Ичкарига кир, — деди.
— А?!
— Кир-у, маҳкам ушла, мен дарров оёғига арқон со- 

ламан.
— Нима, нима?
— Бўл тез, вақт ўтмасин!
— Э, боринг-е, — деди кампир, — чол, сиз эркаксиз, 

аввал сиз киринг, маҳкам ушланг, оёгига мен арқон со- 
лай.

— Гапни чўзма, — деди Нусрат бобо, — бўл тез!
— Йўқ, ўзингиз киринг.
— Йўқ, сен кир!
— Ҳо, сиз киринг, чол, сиз киринг!

Чол-кампир тортиша-тортиша бир қарорга келиша 
олмагач:

— Менга қаранг чол, — деди камнир, — юринг, 
яхшиси қўни-қўшнини чақирайлик, кўпчиликдан қуён 
қочиб қутулмас, юринг.

Нусрат бобо иккиланиб:
— Майли, — деди ва кампирни эшикка турғазиб 

қўйди, — мен кўчага чиқиб олгунча сен шу ерда тур.
— Қо-ҳо, сиз шу ерда тура туринг, аввал мен кўчага 

чиқиб олай!
— Бекор айтибсан, — деди Нусрат бобо, — бекор 

айтибсан.
— Ҳо-х,о, — деди камнир ҳам бўш келмай, — бекор- 

гинани каттасини сиз айтибсиз, чол.
Кампирнинг шангиллашидан Нусрат бобо ваҳимага 

тушиб, яна ошхонанинг эшигига қараб:
— Э-э, жим, кампир, — деди, — кел, яхшиси, икка- 

ламиз бараварига юрамиз.
— Қа, бунингиз бўлак гап, чол, — деди-ю, кампир 

чолдан аввал қочиб қолди. Чол-кампир орқаларига қа- 
рамай югуришди. Аммо икковлари баб-баравар чиқаман 
деб, кўча эшикка тиқилиб қолишди.

— Ҳой, чол, йўл беринг!
— Э-э, сен йўл бер, — деди Нусрат бобо худди қовоқ 

келиб елкасига чанг солаётгандек, — мен чиқиб олай.
— Йўқ, аввал сиз йўл беринг, — деди кампир бўш 

келмай ва бир силтанди-ю, ўқдек отилиб кўчага чиқиб 
кетди. Нусрат бобо ҳам унинг кетидан югурди.

Дадавой ҳам ҳадеганда эс-ҳушини йиголмай ўтирди. 
Минг додласин, минг бақириб-чақирсин, энди овозини 
ўзидан бўлак ҳеч ким эшитмайди, бошини сугуриб олай 
деса, ҳазилакам қовоқми, тағин ҳам полвон экан, инда- 
май кўтариб ўтирибди. Қовоқ ўлгурни эт-бетига уриб, 
ёрай деса, ичида ўзининг боши бор. Аттанг, шу топда 
огзига битта конфет сололмади-да, битта конфет солган- 
да борми, мияси бирам тез ишлаб кетардики, бу мушкул- 
дан дарров қутулган бўларди. У беихтиёр тамшаниб, 
лабларидаги қолган-қутган ширани ялаб-юлқиётган эди, 
тилига алланарса илинди, сўриб кўрган эди, қовоқнинг 
уруғи экан. Бай-бай, қовоқ бувижонининг таърифича 
бор экан: уруғи ҳам конфетдек асал бўлиб кетган экан. 
Шундан сўнг денг, қовоқнинг уругини яхшилаб шимиб, 
ўйлаб кўрса,эҳ-ҳе, бу ишларнинг бўлгани қайтага яхши 
экан. Энди ҳеч ким гинг деёлмайди. Уйимдан алнасти

чиқди, деб кўчада тиззаси қалтираб ўтирган анови Нус- 
рат бобо билан хотини қовоқдан қутулганига суюнади. 
Бўлди! Қовоқни кўтариб, тўппа-тўғри мактабга бораве- 
ради, бўлди! Аммо бир парса халақит беряпти-да. Йўл 
кўролмаса, чўнтагидаги ширин-ширин конфетлардан 
бир донагинасини оғзига сололмаса. Дадавой дарров 
тўрт дона қовоқнинг уругидан шимиб, калласини ишла- 
тиб кўрган эди, бунинг ҳам иложи бор экан. Мўлжаллаб 
огзининг рўпарасидан, кўзининг олдидап тирноқ_лари 
билан тимдалаб тешикча очди. Бу қилмишидан шунақа 
хурсанд бўлиб кетдики, дарров чўнтагидан олган кон- 
фетни қогоз-ногози билан оғзига солиб юборди. Энди 
ошхонадан чиқиб_бемалол кўчага йўл олмоқчи эди, шун- 
ча тер тўкиб, меҳнат қилгапдан кейин бувижони узаёт- 
ган сомсадан бир донани тандирнинг олдидаги косадаги 
сувга солиб, егиси келиб кетди-ю, кўчадан айланиб юра- 
манми, деб турган жойидан бир сакраган эди, ошхона- 
нинг мўри-пўрисини ағдариб, томга чиқиб олди. Қараса, 
бувижони бир палён ўтиннинг устига ўтириб олиб, 
иссиқ сомсанинг юзига ёғ суртаётган экан. Битта-битта 
нарвондан туша бошлаган эди, кўча эшиги тарақа-туруқ 
очилиб кетди-ю, яна ичкарига баб-баравар кирмоқчи 
бўлган Нусрат бобо билан хотини эшикка тиқилиб қол- 
ди.

Дадавойнинг бувиси бу шовқин-сурондан ҳовлиқиб, 
югуриб келди ва жон аччиғида кампирнинг қўлидан 
ичкарига торта бошлади.

— Ҳой, қўшни, сизга нима бўлди, эгачимни қўйиб 
юборинг!

Дадавой мундоқ қараса, иш чатоқ, гала-ғовурдан 
фойдаланиб, лип этиб хонасига ўтиб олди-ю, ҳаммаёқ 
тинчигандан кейин чиқарман, деб кўрнанинг тагига ки- 
риб кетди. Ҳовлига аранг кириб олган чол-кампир бир- 
бирларига гал бермай ҳовлиқа-ҳовлиқа бўлган воқеани 
Дадавойнинг бувисига гапириб бера бошлашди. Бувиси 
бу миш-мишлардан ҳайратда қолиб:

— Вой, товба-ей, — деб юборди, — ҳой, айланайлар, 
шу гаплар ростми-а?

Нусрат бобо куйиб-пишиб:
— Э, қўшни, — деди, — оппоқ соқолим билан ёлғон 

гапираманми?
Буви ҳамон қулоқларига ишонмай ўтирарди.
— Ҳой, оёғи ҳам борми-а, — деб сўраган эди, кам-

пир яна алвасти қовоқни кўз олдига келтирди-ю, этлари 
жимирлашиб:

— Қўли ҳам бор, овсин, қўли ҳам! — деди.
— Е товба!
— Тирноқлари ўлгур денг қошиқдай-қошиқдай, 

юзимга чанг солишига сал қолди-я!
— Худо бир асрабди.
— Секинррқ айтасизми, яхшики, палакатим ариб 

қочиб қолдим, бўлмаса кўзларимни ўйиб оларди. Эсла- 
сам этларим жимир-жимир қилади-я!

— Косов билан қуриб кетгурнинг бошига бир ту- 
ширмадингизми?

— О-о! Косов дейсиз-а, — деди кампир бош чай- 
қаб, — қочиб қолганимга минг-минг шукур.

Дадавойнинг бувиси Нусрат бобога юзланди:
— Сизга ҳам чанг солдими, айланай?
Нусрат бобо бояги налакатни устига тўпна-тўгри 

бостириб келганини эслаб, тиззалари яна қалтираб кет 
ди.

— Бўлмаса-чи!
Огилхонага яшириниб олган эди-ку, ҳамма воқеани 

тепасида тургандек:
— Бир маҳал бундоқ қарасам, айланай овсин,— 

деб гапириб кетди кампир, — алвасти ўлгур чолнинг со- 
қолларига қўлларини чўзиб келяпти денг! Х,ар қўллари, 
\ар қўллари, ажойибхонадаги маймуннинг оёғи дейсиз!

— Вақтида ўзимни четга олдим, — деди Нусрат бобо 
гўлдираб.

— Ҳа, вақтида ўзингизни четга олдингиз, — деди 
кампир ҳам Нусрат бобонинг гапларини тасдиқлаб, — 
худонинг обрўйи денг, хотин киши бўлсам ҳам унча- 
мунчага чўчимайман, ўз вақтида қочинг демасамми, ма- 
на шу серкиллаб турган соқолларидан битта ҳам қолмас 
эди.

— Ие, қачон қоч дединг? — деди Нусрат бобо кам- 
иирнинг гапини бўлиб, — оғилхонанинг ичида ўтирган 
эдинг-ку!

— Айтдим, айланай чол, айтдим, — деди кампир 
ҳам бўш келмай, — огилхонанинг ичида бўлсам ҳам мў- 
ридан бош чиқариб айтдим. Ўзингиз эшитмадингиз, қу- 
логингиз огирроқ, чол!

Чол-камнир бир-бирлари билан баҳслашар экан, Да 
давойнинг бувиси ҳали ҳам ҳайратда эди.

— Вой, товба, — дорди ўзига-ўзи, — шу гаплар 
ростмикин-а?

У зимдан чол-кампирга қаради, киши қариса бамисо- 
ли боладек бўлиб қолади, деб шуни айтади-да, тавба. 
-\еч жаҳонда қовоқ ҳам юрадими?

Чол-кампир ниҳоят баҳсдан тўхтаб, бирдан бу ерга 
нимага киришганини эслаб қолишди.

— Қуриб кетгурни бир амаллаб аранг ошхонага қа- 
мадиг-у, қўни-қўшнига хабар берайлик, деб югуриб чиқ- 
днк, — деди кампир, — юринг!

Дадавойнинг бувиси чўчиб тушди.
— А! Вой, мен нима қилиб берардим.
— Майли, айланай, ҳеч нарса қилиб бермасангиз 

ҳам бир чеккада алвастини қарғашиб турсангиз, булар 
кўпчилик экан деб, зора чўчиса!

— Ҳа-ҳа, қўшни, юринг, — деди Нусрат бобо ҳам.
— Йўқ, айланай, чиқолмайман.
— Нега?
Дадавойнинг бувиси уйга ишора қилди.
— Неварам ухлаб ётибди, ёлгиз ташлаб кетолмай- 

ман.
Нусрат бобо қувониб кетди.
— Ие, Дадавойми!
— Ҳа.
— Уни ҳам уйготинг, — деди Нусрат бобо шо- 

шиб, — бизникига чиқсин, бир чеккада туриб ҳа-ҳала- 
шиб турса, юракка анча далда бўлади.

Камнир ҳам:
— Алвасти ўлгур Дадавойни кўриб, тирракдек қо- 

тади, айланай, овсин, — деди, — Дадавой паҳлавондай 
йигитча бўлган, уйготинг!

Бувиси иккиланиб қолди.
— Узим ҳам неварамга сомсани едириб, қовогингиз- 

ни бир кўрсатайми, деб турган эдим.
— У-э, уйготинг! — деди Нусрат бобо.
Бувиси уйготмоқчи бўлиб ўрнидан тургап эди, чол- 

кампирнинг сабри чидамай Дадавой ётган уйга қараб 
югуришди. Баб-баравар кираман, деб яна эшикка тиқи- 
либ қолишди.

— Йўл беринг, — деди камнир.
— Йўқ, сен йўл бер, — деди чол.
Бу гал ҳам кампир зўр чиқиб, ичкарига кирди ва 

йигламсираб деди:
— Ҳой, Дадавой, туринг, турмасангиз ҳолимиз вой.

Нусрат бобо бўлса каравотга худди савол аломатидай 
энгашиб:

— Тур, болам, — деди, — тур, бизпи бало-қа.юдан 
қутқар!

Дадавой миқ этмади. Кампир сабри чидамай кўрпа 
нинг бир четини кўтарди-ю, бўзрайди-қолди. Кейин ҳу- 
шига келиб, дик этиб турди, орқага қарамай қочди. Нус- 
рат бобо эшик қаёқдалигини унутиб, деразадан сакраб- 
ди.

— Войдод, — деб чинқириб юборди камнир, — 
алвасти ўлгур шу ерда экан!

Дадавойнинг бувиси энди зинадан чиқиб келаётган 
эди. Камнирнинг гапларига ҳайрон қолиб:

— Ҳой, ҳой. бу нима деганипгиз, нега менииг нева 
1>ам алвасти бўлар экан, огзингизга қараб ганиринг,— 
деди на ичкари кирди,— оппогим, тойчогим...— дея кўр- 
нани бир четини очди-ю, ҳуши учиб ўтириб қолди.

Қовоқ бош кўтарди. Каравотдан тушди. Шошилмай 
ҳовлига чиқди. Тандирнинг олдига борди, иссиқ-иссиқ 
сомсадан чўнтакларини тўлатди. Биттани косадагн сув- 
га солиб, ютиб юборди ва Нусрат бобо, кампир, бувисини 
ҳайратда қолдириб, кўчага чиқиб кетди.

Анчагача ҳеч кимдан садо чиқмай қолди. Вувиси ту- 
шимми, ўнгимми деб, киприк қоқмасди. Нусрат бобо эса 
огзини очиб ҳадеб энтикарди. Камнир Дадавойларни 
огилхонасига кириб, тешигидан бош чиқариб, аланглар- 
ди. Г)ирдан Нусрат бобо эсини йиғиб:

— Мени қовогим, — деди пичирлаб.
Кампир ҳам ҳушига келиб:
— Чол, қовоқ қочди, — деб қичқирди.
— Вой-вой, сизларга бир нарса бўлганми-а! — деди 

Дадавойнинг бувиси, — мен неварамни оқини-оқ, қизи- 
лини-қизил қилиб ширмон юзларини қовоғингизга ўх- 
шатиб семиртиргунимча адойи тамом бўлганман!

Нусрат бобо сабри чидамай:
— 0, бўлди, қўшни, — деди, — мен шунча қилган 

меҳнатимдан айрилиб қолдим, сиз бўлсангиз...
Пувисини бирдан ваҳима босди.
— Войдод, қовоқ неварамни еб қўйибди, оёги нева- 

рамникига ўхшайди.
Нусрат бобо кўчага қараб чонаркан:
— Тўхта! — деб қичқирди.
Бувиси ҳам эшикка югурди.
— Тўхта, ҳой, Дадавой!

Нусрат бобо орқасига бир қараб, шунда қам йўлидан 
қолмай:

— Э, нега Дадавой бўларкан, мени қовоғим-ку! — 
деб қичқирди, — ҳой, қовоқ, тўхта!

Бу гал чол, кампир, бувиси баб-баравар кўчага чиқа- 
ман, деб эшикка тиқилиб қолишди-ю, тоза баҳслаша ке- 
тишди. Дадавой бўлса оғзига битта конфет, битта иссиқ 
сомса солиб, тўппа-тўғри мактабга йўл олди. Қаранг, 
иссиқ сомса билан конфетни қўшиб еса, одамнинг калла- 
си шунақа ишларканки, ке, папка кўтармаган одам қо- 
зондек қовоқни кўтариб юраманми деди-ю, елкаси би- 
лан бир туртиб, тешикни катта қилди, дарров қовоқни 
ичига тушиб олди ва қовоқни юмалатиб кетди. Мактаб- 
нинг олдидаги кўчага келганда тўхтади. Чанқовимни 
босай деб, эски одатича қовоқдан чиқмай қичқирди:

— Ойша, тўртта шафтоли узат!
Аммо овози қовоқни ичида шунақа шанғиллаб кетди- 

ки, биров уни қулогига мих қоққандай бўлди. Модоми- 
ки, қовоққа тушган одамнинг овози шунақа ширин, шу- 
нақа жарангдор бўларкан, нега энди битта қулинг 
ўргилсин ашула айтиб кўрмасин, бора-бора унинг 
овози оламга машҳур бўлиб, у ҳам катта ашулачилардан 
бўлиб кетса-я! Ўшанда концерт залига гурра-гурра одам 
келаверса, одам келаверса-ю, ҳеч қаёққа сигмай кетиб, 
ярми кўчада қўл қовуштириб турса. Дадавой қора шим, 
қора костюм, оқ кўйлак, бурни олақарганинг тумшугига 
ўхшаган чўзинчоқ қора амиркон туфли кийиб чиқса-ю, 
қийқириқ, гулдурос олқишларга парво қилмай, биринчи 
қаторда бир сават шафтоли олиб ўтирган Ойшанинг 
нл-ял ёнишини кўриб, дарров қовоқнинг ичига бошини 
тиқиб, ашулани бошлаб юборса. Залда ўтирган анови 
баджаҳл домла:

— Шундоқ булбулга «икки» қўймай мен ўлай! — 
деб қўлидаги йўқлама билан бошига бир урса. Дадавой- 
нинг ашуласидан сел бўлиб ўтирганларнинг орасида бу- 
ьиси билан уйидан «алвасти» чиққан Пусрат бобо ҳам 
бўлса. Дадавой, Ойша пўстини арчиб узатган шафтоли- 
дан биттани тили билан танглайининг ўртасига қўйиб, 
сувини қулт-қулт ютса-ю, яна қовоққа бош суқиб, 
«Яллама ёрим»ни бошлаб юборса. Шунда боядап бери 
юм-юм йиғлайвериб қовоқлари шишиб кетган баджаҳл 
домла Дадавойнинг овозига маҳлиё бўлиб, ўйинга тушиб 
|,стганини ҳам билмай қолса. Ана чапагу ана қийқириқ,

залдагиларнинг овози худди мактабдаги «ёш шофёрлар» 
тўгарагида турган эски машинанинг моторига ўхшаб гу- 
виллаб кетса-я!

Аммо шу пайт қовоқ чархналак бўлиб кетди-ю, Дада- 
войнинг хаёли бўлинди. Қовоқ ўлгур ҳам келиб-келиб 
кўчанинг ўртасида туриб қолган экан-да, йўловчи мапти- 
нанинг шамолига думалаб, ариқнинг бўйида тўхтаб қол- 
ди. Э, машина бўлмай ўл, бу қовоқнинг ичида ким ўтир- 
ганини биласанми, дея Дадавой қовоқдан чиқди. Сомса 
тоза чўллатган экан, энгашиб ариқдан сув ича бошлади.

— Оҳ-оҳ, сув эмас, сут-а!
Дадавой чанқовини босди-ю, ариқ бўйига олачалиоқ 

соя ташлаб турган толнинг танасига суянди. Оббо,чол- 
камнир-эй, «палакат қовоқ»дан қутулганига шукр қи- 
либ, тинчгина уйида ўтиравермайдими, зап қочиб қолди- 
ми! Энди қовоқни бир думалатса мактабга етди деган 
гап, қизиқ, бугун мактабда ким бор экан, албатта дирек- 
тор бўлади, уни шахсий календарида отдих деган кун 
йўқ. Ойша, анови синфдошлари нима қилишаётганикин, 
тажриба участкасидан қайтганмикин, яна бир масала 
Дадавойни ўйлатиб қўйди. Қовоқни бошига қўйиб бор- 
гани маъқулми, ё ичига тушиб думалатиб мактабга кир- 
гани яхшими? Дадавой огзига конфет солиб, ўйлаб кўр- 
са, униси ҳам маъқул эмас, буниси ҳам. Қани битта қу- 
линг ўргилсин эшак арава бўлганда-ку, соз бўларди-я, 
ҳар қалай мактабга тантана билан кирса, ие-ие, анови 
келаётган нима, вой, эй, ҳозиргина хаёл қилган эшак 
араванинг худди ўзгинаси-ку! Дадавой лип этиб қовоқ- 
нинг ичига кириб кетди-ю, қовоқни «оғзи»дан йўлга 
қаради. Қани яқинроқ келсин-чи, қўлга тушириш ҳеч 
гапмас.

Бошига қийиқ тангиб, икки қулогига райҳон қис- 
шриб олган шопмўйлов аравакаш қирчанги эшакни 
.киловидан судраб келарди. Арава яқин қолганда 
Дадавой жўрттага томоқ қириб йўталиб қўйди. 
Қовоқнинг ичидан жаранглаб чиққан бу йўтал мома- 
қалдироқнинг гулдурашидек ҳаммаёқни тутиб кетди-ю, 
аравакаш аланглаб осмонга, ён-атрофга қараган эди, 
Дадавойнинг кулгиси қистади. Ўзини тутолмай қаҳ-қаҳ 
уриб юборди. Бу кулги қовоқнинг ичидан шунақа 
даҳшат билан эшитилдики, аравакаш қўлидан жи- 
ловини тушириб юбориб, ҳовлиққанча эшакка миниб

олди. Маст кишидек оёғи чалишиб зўрға аравани судраб 
келаётган эшак мункиб кетди. Аравакаш эгарнинг усти- 
дан учиб кетиб, шалоплаб ариққа тушди, ярим белигача 
лой бўлди, аранг қирғоқдан чиқди, эшакнинг жиловига 
яна ёпишди.

— Тўхта! — деди қовоқнинг ичидан Дадавой.
— А?! — аравакаш тўхтаб, ён-берига, араванинг та- 

гига қараДи, тиззаси қалтираб ўтириб қолди.
— Отинг нима? — деди Дадавой қовоқнинг «огзи»- 

дан қараб.
Аравакаш кўзи косасидан чиққудай бўлиб гўлдира- 

ди:
— А?!
— Бекор айтибсан, «А» деган ном йўқ, — деди Да- 

давой, — отинг нима?
Аравакаш шошиб қолди.
— А?! Отим йўқ, эшагим бор, — деди.
Аравакаш биров қулоғидан чўзиб тортгандай сакраб 

туриб кетди-ю, ҳаммаёққа бир-бир қараб чиқди. Аммо 
ҳеч нарсани, ҳеч кимни кўрмай, турган ерида гир-гир 
айлана бошлади. Чўичакларда эшитган девларнинг ба- 
ҳайбат кулгисига ўхшаган даҳшатли овоздан баттар 
довдираб, тўрт оёқлаб араванинг тагига кириб кетди.

Дадавой яна қовоқнинг ичидан туриб:
— Нега жавоб бермайсан?— деган эди, аравакаш 

гилдиракнинг орасидан бош чиқариб йигламсиради:
— Э, ўзингиз кимсиз, э, шунақа қўрқитасизми одам- 

ни, отимни ҳам унутиб қўйдим.
Бу гал Дадавой озгина инсофга келиб:
— Майли, буёққа чиқ,— деди.
— Хўп, тақсир, хўн!
Аравакаш биров бўйнига арқон солиб судрагандай 

араванинг тагидан зўрға чиқди.
— Хўш,— деди Дадавой,— отингни эсладингми?
— Ҳа-ҳа, эсимга тушди,— деди аравакаш,— Мар- 

донқул, отим Мардонқул!
Дадавой унинг гапларини эшитар-эшитмас:
— Отинғ Мардонбой бўлсин,— деди,— «қул»ни 

олиб ташла, ҳозир қуллар йўқ.
Аравакаш икки қўлини кўксига қўйиб, гир-гир ай 

ланди.
— Хўп, тақсир, хўн!
— Қани берироқ ке.

Аравакаш қаерга боришини билмай, яна осмонга 
қараб олайди.

— Э, тақсир, қаердан гапиряпсиз, мен сизни кўрол- 
манпман!

Дадавой қовоқнинг тешигидан мўралаб:
— Э, тентак, пастга қара, пастга,— деди.
Дадавой кишига яқинлашди. Буни кўриб Мардон

бой қотиб қолди. Киприк қоқмай қовоққа қаради-ю. 
шайтонлаб қоча бошлади.

— Қаёққа?
Аравакаш анча ерга бориб тўхтади. Сироқ, орқага 

қарагани юраги дов бермай тураверди. Дадавой яна 
қовоқни думалатиб, шундоқ аравакашнинг оёги тагида 
тўхтади.

— Буёққа қара, буёққа!
— Хўп, тақсир, хўп,— деди аравакаш зўрга ўгири 

либ,— гапираётган... сизмисиз?
— Мен!
Қовоқни одамга ўхшаб овоз берганидан кўзи гилаи 

бўлиб кетган аравакаш:
— Э-э-э!— дея орқага сапчиб тушди.
Қовоқ бир силкиниб:
— Хўш,— деди гумбурлаган товуш билан, — мен 

кимман?!
— Сиз, сиз,— деди аравакаш довдираб. Унинг ола- 

қарғанинг думидек узун мўйловлари тўхтовсиз силки- 
нарди,— ойимқовоққа ўхшаркансиз, тақсир!

Қовоқ яна момақалдироқнинг гумбурлашига ўхшаб 
кулди.

— Худди ўзиман, Мардонбой!
Мардонбой сездирмай орқага битта қадам ташлаши 

билан.
— Хўш, Мардонбой,— деди қовоқ,— Дадавойни та- 

нийсанми?
— Йўқ, тақсир, йўқ.
— Шундоқ одамни я!
— Э-э, эшитганман, тақсир, танийман.
— Хўш, эшитган бўлсанг, Дадавой қанақа одам?
— У киши,— деди ғўлдираб аравакаш нима дейи- 

Н1иии билмай,— у киши жаҳонга машҳур одам, меҳнат- 
каш, хўш, яна нима десамикин.

— Балли,— деди қовоқ,— мен ўша кишининг қово- 
гиман.

Мардонбой ёқасини ушлаб:

— Ростдан-а?— деди.
Унинг кўзлари худди ёнгоқдек юм-юмалоқ бўлиб 

кетганини кўрган Дадавой аччиғланди.
— Ё ишонмаяпсанми?
Мардонбой шошиб қолди.
— Йўқ, тақсир, нега ишонмас эканман, у кишининг 

қўллари гул, у киши деҳқончиликни сув қилиб юбор- 
ганлар, дейишади.

— Худди шундоқ!— деди Дадавой ва қовоқни «оғ- 
зи»дан қўлини чиқариб имлади:

— Бери кел.
Мардонбойнинг ўтакаси ёрилди.
— Э-э-э!
Қовоқ аччиғланиб бир силкинган эди, Мардонбой 

чўчиб озгина яқинлашгаТ! бўлди. Аравакаш қовоқнинг 
оғзидан чиққан онцоқ пахтадек нарсадан кўз узмасди, 
воажаб, во қудратингдан, бу нима, бу қандай мўъжи- 
за?! Қовоқнинг тили худди одамзоднинг қўлига ўхшар- 
кан-а!

— Нега бақраясан, Мардонбой?
— А?! Э-э, тақсир тилингизга ҳайрон бўляпман!
Қовоқ бу гапдан яна гумбурлаб кулди.
— Шунақами?
— Ҳа.
— Ке, бўлмаса бир кўришиб қўяйлик.
Бу сўздан Мардонбойнинг бошига биров тўқмоқ 

билан ургандек гандираклаб кетди-ю, йиғламсираб:
— Э-э, тақсир,— деди,— қўйинг-е, ҳазиллашманг, 

одам чўчир экан.

Қовоқ бир думалаб, яқинлашди, ғазаб билан «қў- 
лингни бер» деган эди, аравакаш юзини тескари буриб, 
аранг қўлини чўзди. Дадавой унинг тошдек қаттиқ қўл- 
ларини силтаб, торта бошлаши билан аравакашнинг 
назарида қовоқни «тили» қўлини елкасидан узиб олган- 
дек бўлди, жон аччиғида қичқириб юборди.

— Э, тақсир, раҳмингиз келсин, қўлимни қайтариб 
беринг, жўжабирдай одамман, ҳеч бўлмаса жўжала- 
римга раҳм қилинг!

Дадавой Мардонбойнинг қўлини бўшатди.
— Айтганимни қиласанми?
Мардонбой эса омон-эсон қолган бир қўли билан 

кўкрагига уриб.
— Сувга десангиз сувга, акажон, ўтга десангиз ўтга

кирай,— деди юм-юм йиғлаб,— буюринг, хизматингизга 
тайёрман.

Дадавой Мардонбойнипг қўлини қўйиб юборди. Ара- 
вакашнинг дарров гапга кўна қолганидан хурсанд бў- 
либ, қовоқнинг тешигидан аравага қаради.

— Ановилар нима?
— Э, тақсир,— деди Мардонбой,— мактаб болалари 

томорқага помилдори, тарвуз, қовоқ экишган экан, шу- 
ларни йигиштириб беришди. Мактабга олиб келяпман, 
кўргазма қилишармиш.

Дадавойга жон кириб:
— Х,а-ҳа,— деб юборди,— кўргазмага олиб бораёт- 

ган нарсаларинг шуми?
— Ҳа, тақсир.
1ў,овоқ бир думалаб:
— Аравангни бўшат,— деди ғазаб билан. Мардон- 

бой шошиб аравага чиқди. Қовун-тарвузларни пастга 
ирғита бошлади. Унинг бу имиллашида арава қачон 
бўшайди-ю, Дадавой қачон тантана билан мактабга 
кириб боради, унгача директор кетиб қолса-я!

— \о й , Мардонбой!
— Лаббай!
— Пастга туш!
Аравакаш пастга сакраб тушди, қўлини кўксига қў- 

йиб, қовоққа эгилди.
— Эшитаман, тақсир?
— Аравани агдар, шошиб турибман.
— Хўп бўлади!
Мардонбой эшакнинг тагига кириб, эшакни даст кў- 

тарди, аравани лайлак қилиб, ичидагиларни агдариб 
юборди. Дадавой ерга тушиб, пақ-пақ ёрилаётган қо- 
вун-тарвузларни кўриб, ҳузур қилиб кулди. Вой, тентак 
Ойша-е, йил бўйи тер тўкиб етказган нарсаларинг шу- 
ми? Ҳали шуни уялмай-нетмай кўргазмага қўймоқчи- 
мисан? Шу сапчаларга шундоқ эшак аравани овора қи- 
либ юрибсанми? Ҳ,озир акажонинг Дадавой олиб бор 
ган қовоқни кўриб, огзинг ланг очилиб қолади-ю. Қил- 
мишларингдан минг-минг нушаймон еб, энди ҳар куни 
эрталаб Дадавой уйқудан тургунча тўртта шафтоли- 
нинг пўстини арчиб, тепасида савол аломатидек эгилиб 
турасан!

— Бўлди, тақсир,— деди Мардонбой қора терга ту- 
шиб. Умрида бировнинг елкасига миниб ўрганмлган

эшак, тўрт оёғини типирчилатиб, жони халқумига келиб 
ҳанграшдан тўхтади.

— Баракалла,— деди қовоқ ва бир юмалаб аравага 
чиққан эди, араванинг гупчаги синай деди.

— Мардонбой!
— Лаббай?
— Анови нарсалар увол бўлмасин, қайтишда эша- 

гингга бер!
— Хўп, тақсир, хўп!
Дадавой иккита конфет чиқариб, биттасини оғзига 

солди, иккинчисини Мардонбойга узатИшдан абвал 
унинг саломатлиги билан қизиқиб қолди.

— Мардонбой?
— Лаббай!
— Уйқинг қалай?
— А?! Лаббай?
— Кечаси яхши ухлайсанми, яхши-яхгаи тушлар 

кўрасанми?
— Э, тақсир,— деб Мардонбой зорланиб кетди. Да- 

давой билса, бечора аравакаш кўп йиллардан бери ши- 
рин-ширин тушлар кўрсам, деб орзу қилиб юраркан-у. 
аммо орзуси ҳеч ушалмас экан.

— Бўлмаса мана буни ол,— деди қовоқ, одамзод- 
ни қўлларига ўхшаш «тили» билан қогози кир бўлиб 
кетган конфетдан битта узатиб:

— Конфет яхши нарса, Мардонбой, кечаси ётганинг- 
да огзингга солиб ёт!

Мардонбой қуллуқ қила-қила ноёб конфетни дарров 
салласининг четига қистириб қўйди. Дадавой кўзлари 
ни ярим юмиб, оғзидагини бир ҳузур қилиб сўрган эди, 
мияси чунонан ишлаб кетдики:

— Мардонбой!— деди ҳовлиқиб.
— Лаббай, тақсир?
— Анови эзилиб ётган помидорларни кўрдингми?
— Кўрдим, тақсир, кўрдим.
— Саллани еч, помидорнинг суви билан «Дадавой- 

нинг қовоги», деб катта қилиб ёз-у, қийиқчани эшак- 
нинг бошига танғиб қўй, ҳамма кўрсин!

— Хўп, тақсир,— дея Мардонбой қовоқнинг айтган- 
ларини бирнасда бажариб ташлаб эшакка минди, оёги 
узун, бесўнақай бўлганидан ерга тегиб қолган эди. Да- 
давойнинг маслаҳати билан дарров йигиштириб эгарга 
чордона қуриб олди, энди қамчинни қўлига олган эди:

— Тўхта,— деди қовоқ,— ашула айтганмисан?

— А?! Ашула? Ҳ а -ҳ а , унча-муича хиргойи қилиб ту- 
раман.

— Бўнти,— деди қовоқ,— то мактабга боргунча 
ашула айтиб бор.

— Хўп, тақсир!
— Қани, бир хиргойи қил-чи, овозингни эшитай.
Аравакаш яна қалт-қалт титраб, огзини очган эди,

оғзидаги гапи ичига тушиб кетди.
— Бошла!
Мардонбой аранг ғўлдираб хиргойи қила бошлади.
Дадавой қовоқнинг тешигидан:
— Э, қандоқ бетамизсан,— деди.— Дадавойнинг 

қовоги, деб айт!
— Хўп, тақсир, хўп!
Аравакаш яна ашула айтишга тушди.
— Яхши,— деди Дадавой хурсанд бўлиб,— хўп де- 

санг мактабда ашула тўгараги бор, ўшанга сздириб 
қўяман.

Қовоқнинг бу меҳрибончилигидан аравакашнинг 
мўйловлари силкиниб, кўзларига юм-юм ёш келди-ю, 
орқасига қарашдан қўрқиб:

— Раҳмат, тақсир,— деди,— яхшилигингизни ҳеч 
унутмайман.

— Энди, Мардонбой,— деди Дадавой,— овозингни 
борича чинқириб ашулани бошла-ю, йўлга туш.

Аравакаш «қовоқ айтгандек» овозининг борича чин 
қириб ашула бошлади-ю, йўлга тушди.

— Ие, овозингдан аканг айлансин! Бормисан,— деб 
қўйди Дадавой, қовоқнинг ичида ял-ял ёниб. Бу гапдан 
аравакаш ийиб кетиб, томоғининг пардаси йиртилгудек 
қичқира кетди.

Унинг «Дадавойнинг қовоги бу», деганини олис- 
дан эшитиб, чол, кампир, бувиси шу томонга югуриб 
келишарди. Нусрат бобо узоқдан:

— Қовоқ қани?— деб қичқирди.
— Дадавой қани?
Дадавой бош чиқариб Нусрат бобо, бувиси, кампир- 

ни кўрди-ю, дарров қовоқнинг ичига кириб кетди.
— Жим, Мардоибой!
Аравакаш қулогини тешиб, бошини чархпалак қи- 

либ юборган бу даҳшатли қичқириқдан ўзини йўқотиб 
қўйиб, яна қаттиқроқ айта бошлади.

— Ҳой, ҳой, Дадавойнинг қовоғи бу!
— Э, овозингни ўчир,— деди Дадавой, қовоқни «ог-

ли»дан қўлини чиқариб, аравакашнинг елкасига бир 
мушт туширган эди, аравакаш яна мункиб, эгардан 
учиб кетди ва яна жонҳолатда ўрнидан туриб қовоққа 
таъзим қилди.

— Нима дейсиз, тақсир!
— Яхтакни еч,— деди қовоқ,— устимга ёп.
— А?! Хўп, хўп,— деди аравакаш дарров яктагини 

ечиб, қовоқни ўрай бошлаши билан Нусрат бобо, буви- 
си, кампир етиб келди.

— Қани қовоқ?— деди Нусрат бобо энтикиб.
— Қани Дадавой?— деди бувиси.
Аравакаш нима қилишини, нима дейишини билман 

нуқул огзини катта очиб, киприк қоқарди. Нусрат бобо 
унинг қўлига ёпишди.

— Қани олдимга туш.'
Вувиси аравакашнинг иккинчи қўлидан судради.
— Йўқ, менинг олдимга туш!
Аравакаш олақарғанинг думидек узун мўйловини 

силкитиб:
— Э, бас қилинглар,— деди, қўрқа-писа аравага қа- 

раб,— мана шундай қовоқ етказганларидан сўнг ўртоқ 
Дадавой ҳориб-чарчаб, шу топда мириқиб дам оляпти- 
лар.

— Қани Дадавой? — деди яна бувиси йиғламсираб.
— Қани қовогим?— деди Нусрат бобо энтикиб.
— Ана!
Кампир билан Нусрат бобо бирдан аравага ташла 

нишди.
— Менинг қовогим, — деди Нусрат бобо.
— Ҳой, нега сизники бўларкан,— деди бувиси буш 

келмай. Яна қовоққа кўзи тушди-ю, бирдан додлаб 
юборди,— войдод, қовоқ ўлгур болагинамни еб қўйган 
экан, ота-онасига нима деб жавоб бераман!

— Э, буви,— деди қовоқнинг ичидан Дадавой,— э, 
буви, мен шу ердаман!

Бувиси жонҳолатда қовоқнинг «оғзи»га қўл тиқиб 
Дадавойнинг сочидан чангаллаб олди.

— Менинг набирам!
— Менинг қовоғим!— деди Нусрат бобо.
Бувиси Дадавойнинг сочидан, Нусрат бобо «оёги 

чиқиб» уйдан қочган бебош қовоқнинг думидан торта 
бошлади...
Л4

Бугунги кунни жуда ажойиб ўтказиб, хушчақчақ 
уйга қайтиб келган Ойша ҳовлида ҳеч ким йўқлигини 
кўриб ажабланди.

— Тавба, бувим қани, Дадавой қани?
Шу пайт ичкари уйдан бувиси билан Дадавойнинг 

овози эшитилди. Ойша шошиб ичкари кирди. Бувиси 
каравотнинг четида бошини чангаллаб ўтирар, Дадавой 
бўлса овозининг борича қичқирарди.

— Қовоғим, ҳой Мардонбой, қовогим қани?
— Болагинам касал бўлиб қопти, Ойша!— деди 

бувиси йигламсйраб.
Дадавой бўлса бақиришдан тўхтамасди.
— Ҳой, Мардонбой, қаердасан?
Бувиси уни жонҳолатда силкита бошлади.
— Ҳой, болам, менга қара, сенга нима бўлди?
— Қани?!
— Нима «қани?»
— Қовоқ!
— Нималар деяпсан, болам?
— Э-э, жинни-пинни бўлганмисан,— деди Ойша 

Дадавойнинг елкасига туртиб,— қанақа қовоқ?
Дадавой яна дод солди.
— Қовоғим қани?
Ойша Дадавойнинг бошига ниқтаАаб:
— Мана!— деди. |
Дадавойни яна тантиқлиги тутиб,'лаблари бурилиб 

кетди-ю: :
— Буви, кўрдингизми, ана,— деб бувисининг раҳ- 

мини келтирмоқчи бўлган эди, бу гал бувиси унинг ёни- 
ни олмади.

Шу пайт ошхонанинг томида Нусрат бобо кўринди. 
У деразадан Дадавойга бирпас қараб турди-да, Ойша 
нинг гапларини маъқуллади, бошини огир чайқаб:

— Э, аттанг,— деб юборди.
— Айтинг, не қилмоқ даркор?— деб бувиси Нусрат 

бобога ўгирилган эди, Нусрат бобо:
— Меҳр қўйсин меҳнатга,— деб қўйди.
Шу ерга нуқта қўйдим-у, огзимга битта конфет со- 

либ, ўйлаб кўрсам, буёгини давом эттириш учун мулла 
Дадавойнинг ўзи билан жиндаккина гаплашиб олишим 
керак экан. Кзганларимни қўлтигимга қистириб, мак- 
табга борсам, Ойша папкангни кўтарадиган аҳмоқ йўқ, 
ўзинг кўтар, деган экан, Дадавой аразлаб ўқишга кел- 
мабди. Яна бирор ҳафта оралатиб ўтган эдим, қўлти-

ғига папка қистириб бир кампир мактабдан чиқиб қбл 
ди, ҳойнақой Дадавойнинг бувиси бўлса керак, дедим-у. 
секин орқамга қайта қолдим. Шу орада ўзимнинг ҳам 
ишларим кўпайиб кетиб, ёз келиб ўқишлар тугаб қол- 
ди. Бир кун мактабнинг олдида қаторлашиб турган 
автобусларни кўриб, болалар лагерга жўнаяпти ше- 
килли, зора шуларнинг орасида қадрдоним мулла Да- 
давой бўлса деб, тўхтаб аланглаб қарасам, Дадавой! 
Кўзимга бирам иссиқ кўриниб кетдики, то ҳаллослаб 
олдига етиб боргунимча, уч-тўртта эичилроқ бола Дада- 
войнинг қўлидан судраб, автобуснинг ичига олиб кириб 
кетди!

Ойша-е, акасининг ёнини олиш ўрнига бир чеккада 
турган қизларга қўшилиб қиқир-қиқир куларди. Н1у- 
шу орадан бир-икки йил ўтиб, яна бир Дадавойни эслаб 
мактабга кирдим. Қай кўз билан кўрайки, худди ўша 
ўзимнинг қадрдоним Дадавои майдонга тушиб олиб, 
болалар билан баб-баравар копток тепишарди. Ҳаяжон- 
ланиб кетиб, оғзимга бирдан иккита конфет солиб 
юбордим. Ўйин тугаши билан ҳол-аҳвол сўрашиб, энди 
қўлтиғимдан дафтарни олган эдим, папкасини силки- 
тиб, Ойша келиб қолди.

— Бувимга айтиб қўй,— деди Ойша,— Манзура ка- 
сал экан, қизлар билан кўриб келмоқчимиз, хавотир 
олмасинлар, кечроқ қайтаман.

— Майли,— деди Дадавой ва Ойшанинг папкасига 
қўл чўзди,— бер, олиб кета қолай, кўтариб юрасанми?

Кўзларимга инюнмай қолдим: вой-ей, шу ўша 
Дадавойми-а?

Дадавой дафтаримни варақлаб:
— Лмаки, янглишибсиз, мен бошқа Дадавойман,— 

деса бўладими,— сиз ёзган Дадавойни ўша «алвасти 
қовоқ» аллақачон «еб» қўйган.

Тарвузим қўлтиғимдан тушиб, мактабдан чиқдим-у, 
огзимга конфет солиб, мундоқ ўйлаб кўрсам, бекор хафа 
бўлибман. Ялқовларнинг уруғи қуриб қоптими. Дада- 
вой бўлмаса Соливой, Соливой бўлмаса Болтавой, де- 
дим-у, анча-мунча мактабга бориб, буни қаранг, яхши 
иш қилган эканман, баҳона билан дангаса-ялқовлардан 
уч-тўртта ошна орттирдим. Ёзганларимни секин битта- 
сига бериб ўқитиб кўрган эдим:

— Э-э, амаки,— деди ялқов ошнам,— бирон мак- 
табда шунақа бола топилса, дарров тутиб музейга қўйиш 
керак!

Ўша ялқов ошнам ҳақ бўлиб, ростдан ҳам, буни 
ўқиганларнинг биронтаси мактабимизда шуиақа бола 
бор, дсмаса-я?!

Кошки эди!

ЧИНОР

Анҳор ёқасида бир туп чинор бор. Ёши уч юздан 
ошган. Шохлари ён-атрофга тарвақайлаб кетганидан 
узоқдан худди баҳайбат зонтиккд ўхшайди. Тагидан 
қараган одамницг дўпписи тушиб кетади, шунақа катта. 
Пироқ ичи ковак. Ичида илон бор дейишади. Ёлғон. Ўт- 
гап йили Салпм бобопппг йўқлигидан фойдаланиб, Шо 
кир билан бирга ичига гушиб кўрганмиз, илон тугул 
чувалчанг ҳам йўқ. Салим бобо ким дейсизми? Қўшнп 
миз. Эрталабдан кечгача олдига бир чойнак чой қўйиб 
олиб, чинорнинг тагидаги супачада ўтиргани-ўтирган. 
Қоронги тушганда ҳам супани кўзи қиймагандек уйига 
зўрға кириб кетади. Тунов куни Шокир галати гап то- 
пиб келди. Салим бобо кечқурун чинорнинг тагида ов- 
қатланибди-ю, дарахтга суяниб, ухлаб қолибди. Шокир 
азонда чиқиб қараса, яна ўша ерда ўтирганмиш.

— Бунда сир бор,— деди Шокир шубҳаланиб.— 
Бўлмаса чинорни пойлаб нима қилади? Хўш?

— Қизиқмисан? Нима «хўш»? Ўзи, шундай. Била- 
сан-ку, ҳеч кими йўқ, ёлгиз бўлгандан кейин зерикади- 
да. Супачада ўтириб, ўтган-кетганни кўриб овунади.

— Биларкансан. Дадам доим: «Бу чинорнинг тагида 
катта тарих ётибди», дейдилар.

— Ётса нима қилибди.
— Қамма гап шунда-да!
— Хўш?
— Бир нарса айтсам, ҳеч кимга айтмайсанми?
— Йўқ.
Шокир ён-верига аланглаб, қулогимга пичирлади:
— Ўша... Дадам айтган тарих супачанинг тагида!
— Нима, нима?
— Ҳа, ишонавер. Нега бўлмаса супачани суваб бе- 

райлик, деганимизда қўл тегиздирмади?! Ахир ўша та- 
рихни тополмай қанчадан-қанча олимлар овора бўлиб 
юришгандир. У бўлса тагига босиб ўтирибди.

Шокир қўлини силтаб қўйди, хаёлга толди. Анчадан 
кейин худди ўзига-ўзи гапираётгандек деди:

— Менга қара, Вали... Ке, шу тарихни биргалашиб 
очайлик-а? Кўрасан. Имтиҳондан ҳам беш олардик. 
Тарих ўқитувчиси сўрамай қўйиб берарди. Қамма кат- 
та олимлар-чи, ернинг тагидан бирон нарса топиб олим 
бўлишган. Китобда ўқиганман. Балки биз ҳам ўшана- 
қалардан бўлиб кетармидик-а?

— Қани энди,— деб юбордим гапидан таъсирла- 
ниб,— бироқ... қийин.

— Нега қийин бўларкан?
— Кундуз куни доим Салим бобо ўтиради. Супача- 

нинг олдига боролмаймиз-да. Кечқурун сени ҳам, мени 
ҳам уйдан чиқа^ппймайди.

— Э... буёғини қўивер. Хўи десанг, бас. Буёгици 
ўйлаб қўйганман.

Иккиланиб қолдим. «Хўн» десам, кўнглим чопмай 
турибди. «Йўқ» десам, ҳақиқатан ҳам сунанинг тагида 
кутилмаган бир нарса бордек. Ке, нима бўлса-бўлар, 
деб рози бў.тдмм. Шокир ўйлаб қўйган фикр қулай ҳам 
осон экан. Чинор боғимизнинг орқасида. Деворпинг та 
гидан уч метрча тешилса, шундоқ Салим бобо ўтир- 
ган супачанинг тагидан чиқиши мумкин. Яхши томони 
шуки, буни ҳеч ким, ҳатто Салим бобонингг ўзи ҳа.м сез- 
майди.

— Борди-ю, ҳеч нарса топилмаса, яна ўзидек қилиб 
кўмиб қўя қоламиз, вассалом,— деди Шокир.

Шокир уйдан сопи калта бел олиб чиқди. Ишга ки- 
ришдик. Икки кунга мўлжалланган ишимиз беш кунга 
чўзилиб кетди. Ниҳоят, бешинчи куни сунанинг тагига 
етганимизда бир нарса ўйлатиб қўйди: бел урганимиз 
эшитилиб қолмасмикин? Яхшиси, Салим бобонинг ов- 
қатлангани кириб кетишини кутиб туриш керак. Шокир 
деворнинг тагида энгашиб турди. Устига чиқиб, кўчага 
мўраладим. Кўчада ҳеч ким йўқ. Фақат Салим бобо 
одатдагидек супачада кўзига ойнак тутиб, арабча ёзил- 
ган аллақандай китобни ўқиб ўтирибди. Ҳар варақла- 
ганда олдидаги чойдан бир ҳўплаб қўяди. Пастга туш- 
дим. Унинг ҳали-бери туриб кетмаслигига ишониб, чой 
ичиб кслгани кетдик. Анчадан кейин келиб девордан 
қарасак, Салим бобо йўқ. Ғорга кириб қазий бошладик. 
Шокир тупроқни чиқариб, бсриб турди. Мен ташқарида 
уни шоша-пиша тита бошладим. Бироқ, ҳеч бало кўрин- 
масди. Битта чириган ошиқ чиқди. Шу. Бир маҳал 
кўча томондан «гуп» этган товуш эшитилди. Шокир

гордан югуриб чиқди. Боши, юз-кўзи тунроқ, рангп 
ўчиб кетибди.

— Супа ўнирилиб кетди, зўрга қочиб қолдим,— де 
ди у эптикиб. Мен деворга чиқиб қарадим. Супа йўқ. 
Урни каттакон ўра бўлиб ётибди. Яхшики, Салим бобо 
х.али уйидан чиқмаган экан.

— Нима қилиб анқайиб турибсан,— деди Шокир 
бўгилиб.— Биров кўриб қолмасдан кўмиб қўнмиз!

— Кўча-чи?
— Кўча? Э, кўчани қўявер! Сел ўпирган дейди 

қўяди.
Шоша-пиша горни кўмдик. Сув сепдик. Шиббала 

дик. Ўрикнинг тагида ётган каттакон тўнкани думала 
тиб келиб устига босиб қўйдик. Шокир тўнкага чиқиб, 
кўчага қаради. Огзи қулоғига етиб, мени имлаб чақир- 
ди. Бнига чиқдим.Салим бобо уйдан келаётган экан.

— Эй, қозир довдираб ўрага тушиб кетса-я,— деди 
Шокир қиринг-қиринг кулиб. Юрагим шув этиб кетди. 
Бироқ Салим бобо чинордан ўн-ўн беш қадам нарида, 
анҳор бўйида ўрани кўриб қолди, тўхтади, энгашди, 
қассасига таяниб худди сурат олдираётгандек қимир 
этмай туриб қолди. Анчадан кейин бошини кўтариб, 
кўз олди жимирлашиб кетди, ойнагини олиб артмоқчи 
бўлганди, қалқиб кетиб, анқорга ту '.триб юборди. Қал- 
тираб анҳор ёқасига чўккалади. Енгини шимариб, ой- 
нагини қидира бошлади. Бироқ, чуқур эканми, қўлими 
тортнб олиб. қассасини сувга тиқиб кўрди. У қам етма- 
ди. Ойнак аллақачон оқиб кетган эди. Салим бобо сувга 
қараб, анча ўтирди. Кейин секин ўрнидан турди. Чинор- 
нинг тагига бир қараб, қоқила-қоқила уйига кириб 
кетди. Шокир ҳам, мен қам шалвираб тўнкадан туш- 
дик. Боғнинг бир четига бориб, бир-биримизга қараб 
сўзсиз ўтириб қолдик. Шокир тиззасини қучоқлади. 
Бошини қўлларининг устига қўйиб хаёл суриб кетди.

Салим бобонинг сувга мўлтираб ўтиргани, бутун 
воқеа кўз олдимдан ўтди-ю, томоғимга бир нарса тиқил 
гандек бўлди. Энтикиб кетдим.

— Нима қилиб қўйдик-а, Шокир?
— Кўзойнаги тушиб кетса биров айбдорми?!
— Бечорага қийин бўлди. Мен ақмоқ қам сенинг 

гапингга лақиллаб ўтирибман.
— Биров сени мажбур қилганмиди?!
— Бадтар қилдинг-ку!
— Нима қипман?

Тағин нима қипман дейди-я! Ким бошлади шу 
ишни, қани айт!

— Нега ўзинг кўндинг? А? Кўнмаганингда, мен 
ҳам... балки шу иш бўлмас эди. Ундан кўра ҳеч ким 
билмаганига суюн!

— Сен суюн! Нега мен суюнар эканман!
— Бўлмаса Шокир қилди, деб бориб айт!
— Керак бўлса айтаман!
— Бор-бор, кўчага чиқиб бақир! Овозинг борича 

бақир, тушундингми!
Шокир тўсатдан ҳўнграб юборди, бўшашиб кетдим. 

Ёнига ўтиб, секин елкасига қўлимни қўйдим.
— Қўй, Шокир... нима қиласан йиғлаб? Ахир, яхши 

иш қилмадик-да.
— Ўзим ҳам... билрман буни,— деди у енги билан 

ёшларини артиб.— Нима, мен шунақа бўлсин деб- 
манми?

— Менга қара... Шокир, ке, бир қараб кўрайлик.
— Нимани?
— Ойнакни-да. Зора илдиз-пилдизга илиниб қолган 

бўлса. Жуда суюнарди-да, нима дейсан?
— Юр!— деди Шокир ўрнидан дик этиб туриб.
Ойнак қидириб кечгача анҳордан чиқмадик. Бироқ,

тонилмади. Дийдираб кетгани.миздан кейин ноилож 
уй-уйимизга кетдик. Уйга кириб хаёлимни чалгитиш 
учун ўқий бошладим. Бўлмади. Бари бир мияга ҳеч 
нарса кирмади. Ҳар куни эшикдан кулиб, ҳазиллашиб 
келадиган дадам ҳам бугун негадир хомуш кириб кел- 
дилар-у, наридан-бери овқатланиб, яна чиқиб кетдилар.

— Валижон, ўглим, овқатингни еб тургин,— дсди 
лар ойим,— Салим бобонг йиқилиб тушибди. Ётганмиш. 
Бечора. Даданг доктор чақиргани кетди. Шу ош совиб 
қолмасдан бир кўриб чиқай.

Ойимнинг гапи ҳушимни учириб юборган экан, кўча 
эшикнинг «тақ» этиб ёпилишидан чўчиб ўзимга келдим. 
Ойимнинг кетидан югурдим. Бироқ кўчага чиқмасдан 
орқамга қайтдим.

Эрталаб Шокир чиқди. Ғангини кўриб қўрқиб кет- 
дим. Сан-сариқ. Кўзлари ич-ичига тушиб кетибди.

— Касалмисан?
— Йўқ. Кечаси билан битта ухлаганим йўқ,— деди 

у ,— тушимда Салим бобо, ойнагимни тўла, деб бизни- 
кига чиққанмиш.

— Салим бобо... ойнаксиз қоқилиб тушибди, эшит- 
дингми?

— Ҳа.
— Дадам кечаси билан ўша ерда қолдилар.
— Ойим тунги навбатчиликдан ҳозир келувдилар. 

Зшитишлари билан қараб тургани чиқиб кетдилар.
— Ухламай-а?
— Ҳа.
— Даданг индамадиларми?
— Йўқ. Қайтага: «Сенинг шу одатингни яхши кўра- 

ман», деб мақтаб қўйдилар.
— Шокир... шу дейман, кўзойнаксиз роса диққина- 

фас бўлиб кетгандир-а? Биз ҳам кўриб чиқсак бўларди. 
Ўтган йили мен касал бўлганимда бир шода тешиккулча 
олиб чиққан эди.

— Агар... дурбинимнинг бир кўзи синиб қолмага- 
нида, ўлай агар, олиб чиқиб берардим. Деразадан кўчага 
қараб ётарди.

— Бари бир олмас эди. Чол одамга дурбиндан ойнак 
яхшироқ.

— Рост. Ойнак яхшироқ,— деб ганимга қўшилди 
Шокир,— Хўн десанг, қуён оламиз, деб йиғиб юрган 
иулимизга ойнак олсак.

— Бўнти!
Шокирнинг гапи кўнглимни ёритиб юборди. Апил- 

тапил кийиндим. Аптекага бордик. Ҳеч ким йўқ экан. 
Оқ халат кийиб олган сотувчи аёлдан: «Чолларнинг 
кўзойнагини шу ерда сотадими, хола?» деб сўраган 
эдик, аёл индамай қўл чўзди. Шокир шошиб-пишиб 
ёнидан пул чиқариб узатди.

— Қоғозларинг қани?
— Қанақа қоғоз?
— Ие, ойнакни кимга оляпсизлар, қанақа номери 

керак, доктор ёзиб бермадими?
— Йўқ.
— Бўлмаса бориб олиб келинглар,— деди у пулни 

қайтариб бериб.
— Жон хола, бобом юролмайдилар. Касаллар, бера 

қолинг,— Шокир ялина бошлади.— Юраклари сиқил- 
япти.

— Ойнакнинг номерини билиб олмасаларинг туш- 
майди, ахир!

— Чоллар тақадиганидан бераверинг. Тушади.—

Шокир яиа гап бошлаган эди, аёл уни бўлди: •
— Жуда қизиқ бола экансан-ку, қани, бошимни аи 

.1антирмай жўнаб қолинглар.
Йигламоқдан бери бўлиб ташқарига чиқдик.
— Енимда миқ этмай турибсан-а,— Шокир аёл қу- 

ниб чиқарганининг аламини мендан ола бошлади.— Сен 
\ам ялинганингда рақми келиб берармиди!..

Шу найт олдимиздан ҳассасини тўқиллатиб бир чол 
ўтиб қолди.

— Юр, Вали, шу чолга ялиниб кўрамиз,— деб қол 
ди тўсатдан Шокир,— балки олиб берар, ўзиям Салим 
бобога ўхшар экан.

Чолга етиб олиб баб-баравар салом бердикГЧол тўх 
таб алик олди. Олдинма-кейин гапира бошладик. Шо- 
кир тез-тез воқеани гапириб бериб турди. Мен гап ора- 
сида ялиниб турдим. Чол ўсиқ қошларини чимириб бош- 
дан-оёгимгача қараб, бириас соқолини тутамлаб ўйла- 
ниб турди-да, орқасига қайтди. Қувонганимиздан икки 
ёнидан қўлтиқлаб.ойнак сотувчи хотиннинг олдига олиб 
кирдик. Узимиз орқасига ўтиб, яшириниб турдик. Хо- 
тин бир даста ойнакни ушлаб, «танлаб ола қолинг», деб 
чолнинг олдига қўйди-да, ўзи пештахтанинг ёнига ўтув- 
ди, бирдан бизларга кўзи тушиб қолса бўладими! Қош- 
ларини ғалати чимириб қўйди-да, кейин кулимсираб. 
чолнинг олдига келди.

— Отахон, ойнакни ўзингизга оляпсизми?
— Ҳа, йўғ-э, мана бу болаларга. Олиб беринг, деб 

нлинишувди. Болаларнинг ҳам мен тенги бобоси бор 
экан. Бетоб эмиш. Олиб берсам, бечора суюнар.

— Отахон, сизни бекорга овора қилишибди-да, бу 
тирмизаклар,— деди аёл юмшаб,— майли, сиз йўлин- 
гиздан қолманг, буларга ўзим танлаб бераман.

— Барака топинг, болам. Болалар хафа бўлмасин. 
Шуларни хурсанд қилинг, қизим.

— Хўп, отахон, хўп.
Чол чиқиб кетди. Аёл ўйлаб турди-турди-да, кейин 

бешта ойнакни қоғозга ўраб.
— Мана буни олиб бориб кўринглар, зора бирортаси 

тушса. Қолганини эҳтиёт қилиб қайтариб олиб келинг- 
лар. Пулини ўшанда тўлайсизлар,— деди.

Аввал ишонмадик. Кўчага чиққанимиздан кейин ор- 
қамизга қарамай югурдик. Ҳаллослаб етиб келдик ҳам. 
Оёқ учида секин Салим бобоникига кирдик. Кирсак, 
кўзларини шипга тикиб, хомуш ётибди. Бизни кўриб қу

вониб кетди у. Олдига ўтқизиб биттадан олма берди. 
Кўзойнак олиб келганимиздан шунақа ҳам суюндики, 
унинг ҳаяжонланганини кўриб, ҳатто кўзимизга ёш кел- 
ди. Тақиб кўрган эди, биттаси тушди. Тушганда ҳам 
қандоқ денг. Ёстиғининг остидан ўша куни мен кўрган 
китобни олиб, бир бетини шариллатиб ўқиб берди. Бу 
китобни ўғли ёзган экан. Ўгли қаерда, бу китобни қа- 
чон ёзган, сўрамоқчи эдим, Шокир туртиб қўйди. Кета- 
ётганимизда, тузалиб қолдим, бирор ҳафталарда кўчага 
чиқиб қолсам керак, тез-тез кириб туринглар, деб ой- 
нак учун яна миннатдорчилик билдирди. Иккаламиз 
ҳам қувончдан оғзимиз қулоғимизга етиб ташқарига 
чиқдик. Лптекага бордик. Битта ойнакка пул тўлаб, 
қолганини қайтариб бердик. Қайтиб келаётганимизда, 
дадам билан Шокирнинг дадаси машинада ғишт олиб 
келишаётган экан. Бизни кўриб машинани тўхтатишди. 
Машинага тушдик.

— Нима қилиб кўчада тентираб юрибсизлар,— деб 
роса койишди. Тутила-тутила Салим бобога кўзойнак 
олиб берганимизни айтдик.

— Ундай бўлса майли,— Шокирнинг адаси да- 
дамга қараб чала қолган гапини давом эттирди,— Қиш 
кезлари эди. Манави Шокиржон ойисининг қўлида эди, 
анҳор бўйлаб аллақаердан қайтиб келаётган экан. Чи- 
норнинг олдига келганда тийганиб, анҳорга йиқилиб- 
ди-ю, бола қўлидан учиб кетиб, қирғоқда қопти. Шу 
маҳал бобойнинг ўгли — шоир ўтиб қолибди. Ўзини ан- 
ҳорга ташлаб ҳушидан кетаётган хотинимни қутқариб- 
ди-ю, бироқ, ўзи нимжон йигит эди... сувдан чиқолмай... 
шу... чинорнинг тагида ҳалок бўлган.

— Бе.
— Х,а... Шу-шу бобой бечора ёлгиз. Эр-хотин қараб 

турамиз. Бизникига кўчиб чиқинг, отам ўрнида отам 
сиз, деб кўи ялиндик. Унамади. Ўгли ҳам ўша иайтлар- 
да анча таниқли шоир эди. Уч-тўртта китоби ҳам чиқ- 
қан. Бир нусхаси ҳали бобонинг ўзида ҳам бор.

— Ким, дада?— қизиқиб сўради Шокир.
— Салим бобонинг ўғли-да! Шу-шу бечора чол кун- 

ларипи чинор тагига қурилган супада ўтказади.
— Дада!— деб юборди Шокир титраб. Бироқ маши- 

на қаттиқ силкинди-ю, ғиштларнинг бир-бирига урил- 
ган овози Шокирнинг товушини босиб кетди. Шокирга 
қарадим. У дадасига бақрайиб турибди.

Машина тўхтади. Ғиштларни тушириб, анҳор четига

тахлаб қўйдик. Билсак, дадам билан Шокирнинг дадаси 
гиштларни чинор тагидаги ўпирилиб кетган супачани 
тиклаш учун олиб келишган экан. Қарашамиз, деб 
шунча ялинсак ҳам, «кеч бўлди, дарсларингни 'тайёр- 
ланглар», деб уйга киргизиб юборишди.

Боятдан бери ниманидир ўйлаб келаётган Шокир 
ҳам йўлда тўхтаб, менга қаради.

— Юр... Салим бобоникига кирамиз!
— Ҳозир-а?
— Ҳа, хўп десанг, иккаламиз ундан узр сўраймиз. 

Уйимизга юринг, дея ялинаман. Мана кўрасан.
— Кўнармикин?
— Кўнади!

ЧАҒАЛАЙЛАР
Қиргоқдаги ясси, катта тошнинг устида тиззамни қу- 

чоқлаб ўтириб, сира бу ердан кетгим келмайди, губори 
йўқ мовий осмонда чарақлаган офтобда оҳиста мавжла- 
ниб турган поёнсиз денгиздан сира кўз узмасам. Одатда 
денгиз сокин иайтлари қиргоқ гавжум бўлиб кетади. 
баъзилар шунчаки, олис-олисларда писта пўчогидек 
қалқиб юрган елканли қайиқларни томоша қилишади, 
баъзилар кичкина халтачаларга дон-дун, қотган-қутгап 
понларни солиб келиб чағалайларни боқишади. Аммо 
қизиги шундаки, бунақа пайтларда чагалайлар қиргоқ- 
қа камдан-кам яқинлашади. Олис-олисларда сув сатҳи- 
да онпоқ кўникка ўхшаб чайқалишади-ю, одамлар кел- 
тириб ташлаган нарсаларга ларво ҳам қилишмайди. 
Битта-яримта сезиб қолганлари ҳам эринчоқлик билан 
ҳавога кўтарилади-ю, қиргоққа қўнгани ҳафсаласи кел- 
май яна орқага, шерикларининг олдига қайтиб кетади. 
Афтидан ҳаво очиқ кунлари одамларнинг хайр-эҳсонига 
унча муҳтож бўлмай, денгиздан тонган-тутганлари би 
лан қаноатланишса керак. Уларнинг галати табиатлари 
ни ўтган йили Қора Денгизга биринчи бор келганимда. 
шунда ҳам ҳув ўша, оламни бошига кўтаргудек чугур 
лашиб гала-гала учиб юрган чагалайларнинг бири ту 
файли билиб олганман. Қизиқ, мен билган ўша қадрдон 
чагалай ҳозир шуларнинг орасидамикин! Денгиз қуту 
риб, ҳаво айниганда сел-у, довулларга қарамай ўша та- 
баррук одамни бирдан кўринмай қолганига бирон марта 
бўлса ҳам ташвишланиб, уни қўмсашганмикин?

Ким билсин.

Мазай бобо таърифи йўқ ошпаз эди. У пиширган 
таомларни маза қилиб иштаҳа билан ер эдиг-у, аммо би- 
рор кун ўзимиз ошхонада навбатчилик қилгудйк бўлсак, 
диққинафас бўлиб кетардик. Йўқ, йўқ, сиз бундан 
Мазай бобо сержаҳл, бемаза одам экан, деб ўйламанг 
асло, қани шунақа одам бўлса-ку, биз ҳам қирғоқдаги 
сайр-томошадан қолиб навбатчи бўлганимизнинг 
аламини олиб, қошиқни-қошиққа, товоқни-товоққа 
уриб ҳаммаёқни бирпасда юмалоқ ёстиқ қилиб 
ташлардик-а! Ма.чай бобо камсуқум, мўмин-қобил, 
ширинсўз киши эди. Бирор юмуш буюрганда ҳам худди 
ўтиниб сўраётгандек майин товуш билан, бунинг устига 
ўзига жуда ярашиб турадиган мулойим жилмайиш 
билан мурожаат қилардики, биз унинг гапларини 
сира қайтаролмасдик. У ҳамма нарсани, ҳамма ишни 
саранжом-саришта бўлишини яхши кўрарди. Ҳатто 
қолга н-қутга н овқатларни ҳам эринмай алоҳида- 
алоҳида идишларга тўкдирарди; картошкани — картош- 
кага, макаронни — макаронга, борди-ю, эринчоқлик би- 
лан аралаш-қуралаш қилиб юборсак, индамай идишлар- 
ни қўлимиздан оларди-ю, бирортамизга ҳам қаттиқ-қу- 
рум гапирмай, ҳаммасини қайтадан ўзи ажратишга ту- 
шарди.

— Уф-ф! — деб юбордим бир куни,— нима зарил-а?
— Э, бунда гап бор,— деди шеригим, қиргизистон- 

лик Мусо деган бола, — чол қолган-қутган нарсаларпи 
уйига ташиб мол боқса керак.

— Балки... — дедим мен ҳам шубҳаланиб.
Биласиз, «Артек» шунақа жойки, бу ерда ҳаммани

учратиш мумкин. Қозоқ ҳам, қиргиз ҳам, чуваш ҳам, 
иоляк ҳам, болгар ҳам — ҳамма жойдан келган бола бор. 
Орамизда болгариялик Яник деган бола бўлғувчи эди. 
Кўккўз, малла соч, юзларини сепкил босган бу бола- 
нинг ошпаз чол билаи ўта тотувлиги, яна бунинг устига 
челак-челак қолди-қуттиларни кўтаришиб совуққа ҳам, 
ёмғирга ҳам қарамай аллақаерларга бориб келиши га 
шимизни келтириб юрарди. Мусонинг гапи тегиб кетдн 
шекилли:

— Қўй, Мусо, — деди Нник кўзлари алланечук жав 
дираб, — билмасанг унақа дема.

Бу чол туғишган бувасими-а, Яникнинг, шу қадар 
куйиниб ошпазнинг ёнини олиши Мусодан кўра менга 
алам қилиб кетди. Кечки пайт бобо иккови челак кўта- 
риб пастга тушиб кетиши билан, денгиздан келаётган 
совуқ шамолга ҳам қарамай қорама-қора бордим. Қап

кўз билан кўрайки, иккови пастга тушиб, қолди-қутти- 
ларни қоғозга тўкиши билан қиргоқда ғужанак бўлиб 
ўтирган чағалайлар хаш-наш дегунча талаб кетди.

— Билдим, — дедим эртасига Мусога чиганоқ терга- 
ни қиргоққа тушганимизда.

— Хўш?
— Лнавиларга экан! — дедим-да, кичкина қирра 

тош олиб қиргоққа яқинроқ жойда учиб юрган бир гала 
қушларга отдим. Шу пайт чагалайлардан биттаси сув 
бетида бирон егулик нарса сезиб қолдими, очонатлик 
билан ўзини танпа сувга ташлади-ю, қайта учмай қўн- 
ган ерида қола қолди. Мен ўлжасини ҳазм қилолмай 
бўкиб қолди, деб Мусо билан чиганоқ қидира кетдим. 
Кечқурун ўз кашфимдан кайфим чог бўлиб ҳавонинг 
айнигани-ю, шатир-шутур ёмгир ёғиб, денгизнинг даҳ- 
шатли пишқиришига ҳам нарво қилмай ўтирганимда, 
аллаким ёнимда секин хўрсингандек бўлди. Бундоқ қа- 
расам, боядан бери ёнбошлаб китоб варақлаётган Яник! 
Ной тавба, у юзларини ёстиққа ишқаб, овозсиз йиглар- 
ди.

— Ян! — дедим энгашиб, — сенга нима бўлди?
У индамади, анчадан сўнг бўгиқ товуш билан:
— Ўзим, — деди-ю, орқа ўгирмай, миқ этмай ётавер- 

ди. Ҳамма қувончларимни бирдан аллақандай совуқ 
шамол совуриб юборгандек бўлди. Юрагимнинг бир чек- 
каси увушди. Яникнинг жон-ҳолига қўймай нима бўл- 
гани-ю, нега хомушлигини суриштира бошлаган эдим, 
у шундай нарсаларни айтиб бердики, гуноҳимни пайқаб 
товонимгача музлаб кетди. Беихтиёр ўзимнинг ҳам кўз- 
ларимдан ёш чиқиб кетди. Чағалайлар, мовий денгизга 
тўш уриб, кўзларни қувонтириб учиб юрган беозор ча- 
ғалайлар Мазай бобонинг бирдан бир овунчоги экан!.. 
Баъзан ишдан эрта қайтган кезлари яккаю ягона фар- 
занди — кичкина қизчасини етаклаб денгиз бўйида сайр 
қиларкан, мовий осмонда кўз қамаштириб рақс тушаёт 
ган чағалайлар қизчани ҳайратга солар, қизча кўзлари- 
ни катта-катта очганча, уларга узоқ термилиб, қувонч- 
дан энтнкиб юборарди, мавжланиб турган зангори ден- 
гизга чағалайлар эмас, гўё ўзи тўш уриб, осмону фалак- 
да ўзи қаног силкиб юргандек у талпинар, қийқирарди. 
Бора-бора қизча шу қадар ўрганиб қолдики, бир кун 
денгиз бўдига бормаса, хархаша қиладиган бўлиб қол- 
ди. Ота-опа бундан аччиқланмас, аксинча «беозор қуш- 
ларга меҳр қўйиш ҳаммага ҳам наснб қилган эмас», деб

қизчани қувонтириш ниятида қолган-қутган овқат, нон 
ушоғларни қоғозга ўраб, уйлари денгиздан хийла узоқ 
бўлишига қарамай ҳар куни қирғоққа келишни канда 
қилишмасди. Олисдан гала-гала учиб юрган чағалай- 
ларни кўрар-кўрмас қизчанинг хомушлиги тарқаб, кай- 
фияти буткул ўзгариб кетарди.

Бир кун қизиқ бўлди.
Ота-бола денгиз бўйига келишгаида, қушлар алла- 

нарсадан чўчигандек қиргоққа чиқиб ҳаммаси гужанак 
бўлиб олган, бесаранжом чуғурлашарди. Дам-бадам 
тўдадан икки-учтаси ажраб шитоб билан осмонга кўта- 
риларди-ю, юз, юз эллик метрча учиб бориб, пишқирган 
тўлқинларниқг тепасида гир-гир айланар ва яна чиғил- 
лаб орқага қайтишар, тўдага қўшилишарди. Афтидан 
биронтасининг ё оёғи, ё қаноти шикастланиб сувда қо- 
либ кетгандек, қирғоклаги шериклари эса шунга безов- 
та бўлишаётгандек эди. Қушларда вафо йўқ, деб ким 
айта олади. Бўлмаса денгизнинг нотинчлигини аввалдан 
сезиб қирғоққа чиққан бирорта чағалай бунақа пайтда 
ўрнидан қўзгалишга сира журъат қилолманди.

— Дада, — деди қизча қайтишаётганда, — анави... 
сувда қолиб кетган чагалай нима бўлади?

— Билмадим, балки тўлқин суриб қирғоққа чиқариб 
қўяр, қизим.

Аттанг, бирор сабаб билан сувда қолиб кетган чаға 
лайни нега қизчасига кўрсатди-ю, шериклари фарёд 
чекиб безовта бўлаётганини нега айтиб берди. Ўшанда 
қизчаси уйқусираб «дада, сувда қолган чагалайни олиб 
чиқинг», деб йиғлаб юборгани мана орадан шунча йил 
ўтибди ҳам, кечагидек қулогининг остида эшитилиб 
тургандек-а. Бирон кемачига айтиб қизчанинг кўз олди- 
да ўша паррандани қутқариб қолмагани кўнглида бир 
умр армон бўлиб қолди. Кейин... кейин урушдан қай- 
тиб келса на хотини-ю, на қизи бор. Хотинини душман- 
га хизмат қилишдан бош тортгани учун отиб ташлашиб- 
ди. Қизалоғи эса... жулдур кийимга ўралиб олган қи- 
:«лоқни эса одамлар ҳар куни қирғоқда кўришаркап. 
Ўзи оч-наҳор юрса ҳам, топган-тутганини қизча чага- 
лайларга олиб келар, ўша ёруғ ва осуда кунларни, дам 
онажони, дам дадажони билан беғам, беташвиш ўтган 
яхши дамларнинг гувоҳи бўлган чағалайлардан кўз уз- 
май соатлаб ўтираркан. Кунларнинг бирида бир гала 
маст-аласт душман солдатлари «кўнгил очиш» ниятида 
чағалайларга қарата ўқ уза бошлаган, бирпасда ҳам-

масини тутдай тўккан. Инсон қиёфасидаги бағритош 
бу махлуқларнинг қилмишидан қизча даҳшатга туш- 
ган. Кичкина, маъсума қалби бу оламга дош беролмай... 
бор-бўйи билан сувга йиқилган-у, тўлқинлар қйзчани 
суриб, денгиз қаърига олиб кетган.

— Ҳали, — деди Яник маъюс, — овқат олиб борсак, 
ҳаво айнийди шекилли, чагалайлар қирғоқда юришган 
экан, фақат биттаси чиқолмай сув бетида қалқиб юриб- 
ди... Мазай бобо жуда ғалати бўлиб кетди.

Мени титроқ босди.
— Юр, — деди Яник, — бари бир ухлай олмайман.
Апил-тапил кийиндим-у, ўртоғимга эргашдим. Ҳаво

айниб денгиз томондан совуқ шамол турган эди. Дар 
хақиқат, қирғоқда ҳамма қушлар ғужанак бўлиб олган- 
у, фақат икки-учтаси сал нарироқда сув тенасида безовта 
бўлиб гир-гир айланарди. Ҳа, ана, қирғоққа чиқолмаган 
чағалайни ҳам тўлқин хийла берига келтириб қўйибди. 
Мен умримда сувга шўнғиган бола эмасман. Аммо ҳозир 
қутуриб турган мана шу денгизнинг истаган ерига бо- 
ришдан тоймасдим. То эс-ҳушимни йиғиб олгунимча, 
Яник ечиниб сувга шўнғиди-ю, бир амаллаб чагалайни 
олиб чиқди. Биз совуқдан тишларимиз тишимизга тег- 
май, қушчани авайлаб ушлаганча, Мазай бобо ёнига 
югурдик. Мазай бобонинг ёш боладай қувонганини, нур- 
сиз кўзларидан икки томчи ёш оқиб тушганини кўрга- 
пимда эрталабки қилигимни эсладим-у, қадрдон дўстим 
Яник мени бир умр виждон азобидан сақлаб қолганини 
тушундим.

...Мана бу йил ҳам, Қора денгизга келган кунимоқ 
қиргоқдаги ясси, катта тошнинг устида тиззаларимни 
қучоқлаганимча чағалайлардан кўз узолмай ўтириб- 
ман. Ўша мўмин-қобил, ширинсўз, доим мулойим жил 
майиб турадиган Мазай бобо энди йўқ, мен келишдан 
бир оз аввал дунёдан ўтган экан. Аммо у меҳр қўйган 
ўша чағалайлар мовий денгиз устида ҳамон чарх уриб, 
одамларнинг кўзларини қувонтириб, бамайлихотир учиб 
юрибди. Чағалайлар, мен уларни севаман, қаерда бўл- 
май уларни сира-сира унутолмайман, чунки улар менга 
дили ва кўнгли ўзларига ўхшаш оқ-у, ўзларига ўхшаш 
беғубор ўша ажойиб дўстим Яникни эслатиб туради.

«ТЕМУРЧИ»ЛАР

— Мурод, ҳув Мурод, уйдамисан?
Боядан бери битта жўн масалани ечолмай Мурод- 

нинг диққати ошиб ўтирган эди. «Ке, бирнас ўйнаб ке- 
лай», деган хаёл билан ўрнидан турди-да, кўчага қара- 
ди. Деразанинг тагида қўлларини шимининг чўнтагига 
тиқиб, Турди илжайиб турарди. У тирмашиб деразага 
чиқиб ўтириб олди.

— Бояги гап гапми, Мурод?
— Бўлмаса-чи, — деди Мурод керилиб, — гап бит- 

та!
— Қўлингни бер, — Турди Муроднинг қўлини қат- 

тиқ қисиб қўйди, — Миямга галати фикр келди. Буни, 
сенинг ҳам, менинг ҳам эсимга келмаганини қара. Бо- 
зорга бориш керак. Бозорга. Қари одам борки, ҳаммаси 
ивирсиб бозор қилишни яхн1и кўради.

— Рост! — Муроднинг кўзлари ёниб кетди,— кўча- 
ма-кўча қидиргандан фойда йўқ.

— Албатта-да, — Турди шоша-ниша чўнтагини ков- 
лай бошлади, — мана бу калит. Олиб қўй. Ойим ишдан 
эрта келаман, деган эди. Келса бериб қўясан. Мен гир 
этиб бозорга бориб келаман. Сен тайёр бўлиб тур, хўп- 
ми, Мурод?

— Хўп.
Турди сакраб пастга тушиб, катта кўча томон югура 

кетди. Мурод дарсга ўтирди, бироқ минсига ҳеч нарса 
кирмади. Хаёли Турдининг гапи билан банд бўлганидан- 
ми, ё Жамилани қойил қолдиришни ўйлайверганидан- 
ми, масала чувалашиб, боши говлаб кетди. «Ке, кечқу- 
рун ишларман», деди-да, китобни ёпди. Дераза олдига 
стул қўйиб кўчани томоша қилиб ўтирди.

Иссиққа тоб беролмай қушлар ҳам ин-инига кириб 
кетган. Кўча бошида сочига чучварага ўхшатиб лента 
боглаган кичкина қизча оёгини сувга солиб ўтирибди. 
Олисдан Жамила бурнини қийшайтириб ўтиб кетди. Му- 
род муштумини кўрсатганича «сен билан эртага ганла- 
шамиз», деб қолди. Қараб турсин, бурнини ўзига қий- 
шайтиради ҳали. Одамнинг оласи ичида бўларкан. Бир 
мўмин, бир мулойим эди бу қиз. Оғзинг қани деса, қуло- 
гини кўрсатарди. «Писмиқ» экан. Янги-да, бир оз элаки- 
шиб олсин, қилиқ чиқаради, деган эди ўшанда Турди. 
Рост айтган экан. Бир куни Мурод мактабга келса, Жа-

мила эшикнинг тагида турибди. Мурод индамай кириб 
келаётган эди:

— Тўхта! — деди Жамила йўлни тўсиб, — бугуи 
мен навбатчиман. Қўлингни кўрсат.

Муроднинг кўзлари олайиб кетди.
— Навбатчи бўлсанг доскангни арт, қўлим билан нп 

ма ишинг бор.
— Мен ўқиган мактабда, — деди Жамила ўзини бо 

сиқ тутишга ҳаракат қилиб, — навбатчи болаларниш 
озодалигини текширмай синфга киритмасди. Ву ерда 
унақа эмас экан.

— Ҳа, бу ерда унақа эмас! — Муроднинг зардаси 
қайнаб кетди. — Ҳали х,ам ўша мактабингга бориб ўқий- 
вер. Биров сени ушлаб тургани йўқ, қоч, мен ўтиб кетай.

— Йўқ! Қўлингни кўрсатмагунингча киритмайма"Н.
Жамила қошларини чимириб Муродга тик қараб

турарди. Мурод иапка билан бошига бир уриб, ўтиб кет- 
моқчи ҳам бўлди-ю, кимдир «мунча ўжарлик қилмасанг, 
тартибга бўйсун-да», дегандан кейин ноилож қўлини 
кўрсатди.

— Яхши. Кир, — деди Жамила йўл бериб, — аммо 
тез-тез бўйнингни ювиб тур, қара, нанкангга ўхшаб қо- 
райиб кетибди.

Қўнғироққа яқин, банди узилиб кетган панка 
қўлтиқлаб Турди келди. Жамила уни синфга киритмай 
ман, деб туриб олди. Турди бақирди, дўқ қилди, орага 
Мурод тушди, қани Жамила гапга кўнса. Худди ўчакиш 
гандай ҳамма болалар Жамиланинг ёнини оларди. Тур- 
ди мушт кўтарган эди, Жамила ҳайиқиш ўрнига Турди- 
нинг бурни тагига келиб туриб олди.

— Ур! Ур! Ҳа, нега бақирянсан. — Жамила кўзла- 
рини пирпиратиб, бобиллаб кетди. — Қани битта чертиб 
ҳам кўр-чи, ўзингни тимдалаб оламан. Мушт кўтарган 
дан кўра тирноғингни ол. Қара, қошиққа ўхшаб кетиб- 
ди. Ма, қайчи, ҳовлига чиқиб олиб кел.

Агар шу пайт ўқитувчи келиб қолмаса, бу можаро 
яхшилик билан тугамаслиги аниқ эди. Турди тирноғинн 
чала-чулпа олиб келганида, ўқитувчи энди йўқлама қи 
либ бўлганди.

— Ҳозир томошани кўрасан! — Мурод дўмпайиб 
турган чўнтагини Турдига кўрсатиб пичирлади. — Боп 
ладим!

Ўқитувчи доскага машқ ёзмоқчи бўлиб у ёқ-бу ёққа 
караб бўр қидира бошлади.

— Ҳали олиб келган эдим, — деди Жамила қиза- 
риб, — вой, латта х,ам йўқ.

— Сен ўқийдиган мактабда доскага қўл билан ёзиб. 
қўл билан ўчиришаркан-да, — пичинг қилди Мурод ҳи- 
ринг-ҳиринг кулиб. — Бироқ ўқитувчи бу нима қилиқ, 
дегандай Муродга қараб қўйди. Муроднинг дами ичига 
тушиб кетди. Жамила ташқарига чиқиб, бўр билан латта 
топиб келди. Танаффусда Мурод уни роса майна қилди. 
Бнига Турди қўшилди. Бир Мурод олади, бир Турди. 
Жамила йиглагудек бўлиб, бошини қўлларининг ораси- 
га олганча миқ этмай ўтирарди. Болалар «бас, шунга 
ҳам кулгими» деса, Мурод билан Турди баттар авжига 
чиқарди. Ниҳоят, Мурод чарчади шекилли, ёнидан рў- 
молча олиб, кулгидан ёшланган кўзларини артмоқчи 
бўлган жойида қотиб қолди. Жамила бир Муродга, бир 
болаларга қаради-да:

— Ҳар қалай мен ўқийдиган мактабда рўмолча 
ўрнига доска латта тутмасди, — деди. Синфда гур этиб 
кулги кўтарилди. Турди Муродга олайиб «аҳмоқ», деди 
ва ўзини тутолмай синфдан югуриб чиқиб кетди.

— Ўзинг аҳмоқ , — кетидан қичқириб қолди Му- 
род, — мен қаёқдан билай, рўмолча бу чўнтагимда экан.

Болалар афсуслангандай Муродга қараб тарқала 
бошлашди. Мурод уйига нқин қолганда аранг Турдига 
етиб олди. 1

— Тўхта, мунча югурасан, бўлди, айб менда, билмай 
қобман.

— Деворий газетани кўрдингми? — деди Турди бир- 
дан тўхтаб.

— Йўқ, — Муроднинг юраги орқасига тортиб кет- 
ди, — нима бўпти?

— Сен билан мени роса уришибди.
— Бу ўшанинг иши, — Муроднинг жаҳлдан кўзла-

ри қисилиб, қўллари мушт бўлиб тугилди, — ўшаники. 
Писмиқ! Тўхтаб турсин. •

— Нима қилардинг?
— Ўзим биламан, — деди Мурод газабдап қалти- 

раб, — уриб пачақ-пачақ қилиб ташлайман.
— Уролмайсан, — деди Турди қўл силтаб. — Уриш 

бўлса, ҳали мен урардим. Кўзимга шундоқ қарадики, 
оёгим қалтираб кетди.

Гурдининг авзойини кўриб Муроднинг шашти қайт- 
ди. Лнча йўлгача индамай кетишди.

— Нима деб уришибди? — сўради ниҳоят Му 
род, — расмимиз ҳам борми?

— Нўлмаса-чи! — Турди панкасини у қўлтигидан бу 
қўлтиғига олди. — Иккаламиз иартанинг устида осмон- 
га қараб ётибмиз. Тагида эълон... «Кимнинг пенсияга 
чиққан бувиси ё бобоси бўлса, хабар берсин, Турди би- 
лан Мурод ёрдамга муҳтож, шатакка олишади», — Тур- 
ди Муроддан ўпкаланди. — Асли тунов куни хўп дега- 
нингда шу нарса бўлмасди.

Мурод индамай хўрсиниб қўйди. Тўғри. Ўшанда 
Турдининг гапига кирмай чатоқ қилган экан.

— Шу келди-ю, ҳамманинг тинчи бузилди. Тунов 
куни сен йўқ эдинг. Солиларникига тўп ўйнайсанми, деб 
чиқсам: «Вақтим йўқ, Жамила топшириқ берган», деб 
унамади.

— Шу ўзимизнинг Соли пучуг-а?!
— Ҳа.
— У киши темурчи бўлмасалар кимнинг кўнгли қо- 

либди.
— Шуни айт, — деди Мурод кулиб, — Жамила ҳам- 

масини лақиллатиб юрибди! Тунов кунги гапи эсингда- 
ми? Анави мактабдалигида битта ўзи тўқсон олти ёшли 
Рузвон хола деган кампирга ўқишни ўргатган эмиш. 
Шунга ишонасанми, йўқми?

— Йўқ, — деди Турди атрофига қараб олиб, — ўзи 
жўрттага тўқиб чиқарган. Темурчилар командаси тузиб. 
ўзим бошлиқ бўламан деган-да. Шундай бўлди ҳам. 
Мен: «Темур қиз бола бўлган эмас, ўгил бола бўлган». 
деса.м, сендан бошқа ҳеч ким қулоқ солмади. Лекин ўша 
куни чакки гапирдинг. «Векорчи вақтимиз йўқ, керак 
бўлса пенсионерлар бизга ёрдам берсин», демаганингда 
газетага ҳам тушмасдик.

— Сенинг ганингга ҳеч қулоқ солмагандан кейин, 
алам қилгандан айтдим, — деди Турди гапнинг ростига 
кўчиб, — бари бир қиз бола бошлиқ бўлган командага 
кирмас эдик, кирмадик ҳам.

— Ўзлари ҳам бунақа ишга сенларнинг уқувинг 
йўқ, деб олишмасди, — деди Турди хўрсиниб, — лекин 
нима бўлса ҳам қўлимиздан қандай иш келишини улар 
га бир кўрсатиб қўйишимиз керак!

— Тўғри, — деди Мурод, — ўзимиз команда туза 
миз. Мен бошлиқ бўламан.

— Сен-а?! — Турди тўхтаб қолди,— Йўқ, бўлмайди. 
Вунақа ишга сенинг уқувинг йўқ. Вошлиқ деган ҳамма

нарсани ўзи қила олиши керак. Сенинг қўлингдин нима 
келади.

— Бекор айтибсан!
— Бақирма! Нега бақирасан! Умрингда бир марта 

овқат қилганмисан? Тугма қадаганмисан ё айтайлик, 
савзи тўғраганмисан?

— Ўзинг-чи, ўзинг.
— Нима, мен? — Турди бетоқатланиб папкасини 

бир қўлидан иккинчи қўлига олаётган эди, папка тушиб 
кетди. У ерга энгашганча бирнас туриб қолди-да, кейин 
бошини оҳиста кўтараркан:

— Тўғри, сен ҳам билмайсан, мен ҳам, — деди. — 
Дадам айтганларидек нокнинг бир палласи сен-у, бир 
налласи мен. Шунинг учун бир кун сен бошлиқ бўласан. 
бир кун мен.

— Ҳа, энди ўзингга келдинг. Бундоқ қиламиз. Ўзи- 
мизга мос одам топамиз. Масалан...кампир бўлса, хўш, 
кампирлар нимани қила олади-ю, нимани қила 
олмайди. Овқат пишириш, туг.ма қадаш, айтайлик. 
уларнинг қўлидан келсин. Хўш, ўтин ёриш, тўнка кон 
лаш-чи, нима дединг-а?

— Қойилман миннгга, — Турди қувончдан папкаси- 
ни осмонга ирғитиб илиб олди. Шу бугундан кириша- 
миз.

— Қўлингни бер!
Икки ўртоқ қўл олишиб бундоқ ўйлаб кўришса, ма- 

ҳалла-кўйда уларга мос биронта ҳам камнир йўқ экан. 
Борлари ҳам ҳали хийла тетик, бақувват. Тетикмаслари- 
нинг қизлари-ю, невара-чеваралари бор. Ҳаммани қўйиб 
улар бувиларига иш қилдириб қўйишармиди. Албатта 
йўқ.

...Кўмир ортган самосвал машина тўгридаги кўк 
эшикка келиб тўхташи билан боядан бери кўчага қараб 
ўтирган Муроднипг хаёли бўлинди. Кабинанинг бир то- 
монидан шанкасини қогнигача бостириб кийган шофёр, 
иккинчи томондан Турдининг ойиси тушди. Мурод кўча- 
га чиққанда самосвал кўмирни ағдариб бўлгақ, Турди- 
нинг ойиси жиғибийрони чиқиб, мушти билан эшикни 
гурсиллатарди. Мурод калитни бериши билан кўчанинг 
бошида Турди кўринди. Ойиси қошларини чимириб уш а 
бирпас қараб турди-да, кейин индамай эшикни очиб ки 
риб кетди. Турди роса чонган бўлса керақ, ҳадеганда 
ўпкасини босолмасди.

— Ойим ҳозир келдими? Яхши, — Турди қия очиқ

эшикдан ичкарига қараб олди. — Топдим, Мурод! Мен 
ойимдан мактабга бораман, деб сўраб чиқай. Сен шу ерда 
тур.

Турди кириб кетди. Кўп ўтмай ичкаридан ойисининг 
товуши эшитилди:

— Ишдан чарчаб келдим, болам. Шуни ташишиб 
юбора қолсанг нима қилади, — Турди бир нарса деди 
шекилли, ойиси уришиб берди, — мунча қовоқ-тумшу- 
гинг осилиб кетмаса. Бор, бора қол, ҳеч фойданг тегма- 
ди-тегмади-да.

Турди чопқиллаб кўчага чиқди.
— Юр!
— Бу-чи? — деб Мурод иккиланиб кўмирга қараган 

эди, Турди қўл силтади.
— Ҳе, қизиқмисан, юравер, кўмир қочиб кетармиди, 

ҳали ташийман.
Бозорга яқин қолганда Турди тўхтади.
— Ке, шу ерда кутамиз, — деди-да, Муродни йўл 

ёқасидаги ярми тушиб кетган супачага бошлади. — 
Худди сен билаи менинг кўнглимдагидек. Бунақасини 
тониш қийин. Ўзим ҳам роса бозор айландим. Ҳали у 
камнирга, ҳали бу кампирга қарайман, қани биттаси- 
нинг қўлида ҳасса учратсам, биз бопи йўқ экан-да, деб 
ҳафсалам пир бўлиб чиқиб келаётган эдим, троллейбус- 
дан битта кампир тушиб қолди. Қўлида ҳасса, кўзида ой- 
нак. Қарасам, оёғини зўрға судраб келяпти. Қани энди 
шу топда сен бўлсанг, дейман. Дарров бориб кўчанинг у 
юзидан бу юзига ўтказиб қўйдим. Кампир миннатдорчи- 
лик билдириб, бозор қилгани кириб кетди. Мен сенинг 
олдингга югурдим, қалай?

Мурод Турди ошириб гапираётган бўлса керак, деб 
ўйлаган эди, йўқ, ҳамма гапи рост экан. Роса бир соат 
деганда Турди тасвирлагандан ҳам кўра мункиллаган, 
кўзига бир эмас, қўш кўзойнак таққан ҳассали кампир 
кўринди. У супачага яқин қолганда нафасини ростлага- 
ни тўхтаган эди, Турдига кўзи тушиб қолиб, жилмайди. 
Турди терисига сигмай югуриб бориб кампирнинг қўл- 
тигига кириб, супачага бошлаб келди.

— Ўтиринг, буви, бирпас дамингизни олинг.
— Рост айтасан, болам. Шошиб нима ҳам қил- 

дим. — Кампир ҳассасига суяниб супачага ўтирди. — 
Бу бола ким, ўртогингми? Узингга ўхшаркан. Умрла- 
ринг узоқ бўлсин. Битта-яримтани кутяпсизларми?

— Х,а, сизпи кутиб ўтирган эдик, буви, — деди Тур- 
ди.

— Мени-я? Вой бўйларингдан бувинг қоқиндиқ.
Турди сен гапир, дегандай Муродга кўз қисиб қўйди.

Мурод ганни қандай давом эттиришни билмай:
— Ерадиган ўтинингиз борми? — деб сўради то.ч- 

дан тараша тушгандай. — Том сувоқ х,ам қўлимиздан 
келади.

— Ўтиним \ам йўқ, лой томим ҳам йўқ, қоқиндиқ- 
лар, — кампир бир Турдига, бир Муродга қараб жил- 
майди. — Қукумат уй бергандан бери том сувоқданам. 
ўтин-кўмирданам қутилганман. Қаммаси ичида. Ҳуку- 
матнинг уйи бунақа х,ам яхши бўларкан. Қўни-қўшни 
ларни айтмайеизми, одамнинг устида ўлиб бўлишади. 
«Сиз, дейишади, ёлгизман деб ўкинманг, шу домдаги 
барча аёллар қизингиз, барча эркаклар ўғлингиз», дейи- 
шади, барака топгурлар.

Камнирнинг гапи ҳали-вери адо бўладиганга ўхша- 
масди. Муроднинг юраги сиқилиб кетди. Огзини очиб 
кулоқ солиб ўтирган Турдига қараб гижиниб қўйди. 
'1'опган одамини қара-ю. Олдин кўр, бил, ёрдамга муҳ- 
тож бўлса гапир. Нима қиласан бекорга вақт кетказиб. 
Мурод Турдини секин туртиб қў!1ди.

— Буви, — деди Турди ниҳоят камнирнинг бир оз 
гапдан тўхтаганидан фойдаланиб, — бизга битта кампир 
керак эди.

— Бо, болам, кампирдан кўпи борми?
— Сиз айтаётган кампирлардан эмас, — деди Мурод 

дардини очиб. — Ҳеч кими йўқ, ёлгиз, ёрдамга муҳтож 
бўлса.

— Вой, ўлмасам, бунақа нафасингни совуқ қилма, 
болам, бунақа кампирлар менинг болалигимда бўларди.

— Биз темурчилармиз, буви. Биласизми, — деди 
Мурод йиғламоқдан бери бўлиб. — Бизга ўшанақаси ке- 
рак.

— Вой, қоқиндиқлар-е, шуни нега боя айтмадинг- 
лар? — Кампир томирлари бўртиб чиққан ориқ қўллари 
билан Муроднинг елкасига қоқиб қўйди. — Ойим раҳ- 
матликдан қолган битта мис*обдаста бор эди. Қўлимдан 
тушиб кетганидан бери жўмрагидан сув оқади. Уйга 
олиб борсам, тузатиб бераркансизлар.

— Буви, биз темирчи эмас, темурчимиз! — Турди 
хуноб бўлиб кетди. — Мурод, сен тушунтир.

Мурод мулойимлик билап роса ярим соат гапирган- 
дан ксйин кампир тушунди шекилли:

— \а ,  ҳа, ҳалиги қўшнимизнинг қизига ўхшаган 
зкансизлар-да, қоқиндиқлар, у ҳам ҳалиги...

— Темурчи! — деди Турди қовогини солиб.
— Ҳа-ҳа. Темирчи эди. Ҳар куни ўқишдин келиб, 

югуриб олдимга чиқарди, бояқиш. Уч йилгача қўлимни 
совуқ сувга урдирмади. Бир куни саҳарлаб уйга чиқиб- 
ди. Ҳа, тинчликми болам, десам, китоб ўқишни ўргата- 
ман, деб қўярда-қўймай туриб олди. Вой, болам, қари 
ганда мени масхара қилиб, бу нимаси дейман. Ўзи ҳам 
айтганини қилдирадиган ўжар қиз эди. Йўқ, ахир ўр- 
гатди-ю, кўнгли тинчиди. Бошқа ёққа кўчиб кетган бўл- 
са ҳам қизи тушмагур менга ўрганиб қолган эканми, 
тез-тез келиб туради. Ҳар келганда...

— К)р, — деди Мурод Турдининг қулоғига пичир
лаб. — Лниқ, бу Жамиланинг Рузвон холасига ўхшайди. 
1'анни чўзма. Фойдаси йўқ. Жамилага айтса, роса шар- 
манда бўламиз. (

Болалар камнирни бир амаллаб троллейбусга чиқа- 
риб қўйишди-ю, орқаларига қарамай қочишди.

— Бугунги кун бекор кетди, — деди Мурод афсусла- 
ниб, — нхшиси, кўмир ташиганимиз маъқул эди.

— Рост айтасан, — Турдига жон кирди. — Ойим- 
ларни хурсанд қилмаймизми-а?

— Бўпти!
Бироқ эшик олдида уюлиб ётган кўмир аллақачон та 

шиб бўлинган эди. Турди Муродга қаради, Мурод Тур 
дига. Иккалови бўшашиб ичкарига кирганларида Жами 
ла билан Соли водопровод тагида ювинишаётган эди.

«ОТЛЛИҚҚА олглимлн»

Дарс тугаши билан:
— Сен қол, — деди Аббос.
— Нега?
— Гаплашиб оламиз.
Оббо, дедим энсам қотиб, топган вақтини қара-ю, 

бир, бор-е, деб чиқиб кетмоқчи ҳам эдим. Бироқ, ўқи 
тувчининг гапи эсимга тушиб, индамай яна жойимга 
бориб ўтирдим. Аббос бўлса оёгини чалиштирди-да, 
ўқитувчининг стулига гердайиб ўтириб олди.

— Гап шу, — деди, — биринчИдан, бугундан бошлаб 
маслаҳатимдан чиқмайсан. Иккинчидан, айтганимни 
гинг демай қиласан, учиичидан...

— Учинчидан, бекор айтибсан, — дедим ўрнимдан 
туриб, — нима, мен сенга қулманми?

Аббоснинг кўзлари олайиб:
— Қаёққа? — деди.
— Уйга, — дедим. Аббос иргиб ўрнидан турди.
— Ганимни эшитмай, ҳеч қаёққа кетмайсан, — 

деди эшикни тўсиб, — мен сени оталиққа олган.ман!
Қарасам, хиралик қилиб ҳали-вери синфдан чиқар- 

майдиган.
— Яхшиликча қўйиб юбор, — дедим, — шошиб ту- 

рибмаи. Бугун <инглимнинг тугилган куни. Совға оли- 
шим керак.

Аббос дарров ўзгариб:
— Юр, — деди ва папкасини қўлтиқлади, — нега 

шуни дарров айта қолмадинг? Мени маслаҳатим шуна- 
қада керак бўлади-да. Кетдик.

Хунобим ошиб тўхтадим. Аммо бундоқ ўйлаб кўрган 
эдим, қайтага нхши экан. Бир ўзим зсрикиб қоламан. 
Қолаверса, оладиган нарсани ким биландир маслаҳат- 
лашганим ҳам яхши. Уни зўрлаб олиб кетаётганим йўқ, 
борса ўз оёги билан боради, менга нима, дедим-у, инда- 
май кетавердим. Аббос ҳам орқамдан нилдираб келавйр- 
ди.

— Синглинг нечага кирган?
— Учга.
— Жуда соз, — деди қошларини галати чимириб 

у, — уч яшар қиз болага совға олиш бу осон иш эмас, 
ошна.

Болалар магазинига кириб қўгирчоқ олмоқчи эдик. 
нулим етмади. Арзонгина шиқилдоқ бор экан. Шуни 
олайлик десам, қани Аббос гапга кирса: «Мен сени ота- 
лиққа олганман, айтганимни қилмай кўр-чи», деб туриб 
олди. Шундан сўнг у магазинга кирдик, бу магазинга 
кирдик, ҳеч бало тополмай ҳориб-чарчаб қайтиб келаёт- 
ган эдик:

— Тўхта! — деди ярим йўлда Аббос ҳовлиқиб, — 
топдим!

Гастрономга кириб бир дона пирожний олиб чиқдик.
— Мана буни совға деса бўлади, — деди Аббос ни- 

рожнийнинг қоғозини очиб, — биринчидан, бунинг ус- 
тида гуллари бор экан. Ўртасида битта, икки четида ик

кита. Демак, уч допа атиргул деган сўз. Бу гулларни 
қидласа ҳам бўлади, еса ҳам бўлади. Иккинчидан, қиз 
болага нима керак, ширин нарса. Айни муддао. Учин 
чидан, бай-бай, ҳидини бир қара.

Аббос бошини чайқади. Кўзларини сузиб лабларини 
нлаб қўйди. Менинг ҳам димоғимга аллақандай тотли 
бир ҳид урилиб, беихтиёр қулт этиб ютиниб қўйдим. 
Қорним ниёзнинг пўсти бўлиб кетганини энди сезган 
эдим.

— Лекин бир чеккаси хиёл қийшиқроқ эканми, — 
деди Аббос пирожнийдан кўз олмай. Қарасам, дарҳақи- 
қат менга ҳам шундай туюлди.

— Бу аҳволда олиб бориб бўлмас, — деди Аббос 
юзини буриштириб, — қиз боланинг кўнгли нозик. Ке- 
либ-келиб туғилган куни қийшиқ пирожний олиб бор- 
санг... ким билади.

Унинг гапи кўнглимни хира қилди:
— Алмаштириб олсак-чи, — дедим.
— Бе, нима деянсан, — деди Аббос, — пирожнип 

ботинка эмас-ку!
— Энди нима қиламан?
— Ўйлаб кўриш керак, — деди Аббос пешонасини 

тириштириб.
Анча ергача жим кетдик.
— Топдим, — деди Аббос бирдан ва пирожнийни 

қўлимга тутди, — манавини сен ушлаб тур, мен қийшиқ 
жойини тишим билан секин тўгрилаб қўяман.

— Нега? — дедим. — Сен ушла. Ўзим тўгрилай- 
ман.

— Бекор айтибсан, — деди Аббос, — ўлгидек очга 
ўхшайсан. Тишинг тегиши билан лиқ этиб ютиб 
юборасан.

Аббос пирожнийни уёгига қараб, буёгига қараб 
роса мўлжаллади-да, огзини катта очиб бир тишлаган 
эди, худди четидаги гулини қоқ ўртасидан узиб олди. 
Кўзимдан олов чиқиб кетди.

— Тўхта! — дедим жон ҳолатда ёқасидан бўгиб, — 
юта кўрма!

Бироқ у шундоқ кўз олдимда лиқ этиб ютди-қўйди.
— Нима қилдинг? — дедим ёқасидан силтаб. — 

Айт, нима қилиб қўйдинг?
— Нега ўзинг огзимга итариб юбординг, — деди у 

ёқасини қўллари билан бўшатиб, — нотўгри тишлага- 
пммни ўзим ҳам билдим.

— Билсанг нега ютиб юбординг-а?
— Бекор айтибсан, — деди Аббос ўзини оқлаб, — 

бекоргинани каттасини айтибсан. Ютганим йўқ. Оғзим- 
дан олиб ёништириб қўймоқчи эдим. Қўрқитиб юборга- 
нингдан кейин ўзи ичимга тушиб кетди.

Кўчанинг ўртасида туриб олиб роса олишдик.
Аммо бундан нима фойда эди.
— Буни қандоқ олиб бораман, — дедим йиғламоқ- 

дан бери бўлиб.
— Ўйлаш керак, — деди Аббос қовоғини солиб, — 

ўйлаш керак. Албатта, бу аҳволда олиб бориб бўлмай- 
ди-да. Яхшиси, уёгиниям худди шундоқ қилиш керак.

— Нима? дедим қалтираб. — Нима дединг?
— Бошқа йўл йўқ, — деди Аббос кўзларини лўқ қи- 

либ, — синглинг ёш бола. Ўзи қолипи шунақа экан де- 
санг ишонади-қўиди.

Ростдан ҳам бошқа илож қолмаган эди.
— Майли, — дедим, — аммо буёгини энди ўзим 

тишлайман.
— Ихтиёринг, — деди Аббос елкасини қисиб, — 

аммо буёгида менинг тишимнинг ўрни бор, ким билади, 
сен тишласанг икки хил бўлиб қолмасмикип, дейман-да.

— Майли, — дедим тутоқиб. — Майли. Бу гал ҳам 
сен тишла, майли. Аммо иккала кўзинг менда бўлади!

— Хўп, — деди Аббос ва кўзини мендан узмай ог- 
зини очди. Мен пирожнийнинг иккинчи четидаги гул- 
нинг қоқ ўртасини мўлжаллаб оғзига олиб бордим. Аб- 
бос бу гал жуда  ̂эҳтиётлик билан тишлаётган эди, лаби 
гегиб кетиб, гулни таг-туги билан юлиб олди. Аламим- 
дан кўчанинг ўртасида додлаб юбормай деб, нирожний- 
ни қолган-қутганини жон.ҳолатда огзимга солиб юбор 
дим.

— Яхши бўлмади-да, — деди Аббос уҳ тортиб ва 
яна кетимдан кела бошлади, — бироқ мундоқ ўйлаб кў- 
рилса: биринчидан, ширин нарса, бари бир, бир қун 
эмас, бир кун тиш огритади. Турган ган. Синглингнинг 
бахти бор экан. Тиш оғригидан қутулиб қолди. Иккин- 
чидан, яхшими-ёмонми, ҳарҳолда бу сен билан менинг 
биринчи иш тажрибамиз. Учинчидан...

— Учинчидан энди оталигингни ўзинг нишириб 
е, — дедим ва орқамга қарамай қочдим.

ИККИ ДАНГАСАНИНГ САРГУЗАШТЛАРИ

— Х,ой, нима шовқин?
Ҳар куни аҳвол шу: кўзойнак таққан, оппоқ чўқ- 

қисоқолли киши деразадан қарайди-ю, дарров ўқитув- 
чилар хонасидан чиқади. Ҳовли этагида эски дўппини 
осмопга отиб қий-чув қилаётган болаларга қараб юриб, 
куйиб-пишиб гапиради. Сезиб қолганлар «қоч, Алижон 
Валиевич» деб тумтарақай бўлади. Аммо битта-яримта 
лапашанг қўлга тушса бас, қўнғироқ чалингунча бош 
кўтармай қизариб-бўзариб насиҳат эшитади. Бечора ик- 
кинчи бундай қилмайман, деб сўз ҳам беради. Бордию 
ўша лапашанг бирор ойдан сўнг нна илинса, Алижон 
Валиевич:

— Хўш, ваъда қани? — деб тоза уялтиради.
Эсида турганини-чи! Езиб юрса керак. Бўлмаса кеча

еган овқати одамнинг хаёлидан чиқиб кетади-ку, ўн-ўн 
беш боланинг кунига берган ваъдаси ёдида қандоқ қол- 
син?! Шу одамга ҳайронман. Қачон қарасанг, болаларни 
пойлаб юргани-юрган. Ўқитувчилар хонасига-ку, онда- 
сонда киради, ўшанда ҳам биров қувлагандай дарров 
югуриб чиқади-да, хўш, нима гаи, деб ҳаммага қарайди; 
кейин эса танаффус тамом бўлгунча тутнинг тагидаги 
скамейкада ҳовлидан кўз узмай ўтиради. Мен сизга айт- 
сам, мана шу адабиёт ўқитувчимиз Алижон Валиевич 
мактабга янги келганда бунақа эмас эди, йўқ, тамоман 
бошқача, жуда раҳмдил эди, баъзи ўқитувчиларга ўхшаб 
уйга бир талай дарс бермасди. Бола бечоралар ўйнаб- 
кулсин дер эди. Унинг дарси бор куни ҳамма маза қи- 
ларди, биров берилиб эшитса, биров расм чизар, бошқа- 
си ёнидаги шериги билан пичир-пичир гаплашар, хул- 
лас, қирқ беш минут қандай ўтганини билмасдик. Шу 
ўқув йили Алижон Валиевич синф раҳбари бўлиб та 
йинландию айнади-қолди. Шундай олтин одам-а! Илга 
ри дарсини тугатиб мактабдан тезда жўнаб қоларди. 
Энди эса қиладиган иши йўқдай бошқа дарсларга ҳам 
кириб, то қўнгироқ чалингунча миқ этмай орқада ўтира- 
ди. Ёндафтарига нималарнидир ёзади. Катта танаффус- 
даку, албатта синфга мўралаб ўтади. Бунинг устига ҳар 
жума синф мажлиси. Илгари деворий газетани ўқув 
йили бошида бир амаллаб чиқариб олсак бас эди, 
ёзгача турарди. Обрўсини қаранг! Энди-чи? Бирини 
ўқиб улгурмай, иккинчисини кўрасиз. Ичи тўла 
мақтов гаплар бўлганигами аввалги газетани ҳар кўр- 
(.0

гаида одам ўзидан-ўзи илжаяверар эди. Энди-чи? 
Янгисига кўзингиз тушиши билан юрагингизни ари 
чаққандай бўлади; у бола ёмон, буниси яхши, ундан 
ўрнак ол, бунга қўшилма, тавба! Бунга фақат Ллижон 
Валиевич эмас, Мунира билан Аҳмадга ўхшаган болалар 
ҳам айбдор. Қизиғи шуки, газетанинг янги сони чиқса, 
синфга ҳамма юрагини ҳовучлаб киради. Ҳеч гап йўқми, 
деб газетани шоша-ииша ўқишга тушади. Баттар бўлла- 
ринг, дейман. Албатта, бунақа гапларни ошкора айтиб 
бўлмайди. Нега десангиз, Мирвали бир марта шундай 
деб тоза расво бўлган. Эртасига газетага тушди. 
Мирвали аламига чидамай дарсдан кейин деворий 
газета редактори Аҳмадга ёпишди. Илгариги пайтлар 
бўлса-ку, Мирвалининг қўлига тушган одам соғ чиқмас 
эди. Чунки унинг қиёфаси ҳар қандай болани 
даҳшатга солар эди. Пакана, оёқлари калта-калта бўл- 
гани билан елкаси кенг, кўкракдор, калласи катта, кў- 
ришганда баъзи нимжон болаларнинг кўзидан олов чи- 
қиб кетарди. Энди-чи? Аҳмад, ўша пуф деса учиб кета- 
диган нозикниҳол бола, Мирвалининг дўқ-пўписасига 
парво қилмай:

— Қўлингни торт, — деди чийиллаб, — ҳозир Али- 
жон Валиевичга айтаман!

Шунда Мирвалига бир қарасангиз: ранги оқарди, 
кўзлари нирпиради, қўллари эса икки ёнига шилқ этиб 
тушди-ю, синфдан чиқиб кетди. Сиз бундан Алижон 
Валиевич жуда баджаҳл одам экан, деб ўйламанг. Али- 
жон Валиевич бировга қаттиқ гапирмайди, уришмайди, 
қовоғини ҳам солмайди. Ҳатто айбингизни ҳам айтмай- 
ди. Гуноҳингиз оғир бўлса икки эллик хат ёзиб конверт- 
га солади, яхшилаб елимлайди, сизнинг оппоқ оқариб 
кетаётганингиздан завқланиб бепарволик билан қўлин- 
гизга тутади...

— Шуни дадангизга бериб қ5'йинг.
Ўз қўлингиз билан бўйнингизга сиртмцқ солади. 

Дунёда шундан оғир, шундан ёмони бўлмаса керак. Кон- 
верт олган бола то дадасига хатни етказиб бергунча не 
хаёлларга бормайди дейсиз, ҳамма қилмишини бирма- 
бир эслайди, куйиб-пишиб ўз гуноҳини қидиради.

Мана, мен ҳам боядан бери қўйнимга типратикон со- 
либ олгандай чўнтагимдаги конвертни ўйлаб бош қоти- 
риб ўтирибман. Дарс аллақачон тугаб, ҳамма кетиб 
қолган. Синф бўш, фақат қадрдон дўстим Мирвали 
одамгарчилик қилиб олдимда турибди. У дам бу ёнимга, 
дам у ёнимга ўтади, куйиб-пишиб нимадир дейди. Аммо 
қулоғимга ҳеч нарса кирмайди. Бурнимпинг тагида 
худди ари гингиллаётгандай бўлади.

Мирвалининг тоқати тоқ бўлиб:
— Тур, — деди ниҳоят, — тур, бунақада одам дево- 

на бўлиб қолади, ошна.
Аранг зс-ҳушимни йиғдим. Кошимни кўтариб Мир- 

валига қарадим. Башарам жуда ўзгариб кетган бўлса 
керак, Мирвали галати бўлиб секин ёнимга ўтирди:

— Нима қила қолувдинг?
— Ким билади?!
— Одамга алам қиладигани ҳам шу-да, — деди у 

қизишиб, — гуноҳингни айтмай мана шунақа қийнаб 
қўяди. Бугун сендан сўрагани йўқмиди, ошна?

Мен хўрсиниб бош чайқадим.
— Бошқалар-чи?
— Арифметикадан доскага чиққан эдим.
— Ҳа, айтгандай, уч олувдинг, — деди Мирвали, — 

аслини олганда уч баҳо эмас: ё икки ол, ё беш! Бошқа 
баҳоларни тан олмайман. Ҳа, майли, қани, эрталаб уй- 
дан чиққандан бошлаб нима қилдинг-у, кимлар билан 
гаплашдинг, ҳаммасини эсла, эҳтимол бирор гуноҳ қи- 
либ қўйиб, ўзинг сезмагандирсан.

— Ке, қўй, — дедим бўгилиб, — эслаганим билан 
нима фойда?

Мирвали эса қўлларимни маҳкам ушлаб:
— Хомкалла! — деди ҳовлиқиб, — хатда нима де- 

йилган, биласанми?
— Йўқ.
— Бўнти-да, — деди аллақандай сирли товуш би 

лан, — менинг куним келмасин дейман, ошна!
Мирвали арзимаган бир гуноҳ билан қўлга тушган 

эди. Ўшанда Алижон Налиевич берган хатни тўнпа-тўг-

ри дадасига элтиб берганда, дадаси эрта билан мактаб- 
га югуриб келган эди. Ана шу эсимга тушиб бўшашиб 
кетдим.

— Сен... Қаёкдан биласан?
— Билмайман-у, аммо юрагим сезяпти. Шунда11 

бўлгандан кейин нима қилганингни эсла?
Мирвалининг гаплари ҳақиқатга ўхшар эди. Нима 

дейишимни билмай кўзларимни пирпиратиб қулт этиб 
ютиндим.

— Нима қил дейсан?
— Дадангни бошлаб келишингни бўйнингга ола- 

вер, — деди Мирвали, — битта-яримтани дўппослаган 
бўлсанг, бор, узр сўра, иложи бўлса ўша калтак еган 
бечорани қам бошлаб кел, даъвойим йўқ десин ё икки 
эллик хат ёздириб ол!

— Бас! — дедим юрагим тарс ёрилиб ва жонҳолатда 
Мирвалининг ёқасига ёпишдим, — овозингни ўчир, ни- 
ма деяпсан, нега мен бировни бекордан-бекорга дўппос- 
лар эканман-а?

Мирвали важоҳатимдан ҳазилакам чўчимаган экан. 
Аранг ёқасини бўшатиб, ҳар эҳтимолга қарши эшикка 
нқин борди. Мени юпата бошлади:

— Э, девона, гуноҳ-пуноҳинг бўлса эсингга солан 
деб мисол учун айтяпман. Ҳозирги қилигинг учун да- 
данг билан бирга ойингни ҳам қўншб чақиртириш керак 
экан!

Газабдан қалтираб кетдим. Олдимдаги папкани улоқ- 
тирдимми ё ўзи учиб кетдими, эслай олмайман. Бир 
маҳал ўзимга келиб қарасам, Мирвали қўрқиб кетгани 
дан ҳадеб қўлимни силаяпти. Бир нима деб ғўлдирайди. 
Папкамдаги китоб, дафтар, қалам, ручка, бувим солиб 
қўйган бир ҳовуч бодом синф билан битта бўлиб ётиб- 
ди. Хаёлимда ўзим ҳам мана шу бир ҳовуч бодомдек 
ҳар қаёққа тўзгиб кетдим. Оёқ-қўлим қалтираб жойимга 
ўтирдим ва ҳўнграб юбордим. X"

— Қўй, — деди Мирвали ва бошимни тез-тез силай 
бошлади, — қўй, нега сен бировни ураркансан. Ҳамма 
дўппослаганда ҳам сен гинг демай туриб берадиган бо- 
ласан! Биламан, сенга ҳозир жуда қийин, қийин бўлган- 
да ҳам, эҳ-ҳе, бунақа гам ҳеч кимнинг бошига тушмасин. 
Бошинг ғовлаб кетган. Ҳозир бошинг бош эмас, қовоқ! 
Шунинг учун қилган ишингнинг қай бири яхши-ю, қай 
бири ёмон, ўзинг ҳам билмайсан, ошна, сен айтиб тур. 
мен гуноҳингни ажратиб берай, нима дединг?

ГСечора қадрдон дўстим Мирвали, мен учун жон куй 
дпрннти-ю, мен тентак бўлсам...

— Гапир, — деди Мирнали.
— Эрталаб уйдан кеч чиқдим, — дедим ҳиқил- 

лаб, — ҳар куни мактабга яёв келардим. Вугун қарасам 
кечикадиганман. Трамвайга ўтирдим. Одам кўн экан. 
Ке, ким билиб ўтирибди, деб индамай келавердим.

— Демак, билет олмадинг, шундайми?
Мен Мирвалига қарагани ботинолмай...
— Ҳа, — дедим.
— Мана! — деди Мирвали хурсанд бўлиб, — мана, 

кўрдингми, битта гуноҳинг аниқ бўлди, ошна, гапир!
— Биласан, — дедим ўзимни оқлаб, — мактаб икки 

остановканинг ўртасида, орқага қайтиб юрамапми, деб 
трамвайдан сакрадим. Олдимдан машина чиқиб қолди. 
Шофёр қўрқиб машинани бурган эди, машина сим- 
ёгочга урилишига сал қолди. Дарров одам тўпланди. 
Мен қочдим. Шофёрч машинадан туша солиб қувди ва 
ҳаллослаб кўчанинг бошида қўлимдан тутиб олди.

— Кечиринг, амаки, — дедим бор кучим билан қу 
тулишга уриниб, — бошқа қилмайман, жон амаки!

— Э, тўхта, — деди у жеркиб, — ҳеч еринг майиб 
бўлгани йўқми?

Шу пайт қўққисдан ҳуштак чуриллатиб милиқионер 
иайдо бўлди-ю, шофёр милиционерга қараши билан бир 
силтаниб қўлидан чиқиб кетдим ва мактабгача орқамга 
қарамай югурдим. Кейин нима бўлди, билмайман.

— Эҳ-ҳе! — деди Мирвали, — бу жиноят-ку!
Юрагим шув этиб:
— Йўғ-е? — дедим.
— Ҳа, сен бунинг оқибати нима бўлишини биласан- 

ми? — деди Мирвали, бирдан дўққа ўтиб. Аммо яна ав 
эоимни кўриб, раҳми келиб озгина шаштидан тушди, — 
лекин сен буни жўрттага қилган эмассан, шундайми?

— Албатта! — дедим шошиб, — албатта. Вундай но- 
маъқулчилик қилмасликка эрталаб қасам ичганман.

— Бўпти, — деди Мирвали, — шуни ҳисобга олиб, 
буни ҳам гуноҳингнинг қаторига қўшиб қўя қолайлик, 
демак гуноҳинг иккита бўлди, гапир!

Мен Мирвалининг одамгарчилигига қойил қолиб, 
ичимда миннатдор бўлиб қўйдим-да, давом этдим:

— Йўлда сени учратдим.
— Бу гуноҳ эмас, — деди Мирвали керилиб, — қа- 

ни, қолганини айт.

— Буёги сенга маълум, — дедим хўрсиниб, — нхши 
иш қилган бўлсам ҳам, ёмон иш қилган бўлсам ҳам бу- 
ёгига сен шериксан.

Бу ган Мирвалига шу қадар қаттиқ та ьсир қилдики, 
гўё менинг чўнтагимдаги типратикон унинг қўйнига 
кириб қолгандек санчиб туриб кетди. Кўзлари ола-кула 
бўлди. Қўллари ўз-ўзидан мушт бўлиб тугилди. Қалин 
лаблари титраб жонҳолатда қичқирди.

— Нима, яна битта қайтар, нима дединг?
— Ҳа? — дедим мен ҳам бўш келмай, — бояги-чи, 

чойхонанинг олдидан индамай ўтиб кетганимиз-чи, 
хўш?

Мирвали бўшашиб сал жа.ҳлидан тушди. Аммо сир- 
бой бермасликка тиришиб, кўзимга қанча бепарво 
қарашга уринмасин қулоқларигача қизариб кетди-ю. 
пешонасини ишқалади.

— Чолларга салом бермай ўтганимиз яхши эмас,— 
деди, — бунга сен ҳам, мен ҳам айбдор эмасмиз. Икка- 
ламиз гапга тушиб кетиб сезмай қолибмиз. Аммо-ле- 
кин...

У ерга қараганча жим қолди. Сепкилли юзига яна 
билинар-билинмас қизиллик югурди, анчадан сўнг се- 
кин бошини кўтарди.

— Хўш? — дедим.
— Синфда ҳеч ким йўқ. Айта қолай. Ўзимиз ҳам ба- 

қатеракка ўхшаб ғўдайиб кетган эканмиз, ошна, ҳа!
Шундан сўнг қизишмай ақл-идрок билан ўйлаб кўр- 

сак, арзимаган уч-тўрт соат ичида талайгина иш қилиб 
қўйган эканмиз. Катта танаффусда Мирвали алла- 
қаердан папирос тониб келди. Кўчага чиқиб чакдик. 
Она тилидан уйга берилган машқни бажармаган эдик. 
Охирги соат Алижон Валиевичнинг дарси. Дафтарни 
тўғрилаб қўймасак бўлмайди. Ўйлаб-ўйлаб Мунирадан 
кўчиришга аҳд қилдик. Сал қўрқоқроқ, камгап, доим 
бир нарсадан ҳадиксираб кўзлари ола-кула бўлиб юра- 
диган бу қиз, аввало қўшним, ҳовлимизни битта девор 
ажратиб туради, демак гинг демаслиги керак. Оғзидан 
гуллайдиган бўлса, кўчага чиқиш уёқда турсин, 
ҳовлида ҳам юролмайди, қолаверса, икки-уч дафтаридан 
кўчирганимизда ҳеч кимга айтган эмас. Ана шу 
мулоҳазалардан сўнг бир танаффусда ҳамма чиқиб 
кетиши билан мен Муниранинг қўлидан маҳкам ушлаб 
турдим. Мирвали папкасини очди. Она тили дафтаридап 
кўчириб олдик. Сансариқ олмаси бор экан. Ўртадан

бўлдик. Мунира дафтарни олганимизга жаҳлм чиқди-ю, 
аммоолмага индамади. Қарс-қурс қилиб еяётганимизда 
оғзининг сўлаги келиб қулт этиб ютинди. «Ош бўлсин» 
деди секингина.

Дафтарларни папкага жойлаб, хотиржам синфдан 
чиқдик. Қилган ишимизга заиқимиз келиб қиқир-қиқир 
куламиз. Мирвали дам елкамга туртиб, дам қулоғимга 
шанғиллаб бораётган эди, биринчи синф болалари ўқий- 
диган хонадан йиғига ўхшаган товуш эшитилди. Мир- 
вали ичкарига қаради ва мени имлаб:

— Юр! — деди.
Олдинма-кейин кирсак, охирги партада кичкинагина 

қизча папкасига бошини қўйиб ўтирибди. Аҳён-аҳён 
ниқ-пиқ йиглаб қўяди. Тепасига бордик. Мен томоқ қи- 
риб йўталдим. Қизча бошини кўтармади. Шунда Мирва- 
ли қулоғининг тагида сичқоннинг думидек диккайиб 
турган сочидан тортди. Қизча бошини кўтарди. Унинг 
кўзлари йиғидан қизариб кетганди. Мен ёнига ўтириб:

— Отинг нима? — дедим.
Қизча бир менга, бир Мирвалига қараб:
— Умида, — деди ва нна лаблари осилиб кетаётган 

эди, аранг тўхтатдим.
— Қўй, оппоқ қиз, — дедим, — нима бўлди?
Хуллас билсак, бечора арифметикадан бир олибди-ю,

уйдагиларга қандай кўрсатаман, деб юраги ёрилиб ўтир- 
ган экан.

— Хўп бераҳм ўқитувчилар бор-да, — деди Мирвали 
ачиниб.

— Қизил қаламинг борми, Умида?
— Ҳа.
— Ол, — дедим.
Мен бирни тўртга шундай айлантирдимки, ўқитув- 

чининг ўзи кўрса ҳам, ҳа, бу баҳони мен қўйганман, де- 
йишдан бўлак гап айтолмасди. Янги танишимиз Умида- 
хонни хурсанд қилиб ҳовлига чиқдик. Ундан кейин... 
эҳ-ҳе, ўйлайверсак турган-битганимиз гуноҳ экан!

*  *  *

— Қани, — дедим, — айт, Алижон Валиевич қайси 
гуноҳимиз учун дадамни чақиртирди экан?

— Эй! — деди кўзлари олайиб Мирвали, — нима де- 
япсан?

— Ҳа?!
Гуноҳим де!

Менга энди бари бир эди.
— Майли, сен айтгандай бўла қолсин, хўш?
— Ҳа, яша, — қўлларини бир-бирига ишқалаб уёқ- 

дан-буёққа юра бошлади у, — бу савол ўринли. Мана эн- 
ди ўзинг айт. Сенингча қай бирини Алижон Валиевич 
кўриб қолган ё айтайлик, битта-яримтадан эшитган?

Мен яна йиғламоқдан бери бўлиб:
— Менимча ҳаммасини кўрган, — дедим қўл сил- 

таб, — ҳаммасидан хабари бор! Нега десанг мана шу 
Алижон Валиевич назаримда кўчада юрсам елкамдан, 
уйда китоб ўқиб ётсам шипдан қараб турганга ўхшайди.

Мирвали ёқасини ушлаб қолди.
— Йўғ-е!
— Ўлай агар, шундоқ!
— Бўлди, тур! — деди Мирвали ва шоша-пиша ки- 

тоб-дафтарларни папкага сола бошлади. — Эшикнинг 
тирқишидан қулоқ солиб, ҳаммасини эшитиб турганга 
ўхшайди, тур, кетдик.

Иккаламиз ҳовлиқиб кўчага чиқдик.
*  *  *

— Ҳали уйингга келаман, ошна.
— Майли.
— Ўша ерда бемалол гаплашамиз.
— Хўп.
— Унгача шу ҳафта қилган ҳамма гуноҳингни эсла. 

Эринмасанг битта дафтарга ёз! Даданг келгунча ҳар би- 
ри устида жиддий бош қотириш керак, эшитдингми?

— Ҳа.
— Даданг ишдан нечада қайтади?
— Билмадим! — дедим ва юрагимни ваҳима босди.
Мирвали ажабланиб тўхтади.
— Нега?!
— Боя эрта билан «машина бўлса совхозга кетаман» 

деяётган эдилар. Кетган бўлсалар ўн беш кунсиз кел- 
майдилар.

— Қойил бўларди-я, ошна, — деди Мирвали қуво- 
ниб, — қани шундоқ бўлса!

Мен ҳам ичимда қани шундоқ бўлса, деб борянман. 
Бироқ бу ҳали аниқ эмас. Машина бўлганми, йўқми, 
номаълум. Негаки, дадам кўпинча шундай деб қўйиб, 
қайтиб келган кунлари кўп бўлар эди. Ўйлаб кўрсам, 
дадамнинг кетишига бекор умид боглаётган эканман. 
Ойим-чи?

— Нега? — деди Мирвали эътироз билдириб, —

дадангга аталган хатни нега ойингга бераркансан? Ав- 
вал Алижон Валиевичдан сўраш керак, ошна.

— Нима?
— Қайтага суюн, — деди у, — то Алижон Валиевич- 

дан сўраб хатни ойингга бергунча икки-уч кун ўтади, 
ошна, вақтдан ютасан!

Бу фикр менга маъқул тушди-да, юрагимга далда 
бўлди. Аммо-лекин яна кўп ўтмай хатни ўйлаб кўнглим 
гашлана бошлади. Ичимни аллақандай титроқ босди. 
Каллам бозорнинг гала-ғовуридан чиққан одамникига 
ўхшаб ғувиллайди; ичи тўла айқаш-чайқаш, бир-бири- 
дан кўнгилсиз, дахдиатли хаёллар. Нхши ҳам ёнимда 
Мирвали бор, деб қувонаман ва унга миннатдор бўлиб 
қарайман. У эса бутунлай менинг ташвинГим билан 
банд!

Мана, шаҳримизнинг янги кўчаларидан бирига бу- 
рилдик. Шу кўчадан чапга, тор кўчага чиқилса, бизнинг 
ҳовли! Янги кўча асфалд>т, тош. Унда-бунда шағал уюм- 
лари. Одамлар ҳовлини тозалаш билан овора. Шовқин- 
сурон. Бўш турган одам йўқ. Қаердадир мотор гувиллай- 
ди. Олисда кранларнинг ҳавога санчилган хартуми дам 
эгилиб, дам кўкка пишқиради. Уч-тўртта киши йўл 
ёқасига эгат тортяпти.

Мен-ку, буларга ҳар куни маҳлиё бўлиб борардим. 
Аммобугун юрагимга қил сиғмайди... Кўчанинг ярмига 
етиб қолганимизда:

— Қара, — деди Мирвали қўлимдан ушлаб, — 
бизни чақиряпти.

Эгнида оқ яхтак, бошини қийиқ билан танғиган, 
увоққина чол кўчанинг у бетида бизга илжайиб турар- 
ди. Внида каттакон қоп. Мен Мирвалининг таниши ше- 
килли деб, унга қарадим, у эса бир нима демоқчи. бў-. 
либ менга ўгирилган эди, чол яиа имлаб қолди.

Олдинма-кейин югуриб бордик.
— Бўтам, — деди чол, — шуни кўтартириб юбо- 

ринглар.
— Хўп бўлади, — деди Мирвали, — қани, ошна!
Ичига тош солганми, нима бало, роса оғир экан. Ин-

қиллаб-синқиллаб икки киши қопни аранг ердан узиши- 
миз билан Мирвали қўйиб юборди. Қоп тан этиб ерга 
тушди.

Чол чўчиб ёнига ўгирилди.
— Қа, бўтам?
— Ота, — деди Мирвали, — уйингиз олисми?

— Йўқ, жилла узоқ эмас.
— Йўл бошланг, — Мирвали папкани чолга тут- 

ди, — ўзимиз олиб борамиз.
Чол оппоқ соқолини тутамлаб бир менга, бир Мир- 

валига қаради-да:
— Шундоқми, майли, — деб папкани қўлига 

олди, — умрингдан барака топ.
Чол йўл бошлади.
Энсам қотди. Бу чол бувангми, таниш-билишингми, 

йхши кўрингинг келса, белингни қайиштириб ўзинг кў- 
тариб кетавер, менинг номимдан керилиб нима қиласан? 
Ўзимнинг ташвишим каммиди! Мирвали эса қовоғидан 
қор ёғилиб:

— Ҳа, нега қараб турибсан, бир бошидан ушла, — 
деди.

Ана холос! Шунча қилгиликни қилиб, зардаси нима- 
си-а? Вой сурбет-ей! Шунақа одамларни кўрсам-чи, тав- 
ба, гап топиб беролмай довдираб қоламан. Ҳозир ҳам 
шундай бўлди. Безрайиб турган башарасига қараб бир 
пима демоқчи бўламан, қани тилим айланса!

Жаҳл билан қопнинг бир томонидан кўтардим.
Йўлда Мирвали қоқилиб кетиб тиззасини қириб ол-

ди-
Худди аламини мендан олмоқчи бўлгандай қопни 

бир силкиган эди, оёгимга тушиб бошмалдогимни эзиб 
юборди. Хуллас, бир-биримизни еб қўйгудек бўлиб, 
зўрға манзилга етиб келдигу чолнинг дуосини ҳам 
эшитмай қочиб қолдик.

Мирвали йўлда тўхтаб тиззасини ишқалади.
— Қойилман! — дедим бошмалдоғимни ушлаб...
— Ҳа?!
— Оёғимни единг-а. Яхшиликка ёмонлик деб шуни 

айтадилар-да.
Мирвали юзимга галати тикилди.
— Нима? Яна битта қайтар. нима дединг?
Мен унинг бақрайиб турганини кўриб, яна гап то- 

пиб беролмай бўзрайиб қолдим.
— Э, бор-эй, — дедим ўзимни тутолмай, — тани- 

шингнинг қопини кўтариб айбдор бўлдимми?
Мирвали оғир-оғир киприк қоқди.
— Ўйлаб гапир, нега меники бўлар экан. Ўзингни- 

ки-ку!

— Яшавор, — деб юбордим, — сени имлаб чақирди- 
КУ-

— Ҳеч-да. Нега мени бўларкан. Сени!
Бундоқ аниқласак, чол унинг ҳам таниши эмас, 

менинг ҳам. Мирвали нима дейишини билмай тиззасини 
уқалади. Мен эса довдираб:

— Чолни кўриб бувам деб юрган эканмиз, — дедим 
бошмалдогимни ушлаб.

Анча йўлгача жим кетдик.
— Менга қара, — деди Мирвали юмшаб, — сенинг 

бувангми, меникими, бари бир эмасми-а? Ахир ким- 
нипгдир буваси, кимнингдир таниши-ку, нима дединг?

— Рост, — дедим енгил тортиб. Негадир ҳозир юра- 
гимда қайнаб турган ғазаб бирдан сўнди-ю, ҳатто 
бошмалдогимнинг огриғини ҳам сезмай қолдим. Мирва- 
ли эса айтган гапи ўзига ёқиб кетиб илжайди.

— Юр, — деди елкамга қўлини ташлаб, — кетдик.
Иккаламиз йўлдаги кўнгилсизликни унутдик. Орқа-

га қайтарканмиз юрагимнинг бир чеккаси ёришгандек 
эди. Нега? Ўзим ҳам билмас эдим. Тор кўчага келгани- 
мизда эса бояги ваҳимали хаёлларга ҳам парво қил- 
май, тавба, дангал уйга бурилдим!

* * *

Бувим айвонда кўрпа қавиётган экан. Ойим ишдан 
эрта келганга ўхшайди, ичкари уйдан машинанинг та- 
қир-туқур овози эшитилар эди. Мени кўрар-кўрмас:

— Ҳой, бебош! — деб койиб кетди бувим, — қаёқ- 
ларда юрибсан-а. Даданг шўрлик, ўглим билан хайрла- 
шай деб кута-кута яқинда кетди.

— Қаёққа?!
Бувим менга кўзойнак устидан синовчан қараб қўй- • 

ди.
— Қаёққа бўларди, совхозга. — Бувим ҳар гал да- 

дам кетганда куюниб айтадиган гапларини такрорлай 
бошлади, — ўн куни уйда ўтса, ўн куни далада! Тинч- 
роқ иш тои. Нимангга етказолмайсан. Ойингнинг ин- 
дамагани-чи!

Ичкарида ойим қотиб-қотиб кулар эди.
— Бор,— деди бувим аламини мендан олиб,— қо- 

зонда ошинг турибди. Совимасдан олиб е!
— Ойи, нима деяпсиз, — ойим деразадан қаради, — 

ўглингиз атайлаб кетганлари йўқ-ку. Завод чиқарган

машина аввал ўша совхозда синаб кўрилади. Тенасида 
ўзлари турмасалар бўладими.

Ойим билан бувимнинг баҳсига қулоқ солиб ўтирма- 
дим. Улар билан ҳозир мутлақо ишим йўқ эди. Қувон 
чим чексиз, ҳовлини бошимга кўтариб қичқиргим келар- 
ди. Ўзимни тутолмай бувимни қучоқлаб олдим. У юзи- 
дан, бу юзидан чўлн-чўлп ўпдим, сўнг ҳовлининг ўрта- 
сига бориб ирғишлай бошладим. Юрагим тошиб кетди. 
Гулзор пайкалидан кесак кўчириб, Мунираларнинг ту- 
тига қараб отдим. Бир гала чумчуқ чуғурлашиб ҳавога 
кўтарилди-ю, ҳаммаёқ тинчиб негадир ҳувиллаб қолди. 
Бувим ишини бир чеккага йигиштириб қўйиб, зимдан 
менга қараб ўтирган экан.

— Товба, — деди ёқасини ушлаб, — дадаси кетгани- 
га суюнган болани энди кўришим!

* * *
Қўрқа-писа эшикдан Мирвали қараганда мен даф- 

тарнинг сагалкам бир бетини тўлгазаётган эдим. У да 
дам кетганини эн1итиб хотиржам айвопга чиқиб ўтирди 
да, дафтарни қўлига олди.

— Эҳ-ҳе! — деб юборди бирдан, — Алижон Валие- 
вич тагин ҳам инсофли одам экан. Бу ердаги йигирма 
битта гуноҳинг учун ҳар куни дадангни мактабга йа- 
қирса бўларкан, қара!

Яна юрагимни даҳшатли ваҳималар чулгаб олди. 
Мирвалига қараган эдим, бироқ у нсгадир кўзимга 
иккита бўлиб кўриниб кетди.

— Аммо, — Мирвали юмшади, — бугун савоб иш 
ҳам қилдинг, ярми меники-я!

— Албатта, — дедим шошиб.
— Шуни ҳисобга олиб, — дафтарга кўз ташлади, — 

қолаверса, ўн саккизтаси майда-чуйда гаплар экан, бор 
ана, ўн тўққизта гуноҳингни ўчириб ташлай қолайлигу 
қолганлари устида жиддий ўйлайлик, ошна, нима де- 
динг? Шулардан биттасига дадангни чақирган, ҳа!

Шулардан биттасига! Айтишга осон. Ҳали ҳаммаси- 
га жавоб беришим керак. Тагин дадамнинг олдида-я! 
Яна бўшашиб юрагим дук-дук ўйнаб кетди. Ҳозир бутун 
умидим Мирвалида эди.

— Хўш?
— Бўлди, — деди Мнрвали, — бўлди, шу гуноҳла- 

рингнинг олдини ол, вассалом, Алижон Валиевич билан 
даданг нега бундай қилдинг деса, хатоимни вақтида

тузатганман, деб тураверасан. Ўзн тушуннб, хатоспнп 
тўгрилаган одамни жазолаш мумкпн эмас. Қарабсаикп. 
хатдаги ган бекор! Хўш, қалан?

— Қойил! — дедим илжапиб. Пазари.мда Мирвалн 
кўйни.мдагн тппратпконнп чангаллаб сугуриб олдп-н». 
узоққа улоқтирнб юборгандай бўлди!

— Хўш, — х,овлиқиб қолдим, — ни.ма қнл дейсан. 
хўш?

— Қулоқ сол, — деди Мирвалн, — мен хаммаспнн
ўйлаб қўнди.м, шуни қилсанг оппа-осон қутуласан-қўн 
сан.

— Иўг-е?
— Л.ммо бнтта шартим бор, — ганнда давнм этди 

у, — қаерга олиб бор.май, нима қилмай, мендан ҳеч 
нарса сўра.майсан, айтганп.мни гинг де.май бажарасан! 
Шунга сўз берсанг...

— Шуми?
— Ҳа.
Мен дунёдаги бор қасамларнинг хаммасини бира 

тўла ичиб юбордим. Ҳар бир минут ганимат, ишни 
бошлайвера.миз, эрта билан барвақт кела.ман деб, Мнр 
вали жўнади.

* * *

— Нотир!
Битта кўзимни аранг очиб бошп.мни кўтардим. Оф- 

тоб кўтарилиб қолган эди: ўрикда мусича кукулайди, 
ҳовлининг ўртасида узала тушиб олган бароқ мушук 
дам-бадам ўрнкка қараб эринчоқлик билан кўз юмади. 
Майин шабада ялпиз исини ди.моққа уради. Кувим ха- 
мирли қўлларпни бир-бирига ишқалаб ошхонанинг де- 
разасидан қараб турар эди.

— Нима?
— Иой, кун алламаҳал бўлди-я, тур, болам.
Жаҳл билан кўрпага буркандим. Эрталабки уйқудан

ширин нарса борми дунёда! Да.м олиш куни бўлса. 
ётгани қўядими, йўқ.ми. Тавба, дадам будильник олиб 
келганда: «Поланн ў'такасини ёрма, мен турганда бу- 
дильникка бало борми», деб қўйдирмаган эдилар. Энди 
бувим буднльник бўлгандан бери азобдаман. Дам қу- 
логнмдан чўзиб, дам бурнимни чимчилаб, хуллас ҳар 
куни каллайи сахарлаб уйғотадилар: барвақт турса 
одамнинг умрн узаяр.миш!

— Ҳой, Нотир!
— Ҳа?!
— Кучага чиқ, биров «Котир, Котир» деб чакаги 

тушди.
Саичиб турдим. Йўл-йўлакай кийинди.м. Шоша-ии 

ша водопроводнииг тагнда ювина бошладим. Нуни ка- 
ранг, кечаги гап битта эсимда йўқ. Кутиб хуноб бўляпти 
десангиз-чи? Нечора Мирвали, дейман ничирлаб, яхши- 
ликлари11гни унутса.м кўр бўлай. Менинг ташвпшим 
билан каллайи саҳарлаб эшигимнинг тагида ўтираеан-у. 
э, бувимнинг айтганича бор. Уйқучиман, биров инда- 
маса тўпгача бўкиб ётавераман.

Енгим билан юзимни арта-арта кўчага чиқсам, Мир- 
вали жигибийрон бўлиб эшикнинг тирқиншдан қараёт- 
ган экан. Менинг ялиниб-ёлвориб узр сўрашимга қу- 
лоқ солмай:

— Вўл тез! — деди.
— Каёққа?
— Кейин биласан, ошна.
Унинг оёгида кирза этик, эгнида ёқаси бўғиқ, чўн 

такли жигарранг кўйлак. Енги резинка билан боғлап 
ған, ам.мо икки елкаси осилиб турибди. Ўзиники эмас 
.шгини дарров пайқаш мумкин. Вунинг устига дада- 
сининг темир йўлчилар рамзи қадалган эски шапкасини 
қошигача бостириб олганидан қиёфаси шу топда ҳам 
салобатли, ҳам аллақандай кулгили эди. Кулги қур- 
гур галати нарса экан. Вўлмаса ҳозир ҳеч ўрни эмас. 
юраги.м мушук тимдалагандай бўлиб турибди-ю, ўзимни 
тутолмайман. Ошхонага ўтиб бувимдан сўраб чиқдим.

Йўлга тушдик.
— Дўстинг учун заҳар ют экан, — деди Мирвали. - 

Сени деб жиннига ўхшаб юрсам-у...
Мен хижолат чскиб:
— Кечир, — дедим ва меҳр билан елкасидаи маҳ- 

кам қучдим. У аста қўлларимни олиб:
— Бир қараганда, — деди юмшаб, — ҳозир сендап 

хафа бўлиш аҳмоқлик!
Унинг меҳрпбонлик билан айтган илиқ гапларидан 

негадир ўпкам тўлиб кетди.
— Рост, — дсб энтикдим. Мирвалн қада.мпнп секпп 

латиб мени қўлтиқлаб олдп.
— Кани, айт. — деди маъюс, •— қани, айт, менга 

осон ми-а?
— Йўқ, албатта.

— Каллам ишдан чиқай деянти, — деди у куйиб- 
нишиб, — каллам-а! Ҳозир бечора бу калла сен учун 
ҳам, ўзим учун ҳам баб-баравар хизмат қиляптп! Шун 
дай бўлгач, нима десам сўзсиз хўп дейишинг керак, 
ошна.

— Албатта! — дедим шошиб.
Мирвали тўхтаб:
— Пулга қалайсан? — деди.
— Пор.
— Ол ҳаммасини!
Мен тангаларимни қоқиштириб унга топшнрдим. У 

битта-битта санаб кўкрак чўнтакка солди.
Бекатга келдик.
Чошгоҳ Пайт. Йўловчилар оз. Булар ҳам кушшнг 

иссигига нарво қилмай, ивирсиб бозор қилинши яхши 
кўрадиган қари-қартанглар эди. Кўлларидаги тўрва 
кўкпиёз, турли хил хушбўй кўкатлар, сап-сариқ олтин- 
дай узумлар. қип-қизил олмалар, қўйинг-чи, файзли 
куз бозорининг нозу неъматлари билан тўла. Бола- 
лик хотинлар сал наридаги садақайрагоч тагида жон 
сақлайди, енгларини шимариб олган сувчи хотин қўли- 
қўлига тегмайди. Ҳаммаёққа сачратиб, сув қуяди. Мир- 
вали икки марта ширин сув ичдп, менга битта чистий 
олиб берди. Аммо бари бир томогим қақрай бошлади. 
Қани ҳозир муздек айрон бўлса! Кўзларингни юмиб, 
қулт-қулт шимирсанг!.. Похол шлянали, қориндор, ба- 
қалоқ йўловчи қучоққа сигмайдиган олачипор қўзивой 
тарвузни дам у қўлига, дам бу қўлига ола-ола ҳар- 
силлаб келиб қолди. Аранг энгашиб тарвузнн ерга 
қўйгунча, икки лунжи осилиб. гўштдор юзи, йўғон калта 
бўйни қизариб кетди. Лапанглаб бориб кетма-кет тўрт 
стакан сув ичди, терлади, бўшашди, рўмоли билан 
тепакал бошини, юз-кўзини артди. Ариқ бўйига чўк- 
калаб, шляпа билан елнинди. Мирвали секин туртнб 
қулогимга шивирлади:

— Мунча ағраясан?
— Ҳа?!
— Бери кел, гап бор.
Четга ўтдик.
— Шу дақиқадан бошлаб сен мени танимайсан, 

мен сени, тушундингми?
Мен тушунмасам ҳам бошимни қимирлатиб:
— Ҳа, — дедим.
Трамвай кўринди.

— Ваъдани эсингда тут, — деди яна шошиб у, — 
гинг демайсан-а!

Мен оғзимни очиб улгурмай трамвай келиб қолди-ю. 
Мирвали у эшигидан, мен бу эшигидан чиқдик. Одам 
кўп эмас эди. Шундай бўлса ҳам бақалоқ киши чиқ- 
қунча бўш жой қолмади. Мана, у тарвузни қорнига 
тираб қучоқлаб олганча кўзлари билан жой қидирарди. 
Аммо ўтирганларнинг кўпчилиги кекса одамлар ё бўл- 
маса қўли тўла нарса. Икки-уч ёш-ялангнинг эса, бири 
атайлаб юзини китоб билан тўсган, қолганлари гап би- 
лан овора. Сочи елкага тушган, ориқ, рангпар олифта 
йигит чиройли мўйловини ўйнатиб қаршисида ўтирган 
атлас кўйлакли қизга нимадир дейди. Қиз овозининг 
борича хахолаб кулади ва худди майнага ўхшаб писта 
чақади. Қизнинг кўзлари, худди Умидахонникига ўх- 
шаркан. ’

— Опа, секинроқ кулинг.
— Сенга нима? — деди йигит елкаси оша қараб.
— Сиз... Сиз гапга аралашмай, патта кўрсатинг!
— Нима?! — йигитнинг кўзлари олайди ва бирдан 

хахолаб кулиб юборди. — Бор, тошингни тер, тирранча, 
сенга ким қўйипти иатта текширишни!

Ҳамма овоз чиққан томонга қаради. Менинг-ку, 
кўзларим юм-юмалоқ бўлиб кетди. Нега десангиз, олиф- 
та йигит билан айтишаётган Мирвали эди. Билагида 
қизил богич. Дарров қаёқдан топиб боглаб олди, билмай- 
ман. Қўлларини белига тираб аллақандай гердайиш 
билан қизнинг тепасида турибди. Қиз ўсма қўйган 
қошларини ғалати кериб қаради-да, юзини четга бурди.

— Башаранг қурсин бола бўлмай.
— Ҳой зумраша, ҳа! — Йигит кўзлари қинидан чиқ- 

қудай бўлиб ингичка бўйнини чўзди. Чиройли мўйлови 
тез-тез силкина бошлади. Мирвали ҳам бўш келмай 
овозининг борича:

— Туринг, — деди.
— Нима?
— Уят! — Мирвали қизишиб кетди, — кап-катта 

одам тарвуз қучоқлаб тепангизда турса-ю, сиз кўриб 
кўрмаганга оласиз-а, жой беринг.

Бақалоқ киши оғир-огир нафас олар, нишиллаб 
йигитга бақрайиб турар эди. Ҳозир жой бермасанг. 
мана 1пу тарвуз билан бошингга тушираман, деган 
важоҳатда эди. Одамлар ҳар ер-ҳар ердан йигитнн 
изза қилиб гап ота бошлади. «Эндиги ёшларга ҳайрон

ман», деб бир кампир пичинг қилди. Бақалоқ киши 
ҳарсиллаб йигитга бир қадам ташлаган эди, йигит сап- 
чиб туриб кетди. Орага ноқулай жимлик чўкди. Мирвали 
бир лаҳза довдираб қолди-ю, ўзини ўнглаб олди. У 
қошларини галати чимириб, жиддий бир қиёфада одам- 
ларга қараб турарди. Баъзилар қизиқиш билан, баъзи- 
лар аллақандай шубҳа билан чўнтакларини ковлаштира 
бошлади.

— Қани, паттангизни кўрсатинг! — деди Мирвали 
одамларга юзланиб. Мен қизиқ аҳволда эдим. Олифта 
йигитни бонлади. Қойилман, аммо патта билан нима 
иши бор, деб юрагимни ҳовучлайман. Биров билиб 
қолса-я, борди-ю, ҳайдовчи кўрса ё ҳақиқий контролёр 
чиқиб қолса, расво деяверинг, тавба, бу тентак нима 
қиляпти ўзи-а?! Юр деганда нега аммамнинг бузоғидек 
эргашиб келавердим. Қаёққа, нимага, деб сўрасам бўл- 
масмиди? Менга қараса имо-ишора билан «бас қил» 
дердим. Қараш қаёқда, парвойифалак. Оёғини чалиш- 
тириб деразадан кўчага қараб бораётган қора кўзой- 
накли киши Мирвалига бир нарса деди. Мен олисда 
бўлганим учун эшита олмадим. Яқин атрофдаги йўлов- 
чилар Мирвалига ўгирилиб пичир-пичир қила бошлаш- 
ди. Мирвали эса кўзлари олазарак бўлиб қолди. Қўлга 
тушди, дедим. Юрагим шувиллаб эшикка яқин бориб 
турдим. Аммо шу пайт менга орқа ўгириб ўтирган 
оқ яхтакли чол ганга аралашди.

— Бу болани мен танийман, — деди ва Мирвалига 
қараб жилмайди. Бу кеча йўлда учраган ўша эзма 
чол эди!

Шу тобда Мирвалини кўрсангиз. Қувончидан жин- 
ни бўлаёзди. Югуриб келиб чол билан кўриша кетди.

— Қопингиз борми, ота? — деди ҳовлиқиб.
— Йўқ, болам, йўқ, — чол кулди ва ёнидан патта 

олиб Мирвалига узатди, — мана, болам.
Мирвали эса чолнинг паттасини қўлига олар экан, 

гердайиб одамларга қараб қўйди.
Энди ҳеч кимда шубҳа қолмаган эди. Олифта мўй- 

ловли йигит патта олишни унутган экан, қизариб- 
бўзариб ёнидаги йўловчига секин пул узатган эди, Мир- 
вали пулини олди-да, жаҳл билан кассага ташлаб иккита 
билет йиртди. Осиғлиқ турган «Тошкент ошқоми»ни 
қўшиб, атайлаб атлас кўйлакли қизга узатди.

— Мана, опажон, писта чаққандан кўра, газета 
ўқинг.

— Вой опаси айлансин, — деди қиз қошларини ке- 
риб, — шунинг ўрнига пастдан бир дона морожний 
олиб чиқиб берсангиз савобга қолар эдингиз. Томоғим 
бирам қақраб кетяптики.

Қиз бопладимми, дегандек чиройли кўзлари билан 
ҳаммага бир-бир қараб қўйди. Олифта йигит мўйловини 
силкитиб кулди. Аммо Мирвали гапни бошқа ёққа 
буриб кетди.

— Сабр қилинг, опажон, сабр қилинг, — деди атай- 
лаб овозини баландроқ қилиб, келажакда шундай 
трамвайлар чиқадики, юмшоқ креслоларда ўтириб хоҳ- 
ланг газета ўқинг, хоҳланг журнал варақланг. Бир 
бошида морожний, бир бошида муздек сув. Морож- 
нийни ўшанда ейсиз.

Одамлар илжайишди.
Бақалоқ киши лабларини ялаб шу қадар ҳузур 

қилиб кулдики, тиззасидаги тарвуз коптокдек сакрай 
бошлади. Қиз яна юзини тескари буриб мингиллади.

— Тили мунча заҳар.
Мирвали эса парво қилмай бир даста газетани олиб 

ҳаммага улашиб чиқди.
— Бекор ўтирмай ўқинглар. Бунинг ичи тўла ян- 

гилик. Олмалиқда гигант комбинат қурилянти. Жон 
Кеннедининг хотини 68 яшар грек миллионерига те- 
гибди!

Одамлар чўнтак ковлаб майда қидира бошлашди.
Умримда бунақа завқланмаганман. Ўзимни тутол- 

май ҳиринг-ҳиринг кулаётган эдим, бирдан Мирвали 
рўпарамда тўхтаб:

— Х,а, йигитча, — деди, — нега ишшайяпсиз, май- 
мун ўйнатяпманми?

Биров бошимга тўқмоқ билан ургандай оёқ-қўлим 
бўшашиб, кўз олдим қоронғилашди-ю, жонҳолатда:

— Оғзингни юм! — дедим, — эсингни едингми?
Кўзларини катта-катта очиб Мирвали ажабланган

бўлди.
— Ия?!
— Ҳа?
— Товба! — деди Мирвали овозининг борича, — 

патта олмаганингиз-олмаган, тағин дўқ қиласиз-а! Уят!
Қайси мактабда ўқийсиз, ошна? Хўш?
Аввалига, Мирвали ҳазиллашяпти, деб тургандим, 

қўлини белига тираб безрайиб туравергач, дод деб 
юборишимга сал қолди. Одамларнинг олдида шарман-

дасини чиқармоқчи бўлдим-у, бироқ нуқул ғўддирай- 
ман!

— Мана буни узатиб юборинг, — деди Мирвали бир 
йўловчига пул узатиб, — битта патта, қолгани штраф 
ҳақи! Бу бола илгари куни ҳам патта олган эмас. 
Бундан кейин трамвайга тушсангиз биқиниб кетмай, 
патта олинг!

— Офарин! — деди чол жилмайиб.
Одамлар аллақачон менга ўгирилишган эди; кимдир 

пичинг қилар, аллаким ўқраярди. Жаҳл билан бир 
нечта паттани қўлимга тутиб, Мирвали нари кетди. 
Агар безориликка кирмаса, шу тобда Мирвалининг 
огзи-бурнини қоп-қора қон қилган бўлардим. БаХтимга 
бақалоқ киши билан олифта мўйловли йигит айтишиб 
қолди, одамлар чалгиб мени унутишди. Бақалоқ киши 
қизариб-бўзариб шанғиллар, рангпар йигит чийиллаб. 
титраб-қақшаб, ўзини оқлар эди. «Уят бўлади, ҳой, 
тинчланинглар», деб чол ҳам бир-икки луқма таш- 
лади. Трамвай бекатларнинг бирида тўхташи билан 
«ни.ма гап» деб ҳайдовчи чиқди. Бу катак кўйлакли, 
озгин, сочига оқ оралаган ўрта яшар киши эди. У 
гердайиб туриб олган Мирвалига, қўлидаги қизил бо- 
гичига кўзи тушиб:

— Ия, жиян, — деди ажабланиб, — кимсан?
Мирвалининг ранги ўчди. Секин орқага тисарилди.

Ҳайдовчи унга томон бир қадам ташлаган эди, Мирвали 
чаққонлик билан трамвайдан сакради-да, орқасига қа- 
рамай қочиб қолди. Одамлар бақалоқ киши ва олифта 
йигитнинг жанжали билан овора эди. Оёгини чалиш- 
тириб ўтирган қора кўзойнакли киши чолга истеҳзоли 
кулиб:

— Ота. — деди ничинг билан, — танишингмз но- 
мард экан!

Чол бошини қуйи солганча миқ эт.май қолди. Мен 
лип этиб қочай дедим-у, одамларнинг эътиборини яна 
жалб қилишдан чўчиб, биқиниб туравердим. Бақалоқ 
киши билан олифта йигитнинг жанжали босилди. \а й -  
довчи шошиб кириб кетди. Бояги гап чолга жуда алам 
қилган экан, кўзойнакли кишига энгашиб:

— Бу боланинг нега қалбаки контролёр бўлганига 
ҳали ҳа.м тушунолмайман. Ҳар қалай бирор сабаби 
бордир, аммо-лекин бояги гапни чакки айтдингиз. 
иним, — деди, — танишимнинг гуноҳи нима, хўш? Би- 
ровни урдими, сўкдими ё ноҳақ дилини огритдими.

Пақтингиз қуруқ хаёл билан ўтмасин деб қўлингизга 
газета тутди. Одобсиз йигитнинг кўзини очиб қўйди. 
Текин кетаётган баъзиларга патта олишни эслатди, 
ҳатто, қани анави бола? — чол кўзи билан мени кўр- 
сатиб давом этди, — ўртоги! Х,а, биламан, паттаси йўқ 
экан, юз-хотир қилмай уялтирди. Бу ҳам етмагандек, 
иаттага ҳам, штрафга ҳам ёнидан тўлаб юборди. Қани, 
айтинг, номард бўлиб нима қилди, хўш?

Кўзойнакли кишининг юзидан кулги қочди. Нима 
дейишини билмай қолди. Чолга қарагани ботинолмай 
афтини четга буриб шоша-пиша газета ўқишга тутинди. 
Ортиқча биқиниб ўтиришнинг ҳожати қолмаган эди. 
Бекатларнинг бирида тушдим да, бадбахт Мирвалини 
қидириб кетдим.

* * *

Хиёбонга яқинлаб қолганимда:
— Тўхта! — деди Мирвали садақайрагоч панасидан 

чиқиб, — битта гуноҳингдан қутулдинг, тўхта, ошна!
Овозини эшитишим билан қўлларим мушт бўлиб 

тугилди. Юрагим газабга тўлиб огир-огир нафас ол- 
дим. Хозир тўхтасам бўгаман, бу аниқ. Нега десангиз, 
бояги шармандаликдан сўнг ўзимга ҳеч келолмасдим. 
Л.ммо кўчада одам бор эди. Хиёбондан четроққа, холи- 
роқ жойга етиб олай дедим-у, қадамимни тезлатдим. 
У югурди. Мен жўрттага уиинг ҳой-ҳойлашига қулоқ 
солмай боряпман. Қараб турсин, шундай дўннослай, 
шундай дўппослай, эслаганда тушида шайтонлаб чиқ- 
син. Ўзим ҳам ўлгудай гўл, лақмаман. Ким нима деса 
ишонавераман. Бўлмаса шу тентакнинг ганига кириб, 
ярим куни.мни бекорга ўтказа.манми-а? Бу ҳам майли. 
Ода.мларнинг орасида расво бўлганим-чи.

Одам йўқ, овлоқ ерга келишим билап тўхтаб шартта 
ўгирилган эди.м, Мирвали ҳаллослаб келиб зарб билан 
менга урилди.

— Хўш? — дедим ёқасидан ушлаб, — ўртоқ сохта 
контролёр, энди нима дейсиз, хўш?

Аввалига Мирвали ҳам бояги менинг аҳволимга 
тушди. Хазил деб ўйлади. Кўзларини пир-пир учирди. 
Тишининг оқини кўрсатиб тиржайди: унинг нешонаси- 
дан, чаккасидан маржондек тер қуяр эди. Мен силтаб 
ўзимга тортдим:

— «Нега Т1ф'/кня('иа», — дедим жа\д билан, 
«хўш, манмун ўннатяпманми?»

У кулшпдан тўхтади.
— Эй. — деди V атрофга қараболпб, — жипни бўлма!
— Ҳа?
— Қўниб юбор.
— Пекор айтибсан, — дедим ва жон-жах,дим бнлан 

еайҳонга судрадим. У эса кўзлари ола-кула:
— Қаёққа? — деб хирилларди. Мирвали менга қа- 

раганда бақувват бўлгани учун ўзим ҳам салда \ал- 
лослаб қолдим. Лммо одам жаҳли чиққанда куч қуйилнб 
келавераркан. Мана, Мирвалининг ёқасидан омбурдек 
сиқиб, судраб боряпман. Қараб турсин, бекордан-бекор- 
|’а шарманда қилиш қанақа бўлишини кўрсатиб қўяман! 
Гшроқ у катта тўнкага оёгини тнраб олди. Вор кучнм 
бнлан силтадим, ўзим ҳам мувозанатни йўқотиб устнга 
йиқплдим.

— Эй, ошна, сенга нима қилдим-а?
— Ҳ<*, билмайсизми ҳали.
— Йўқ.
— Шунақами, — дедим-у. хинпа бўга бошладим. 

Мирвалининг ранги девордай оқарди. Кўзлари аллақан- 
дай вахима билан термилар, қўллари билан ёқаспнп 
бўшатишга уринар, бироқ кучи етмасди.

— Ҳали менинг устимдан куладиган бўлдингми, а?
— Ҳой, ошна, гапимга қулоқ сол. — деб ялинди у.
— Э, сенга қулоқ сола-сола бўлганман!
Мен қулай вазиятдан фойдаланиб устига миниб 

олдим. Энди у куч билан ҳам, ялиниш билан ҳам 
мендан қутула олмас эди. Кўриниши кулгили ва аянчли 
эди. Вирпас бақрайганча ётди. Сўнг бирдан бўншшди. 
Қўлларини ёнларига ташлади. Кўзлари ола-кула бўлиб 
бир типирчилади-ю, қимир этмай жим бўлиб қолди. 
Лнчадан сўнг галати товуш билан:

— Майли, — деди йигламснраб, — майлн, ошна. 
Яна битта гуноҳ орттирдинг. Улиб қолсам... Ўлиги.м 
кўчада қолмасин. Жасадпмни елкангда уйимга элтиб 
қўй, васиятим шу.

У кўзларини юмиб бошини шилқ этиб ташлади-ю. 
нафас ҳам олмай қўйди. 1’анги оппоқ оқарди. Сенки.т- 
лари яна ҳам аниқроқ кўрина бошлади. Мен қўрқиб 
ўрнимдан туриб кетди.м.

— Эй, — дедим секин оёгимнннг учи билан туртиб.
Лммо Мирвалп миқ этмади. Личагача тикилиб ўтир-

дим. Уида жон асари йўқдек. Пешонасини ушладим. 
муз, юрагим орқага тортиб:

— Нега индамайсан! - дедим ёқагидан ушлаб ва 
жонҳолатда силкита бошладим. Аммо унинг калласи 
уёқдан-буёққа шилқиллаб тушарди. Мен товонимгача 
қалтираб кетдим-у, ёқасини қўйиб юбордим. Ноши тўн 
этиб майсага тушди. Нима қилишимнн билмай қолдим. 
Тенасида туриб даг-даг титрайман. Ғ>ир мақал телбага 
ўхшаб қоча бошладим. Ярим йўлда тўхтаб қўрқа-писа 
орқага қарадим. У ўша алпозда ётарди. Юрагим гуп-гун 
урар, томогимга нарса тиқилиб, нафас олай десам ҳаво 
етишмасди. Яна секин тенасига келиб энгашдим. Юзида 
қон қолмаган, бир кўзи хиёл очилиб, қорачнги қий- 
шайиб қолибди. Чўкка тушиб кўйлагини ечдим. Кўкра 
гига қулоқ тутдим. Ўзимнинг юрагим гурснллар, икки 
чаккам худди биров муштлагандек лўқиллаб оғрирди. 
Кўкраги иссиқ бўлгани билан юраги уряптими, йўқми. 
билолмадим. Ҳўнграб ўзимни унинг устига ташладим.

— Азизим, — деб юзларидан. кўзларидан ўпа бош- 
ладим, — мен а\моқ нима қилиб қўйднм!

Шу пайт Мирвалининг васиятини эсладим-у, даст 
кўтариб елкамга қўйдим. Икки оёгидан маҳкам уш- 
лаб олган.ман. Воши орқамда, худди тўрвадаги копток- 
дек уёқдан-буёққа чайқалиб борарди. Ўпкамни босол- 
майман, ниқ-пиқ йиглай.ман. Кўзларимдан селдек ёш 
оқади. Ярим йўлга бориб қолган эдим, хаёлимга бир- 
дан касалхонага олиб бормай қаёққа кетяпман, деган 
фикр келди-ю, орқага қайтдим. Дармоним қолмаган 
эдн. Йигидан кўзларим хиралашган, оёқларим қалтираб. 
букнлиб кетарди.

— Тўхта, — деди галати таниш товуш. — шапкам 
тушиб кетди!

Юрагим муз бўлиб, вахнма билан Мирвалининг 
оёгига қараднм. Боши орқамда оснлиб бораётганинм 
эслаб жонхолатда қочдим. Клкамда лананглаб бораётган 
Мирвали лайлак бўлиб кетди. Аммо икки-уч қадам юр- 
май ўзнм ҳам гун этиб йиқилдим.

Ўрнимдан турганимда Мирвали қайрағочнинг тўн- 
касига чиқиб, чордона қуриб ўтирганди. У оппоқ тиш 
ларини кўрсатиб тиржаярди. Кулишимни \ам бил.ма!!- 
ман, додлашимни х,ам. Туран десам оёқ-қўлим жон 
снз, кесакдек қотиб қолгаи эдим. У пастга сакраб 
тушди-да, бирдан кўзларига ёш олиб:

— Мени шунчалик ямпи кўри1ш!11гни билмас зкан

ман! — деди ва маҳкам қучоқлаб олди. Мен ҳали ҳа.м 
кўзларимга ишонмас эдим. Унинг қўли тегиши билан 
этларим жимирлаб кетиб, ҳушимни йўқотаёздим.

Сўзсиз, узоқ бир-биримизга қараб ўтирдик.
— Қойилман, — дедим, ниҳоят ўзимга келиб, — 

тиржайгандан кўра ўлганинг яхши эди. — Ўрнимдан 
турдим-да, оёғимни қўлимга олиб уйга югуриб қолдим.

— Тўхта! — деди у яна кетимдан эргашиб, — энг 
катта гуноҳингдан қутулдинг, ошна, тўхта!

*  * #

Алижон Валиевич баъзи ўқитувчиларга ўхшаб дарс- 
ни чўзиб ўтирмайди. Шу одати яхши. Лўнда-лўнда 
тушунтиради. Сўрасангиз қисқа ва аниқ жавоб беради. 
Уй вазифани тўғри кўчирдими, деб ҳамманинг дафтари- 
га эринмай кўз ташлаб чиқади. Сўнг қўлларини иш- 
қалаб:

— Хўш, — дейди жилмайиб, — хўш? Савол-жавобга 
ўтамизми?

Бу ҳаммага маъқул тушади. Менга ҳам, анави Мир- 
валига ҳам. Негаки, бунда қатнашиш мажбурий эмас. 
Хоҳланг савол беринг, хоҳланг йўқ. Муҳими, йўқламага 
баҳо тушмайди, кўнгилни хотиржам қилиб ўтиравера- 
сиз. Мен сизга айтсам, мана, шу дақиқани Алижон Ва- 
лиевичнинг ўзи ҳам жуда орзиқиб кутса керак. Бир 
гапириб, бир кулади. Хазилкаш, меҳрнбон, хушчақчақ 
ўша аввалги Алижон Валиевичга айланади-қолади. Бу 
савол-жавоб ўқув йилининг бошида ташкил тонган 
бўлиб, ҳафтада бир — шанба куни ўтарди. «Бунинг фой- 
даси катта, — дерди Алижон Валиевич, — ким нимага 
қизиқишини мана шу савол-жавобдан билиб олса бўла- 
ди!..» Бунда дарсга оид бўлмаган қандай саволингиз 
бўлса, марҳамат, бераверинг, ё болалардан биронтаси 
жавоб қайтаради, ё ўқитувчининг ўзи. Дўстлик нима, 
ёввойи одам борми, нега мушукни томдан ташласа боши 
билан эмас, оёғи билан тушади, қиз бола билан ўғил 
бола дўст бўла оладими, Марсга қачон училади, эҳ-ҳа, 
бунақа саволларнинг қанчасини ҳал қилиб ташладик. 
Гап футбол устида борса, баҳс қизишиб, кўпинча жан- 
жал билан тугар эди. Шундай пайтлари Алижон Ва- 
лиевич синфни зўрға тинчитар ва ўз фикрини айтиб 
ҳар иккала томонни ҳам яраштириб қўйишга ҳаракат 
қиларди. Қизларнинг саволи жуда ғалати бўлар эди.

Бир марта Мунира «болаликда ҳам севиш мумкинми?» 
деганда, Мирвали пиқиллаб кулиб юборди. Мен эса 
огзимнинг таноби қочиб хохоламоқчи бўлиб турган 
эдим, Алижон Валиевич:

— Нимаси кулги, — деди жиддий, — хўш?!
Мирвали қизариб партага энгашди. Мен шоша-пи-

ша қўлим билан огзимни ушладим. Шу-шу Мирвали 
гапга аралашмай юрарди. Мана бугун негадир ҳамма- 
дан олдин қўл кўтариб қолди.

— Менда учта савол бор, — деди туриб, — гуноҳ 
ҳақида.

Алижон Валиевич бундай жиддий савол кутмаган 
бўлса керак, ҳафсала билан кўзойнагини артаётган 
эди, шошиб бурнига илди. Кўпчилик қизиқиш билан 
Мирвалига ўгирилди. Мунира эса, Мирвалииинг бошида 
худди эртакдаги Искандарникига ўхшаш шох ўсиб 
чиққанини кўриб қолган сартарошдек, огзини очиб аг- 
райди. Мени... юрагим уришдан тўхтади.

Алижон Валиевич кафтини қулогига қўйиб:
— Қани, — деди, — қани, хўш?
У эса қандоқ гап бошлашини билмай:
— Масалан, — деди довдираб, — масалан, бир одам 

гуноҳ қилди. Шуни яшириб кета оладими?
— Асло! — Шошиб жавоб берди Алижон Валие- 

вич, — асло! Бу ҳақда ажойиб халқ мақоли ҳам бор. 
Касални яширсанг, иситмаси ошкор қилур!

— Уша одам, — давом этди Мирвали, — қилмишини 
дарров бўйнига олсинми ё гуноҳини ювиб сўнг узр 
сўрасинми?

Алижон Валиевич боягидек шошиб:
— Албатта, кейингиси маъқул, — деди, — албатта 

гуноҳини ювиб, узр сўрагани яхши.
Мирвали яна гап бошлашдан аввал менга кўз қи- 

рини ташлади. Бусиз ҳам тамом бўлиб ўтирган эдим. 
Назаримда, чўнтагимдаги типратикон ғимирлаб чиқ- 
ди-ю, қўйнимда ўрмалай бошлади. Баданимга игнаси 
санчилган сари дод деб юборишимга оз қолади.

У эса парвойифалак.
— Гуноҳи бор одам жазоланади, — деди яна ганга 

тушиб, — шундайми?
— Албатта!
— Борди-ю, гуноҳини ювган бўлса-чи?
Алижон Валиевич ўйлаб қолди.
— Бу нозик масала, — деди у, — дунёдаги нозик ма-

салалардан бири шу. Гуноҳи унчалик оғир бўлмаса, 
вақтида тушуниб тузатса, узр сўраса, менимча, кечса 
бўлади!

Мирвали мамнун бўлиб жойига ўтирди. Мен эса 
ўзимни тутолмай секин уф тортиб қўйдим. Типрати- 
кон ўлгур яна чўнтагимга кириб дим бўлди. Алижон 
Валиевич Мирвалининг саволларини қайта таҳлил қил- 
ди ва узундан-узоқ гапирди. Нима деяётгани қулоғимга 
кирмайди. Ваданимнинг безгакка ўхшаб титраши ҳали 
тўхтагани йўқ. Анавининг тиржайишини кўриб ичимда 
«ўл» дейман, тунов куни тилини сугуриб олмаганимга 
кўп афсусланаман. Савол-жавоб қизийди. Кимдир бахт 
ҳақида мулоҳаза юритади. Алижон Валиевич саволни 
ўртага ташлади. Бир чеккадан болалар туриб гапира 
бошлади. Ҳар ким ҳар хил фикр айтади-ю, тортишув 
авжига чиқади. __

Ўқитувчи қўл кўтариб тартибга чақирди.
— Тўхтанглар, — деди у, — маъноси кенг, чуқур 

масала бу. Вақт тугай деб қолди. Шунинг учун келар 
шанбагача бахтни ким қандай тушунади, яхшилаб ўй- 
лаб, ҳар ким ўзича ёзиб келсин-а! Кўрамиз, кимнинг 
фикри чуқур маънога эга бўлар экан.

* * *

Мирвали олдимдан ўта туриб:
— Эшитдингми, — деди жаҳл билан, — раҳмат 

дейиш ўрнига қовоқ-тумшуқ қилиб юрибсан, ошна.
Ўша воқеадан кейин мен у билан гаплашмай қўй- 

ган эдим. Аммо кўп афсусландим. Нега деганда, ганла- 
шадиган, кўнгил очадиган одаминг бўлмаса жуда-жу- 
да қийин бўлар экан. Бошингга ташвиш тушганда 
бу, айниқса билинар экан. Шундай диққинафас бўлган 
кунларим юрагим тарс ёрилай деб икки-уч Мирвали- 
ларнинг ҳовлисига йўл олдим. Аммо ҳар гал эшикдан 
киргани гурурим қўймай, қайтиб келардим. Мана, ҳозир 
Мирвалининг олдимга келганидан қувониб пилдираб 
кетидан чиқаётган эдим, йўқламага ниманидир эринмай 
ёзиб ўтирган Алижон Валиевич бош кўтариб имлади.

Юрагим гуп-гуп уриб унга яқинлашдим. Эшикдан 
Мирвали бош тиқиб қаради.

— Хўш?! — деди ўқитувчи.
Дадам йўқлигини айтиб, қўйнимдаги типратиконни 

секин унинг олдига қўйишим билан, тавба, танамга

епишган аллақандай шилимшиқ қуртдан қутулгандаи 
вужудим бирдан яйраб кетса-я. Аммо Алижон Валиевич 
хатни олиб ўйлаб қолди.

— 0»исига берса-чи? — деди Мирвали.
Алижон Валиевич унга бир қараб қўйди-ю, инда- 

мади. Ичимда, ўл, гапга аралашиб нима қиласан, дедим 
ва еворгудек бўлиб ўқрайдим. У эса қизариб-бўзариб бо- 
шини эшикдан тортиб олди.

— Ойингга берма. Фойдаси йўқ, — деди ўқитувчи 
анчадан сўнг, — яхшиси, даданг келганда ўзига бер, ма, 
сенда турсин!

Қўлларим қалтираб яна хатни олдим.
Эшикка чиқдим.
Х,овли қий-чув, ўйин-кулги қилиб юрган болаларга 

тўла. Ҳавас билан уларга қарардим. Қандай бахтли!
На ға.ми бор, на ташвиши. Анави Мирвали ҳам 

ўшалар билан бирга-я, тавба. Жонажон дўстинг ҳам 
арзимаган нарсага юз ўгириб кетар экан. Бўлмаса 
синфдан чиқишимни кутиб туриши лозим эди! Тўғри, 
менда ҳам айб бор. Ўша куни уйга киритмадим. Эшикни 
гурсиллата-гурсиллата кетди. Эртасига синфда кўриш- 
моқчи бўлиб қўл узатган эди, индамай ўтиб кетдим. 
Танаффусда гаплашмадим. Аммо ўзи бир марта «сендан 
хафа бўлган — аҳмоқ, нима яхши-ю, нима ёмон, ўзинг 
ҳам билмайсан, ҳозир сенинг бошинг бош эмас, қо- 
воқ» демаганмиди?! Аҳволимни тушунса-ю... Биров ас- 
тагина енгимдан тортқилаб хаёлимни бўлди. Ўгирилсам, 
ёнимда Умидахон чиройли кўзлари билан қараб турган 
экан.

— Ҳа?
— Юринг, — пичирлади у ва мендан олдин пилди- 

раб синфга кириб кетди. Истар истамас орқасидан бор- 
сам, тентак қиз арифметикадан яна бир олган экан!

Юрагим гаш бўлиб мактабдан келдим. Айвонда чой 
ичиб ўтирган бувим оғзи қулоғида, хурсанд, бир нар- 
сани эслаб нуқул жилмаяр эди. Менга кўзи тушиб:

— Суюнчи бер, болам, — деди, — даданг қўнгироқ 
қилди. Бир ҳафтада қайтармиш.

Наридан-бери чой ичдим-у, дарс тайёрлагани ўтир- 
дим. Ваҳимали хаёлларни унутиш керак. Ўзимни чал- 
гитмасам бўлмайди. Қўлимга қалам, қоғоз олдим. Ди-

ванга ёнбошлаб, хўш, бахт деганингиз нима экан, Али- 
жон Валиевич, дея ўйлай кетдим. Дарвоқе, тугилга- 
нимдан бери шу ҳақда ҳеч ўйлаб кўрмаган эканман. 
Калламга яхшироқ фикр келавермади. Унча-мунча гап- 
ни қогозга туширишни ўзимга эп кўрмадим. Бунақа 
нозик, шоирона фикр одам гамсиз, беташвиш, руҳи те- 
тик бўлганда келар экан: дарё бўйида қумда дума- 
лаб ётсанг, арчазор тоғларда кезсанг, ҳеч бўлмаса қовун 
полизда тунасанг — осмонга сон-саноқсиз юлдузлар со- 
чилган ойдин кеча, ҳаммаёқ ананас, босволди, шакар- 
палакларнинг исига тўлган...

— Оҳ, овозингдан ўргилай, — деди бувим. Жил- 
майиббошини тебратиб қўйди, — одамни сел қиласан-а!

Девор орқасида Мунира ашула айтар эди. Оҳ, ҳо- 
зиргина қовун полизнинг гаштини суриб турган эдим-а, 
эй, ашула айтмай ўл!

— Буви! — дедим овозимни борича, — радиони ўчи- 
ринг!

— Вой, болам, нима деяпсан? Ашулани Мунирахон 
айтяпти-ку, айтаверсин, болам, қўй, ашулага не етсин.

Мунира девордан қараб илжайиб қўйди. Афтинг 
қурсин, дедиму тескари ўгирилиб яна бахт ҳақида 
мулоҳаза юрита кетдим, қани, Алижон Валиевич, ай- 
тинг-чи, бахт нима ё кимни бахтли ода.м деса бўлади. 
Мана шу қиз бахтлими ё анави кўм-кўк осмону фалакда 
рақс тушиб парвоз қилаётган оқ кабутарми, ё бувимнинг 
оёғи тагида ўрикка муғамбирона қараб ётган бароқ му- 
шукми — қай бири бахтли? Мушук эмас, албатта. У ҳам 
ўзимга ўхшайди; менга ҳар минут ёнимдаги типратикон 
игнасини санчса, мушук бечора чумчуқ уяга чиқаман 
деб ўрикка тирмашди бошига бувимнинг таёғи тушади.

Шу жиҳатдан мушук иккимиз бир хилмиз. Мунира 
билан анави кабутар эса, эҳ, тамом бошқача. Беташ- 
виш, бегам, нимасидир бир-бирига ўхшайди, рост, жуда 
ўхшайди.

Уйлайвериб каллам шишиб кетди-ю, ўрнимдан туриб 
бувимнинг олдига бориб чўккаладим.

— Буви.
— Ҳа, болам.
— Сиз... сизнингча... хўш, умуман бахт нима?
Бувим ойнак остидан менга галати қараб, ишдан

тўхтади, қўлидаги бир қатим инга тикилганча анча- 
гина ўйлаб турди-да, секин хўрсинди.

— Менга... болам, менга, дадагинангнинг уйга тел- 
роқ кириб келиши бахт...

— Нима?!
Бир»ёқда — хат, дадамнинг келипти, қалашиб ётган 

гуноҳларим, бир ёқда — Алижон Валиевичнинг топши- 
риги, фикрларим аралаш-қуралаш бўлиб кетди. Каллам 
бутунлай қовоқ бўлиб қолган эди. Бунга энди ишон- 
дим. Ўзимдан-ўзим сакраб туриб кетдим. Бувимнинг 
қаёққа деб жаврашига қарамай Мирвалиникига югур- 
дим. Энди Мирвали нима деса шуни қиламан, бўлди, 
ган битта, бўлмаса ўйлайвериб ваҳима касалига учра- 
шим турган гап. Қолаверса, Алижон Валиевич бутун 
синф олдида: «Гуноҳини ювса, кечиб юбориш мумкин», 
деди-ку!

* * *

Келишимни мутлақо кутмаган экан. Эшикдан кири- 
шим билан Мирвали уйдан югуриб чиқди.

— Ке!
Мен гапни нимадан бошлашни билмай:
— Боя бекор қилдинг, — дедим, — ўша ганни айт- 

маганингда, шунча азоб тортганинг етар, деб хатни 
йиртиб ташлармиди?

Мирвали кулди.
— Ўша ода.м-а! Хомхаёл бўлма. Х,али нима деди?
Мен айтдим.
— Бўпти-да! Гапнинг маъносига тушундингмт!?
— Хўш?
— Демак, гунохинг шу қадар оғир, шу қадар огирки, 

ойинг билан гаплашишнинг <{юпдаси йўқ, дегани, бил- 
дингми?

Дарҳақиқат, Алижон Валисннчнинг гапидан бундан 
бўлак хулоса чиқариш мумкин эмас эди! Шу тобда 
аламимдан йиглашга ҳам тайёр эдим. Кўзларим ўЗ-ўзи- 
дан ёшланди-ю, бўшашиб зинага ўтириб қолдим. Мир- 
вали мени бирдан багрига босиб:

— Қўй, — деди, — қўй, мана кўрасан, даданг кел- 
гунча ҳамма гуноҳингни ювиб оппоққина бўласан-қола- 
сан.

— Оҳ, қани эди, — дедим шилқ-шилқ бурнимни 
тортиб.

— Бу ўзингга боглиқ, ошна.

— Машш, — шшлиб қўл чўздим, — бўлди! 111 у да 
қиқадан бошлаб срнинг ихтиёрингдаман!

Уларнипг ҳовлиси типч ва холи эди. Дадаси про 
водник, поеадда юради, бир кетса уч-турт кун йўк 
бўлиб кетарэди. Ойиси боғчада ишлайди, бутун ҳовлнда 
кечгача Мирвалининг ўзи! Шотутнинг тагига шолча 
ташлаб иккаламиз чўзилдигу қиладиган ишларимиз- 
нннг режасини туза бошладик.

— Энг муҳими, — дедн Мирвали, — ўқишни бў- 
шаштирма!

— Хўп.
— Мунира билан қалайсан? — сўраб қолди у. Мен 

нега қизиқиб қолганини тушунолмай:
— Биласан-ку... — деб ган бошлашим билан Мирва- 

ли сўзимнинг охиригача эшнтмай:
— Алоқани яхшила! — деди.
— Хўп.
Шундан кейип Мирвали билан ўйлаб кўрсак, да 

дамнинг бунчалик тез келиши хавфли эмас экан. Х,алм 
олдимизда роипа-роса олти кун бор. Демак, ҳар куннн 
биттадан гуноҳ ювишга багишлаганда ҳам Мирвали- 
нинг гапига қараганда мен уч кунда мусаффо бўлар 
эканман.

— Ке, энди пича дарс қилайлик, — у ровондан паи 
касини қўлтиқлаб келди. — яхши баҳо олиб Алнжон 
Валиевични бир ҳайрон қолдирайлик, хат ёзганига 
нушаймон бўлиб юрсин!

Китоб-дафтарларни олдимизга ёзиб дарсга жиддий 
кпришиб кетдик. Аммо ўтган темалар эсимиздан чиқ 
қанми ё бунақа мукка тупшб дарс тайёрлаш биринчи 
марта бўлаётганигами, иш унмади. Шунча вақт бекор 
кетди, эсиз.

— Боши.м сенинг ташнишинг билан банд, — деди 
Мирвали ўзини оқлаб. — Бундоқ қилсак: сен хаёлингни 
фақат дарс тайёрлашга сарфла. Қолган шплар билан 
мен шуғулланай. Уйга бор, дам олу эрталабгача она 
тили машқини тайёрлаб, чоракам саккизда еинфда бўл!

— Хўп.
Шундан кейин бирнас конток тенишдигу мен кета 

диган бўлдим.
— Нхши келдинг,.— деди Мирвали мени кўчагача 

кузатиб, — ўйлаб кўрсам, менда ҳам майда-чуйда гу 
ноҳлар бор экан. Алижон Валиевич дадамни чақириб

қолмасдаи ссиинг баҳонапг билан шуларни ювиб қўнсам 
омоп бўлмас.

* *  *  *

Деразадан кўчага қарайман. Ҳеч ким кўриимайди. 
Пега мени эрталаб чақириб қўйди-ю, ўзпдан дарак 
йўқ? Синфда уёқдан-буёққа юриб шу хақда ўйлар 
эдим. Налламдаги бор фикрлар тутқич бермай айқаш- 
чайқаш бўлади-да. яна кўзим тўрт бўлиб кўчага тн 
киламан.

Кута-кута ҳафсалам пир бўлди. Энди ховлига чиқ 
моқчи эдим, эгЬшк зарб билан очилди.

— Хўш, — Мирвали ҳаллослаб ичкари кирди, — ҳеч 
ким келдими?

— Йўқ, — дедим.
У мамнун жилмайди. '
— Қойил! Она тили ни.ма бўлди?
— Тайёр.
У қўлимдан дафтарни олиб варақладп-да, дераза- 

дан кўчага қараб:
— Ма, — деди ва шоша-пиша охирги нартанинг ор- 

қасига яширинди, — мен мутлақо йўқман. Тушундинг- 
ми!

Шу иайт синф эшнги очилди, остонада Мунира 
пайдо бўлди. У бугуп негадир бошқача эди. Сочига 
оппоқ лента таққан, оёгида янги қизил шинпак, ҳар 
куни кийиб юрган формаси ҳам бугун ўзнга жуда яра- 
шиб тургандай эди. У мснп кўриши билан лентадек 
оппоқ тишларини кўрсатиб жилмайди-да:

— Мана келдим, — деди хурсанд. Кўзлари эса жуда 
галати эди. Мен нима дейишимни билмайман, юти- 
наман, нуқул кўз қнримнн охирги иартага ташлаб, 
Мунира тикнлган сари қулогимгача қизараман. У менга 
жуда яқин келиб ничирлади:

— Келмайди... деб қўрққанмидинг?
— Йўг-э.
Мунира қогпларини кўтариб бир қараб қўйди. Пу 

карашда ажабланишми, ўикаланишми, қандайдир маъ- 
но бор эди. Сўнг бирдан хахолаб кула бошлади. Мен — 
беихтиёр орқага қалқиб кетди.м.

— Қўй, — деди жиддийлашиб куюнган о.ҳангда, — 
қўй, бунақа нарса ёзма. билдингми, ҳали сен ҳам, мен 
ҳам бунақа нарса ўйламаслигимиз керак, билдимгми.

ке... яхшиси шундай дўст бўла қолайлик-а? Мега, айт, 
нега қиз бола билай ўгил бола дўст бўлиши мумкин 
эмас.

Мен суратга тушаётган одамдай қотиб қолганман. 
Тушимми, ўнгимми, билмайман. Ҳадеб маъносиз кип- 
рик қоқаман.

— Мумкин! — деди Мирвали бош кўтариб. Мунира 
деразага суянди. У оғир аҳволда қолгаи эди. Юзидан 
илиқ ифода қочди. Кўзлари эса олазарак бўлиб қолди. 
Деразанинг бир қанотини маҳкам ушлаганича, мен 
билан Мирвалига қараб яна қизариб кетди-ю, бошини 
қуйи солди.

— Сен билаи шуни маслаҳат қилмоқчи эдик,— деди 
Мирвали яқин келиб ва чўнтагидан бқтта олма олиб. 
Мунирага тутди.

— Ма!
Мунира ерга қараганча бош чайқади.
— Ол! — Мирвали олмани зўрлаб чўнтагига еолиб 

қўйди, шошиб менинг она тили дафтаримни олди-да, 
нартанинг устига ташлади, — дўст бўлиш учун орани 
очиқ қилиб қўяйлик!

Мунира ажабланиб бошини кўтарди.
— Ушла! — деди Мирвали менга ўгирилиб. Мен 

гушунолмай турган эдим, у яна ўшқириб берди.
— Х,ой, мунча ағраясан!
— Ҳа?!
— Қўлимдан ушла!
Мен унинг қўлини орқага қайирдим. Шундагина 

Мирвалининг мақсадига тушуниб, ҳовлиққанча...
— Кўчир! — дедим Мунирага.
Мунира эса ҳамон ҳайрон эди.
— Мунира, — деди Мирвали, — яхшиликча она ти- 

лини кўчириб ол. Бўлмаса...
Унинг важоҳати ҳозир жуда даҳшатли эди. Мунира 

бир сўзли бу боладаи яхшиликча қутулмаслигини бил- 
дими ё Мирвалининг дўқ-нўнисасидан чўчидими, ҳуш- 
сиз одамдек секин партага ўтирди ва қўрқа-писа папка- 
сидан дафтарини олди ю, ниманидир эслаб хахолаб 
кула бошлади.

...Катта танаффусда ҳамма чиқиб кетгач, Мунира 
қаламтарош билан олмани учга бўлдн, бир бўлагини 
огзига солди, гижимланган қогозга ўраб менга тутди, 
қолганини эса Мирвалининг олдига қўйиб югурганча

синфдан чиқиб кетди. Мен қоғозга қўл чўзишим би- 
лан Мирвали сапчиб юлиб олди.

-  Ҳа?!
— Э, қўй, — деди у қоғозни бурда-бурда қилиб 

йиртар экан, — буни сенинг номингдан ёзган эдим. 
Бўлмаса келармиди!

* * *

Ёмон баҳо олган куни Умидахон синфимизга мў- 
ралайдиган бўлиб қолганди. Уни тоза хурсанд қилиб 
юрган эдик. Орадан кўп ўтмай йшимизнинг пачаваси 
чиқай деб қолди.

Катта танаффус эди. Алижон Валиевичнинг бугун 
дарси йўқ. Мактабга келмаган. Бунинг устига бош 
пионервожатий ишларимизни мақтагани Мунира билан 
Аҳмадни эргаштириб радиога чиқиб кетган. Ҳовлини 
бошимизга кўтариб, роса футбол ўйнаётгандик. Мен 
дарвозабонман. Икки кўзим коптокда. Агар шу гал ют- 
сак, марра бизники. Аммо рақиблар — олтинчи «А»  
еинф ўқувчилари ҳам бўш келадиган эмас. Эҳ, Мирвали 
мунча аграяди. Оёғининг тагидаги контокни илдириб 
юборди-я, қаёққа қараяпти бу, деб бошимни кўтарсам, 
бир чеккада Умидахон бошмалдогини оғзига солиб тур- 
ган экан. Шу пайт тўп тўсатдан Мирвалининг оёғига 
яна илиниб қолди. У шошди. Рақибига чап бераман, 
деб кўзини юмиб тепган эди, копток ўлгур шундоқ 
бошимдан ўтиб, тўппа-тўғри ўзимизнинг дарвозага 
урилса бўладими!

Қийқириқ кулги босиб кетди ҳаммаёқни. Иккала- 
миз шалвираб майдондан чиқиб кетдик. Эси паст қиз 
Умидахон эса хафа бўлиш ўрнига чапак чалиб кулар 
эди.

— Х,а! — деди Мирвали жеркиб.
Умидахон уёқ-буёққа аланглаб:
— Мана! — деб чўнтагидан тўрт буклоқ қоғоз ол- 

ди, — мана, дадам берди.
— Бу нима?
— Хат.
— Кимга?
— Салима опага.
— Э, олиб бор ўша Салима опангга, — деди Мир- 

вали, — нега бизга кўрсатасан?
Умидахон қўрқув аралаш:

— Йўқ, — деб бош чайқади ва чиройли кўзларини 
катта-катта очиб иичирлади, — ўқинг, ичида ёмон нарса 
бор.

Иккаламиз ажабланиб бир-биримизга қараб олдик. 
Хатни қўлимга ушлаб:

— Қалай бўларкин? — дедим иккиланиб, — ўзим 
ҳалигидек бўлиб турганимда бировнинг хатини ўқиш 
гуноҳга кирмасмикин?

— Буёққа ол, — деди Мирвали ва хатни очди.
— «Ҳурматли Салимахон, аввало салом ва ихтиро- 

мимни қабул қилгайсиз, — ўқий бошлади у, — ҳо, гапни 
қара. «Ҳурмат ва ихтиромимни».

— Ўқи!
— Қани эди, ҳа, ҳа, мана. «Олдингизга кириб қи- 

зимиз Умидахоннинг ўқиш, хулқ-атворидан хабардор 
бўлолмаганимиз учун кечиргайсиз».

— Биз хабар олиб турибмиз! — дедим керилиб. Уми- 
дахон эса оғзини катта очиб илжайди.

— «Вақт топиб яқин орада албатта кираман,— да- 
вом этди Мирвали, — ҳозирча хат орқали мени ташвиш- 
га солган бир нарсани сўрамоқчиман. Ҳар куни Умида- 
хоннинг дафтарини кўриб таажжубланаман. Ичи тўла 
имло хато, чалкаш, сўзлар нотўгри ёзилган. Ҳисоб 
дафтарининг қалам билан тузатилмаган ери йўқ. Қизим, 
дарс тайёрла, машқ қил, десам, «ада, бундан ортиқ 
баҳо олиб бўлмайди», — дейди.

— Тентак! — дедим Умидага дўқ қилиб, — одам 
адага ҳам шунақа дейдими?

Умидахон кулишдан тўхтади.
— Буёгини эшит, — деди Мирвали ҳовлиқиб. — 

«Дарҳақиқат, оладиган баҳоси нуқул яхши! Болага 
нисбатан бир оз талабчанлик лозим эмасмикин. Биз 
ўқиган пайтда (уруш йиллари эди) арзимаган битта 
хато учун ўқитувчи зўрға ўрта қўярди. Эҳтимол, ҳо- 
зирги педагогика илғор назарияларга таянган ҳолда 
мен айтган масалага бошқача қарар...»

Бу совуқ хат аъзойи-баданимни жунжитиб юбор- 
ди. Мирвали бўлса, бақрайиб қолган эди. Кутилма- 
ган ташвиш иккаламизни ҳам эсанкиратиб қўйди. Уми- 
дахон эса бошмалдоғини огзидан олмай, биздан кўз 
узмасди. Орага жимлик тушди. Бу жимлик кўнглимга 
аллақандай гашлик солар, азоблар, тоқатимни тоқ қилиб 
юборар, аммо гапиришга ботинолмас эдим. Мирвали эса

кўзларига ишонмай хатга қайта-қайта қарар эди. Ни- 
ҳоят сабрим чидамай:

— Бу қанақаси бўлди? — дедим.
У хатдан бош кўтарганда юзида қўрқувга ҳам, 

кинояга ҳам ўхшаш ғалати ифода бор эди.
— Сендан сўраш керак.
— Ҳа?!
— Ўша куни манавининг баҳосини тузатиб берма- 

ганингда шу ғалва йўқ эди.
— Қойиле, ўзимни тутолмадим, — шу гапни ўйлаб 

гапиряпсанми? Синфга ким бонглаб кирди, ким?
— Э, бақирма, — деди Мирвали уёқ-буёққа қараб,— 

бўлди! Каллам шишиб энди қайси гуноҳ сеники-ю, 
қайси бири меники, ажратолмай қолдим. Сенинг бутун 
қилмишинг бунинг олдида бир пул. Бу гуноҳларнинг 
гуноҳи, бу нима, биласанми, бу жиноят!

...Айбни бир-биримизга тўнкаб тоза олишдик. Ни- 
ҳоят жаҳлдан тушиб ўйлаб кўрсак, дарҳақиқат ту- 
шунмай расво иш қилиб қўйган эканмиз. Яхшилик 
қиламиз деб, Умидахонни дангасаликка, ёлгончиликка 
ўргатиб қўйибмиз. Бу аҳволда юраверса синфда қолиши 
ҳеч гап эмас. Умидахонга хатни қайтариб, қатъий 
қарорга келгунимизча ўқитувчига кўрсатмай туришни 
тайинладик.

Дарсдан сўнг синфда қолдик.
— Эртага дадаси келса-я, — дедим юрагим шувил- 

лаб.
— Ваҳима қилмай, қутулишни ўйла.
— Хўш?
— Битта йўл бор, — деди Мирвали, — Умидахонни 

аълочилар сафига ўтказамиз! Унгача шундай қилиш 
керакки, дадаси мактабга келмай турсин.

— Ана холос!
— Ҳа?!
— Бўлмаса дадасига бориб айт!
— Сен билан бирга борамиз, — деди Мирвали сў- 

зимни бўлиб. Мен ҳазиллашяпти, деб Мирвалига қара- 
сам, йўқ,жиддий гапираётган эди.

— Нима?! — дедим бўшашиб.

* * *

Дангиллама кўк дарвозадан ичкари кирдик. Каттаги- 
на ҳовли. Тўрда устунлари ўйма гуллар билан ишлан-

ган айвон, деразаларига тўр пардалар тортилган оппоқ 
уйлар. Ҳовлининг тўрт чеккаси айланма йўл. Чиройли 
қилиб ғишт терилган. Ўртаси катта гўлзор эди. Оқ, 
сариқ, қизил атиргуллар офтобда минг бир хил товлана- 
ди, кўз қамаштиради. Ҳаммаёқ ёқимли, одамнинг кўнг- 
лини яйратиб юборадиган аллақандай исларга тўла. 
Дадаси роса гулга ишқивоз экан. Нега Умидахондаи 
доим атир ҳиди гуркираб туришини энди тушундим.

Гулзор ўртасида темиркаравот. Деворга ёпишиб ўс- 
ган азим туп нок сўрига олачалпак соя ташлайди, 
хонтахта устидаги оппоқ дастурхонга галати, хаёлий 
гуллар чизади. Қаердадир шилдираб сув оқади. Кунниш 
иссиғига қарамай, нокнинг устида қушлар тинимсиз 
чуғурлайди. Мен ажабланиб Мирвалигачқарайман, у эса 
уёқ-буёққа аланглаб узун-узун томоқ қиради. Аммо ҳов 
лида ҳеч ким кўринмайди. Қанча турганимизни бил 
майман, бир маҳал нокнинг тагидаги беланчак чайқалиб. 
Умидахоннинг боши кўриниб қолди.

— Ҳой! — дедим. Бизни нойлаб ўтириш ўрнига тен- 
так қиз беланчакда маза қилиб ухлаб ётган экан, — 
ойинг қани?

— Уйда, — деди Умидахон кўзларини уқалаб.
— Чақир! — деди Мирвали ва Умидахон пилдираб 

уйга кириб кетиши билан қулоғимга пичирлади:
— Ўзингни тута бил, ошна.
— Хўп.
— Ўша хатдаги болалар сен билан мен-а!
— Биламан.
...Ўйлаб-ўйлаб Салима опанинг номидан Умидахон 

нинг дадасига хат ёздигу ўша куни бериб юборгап 
эдик. Унда Умидахон яхши қизлигини, аммо ўқишга 
бир оз қунти йўқлигини айтиб, ўқитувчи Салима оиа: 
«Ҳурматли Асқаржон ака, мактабга бирор ойлардан 
сўнг келсангиз, — деб илтимос қилар эди. — Мен Уми- 
дахонни жуда яхши кўриб қолганим учун талабчан- 
ликни бўшаштириб юборган эканман! (Мирвали отаси- 
ни эриттириб юборадиган ганларни аямайлик, деганига 
роса мақтаган эдик.) Қизингиз шундай мулойим, шун- 
дай яхшики, у шубҳасиз, келажакда аълочи бўлади. 
Мен олдингизга мактабимизнинг фахри, энг илгор икки 
ўқувчини жўнатдим. Кўринг, суҳбатлашинг. Яхши, ах- 
лоқли, илм-маърифат бобида (бу сўзларни не-не машақ- 
қатлар билан луғатдан қидира-қидира мен қўшган

эдим) тенги йўқ болалар! (Айниқса, биттаси жуда 
зўр, бошитиж-гиж ақл, кўриб одам ҳайрон қолади, де- 
ган сўзларни Мирвали хиралик қилиб ёздирган эди, 
мен ўчириб ташладим.) Шуларга розилик берсангиз-у, 
ҳар куни Умидахонни ярим соат синфда олиб қолиб 
ўргатса....»

— Ҳушёр бўл! — деди Мирвали яна пичирлаб, — 
ана!

Уйдан атлас кўйлакли, сочини бошига чамбарак қи- 
либ олган ўрта бўйли, лўппигина, кўзлари Умидахонни- 
кига ўхшаган ёқимли аёл чиқди. У худди аммавачча- 
ларини кутиб олгандек қучоқлаб кўришди ва қўярда- 
қўймай сўрига бошлади. Умидахон эса биздан кўз уз- 
май муғамбирона илжаяр эди. Мен негадир қулоқла- 
римгача ловиллаб қизараман. Мирвали бўлса гаи тонол- 
май Умидахоннинг кўзи очилиб юмиладиган қўгирчо- 
гини бағрига босиб нуқул уни мақтайди. Қўғирчоқ эса 
ўлгудай иркит эди. Бир кўзи йўқ, сочи юлинган, юзлари 
тимдаланган, башараси маймуннинг ўзи, бошининг бир 
чеккаси ёриқ, қараб, менинг негадир кўнглим айниди.

Умидахоннинг ойиси жуда меҳмондўст эканми ё 
Салима опанинг «хати»даги икки «илғор» ўқувчини 
кўнгилдагидек кутаман деб аввалдан ҳозирлик кўриб 
қўйганми, бирпасда хонтахтани қанд-қурс, ҳар хил пе- 
ченье, торт, юмшоқ патир ва аллама балолар билан 
тўлгизиб ташлади-ю, мис чойнак кўтариб чой қўйгани 
ошхонага кетди. Қорнимиз роса очган экан. Енг ши 
мариб овқатга тушиб кетдик.

— Умидахонни бугундан оталиққа олдик, — деди 
Мирвали оғзини торт билан тўлдириб, — баъзи-баъзида 
мана шунақа келиб турсак.

— Ёмон бўлмайди, — дейман, аммо хаёлим бошқа 
ёқда. Мураббога қўл узатсаммикин ё сариёг билан 
асални аралаштириб есаммикин.

Ойиси чой олиб келди.
— Хуш келибсизлар, — деди чой узатиб, — синг- 

лингизга ёрдам бермоқчи бўлганингизни эшитиб бирам 
қувондим. Дадасининг хурсанд бўлганини айтмайсизми.

Бу гапдан анави Мирвали талтайиб ёстиққа суяниб 
олди. Мен яна кўзларимни қаерга яширишни билмай 
ҳовлига кўз югуртирдим. Ойиси миннатдорчилигини ай- 
тиб адо қилолмас эди. У қизига:

— Акаларингнинг сўзидан чиқма, — деб бир неча 
бор тайинлади. Меҳмондорчиликдан роса бўкиб, энди

турмоқчи эдик, кўча эшикдан бир сетка нарса кўтариб 
Умидахоннинг дадаси кириб қолди.

У чаккаларига оқ тушган. пакана, кенг елкали 
киши эди. Эгнида ёқаси гулдор кўйлак, енглари тир 
сагигача шимарилган, каламенка шимининг чўнтаги 
дўппайиб турибди. Ичида бир нарса бор. Тиш чўткага 
ўхшаш қалин қошлари бир оз чимирилган бўлса ҳам, 
кўзлари кулиб турибди. Мен уни қаердадир кўрган 
ман, қошлари билан кўзлари таниш, бироқ қайта-қайта 
қарасам ҳам ҳеч эслай олмасдим. У қўлидаги сет- 
кани хотинига тутди. Бўйнига осилиб олган Умидахон 
га чўнтагидан бир ҳовуч қурт олиб берди. Хотини 
кулимсираб нимадир деди. У бизга бир қараб қўйди 
да, Умидахоннинг қўлидан ушлаб сўри томон кела 
бошлади. Биз аллақачон пастга тушиб қўл қовуштириб 
турар эдик.

— Оббо азаматлар-ей, — у илиққина кўришиб, қи 
зиқиш билан ҳар биримизга алоҳида-алоҳида қараб 
чиқди-да, менга ғалати тикилиб қолди.

— Кўзимга иссиқ кўринннсиз, ука, қаердадир кўр 
ганман.

— Мен ҳам, — дедим-у, бирдан кўзларим гилай бў 
либ кетди. Овозимнинг борича чинқириб юборишимга 
оз қолди. Агар Мирвали ёнимда бўлмаса гандираклаб 
кетишим аниқ эди. Аҳволимни кўриб бечора Мирвалн 
ўзини қўйгани жой тополмай типирчилар ва Асқар 
акага қараб маъносиз ишшаярди. Яхшики Асқар ака 
«қани, бемалол чиқиб ўтиринглар», деб ювингани водо 
проводга қараб кетди.

— Ҳа?! — деди Мирвали менга қараб.
— Ўша!
Мен липпа қочай деб эшикка қараган эдим, Мир 

вали қўлимдан маҳкам ушлади:
— Ким «ўша?»
— Шофёр, — дедим ҳовлиқиб, — шофёр! Трамвай- 

дан сакраганимда довдираб. машинани симёгочга уриб 
олай дсган шофёр.

Бу тасодиф Мирвалипи ҳам эсанкиратиб қўйди. 
Қўллари шалвираб ёнига тушди, майкачанг бўйин-юз 
ларига совун суртиб водопроводнинг тагида ювинаёт 
ган Асқар акага қараб анграйиб турди-да, бирдан ёқам 
га чанг солди:

— Бахтинг бор экан!
Мен жоним ҳалқумимга тиқилиб:

— Ҳа! — дедим.
— Ҳозир гунох,ингни ювасан!
— Қўй» — ёқамни бўшата бошладим, — қўй, дў< 

тим, ўтиниб сўрайман, қўй, ўша одамнинг кўзига кў 
ринмай, майли, гуноҳи бўйнимда кетсин! Ахир қизи 
ни аълочи қилмоқчимиз-у, шунча яхшилик етмасми 
кин?

— Бекор айтибсан, — деди Мирвали ўжарлик би- 
лан, — бу бошқа!

Мен яна ялинишга тушдим. Қўйиб юбормасанг бир 
туртиб йиқитаман-у, қўлингдан бари бир чиқиб кета- 
ман. Унда иккаламиз шарманда бўламиз, деб қўрқит 
дим. Ҳеч қандай гапга кўнмаслигимни кўриб Мирвали 
бир оз бўшашди.

— Бўлмаса... узр сўра! — деди шошиб, — эсинг бўл 
са ҳозир шу ерда узр сўраб қол.

— Қўй, сўраганман, — дедим йигламсираб, — қўй!
— Э, ҳозиргиси бошқа. — Пичирлади у ва водонро- 

»од томон қараб овозининг борича:
— Асқаржон ака! — деди.
Асқаржон ака қайрилди. Унинг кўзлари, юзлари 

оппоқ совун эди.
— Бўл! — деди Мирвали. Мен тилим ёпишиб қол 

гандай ҳадеганда ганиролмас эдим. У биқинимга бир 
туртган эди:

— Мени... кечиринг! — дедим зўрға. Асқаржон ака 
эса ҳеч нарсага тушунмай бошини қимирлатиб:

— Ҳа, майли, — деди ғўлдираб ва шалоплатиб юзи 
ни юва бошлади-ю, бирдан орқасига ўгирилиб бизга 
қараб қолди. Вақтдан фойдаланиб иккаламиз кўчага 
чиқиб олдик.

— Қутулдинг! — деди Мирвали мамнун бўлиб, — 
муҳими нега узр сўраганингни мен билдим. Энди гу- 
воҳинг бор. Қўрқмасанг ҳам бўлади.

* * *

Дунёда ўқитувчиларга маза бўлса керак. Ҳамма 
оёққа туриб тантана билан кутиб олади. Оҳ, мендап 
сўрамасин, деб болаларнинг юраги така-пука, кўзлари 
жавдираб туради. У синфга киргач, истаганини қи 
лиши мумкин. Хоҳласа сўрайди, хоҳласа баҳо қўяди. 
Энг муҳими, ҳеч ким тепасида уни қил-буни қил, деб

турмайди. Ҳамма қийинчилик, ҳамма ташвиш бечора 
ўқувчиларнинг бошида!

Шунинг учун Мирвали «ке, Умидахонга галма-гал 
дан ўқитувчи бўламиз», деганда бир маза қилиб қолар 
канмиз-да! — деб аввал қувонган эдим. Ўргатишни асли 
ўтган кундан бошлаганмиз. Биринчи куниёқ қийинчи- 
ликка дуч келдик. Нега десангиз, Умидахон тантиққина, 
ўқишдан кўра ўйинни яхши кўрадиган, ишсқмас деб 
юрсақ,турган-битгани одобсиз, ёлғончи қиз экан. Бўлма- 
са кечаси билан ухламадик. Биринчи синф дарслик- 
ларини ўргандик. Она тили, арифметика, ўқиш китобла- 
ри ёд бўлиб кетди, десам лоп эмас. «Ўқитувчи биринчи 
куниёқ, ўқувчини қойил қолдириши керак», — деди 
Мирвали ва менга сенинг хатинг чиройли деб, дарс 
планини туздириб олди!

Шундай қилиб, Мирвали дарс ўтадиган-у, мен Уми 
дахонни кузатадиган бўлдим. Нундан мақсад: «Умида 
хон дарсни қандай қабул қилади, кўзи китобда бўл- 
гани билан хаёли бошқа жойдами, сабр-тоқати, қунти, 
чидами қай даражада. Хуллас, Умидахоннинг бутун 
борлиғини ўрганиш менинг зиммамда эди.

— Енимда ўтирасан, — деди Мирвали остонада тўх- 
таб, — мен пақиллатиб дарс ўтавераман. Сен ундан 
кўз узма.

— Хўп, — дедим. Ўзим хам Мирвалидан баттар хая- 
жонланардим.

— Қани, — деди Мирвали, — кирдик!
Биринчи бўлиб остонадан у ҳатлади. Мен ҳам орқа- 

сидан кирдим. Умидахон бошини нартага қўйиб олган, 
мингиллаб ашула айтарди. Мирвали секин йўталди. 
Оёғим билан полни тақиллатиб қўйдим. Умидахон эса 
парвойифалак, ашуласи авжидан тушмасди. «Одоб- 
сиз», — деди Мирвали тишларини ғижирлатиб ва эшик- 
ни тарақлатиб ёпиб юборди. Умидахон чўчиб кетди-ю, 
ўрнидан туриб қаршилаш ўрнига оппоқ тишларини 
кўрсатиб илжайди. Чўнтагидан қурт олиб ея бошлади. 
Шу куни дарс қолиб кетиб, ярим соат вақт насихат 
қилиш билан ўтди. Бир Мирвали гапиради, бир мен. 
Умидахон эса қайбиримизни эшитинши билмай ағраяди. 
Огзида қурт, кўзлари бизда. Аммо хаёли бошқа ёқда- 
лигини сезиб турибман! Шундай бўлса хам айтилган 
гапнинг ўндан бири қулогида қолар-ку, деб жаврашдан 
тўхтамаймиз. Дунёда насихат қилишдан гаштли, мароқ- 
ли иш йўқ экан. Мен Алижон Валиевичнинг нега

болаларни тутиб олиб бунақа эзмачилик қилишини 
энди тушундим.

— Шувча гапдан сўнг, — деди Мирвали ниҳоят 
чарчаб, — эртага ахлоқдан аъло ол!

Умидахон чиройли кўзларини пирпиратиб:
— Хўп, — деди ва папка кўтариб қолди.
— Ҳа?!
— Уйга.
— Дарс-чи?
Умидахоннинг лаблари осилиб кетди, юзи буриш- 

ди. Назаримда сал қаттиқ гапирсак йиғлаб юборгудек 
эди.

— Бошим оғриб кетди.
Унга раҳмимиз келди. Қолаверса ўзимиз ҳам кўп 

гапириб юборган эканмиз. Жагимиз оғриб кетган эди. 
Майли, бора қол деб жавоб бердик. Аммо бир маҳал 
бундоқ деразадан қарасак, айёр қиз кўчада ҳиринг-ҳи 
ринг кулиб кетяпти. Бизни тоза лақиллатган экап!

— Яша! — II ичинг қилди Мирвали, — нима деган 
эдим?

— Мана кўрасан, эртага бунақа бўлмайди, — дедим 
қизариб. — Сен дарс ўтгунча юрагининг ич ичига мў- 
ралаб миридан-сиригача билиб оламан.

...Дунёда ажабланадиган нарсалар кўп экан. Тавба, 
икки аҳмоқ сени аълочи қилай деб ўлиб-қутулса, раҳ- 
мат, акажонлар, раҳмат, демайсанми, тентак қиз! Қи- 
лиғини қаранг. Шу инсофданми. Нима, биз бскорчимиз- 
ми ё қиладиган ишимиз йўқми. Буёқда дадамнинг 
келишига ҳам оз қолди. Уйда тайёргарлик зўр. Бувим 
бел оғриғини ҳам унутдилар-у, эрталабдан туриб хамир 
қордилар. Қўни-қўшни сўрагани чиқса, олдига тўрт- 
тагина ёпган нон қўймаса уят бўлармиш! Ойим дунё- 
нинг кирини ювган эдилар. Бувим:

«Ҳой, келин, ҳамманинг олдида ёйилиб ётмасин», 
деб танбеҳ берди. Ойим кирларга кечаси билан даз- 
мол уриб, жавонга тахлай бошлади, мен, фақат мен 
бечора хурсанд эмасман. Юрагимга қил сиғмайди. Ала- 
мимдан кечаси билан тиканга агапагандек бўлиб чиқ 
дим!

Эртасига дарсдан сўнг шу муштумдай қизнинг «ми- 
ридан-сиригача» билолмайманми, деб қатъий аҳд қил 
дим-у, Умидахоннинг қаршисига бақрайиб ўтириб ол- 
дим. Анави Мирвали эса, Салима оианинг курсисида 
гердайиб китоб варақлаш билан овора. Умидахон биздан

осонликча қутулмаслигини пайқаган эди. Кўнглим ўл- 
гудай бўшлигини билиб, менга мўлтираб қаради. Қиё- 
фамни жиддий қилиб кўрсатишга уриниб дам ўнг қо- 
шимни, дам чап қошимни зўр бериб чимираман. Умида- 
хон эса менга бирнас қараб турди-да, у ҳам қошини 
учирди.

— Ҳой, қиз, — деди Мирвали китобдан бош кўта- 
риб, — нега қош қоқасан!

— Ана, — Умидахон мени кўрсатди, — ўзлари шу- 
нақа қиляптилар-ку.

— Яша, — Мирвали ўрнидан туриб кетди, — мен 
уёқда жигибийрон бўляпман-ку, сен бўлсанг...

Аламимдан қизариб-бўзариб:
— Эй! — дедим, — огзингга қара!
— Ҳа?
— Нима деяпсан!
Бошланди. Жанжал ўлгур тоза авжига чиқди. Ўзи- 

миз ҳам ит-мушук бўлиб олишдик. Ниҳоят ҳолдан 
тойдик. Бўшашиб жой-жойимизга ўтирдик.

Умидахоннинг киприклари негадир яна пир-пир уча 
бошлади.

— Нима бўлди? — дедим.
— Яна, — Умидахон лабини бурди, — яна... бошим.
— Кечагига ўхшаб огриб қолдими?
Умидахон бир энтикиб:
— Ҳа, — деди.
— Бекор айтибсан, — Мирвали жеркиб берди, — 

китобни оч. Дарс ўтамиз. Эртага арифметикадан бўлма- 
ганда тўрт олмагин, мен сенга бош огриги қаиақа 
бўлишини кўрсатиб қўяй! Ойинг нима деган-а!

Умидахон қўрқа-писа китобни очди. Мирвали ми- 
солни доскага ёзди-да, Умидахонга ўгирилди.

— Қани, чиқар-чи.
Умидахон доскага чиқди-ю, индамай тураверди.
— Менга қара, — дсди Мирвали, — бешдан иккини 

олса, неча қолади, хўш?
Умидахон эса огзига бошмалдогини солиб миқ этмас- 

ди.
— Ҳой, — Мирвали тоқати тоқ бўлиб кетди, — қў- 

лингни ол!
Умидахон икки қўлини ёнига тушириб қотиб туриб 

қолди. Кўзлари эса олазарак, секин менга қараб энти- 
киб-энтикиб қўярди. Мен Мирвалининг қулогига пи- 
чирладим:

100

www.ziyouz.com kutubxonasi



— Сен ўқитувчисан-а, нега дўқ қиласан?
— Ҳа.
— Илжайиброқ гапир, — дедим.
Мирвали зўрма-зўракай кулди.
— Қани, оппоқ қиз, хўш, неча бўлади?
Умидахон эса йиғламсираб:
— Нима? — деди ва яна бошмалдоғини оғзига сол- 

ди. Қарасам, Мирвалининг юзлари қизариб, кўзлари 
олайиб кетяпти. Бир тарсаки туширишдан ҳам тоймай- 
диган. Мен бориб Умидахоннинг оғзидан секин қўлини 
олиб қўйдим-да, «беш минут танаффус», деб Мирвалини 
ҳовлига олиб чиқдим.

— Нима дейсан?
— Бу аҳволда бўлмайди.
— Нега?
— Дарсни кўргазмали қурол асосида, Алижон Ва- 

лиевич айтгандай, жонли мисоллар билан ўтиш керак,— 
дедим, — айниқса арифметикани, арифметика нозик 
фан-а!

— Хўш?
Мен фикримни айтдим. Маъқул тушиб кетди-ю, 

Мирвали дарров синфга кирди. Умидахон ҳам анойи 
қизлардан эмас. Вақт бекор ўтмасин деб оғзини тўлди- 
риб сомса еяётган экан. ,

— Папкада нна нима бор?
Мирвали қўл чўзган эди, Умидахон қўрқиб кетиб, 

напкани қучоқлаб олди. Кўзларига ғилт этиб ёш келди. 
Мен алдаб-сулдаб зўрга юпатдим. Мирвали қўрқитиб 
юборганидан хижолат чекиб, шоша-пиша илжайди. 
Кўнглини кўтармоқчи бўлиб ҳар хил қилиқлар кўрсата 
бошлади. Умидахон ўзига келди. Қиқир-қиқир кула 
бошлади. Шундан сўнг хотиржамлик билан дарсни 
янгитдан бошладик. Умидахоннинг панкаси биз муҳтож 
бўлган кўргазмали қуролларга тўла экан. Нега папкаси 
дўнпайиб юради десам, эҳ-ҳе, унинг ичидагини кўриб 
огзим очилиб қолди: қурт, ёнғоқ, қовурилган данаг-у, 
қогозга ўралган пирожнийгача бор!

— ГТапканг буфет экан, — дедим.
Мирвали кўзлари ўйнаб қулт этиб ютиниб қўйди.
Умидахонга бу мақтов ёқиб кетиб бир ҳовуч данак- 

ни ўртага қўйди. Мазаси қанақа экан, деб бирпасда 
нрмини еб қўйдик. Қолгани билан дарс ўта бошладик. 
Қаторбешта данакни тиздик. Умидахонга кўрсатиб қай-

та-қайта санаб чиқдик. Кейин Умидахон орқасини ўги- 
риб турди, иккита данакни яшириб қўйдик.

— Хўш, оппоқ қиз, — деди Мирвали, — энди нечта 
қолди?

Умидахон партанинг устига қараб, қиқирлаб кула 
бошлади.

— Ҳа? — деди Мирвали, — нега куласан?
— Билмайди дейсизми?
— Нимани?
— Йўқолганини.
— Хўш.
— Чўнтагингизда! — деди у. — Топдимми?
— Тондинг, оппоқ қиз, — дедим шоша-ниша, — 

хўш, Мирвали аканг нечтасиии ўгирлаган экан, хўш?
Мирвали эса кўзлари олайиб:
— Нима деяпсан! — деб қичқирди.
— Жим, — мен уни зўрға босдим, — тентак, мисол 

учун айтяпман. Болага жонли тил билан гапириш 
керак.

Умидахон эса бирдан чапак чалиб овозининг борича 
чинқира бошлади.

— Мирвали ака ўгри экан! Иккитасини ўгирлапти.
— Яша! — Қувончдан Умидахоннинг елкасига бир 

туширдим. — Демак партада нечта данак қолипти.
— Учта!
— Аъло! — деб юборди Мирвали ҳам хурсанд бў- 

либ, — оппоқ қиз, мана бугун битта аъло олдинг!
...Шундай қилиб, Умидахонга арифметикадан уйга 

берилган вазифани ишлатдик. Иккаламиз ҳам чарча- 
дик. Гапиргани ҳолимиз қолмади. «Бундан кўра ҳам- 
молчилик қилган яхши экан», деди Мирвали. Мен эса 
дунёда ўқувчига маза-ку, ҳамма қийинчилик, ҳамма 
ташвиш бечора ўқитувчининг бошида экан, деб қўйдим.

...Қўнғироқ жиринглади.
Биз яна Умидахоннинг синфига йўл олдик. Энди 

қандай қийинчиликларга дуч келсак ҳам Умидахонни 
аълочилар сафига қўшмай қўймаймиз!

* * *

Дадам келди! Ўзим ҳам билмай қолдим. Маза қилиб 
ухлаб ётган эдим. Биров тонг саҳарда аста қулогим- 
дан тортди. Бувим деб кўрпага бурканиб олдим. Оёғим- 
ни қитиқлади. Кейин у юзимдаи-бу юзимдан ўпа бошла-

ди-ю, сесканиб қарасам... тепамда соқоллари ўсиб кетган 
дадам кулиб турибдилар.

* * *

— Пердингми?!
Мирвали ҳовлиқиб қўлларимдан маҳкам ушлаб, 

юзимга тикилиб қолди. У мендан баттар оқариб кет- 
ган, лаблари, кўзлари пир-пир учарди. Мен бўшашиб 
нартага ўтирдим.

— Йўқ.
— Яхши қилибсан, — Мирвали ёнимга чўккала- 

ди, — мендан бемаслаҳат бера кўрма.
— Хўп.
— Энг муҳими, ўзингни йўқотма, — деб тайинла- 

ди у, — гуноҳларингни ювдинг ҳисоб. Бунга мен гувоҳ- 
ман. Қўрқмасанг бўлади. Хатни топшираётганда, албат- 
та, ёнингда мен туришим керак.

— Яхши бўларди, — чўнтакдаги хатни ушлаб юра- 
гим яна шувиллади, — сен бўлмасанг, ўлай агар, ўзимни 
тутолмайман, хўп де, кечқурун топшира қолай. Қа- 
чонгача бунақа қийналиб юраман-а?

— Майли, — деди Мирвали шошиб, — майли, кеч- 
қурун мени кут.

* * *

Мирвали иккаламиз, кемага тушганнинг жони бир, 
деб дадамни кутдик. Дадам ишдан келиб ювинди. Ов- 
қатга ўтирди. Овқатдан сўнг газета тита бошлади. Да- 
дам буни атайлаб бизни қийнаш учун қилаётганга 
ўхшарди. Ниҳоят, газетадан бош кўтаришлари биланоқ. 
хатни секин олдиларига қўйдим. Дадам ажабланган- 
дек бир менга, бир хатга қараб, қўлига олди. Оҳ, 
тезроқ оча қолсалар дейман ва бу фикрдан чўчиб ту- 
шаман. Йўқ, яхшиси, тўхтаб турсинлар, йўқ. Унга 
қандай қарайман! Дадам буни сезгандай конвертни 
очишга шошилмасди. Ўрнидан турди. Жавонпинг торт- 
масидан қайчи олиб, конвертнинг бир чеккасини секин 
қирқа бошлади. Бўлди, дедим. Анави Мирвали эса лип 
этиб кўчага чиқиб кетди. Мен тентак нега хатни топшира 
қолдим. Аввал йиғлаб-сиқтаб узр сўрасам бўлмасмиди?

Мен кўзларимни чирт юмиб, тескари қараб олдим.
Бирпас кутдим. Ҳаммаёқ жим. Дадамдан садо чиқ-

мади. Яна ҳовлиқа бошладим. Дадам миқ этмади. Бир 
маҳал битта кўзимни очсам, дадам жилмайиб туриптм! 
Иккинчи кўзим ҳам очилиб кетди-ю:

— Ҳа? — дедим қўрқа-писа.
— Хўп ўқитувчинг бор-да, — дадам негадир жуда 

хурсанд эди, — олтин одам! Заводингизга экскурсин 
уюштирмоқчимиз, пахта териш машинаси ҳақида бо- 
лаларга гапириб берсангиз, қачон борсак, деб сўрабди. 
Бориб айт, ўғлим, қачон келсангизлар, бажону дил ку 
тиб оламиз.

Кўзларимга х.ам, қулоқларимга ҳам ишонмасдим' 

* * *

Ҳеч маҳал дарсда шу бугунгидек хурсанд, бема- 
лол ўтирган эмасман. Ўзимни қушдай енгил ҳис қи- 
лардим. Ҳаммага қараб илжайгим келарди. Танаффусни 
мендан қувноқ ўтказган бола бўлмаса керак!.. Мактабга 
келган заҳотим дадамнинг жавобини Ллижон Валиевич- 
га етказдим. У мамнун бўлди. Мен эса бениҳоя бахтиёр 
эдим. Бошлаган ишни бўшаштириб юбормайлик, деб 
Мирвали иккаламиз катта танаффусда Умидахондан 
хабар олдик. Арифметикадан уч олган экан. Қувон 
чимиз чексиз эди. Ҳамманинг олдида Умидахонни 
эркалаб сочидан тортиб қўйдим. Дарсга кирганда эса 
мен ҳам бахт ҳақида ёзганимни Ллижон Валиевичга 
тантана билан тонншрдим.

— Бахтни ҳар ким ҳар хил тушунаркан, — деди 
Ллижон Валиевич қоғозларни тез-тез кўздан кечириб, — 
аммо бир ўқувчи жуда яхши гап айтибди. Менга ёқди.

Алижон Валиевич жим бўлиб қолди, хаёлга толди. 
У бола ким экан? Ҳамма сабрсизлик билан Алижон 
Валиевичнинг огзига қарар эди!

— Мана, эшитинглар, — Алижон Валиевич ўқий 
бошлади. — «Дунёда бегуноҳ яшаш бахт экан!» Яхши 
гап-а, хўш, нима дейсизлар?

Бу, бу... менинг дафтарим эди!

Ю ЛДУЗ УЧДИ

Акбар билан ботинкани қўлтиқлаб тупроқ йўлдан 
куйиб-иишиб тоғамникига борянман. Акбар дастрўмо 
лининг учларини тугиб, бошига дўнпи қилиб олган. 
Дам бада.м тўхтайди. Дўпписини ариқдаги сувга ҳўл- 
лаб кияди ва орқасига аланглайди. Йўлда машина ту- 
гул эшак-арава ҳам кўринмайди-ю, ноилож яна орқам- 
дан судралади. Боя станцияда садақайрағочнинг ости- 
га кўлоплаб сув сенаётган чойхоначи:

— Кун қиаиқда юрмай, сабр қилинглар, машина 
ўтса ўзим тушириб юбораман, — деганда ҳам Акбар 
кўнмай ўжарлик қилган эди. Мана энди, юргани мадо- 
римиз йўқ. Акбар ҳам ҳолдан тойди, мен ҳам. Ариқ ёқа 
сидаги толнинг олачалпак соясида туриб манзилни 
мўлжаллаб кўрдим. Ҳа, ҳали талан йўл. Ўша, элас-элас 
кўриниб турган қўшқайрагочга етиб олишимиз керак. 
Хўш, энди нима қилдик, деб Акбарга ўгирилдим. У 
шимини тиззагача қайириб олган, оёгини сувга солиб 
мудрарди.

— 1IIу ерда кутайлик энди, — дедим.
Акбар рози бўлди. Мен ҳам унинг ёнига келиб чўк 

каладим.
Орадан қанча вақт ўтгани эсимда йўқ. Бир маҳал 

олисда чанг кўтарилди.
— Машина! — дедим.
Акбар кўзларини катта-катта очиб йўлга қаради ва 

дик этиб ўрнидан турди. Иккаламиз ҳовлиқиб машина 
га югурдик. Бироқ, машина келиб тўхташи билан қу- 
вончимиз бир пул бўлди. Шофёр баджаҳл одам экан. 
Кабинанинг эшигини зарда билан очиб, пастга туш- 
ди-ю, бизларга галати қараб туриб қолди. Унинг важо- 
ҳатипи кўриб, нима қилишимизни билмай қолдик, анча- 
дан сўнг қошларини чимириб:

— Бери кел, — деди.
Олдига бордим.
— Нега чойхоначининг гапига қулоқ солмадинглар. 

Шу офтобда йўл юриб бўладими-а?
Мен нима деб жавоб беришимни билмай:
— Ўртоғим... ўжарлик қилиб қўймади, — дедим.
— Э, ёш болалигингга б<>раркансанларде, — деди 

ва кабинага ўтирди, — сенларни деб, яқин йўлни қўйиб. 
буёқдан айланиб юрибман, чиқларинг.

Акбар иккимиз қўрқа-писа шофёрнинг ёнига ўтири

шимиз билан машина қаттиқ бир силкиниб ўрнидан 
жилди. Мана, кабинада ўтириб кетяпмиз. Шапкани 
қошларигача бостириб олган шофёр огзидаги папирос- 
ни буруқситиб тортгани-тортган. Қали қовоги очил- 
гани йўқ. Миқ этмайди. Гаиирмагани ҳам яхши, деб 
кетаётган эдим, йўқ, қишлоқнинг паст-баланд лой том 
лари, лайлак уя, илондек буралиб оқаётган сой олисда 
кўзга ташланиши билан:

— Қаёққа кетяпсизлар? — деди бир оз юмшаб.
— Тоғамникига.
— Ўртогимни бир ўйнатиб келай, депсан-да.
— Ҳа.
— Ўзи ёмон болага ўхшамайди-ю...
— Бир оз шўхроқ, — дедим.
— Ҳа, шундай экан!
Акбар юзини тескари буриб олди.
Қишлоққа етгач, машинадан тушиб қолдик. Машина 

чапга бурилиб, сой ёқалаб кетди.
Ўзимиз ҳам офтобда йўл юриб, бўладиганимиз бўл- 

ган экан. Тогамникига аранг етиб бордик. Кечгача ший- 
ионда дам олдик. Сойга бориб икки марта чўмилдик. 
Тогам овқатланиб бўлиб чайлага боринглар, деб тайин- 
лаб кетди. Салқин тушиши билан қовун полизга жўна- 
дик. Акбар қовоғи солиқ, камгап эди. Қовун нолизни 
ёқалаб бораётганимизда пайкалларда думалаб ётган 
апанас, босволди, шакарпалакларни кўриб:

— Тоғангга маза экан, — деб қўйди.
Тогам чайланинг олдида чўққайиб қумгонга ўт қа- 

лаётган экан. Бизни кўриб хурсанд бўлди. Ичкарига 
олиб кирди. Белидан қийиқчасини олиб, олдимизга ёз 
ди-да, топган-тутганини тўкиб ташлади. Полиздан қо- 
вун олиб чиқди. Энди чой дамлагани чайладан чиққан 
эди:

— Тогайиз ҳам болаликларида балодай шўх бўлган 
эканлар, — деб қолди Акбар.

— Қаердан била қолдинг?
— Пешонасидаги тиртигини қара!
Мен унинг нега индамай юрганини энди билдим. 

Боя шофёрга айтган ганимдан хафа бўлибди. Тавба, 
арзимаган нарсага қовоқ-тумшуқ қилиб юрибди-я.

— Ия, жиян, нега қараб ўтирибсизлар, — деди қум- 
гон кўтариб кирган тогам.

Тогам қу.мгонни оҳиста ерга қўйиб, ёнимга чордана 
қурди. Нон ушатди. Мен Акбар билан орамизда бўлган

гапни эшитиб қолдимикан, деб зимдан тоғамга разм 
солдим. Тоғам эса,одатдаги жилмайишини қўймай, ёни- 
дан пичоқ олиб, қовунни тилимларкан:

— Бай, бай, бай, — деди бош чайқаб, — қани олинг- 
лар.

Қовунни туширдик. Устидан кўк чой ичдик. Мен 
қумгонда қайнаган чойнинг бунақа ширин бўлишини 
энди билдим. Чойдан сўнг, Акбар билан полизни айла- 
ниб томоша қилиб келдик. Чайлага қайтиб келганимиз- 
да кеч кириб қолган эди. Акбарнинг ҳам кайфи энди 
яхши, менинг ҳам алланечук руҳим тетик эди. Тогам 
чайла олдидаги супачага жой солиб, ёнбошлаб ётган 
экан.

Ойдин кеча, ғир-гир шабада ананаснинг ҳидини ди- 
моққа уради, полиздаги чигиртка ва яна аллақандай 
жониворларнинг сирли товуши қулоққа чалинади. Сой- 
нинг шовуллашига қўшилиб, қаердадир мотор гувил- 
лайди. Олис-олисда, симёгочларда йилтираган чироқ- 
ларга қараб хаёл суриб ўтирган эдим, шундоқ тепамиз- 
да кўз қамаштириб юлдуз учди.

— Тавба, — деди тоғам юлдуз қолдирган опноқ изга 
қараб, — болалигимда ҳар кимни ўз юлдузи бор, юлдуз 
учса одам ўлади, деган чўпчакка ишонар эдим. Х,атто 
жиян, мен сенга айтсам, ўз юлдузим учганини кўрган- 
ман. Аммо мана, кўриб турибсан, ўлганим йўқ.

Акбар ҳайратдан энтикиб:
— Қизиқ-ку! — деди.

Мен тоғамга яқинроқ сурилиб ўтирдим.
— Қачон, тоға?
Тогам жим бўлиб қолди. Сой бўйлаб ўрмалаб кела- 

ётган машинанинг қора зулматни тешиб, кўз қамашти- 
раётган чироқларига тикилганча хаёлга толди. Акбар 
саРри чидамай тиззасини маҳкам қучоқлаб олди.

Машина жуда яқинлаб қайрилди ю, қўшқайрагоч 
кўланкасини бутун полиздан судраб ўтди.

— Шунақа, жиян, — деди тогам, икки қошининг ўр- 
тасидаги бошмалдоқдек тиртиғини ушлаб, — бу, ўша 
чўпчакка ишонмаган куним бўлган. Аммо баъзилар ўй- 
лагандек шўхликнинг оқибати эмас.

Баданимдан чумоли ўрмалагандай бўлди-ю, ер таги- 
дан Акбарга қарадим. У эса кўзларини яширди. Тоғам 
бизнинг хижолат чекаётганимизни сезди шекилли, гап- 
ни улаб кетди.

— Бир воқеадан кейин «одам ўлса юлдуз учади», 
деган гаига ишонмай қўйдим.

— Қанақа воқеа, тоға? — деб сўрадим.
Тогам одатдагидай мулойим жилмайди:
— Ухлаб қолмайсизларми?
Акбар ердан кўзини олиб:
— Йўг-е! — деди.
— Майли, айтиб бера қолай, — тоғам уюшиб қолган 

тиззасини уқалаб, чордана қуриб ўтирди. — Мана шу 
полизнинг ўрни катта яйлов эди. Сойнинг ёқасида одам 
кириб бўлмайдиган тўқай бўлиб, баҳор келди дегунча 
гавжум бўлиб кетарди. Шаҳардан одамлар бу ерга овга 
чиқарди. Бу ерларда ёввойи ўрдак, каклик кўи бўлар 
эди.

Колхоз янги тузилган йиллар эди. Мен у пайтда ёш 
эдим. Мактабда ўқир, таътил бошланиши билан дадам- 
га кўмаклашар эдим. Дадам колхознинг молини боқар- 
ди. Бир куни у зарур юмуш билан шаҳарга тушиб кет- 
ди-ю, бутун иш ўзимга қолди. Белимга нон тугиб олар- 
дим-да, қўйларни ҳайдаб сойнинг нариги бетига ўтиб 
кетардим. Негаки, у томонлар қалин ўтлоқ бўлиб, қўл 
тегмаган эди. Шу кезлари қишлоқ нотинч эди. Ер-сув- 
дан айрилган аламзада бойлар ё уларга сотилган ишонч- 
сиз кишилар ҳар хил йўллар билан колхозга кириш- 
га уринар ва колхозга путур етказар эди. Колхоз ак- 
тивлари ҳақида бўлмағур гап тарқатар, омборни та- 
лаб ё бўлмаса ничан гарамига ўт қўйиб кетар эди. Бун- 
дай воқеа бизнинг колхозда ҳам бўлган. Бир куни сой 
бўйида молларни боқиб юрсам, олисда отлиқ кўринди. 
У мени кўриб имлади. Олдига бордим.

— Отинг нима, ука? — деб сўради мулойимлик би- 
лан отлиқ.

Айтдим. У ниманидир ўйлаб қолди-да, сўнг отдан 
тушиб:

— Қани, мен билан юр-чи, иним, — деди.
Номаълум киши отни қўйиб юбориб, қиргоқдаги

жийданинг тагига бошлади. Уртага қийигини ёзиб, хур- 
жундан суви қочиб қолган иккита зогора нон, бир ҳовуч 
майиз, қанд олиб қўйди. Мен қумгонда чой қайнатдим. 
Ган орасида қишлоқ янгиликлари, молларнинг кимга 
қарашлигини сўради.

— Идоранинг олдида чойхона бор-а?
— Ҳа.

— Чойхоначини танийсанми? — сўраб қолди у.
Мен танир эдим. Мулойим, ширинсўз, икки қўли

доим кўксида бу киши колхозга яқинда келган, сало- 
матлигининг мазаси йўқ эди. Икки ганнинг бирида 
бошқалар қатори далага чиқиб кетмон чонолмаслигига 
ачиниб қўяр эди. Визга доим қанд-қурс бериб турарди. 
Шунинг учун болалар уни яхши кўрардилар. Эр-хотин 
идоранинг орқасидаги ички-ташқили катта ҳовлида ту- 
ришарди. Вир қўй, бир сигири бор эди. Мен уларни ҳар 
куни нодага қўшиб олиб кетар эдим.

— Иним, — деди, — бир юмуш бор сенга.
— Майли, айтинг, — дедим.
У негадир узоқ ўйланиб турди-да, сўнг менга син- 

чиклаб қараб:
— Ўтган ҳафта қўшни колхоз омборига ўт қўйиб 

кетишибди, — деди, — эшитгандирсан?
— Ҳа, — дедим.
— Улар уч-тўрт киши экан. Омбор қоровули ҳам 

улар билан бирга экан, қочиб қонти. Унинг узоққа ке- 
толмаслиги аниқ. Негаки, оёғидан ўқ еган. Қаердадир 
яшириниб юрибди, тушундингми? Эшитишимча, у ана 
ўша чойхоначи Ҳожи аканинг узоқ қариндоши экан.

У нима мақсад билан бу ерга келганини айтди. Ке- 
таётганда эса «кўз-қулоқ бўлиб юр, мен яна келаман», 
деб гайиплади. Шу куни кечаги номаълум кишининг 
гаплари билан бошим гангиб юрди-ю, кечқурун моллар- 
ни ҳайдаб келганимда, бир нарса эсимга тушиб, юра- 
гимда шубҳа уйғонди. Илгари қўй-сигирни Ҳожи ака- 
нинг отхонасига ўзим ҳайдаб олиб кириб қўярдим. Ҳо- 
жи ака «раҳмат, ўглим», деб миннатдор бўларди. Яқин- 
дан бери хотини эшикда иойлаб турадиган бўлди. Ву 
ҳам майли. Илгари ташқари ҳовлида Лли деган бола 
ётиб юрарди. Етим эди. У сув ташиб, ўтин ёриб чойхо- 
начига қарашиб турарди. Яқиндан бери қишлоқ нотинч, 
биров майда-чуйдани кўтариб кетмасин, деган баҳона 
билан Алини чойхонада қолдирадиган бўлди.

— Тавба, — деди бир куни Али қулоғимга шип- 
шиб, — Ҳожи ака ҳам қизиқ-а! Утган ҳафта от сотиб 
олган эди. Қачон қарасанг отхонада туради, эгарлан- 
ган, ҳатто кечқурун ҳам эгарини олмайди.

Мана шу гаплар хаёлимдан ўтди-ю, уч кундан кейин 
келган янги танишимга айтдим. У яна кўп нарсаларни 
сўради. Хуллас шу куни менга қизиқ бир топшириқ бе- 
риб, жўнади. Топшириқ шундан иборат эдики, мен ни-

ма бўлса ҳам бугун тунда Ҳожи аканинг ташқари ҳов- 
лисида ётишим керак. Ярим кечадан кейин дарвозани 
оҳиста очиб қўяман. Шу куни кечгача ўйлаб-ўйлаб бир 
қарорга келди.м.

Молларни вақтлироқ, хотини кўчага чиқиб пойлаб 
турмасдан ҳайдаб келаман-у, ана шу ғарамга яширина- 
ман. Шундай қилди.м ҳам!

Тун. Ҳаммаёқ жимжит. Фақат отхонадаги отнинг 
беда чайнаши-ю, ичкари ҳовлидан аҳён-аҳён Ҳожи ака- 
нинг овози эшитилади, холос- Мен ғарамнинг тепасида 
осмонга қараб чалқанча ётибман. Устимга икки боғ бе- 
дани ташлаб қўйганман. Бир маҳал шундоқ ёнги- 
намда шивир-шивир гап эшитилди.

— Юракдан берган экан, — деб ҳиринглаб кулди 
Хожи ака.

— Эҳтимол яхши-да, — деди бегопа бир товуш. Пи- 
чаннинг орасидан қарадим. Кеча ойдин бўлгани учун 
улар яққол кўринарди. Бегона киши тескари қараб тур- 
гани учун юзини кўролмадим. У дарвозани кўздан ке- 
чирди. (Яхонага кириб чиқди. Унг оёгини аранг суд- 
раб юришини кўриб, қўрқувдан қалтирай бошладим. 
Чойхоначи қўлидаги лампани пуфлаб ўчирди-да:

— Қани, юринг энди, — деди.
— Тавба, — деди номаълум киши гарамга яқин ке- 

либ, — негадир юрагим гаш. Негалигини ўзим ҳам бил- 
майман. Бу сабил, — у сонига уриб қўйди-да, давом 
этди, — тезроқ тузала қолса эди, жўнаб кетардим.

Гарам шитирлай бошлади.
— Ни.ма қиляпсиз? — деди Ҳожи ака нороэи оҳанг- 

да, — ҳой, сизга нима бўлди. Ҳар куни шу аҳвол-а!
Бегона киши қўлидаги хаскаш билан гарамнинг у- 

ёқ-буёгини титкилаб:
— Кўнгил хотиржамликка не етсин! — деди.
Чойхоначи овозсиз кулди.
— Балли-е, — деди у, — шу юрак билан ҳали...
Шу найт биров боши.мга мих қоққандай бўлди. Ал

ланарса икки қошимнинг ўртасини тилиб кетди. Қўлим 
билан чангаллаб олдим. Уёги эсимда йўқ. Алламаҳал- 
да ҳушимга келиб, кўзимни очаман дейман, очолмай- 
ман. Кипригимда қон қотиб қопти. Бир амаллаб кўзим- 
ни аранг очдим-у, похолни титиб, бошимни кўтармоқчи 
бўлди.м. Кўнглим нари бориб, бери келарди. Осмондаги 
гуж-гуж юлдузлар назаримда сакраб ўйнарди. Биттаси 
оппоқ из қолдириб, кўз қамаштириб учди! Тамом, де-

дим. Анчагача кўзларимни юмиб, қимир этмай ётдим. 
Бир маҳал уёқ-буёгимни ушлаб кўрсам, йўқ, тирик- 
ман, шундан кейин бояги чўпчакка ишонмадим-қўй
Д И М .

...Тогам ниманидир эслаб жимгина кулди. Кейин 
ўзича негадир бош чайқаб қўйди. Дкбар эса бутун ву- 
жуди билан берилиб эшитаётган экан, қаттиқ энтикди. 
Мен тогамнинг қўлидан ушладим.

— Хўш, ундан кейин-чи, — дедим сабрсизлик би- 
лан, — ундан кейин нима бўлди?

— Бир амаллаб судралиб пастга тушдим, — деди 
тоғам, — бир қўлим билан иешонамни маҳкам ушлаб 
дарвозага етиб олдим-у, очаман дейман, қани очолсам. 
Танбани кўтараман, деб икки марта ўтириб қолдим. 
Ташқарида уч-тўрт ода.мнинг шивир-шивири эшитилди. 
Бор кучимни йигиб танбани четга суриб илгакни ту- 
ширдим. Дарвозанинг бир қанотини оҳиста очишим би- 
лан қуролланган уч-тўрт киши оёқ учида шипиллаб ич- 
кари қовлига кириб кетишди.

Кўп ўтмай Қожи ака билан қариндошини олдилари- 
га солиб чиқишди. Мени эса ўша заҳоти касалхонага 
олиб кетишди...

Акбар билан ўринга ётиб ҳам, анчагача уйқумиз 
келмади. Тогам: «Ухланглар, барвақт уйғотаман», деб 
фонис кўтариб сувдан хабар олгани кетди. Акбар тогам- 
нинг ҳикоясидан қаттиқ таъсирланибми ё бояги ноўрин 
айтган гаиидан хижолат чекибми, ишқилиб бир-икки 
чақирсам индамай бошини қўлига қўйганча хаёлга чў- 
миб ётарди. Мен ҳам осмондаги сон-саноқсиз юлдуз- 
лардан кўз узмай ёта-ёта энди мудраганимда кўз қа- 
маштириб юлдуз учди.

ҚАВАСИМ КЕЛДИ

Остонада ўтирсам Қўчқор чиқиб қолди, у хурсанд 
кўринади. Нима гап десам, қўлимга ёпишиб, юр, дейди. 
Ке, қўй, офтобда исиниб ўтирганим маъқул, десам ҳам 
юрасан, деб оёгини тираб олди. Эриниб зўрга ўрнимдан 
турдим. Орқама-орқа ҳовлига кирдим. Қўчқор югуриб 
отхонага ўтиб кетди. Нима гап, деб турсам, бир маҳал 
инқиллаб-синқиллаб нарвон кўтариб чиқди.

— Юр, тезроқ,томошадан қоласан!
I I 1

Қанақа томоша?
— Эй, юрсанг-чи, кейин биласан, — деди у нарвон 

пинг бир учидан судраб. Ҳайрон бўлиб орқасидан бор 
дим. У нарвонни қўйиб чиқди-да, деворга миниб олди.

— Ҳой, яхши қиз, отингиз нима? — деб ган отди 
Қўчқор аллакимга,— битта қаранг, ойимнинг ўсма- 
ларидан олиб чиқиб бераман.

У қошларини галати қилиб қоқиб \ам қўйди. Оёгим- 
ни нарвоннинг почасига қўйганимча, кўзларимга ишон- 
май туриб қолдим. Шу ўзимизнинг Қўчқорми, а? Тавба, 
қиз бола билан ганлашиш уёқда турсин, қорасини кўр- 
са кўчанинг у бетига ўтиб кетадиган Қўчқордан шунақа 
гаплар чиқиши хаёлимга \ам келмаган эди. У яна қи- 
қирлаб кула бошлади. Девордан кесак кўчириб отди. 
Қўшниникидан садо чиқмади. Биров: «Ҳой, нима қил- 
япсан», \ам демади. Қўчқор жўрттага мени лақил- 
латяпти, деб девордан қарасам, бир бола \афсала билан 
\овли супуриб юрибди. Шу. Бошқа \еч ким йўқ.

— Кимга гапиряпсан, Қўчқор?
— Кимга бўларди, анавига-да, — деди у болага яна 

кесак отиб. — Ҳо, чаққон-чаққон супуришларини!
Қўчқор дам кўзларини сузиб, дам жилнанглаб бола- 

нинг жигига тега бошлади. Бироқ бола унинг калака- 
ларига миқ этмас, \овлининг \ар ер-\ар еридан тўплан 
ган ахлатни челакка солиш билан банд эди. Мен Қўч- 
қорнинг қилиқларига кула бошлаган эдим, бола чидаб 
туролмади, деворга яқин келди. У ориқ бўлганидан жу- 
да новча кўринди мснга. Сепкилли бурнининг учига 
илиииб турган кўзойнак орқасидаги дардли кўзларига 
қараб, негадир галати бўлиб кетдим. Мен шундай бўл- 
диммикин десам, йўқ, Қўчқор \ам довдираб қолди. У:

— Ҳа, нега ўқраясан, — деди бурнини тортиб.
Бола индамай бир Қўчқорга, бир менга тикилиб

турди-да, кейин:
— 1\иладиган ишинг йўқми? — деди.
— Ие, вой, нега бўлмас экан.
— Бор, — деди бола кўзойнагини тўгрилаб, — бор, 

бўлмаса ўша ишингдан қолма. Нима қиласан одамнинг 
жиғига тегавериб. Душман одам қўшнисининг девори 
дан мўралайди.

Кўчқорнинг кўзлари олайиб кетди.
— Ким душман?
— Сен!

Э, оғзингга қараб гапир! — жа\лим чиққанидаи

айтишга айтиб қўйиб, тилимни тишлаб қолдим. Вила- 
ман, Қўчқорнинг одати ёмон, сагал ёнини олсанг, лов 
этиб ёнади-кетади. Ҳозир ҳам шундай бўлди. Вужуди 
қалтираб, кўзлари чақнаб кетди. Индамасам девордан 
ошиб тушиб ҳалиги болани урмоқчи. Қўлидан маҳкам 
ушлаб, аранг пастга судрадим.

— Ке, қўй, ўша билан тенг келасанми?
— Кўр.майсанми! — деди Қўчқор жаҳлидан туш- 

май, — қараб турсин!
— Ўзи ким?
— Ким билади. Шу ҳовлида бир ҳафтадан бери най 

до бўлиб қолди. — Қўчқор тишларининг орасидан чирт 
этиб тупурди. — Ҳали беҳи тераётиб қарасам, картошка 
артиб ўтирган экан. Қиз бола!

Қарасам Қўчқорнинг нна кўзлари олайиб, қўли тит- 
раяпти.

— Шу қиз боладан хафа бўласанми? Юр, нхшиси, 
остонага чиқиб исиниб ўтирамиз. Куз офтоби фойдали 
бўлармиш. Валки даданг ҳам келиб қолар.

— Рост айтасан, ҳозир сўрай-чи,— деди Қўчқор,— 
ойи!

Ровонда кўрпа қавиб ўтирган онаси ойнадан бошини 
чиқариб, Қўчқорни уришиб берди

— Мунча шанғилламасанг. Нима дейсан?
— Дадам келадиларми?
— Ҳовлининг бир бошидан бақирмай, шуни келиб 

сўрай қолсанг бўлмайдими. Келади. Ишхонада ётиб. 
қолмайди-ку, келади.

Қачон?

— Билмадим. Вақтим бўлса, тушда овқатлангани 
кираман, дегандилар.

Қўчқор икковимиз бошлашиб кўчага чиқдик.
Қўчқорнинг дадаси машина қайдайди. Шофёр. Баъ- 

зи-баъзида овқатлангани уйига келиб туради. Машина- 
нинг калитини чўнтагига солиб, кириб кетди дегунча, 
Қўчқор иккаламиз кабинага чиқиб олиб, роса ўйнай 
миз.

Ширин хаёллар билан Қўчқорнинг дадасини пойлаб 
остонада анча ўтирдик. Кун чарақлаб турибди-ю, иси- 
майди одам. Олма-ўрикларнинг уч-учида оловланаётган 
барглар чирт-чирт узилиб дам бошингга, дам оёгинг 
остига қўнади. Катта йўлдан тилларанг баргларни 
икки томонга сачратиб гиз-гиз машина ўтиб турибди. 
Сариқ, оч-сариқ, қизил баргчалар машиналар кетидан 
елиб-югуриб ҳолдан тойгач, яна аста ерга бош қўяди. 
Дарахтда қарға қағиллади. У огзидаги ёнгоқни туши- 
риб юборган эди, симёгочда ўтирган олгирроғи илиб 
қочди. Қўшни бола олдимиздан шипиллаб ўтиб кетди. 
Қўчқор яна гап отади, деб турган эдим, йўқ, хайрият, 
юзини тескари ўгириб, тўнгиллаб қўя қолди.

Кўп ўтмай қўшни эшикдан қордек оппоқ дока рўмол 
ўраган бир кампир чиқди. У кўчанинг уёқ-буёғига 
бир-бир қаради-да, ҳассасига таяниб, қалтирай-қалти- 
рай остонага ўтирди.

— Бувиси шекилли,— дедим Қўчқорга.
— Узига ўхшаб кўзойнак тақаркан,— деди Қўч- 

қор, — тагин битта эмас, иккита-я.
Кампир юзини офтобга тутиб, кўзларини юмиб олди.
— Ухлаянти, — деди Қўчқор пиқ этиб кулиб.
— Қўйсанг-чи, кап-катта одам кўчага чиқиб ухлай- 

дими?
— Ишонмайсанми?
— Бўлмаган гаи.
— Ия, вой, сен қизиқ экансан-ку. Мен сенга бир- 

икки марта ёлгон ганирганманми, а? Тўхта, мана ҳозир 
кўрасан!

Қўчқор кампир ўтирган эшикдан икки метр берироқ- 
ни мўлжаллаб кесак отган эди, кампир кўзини очиб 
осмонга қаради. Шу пайт тепадан бир тўда олақарга 
қагиллаб ўтиб кетди.

— Ҳой, қоқиндиқлар, — деди камиир бизга қараб.
Қўчқор қай аҳволга тушганини билмадим-у, аммо-

лекин кампирнинг ингичка товушини эшитиб, ўтирган

жойимда қотиб қолдим. Сезди. Аниқ. Қари одам, кўнг- 
ли оғриди-да. Бўлмаса бекордан-бекорга чақирармиди?

— Яхши бўлмади, Қўчқор, — дедим секин.
Бекор гапирибман, бечора Қўчқор бусиз ҳам мендан

бешбадтар бўлиб ўтирган экан. Бир нима демоқчи эди, 
тили гапга келмай, бурнини тортиб қўя қолди. У ҳам, 
мен ҳам ёнимизга қарагани ботинолмай турганимизда 
кампир яна чақирди. Бу гал унинг товуши кишига дал- 
да берадиган, юмшоқ, майин эди.

— Тур ўрнингдан, — дедим, — қилғиликни қилиб 
қўйиб, бормасак хафа бўлади.

Кампир бизни кулиб қаршилади.
— Бўйларингдан қоқиндиқлар, ҳали анави ерга бир 

нарса тап этиб тушгандай бўлдими? Қаранглар-чи, қар- 
ға ёнгоқ ташлади шекилли.

Қўчқор менга қаради, мен унга. Қани биттамиздан 
садо чиқса. У бизнинг қимир этмаганимизни кўриб, ҳас- 
сага суяниб ўзи ўрнидан турди. Ҳасса билан хазонни 
титиб кўрди. Ҳеч нима тонолмай келиб жойига ўтирди.

— Бекорга овора қилдим сизларни, гиргиттонлар, — 
деди. — Қаричилик-да, бўлмаса оёгим тагига тушган 
нарсанинг нималигини ажратолмай ўтираманми. Бу 
йилдан мазам йўқ, кўзим ҳам бурунгидек эмас, хирала- 
шиб қолган десам, неварам, янги ойнак тақсангиз, кў- 
зингиз бояги-бояги бўлади, деб енгади. Ҳали шу топда 
ойнак қидириб кетди. Бола-да! Ўғил бола бўлса ҳам 
жуда ювош. Ота-онаси мени шунга ишониб команди- 
ропда юрибди. Бола бечора бир хилларга ўхшаб ўйнай- 
кулай демайди. Ўқишдан келади-ю, иш билан куймани- 
шиб кетади. Қозон-товоқдан қутулиб, ярим кечагача 
дарс қилади. Бир қошиқ овқатга қарашиб юбора қолай 
десам, кўзим ўлгурдан қўрқаман.

КамПир кўзларини юмиб олган, бизга гапиряптими ё 
ўзичами ажратиб бўлмасди. Кампирнинг борган сари 
ёйилиб гапириши кўнглимнинг бир чеккасини хира қи- 
либ турган бояги гашликни ҳам тарқатиб юборгандай 
бўлди. У ҳамон гапирарди. Биламан. Қари одам бир 
гапга тушдими, тўхтатиб бўлмайди. Бироқ мен ҳозир 
унинг сергаплигидан хурсанд бўлиб кетдим.

— Шунақа, — деди кампир, — одам қариганидан 
кейин бамисоли боладек бўлиб қоларкан. Вой, ўлмасам, 
ўзимнинг ҳам эсим қолмапти. Кастрилдаги сут хонтах- 
танинг устида очиқ қолаверибди. Мушук тегдими?

Кампир инқиллаб-синқиллаб ўрнидан турди-да. Ҳас 
сасини дўқиллатиб ичкарига кириб кетди. 115

— Ўх! — деди Қўчқор. — Яхшиям сут эсига тушди, 
бўлмаса тарс ёрилиб ўлардим. Сенга ҳам қойилман-е.

— Ҳа?
— Огзингни очиб, эшитиб ўтирибсан-а! Тавба, ганни 

қисқа қил, деб шунча туртаман, миқ этмайсан-а. Эсиз, 
шунча вақт бекор кетди.

— Остонада ҳам ўтирардик-да, — дедим, — қайтага 
камнирнинг хурсанд бўлгани қолди, бечора юрагини 
бўшатиб олди.

Қўчқор билан қайтиб келиб яна остонага ўтирдик. 
Иккаламизнинг кўзимиз катта кўчада. Бироқ самосвал- 
дан дарак йўқ. Куз кунлари қисқа, бир тутам бўлади, 
дейишар эди. Тўгри экан. Ҳалигина тепамизда чарақлаб 
турган офтоб бирпасда кўчанинг бошидаги қўшқайра- 
ғоч орқасига ўтиб қолибди.

— Даданг келмайди, — дедим ҳафсалам пир бў- 
либ, — келадиган бўлса шу пайтгача келарди.

— Тўғри, — деди Қўчқор ҳам, — энди биратўла кеч- 
ки овқатни мўлжаллаб келади.

Шундайлиги аниқ бўлса ҳам, негадир умид узолмай 
яна аичагача кутдик.

— Ке, мундоқ қиламиз, — деди Қўчқор бирдан, — 
дадам дорихонанинг олдидан ўтади, шундайми?

— Хўш?
— Бориб кутамиз. Ишчилар ўша ерда катта зовур 

қазишяпти. Уни ҳам кўрамиз. Машина ўтиб қолса тўх- 
татиб, маза қилиб ўтириб келамиз, қалай?

— Қойил! — дедим, — юр.
Дорихонага қараб кетдик. Қўчқор худди билгандай 

ганирган экан: олисданоқ дорихонанинг ёнгинасида 
турган таниш самосвал машинага кўзимиз тушди. Ма- 
шинанинг олдида эса беш-олтита майда-чуйда болалар 
ўралашиб юришар эди. Қўчқорнинг дадаси муюлишда, 
тамаки дўконининг олдида орқасини ўгириб, сотувчи 
билан ниманидир гаплашиб турибди. Шу найт Қўчқор 
ҳам, мен ҳам аграйиб қолдик. Машина тўсатдан бир 
силкинди-ю, қийшайиб настга юриб кетди. Уч-тўртта 
бола ўзини кабинадан пастга ташлаб қочди. Кўчани ке- 
сиб ўтаётган йўловчи овозининг борича қичқириб аранг 
ўзини четга олиб қолди. Қўчқорнинг дадаси машинага 
югурди. Сотувчи дўконнинг ойнасидан бошини чиқариб 
қаради. Қўчқор эса кўзларини катта-катта очиб, дағ- 
даг титрарди. Мен қичқирай дейман-у, бироқ овозим

чиқмайди. Бирдан х,ушимизни йиғиб машинага қараб 
чопдик. Югуряпмиз-у, қўл-оёгимиз титрайди. Яна икки- 
уч метр юрса тамом, зовурга — ишчиларнинг устига ағ- 
дарилади. Худди шу пайт дорихонадан бир бола чиқиб 
қолиб ўзини машинага отди-ю, машина зовурнинг огзи- 
да тўхтаб қотди. Шов-шувга зовурдаги ишчилар бош- 
ларини кўтариб қарашди. Биз етиб келганда, Қўчқор- 
нинг дадаси ранги ўчиб ниманидир милиционерга ту- 
шунтирмоқда эди. Олдига боришимизни ҳам, бормаси- 
мизни ҳам билолмай берироқда туриб қолдик. Мили- 
циопер дадасининг гапига бош чайқай-чайқай йиғилган 
одамларни тарқата бошлади.

Х,ар куни: «Қани, азаматлар, машинага чиқиб олинг- 
лар», дейдиган одам бугун бизларни кўрса ҳам бир оғиз 
гапирмади. Унинг қовоги солиқ эди. Дадаси кабинага 
ўтирди-да, машинани хиёл орқага буриб, шундоқ ёни- 
миздан ўтиб кетди. Бизга ҳатто қайрилиб ҳам қара- 
мади.

Қайтиб келганимизда машина Қўчқорларнинг уйи 
олдйда турар эди. Кабинанинг эшигини тортиб кўрсак, 
берк. Ичкарига кирдик. Дадаси водонроводнинг тагида 
юз-қўлини юваётган экан.

— Бир палакатингиз арипти, — деди онаси бир коса 
овқатни хонтахтанинг устига қўйиб, — машина одам- 
ларнинг устига агдарилса нима бўларди! Эҳтиёт бўлсан- 
гиз бўлмайдими. Нега машинадан туша қолувдиз?

— Боя айтдим-ку, папирос олмоқчи эдим, — деди 
дадаси уҳ тортиб. Сўнг косага нон тўграй бошлади, — 
дорихона олдида «Беломор» йўқ экан. Ярим остановка 
нарироқдаги будкада бор, деди сотувчи. Машинани ор- 
қага қайтаргани эриниб ниёда бора қолувдим. Шошиб 
машинанинг калитини олмабман. Бахтимга ўша бола 
бўлмаса...

— Хайрият-ей,— Қўчқорнинг онаси кўкрагига туф- 
туфлаб қўйди,— ким экан, қанақа бола, нега уйга бош- 
лаб келмадингиз?

— Кимлигини билолмадим, — деди, — отинг нима, 
кимнинг ўглисан, айт, ота-онангнинг олдига бориб мин- 
натдорчилик билдирай, десам ҳам айтмай кетиб қолди. 
Қўрққанимдан юзи ҳам эсимда қолманти. Фақат кўз- 
ойнаги борлигини биламан.

Қўчқор иккаламиз шолгомдек қизариб, индамай бо- 
шимизни эгиб турардик. Чунки биз уни дарров таниган- 
дик. У янги қўншимиз, кўзойнакли бола эди. Қўшни бо-

ланинг деворга яқин келгандаги жавдираган дардли 
кўзлари, бизга ёнғоқ топиб бераман, деб хазон титган 
камиир кўзимга кўриниб кетди.

Дадаси кетиши билан Қўчқор икковимиз деворга 
нарвон қўйиб, секин қўшниникига қарадик.

Кампир ҳовлининг ўртасида турибди. Жилмайиб 
дам-бадам уёқ-буёққа қарайди, аланглайди, афтидан, 
невараси олиб келган кўзойнакдан хурсанд эди. Еюла 
эса, бувисининг дам уёнига, дам буёнига ўтиб, қувон- 
чини яширолмасди.

Хуллас, боланинг ҳам, ёруғ дунёни яна ёруғроқ кў- 
ра бошлаган кампирнинг ҳам юзидан кулги аримасди.

Назаримда, чарақлаб турган офтоб ҳам бор-йўқ ну- 
рини шу ҳовлига тўкиб, шу ҳовлини яна кўпроқ иситиб 
тургандек эди. Қўчқорга қарадим, Қўчқор юзини теска- 
ри ўгириболган, тез-тез бурнини тортиб қўярди. Умрим- 
да бировга ҳавасим келган бола эмасдим. Ростини айт- 
сам, шу топда кўзойнакли боланинг ўрнида бўлишни 
жуда-жуда хоҳлардим.

ЎРИК

Мирқобил яқин орада бунақа зериккан, ёлгиз қолиб 
бунақа диққинафас бўлган эмас. Негаки, қадрдон ош- 
наси доимо орқасидан соядек эргашиб юргувчи эди. 
Буни қарангки, куни кеча ўша ошнаси дадаси билан 
Бўстонлиққа кетган эди, ҳалигача дараги йўқ. Мирқо- 
билни ҳам таклиф қилишУан эди. Дадамнинг ўртоғи 
ҳам кетяпти, қизи лагерда экан, тайёр машина, юр, сен 
ҳам ўйнаб келасан, деб Асқар ҳовлиқиб чиқди. Аммо 
Мирқобил бегона одамнинг олдида иймандими, ё ҳаф- 
саласи келмадими, кўнмади. Аттанг, чакки қилган экан. 
Мирқобил кўчага чиқди, уйга кирди, ўзини қўйгани 
жой тополмай қолди. Ойиси: «Бекор лақиллаб юрмай 
у-бу иш қилсанг-чи», деган эди, коптокни қўлтигига 
уриб нариги маҳаллага борди. У ерда ўзига ўхшаб зе- 
рикиб ўтирган уч-тўрт болани тўплаб ўйинни бошлаган 
эди, биттаси расво қилди. У тўп ўлгур дарвозага эмас, 
бировнинг кўчага қараган деразасига қараб учиши би- 
лан Мирқобил коптокдан ҳам воз кечиб «иссигида» 
қочиб қолди. Уйда тоза хуноби чиқиб ўтирган эди, кўча 
эшик «гийқ» этиб очилди.

— Мирқобил!
— Пормисан!— қийқириб юборди Мирқобил ўртоғи- 

ни кўриб.— Қаёқларда қолиб кетдинг, Асқар?
Асқар, э, қўявер, дегандек қўл силтаб, Мирқобил- 

нинг ёнига чўккалади, чуқур «уф» тортди, кейин ошна- 
сига қараб:

— Маза қилдинг!— деди.
— Мен-а?
— Ҳа.
— Ол-ла!— деб юборди Мирқобил ва эси жойидами 

дегандай ошнасининг елкасидан ушлаб кўзларига қа- 
ради. Асқарнинг кўзлари жуда-жуда маъюс, худди 
йиглайвериб нурсизланиб қолган одамнинг кўзларига 
ўхшар эди.

— Ҳа, нима ган?
— Э, сўрама,— деди Асқар — тоққа кетаётганимда 

ёмон бўлмади. Атрофда бодринг, қовун полизлар. Оз- 
роқ юргач қир-адирлар бошланиб, олис-олислардаги по- 
даларни кўриб кўзларим жавдираб қолди. Қани энди 
Мирқобил билан биз қам уч ой шаҳарда юрмай, мана 
шунақа қир-адирларда маза қилиб дам олсак, деб ўй- 
ладим. Иккаламиз бир подачилик қилиб, оёгини зўрга 
судраб юрган илатоз-илатоз қўйларни ҳам уч ойда пуф- 
факдек семиртириб, бўрдоқига айлантириб юборар- 
дик-а!— деди Асқар.— Мен тулпор отга миниб яхши- 
яхши, сер ўт яйловларни тониб келиб сенга айтардим. 
Сен қўй-қўзиларни ўша яйловларга ҳайдаб кетиб, кеч- 
гача тўйдириб келардинг!

Мирқобилнинг энсаси қотди.
— Нима-нима? Сен тулпор отга мнниб яхши ўтлоқ- 

ларни тониб келасан-у, мен нода боқаманми? Кани, 
айт-чи, умрингда \еч от минганмисан?

— Ўзинг-чи, ўзинг?!
Икки ошна тулнор отни ким минади-ю, подани ки.м 

боқади, деб тоза талашиб бир оз довурларндан тушиб. 
ўйлаб қарашса, икковлари умрларида от тугул эшак 
ҳам минишмаган экан. Эшак магазинда турган велоси- 
пед эмаски, дадаларига олдириб мактабга миниб бо- 
ришса. Қолаверса, тогда яшайдиган на бирон қарин- 
дошлари бор, на чўпонлардан бирон ошна-оғайнила- 
ри-ю, на таниш-билишлари бор!

— Э, аттанг,— деди Мирқобил.
— Мен ҳам шунга тоза афсусланаман-да,— Асқарга 

бир оз жон кириб, ораларига тушай деган ўнгайсизлик 
совун кўпигидек дарров йўқолди-ю, бояги гапнкнг даво- 
мига ўта қолди,— энди эшит: лагерга етиб келдиг-у, 
азоб-уқубатларим бошланди.

— Нима-нима?
— Азоб-уқубатларим, деяпман!
— Ву нима деганинг?
— Буми?— деди Асқар куйиб-нишиб.— Қани дей- 

ман, шу топда ёнгинамда сен бўлсанг-у, иккаламиз 
баб-баравар тортсак, одамга бир оз енгилроқ бўларми- 
кин, дейман!

— Нима дединг?— деди Мирқобил ранги ўчиб,— 
Ян° битта қайтар!

— Э, қўлингни ол, — деди Асқар чўчиб Мирқобил- 
нинг чангалидан аранг қўлини бўшатаркан,— нега бў- 
гасан?

— Ҳ,а?— деди Мирқобил,— бўлмаса бошингни си 
лайми? Хўш, қилгиликни сен қил-у, азоб-уқубатни бара- 
вар тортайликми?

— Э, тентак, мунча ҳовлиқасан, аввал гапни эшит 
санг-чи! Мен азоб-уқубат деб дадамнинг аччиқ-аччиқ 
ничингларини айтяпман, чунки унинг гаплари битта 
менга эмас, сенга х,ам тегишли!

— Менга-я?!
— Ҳа,— деди Асқар,— чунки дадамнинг ганига қа- 

раганда, гирт дангаса эмишмиз! Лагердаги болаларнинг 
колхоз даласига чиқиб бодринг, помидор теришганини 
эшитгандан кейин дадам ҳар гапнинг бирида «ана» деб 
менга маънодор қараб қўйди. Бунинг устига, борган

кунимиз уртоқларининг қизи болалар билан совхоз 
ўригини қоқиб бергани кетган экан. Буни эшитиб да- 
'да.м «кўрдинг.ми» деди. яна: «Сенга анави ўртогинг би 
Лан кўчада копток тепиш бўлса бас!» деб қўшнб қўйди. 
Хуллас, боргани.м сира татимади.

Мирқобилнинг қовогидан қор ёгиб кетди. Тавба, да- 
даси жуда галати одам экан. Хўш, бодринг териш, по- 
мидор узиш ҳам иш бўнтими? Урик қоқиш нима деган 
ган, устига чиқиб бир силкитса бас, дув тўкилади-қўя- 
ди. Аттанг. Асқарларнинг ҳовлисида бир тупгина ўрик 
йўқ-да. 111 у топда Мирқобил ўрик қоқиш мана бунақа 
бўлади дерди ю, ҳеч кимдан сўрамай шартта тепасига 
чиқиб. бор кучи билан бир силкитарди, ҳовли билан 
битта ўрик бўларди!

— Менга қара!— дедн Мирқобил,— анови кўчанинг 
бошидаги Жаннат хола сснга ким бўлади?

— Амма.м,— деди Асқар ва орада ўтган шунча маш 
машаларга Жаннат холанннг нима алоқаси бор экан. 
деб ҳайрон бўлди.

— Ундай бўлса, тур! __
Мирқобил ортиқча гапирмай Жаннат холаникига

жўнадн. Асқар ҳеч балога тушунмай, унга эргашди. 
Фақат Жаннат холанинг уйига яқин қолишгандагина 
тарвақайлаган шохлари кўчага эгилиб турган ўрикка 
кўзи тушар-тушмас Мирқобилнинг нинтини фаҳмлади. 
Дарров эшикни очиб ичкари кирди. Богнинг этагида 
Жаннат хола оёғини офтобга тоблаб ўтирган экан. Кам- 
пирлар бор ҳовли ҳам файзли, ҳам покпза бўлади. Ал- 
батта ариқ бўйида беш-олти туп садарайх,он гуркираб 
ҳаммаёққа муаттар ис таратиб туриши аннқ. Бу ерда 
ҳам худдн шундай эди. Жаннат хола ўрикнинг остига 
шолча ташлаб, кўрпача ёзди, дарров чой қўйиб. райҳон 
солинган ярим коса-ярим коса мастава сузиб келдн.

— Менга қара,— деди Мирқобил овқатдан кейин,— 
амманг қари одам, бунинг устига ёлгиз, ҳеч кими 
йўғ-а?

— Х,а! — деди Асқар ва кекса аммасининг ёлғизли- 
гига негадир ачиниб ҳам қўйди. У минг айланиб, минг 
ўргиладиган аммасиникига бот-бот келиб. оғирини ен- 
гил қилишни дилига тугиб қўярди-ю, яна ўйинқароқлик 
билан ҳаммасини унутиб юборарди.

— Бундоқ қилсак,— деди Мирқобил,— қари одамга 
ёрдам бериш. дадам айтмоқчи, ҳа.м қарз, ҳам фарз. 
Шунинг учун бугун ўрикни қоқиб берсак:

— Қойил бўларди-я!— деди Лсқар ва тепага қара- 
ди,— ўрик ҳам тоза мева қипти, шохлари эгилиб сииай- 
синай деб турибди.

— Мана кўрасан,— деди Мирқобил,— даданг кел- 
ганда, ўригимни қоқиб беришди деб, сен билан мени 
тоза мақтайди, кейин даданг, ўша, лагерда гапирган 
гапига минг-минг пушаймон бўлади.

— Э, қойил-е!— деди Асқар ва енги билан ши.чи- 
нинг почасини қайириб, ўрикка чиқишга шайланди. 
Мирқобил уни аранг тўхтатди ва Жаннат хола бир товоқ 
ўрикни чайиб келганда:

— Хола,— деди.
— Ҳа, болам?
— Ўрик хўп яхши нарса-да!— Мирқобил бир дона 

ўрикни огзига солди, кўзларини юмиб бошини чайқа- 
ди.— Бай-бай, одам худди новвот шимганга ўхшайди-я!

Бу мақтов Жаннат холага мойдек ёқиб кетиб:
— Ҳали шира киргани йўқ,— деди.— Ҳали яна бир 

ҳафта турсин, мазасини ана унда кўр!
— Э, э, хола,— деди шошиб Мирқобил,— бир ҳафта 

турғизиб нима қиласиз, ҳозир чуғурчуқлар тоза очопат 
бўлиб кетган, бир ҳафтагача ўрикни қўядими?

Жаннат хола ҳам ўрикнинг осилиб турган каттакон 
шохидан кўз олмай:

— Ҳа-я, болам, чуғурчуқ ўлгур бунақа нарсага ўч 
бўлади,— деди ва ҳар куни ярим нақирча ўрик бекорга 
нес-нобуд бўлаётганидан шикоят қила кетди.

— Сен,— деди бирдан Асқардан ўпкалаб,— келиб 
укаларингга олиб кетсанг бўлмайдими?

Вақтни бой бермай Мирқобил дарров мақсадга ўта 
қолди.

— Э, ҳўлини нима қилади?
— Ҳа?
— Э, қизиқ экансиз!— деди Мирқобил,— Берсангиз 

қуритиб туршагидан беринг, қиши билан мактабда маза 
қилиб туршак шимиб юради.

Бу гап холага маъқул бўлдими, ё «очопат» чугур- 
чуқларнинг ҳужумидан ташвишга тушдими, ҳар қалай, 
ўрикни қоқишга рози бўлгандек, «аввал билайчи, Баҳ- 
рихон уйдамикин, уйда бўлса, боқишиб юборади, дунё 
жаҳон ўрикни бир ўзим қандоқ бўйрага ёяман», дея 
ўрнидан туриб қўшниникига чиқиб кетди.

Мирқобил хурсанд эди.
— Қалай?

— Қойил!— деди Асқар.— Мен чиқиб силкитавера- 
ман.

— Майли.
— Сен иақирга йиғаверасан.
— Ие-ие, йиғамиз ҳамми?
— Бўлмаса-чи!
Хуллас, икки ошна шиппакларини ечишди-ю, ҳафса- 

ла билан шимларининг почаларини қайириб, чиқишдан 
аввал яна ўрикка яхшилаб бир разм солишди. Бай-бай- 
бай, кичкинагина бир шохининг ўзида беш-олти юз 
дона ўрик бор-а!

— Демак,— деди Мирқобил,— мана шу кичкина 
шохдаги ўрик ерга тушса, фақат шунинг ўзини йиғиб 
олиш учун беш-олти юз марта ерга энгашиш керак бў- 
ларкан!

— Йўғ-е!
— Ҳа.
Асқарни ҳазилакам ваҳима босмади.
— Бунақа шохдан ўрикда камида икки юз элликта

бордир, демак... I
Икки ошна ҳушлари учиб бундоқ қарашса, ўрикни 

силкитиб ердан териб олиш ҳам жилла осон иш эмас 
экан. Жаинат холага берадиган ёрдамни ўриклар пи- 
шиб, тамом бўлгандан сўнг бошлашни дилларига қатъий 
тугиб қўйишди-ю, шинпакларини қўлтиқларига қисти- 
риб иссиғида жуфтакни уриб қолишди. Жаннат хола 
қайтиб чиқиб, болаларнинг нега кетиб қолганига ақли 
етмай кечгача тоза боши қотди!

УМИДАНИНГ НАЙРАНГИ

Ўша, кўчанинг бошидаги нокли ҳовли Мирқобиллар- 
ники. Азим туп нок бутун ҳовлини эгаллаб олганига 
ҳовлига тангадек офтоб тушмайди, нокнинг остидаги 
катта ариқнинг бўйига ўтган йили Мирқобилнинг бобо- 
си сўри қурган, сўрида ўтирган одамга сувнинг салқини 
уриб турганигами, саратонда ҳам киши иссиқни сезмай- 
ди. Шунақа, гаштли жой! Иккаламиз ҳам кўчада тер- 
лаб-пишиб ўйнаб келиб, сўрида дам оламиз. Чалқанча 
чўзиламиз-у, нокнинг тарвақайлаган шохларидан кўз 
узмай ётамиз. Нок эса ғуж-ғуж, шунақа кўп ҳосил қил 
ганки, камида уч-тўрт арава чиқар, дейман ўзимча ча 
малаб. Мирқобил бўлса парвосизгина:

— Э, ярмидан кўпи тўкилиб соб бўлди,— дейди.
— Эсиз!— дейман ачиниб,— сотилса-ку...
— Бир қоп пул бўларди-я!— дейди Мирқобил.— 

Аммо бувам, биласан-ку!
Бобоси бир сўзли, ўжар одам. Биламан, шунга қара- 

май маҳаллада уни ҳамма яхши кўради, нега, ҳеч са- 
бабини тушунмайман. Аммо меии ёқтирмайди, нега дей- 
сизми, ўзим ҳам билмайман. Ўтган йили нокнинг ярми- 
ни тердириб, кўчанинг бошидаги болалар богчасига 
олиб бориб тонширди. Ия, нега бундай қиляпсиз, десам, 
соқолини тутамлаб худди мени энди кўраётгандек бо- 
шимдан-оёғимгача бир қараб олди:

— Шу нокни экканда ярми кўчаники, деб ният қил- 
ганман.

Шу-шу бобоси мени унча хуш кўрмай юради. Нега 
бунақа қилади деб Мирқобилдан сўрасам, Мирқобил 
қизариб-бўзариб:

— Ўша гапинг ёқмаган экан,— деди бир куни, инда- 
мадим. Рост, бировнинг ноки билан нима ишим бор эди. 
Жим юравермайманми-а. Шу йил лагерда Мирқобил 
иккаламиз бирга дам олдигу, ўйлаб қарасак, унга ҳам, 
менга ҳам битта яхшигина фотоаппарат керак экан. 
Дадамга айтсам, аввал мактабда тўгаракка қатнашиб 
ўрган, деди. Мирқобил ҳам шунга ўхшаш жавоб олган 
экан-у, дардини ичига ютиб юрган экан. Калламга 
ажойиб бир фикр келди-ю, лагердан қайтиб келган ку- 
нимиз Мирқобилга айтдим. Аввалига Мирқобил ҳайрат 
билан менга тикилди, сўнг елкамдан маҳкам қучоқлаб 
олди.

— Қойил!— деди бирдан,— Нега шу нарса менинг 
калламга келмаган экан-а!

— Ҳайронман,— дедим,— аммо буни зинқор буванг 
билмаслиги керак, тушундингми?

— Бўлмаса-чи!— деди Мирқобил,— бувам йўғида 
қиламиз.

— Ҳа, бу бўлак гап,— дедим мен ҳам кўнглим жо- 
йига тушиб. Тунов куни кечқурун қаттиқ шамол бўлди. 
Мирқобилларникига борсам, нок тоза тўкилибди, ер 
ҳам нок, кўк ҳам нок. Буваси йўқ. Далага, катта ўғли- 
нинг олдига кетган экан. Иккаламиз айни мавриди де- 
дигу, нокларни саралаб иккита пақирга йигдик. Энди 
кўчага чиқиб кетаётган эдик, уйдан Мирқобилнинг синг- 
лиси Умида чиқиб қолди.

— Қаёққа?
Мирқобил довдиради.
— Ишинг нима?
— Ия,— деди Умида,— мен билан бормайсанми?
— Қаёққа?
— Ана холос!— деди Умида,— кечаги гап-чи?
— Э-э, керак бўлса ўзинг бор,— деди Мирқобил ва 

шипиллаб кўчага юрди, мен ҳам унга эргашдим, анча 
йўлга борганимизда челакни ерга қўйиб, дам олгани 
ўтирдик. Мирқобилнинг қовогидан қор ёғарди, ўқтин- 
ўқтин уйи томонга қараб:

— Тавба!— деб қўйди.
— Ҳа?
— Кўрмайсанми, кеча вожатий «аканг ҳам келсин, 

қарашиб юборади», деб айттириб юборган экан. Бугун 
ҳамма болалар мактабга бориб, мактаб ҳовлисини тоза- 
лармиш, чала-пулча қолган ремонт ишларига қарашар- 
миш, тавба, қиладиган бошқа ишим йўқ эканми!

— Шуни айт!— дедим-у, худди назаримда шу нқин- 
атрофдан Умида чиқиб келаётгандек ҳовлиқиб ўрним- 
дан туриб кетдим,— тур, ошна, бозор ўтиб кетмасин.

— Ҳа-я,— деди Мирқобил ва шоша-пиша ўрнидан 
турди.

Иккаламиз айланма кўчалар билан бозорга боряп- 
миз. Бозор унча олис эмас, Мирқобилларнинг кўчасидан 
тўппа-тўғри кесиб ўтса ҳам бўлади, аммо битта-яримта 
кўриб қолмасин деб атайлаб богчанинг олдидан айлан- 
дик. Мирқобилнинг, ё менинг бирор таниш-билишимиз 
кўриб қолса, «богча болаларига нок олиб келяпмиз», 
деймиз-қўямиз. Бозорга етиб олсак бас, одам кўп, гала- 
говур, юз-икки юз одамнинг ичида ким кўриб ўтирибди

дейсиз! Бирпасда иуллаймиз-у, бу галгисига Мирқобил- 
га фотоаппарат оламиз. Келаси сафар...

— Тўхта!
— Ҳа?
— Қара!
Кўчанинг нариги бетида, шохлари эгилиб тушган 

мажнунтолнинг остида кичкина қизча чўққайиб олиб, 
кичкина қўллари билан юзини тўсиб секин-секин йиғ- 
ларди. Раҳмимиз келди. Қўлига битта нок бериб, жў- 
наб қола қолайлик, деган эдим, Мирқобилнинг кўзлари 
олайиб кетди!

— Тентак,— деди у бирдан,— одамгарчилик борми 
сенда, билайлик, нега йигланпти?

— Ҳой!— деди Мирқобил ва чўккалаб қизга энгаш- 
ди.— Ҳой, опоқ қиз, қани бошингни кўтар-чи!

«Оппоқ қиз» бошини кўтарди, вой тавба, нам бўлма- 
са ҳам кўзлари қизарган-а, ё йиглайвериб-йиглайвериб 
бечоранинг кўз ёшлари ҳам қуриб кетганмикин, ким 
билади, ҳар қалай энтикишидан шунақага ўхпшб кўрин- 
ди-ю, раҳмим келиб:

— Ҳа, нима бўлди?— дедим.
Қизча кўзларини пирпиратиб:
— Адашиб... қолдим,— деди.
Қизчанинг узуқ-юлуқ гапларидан билсак, морож- 

нийга чиққан экан. Орқага қайтаётганда адашиб қолиб- 
ди, у кўчага кирибди, бу кўчага кирибди, сира ўзининг 
кўчасига ўхшамабди, ниҳонт ҳолдан тойиб, энди нима 
қиламан деб юраги ёрилиб ўтирганда бахтига, биз йўли- 
қибмиз.

— Оббо!— дедим,— хаёлинг қаёқда эди, тентак!
— Морожнийда!— деди қизча қўрқа-писа, биз эса 

ўзимизни тутолмай хахолаб кулиб юбордик. Қизча кўз- 
лари олайиб, шубҳали назар ташлаб қўйди-ю, яна қўл- 
лари билан юзини тўсиб йиғлашга тушган эди, аранг 
тўхтатдик. Ўнгдан келганми, чандан келганми, суриш- 
тира бошладик. Нироқ қизча қай томондан келганини 
мутлақо билмасди. Қўлига битта нок тутқазиб, бир чек- 
кага ўтирдигу, маслаҳатлаша бошладик. Мирқобил огзи 
қулоғига етиб, қулоғимга пичирлади, бирдан ҳиринг- 
ҳиринг кула бошлади. Мен ҳам ўзимни тутолмай қол- 
дим. Дарҳақиқат, бу қиз шу тонда биз учун жуда-жуда 
зарур эди. Ўйлаб қарасам, Мирқобил ҳақ, ким кўн, та- 
ниш-билиш кўп, битта-нримга кўриб қолса-я? Яхшиси, 
кўрайлик, билайлик, маъқул бўлса қизчани алдаб-сул

даб ўзимиз билан бозорга олиб борайлик, икки челак 
мокнинг тепасига турғизиб қўйиб, соттирайлик, кейин...

— Кейин нима бўларди!— деди Мирқобил шоша- 
ниша,— уйини тогшб олиб бориб берамиз.

— Қойил!— дедим хурсанд бўлиб.
Хўш, бу қизчанинг уйини топиб, кейин бозорга олиб 

борайликми, ё нокимизни соттириб, сўнг уйини қиди- 
райликми? Кейингиси маъқулдек туюлган эди, қизча 
нокни еб бўлиб, бирдан уввос солиб йиглай бошлади. 
Яхши гапирдик, ёмон гапирдик, эсиз, яна бир дона 
сап-сариқ нок бердик, қани кўнса!

— Аввал уйини топайлик,— деди Мирқобил,— ҳеч 
бўлмаса кўчасини кўриб кўнгли тинчисин, нима де- 
динг?

— Майли.
Хуллас, суриштира-суриштира бир нарсани аниқла- 

гандек бўлдик. Қизча чапдаги катта кўчадан келган, 
нега десангиз, ўша томонда морожнийхона бор, бир 
эмас, иккита, дарқақиқат, пича юрган эдик, қизчанинг 
чиройи очилиб, кўзлари жавдирай бошлади. Буни сезиб, 
Мирқобил мени туртиб қўйди, аммо иккита пақирни кў- 
тариб юравериш жуда толиқтириб юборган эди.

— Менга қара,— дедим,— мен шу ерда турай.
— Нега?
— Қўлим узилиб кетди, сен кўчасини кўрсатиб кела 

қол.
— Нима деяпсан,— деди Мирқобил, дарров битта 

пақирни қўлимдан олиб,— қаерга борсак ҳам бирга 
борамиз. Хўш, опоқ қиз, келай дедикми!

Олдимизда пилдираб бораётган «опоқ қиз» тўхтади, 
бирпас у кўчага, бирпас бу кўчага ағрайиб турди-да, 
бирдан хўрсиниб бош чайқади. Унинг авзойини кўриб 
қўлимдаги пақирни тушириб юборай дедим

— Ҳа?!
Мирқобил ҳазилакам бақирмаган эди, қизча қўрқиб, 

жонсарак бўлиб қолди, афт-башараси яна ўзгариши 
билан дарров челакдан битта нок олиб қизчага тутдим, 
шоша-пиша бошини силаб қўйдим.

— Кўчангга келай дедикми?
Қизча бош чайқади.
— Эсла,— деди Мирқобил паст тушиб,— эсла, опоқ 

қиз, кўчангда нима бор эди, бирорта ёнғоқми, олмами, 
шафтолими, хўш?

Қизча бирдан қувониб:

— ёнғоқ!— деди.
— Ҳа, баракалла,— деди Мирқобил,— энди, ошна, 

ёпғоқли кўчани қидирамиз, кўчани топамиз-у, мана бун- 
га кўрсатиб, дарров орқага қайтамиз, хўпми опоқ қиз?

Қизча гапнинг маъносига тушундими, йўқми, ҳар 
қалай шоша-ниша бош иргитди-да:

— Майли,— деди.
Мен эса қизча уйини кўрпши билан айнаб қолиши- 

дан чўчиб, дарров:
— Виз билан борсанг тўртта морожний олиб бера- 

миз,— додим, бу гапим Мирқобилга ёқмади, энсаси қо- 
тнб, афтини буриштирган эди, қулогига секин пичпр- 
ладим.

— Кўявер, иккитаси ўзимизга.
Муюлишда тўхтаб дам олдик. Тоза чўллаган эдик. 

Сув ичайлик десак, яқин орада ҳеч нарса йўқ. Нок би 
лан чанқовни босиш қийин. Қизча ҳам тоза чўллаган 
экан, чўккалаб олиб биз билан тоза нокхўрлик қилди. 
Ҳаш-иаш дегунча челакнинг устидаги сапсариқ ноклар- 
нинг анча-мунчасини еб қўйибмиз. Ниҳоят, ўрнимиздан 
туриб, тезроқ қизчанинг уйини тонмасак бўлмайди де- 
диг-у, чапдаги кўчага бурплган эдик, қизча тўхтаб 
қолди.

— Ҳа?
— Уёқда эмас!
— Ҳа, қаёқда бўлмаса!— деди Мирқобил.
— Кўчани бошида катта ёнгоқ бор эди,— деди ва 

шоша-пиша орқасига қайрилиб, кета бошлади, Мир- 
қобил қизчанинг кетидан югурди, қўлидан ушлаб олди.

— Тўхта!
— Нима?
— Кўчангни топмагунча мендан ажрамайсан,— де- 

ди Мирқобил. Қизча жим бўлиб қолди.
— Маҳкам ушла, — дедим Мирқобилнинг қулогига 

пичирлаб ва иккинчи челакни ҳам кўтариб олдим: қиз- 
ча олисдан кўчасини таниса, биз ҳай-ҳайлагунча қочиб 
қолса, бозорда бу нокларни ким сотади?

— Вой!— деб юборди қизча бирдан қичқириб.
— Ҳа!
— Ана!— деди олисни кўрсатиб,— ана ёнгоқ!
Дарҳақиқат, олисда ёнгоқ кўрииди. Мен ҳам, Мир-

қобил ҳам бир оз югурдиг-у, тўхтаб қолдик, нега десан- 
гнз, шундоқ ёнғоқнинг нариги ёни мактаб. Ҳамма бола 
лар ўша ерда бўлса, кўриб қолишса нима қиламиз!

— Демак,— деди Мирқобил,— қизча мактабга яқин 
тураркан. Борсак...

— Менга қара,— дедим,— ке, шу қизчанинг баҳри- 
дан ўта қолайлик, бозорга борамиз-у, нархини арзон- 
гаров сўрасак, аридай гув этиб бирпасда талаб кети- 
шади!

— Бе, эндими?
Гапларимда мантиқ бўлса ҳам Мирқобил ўжарлиги- 

ни қўймади, шунча айтганларим, ялиниб-ёлворганла- 
рим бекор кетди. Мирқобил челакни кўтариб, қизчанинг 
кетидан жўнади, мен ҳам юрагимни ҳовучлаб эргашдим, 
учаламиз жимгина мактаб томон кета бошладик:

— Эҳтиёт бўл,— дедим Мирқобилга,— кўчанинг ог- 
зига етишимиз билан «шу» деса бас, қўлидан маҳкам 
ушлаб орқага қайтар.

— Хўп,— дедим-у, аммо энди мактабга бурилган 
эдикки, қизча овозининг борича:

— Умида опа!— деб қичқириб юборди. Хушимизни 
йиғиб олгунча мактаб дарвозасидан Умида билан бир 
гала қиз югуриб чиқди-ю, бизни ўраб олишди. Мирқо- 
бил кўзларини катта-катта очиб менга қаради, мен 
Мирқобилга, муғамбир Умида эса:

— Ҳой, қизлар,— деди бирдан,— нега қараб туриб- 
сизлар, челакни олинглар, айтмадимми боя, Мирқобил 
акам ўртоги билан икки челак нок олиб келади, маза 
қилиб еймиз, деб!

Мен ҳангу манг бўлиб қолдим. Мирқобил мендан 
беш баттар аҳволда эди. Иккаламиз ҳам қўлимиздаги 
челакларни топширганимиздагина Умиданинг айёрли- 
гини тушундик. Умида паст синф ўқувчиларидан битта- 
сини авраб боя бозорга кетаётганимизда атайлаб ўша 
кўчага турғазиб қўйган, қизча эса бизни худди бурни- 
миздан ин боглаб тортгандек алдаб-сулдаб мактабга олиб 
келган.

— Қойилман!— деди секин Мирқобил.
Бу гапни кимга айтди: ўзимизгами, ё Умидагами?!

СИЗ ИШОНАСИЗМИ?
Буни қаранг, уч ой ичида Мирқобил билан Асқар- 

нинг ўртоқлари бирам билагон, бирам гапга чечан бў- 
либ кетишибдики. синф раҳбари ҳаяжопдан кафтларини 
ишқаб. «баракалла, ёз бўйи бўйингиз ҳам чўзилибди. 
ақлингиз ҳам ўсибди». деган сари мунозара қизиб. синф

«аҳвйлини яхшилаш»га қаратилган бир талай таклиф- 
лар қалаштириб ташланди. Шунақада одам оғзига тол- 
қон солгандай қовушмай ўтирса, партанинг тагига ки- 
риб кетгудек бўлар дкан!

— Нега «миқ» этмайсан?— деди Асқар секин.
Мирқобил ўзини қўярга жой тополмай ўтирган эди:
— Ўзинг-чи!— деди пичирлаб,— ўзинг!

Асқарнинг ранги ўчиб, ён-атрофга қараб олди. Мир- 
қобилнинг гапини ҳеч ким эшитмаганига ишонч ҳосил 
қилгач, кўнгли бир оз жойига тушди. Мунча бақира- 
ди-я, тавба. Асқарнинг қулоғи кар эмас-ку! Ўқитувчи 
жонажон икки ўртоқнинг аҳволини билибми, ё оралари- 
дан жиндаккина гап қочганини сезибми, уларга ғалати 
бир қараб қўйган эди, Мирқобил муҳим бир нарса ус- 
тида жиддий бош қотираётган одамдек қошларини чи- 
мириб олди, кўзларини пирпиратди, кафти билан зўр 
бериб тиришган пешонасини ишқалай бошлади. Асқар 
кўзларини қаерга яширишни билмай деразадан ҳовлига 
қаради.

Куз шамоли ҳаммаёқни пайҳон қилган эди; да- 
рахтларнинг уч учида қолган яккам-дуккам баргларни 
шитирлатиб узар, йўлка, ҳовли юзидаги хазонларни 
тўзгитар, чўлтоқ супургига ўхшаш шўппайиб қолган 
тутнинг шохи тунука томнинг четига урилиб қарсиллар- 
ди. Дарсга эртароқ келиб қолган икки-уч қизалоқ ҳов- 
лида ўйнаб юрган эди, шамолнинг ваҳимасидан чўчиб, 
ўзларини панага олишди-ю, яна ҳовли бўтпаб қолди. 
Этакдаги ёнғоққа битта-яримта тош отдими, бир гала 
қарга «қағиллаб» деразанинг тепасидан учиб ўтди. Кўп 
ўтмай супурги, қоп кўтариб .Зумрад хола кўринди. Эсиз, 
ҳали эрта билан чинни-чироқ қилиб қўйган эди, ҳозир 
ҳовлининг аҳволини кўриб бирпас хомуш қараб турди-

серташвиш ишдан қутулишди. Асқар зимдан уни ку.ча- 
таркан, хаёлига келган галати фикрдан:

— Қойил!— деб юборди-ю, ўзининг овозидан ўзи чў- 
чиб, олазарак бўлиб ҳаммаёққа қараб олди. Ўқитувчи 
Асқарнинг кўзлари галати жавдиран бошлаганиии пай- 
қаб:

— Қани, қани?— деди икки ўртоққа ўгнрилиб,— 
Асқар, бир нарса демоқчимисан?

— Вўлмаса-чи?— деди Асқар дангал. Шеригининг 
кутилмаган бу важоҳати Мирқобилни ҳазилакам чўчи- 
тиб юбормади: вой тентак, мана ҳозир бир балони бош- 
лаб, Мирқобилни ҳам расво қилади. э аттанг, боя сан- 
чиб турганда, ўпкангни бос, деб оёги билан туртиб қўй- 
са бўларкан. Аммо энди кечиккан эди. Асқар гердайиб 
(ҳозиргина партанинг тагига кириб кетай деб ўтирган 
бола-я) ҳаммага бир-бир қараб олди-ю, оҳиста томоқ 
қириб:

— Вўлмаса-чи!— деди яна тутилиб.— Виз ҳам Мир- 
қобил иккаламиз ёз бўйи бекор юрганимиз йўқ. Муҳим- 
муҳим нарсалар устида бош қотириб юрдик.

Ўқитувчи шошиб кўзойнагини олди, рўмолча билан 
наридан бери артиб, яна бурнининг устига қўндирар 
экан:

— Хўш, хўш?— деди Асқардан кўз узмай.
Олдинги қатордаги партадагилар икки ўртоқ томон

ўгирилишди, дарҳақиқат, ҳеч нарсага аралашмай дои- 
мо шўппайиб юрадиган бу икки ошнани «ёзи билан му- 
ҳим-муҳим нарсалар устида бош қотиргани» ҳаммани 
ажаблантирган эди. Мирқобил бўлса-ку, худди бир бў- 
лак яхни н)тиб юборгандек кўзлари олчанинг данагидек 
юм-юмалоқ бўлиб кетган эди: э аттанг, ёзда Асқарнинг 
тилнни ари чақиб олгаи эди, кўз очиб-юмгунча тили 
оғзига сигмай осилиб қолганди, ўшанда бечора Мирқо- 
бил кечгача олдида ўтириб, Асқарнинг сапча қовоқдек 
шишиб кетган тилини намокопга чайқаган эди, чакки 
қилган экан. Мирқобилнинг товонигача зирқиратиб 
юборган мана шу бурро тили ўшанда ё осилиб тушса. 
ё танглайига ёнишиб қолса бўлмасмиди!

— Мен сизга айтсам,— деди Асқар,— яъни демоқ- 
чиманки, мўнкиллаб қолган шу уборшица Зумрад хола- 
ни оталиққа олсагу, эртадан бошлаб синф тозалигига 
ўзимиз қарасак.

Шов-шув қилиб турган синф бирдан сув қуйгандек 
жимиб қолди-ю, Асқар ножўя гап айтиб қўйдиммикин,

деб довдираб қолди. Аммо бу жимликнинг тагида катта 
маъно бор экан: икки ўртоқ бир оздан сўнг, ҳамма эс 
ҳушини ўнглаб олгандап кспиш билишса, эҳ. синфдаги 
лар бунақа антиқа таклифдан ҳайратда қолишган экап. 
Шундагина Мирқобил бояги ножўя фикридан минг- 
минг пушаймон еб, партанинг тагидан ошнасининг пах- 
тадек юмшоқ қўлларини сиқиб қўйди. Яна бирдан шов- 
шув кўтарилиб, икки ўртоқни ҳамма, шу жумладан, 
ўқитувчи ҳам табриклай бошлади-ю. кимдир «шу ишни 
икки ошнанинг ўзи бошлаб берса», деган эди, Асқар 
буёқда қолиб, Мирқобил ҳовлиқиб туриб кетди.

— Вўпти!
Қўнгироқ чалиниб, ҳамма тарқаб, охири синфдан 

икки ажралмас ошна кайфлари чог бўлиб чиқишди-ю, 
шамол тўхтаб, куз осмонида офтоб чарақлаб турганини 
кўриб, диллари яна равшан тортиб кетди.

— О.ҳ,— деб юборди Асқар бирдан тўхтаб,— анави- 
ни қара!

Мирқобил ҳам дўстининг завқ-шавқидан таъсирла- 
ниб, тутнинг қоқ учидаги бир дона олтин баргдан кўз 
узолмай қолди. Вуни қаранг, шамол минг ҳамла қилса 
ҳам, офтоб нурида кўз қамаштириб турган ўша бир 
дона баргни узолмаяпти. Қойил-е! Ўзи-чи, кузнинг ҳам 
файзи, кўрки бўлакча бўлади. Йўлка, ҳовли юзида сочи- 
либ ётган тилларанг баргларни шитир-шитир босиб юр- 
санг, аммо Зумрад хола ҳаммаёқни ёг тушса ялагудек 
|;илиб қўйган экан.

— Йигиштириб нима қиларкин-а,— деди Асқар аф 
сусланиб,— қара, эринмай хазонни ҳам уюбди.

— Эсиз,— деди Мирқобил,— ҳаммасини ахлатга 
ташлайди. Ке, олиб чиқиб ташлагунча пича хазонга 
ёнбошлаб, бонги ширин-ширин гаплардан гаплашай 
лик.

— Майли,— деди Асқар ва напкани бошига қўйиб. 
хазонга узала ётиб олди-ю. кўзларини юмди:— Мана 
кўрасап, эртага бечора кампир суюнганидан юраги 
ёрилгудек бўлади. Ўзн ҳам ҳазилакам парсани бўйнн 
мизга олганимиз йўқ: нол ювиш-а!

— Ҳа-я,— деди Мирқобил,— аммо ойнани қизларга 
бера қолайлик, осон иш!

— Майли,— деди Асқар,— сен айтгандай бўла қол 
син, пол ювиш шунчаки осондек кўринса ҳам ҳазилакам 
иш эмас-а!

— Вўлмаса-чи!— деди Мирқобил ва бир марта роса

икки кун белини кўтаролмай юрганини эслади. Узок 
Гшли ойисининг тоби қочиб, уч-тўрт кун касалхонада 
ётиб қолган эди. Шу баҳона бўлдими, ё дангасалиги 
тутдими, Мирқобил ора-чора мактабга бормайдиган қи 
лиқ чиқарди, ўқишининг мазаси кетди, ке, ҳадеб кунда 
лигимни бемаза баҳога тўлдиравераманми, биратўла 
мактабга ойим чиққанда бораман, деб ўқишга бормай 
қўйди. Пуни эшитиб, синфидаги қизлар «бориб ёрдам 
берайлик, ўқишдан қолиб кетмасин» деб синглисидан 
айтдириб юборишган эди, Мирқобил бундоқ қараса, 
ҳаммаёқ ифлос, кир-чир, ювилмаган косалару чойнак- 
ниёлалар қалашиб ётибди. Бу ҳам майли, ошхонага 
олиб чиқиб, устига газета ёпиб қўйса, тагида нима бор- 
лигини ким билади дейсиз. Аммо уйнинг аҳволини ҳеч 
қанақа газета билан яширнб бўлмасди. Мирқобил бо- 
тинка билан уйга кираверган экан, полнинг усти бир 
энлик лой бўлиб кетибди. Синглисини ишга солмоқчи 
бўлиб тоза ялинди, қани кўнса, хўп дейиш уёқда турсин, 
«ўзингиз қилгансиз, ўзингиз тозаланг», деб асло кўнма- 
ди. Шунда Мирқобил, ке, сен билан ади-бади айтишиб 
ўтираманми, деб енг шимарди-ю, водопроводдан бир че- 
лак сувни олиб келиб, полни ювишга тушиб кетди. Бу- 
ёқдан ювса, бирпасдан кейин яна боягидек-боягидек 
бўлаверди. Шу куни чалакам-чатти қилиб ҳаммаёқни 
артиб чиқди-ю, кечга бориб белини кўтаролмай қолди. 
Пол юнгандан кўра, ўқишга борган минг марта маъқул 
экан, деган хулосага келибми ё қизлар келиб қолишса 
шарманда бўлишдан чўчибми, эртасигаёқ папкасини 
қўлтиқлаб мактабга жўнаб қолди. Нхши ҳам борган 
экан, қизлар дарсдан кейин уйига келишмоқчи бўлиб 
туришган экан.

— -\а,— деди Асқар,— жим бўлиб қолдинг?
— Эртага бўладиган ишни ўйлаяпман,— деди Мир 

қобил секин «уф» тортиб,— пол ювиш-а!
— Э-э. ваҳи.ма қилаверма,— деди Асқар,— пол 

ювиш ҳам ишми, латтани оласан-у, ҳаммаёқни бирнасда 
шиниллатиб ювиб ташлайсан! I

— Мима?— деди ҳуши учиб Мирқобил,— мен-а?!
— \ а  — сен!
— Мен нол юваманми?!
— \ а ,  пол ювасан.
— Ўзинг-чи?
— Мен сув ташиб тураман.
— Бекор айтибсан,— деди Мирқобил қалт-қалт тит

раб,— мен сув ташийман, сен пол ювасан!
— Лна холос!— деб юборди Асқар,— ҳам сени қут- 

қарай, х.ам пол ювайми, йўқ, ошна, бекор айтибсан!
— Мени-я?
— Х,а,— деди Асқар бўш келмай,— боя ким парта- 

нинг тагига кириб кетгудек бўлиб ўтирган эди. Меп а.\- 
моқ бошимни шунча қотириб топган нарсани иккала- 
мизнинг исмимиздан таклиф қилиб юрибман-а!

— 3, таклифингни пишириб е!— деб Мирқобил 
жа\л билан сапчиб ўрнидан турган эди, \аммаёгига 
ёнишган хазон шундоқ Асқарнинг устига дув тўкилди. 
Асқар аламига чидаёлмай бир \овуч хазонни чангаллаб, 
Мирқобилнинг юзига сочиб юборди. Хуллас, не машақ- 
қат билан бир ерга уюлган хазон шамол қўзгаб тўзги- 
гандек \ар томонга сочила бошлади. Ким билади дейсиз. 
Зумрад хола қоп кўтариб келиб қолмаганида, яна \амма- 
ёқ пайхону палак бўлармиди. Икки ошна эс-хушинн 
йигиб олгунича Зумрад хола хазонни қайта бир ерга 
тўплаб, индамай қоплай бошлади. Асқар гўё \еч нарса 
бўлмагандек панкасини силкитиб, кетиш тараддудига 
тушди. Мирқобил эса ўртогидан кўз узмай \амон бақ- 
раярди: вой айёр-е, \аммага яхши кўриниб, нолни Мир- 
қобилга ювдирмоқчи-я? Сув ташиш \ам иш эканми. 
Мирқобил \ам бир жиддий бош қотирса, калласига 
шунақа нарсалар келадики, Асқарнинг бояги гапи гаи 
эканми!

— Оббо!— деди Асқар шеригининг тумшайиб олга- 
нини кўриб. Жа\ли чиқса Мирқобил ўжарлиги ту- 
тиб, икки оёғини бир этикка тиқиб оладиган бола. На 
дўқ-пўниса билан, на ялиниш-ёлвориш билан бир нар- 
сага кўндириб бўлади уни. Нор-е, деб кетиб қолса-я, 
тамом, эртага ўлса \ам келмайди, \амма иш Асқарнинг

* ўзига қолади.
— Оббо,— деди Асқар бир оз ён берган бўлиб,— 

бўпти, ярим полни сен ювасан, ярмини мен, челакни \ам 
бир ёгидан сен кўтарасан, бир ёгидан мен, бўлдими?

— Ҳа, бу бошқа гап,— деди Мирқобил шаштидан 
қайтиб.

Орада рўй берган кўнгилсизлик \ам унутилиб, икки 
ошнанинг кайфиятлари яна ўзгарди, юзларига кулги 
қалқиб, боя синфдагиларни \айратда қолдирганликла- 
рини қайта-қайта мамнунлик билан эслаб, бугунги кун 
бекор ўтмаганлигидан кўп хурсанд бўлишиб, бундай қа-

рашса, Зумрад хола аллақачон хазонларни ташиб, қол- 
ган-қутганини қоплаётган экан.

— 3, аттанг,— деди Асқар.
— Ҳа?
— Хазонни бўри срканми, сабр қилса эртага синфни 

нрқиратиб чиқиб, балки ўзимиз ташиб қўярмидик.
— Рост айтасан-а,— деди Мирқобил ачиниб,— кам- 

нир бўлгани билан ғайратига чидолмайди. Эртага биз 
келгунча синфни чиннидек қилиб қўйса-я, ке, бояги 
бўлган гапларни ҳозир айтиб, бечорани бир суюнтириб 
қўяйлик.

— Асло! Нима қипти,— деди Асқар,— эртага тоза- 
лаб қўйса, биз индинга бошлаймиз, гап пол артишда 
эмас, гап бизда шундай олижаноб фикр тугилганида, 
тушундингми?

— Тушундим,— деди Мирқобил, шундай бўлса хам 
Зумрад холага бир нарса дегиси келиб:— Ҳорманг, хо- 
ла!— деган эди, камнир бунақа боодоб, бунақа хушфеъл 
бола ким бўлдийкин, афт-ангорини бир кўрай, дедими ё 
Мирқобилнинг гани қонингизни кўтаришиб юборай де- 
ган маънода эшитилдими, қайрилиб қарайман деган 
эди, мункиб кетди. Орқасидан қоп тушиб кетди. Қопга 
ўтириб қолиб, қаричилик шу-да, дегандек галати жил- 
майиб:

— Саломат бўл, болам,— деган эди, Асқар ўтакаси 
ёрилиб оёгини қўлига олиб кўчага қочиб чиқиб кетди. 
Мирқобил шоша-пиша:

— Эртага хурсанд бўласиз, хола, эртага!— деганча 
ўртогининг кетидан югурди-ю, аранг ярим йўлда етиб 
олди. Икки ошна яна бояги синфдаги воқеаларни ўйлаб 
кетишди. Камнирнинг галати жилмайишини ўзларича 
олдиндан сезилган хурсандлик аломатига йўйиб, эртага 
ярақ-ярақ қилиб турган синфга кирган болаларнинг 
ҳайратдан тиллари гаига келмай қолишини кўз олдила- 
рига келтириб, апоқ-чаноқ уйга қайтишди.

Шу топда биров супуриб-сидирган хазонларингиз 
яиа ўз-ўзидаи дарахтларнинг шохларига илипиб қопти 
деса, балки Зумрад хола ишонган бўларди-ю, аммо 
анави икки боланинг зртага синфни тозалаб қўймоқчи 
бўлганига ҳеч ҳам ақли бовар қилмасди, сиз-чи, сиз 
шнонасизми?

«Э, АТТЛНГ!»

Шундай қилиб, икки ошна мажлисда синф озодали- 
гини бўйниларига олишди-ю, битталари поллатта, бит- 
талари чўлтоқ супурги қўлтиқлаб барвақт мактабга ке- 
лишди. Қарашса. синф тозалаш ҳазилакам иш эмас 
экан. Мирқобил бошини қашиб туриб қолди. Асқар 
бўшашиб, партанипг устига чўққайиб ўтириб олди; боя- 
ги тогни толқон қилгудек важоҳатларидан асар \а.м 
қолмади.

— Тавба,— деди Асқар бош чайқаб,— энди пайқаб- 
ман-а.

— Мимани?
— Синф \ам шунақа катта бўладими-а?
— Э, ошна,— деди Мирқобил,— шунча деразани ни- 

ма кераги бор экан-а?
— Вир эмас, олтита-я!— деди Асқар аввал кичкина 

бўлиб туюлган деразалар шу топда кўзига мактабнинг 
дарвозасидек катта кўриниб,— Қайронман, қоп-қоронги 
мадрасаларда ҳам одамлар ўқиган экан, ўшанда ҳам 
зўр-зўр олимлар чиққан-ку,— деди.

— Пол деган нарса ҳам бўлган эмас!
— Ҳа-я,— деди Асқар шеригининг гапини илиб,— 

бир парча тақир пўстакни ерга ташлаб ўтираверишган, 
на пол бўлгану на нарта!

Асқар ўзининг гапидан ўзи қўрқиб кетди: буни қа- 
ранг, синфда қаторлашиб турган ўн бешта нартани 
ҳали ҳисобга олмаган экан!

— Эҳ, ҳали парталарпи ҳам артамизми?
— Бўлмаса-чи!
— Апа холос!
— Камида икки кунлик иш бор экан,— деди Мир- 

қобил синфнинг ҳаммаёгига бир-бир назар ташлаб, 
ўзича чамалаган бўлиб,— тавба, тунов куни Ойша қан- 
доқ қилиб бирпасда тозалаб чиқди экан-а?

— Э, ўша ҳам тозалаш бўлибдими,— деди Асқар 
энсаси қотиб,— уёгидан кириб, буёгидан чиққандан 
кўра қўлига латта ушламаган маъқул.

— Тозалаганга яраша шундай тозалаш крракки,— 
деди Мирқобил,— синф чўмилтирилган қўғирчоқдек 
ярақ-ярақ қилиб турса!

— Ҳа-я,— деди Асқар ва яна уф тортди,— мана бу 
дардисар бўлма|-анда-ку...

— Ҳамма гап шунда-да,— деди Асқар шеригининг

гапини бўлйб,— дунёда пол ювишдек бемаза иш йўқ. 
челак-челак сув керак!

— Э, бу \еч гапмас, пол шунақа нарсаки, ювган са- 
ринг бир ёқдан қуриди дегунча чала артилган доскадек 
иккинчи ёги оқариб қолаверади!

— Шуниси одамни эзиб юборади-да,— деди Дсқар 
ва сакраб пастга тушди,— аммо кўз қўрқоқ, қўл ботир. 
деган гап бор. 1\ани. бошладик!

Дар.\ақиқат, икки ошна ишни бошлаб юборишди. 
Лсқар шоша-ниша енг шимарди ва синфнинг бурчагида 
ётган поллаттага қараб юрди. Мирқобил кафтларини 
бир-бирига ншқалаб қўйди. Асқар латтанинг бир учидан 
кўтарди. унинг ниятини фа.\млаган Мирқобил дарров 
челакка ёпишган эди:

— .\а. қаёққа?— деди Асқар.
— Сувга!
— \о ,  — деди Асқар,— ма, латтани ол!
— Пекор айтибсан!— Мирқобил нақирнинг бапди- 

дан маҳкам ушлаб эшикка юрган эди, Асқар латтани 
Мирқобилга иргитди, латта шундоқ Мирқобилнинг 
бошига тушди. Юз-кўзини тўсиб қўйди. Мирқобил тур- 
ган ерпда гнр-гир айлана бошлади. Асқар вақтни бой 
бермай дарров пақирга ёпишди, аммо Мирқобил ҳам 
эпчиллик қилиб бошидаги латтани юлқилаб олди-да. 
Асқарнинг юзига улоқтирди. Эндн югуриб ҳовлига кета- 
ётган эди, Асқар аламига чидолмай Мирқобилни чалиб 
юборди. Мирқобил гурсиллаб йиқилди, шуида .\ам жон 
аччигида пақпргн ёпишиб:

— Қўйиб юбор,— деб қичқнрди,— сувга мен бора- 
ман!

— \ о . — деди Асқар Мирқобилнинг қўлидаги па- 
қирга чанг солиб,— бошида нима деб келишган эдик, 
хўш?

— Вир гал сен-у, бир гал мен!
— Бўпти-да,— деди Асқар,— нега гирромлик қпла- 

сан, хўп десанг. майли, мен кафтимга чўи яширай, ким 
топса. аввал ўша сувга бора қолсин.

Ву одилона таклиф бўлганига Мирқобил ғинг демай 
кўнди. Ўрнидан турнб \ар эҳтимолга қар1ни пақирни 
четроққа олиб бориб қўйди, кейин Асқарнинг тугилгам 
муштларига тикилди. Чўп чап қўлидами, ўнг қўлидами. 
роса боши қотди. Тополмаса-я!

— Э. тўхта!— деб юборди бирдап Мирқобил ҳаяжом 
билан,— пақирни нима қиламиз, тентак, мана \озир

кўрасан!— У Асқарни ҳайратда қолдириб. югургапча 
ҳовлига чиқиб кетди. Кўп ўтмай қоровулхонадан сал 
кам қирқ метрли резинка ичакни судраб чиқди. Асқар 
ошнасининг фикрига тушунди-ю, қувончдан деразадан 
сакраб юборишига оз қолди.

— Қойил!— деди Асқар. Мирқобил резипка ичак 
нинг уч1пш деразадан аста узатди, иккинчи учини водо- 
проводга улаб, сувни очиб юборди-ю, югурганча синфга 
кирди. У кирганда Асқар \узур қилиб парталарни чў- 
милтираётганди. Афтидан, парталар \ам ясалгандап 
бери бунақа «ювилмагап» бўлса керак. Икки ўртоқ сув- 
ни сачратиб, ўқитувчининг духоба қопланган курсисини 
\ам бирпасда чиннидек қилиб қўйишди-ю, деразаларга 
ўттиди. Синф деворлари ўтган йили оқ мойга бўялган 
эди. 111уни хисобга олиб, \ар иккови завқ-шавқ билан 
ишларини бемалол давом эттираверишди. Деразалар- 
дан, парталардан тушган анча-мунча сув полга йигилиб 
қолди, аммо бу нарса ошналарни асло чўчитмади: авва- 
ламбор, пол деган нарсанииг ораси бир энлик очилган 
бўлади. Йиғилган сув ўша ердан пастга тушиб кетаве- 
ради, қолаверса, қолган-қутганларини латта билан сиди- 
риб, дарров челакка олишади-ю, \овлига сепишади. 
Латта эсларига тушиб, икки ошнанинг таъби хира бўл- 
ди, негаки, икковининг \ам латта ушлашга сира тоқати 
йўқ эди. Аммо узоқдан мактабга кириб келган биринчи 
синф қизларини кўриб, Асқарнинг калласига галати 
фикр келди ю:

— Юр,— деди ховлиқиб ва югуриб йўлакка чиқди. 
Мирқобил иккаласи шундоқ қўшни синфнинг рўиараси- 
да тўхташди,— бу нима?

— Ошик!
— Э, эшиклигини кўриб турибман,— деди Асқар,— 

ана унга қара, ана унга! «Биринчи синф» деб ёзилган 
тунукачани чиқариб оламиз-у, ўзимизнинг эшикка шии- 
па ёпиштирамиз. ўзимизникиии эса бу ерга!

— Хўш, ундан кейин-чи?
— «Кейин»ини кейин биласан,— деди Асқар,— бу 

\аммаси вақтинча, яна жой-жойига қўямиз. тушундинг- 
ми, э бўл, вақт ўтмасин, мен \озир келаман, келгунимча 
тахт қилиб қўй!

«Нега». «нима учун»ларни Мирқобил аниқлагунча 
Асқар \овлига югурди. Зинадан тушгани \ам сабри чи- 
дамай. настга сакради. Ховлининг ўртасида боя мактаб- 
га кириб келган уч қизалоқ турарди. Асқарнинг важо-

\атидан чўчиб, танаффусда доим сочларидан тортиб, 
тинчлик бермайдиган бу ғалати болага қизалоқлар шуб- 
\али назар ташлаб қўйишди. Аммо бирпасдан кейин 
билишса, бу бола бирам ширинсўз эканки, оғзидан ну- 
қул бол томиб, х,ар гапнинг бирида «сингилжон, син- 
гилжон» деявериб, уларни ийдириб юборди. Уларнинг 
исмларидан тортиб, ўқишларигача суриштириб чиқди. 
Г>илса, қизалоқлардан биттасининг математикадан 
мазаси йўқ экан. «Э, парво қилма, сингилжон», деди 
Асқар қизчанинг бошини силаб, «эртага олдимга кир- 
санг, шундоқ ўргатиб қўнманки, ўқитувчинг иккиичи 
доскага чиқармайдиган бўлади...» деди. Яна битта қиза- 
лоқ расм дарсида отнинг расмини солган экан, ўқитувчи 
«эшакка ўхшаб қопти», деб баҳосини иасайтириб қўйиб- 
ди. «Э, нарво қилма, оноқ қиз», деди Дсқар дарров 
қизчанинг альбом билан қаламини олиб, «эшак»нинг 
қулогини кесиб, оёгини чўзди, ингичка, арқонга ўхшаб 
орқасида осилиб турган думини чиройли отнинг ёлига 
айлантирди-ю, қизчага тутди. Учинчи қизалоқнинг 
дарди огирроқ эканми, кўзларини галати пирпиратиб 
хўрсинди:

— Дангаса эканман,— деди секингина,— шунақа... 
дедилар.

— Ким?
Қизча жавоб бермади, ерга қараганча миқ этмай 

тураверди, анави икки шериги эса, худди сирли бир гап 
айтмоқчи бўлгандек ён-атрофга қараб олиб, олдинма- 
кейин ничирлашди.

— Ме.\нат дарсидан уй ишини бажармай келган 
эдим, ўқитувчимиз «дангаса экансан», деди!

Асқар ёқасини ушлади, ёлгондакам кўзларини катта- 
катта очиб:

— Йўг-е...— деди ҳайрат билан.
— Ҳа!
— Вой-вой, шундоқ қизни-я, ҳеч ишонмайман,— 

Асқар ойнадан қараб турган Мирқобилга ўгирилди,— 
сен-чи?

— Қизиқмисан!— деди Мирқобил х,ам бош чай- 
қаб.— Кўзларига қара, кўзларига, гайрат ёгилиб ту- 
рибди-я, гайрат! Э, бунақа қизлар меҳнат деса ўзларини 
томдан ташлайди.

Ву мақтовлар қизалоққа ёқиб кетди, огзининг таноби 
қочиб илжайди. Асқар эса ҳовлиққанича кафтларини 
бир-бирига ишқаб:

— Мана, ҳозир кўрамиз!— деди ва етаклаб синфга 
1 >1 иб кирди. Шериклари эса дугоналарининг кетидам 
аргашишди. Қизалоқлар ичкарига киришлари билаи 
ҳангу манг бўлиб остонада туриб қолишди. Нега десан- 
гиз. нарталардан, деразалардан ҳали ҳам чак-чак сув 
томар. халқоб бўлиб ётган сувдан полга оёқ қўйиб бўл- 
масди. Қизалоқлар бу синфда нима бўлганига ақллари 
етмай анграйиб туришаркан, Асқар вақтни ўтказмай 
бояги «меҳнат деса ўзини томдан ташлайдиган» қиза- 
лоққа дарров иоллаттани тутди.

— Қани, опоқ қиз,— деди Асқар,— бир ўзингни 
кўрсат, ўқнтувчинг «дангаса» деганига минг-минг иу- 
шаймон бўлиб юрсин!

Қизалоқ билмай латтани олишга олиб қўйди-ю, дан- 
гасалиги тутиб:

— Вой,— деди бирдан,— ўқитувчи кўрадиган бўлса 
ўзимизни синфни тозалайман-да!

Асқар мўмин-қобилгина кўринган бу қизалоқнинг 
айёрлик қилишини кутмаган эди. Юраги шувиллаб Мир- 
қобилга қаради. Мирқобил эса «қўявер, ҳаммасини 
боплаб қўйганмап», дегандек кўз қисиб, дарров қизалоқ- 
ларни етаклаб йўлакка олиб чиқди. Қизалоқлар эшик- 
даги «биринчи синф» деган сўзларни ўқишди-ю, ажаб- 
ланиб бир-бирларига қарашди, анави «меҳнат деса ўзи- 
ни томдан ташлайди»гани кўзларига ишонмай, ўзининг 
синфига бораётган эди, Асқар қўлидан ушлади:

— Қаёққа? Вугундан синфларинг буёққа кўчган, 
ана, эшикка қара!

Қизалоқлар дарҳақиқат, синфлари алмашиб қолга 
нидап ажабланиб, қайтиб киришди. Анави латтани уш- 
лагани худди тиши оғриётган одамдек афтини бужмай 
тириб, бирпас турди-да, ўлганининг кунидан зўрга нар- 
таларни артишга тушди. Буни кўриб, Асқар ял-ял ёниб 
кетди. Мирқобил бўлса қизчанинг дам буёгига ўтиб, 
дам уёгига ўтиб:

— Ишлашини қара-я, машинанинг ўзи,— деди 
шеригига.— Бай-бай, бу қиз ҳозирдан шунақа бўлса. 
катта бўлганида қаиақа бўларкин-а?

— Анави иккитасини билмадим-у,— деди Асқар,— 
аммо бу қизча катта бўлганда сагалакам академик бў- 
лади, ҳа!

Аммо қизалоқ парталарни артишга артиб бўлди-ю, 
полга келганда ҳаллослаб қолди, вақт эса тез ўтиб
I 4 0

борарди. Пунақа имиллашда... Э, бўлди. Асқар бир 
чеккада турган анави икки қизалоқни ҳам имлаб ча- 
қирди.

— Хўш, — деди, — синфингизда бир бола қийналиб 
қолса, нима қилиш керак?

Қизалоқлар ўйлаб ўтирмай:
— Дарров оталиққа олиш керак, — дейишган эди, 

Асқарнинг огзи қулогига етиб, латтани учовига бўлиб 
берди. «Оталиққа» олган қизалоқлар ўзларини кўрсат- 
моқчи бўлиб чунонам ишлашдики, кўн ўтмай кийимла- 
рига қараб бўлмай қолди. Хаш-паш дегунча ҳаммаёқни 
тозалаб ташлашди. Икки ошна қизалоқларга жавоб 
бериб юборишди. Резинка ичакни жойига элтиб қўйиш- 
ди, кейин нанкаларини қўлтиқлаб, дар|юв кўчага чи- 
қишди. Кўн мулоҳазалардан сўнг синфга бир оз кечи- 
киб киришни маъқул топишди. Пегаки, аввало синфни 
тозалаш қанақа бўлишини ўқитувчи ҳам, болалар ҳам 
бир кўриб қўйишсин, қолаверса...

— Юр, — деди Асқар қўнгироқ чалиниб, ўқитувчи 
синфга томон ўтиб кетиши билан.

...Синф эшигини очиб, қай кўз билан кўришсинки, 
ичкарида биринчи синф болалари ўтиришарди. Қа- 
ранг-а, шунча нарсага ақллари етган икки ошна боя, 
шошма-шошарлик билан эшикдаги тунукачани алмаш- 
тириб қўйишни унутишган экан-а, э, аттанг!^-

ҚАЙСИ БОЛА САЙЛАНАРКИН?

...Синф раҳбари дарс тугагач, болаларга жавоб бе- 
раркан:

— Эртага дам олиш куни, — деди, — душанбада 
мажлис ўтказиб, синфком сайлаймиз. Кимни сайлашни 
яхшилаб ўйлаб кўринг!

Синфком сайлаш ҳар йили ҳамма ерда бўладиган 
гап. Шунинг учун ҳамма уйига жўнади-ю, бироқ Асқар 
негадир типирчилаб қолди. Уёққа қаради, буёққа қара- 
ди, ошнаси Мирқобил кўринмади. Хўрсиниб: «Э, ат- 
танг», деди-ю, бўшашиб кўчага чиқди.

Уйига келди.
Овқатни еб дарсга ўтирган бўлди-ю, бироқ калласи 

говлаб, хаёлини бир жойга йиголмади. Ўзини чалгит- 
моқчи бўлиб ҳовлига чиқди, уйга кирди. Юрагига гаш- 
лик солиб турган нарса бора-бора ваҳимага айланди-ю, 
кўчага чиқиб, Мирқобилнинг эшигини тақиллатди.

— Ким? — деди ичкаридан Мирқобил, — эшик 
очиқ.

Асқар эшикни қия очиб, Мирқобилни имлади.
— Бери кел!
Мирқобил кўзларини ишқалаб остонага нқинлашди.
— Қойилман, — деди Асқар, — боя липпа қуён бў- 

либсан-қолибсан-да.
Мирқобил кўзларини катта-катта очиб:
— Нима гап? — деди, — уйга келиб ухлаб қолиб- 

ман.
— Шунақами? Қани, юр бизникига! — деди Асқар 

ва Мирқобилни бошлаб уйига олиб чиқди. Боғ этаги- 
даги супачага ёнма-ён чўққайишгач:

— Боядан бери мана бу еримни мушук тимдалаёт- 
ганга ўхшайди, — деди кўксига мушт уриб, — била- 
санми, нега?

— Йўқ!
— Шунақа бепарвосан-да, — деди Асқар, — хўш, бу 

гал ҳам синфкомликка Зуҳра сайланса-чи?!
Буни қаранг, шу нарса ҳеч Мирқобилни хаёлига 

келмаган экан, ранги ўчиб, кўзлари пирнираб, Асқар- 
га яқинроқ силжиди.

— Бунга йўл қўймаслик керак, — деди шивирлаб.
Мирқобилнинг тили калимага келмай кўз олди қо-

ронгилашиб кетди. Зуҳра ўтган йили икки ўртоқни оз- 
мунча қийнадими. Тўполончи деб газетада ёздирди, ҳар 
иккиси ора-чора ёмон баҳо олиб тургувчи эди, ота-она- 
сига келиб чақди, бу ҳам майли, ҳар куни эрта билан 
икки ўртоқ мактабга келганда «қани, дарс қилдиларинг- 
ми?» деб ўқитувчидан аввал дафтарини текширадиган

бўлди. Эҳ-ҳа, гапираверса Зуҳранинг қилмишларининг 
охири йўқ. Бир амаллаб ёзги каникулга чиқиб олиш- 
ди-ю, янги ўқув йилида бошқа синфком бўлса ажаб 
э.мас, ахир синфкомликни унга бир умр боғлаб бериб 
қўйибдими, деган умидда ўзларини овунтириб юришди. 
Мана энди...

— Зуҳра уч йилдан бери синфком, — деди Асқар, — 
етар, энди бошқани сайлашар, ким билади, ё Салим 
бўлади, ё Мунира — иккови ҳам аълочи. Синфкомликка 
ё Равшан сайланармикин?

— Э-э, қизиқ экансан, — деди Мирқобил, — ким 
сайланиши билан нима ишинг бор, қаёқдаги бўлмағур 
нарсалар билан бош қотириб юрибсан-а!

— Э, тентак, — деб юборди Асқар, — ҳамма гап 
• шунда-да!

— Хўш?
— Ўша сайланадиган болаларни олдиндан сезиб, 

кўнглини олиб қўйиш керак, — деди Асқар маъно- 
дор, — кейин анавига ўхшаб ғиринг-пиринг деб юрмай- 
ди ё гапим чаккими?

Мирқобил бундоқ ўйлаб қараса, Асқарнинг гапида 
жон бор. Ҳозир дарс тайёрлашдан кўра Асқарнинг так- 
лифи муҳи.мроқ туюлди-ю, икки ўртоқ режани тузиб, 
кўчага чиқишди. Тўппа-тўғри Салимнинг эшигини та- 
қиллатишди. Ҳадеганда ҳеч ким жавоб беравер.мади, 
знди кетишмоқчи бўлиб туришганда, Салимнинг синг- 
лиси кўчага чиқиб қолди.

— Аканг қани? — деди Мирқобил.
Синглиси бир Асқарга, бир Мирқобилга кўзларини 

мўлтиратиб қараб турди-да, ичкарига кириб анча- 
дан сўнг акасипи бошлаб чиқди. Сали.м уларни кўри- 
боқ:

— Ўйнаганими? — деди. — Э, аттанг, ишим кўп!
— Вой тентак-е, — деди Асқар, — биз ҳа.м сеникига 

иш деб келганмиз-да, қани, бошла!
Салим ишкомдаги узумларга қогоз ўраётган экан.
— Бисотингдаги бор эски қоғозларни йигиштириб 

кел, — деди Асқар.
Салим оғзи қулогига етиб бир қучоқ эски газета 

кўтариб чиқди. Икки ошна уй эгасини тоза ишлатиб, 
ўзлари ўрикнинг тагидаги соя-салқин жойга ўтириб 
олиб, қогозларни йиртиб бериб туришди.

— Товба, — деди Мирқобил кўчага чиқилгач. — Са-

лим ҳам зиқнагина экан, чугурчуқ бир бошини ер, икки 
бошини ер, шунга шунча даҳмаза-я.

— Ҳа-ҳа, — деб қўйди Асқар. — Хўш, энди қаёққа 
борамиз.

Мирқобил эса биров елкасига чангал солаётгандек 
чўчиб ўртогига қаради.

— Бугун етар, — деди, — иккита қўлимни кўта- 
ролмаяпман, боргинг келса ўзинг боравер.

— Қойил-е, — деди Асқар ва ярим йўлда қолиб, 
Зуҳраларникига ўтди. Тунов куни кимдандир, Зуҳра 
нинг ойиси касалхонада ётган экан, дадаси ишдан кеч 
қайтади, деб эшитганди. Уч-тўртта укаси бор, бир ўзи 
тоза қийналаётгандир, ҳозир Асқар эшикдан кириб бор- 
са, роса қувонса керак. Ана шундай ширин-ширин 
хаёллар билан Зуҳранинг ҳовлисига кирган эди, Зуҳра 
укалари билан аймоқи узумнинг тагидаги супачада 
бамайлихотир ўтирган экан.

— Ке, — деди Зуҳра ўрнидан туриб, — ишинг бор- 
миди?

— Қизиқсан-а, — деди Асқар, — иши йўқ одам би- 
ровнинг ҳовлисига кирадими, укаларингга овқат қи- 
либ бердингми ё очдан тиришиб, тишининг кирини 
сўриб юришинтими?

Зуҳра кулди.
— Нечук суриштириб қолдинг? — деди. — Тўгри- 

сини айтавер, масала дафтаримни сўрагани келгансан.
— Нима? — деди Асқар кўзларини катта очиб, — 

масала дафтарингни пишириб е, масала ишласам 
ўзимнинг каллам йўқми, мен бирон ёрдамга муҳтож- 
мисан, деб келдим.

Зуҳра унинг кўзларига қараб шубҳаланди-да, ҳазил- 
лашиб:

— Нхши эслатдинг, — деди бирдан, — қўшнимиз 
Малика холанинг катта тўнкаси бор экан, ҳеч ёролма- 
дим, ўтини тугай деб қолган экан, дадам ёриб берай 
десалар, вақтлари йўқ.

— Ўзи уйдами?
— Ким?
— Э, ўша Малика холанг-да, ким бўларди!
— Йўқ,— деди Зуҳра, — бир қариндошининг нева- 

раси касал экан. Уша ёққа кетган, ана, богнинг дево- 
ридан тушсанг бўлади!

— К)р, — деди Асқар енгини шимариб, деворнинг 
нураган жойидан Малика холаникига ўтди-ю, қучоққа

сиғмайдиган тўнкани кўриб кўзи гилай бўлиб кетди.
— Катта экан, — деди уёқ-буёгига ўтиб, — тўнка 

яхши нарса, бир ёрсанг қиши билан ёқиб чиқасан. 
Ниманинг тўнкаси бу?

— Кнғоқники, — деди Зуҳра зимдан Асқардан кўз 
узмай, — бултур қуриб қолди, дада.м кесиб бердилар, 
эссиз, жуда яхши ёнгоқ эди-я.

— Даданг ҳам қизиқ одам экан,— деди Асқар ҳали 
ҳам ҳушини йиғолмай, — ёнгоқни кичкиналигида кес- 
ганда тўнкаси бунақа бесўнақай бўлмасди, катта болта 
борми?

Зуҳра уйидан болта олиб чиқди.
— Сен боравер, — деди Асқар, — укаларингга қара, 

мен буни бирпасда саржин қилиб ташлайман, шунақа 
бесўнақай тўнка бўлганига ўкиниб юрсин.

Зуҳра ҳазиллашннти, деб укаЛарининг олдига кет- 
ди-ю, икки-уч девордан мўралади. Асқар енгларини 
шимарди, болтани қўлига олиб, тўнканинг бир уёғидан, 
бир буёгидан мўлжалга олиб гир-гир айлана бошла- 
ди-ю, ниҳоят худди суратга тушаётган одамдай болтани 
ҳавода кўтарганча туриб қолди.

— Зуҳра! — деди овозининг борича, — бери кел!
Зуҳра девордан қаради.
— Қа?
— Шундоқ тўнкани ёриш увол, — деди. — Майли, 

ўтиним йўқ десанг, бирпасда самовар тараша қилиб 
юбораман-у, аммо шундоқ тўнкага болта ургани ҳеч 
кўзим қиймаяпти.

— Бўлмаса иима қилади? — сўради Зуҳра.
Асқар болтани бир чеккага иргитиб:
— Шуни ҳам билмайсанми, — деди, — бунақа асл 

тўнкадан, эҳ-ҳе, қанақа нарсалар ясаш мумкин-а. Қий- 
ма тахта, хўш, шамшод тароқ, ҳеч эшитганмисан, бувим- 
да бор, айтишларига қараганда, етмиш йилдан бери 
тутарканлар! Оштахта, эҳ-ҳе, санайверса буиинг саноғи 
йўқ.

— Майли, қўя қол, — деди Зуҳра.
— Ҳа, энди ўзингга келдинг, — деди ва эшикка қа- 

раб йўргалаб қолди, — оғир бўлса айтавер, уялма, 
кўмаклашиб тураман, хўпми?

— Хўп, — деди Зуҳра, Асқар кўчага чиқиб олди. 
«Хайрият-е, — деди ўзига-ўзи, — беодоб қиз, биров 
сени ҳурмат қилиб иш-пишинг борми, ёрдам бераймм 
деб келса, ҳеч бўлмаса ёлгондан, йўқ, раҳмат, ҳар қанча

иш бўлса ўзимдан ортманди, деб ширин муомала қилиш 
ўрнига қўшиисининг ҳўкиздай тўнкасини рўпара қи- 
лади-я!»

Асқар Равшанларникига келди.
Ғавшан айвонда ёнбошлаб китоб ўқиётган экан. 

Секин оёғининг учида ичкари кирди-ю, Равшаннинг 
тепасига келди. Равшан китобга шу қадар берилиб 
кетган эдики, сезмади ҳам. Пир маҳал пиқ этиб кулди, 
кейин ўзини тутолмай хахолаб кула бошлади.

— Қой, нима гап, болам, — Равшаннинг ойиси 
ошхонанинг деразасидан бош чиқарди, — тинчликми?

— Ҳа, ойи, тинчлик, — деди Равшан кулгидан ёш- 
ланган кўзларини артар экан, — жуда қизиқ китоб экан.

— Вой, шунгами? — деди ва Асқарга кўзи ту- 
шиб, — ҳой, Равшан, нега ўртогингга қарамайсан, — де- 
ган эди, Равшан ялт этиб ўгирилди-ю, тепасида турган 
Асқарни кўриб, секин ўрнидан турди.

— Ке, — деди, — индамайсан-а?
Асқар маънодор илжайди. Айвоннинг чётига омо- 

натгина ўтириб:
— Зўр китобми дейман? — деди.
— Зўр х,ам гапми, кулгули китобларни ўлгудек 

яхши кўраман. Шунақа китобни тониб берган одамдан 
жонимни х,ам аягим келмайди.

Ву гаидан Асқар ял-ял ёниб:
— Сени суюнтирай деб келдим-да, — деди кери- 

либ, — бир китоб ўқидим, бай-бай, кулавериб ичагим 
узилди. Ярмигача ўқидим-у, шартта тўхтатдим, олдинг- 
га югурдим.

— Раҳмат, — деди Равшан бирдан Асқарнинг қўл- 
ларини маҳкам ушлаб, — ҳақиқий ўртоқ экансан, қани 
ўша китоб?

— Ўртоқ ҳам гапми,— деди Асқар,— бундан буён 
соянгман, огайии, хўн десанг, эртага келтириб бераман. 
Пунақа китоб дунёда битта, ўқисанг бир ҳафта кулиб 
юрасан. Ичида шунақа ганлар борки, қай бирини айтиб 
беришга ҳам ҳайронман.

Ву мақтовлардан кейин Равшаннинг қизиқиши ор- 
тиб кетиб, ҳеч бўлмаса озгина айтиб бер, деб Асқарни 
жон-ҳолига қўймади. Аммо Асқар нима дейишини бил- 
май довдираб қолди. Нега десангиз, бундан икки йил 
илгари кутубхонадан битта китоб олиб ўқигани эсида. 
Аммо қанақа китоб, нима тўғрисида, ёдида йўқ. Шу-

нинг учун: «Қўй, мен айтиб берсам қизиғи қолмайди», 
деб шунча қилса қани Равшан кўнса.

— Х,а, майли, — деди-ю, Асқар довдираб қолди: — 
Бир чолнинг икки ўгли бор экан, тўрт қизи бор экан. 
Ўша чолнинг тўрт қизи-ю, икки ўгли бор экан, шу де- 
санг...

Асқар уёғига ган тополмай қорнини чангаллаганча 
ёлғондакамига хахолай бошлади. Равшан ҳайрон эди, 
нимаси кулги экан, Асқар ёлғондакам ёшланган кўзини 
кафти билан арта-арта:

— Йўқ, бўлди, уёгини айтиб беролмайман, — дея 
ўрнидан турди, — уёғи шунақа кулгилики, мана кўра- 
сан, эртага олиб келай, кечаси билан кулиб чиқасан!

Асқар амаллаб кўчага чиқиб олди-ю. пешонасига 
бир урди. Хамма айб ўзида, ўқимаган китобини мақтаб 
нима кераги бор эди, энди кулгили китобни Равшанга 
қаердан топиб беради, топиб бермаса Равшан қамма- 
нинг ичида ёлгончи экансан, деб расво қилиши турган 
ган, борди-ю, синфкомликка сайланса-чи, ана холос, 
бунақа болани алдаб бўлармиди.

Асқар ярим кечагача уйқуси келмади. Синфкомлик- 
ка ким сайланаркин? Буни қаранг тушига ҳам шу ки- 
рибди: ҳамма бирдан синфкомликка Равшанни таклиф 
қилган экан, эски синфком даст ўрнидан туриб:

— Йўқ, — дебди, — бу гал синфкомликка энг яхши 
болани сайлаймиз. Малика холанинг тўнкасини ёриб 
берган, Салимларнинг узумини қогоз билан ўрашган, 
Равшанга кулгили китоб тониб берган Асқарни сайлай- 
лик!

Бу гапдан шов-шув кўтарилди.
— Бўлмаган гап, — дебди Зуҳра, — Асқар тўнка 

ёриб бергани йўқ!
— Ёлғон, — деб гапга аралашибди Салим, — Асқар 

узум боглашаман деб ўртоги билан ярим ишком узумни 
еб кетди.

— Мени ҳа.м алдаган, — деб шов-шувга қўшилибди 
Равшан.

Асқар бундоқ қараса, ҳам.ма кўзини узмай қараб 
турганмиш. Секин орқасига тисарила-тисарила ойнадан 
ҳовлига сакраб тушиб қочмоқчи бўлган экан, қараса, 
иккала оёғи йўқ бўлиб қолган.миш! Асқар қора терга 
ботиб уйгонганда кун ёришиб қолган эди. Апил-тапил 
кийиниб, чойини ичди-ю, папкани силкитиб мактабга 
жўнади. Кўнгли кечагидан баттар ғаш эди: олтинчи 
«А»нинг синфкомлигига қайси болани сайлашаркин-а!

КИНОГА ОЛЯПМАН
Равшан билан Мунира икки ошнани оталиққа олиб 

тоза пушаймон бўлишди. Нега десангиз, улар мулойим, 
мўмин-қобил кўринганлари билан, эҳ-ҳа, ўтакетган дан- 
гаса-ю, гирт ёлгончи экан, Равшан икковининг ҳам уйи- 
га борди. Вақтларинг бекор ўтмасин деб роса ганирди. 
На униси қулоқ солди, на буниси. Мунира икки ошнани 
йўлга соламан деб, ҳолдан тойди, бари бир ҳеч натижа 
чиқара олмади. Ву ҳам майли-я, икки ошна бирор бо- 
ланинг дилини огритишса ё битта-яримтанинг кўнглига 
озОр беришса, ўша жабрланган одам дарров: «Анови 
икки данга^ага айтиб қўйларинг, бу нима қилгани», деб 
Равшан билан Мунирага дакки берадиган бўлди. Вир 
куни ўқитувчи ҳам: «Варакалла, икки киши бўлатуриб, 
шуларни йўлга сололмадиларингми?» деб таъна қилди. 
Хуллас, Равшан билан Мунира бир куни нима қилиш- 
ларини билмай бошлари қотиб, дангасаларни оталиққа 
олганликларидан минг-минг пушаймон еб дарсдан ке- 
йин мактабдан чиқиб кетишаётган эди. Малика холага 
дуч келишди. Малика холанинг гапидан, улар ялқов 
деб юрган икки ошна кўчада ҳам тинч юришмас экан. 
Яқинда кампир боғдаги қуриган шох-шаббаларни кер- 
тиб қўйган экан. Икки ошна ҳовлида ҳеч ким йўқлиги- 
дан фойдаланиб, шох-шаббаларни ёқиб юборишиб- 
ди.

— Шу ишми-а, болам? — деди ка.мпир, — бир дом- 
ласига айтиб таъзирини берай деб кирган эдим-у, сиз- 
ларни кўриб аҳдимдан қайтди.м. Айтинглар, бунақа қи- 
лишмасин!

Шу куни Равшан билан Мунира қатъий бир қарорга 
келишди. Волаларни бир боплаб таъзирларини бериш 
керак! Уларни меҳнатни қадрлашга ўргатиш керак. 
\амма ган шунда!

— Хўш, қандай қилиб? — деди Мунира.
— Бўити! — деди Равшан ва ўйлаб қўйган режаси 

ни Мунирага айтган эди, Мунира кулавериб кўзлари- 
дан ёш чиқиб кетди.

— Жуда соз! — деди Мунира. — Эртага дам олиш 
куни-а? Эртадан бошлаймиз!

...Равшан эртасига Мирқобил билан Асқарни Малика 
холаникига бошлаб келди. Мирқобил ҳам, Асқар ҳам 
Равшаннинг ниятига тушунолмай гаранг эди.

— Гаи бундоқ, болалар, — деди Равшан, — тарихда 
қолишни истайсизларми? Ҳаммаёққа номларинг ёйили-

шини хоҳлайсизларми? Бўпти десанглар, мен нима де- 
сам, гинг демай к,иласизлар.

— Майли, — деди Асқар бўшашиб ва шеригига қа- 
ради. Шериги эса унча ёқинқирамай:

— Ўзинг биласан, Равшан, — деди,— биз сенинг 
оталигингдаги одамлармиз. Нима десанг шуни қилаве- 
рамиз!

Равшан Малика холани ҳайратда қолдириб, богнинг 
бурчагида ётган бесўнақай тўнкани думалатиб ҳовли- 
нинг ўртасига келтирди.

— Ма! — деди Асқарга болта узатиб, — сен бошла.
— Ни.мани?
— Манавини ёрасан, — деди Равшан, — ҳадемай 

кино тўгарагидан одам келади, сенларни тоза меҳнатсе- 
вар болалар экан, деб кинога олиб кетади.

— Кинога тушамизми? — деди Асқар шеригига 
қараб. — Ни.ма дейсан?

— Нима дердим? — деди Мирқобил бўшашиб. — 
Бошлигимиз Равшан. Равшанки бизларни кинога туш- 
ларинг деяётган экан, албатта тушамиз-да.

— Майли, — деди Асқар болтани Мирқобилга уза- 
тиб, — ма, бошла!

Болтани олишга олиб қўйди-ю, Мирқобилнинг кўз- 
лари олайиб кетди. Энди гап қайтармоқчи бўлиб тур- 
ган эди, кўча эшик қарсиллаб очилди. Остонада Му- 
нира найдо бўлди. Қўлида тўгаракнинг кино оладиган 
апнарати, кўриниши жиддий эди. Мунира болаларни 
кўрар-кўрмас:

— Тўхта!— деди ва аппаратни уларга тўғрилади,— 
ҳозир суратга оламан, қойил! «Синфимизнинг икки

азамат ўқувчиси дам олиш куни Малика холага ёрдам 
беряити!» Қалай, бошланиши маъқул-а?

— Жуда соз, — деди Ғавшан хурсанд бўлиб, — кў- 
расан, Мунира, сен олган кино шаҳардаги ҳамма мак- 
табни айланиб чиқади.

Асқар тушунмади.
— Нима-нима?
Мунира шоша-пиша гапира кетди.
— Ўқувчилар дам олиш куни кимларга ёрдам беряи- 

ти, деган кино оляпмиз, — деди, — тушундиларингми, 
кеча Равшан: «Асқар билан Мирқобил Малика хола- 
нинг тўняасини ёриб бермоқчи», деган эди, бошлиғи- 
миз дарров мени буёққа жўнатди.

— Мана, кўрасизлар, — деди Равшан, — ишимиз 
ўнгидан келса борми, эҳ-х,е, номларинг ҳаммаёққа тар- 
қаб, бутуп ўқувчиларга намуна бўласизлар!

— Биз-а? — деди Мирқобил.
— Ҳа, сенлар-да, — деди Мунира, — ким бўларди, 

бўл, тўнка ёрадиган бўлсанг, ёр, бўлмаса кетаман, шо- 
шиб турибман.

Мирқобил билан Асқар бўлаётган нарсаларга ҳеч 
ишонмай шубҳа билан дам Равшанга, дам Мунирага 
қарашарди. Муниранинг эса сабри чидамай:

— Нима, бир-биримизга қараб тураверамизми? — 
деди. — Ё истамайсизларми, ундай бўлса мен кетдим.

Мунира кўча эшикка юрди. Икки ошна эс-ҳушлари- 
ни йигиб, унинг кетидан югуришди-ю, йўлини тў- 
сишди.

— Тўхта! — деди Асқар.
— Бу қанақаси? — деди Мирқобил. — Биз «наму- 

на» бўлайлик деб, оддих куни ўлиб-қутулиб бировнинг 
тўнкасини ёриб юрибмиз-у, бошқа болани суратга ола- 
санми?

— Йўқ, — деди Асқар, — олсанг бизни оласан!
— Х,а! — деди Мирқобил.
Мунира бир унга, бир бунга қараб орқага қайтди. 

Равшан ҳам ялиниб-ёлвориб «икки ўртоқни кинога ол», 
деб қистагандан сўнг, Мунира «кўнган» бўлди.

— Майли, аммо тез бўлинглар, вақтим зиқ.
— Қа, бу бўлак гап, — деди Асқар, — Мирқобил 

тўнка ёрсин, мен тепасида кўрсатиб турай.
Мирқобилнинг кўзи олайиб кетди.
— Нима, нима?
— Э, тентак, — деди Асқар, — бир одам ёрса, иккин-

чи одам кўрсатиб туриши керак, шунда тўнка ёриш 
осон бўлади!

Мирқобил ўйланиб қолди. Сўнг хўрсинди-да:
— Майли, битта тўнка экан, — деди,— баҳридан ўт- 

ди.м. Асқар намуна бўлиб суратга туша қолсин, эсиз, 
яна битта бўлганда, ким тез ёришга ўйнаб, иккаламиз 
ҳам кинога тушган бўлардик.

Равшан бу галдан қувониб, боғ этагидаги иккинчи 
тўнкани ҳам думалатиб келди. Иккала ўртоқ ҳайрат 
билан бир-бирларига қараб қолишди. Мунира эса сабр- 
сизлик билан:

— Ана, тўнка иккита бўлди, — деди, — қани, ишни 
бошлаларинг, икковингни баравар суратга оламан.

Икки ўртоқ ноилож икки болтани қўлларига олиб, 
бирин-кетин тўнкага уришди. Мунира болаларнинг дам 
у томонига, дам бу томонига ўтиб, аппаратни тўгрилаш 
билан овора эди. Асқар билан Мирқобил ҳаллослаб 
тўнка ёраркан, Мунирага кўз қирини ташлаб қўйи- 
шарди.

— Ҳой, — деди ниҳоят Асқар, — бўлдими?
— Э, энди апиаратимнинг фокусини тўгриладим- 

ку, бўлдими дейди-я!
Мирқобил ишдан тўхтаб, бош кўтарди.
— Нима, ҳали олганинг йўқми?
— Йўқ.
— Қойил-е, — деди Мирқобил ва белини ушлади. 

Мунира эса аппаратни Мирқобилга тўғрилаб:
— И-е, қимирлама, сени шу ҳолатда ҳам суратга 

олиб қўяй, керак бўлади, — деган эди, Мирқобил жонҳо- 
латда қўлига болта олди. Асқар ишдан тўхтаб, чўқ- 
қайиб дам олаётган эди, Мунира унга ўгирилиши би- 
лан Асқар сакраб туриб тўнкага ёпишди. Хуллас, Ас- 
қар дам оламан деса унга, Мирқобил белини ушлаб ту- 
риб қолса, Мирқобилга аппаратни тўгрилайвериб Муни- 
ра икковининг кўзини очирмади.

— Бўлдими? — деди Асқар.
Мирқобил эса йигламоқдан бери бўлиб:
— Э, суратга олмасанг олмай қўя қол, — деди, — 

фақат анави аппаратингни менга тўгриламасанг бас!
Бу гапдан шеригининг ранги ўчиб:
— Ҳа? — деди овозининг борича. — Сенга тўғрила- 

маса менга тўгриласинми?
Охири икки тўнка тўрт бўлакка бўлинди-ю, икки 

ошна бирпас дам олгани тўхташди. Мунира ичида:

«Майли, иш қилиб ўрганмаган болалар. иича дам олиша 
қолсин», деди.

— Яхши, — деди бир оздан сўнг, — энди сизларни 
алоҳида-алоҳида катта нланда оламан!

Бу гапдан икки ўртоқ чўчиб тушди. Асқар эса:
— Нима, нима? — деди Муниранинг тснасига келиб. 

Мунира Равшанга ўгирилди:
— Ҳой, Равшан, буларга тушунтир.
Равшан шоша-ниша икки ўртоққа тушунтира бош- 

лади.
— Э, кино кўрганмисизлар, қаҳрамоннинг башара- 

си, ё кўзи, ё пешонаси бутун экранда кўринса, ўшани 
катта план дейди.

— Шупдай демайсанми, — деди илжайиб Асқар ва 
Мунирага ўгирилди, — майли, нешонамни ола қол.

Мунира апнаратни тўгрилади-ю, қани бўл, дегандек 
Асқарга қаради. Асқар ҳеч нарсага тушунмай кўзла- 
рини катта-катта очганча ўртада ғўдайиб турарди.

— Бошла!
— Ннмани?
— Э, қўлингга болтани ол, ишни бошла! — деди Му- 

нира.
— Ҳой қиз, — деди бирдан ўдағайлаб Асқар, — 

пешонамни суратга олсапг, болтани нима қиламан?
— Уф-фф, — деб юборди Мунира ва 1’авшанга ўги- 

рилди. — Ҳой, Равшан, буларга тушунтир.
Равшан икки ўртоқнинг тирсагидан ушлаб, муло- 

йимлик билан тушунтира бошлади.
— Э, қанақасизлар, қуруқ пешоналарингни бошига 

урадими Мунира! Мунира завқли меҳнат жараёнида, 
тушуияпсанми, меҳнат жараёнида пешоналарингда пай- 
до бўлган тер томчиларини кўрсатиш учун катта планда 
суратга олмоқчи. Бу кинони энг кульминацион чўққиси. 
яъни, нима десам экан...

— Ке, Мунира, — деди Асқар юраги шувиллаб, — 
мрн кичикроқ планда туша қолай.

Мирқобил ҳам бир чеккага ўтириб олди.
— Мени ҳам кичикроқ планда ола қол.
— Нега?
— Негаки... — деди гаи чайнаб Мирқобил, — нега 

ки, бу тўнкани ёраверсак, ёраверсак, гугурт чўни қи 
либ юборамиз-ку, ахир Малика холага жабр бўлади-ку.

— Э, нима деяпсан, — деди Мунира, — нега жабр

бўларкан, самовар тараша қилиб берасанлар. Қани. 
бўлларинг, вақтим йўқ.

Лммо пккала ўртоқ эшикни мўлжаллаб туришган 
:>ди. Ғавшан иккаловининг пешойасига тикила-тикила 
бош чайқади.

— Э, аттанг. аттанг, — деди Лсқарга, — нешонангга 
энди бир томчи тер чиққан экан-а!

Асқар х,овлиқиб ўрнидан турди ва қўли билан пешо- 
наспни ушлаб кўрмоқчи эди, Мунира тўхтатди.

— И-и, тегма, кўнайсин, кейин суратга оламан!
— Менда-чи? — деди ҳовлиқиб Мирқобил.
— Сендами? — деди Равшан Мирқобилнинг пешо- 

насига узоқ тикилиб, — бир эмас, иккита.
— Вўл, — деди Мирқобил, — дарров суратга ол!
— Ие-ие, — деди Мунира, — тер деган хар бири нў- 

хатдек-нўхатдек бўлиб нешонангдан чак-чак томиб ту- 
риши керак. Роса ўн беш томчи бўлганда суратга ола- 
ман, ке, гирромлик қилма, кинони кульмииацион чўққи- 
си \ал бўляптн-я!

Мирқобил ўнлаб қолди-ю, секин қўлига болтани
олди.

— Гапингда турасанмн?
— Вўлмаса-чи! — деди Мунира хурсанд бўлиб ва ан- 

паратни Мирқобилга тўгрилади. Асқар ҳа.ч шеригидан 
орқада қолгиси келмай тўнкага ёпишди. Равшан эса 
бекор турмай уларнинг пешонасида пайдо бўлган тер 
томчиларини санаб турди. Вир маҳал Мирқобил қиза- 
риб-бўзариб бошини кўтарди.

— Қара, Равшан, нечта бўпти?
— Вир. икки, тўрт, олтита! — деди Равшан, — бў- 

шашма, оз қолди.
— Менда-чи? — деди қаллослаб Асқар.
Рапшан уникини санаб чиққан эди, роппа-роса тўқ- 

қизта бўпти. Икки дангасанинг пешонасида ўн беш до- 
на тер то.мчиси пайдо бўлиши билан Мунира уларни 
суратга ола бошлади. Суратга олди-ю, бирдан бўшашиб 
туриб қолди. Кўзларини катта-катта очиб:

— Э, аттанг, — деб юборди, — боя келаётганимда 
аппаратга лента солиш эсимдан чиққан экан, мен гирр 
этиб бориб келаман.

Мунира ғизиллаб кўчага чиқиб кетди. Пкки ўртоқ 
ҳангу манг бўлиб туриб қолишди. Кейин жанжал кўта- 
ришган эди, Равшан уларни тинчитди.

— Хўш, нима бўпти? Қайтага яхши! Биласанларми, 
бу репетиция бўлди, — деди.

Икки ўртоқ репетиция нималигига тушунишди-ю, 
аммо ҳақиқий кинога олиш қанақа бўлишини ўйлаб 
юраклари шувиллаганча ўтириб қолишди. Равшан эса 
уларга Мунира олмоқчи бўлган кинонинг мазмунини 
гапириб берди. Кўп ўтмай Муниранинг ўзи остонада 
найдо бўлди.

Икки ўртоқ репетициядан кейин ҳақиқий кинога ту- 
шиш учун беихтиёр қўлларига болта олишди.

Мунира аппаратни уларга тўғрилади.
— Бошла! — деди. — Кинога оляпман, кинога!

ҚОРБОБОНИНГ ТОПШИРИҒИ

Турди билан Асқар арча байрамидан қайтиб кели- 
шарди: икковлари хурсанд, кайфлари чог, қўлтиқларида 
қорбобонинг шилдироқ пакетга солиб берган совға-са- 
ломи. Таассуротлар шу қадар кўпки, бир-бирларига гал 
бермай гапиришгани-ганиришган. Айниқса, қорбобо зўр 
экан, қорқиз Турдига ҳам, Асқарга ҳам унча ёқмади. 
Ўзлари билан ўқийдиган ўша қақилдоқ Салима экан.

— Товба, — деди Турди, — бошқа қиз қуриб қолган 
эканми?

— Шуни айт, — деди Асқар, — менимча паканаливи 
учун қорқизни ўйнатишган.

Аммо қорбобо эҳ-ҳе, бунақаси шаҳарда битта бўлса

— Қайси қилигимиз, қорбобо? — Турди ҳайрон 
бўлди.

Қорбобо тиш чёткага ўхшаш қошларини галати чи- 
мириб, панжалари билан узун оппоқ соқолини тараб, 
ҳаммага бир-бир қараб чиққач:

— Хўш!.— деди чўзиб, — кеча нима қилдинглар?
Икки ўртоқ шошиб қолишди.
— Нима қилибмиз, қорбобо, нима қилибмиз?
— Э-э, сенлардан сўраяпман, — деди қорбобо қўли- 

даги кетмон дастасидек ҳассани полга тақиллатиб 
уриб, — сенлар жавоб беринглар, мени сўроқ қилишга 
ҳеч кимнинг ҳаққи йўқ, мен Қорбобоман!

— Хўп, қорбобо, хўп, қорбобо, — деди Турди, — 
кеча... кеча яхмалак учдик.

— Ундан кейин-чи?
— Кино кўрдик, — деди Асқар.
— Қанақа кино экан?
Бу савол икки ошнани булбулигўё қилиб юборди-ю, 

ҳамманинг олдида жуда билағонлик қилгилари келиб, 
бир-бирларига гал бермай кинони таърифлашга тушиб 
кетишди.

— Зўр! — деди Турди.
— Зўр ҳам гапми, — деди Асқар шеригининг ганини 

маъқуллаб.
— Одамгарчилиг-у, меҳрибончилик қанақа бўли- 

шини ўша кинодан ўрганиш керак экан.
— Рост, кинони кўрган ҳар қанақа тош юрак ҳам 

эриб, сув бўлиб оқиб кетади.
— Баракалла, — деди қорбобо ва икки ошнани таъ- 

риф-тавсифидан кўп мамнун бўлиб, елкаларига битта- 
дан уриб, эркалаб қўйган бўлди. — Хўш, ана шундоқ 
кинони кўргандан кейин сизлар кимга яхшилиг-у, ким- 
га ёмонлик қилдинглар?

— Ие, қорбобо, — деди Турди бўш келмай, — биров- 
га ёмонлик қилиб жинни бўпмизми?! Биз ҳам бир яхши- 
лик қилайлик, деб кўчага югуриб чиқсак, кўчада ҳеч 
ким йўқ экан.

— Буни қаранг-а, — деди қорбобо соқолини серкил- 
латиб, ҳахолаб кулди, шунда унинг чан томондаги 
ўғри тиши кўриниб кетди-ю, Турдининг юрагида шубҳа 
уйгонди, — ҳеч ким йўқ эканми?

— Ҳа, қорбобо, — дейишди икки ошна.
— Анови богчадан қайтиб келаётган икки қизча-чи?

Бу савол ҳам икки ошнани довдиратиб қўймади, ак- 
синча кўпиртириб юборди.

— Уларга яхшилик қилган бўлмасак ҳам, аммо 
одамгарчилик нималигини ўргатдик.

— Э, баракалла, — деб юборди қорбобо, — қани, қа- 
ни, залдаги болаларга айтиб беринглар-чи, қани, қани!

Бу гал Турди билан Асқар ҳазилакам эсанкираб қо- 
лишмади. Улар қорбободан бунақа таклифни сира-сира 
кутишмаган эди. Дарҳақиқат кеча икковлари кинодан 
жуда таъсирланиб кетиб, ченани судраб кўчага чиқиш- 
ган эди, буни қаранг, кўчада ҳеч ким кўринмаса, товба, 
тогара-тоғара нарса билан инқиллаб-синқиллаб тўй- 
ҳашамга борувчи кампирлар унча-мунча ўтиб турувчи 
эди, бугун улар ҳам йўқ.

— Э-э, бунақа ҳавода қайси кампир иссиққина уй- 
дан чиққиси келади, — деди Турди, — чиқса йўл 
ёмон, тойиб кетади!

— Оҳ-оҳ, — деб юборди Асқар, — оёгидан мен, қўл- 
тигидан сен кўтарардиг-у, дарров ченага ўтқизиб касал- 
хонага олиб борардик.

Турди олайиб қаради:
— Мен қўлтигидан-у, сен оёгиданми?
— Ҳа, сен қўлтигидан-у, мен оёгидан!
— Бекор айтибсан, яхшилик қилсак баб-баравар қи- 

лайлик.
— Ие-ие, мен айтган нарсани нимаси «баб-барава[> 

эмас» экан, хўш?
— Қўлтиғидан кўтарган тентак оёғини ҳам судраб 

кетаверади, — деди Турди, — кинодаги гапга тушун- 
мапсан.

— Мен-а?!
— Х,а, сен, ғирромлик қилма, бир қўлидан сен-у, 

бир қўлидан мен судрайман.
— Нима-нима, — деди Асқар қизишиб, — хўш, 

қани айтчи, судрамоқчи бўлган одаминг ким, хўш?
Турди ўртоғининг гапига унча тушунмаган бўлса 

ҳам, елкасини қисиб:
— Ким бўларди, — деди ғулдираб, — бирорта чол, ё 

кампир-да!
— Демак бировнинг бувиси ё буваси, шундайми, — 

деди Асқар.
— Шундай!
— Суф сенга, — деб юборди Асқар, — тентак, биров- 

нинг жондан азиз буважони ченамики, индамай судраб

•

кетасан, ошна, сенда одамга нисбатан ҳурмат йўқ экан. 
Ўжарлик қилмасанг бечоранинг қўлтигидан сен-у, оёги- 
дан мен кўтариб, дарров ченага ўтқазиб. касалхонага 
элтиб қўйган бўлардик, йўқ, ошна, кинога сен тушун- 
мапсан.

— Мен--а? — деди Турди Асқар томон бир қадам 
ташлаб.

Энди жанжал бошланай деганда кўчанинг бошида 
иккита қизалоқ кўринди. Ҳали бировга қилинмаган 
яхшиликни талашаётган икки ошна дарров эс-ҳушлари- 
ни йигиб ОЛИ1ПДИ, қизалоқлар афтидан, ҳозиргина арча 
байрамидан чиқишган бўлса керак, икковининг қўлида 
шилдироқ қогоздан тикилган халтача. халтачанинг ичи 
тўла ҳар хил нарса, печенье, конфет, биттадан мандарин 
ҳам бор эди. Турди тамшанди, Асқарнинг оғзини суви 
келди.

— Мандарин еганга яраша биратўла ўнта есанг.
— Ҳа-н! — деди Турди қулт этиб ютиниб, — битта- 

ни единг нима-ю, емадинг нима. Эртага арчадан чиқ- 
қанда ўзимни мандаринимни битта-яримтага бериб, бир 
яхшилик қилай?!

— Шундай қил, — Асқар унинг гапини маъқулла- 
ди, — бировга берсанг ўла-ўлгунча сени эслаб юради.

— Мана кўрасан, худди шундай қиламан, — деди 
'Гурди шу топда жуда одамгарчилиги тутиб кетиб, — 
лекин ановилар нхшилик нималигини билармикин!

— Ие, ҳой, қизиқсан-а! — деди Асқар, — ^илмаса 
ўргатиш керак, сен билан мен ўргатмасак бақа теракка 
ўхшаб гўдайиб ўсаверади-да, одамгарчилик нималигини 
ўргатиш ҳам яхшиликка киради, нима дединг?

— Қойил! — деди Турди хурсанд бўлиб ва қизалоқ- 
ларни имлаб чақирди. Қизлар боядан бери битта-яримта 
ўтиб қолса яхшилик қилайлик деб, куннинг совугига қа- 
рамай кўчада ўтирган икки боланинг ниятидан бехабар 
бўлишса керак, олазарак бўлиб қолишди. Яқинлашгани 
чўчиб, бир-бирларига қарашди. Кичикроги анча нишиқ- 
қина экан, совгасини дарров пальтосининг ичига яшир 
ди. Каттароги эса бир болаларга, бир қўлидаги пакетга 
қараб, бирдан қочмоқчи бўлиб шайланган эди, ченани 
кўриб ниятидан қайтди. Пу бегона бола нега имлаяпти, 
балки ченага ўтқизиб, уйига олиб бориб қўймоқчими- 
кин!

— Яхшилик нима? — деди Турди дабдурустдан. 
Икки қизча бу кутилмаган саволдан киприк қоқмай ту-

риб қолишди. Ҳа деганда биронтасидан садо чиқавер- 
магач, Турди қизалоқларга яқинлашди:

— Яхшиликни биласанларми?
Қизлар қўрқа-ииса:
— Йўқ, — дейишди баб-баравар, — боғчамизда бу- 

нақа бола йўқ.
Турди қорнини, Асқар бошини чангаллаб чунонам 

кулди, чунонам кулди, боя совгасини пальтосига яшир- 
ган пишиққинаси бу гал \ам нишиқлик қилиб, дарров 
эс-х,ушини йигиб олди-ю, орқасига бир қадам ташлаган 
эди, Турди қўлидан мах.кам ушлади.

— Қаёққа?
Турди билан Асқар иккала қизалоқни тургизиб 

қўйиб, роса ўн беш минут гапиришди. Боя кўрган кино- 
ларидан мисоллар келтириб ташлашди, охири иккала 
қизалоқ бу болаларнинг мақсадини англагандай бўлиш- 
ди-ю, бир оз чиройлари очилди. Уларнинг гапидан қиза- 
лоқларга шу нарса маълум бўлдики, яхшилик, одамгар- 
чилик деган сўзнинг маъносига етиб, мағзини чақа 
олган боланинг иши доим беш экан. Ҳамма ҳурмат қи- 
лар экан. Битта эмас, бирданига иккита морожний еяр 
экан. Катта бўлиб мактабга борса, дарс тайсрламаса 
ҳам, кундалиги нуқул аъло баҳога тўлиб юраркан. Қис- 
қаси, яхшиликни билган кишини ҳамма бошига қўяр- 
кан, ана шуниси қизларни ҳайратда қолдирган эди, 
Иккала қизалоқ ҳам дадаларининг елкаларига миниб, 
байрамда қизил майдондан ўтишган, аммо бирортасини 
шу ма.ҳалгача ҳеч ким бошига қўйиб юрмаган эди. Би- 
ровни бошида ўтириш қанақа бўларкин-а? Бунақа мў- 
мин-қобил, бунақа дарров ганга кўна қоладиган қиза- 
лоқларни Турди билан Асқар биринчи кўришлари эди, 
яхшилиг-у, одамгарчилик тўгрисидаги ҳамма билган 
топганларини айтиб бўлиб, мақсадга ўтишди.

— Мана мисол учун олайлик, — деди Турди олди- 
даги пишиққина қизнинг қўйнидан накетни суғуриб, — 
сен шу битта мандаринни «енг» деб Асқар акангга 
тутқаздинг, хўш, юрагингда нима сезяпсан, хўш, ачин- 
япсанми, ё суюняпсанми?

Асқар мандариннинг пўстини арчишдан аввал у ёқ- 
бу ёгига қараб ҳидлади, кўзларини сузиб «бай-бай» деб 
бош чайқаб қўйди. Қизчанинг ранги ўчди. Кўзларига 
ғилт этиб ёш келиб:

— Беринг! — деди.
Турди елкасидан силкитиб:

— Ҳой, тентак, — деди, — одам берган нарсани х.ам 
қайтариб оладими? Юрагингдагини гапир, суюняпсан- 
ми, ачиняпсанми?

— Вой, ачиниб кетяпман, — деди қизча уввос солиб.
— Бекор айтибсан, — деди Турди қизчанинг эс- 

ҳушини жойига келтириб қўймоқчи бўлиб елкасидан 
уч-тўрт силкиб, — ачинаётганинг йўқ, юрагингга яхши- 
лаб қулоқ сол, суюпиб кетяпсан!

— Шунча гапдан кейин суюнишинг керак! — деди 
Асқар огзини тўлатиб мандарин чайнар экан. Қизча 
унинг қўлидаги бир қисим нўчоқни кўриб, жим бўлиб 
қолди. Турди бир чеккада жавдираб турган иккинчи 
қизалоққа қараб:

— Сен-чи?! — деган эди ўшқириб. қизалоқ дағ-даг 
титраб пакетидаги мандаринни олиб, Турдига бера 
қолди.

— Вой, бирам суюниб кетянман-ей! — деди шо- 
шиб. Турди мандаринни олди, икки ямлаб бйр ют- 
ди-ю, Асқарга ўгирилди.

— Демак, бу қиз ақллироқ экан, телевизорни кўп- 
роқ кўрса керак, — деб қўйди. Қизалоқлар мандарин- 
дан айрилгач, бўлар иш бўлди, энди «одамларнинг бо- 
шида ўтириш» қанақа бўлишини кўрайлик, деб ўзлари- 
ни бир-бирларидан «ақллироқ» кўрсатиш пайига тушиб 
кетишди. Турди бир йиқилиб оёғи «синган» бўлди, 
икки қизалоқ Турдини аранг кўтаришди, ченага ўтқи- 
зишди, кўчанинг бошига беш марта олиб бориб кедиш- 
ди. Асқар х,ам қорга думалаб, «қўлини майиб» қилди 
ва ченага ўтирди. Хуллас, икки ошна дам қўли, дам оёги 
«синиб» тоза «маза» қилишди. Қизлар ҳам чакана эмас 
экан, Асқар билан Турдини:

— Хўш, чарчаганларинг йўқми? — деб берган са- 
волларига:

— Йўг-е, қайтага хурсанд бўлиб кетяпмиз, — деб 
жавоб қайтариб туришди.

Шу пайт кўчадан синфдошлари Мунира билан Са- 
лима ўтиб қолди. Ўлиб-қутулиб чена тортаётган қиза- 
лоқларни кўришди-ю, тўхташди.

— Сўқимдай-сўқимдай бўлатуриб, ёш болаларга 
чена торттиргани уялмайсанларми, — деди Мунира, — 
ундан кўра мен билан юринглар!

— Қаёққа?
— Кейин биласизлар, — деди Мунира билан Салима 

ва шипиллаб кета бошлашди. Турди билан Асқар ажаб-

1аниб бир-бирига қараб туришди, кейин уларга эрга- 
П1ИП1ДИ. Аммо «одамнинг бошида ўтириш» қанақа бўли- 
шини билолмай догда қолган қизалоқлар ҳам бўш кел- 
май дарров икковининг йўлини тўсди.

— Мандаринни қайтариб беринглар!
Турди билан Асқар шунча овутишса ҳам, қани қиз- 

лар кўнишса. Пишиқроги ҳатто овозини баланд қилиб 
йиглай бошлади. Асқар минг-минг афсус билан «бари- 
бир ақлларинг йўқ экан», деб қўйди. Турди мандарин- 
ни ўзидан кўра, ҳиди яхши бўлади, деб сочилиб ётган 
пўчоқларни йиғиб, иккаласига бўлиб берди-ю, жуфтак- 
ни уриб қолишди. Югура-югура, ахийри Мунира билан 
Салимага етиб олишди. Кўчанинг бошида Сайфиддин 
деган синфдошлари турарди. Вуни қаранг, уларнинг 
уйига ўтин тушган экан. Қизлар Турди билан Ас- 
қарни ана шуни ташигани бошлаб келгап экан.

— Қойил-е, — деди Турди, — шу топда ўтин ташиб 
зарил кептими!

— Юр, кетдик, — деди Асқар, — ўтинни ёзда олиш 
керак.

Икки ошна орқага қайтаркан, Мунира билан Сали- 
ма озгина ёрдам беринглар деб тоза нлинишди. Аммо 
Турди ҳам, Асқар ҳам парво қилмай жўнаб қолишди. 
Жўнаганлари ҳам яхши бўлган экан, кеча кўчанинг 
ўртасига сув сепиб қўйишган эди, шунақа музлабдики, 
худди снорт саройидаги яхнинг ўзи дейсиз!..

Хў-ўш! — деди қорбобо жаҳл билан қўлидаги 
ҳассасини ерга уриб, — нега миқ этмайсизлар, ё тилла- 
ринг танглайингга ёпишиб қолганми?

Қорбобонинг дўқидан икки ошна қочгани жой топол- 
май довдирай-довдирай ҳаммасини айтиб беришди. 
Елгиз ўзлари бўлишса ҳам майли-я, залда шу қадар 
бола кўп эдики, ҳаммаси хахолаб кулди. Қорбобо эса 
яна панжалари билан узун оппоқ соқолини тараб:

— Яхиш иш бўлмапти, — деди бош чайқаб, — мана 
тўртта совга, иккитаси сизларга бўлсин, қолган иккита 
сини ўша богча қизларига элтиб беринглар-у, дарров 
Сайфидан хабар олинглар!

Турди шеригига қаради, шериги Турдига қаради, ик- 
ковидан садо чиқмади. Бу гал қорбобо яна жаҳли чи- 
қиб, қўлидаги ҳассани полга шунақа урдики, икки ўртоқ 
сакраб тушди.

— Хўп бўлади, қорбобо, — дейишди, — хўп бўлади.
— \ а ,  бу бўлак гап! — деди қорбобо жаҳлидан ту-

шиб. Икки ошна қутулдик деб совгаларини қўлтиққа 
уриб, залдан чиқиб кетишаётган эди, қорбобо уларни 
яна тўхтатди.

— Ҳар эқтимолга қарши ваъдаларингизни олиб қў?!-
сам, — деди қорбобо, — ким билади, эшикдан чиқиб яна 
ўйинқароқлик қиласизлар-у, топшириқни унутиб қўя- 
сизларми? .

— Йўг-е, қорбобо, — деди Турди икки кўзини 
эшикдан узмай, — ўлибмизми, айтдикми, қиламиз!

— Чин сўзми?
— Бўлмаса-чи, — деди Асқар, тезроқ қутулиш мақ- 

садида, — чин пионерлик сўзи!
— Баракалла, — деб юборди қорбобо хурсанд бў- 

либ, — энди ишондим, ҳой, болалар, сизлар ҳам эшит- 
дингиз-а?

— Ҳа, эшитдик, — дейишди залдаги болалар чуғил- 
лашиб.

Тур)ди билан Асқар ўқдай отилиб ташқарига чиқиш 
ди-ю, бирпас бўлса ҳам залдаги ташвишни унутишди. 
Қўлтиқларидаги пакетни титиб биттадан мандарин 
олишди, ҳафсала билан пўстини артиб, пўчоғини ҳид- 
лай-ҳидлай чўнтакка солиб қўйишди. Мана энди оғзила- 
рини мандаринга тўлдириб мундоқ ўйлаб кўришса, сўз 
бериб чакки қилишган экан. Қорбобо эрта-индин кета- 
диган одам, уч-тўрт кун кўзига кўринмай юришса, бал- 
ки икки ошнани эсидан ҳам чиқариб юборар. Аммо 
болалар-чи, ёлгончи экансизлар, деб кейинчалик калака 
қилиб юришмасмикин?!

— Расво бўлдик, — деди Турди.
— Асли боя тўхтатганда гапига қулоқ солмай чиқиб 

кетаверсак бўларкан, — деди Асқар, — мен чиқиб кета- 
ётган эдим-а, сен тўхтаб қолдинг!

— Мен-а?
— Х,а, сен.
— Бекор айтибсан,- — деди Турди, — сен тўхтаб 

қолдинг.
— Мен-а?! — деди Асқар, — бекоргинани сен айтиб-

сан.
Икки ўртоқ тоза олишиб, яна бундоқ ўйлаб кўриш- 

са, энди қорбобога берган ваъдани бажармай ҳеч иложи 
йўқ экан. Иккита совгани қўлтиқлаб, тўппа-тўғри бог- 
чага боришди.

— Ташлаб чиқ, — деди Турди.

— Бор-е, — деди Асқар, — иккови кўра солиб дод 
солса-я!

— Э, нега дод солади! — деди Турди, — сен ташлаб 
чиқ, дод солса кўча эшикни очиб тураман, липпа қоча- 
сан!

Икки ўртоқ тортиша-тортиша ичкарига баравар ки- 
радиган бўлишди. Эшикни очиб, бошларини суқишса, 
қаранг-а, худди кечаги иккита қизалоқ кўчага чиқиб 
келаётган экан. Пишиқроги дарров эс-ҳушини йиғиб, 
орқага қочди. Шериги ҳам унинг кетидан югурмоқчи 
эди, Турди қўлидан маҳкам ушлади.

— Вой, суюниб кетяпман, — деди йиғламсираб, — 
қўйиб юборинг!

Шу пайт олисда богча опа кўриниб қолди-ю, Турди 
пакетларни қизалоқнинг иккала қўлтиғига қистириб 
дарров ташқарига отилди. Кетма-кет Асқар ҳам чиқди.

— Қойил бўлди, нима дейсан?
— Бўлмаса-чи, — деди Турди, — аммо-лекин боя- 

дан бери ўйлаб ўйи.мнинг охирига етолмаяпман, ошна, 
юрагимда шубҳам бор. Қорбобонинг овози таниш-а. 
Ўзимизнинг мактаб болаларидан эмасмикин? Ча.мамда, 
анови олтинчи «а»даги найнов бола бор-ку, Соли, 
ўшанга ўхшайди-я!

— Э, нима деяпсан, — деди Асқар, — Солининг 
огзидан гапи тушиб кетади-ю, қорбобо бўла оладими?

Икки ўртоқ яна ўйлай-ўйлай бошлари қотди. Соли- 
микин-а, борди-ю, театрдан чақирилган бирор артист 
бўлса, хўш, унда, артист Турди билан Асқарни ке- 
ча чена учганини, Сайфига қарашмаганини қаёқдан 
била қолдийкин?

— Шунга ҳам ақлинг етмайдими, — деди Асқар, — 
ё Салимадан эшитган, ё Мунирадан.

— Шу ўзимизнинг Салимадан-а, — деди Асқар, — 
шошмай турсин!

Икки ошна ҳаддидан ошган Салима билан Мунирани 
боплаб таъзирини бериб қўйишга аҳд қилишди-ю, Сай- 
фиддинларнинг эшигини тақиллатишди.

— Ким?
— Биз, — деди Турди, — Сайфи, эшикни оч!
Остонада Сайфиддин кўринди. Қўлида теша, бирор

иш қилэётган бўлса керак, болаларни кўриб ажаблан- 
ди, товба, кеча бирнас қарашгани бўйнилари ёр берма- 
ган бу икки ошна нимага кепти?

— Ўтин қани?! — деди Турди.

— Ташиб бўлдик, — деди Сайфиддин ҳеч нарсага 
тушунмай, — кеча Мунира билан Салима қарашиб 
юборди.

— Э, аттанг! — деди Асқар, — шошмасаларинг, биз 
ҳам ташишиб юборардик.

Сайфиддин хахолаб кулди.
— Ҳа, нега куласан?
— Келишларингни билсак, кутиб турардик, ат- 

танг-е!
Ичкаридан Сайфиддиннинг бувиси чақириб қолди.
— Қаёқдасан, болам?
— Нима?
— Таидирга ўтин ёриб бермайсанми, пойлаб ўти- 

рибман.
Сайфиддин ичкарига кириб кетди. Турди билан Ас- 

қар нима қилишларини билмай бирпас остонада туриш- 
ди, қорбобога берган ваъдаларидан воз кечолмай худди 
биров бўйниларига арқон солиб тортгандай ҳовлига 
киришди.

— Сайфи! — деди Турди.
Сайфиддин каттакон ғўлани ёриш билан овора эди. 

Бош кўтармай:
— Қа, яна нима? — деди.
Турди Сайфиддиннинг қўлидан тешани олиб:
— Сен дам ол, — деди, — кеча чарчагансан. Ўтинни 

Асқар ёриб беради.
— Э, аттанг, мен ўтин ёришга нўноқроқман, — деди 

Асқар, — аммо ўтин ташиш бўлса, икки-уч машинасини 
ҳам шипиллатиб ташиб қўярдим, ўтинни сен ёр, Турди.

Турдининг кўзлари олайиб кетди.
— Сен ёр, мен кўрсатиб турай.
— Йўқ, сен ёр, —деди Асқар, — қорбобо сенга қараб 

гапирган.
— Бекор айтибсан, — деди Турди, — қорбобо сенга 

қараб гапирган.
Сайфиддин бундоқ қараса, икки ўртада ўтин ёрил 

май қолиб кетадиган. Тешани олиб ишга киришиб кет- 
ди-ю, бир-бири билан то:и жиқиллашаётган ўртоқлари- 
га эътибор ҳам қилмади. Шу пайт Сайфиддиннинг буви- 
си ошхонадан чиқиб келди.

— Ҳой, айланайлар, нима гап?
Турди ҳам, Асқар ҳам нима дейишини билмай дов- 

дираб қолишди. Сайфиддин ёрилган ўтинларни тандир-

нинг олдига тахлаб, ҳовлининг этагидан яна битта кат- 
та гўла судраб келди.

— Э-э, буви, кўяверинг буларни, — деди, — боядап 
бери иккови жиқиллашгани-жиқиллашган. Турди теша- 
ни менга бер дейди, Асқар ўтинни мен ёраман, дейди.

Вувиси бунақа ажойиб, бунақа меҳнатсевар болалар- 
ни кўриб, терисига сиғмай кетди-ю, дарров Сайфиддин 
нинг қўлидан тешани олиб.

— Ўртоқларингни сазасини ўлдирма, болам, — де- 
ди, — бир гал Турди ёрсин, бир гал Асқар!

Шу куни Турди билан Асқар кечгача ўтин ёришди. 
Сайфиддин ҳам тантилиги тутиб кетиб, ҳовлининг эта- 
гидаги ҳамма гўлани икки ўртоғининг олдига уюб таш- 
лади. Икки ошна яқин орада бунақа қаттиқ ишлаб кў- 
ришмаган экан, кечга томон зўрға оёқларини судраб, 
кўчага чиқиб олишди.

— Бувиси ҳам қизиқ экан, — деди Турди, — уйда 
ивирсиб юрмай тогора-погора кўтариб уёқ-буёққа 
борганда маза қилган бўларди.

— Яхшилик қиламиз деб одам қидирганимизни 
билмаган-да! — деди Асқар ва Сайфиддиндан ўпкалаб 
кетди. — Мен туппа-тузук десам, Сайфиддин жуда бета- 
миз бола экан, ўн йиллик ўтинни ёрдириб олди-я! Уйида 
шунча ўтини бор экан, ёзда ёриб, бир чеккага саржин 
қилиб қўймайдими, биров ёриб беришини кутиб ўтира- 
дими?

— Шуни айт, — деди Турди.
— Хўш, энди эртага қаёққа борамиз?
— Қаёққа бўларди, яна арча байрамига борамиз.
— Керак бўлса ўзинг бор, — деди Асқар, — кўр ҳас- 

сасини бир марта йўқотади.
Турди кўчада ҳеч зоғ кўринмаса ҳам, у ёқ-бу ёққа 

бир аланглаб:
— Э, тентак, — деди паст товуш билан, — менимча 

қорбобо ўша олтинчи «а»даги найнов Солининг ўзи, 
худди ўша, эртага бориб яна аниқлаймиз.

Асқар Турдининг тахминига унча ишонқирамай тур- 
ган эди, Турди юрагидаги шубҳаларини, калласидаги 
қатор далилларини кўндаланг қилиб ташлади, Асқар бў- 
шашди.

— Кулганда, курак тишини кўрдингми?
— Кўрдим.
— Вўпти-да, — деди Турди, — худди ўша!
— Наҳотки...

— Ўша!
— Ўша бўлмаса-чи!
— Нега ишонмайсан, — деди куйиб-пишиб Тур 

ди, — эртага бориб яна аниқлаймиз деяпман-ку, агар 
ўша бўлса...

— Уриб пачақ-пачақ қиламиз, — деди Асқар, — 
ўшани деб каникулда бировнинг ўтинини ёриб юриб- 
миз-а.

— Э, қизишма, гапга қулоқ сол, — деди Турди ва 
ўртоғига тушунтира бошлади. Унинг фикрича, қорбобо 
ўйин-кулгидан бўшаб коридорнинг бурчагидаги хонага 
кириб ечинади, ахир ёпиштирилган соқол-мўйлов билан 
кўчага чиқмайди-ку. Турди билан Асқар эшикнинг 
орқасига ўтиб пойлашади... Агар ўша, Соли найнов бўл- 
са, икки ёқдан баравар ташланишади-ю, дод дейишига 
қарамай, роса дўппослашади, агар артист бўлса...

— Унда-чи, — деди Асқар.
— Унда «ўртоқ артист, кечаги топшириғингизни ба 

жардик» деб чиқиб кетаверамиз. Сўзининг устида тура- 
диган болалар экан, деб қайтага хурсанд бўлади!

— Маъқул!
Эртасига яна мактабга келишса, буни қарангки, 

бахтларига директор болалар совуқда шамоллаб қолма- 
син деб кийим ечадиган жойни коридорнинг охиридаги 
ўша хонага кўчиртирган экан. Бу гал икки ошна омад- 
лари келганидан хурсанд бўлиб, дарров пальтоларининг 
орқасига яширинишди-ю, кута бошлашди. Залдан қий- 
қириқ кулги, ашула, чапак овозлари эшитиларди.

— Маза қилишяпти, — деди Асқар уф тортиб, — 
хўп кунларга қолдик-да, сен билан мен ўғри мушукка 
ўхшаб пальтоларда қолган-қутган куя дорини ҳидлаб 
ўтирибмиз!

— Қўявер, — деди Турди, — ҳаммасини аламиии 
биратўла оламиз, чиқсин, залда қанча кулган бўлса. 
оёгимизнинг тагида шунча додлайди ҳали!

— Сен орқадан келиб маҳкам қўлини ушла!
— Хўп.
— Мен у юзига-бу юзига пақиллатиб уравераман.
— Бўпти, — деди Асқар, — аммо, соқол-мўйловинн 

олгандан кейин ур!
Залда қийқириқ-кулги авжига чиқди-ю, бир алами 

минг бўлиб ўтирган Турди яна уф тортиб қўйди.
— Э, нима деяпсан, ўша ёлғондакам соқолига қараб 

ўтираманми.

— Ҳовлиқма, ошна, —деди Асқар, — ўзини эмас-у, 
ёништириб олган соқоли опноқ, шуни қурмат қилиш ке- 
рак.

Залдан ашула эшитилди. Волалар қарсак чалди. 
Кимдир полни гурсиллатиб ўйинга тушиб кетди.

— Чиқсин! — деди Турди, — чиқсин, соқолини кў- 
чириб дарров сенга бераман.

— Майли, — деди Асқар, унинг нрим хаёли залда 
эди, — дарров бурнимнинг таги билан даҳанимга ёииш- 
тираман-у, қорбобо бўлиб залга кираман, сен қорқиз 
бўласан.

Турди нальтолар орқасидан сапчиб чиқди.
— Нима, нима?
— Қорқиз бўласан!
— Мен-а?!
— Ҳа, — деди Асқар довдираб, — илгари замонлар- 

да хотин-қиз ролини эркаклар ўйнаган экан, қайтага 
яхши бўлган экан, нима бўпти, Салиманинг кўйлагини 
кийиб, рўмолини ўрайсан, сени ўғил болалигингни ким 
билиб ўтирибди.

Турди Асқарнинг ёқасидан ушлади.
— Сенга соқол-мўйловни ким олиб берди, қани, 

айт!
— Э-э, қўйиб юбор, — деди Асқар хириллаб, — сен 

олиб бердинг, сен!
— Ҳа, баракалла, — Турди жон-жаҳди билан Асқар- 

ни силкитди, — мен олиб берган соқол-мўйловни сен 
ўзингга ёпиштиргин-у, рўмолини мен ўрайми? Йўқ, ош- 
на, соқолни ўзимга ёништираман, анавунинг кўйлагини 
кийиб сен қорқиз бўласан, чапак чалсам олдимга тушиб, 
дикир-дикир ўйнайсан.

— Мен-а?!
— Ҳа, сен!
— Векор айтибсан, ойим мени ўгил бола қилиб туқ- 

қан, ёлгондакам қиз бола бўладиган аҳмоқ йўқ.
Хуллас, ораларидан «қил ўтмас* икки ошнанинг бу 

галги жанжаллари пальто илинган турма қозиқни йиқи- 
лиши билан тугаб, ҳамма қулоқчин-у, ҳамма пальтолар 
ер билан битта бўлди. Икки онша ҳушларига келиб, ҳеч 
ким йўгида қочиб қолишмоқчи эди, залда ўйин-кулги 
тугаб, қий-чув билан ҳамма хонага кириб келди.

— Варакалла! — деди қорбобо бир тўда пальтони 
қучоқлаб олгаи икки қадрдон ошнага кўзи тушиб, — 
одамгарчилик деган бундоқ бўпти, ҳой қизлар, чаққон- 
чаққон кийииинглар!

Оббо, айёр қорбобо-ей, бу гапдан икки ошна лом- 
лим деёлмай елка тутган қизнинг кифтига пальто илиб, 
ташқарига чиқиб олишди. Энди шипиллаб кета бошлаш- 
ган эди, кетларидан Сайфиддип чақириб қолди.

— Қойилман, — деди у ҳанжон билан, — одамгар 
чиликни ҳам дўндириб ташладинглар-а!

— Кесатма! — деди Турди.
— Э, тентак, нима денпсан, — деди Сайфиддин, — 

кетларингдан қорбобонинг огзпдан бол томиб қолди-ю, 
сенларга дарров тоншириқ берди.

— Қанақа топшириқ? — иккови баб-баравар чўчиб 
тушди. ^

— Кейин биласанлар, — деди Сайфиддин овозини 
пасайтириб, — юринглар!

— Вор-е! — деди Лсқар ва Сайфиддиннинг хай-.\ай- 
лашига қулоқ солмай кета бошлаган эди, Турди аранг 
етиб олиб, ошнасини тўхтатди.

— Нима дейсан?
— Гапга қулоқ сол, — деди Турди ҳовлиқиб, — қор- 

бобо аввал'иккаламизни синади, кўрдики, иккаламиз 
ҳам меҳнат де<*а чиппа ёпишадиган болалармиз, энди 
уйига обортириб ишлатмоқчи, агар Сайфи Соли найнов- 
нинг уйига бошлаб борса, демак қорбобо «ўша»!

Бу гап Лсқарни ўйлатиб қўйди. Турдининг гапида 
жон бор. Қорбобонинг кимлигини анлқлашнинг осон, 
тўғри йўли ҳам шу. Майли, Сайфиддин бошлаб боравер- 
син, «қорбобо»нинг топшириқларини гинг демай бажа- 
ришади, ҳаммаси аниқлангандан кейин тўппа-тўгри ди- 
ректорнинг олдига киришади-ю, ўртоқ директор, кани- 

. кулда дам олиш, ўзингиз айтгандай, ҳал қилувчи учинчи 
чоракка куч йигиш ўрнига Соли найновнинг уйида мар- 
дикор бўлиб ишладпк, мабодо яна дарсингиздан оқсаб 
қолсак хафа бўлиб юрманг, деб дангал айтади.

— Мен тўппа-тўгри «Ленин учқуни»га ёзаман! — 
деди Турди, шундай қилиб, бири директорга, бири ре- 
дакцияга маълум қиладиган бўлиб, индамай Сайфид- 
динга эргашишди. Оббо, Сайфиддин-е, икки ошнани 
тўппа-тўғри Лсқарларнинг уйига бошлаб келса-я. Буни 
қаранг, ҳар қанча иш деса ўзининг ҳовлисида тўлиб- 
тошиб ётган экан-ку, Лсқар кўрмаган экан. Бу гал қор- 
бобо ҳовли юзидаги гиштларни, майда-чуйда тахталарни 
бир чеккага йигиштириб қўйишни топширган экан. II1 у 
кун уч ўртоқ чунонан ишлашдики, Асқарнинг ойиси 
ўглини таниёлмай ёқасини ушлади.

— Эртага нима қиламиз, Сайфи? — деди Турди чои 
га ўтиришганда синамоқчи бўлиб.

Сайфиддин маънодор кулди.
— Қорбобо ина нима топширса шуни қиламиз-да.
Қорбобонинг топшириқлари хилма-хил ва жуда кўп

эди. Мактабнинг кўчасини курашди. Мунираларникида 
кўмирнинг майдасини элашди, богча болаларни ченада 
учиришди, маҳалладаги уч-тўрт камнирга челак-челак 
сув ташиб беришди. Икки ошна Солини қўлга тушириш 
мақсадида гинг демай «қорбобо»нинг айтганларини ба 
жаришарди. Аммо «қорбобо». Турди билан Асқардап 
кўра айёрроқ эканми, бирон марта ўзининг уйидаги иш 
ни қилдирмади-я!

Оббо, қорбобо-е, икки ошнанинг ниятини қаёқдан 
пайқадийкин-а?!

ОЛТИН ҚЎЛЛАР

Х,ар куни хиёбондан ўтаман. Азим туп чинор, сада 
қайрагоч тагларидаги офтоб кўрмайдиган скамейкалар- 
да бирпас дам олмай кета олмайди киши. Пиров китоб 
ўқийди, биров ботаётган қуёшнинг олтин иплари ила- 
шиб қолган терак учларига боқиб хаёл суради, биров 
ўтган-кетганга шунчаки лоқайд қараб ўтиради, хуллас, 
қидиргап одамингизни хиёбонда кўрасиз, шунақа жой 
бу ер. Куз келиши билан скамейкалар бўшаб, хазон 
супуриб юрган қоровул чол-у, йўлкаларда тилларанг 
баргларни сачратиб қувлашмачоқ ўйнаётган болалар 
қолади, холос.

Кеч куз эди. Ишдан кейин ҳувиллаб қолган хиёбоп 
дан ўтиб қолдим. Пўлдан сал наридаги сайҳонда кич- 
кина бола чўққайиб олган, бир тўп бола эса овозининг 
борича унинг тепасида шовқин солишади. Ажабланиб 
тўхтадим. Нима ган? Уришяптими десам, йўқ, уриша- 
отганга ўхшамайди. Чунки ўртадаги боланинг овози 
чиқмаяпти. Х,айрон бўлиб сайҳонга бурилдим. Чумчуқ- 
дек чугурлашиб турган болалар мени кўриб ҳар томон 
га тўзиб кетишди. Кичкина бола эса ўрнидан туриш 
уёқда турсин, ҳатто менга қайрилиб қарамади ҳам.

— Нима қилиб ўтирибсан? — дедим энгашиб.
Пола секин бошини кўтарди. Унинг мунчоқдек қоп 

қора кўзлари жиққа ёш эди. Упкаси тўлиб ҳадеб энти 
кар, нучуқ бурни, қулоқлари эса худди биров чертган-

дай совуқдан қип-қизариб кетган. Мен ҳам индамай 
ёнига чўккаладим. Бола анчагача индамади. Ниҳоят. 
ўзига келди шекилли, кичкина қўлларини бир-бирига 
инзқаб, куф-куфлаб қўйди.

— Уришди.ми? — деб сўрадим секин.
Бола бош чайқади.
— Бўлмаса нега йигладинг?
Бола гапириб берди: ўтиб кетаётса, кўчада бир туп 

кўчат ётган экан. Биров суғуриб ташлаганми ё битта- 
яримта аравадан тушиб қолганми, шуни бирор ерга 
экиб қўймоқчи бўлиб қараса на бел бор, на кетмон. 
Сайҳоннинг юмшоқроқ жойини не машаққат билан қа- 
ламтарошида кавлаётган экан, хиёбонда қувлашмачоқ 
ўйнаб юрган болалардан бири кўчатни олиб қочибди, 
иккинчиси шохини синдириб от қилиб минибди. Кейип 
ҳаммаси болани ўртага олиб калака қилиб турганининг 
устига мен келиб қолибман. Қамма ган шу. Куйиб-пи- 
шиб гапираётган боланинг мунчоқдек кўзларига қараб 
турарканман, галати бир ҳис бутун вужудимни яйратиб 
юборди-ю, болага жуда ёрдам бергим келиб ке.тди. Бу 
чўлтоқ супурги тутадими, йўқми, мен учун ҳозир бунинг 
аҳа.мияти йўқ эди. Кўчатни экиб бўлишимиз билан бо- 
ла тезгина хайрлашди-да, кичкина қўлларини куф-куф- 
лаганча чапдаги кўчага бурилиб кетди.

Буни қаранг, бўламан деса ҳеч гап эмас экан. Ён- 
верида дов-дарахт йўқлигигами, ўша чўлтоқ супурги 
икки-уч йилда авж олиб, гуркираб кетди. Ўтган ҳам 
қарайди, кетган ҳам. Бир куни сайҳонга келтирилган 
ғишт уюмларига, сада танасига тироглик уч-тўрт қбгоз 
қоп цемептга кўзим тушиб юрагим туздай ачишиб 
кетди.

— Э, аттанг, — деб юбордим ўзимни тутолмай, — 
шундай сада кесиладиган бўпти-да. Нима қиляпсиз, 
уста?

— Морожнийхона, ошна, — деди қўли-қўлига тег- 
май ғишт тераётган уста, — хотиржам бўлинг, сада жо- 
йида қолади.

Одам қўли тегди-ю, ташландиқ б5'либ ётган сайҳон 
ҳам гавжум бўлди-қолди. Қордиқ кунлари ё ишдан эрта 
чиққанимда олис бўлишига қарамай, қизимни етаклаб 
шу ерга келадиган бўлдим. Гир айланган стол-стулча- 
лар, ўртада эса баҳайбат ;юнтикдек атрофга қуюқ соя 
ташлаб турган сада! Назаримда, шаҳарнинг ҳеч ерида 
бунақа гаштли жой бўлмаса керак.

— Ада, бу дарахтни ким эккан? — деб сўраб қолди 
бир куни қизим морожний еб ўтириб.

Айтиб бердим.
— Оти нима эди ўша болани?
— Отими? Буни қара, қизим, ўшанда сўраш эсимга 

келмабди.
— Мен биламан, — деди у кўзларини ўйнатиб, — 

ана,ёзиб қўйибди-ку!
Садага қарадим. Кимдир дарахтнинг танасига «Ҳа- 

сан» деб ўйиб ёзибди. Жиққа ёшга тўлган мунчоқдек 
кўзлар, қаламтарош билан не машаққатда ер ўйган 
ўша миришкор, кичкина қўллар кўзимга кўриниб кет- 
ди. Йўқ, бу унинг иши эмас.. Унинг қўлидан келмайди 
бу иш. Кўчат экиб лаззатини татиб кўрмаган бирор ичи 
қора ўз номини ўйиб кетган! Ўша куни ҳам алам қилиб, 
ҳам ачиниб келдим-у, шу-шу морожнийхонага бормай 
қўйдим. Доим ўша ёзув эсимга тушса, кўнглим ғаш 
бўларди.

Орадан уч-тўрт йил ўтиб кетди. Бир куни саданинг 
яқинидан ўтиб кета туриб тўхтаб қолдим: пакки билан 
ўйилган пўстлоқ аллақачон битиб, ичиқоранинг отидан 
ному нишон ҳам қолмаган эди.

Ҳар куни хиёбондан ўтаман. Морожнийхона олдига 
келганда беихтиёр тўхтаб, саданинг мовий кўкда сирли 
шовиллашига қулоқ соламан. Назаримда, якка туп сада 
ўзига ҳаёт берган ўша кичкина, олтин қўлларни улуғ- 
лаб куйлаётгандай бўлади.

НОК

Бу ерга келганимизга уч-тўрт ой бўлди. Мен ҳам, 
ойим билан дадам ҳам янги уйга, қўни-қўшниларга ал- 
лақачон ўрганиб кетдик. Бироқ, бувим эса, худди ширин 
нарсасини йўқотиб қўйган одамдек, туриб-туриб эски 
ҳовлини қўмсаб қолади-ю, ўзини қўйгани жой топол- 
май:

— Ҳой, болам,— дейди ялиниб,— эски маҳаллага 
бир бориб келсакчи-а?

Бу гап менга ёқмайди.
— Қизиқсиз-а, буви,— дейман,— эски маҳалла қол- 

дими.
Шунда бувим бирдан бўшашиб:
— Эшикнинг олдидася нок турганмикин, а? — дей- 

ди ва нима деб жавоб беришимни олдиндан билгани учун 
гапимни ҳам эшитмай уйга хомуш кириб кетади. Бу-

вимга қайронман. Кўчаётганимизда бошқа нарсалар 
қолиб нокка ачинган. Мен-ку, нокни эсласам юрагим 
ғаш бўлади. Кесилиб кетсин деб юраман. Бироқ, кесил- 
ганми, йўқми, кўзим билан кўрай десам, эски маҳалла- 
га ҳеч йўлим тушмайди. Бувимнинг хомушлиги бақона 
бўлди-ю, кийиндим, бувимнинг олдига кириб:

— Қани, юринг,— дедим.
Шу тонда бечора бувимнинг ёш боладек қувониб 

кетганини бир кўрсангиз эди.
Мана, иккаламиз автобусда эски маҳаллага кетян- 

миз. Бувим ўз-ўзидан жилмаяди, ойнадан бош чиқара- 
ди, илҳақ бўлиб ниманидир қидиради. Мсн эса қани 
энди, нок кесилиб тўнка-пўнкасини ҳам бульдозер қў- 
пориб ташлаган бўлса, деб боряпман. Мен сизга айт- 
сам, бундай дейишимнинг сабаби бор.

Эшигимиз олдида бир туп нок бор эди. Шохлари де- 
вор оша ҳовлимизнинг ярмини эгаллаб, қуюқ соя таш- 
лаб турарди. Дадам чилангарликдан атайлаб темир 
каравот ясатиб остига қўйиб берган эди. Доим ўша ер- 
да овқатланардик. Мен бўлсам бутун ёз маза қилиб 
нокнинг тагида ётардим. Айни нок пишиги эди. Макта- 
бимизда ёзувчи Ҳаким Назирнинг «Чиранма гоз» пьеса- 
сини саҳналаштирмоқчи эдик. Мурод ролини мен ўй- 
найдиган бўлдим. Ўн беш кун деганда пьесани тайёрла- 
дик. Мактабимизга ота-оналарни, ёзувчини ҳам таклиф 
қилдик. Эртага томоша деган куни аллавақтгача ух- 
лаёлмай юлдузларга қараб ётдим. Тонгга яқин кўзим 
илинган экан, пешонамга тушган аллақандай муштдан 
додлаб, ўрнимдан туриб кетдим. Қарасам, ёстигимнинг 
устида бир дона нок думалаб ётибди.

Энг ёмони шу бўлдики, хаш-паш дегунча чап кўзим 
кўкариб, қовоқларим шишиб чиқди. Бунақа башара 
билан саҳнага эмас, кўчага ҳам чиқиб бўлмас эди. 
Ўша куни ҳеч қаёққа бормай, аламимдан думалаб ёт- 
дим. Виқор билан кўкка бўй чўзган нокнинг «бопладим- 
ми» дегандек шовиллашига чидаёлмай, деворга чикди- 
му каттакон бир шохини арралаб ташладим. Шох кеси- 
либ қарсиллаб ерга тушганда, уйдан бувим югуриб 
чиқди.

— Нима қилдинг, болам,— деди титраб-қақшаб ва 
секин остонага ўтирди.

...Ўша куни дадамнинг койиганини ҳисобга олмаган 
да бутунлай аламимдан чиққан эдим-у, мана, ҳозир 
жуда олисда чайқалиб турган нокни кўриб, кўзимга оғ- 
риқ киргандай бўлди, бувим эса қадрдон ҳамроҳини 
қайта топгандай:

— Қара, болам,— деди мамнун илжайиб,— туриб- 
Ди-я, турибди.

Автобусдан тушдик.
Жин кўчалардан, пахса деворлардан ном-нишон қол- 

маган. Қатор-қатор янги уйлар, баъзилари битган, баъ- 
зилари иккинчи-учинчи қаватгача кўтарилган. Тумшуги 
ҳавога санчилган кўтарма кранлар тақа-тақ тўхтаган, 
ҳамма овқатдан сўнг нокнинг қуюқ соясида ҳордиқ чи- 
қарар эди.

Биз ҳам бувим билан бир чеккада ўтириб дам ол- 
Дик.

Ишчилардан бири ботинкасини ечиб, шимини тизза- 
гача қайирди. Шипиллаб нокнинг устига чиқиб, сил- 
китган эди, нок дув этиб тўкилди. Қий-чув кулги билан 
қизлар нокни териб ўртага қўйишди. Мен ҳам олдимга 
тушганларини чўнтакка урдим. Нок қоққан киши паст- 
га қараб:

— Бўлдими,— деди.
— Ҳа,— чувирлашишди қизлар.— Эртага ҳам қол- 

син.
У оҳиста туша бошлади ва худди мсн кесиб ташла- 

ган жойга келганда назаримда беихтиёр тўхтагандек 
бўлди. Мен ўзимни алланечук сездим. У эса, дарахтнинг 
кесилган ерига қараб, нешонасини тириштирди, нима- 
дир деб бошини чайқади, гала-ғовурдан эшитолмадим, 
сўнг сиргалиб пастга тушди. Бувимга билдирмай секии 
нокка қарадим. Ўзим ҳам энг чиройли шохини олиб 
ташлаган эканман, шу топда нок бир қаноти синган

»

бургутни эслатарди! Ўша воқеа бувимнинг эсига тушиб 
қолишидан чўчиб:

— Буви, — дедим нок чайнаб, — нега шу нокни 
яхши кўрасиэ-а?

Бувим эса ҳадеганда жавоб бермади. Кўзлари ярим 
юмуқ, алланарсаларни эслаб илжаяди, ўз-ўзидан лаб- 
лари пичирлайди.

— Буни,— дейди ниҳоят хаёл билан,— буни... раҳ- 
матлик бўванг эккан. Одамларга эккан. Ана шу таги- 
да ўтирган одамларга эккан, болам.

Мен нима дейишимни, нима қилишимни ва қаерга 
қочишимни билмай қолдим!

Азим туп нок эса жазирамадан одамларни багрига 
чорлаб, гўё бувимнинг гапларини тасдиқлагандек, тепа- 
мизда сирли шовуллар эди!

БИР ПУД ТОШ

Вали водопровод тагида чапиллатиб юзини юваёт- 
ган эди.

— Ҳа, нечук эрта турдинг,— деди ажабланиб она- 
си.— Энди уйготмоқчи эдим.

— Бугун культпоход бор,— деди Вали белидан 
сочиқни ечиб, — чой тайёрми?

— Ҳозир, болам. Сен кийиниб чиққунча чой тайёр 
бўлади.

Онаси шошиб чой қўйиб юборди. Вали уйга кирди. 
Копток тепавериб тумшуги олатароқ бўлиб кетган бо- 
тинкасини хафсала билан мойлади. Ёқаси гулли кўйла- 
гини, фақат байрамлардагина киядиган костюм-шимини 
кийиб чиққунча онаси нонушта тайёрлаб қўйган эди. 
У шоша-пиша чойини ичди-ю:

— Қани, ойи? — деди напкасини қўлтиқлаб.
Онаси дастурхон тагидан танга олиб узатди, Вали-

нинг қовоқ-тумшуги осилиб кетди.
— Шуми?
— Ҳа?!
— Бунингиз нима бўлади.
— Яна морожний еб, касал бўлиб келасан.
— Йўқ, ойи,— деди Вали,— энди морожний есам, 

огзимда иситиб ейман.
Онаси бош чайқаб нимадир деди. Вали эшитмади. 

У аллақачон кўчага чиқиб олган эди. Ҳар куни қўнғи- 
роққа аранг етиб келадиган Вали бугун ҳаммадан ав-

вал синфда қозир бўлди. Бирин-кетин болалар кўри- 
нишди. Шу кунги тўрт соат дарс Валига тўрт йилдек 
узоқ туюлди. Охирги соатга келиб шунақа юраги сиқил- 
дики, ҳатто партадоши Салима: «Мунча типирчилай- 
сан», деб туртиб ҳам қўйди.

Дарс тугади.
Болалар кинога йўл олишди. Бироқ бир нарса Ва- 

лининг эсига тушиб ноилож орқага қайтди. Шошгани- 
дан ручкани нартанинг устида қолдирган экан. У 
бўм-бўш синфга кирганда Салима ёлгиз, кўзларини бир 
нуқтага тикканча наришонҳол ўтирарди.

— Х,а? — деди Вали.
— Ўзим,— деди Салима ва ўрнидан турди. У чўн- 

такларини кавлади. Китоб-дафтарларини олиб қўйиб, 
папкасини агдариб қоқиб кўрди, сўнг яна жойига 
ўтирди.

— Йўқолибди,— деди аста ўзига-ўзи гапиргандай,— 
тушиб қолибди.

— Нима?
— Пул.
— Э, шунга хафа бўлиб ўтирибсанми, бугун бўлма- 

са эртага борасан-да. Ҳали бу кино бир ҳафта қўйилар- 
миш.

— Йўқ, унга эмас, йўқ,— Салима худди томоғига 
бир нарса тиқилгандай қилт этиб ютинди,— ойимларга 
дори олишим керак эди.

— Шунақами? — деди Вали ва жуда галати бўлиб 
беихтиёр чўнтагига қўл солди-ю, гўё қўлига танга 
эмас, бир пуд тош илиниб қолгандай тортиб ололмай 
туриб қолди. Шамол гувиллаб деразанинг бир қанотини 
очиб-ёпди. Ташқарида кимдир «Вали, ухлаб қолдинг- 
ми», деб қичқирди. Вали бирдан ҳушёр тортиб Салима- 
га қаради. У бошини қуйи солганича миқ этмай ўти- 
рарди. Ким билади, борди-ю, шу пайт Салима бошини 
кўтариб Валига қараганда унинг қўли бояги бир пудли 
тошдан қутулиб, чўнтагидан енгилгина чиқа қолармиди. 
Аммо Салима бошини кўтармади. Вали юрагининг ал- 
лақаерига соя ташлаб турган нохушликдан қутулмоқчи 
бўлиб, тезроқ бу ердан чиқиб кетгиси келди. У Салима- 
нинг қараб қолишидан қўрққандек секин ручкасини 
олди-да, оёқ учида юриб эшикка чикли.

Баҳор ҳавоси жуда ажойиб-да! Эрталабки булутни 
тпамол тўзитиб юборувди. Вали кинога кириб кетаёт- 
ганда ҳаво очиқ эди. Мана энди булут босиб келиб, яна
174

www.ziyouz.com kutubxonasi



ҳаммаёқни ўраб олди-ю, битта-битта томчилай бош- 
лади.

Вали ивиб кетмай деб тезгина ўртоқлари билан 
хайрлашди. Муюлишда морожний будкаси бор. Худди 
шу ердан ўтиб кетаётиб, Вали ойисининг гапини эслаб 
негадир кулиб қўйди ва морожний будкасига бурилди. 
Битта «эскимо» олиб тарини оча бошлаган ҳам эдики, 
шивалаб турган ёмғир қурғур худди ўчакишгандай ша- 
тир-шутур қуйиб юборди. Вали ҳеч қаерга қочолмай 
кўчанинг ўртасида довдираб қолди. Бирдан кўзи қар- 
шидаги тўрт қаватли бино эшигининг соябонига тушди 
ва ўшанинг панасига югурди. Яхши ҳам вақтида қочиб 
қолди, бўлмаса кўчанинг ўртасида бошига газета ёпи 
ниб келаётган анави кампирга ўхшаб, ивиб ке- 
тарди.

Соябон тагида туриб «эскимо»ни еб бўлгунча жала 
ҳам ўтиб кетди. Баҳор-да, баҳор. Шунақа бўлади ўзи.
Ҳаво бир ёқдан ёгса, бир ёқдан очилиб кетаверади.

— Вали! — деб кимдир хаёлини бўлди.
Вали ялт этиб ёнига ўгирилди. Олдида бир қўлида 

зонтик, бир қўлида кичкинагина тугунча, рўмолга ўра- 
либ олган Салима турарди. Буни қарангки, ёмгирнинг 
ваҳимаси билан Салиманинг шу уйда туриши Валининг 
хаёлига ҳам келмабди...

— Ҳа,— деди гўлдираб Вали,— кўзингга нима қил- 
ди?

Салима ерга қараб ҳадеганда жавоб бермади.
— Ойим... юрак ўйноқлари тутиб қолувди,— деди 

ниҳоят энтикиб,— дадам ҳозир касалхонага олиб кет- 
дилар. Ўшоққа кетяпман.

Вали бақрайганча индолмай қолди. Кафтида морож- 
ний эмас, лахча чўғ ушлаб тургандек, бирдан морож- 
нийни тушириб юборди. Морожний тарновнинг сувига 
қўшилиб лойқаланиб оқаётган ариққа тушиб кетди. 
Вали ҳушини йигиб ёнига қараганда Салима зонтигини 
тутиб, аллақачон кўчанинг нариги бетига ўтиб олган 
эди.

Ёмгир тингач, сийрак булут орасида офтоб йилт 
этди. Ҳар ер-ҳар ерда яширинган йўловчилар ҳам би- 
рин-кетин кўриниб қолишди. Вали битта-битта юриб 
уйига қараб кетди.

Эшикни онаси очди.
— Хайрият-эй,— деди Валини кўриб,— жалада қол- 

дингми деб ич-этимни еб ўтирган эдим. Бу ҳавога ишо-

175

www.ziyouz.com kutubxonasi



ниб бўладими, болам. Киймасанг ҳам плашингни қў- 
лингда ҳаммавақт олиб юр. Керакли юкнинг оғирлиги 
йўқ. Мен ҳам шошиб чиқиб кетиб, оз бўлмаса жалада 
қолувдим. Яхшиям анави... қиз, оти ҳам эсимдан чиқиб- 
ди, ёзда тобинг қочиб ётганингда келувди-ку!

— Салимами? — ҳайрон бўлиб сўради Вали.
— Ҳа, ҳа, ўша. Уйининг олдида учратиб қолиб, тез 

зонтикни оласиз, бўлмаса бу жалада ивиб, касал бўлиб 
қоласиз, деб туриб олди. Қизим, ўзингга ҳам керак бў- 
либ қолар, десам уйда яна битта зонтик бор, деди. 
Барака топкур жуда ажойиб қиз экан-да!

Вали ровонга кирганда қозиққа осиб қўйилган зон- 
тикдан чак-чак сув томарди. Бу унга Салиманинг кип- 
рикларидан оқаётган ёш томчиларини эслатди.копток

Боғнинг этагида эски тўнка бор. Устига чиқиб китоб 
ўқиб ўтирган эдим, девордан Турди мўралади.

— Мурод, юр, тўп ўйнаймиз.— Турди деворга миниб 
олиб ялина бошлади.— Ке, хўп дея қол. Оббо, мунча 
энди нлинтирмасанг.

Турдининг галати одати бор: бир нлинишга тушди- 
ми, бўлди, елимдай ёпишади-олади.

Ноилож ўрнимдан турувдим, Турди:
— Сен кўчага чиқавер, мен коптокни олай! — деди 

ва сакраб пастга тушиб кетди.
Қўшнимизнинг мен тенги Мунира деган қизи бор. 

У ойим билан кўчада гаплашиб турган экан. Ойимнинг 
ичкарига киришини кутдим. Қарасам, уларнинг гани 
ҳали-вери адо бўладиган эмас. Билиптирмай, секин чи-

қиб кетишнинг ҳеч иложи йўқ. Бошим қотиб турган эди, 
ойимнинг хўрсинганини эшитиб, эшикка яқин бор- 
дим.

— Қизим тушмагур-эй,— деди ойим Мунирани ко- 
йиб,— касал одамнинг кўнгли нозик бўлади. Ойинг 
мошкичири егиси келган экан, менга айта қолсанг бўл- 
масмиди? Х,еч уятчанглигинг қолмади-қолмади-да.

Ойим Мунира билан бошлашиб ошхонага ўтиб кет- 
ди. Мен лип этиб кўчага чиқдим. Турди тўпни қўлтиқ- 
лаб, нойлаб турган экан. Кўп ўтмай Мунира қўлида бир 
нарсанй қўлтиқлаганча ғизиллаб ёнимиздан ўтиб кетди.

Кўчада иккаламиздан бошқа бола йўқ эди. Дарво- 
забонсиз ўйин ўйинми, ҳафсалам нир бўлди.

— Ке, Мунирани чақирайлик,— дедим.
Турди қўл силкиди.
— Қизиқсан-а, қиз бола билан тўп ўйнаб бўлар- 

мишми?
— Волейбол секциясига қатнаб юради-ку.
— Қатнаса нима бўпти? — деб Турди гапимни бўл- 

ди.— Қатнашса қатнашаверади-да. Ҳар ким ўз ҳунари- 
ни қилиши керак. Қиз бола ош пиширади, ўгил бола 
тўп тепади, билдингми?

Ким тўпни баландга чиқаришга ўйнадик. Коптокни 
бир гал Турди, бир гал мен тепдим. Турди тепганда 
мен, мен тепганда Турди илиб олди. Терлаб-пишиб роса 
ўйнадик. ВИР маҳал Турди коптокни чапақайлаб тепиб 
юборган эди, копток девордан ошиб, тўппа-тўгри Муни- 
раларнинг ҳовлисига тушиб кетди.

Турди Мунираларнинг эшигини очди-ю, ҳайрон бў- 
либ остонада туриб қолди. Кейин худди биров маймун 
ўйнатаётгандек хиринг-хиринг кула бошлади. Нима 
гап экан, деб олдига бордим. Қия очиқ эшикдан ичка- 
рига мўраласам, Мунира орқасини ўгириб ўчоқнинг ол- 
дида турибди.

Нега Турдининг кулгиси қистади, ҳайронман.
— Нхшилаб қарасанг-чи,— деди Турди биқинимга 

туртиб.— Копток тўппа-тўғри қозонга тушибди!
Энди мен ҳам Турдига қўшилиб кулдим. Ёшланиб 

кетган кўзларимизни арта-арта яна ичкарига қарасак, 
Мунира бошини қуйи солганича ҳамон ўша жойда қи- 
мир этмай турибди.

— Ҳайрон бўлянти,— деди пичирлаб Турди.
Мунира энгашиб коптокни олди. Бирпас хомуш қа-

раб турди-да, жаҳл билан бизнинг ҳовлимизга улоқти-

риб юборди. Қозондаги нарсани челакка ағдариб, уйга 
кириб кетди. Назаримда Мунира ўксиб йиғлаётгандай 
бўлди. Орадан қанча вақт ўтганини билмайман, бир 
маҳал қарасам, кўзлари қип-қизариб Мунира уйдан 
чиқди. Чиқди-ю, эшикка қараб кела бошлади. Турди ор- 
қасига қарамай қочиб қолди. Мен ҳам унинг кетидан 
югурдим.

— Қойил бўлди-а! — деди Турди эшикни ёпаётиб,— 
сени ҳам кўрмадими, Мурод?

— Йўқ.
— Қойил! Мана, кўрасан, кечаси билан битта ухла- 

май ўйлаб чиқади-ю, бари бир тополмайди.
— Сезди,— дедим,— ҳа, деявер. Сезгани аниқ.
— Бекор айтибсан.
— Бўлмаса нега коптокни бизникига улоқтирди, 

хўш?
— Эси борми уни! — деди Турди қўлини силтаб,— 

Дуч келган томонга отаверади-да. Ке, шунга ҳам таш- 
вишми, нима бўпти, конток тушиб бошини ёрибдими? 
Боя қоэоннинг тепасида туриши эсимга тушса, кулги- 
дан ўзимни тутолмайман.

Унга нима, Мунира мендан кўрди, бу аниқ. Турди- 
дан шубҳаланганда коптокни уникига улоқтирган бў- 
ларди. Шунинг учун Турди пинагини бузмаяпти-да. 
Бўлмаса гаи сотиш юрагига сигармиди?

Жаҳлим чиқди.
— Қўлингга копток тушса бўлди. Кўрга ўхшаб уёқ- 

буёққа қарамай тепаверасан. Нима қилиб қўйдинг? 
Ойиси касалхонада, қозондаги мошкичири ўшанга эди.

— Жўрттага қипманми? — деди Турди нўнгил- 
лаб.— Ўйинга қизиқиб кетганимдан ўнг оёғим деб чап 
оёгим билан тепиб юборибман. Нима, ойиси касалхона- 
да бўлса, касалхонада овқат бермайдими?!

— Нега бермас экан?!
— Бўпти-да.
— Гаи овқатда эмас,— дедим жаҳлим чиқиб,— ка- 

сал одам галати бўларкан. Қишда касал бўлганимда 
шунақа ҳам гилос егим келганки, ҳатто ойимнинг зира- 
ги ҳам кўзимга гилос бўлиб кўринаверган.

— Менга қара,— деди Турди,— бўлар иш бўлди. Бе- 
корга ўйлайвергандан нима фойда.

— Албатта, сенга нима? — Муниранинг қизариб 
кетган кўзларини эслаб юрагим орқамга тортиб кетди.—

Валки ойиси қизим овқат олиб келар, деб эшикка қа- 
раб ўтиргалдир.

Турди оёғининг тагида ўрмалаб юрган чумолиларга 
қараганча жим бўлиб қолди. Анчадан кейин:

— Мурод, ке, қўй, — деди секингина.— Бир коса 
мошкичири бўлса ё сен, ё мен ойимга айтсак, нишира- 
ди-беради. Олиб чиқиб берамиз, вассалом.

Бу таклиф менга маъқул туихди.
— Келишдикми? Бўити! — деди Турди ўрнидан ту- 

риб.— Бор, коптокни олиб чиқ. Бир ўйнайлик, жуда 
диққинафас бўлиб кетдим.

Коптокни олиб чиқдим. Бу гал қафсаласизлик билан 
бир-икки тўп тепган бўлдик. 1 Пу пайт Турдининг ойиси 
чақириб қолди. Мен ҳам уйга кириб кетдим. Ўзимни 
чалғитиш учун у-буга уриниб кўрдим. Йўқ. Юрагим 
нинг ғашлиги кетмади.

Ошхонага кирдим. Ойим қозонга гуруч солаётган 
эканлар.

— Ойи, нима овқат?
— Ош, болам.
— Ҳар куни ош экан-да.
— Ҳа?!
— Мошкичири қила қолсангиз бўлмасмиди?
Ойим койиб берди.
— Сенга нима бўлди, нима қилиб берай, деб ўн 

марта сўрадим-а. Шуни эртароқ айта қолсанг бўлмас- 
миди?!

Шалнайиб, ошхонадан чиқдим. Майли, Турдининг 
ўзи тўғрилайди. У менга ўхшаган эмас. Бир нлинса бор- 
ми, ойисини кўндириши турган ган.

Яна боғнинг этагидаги тўнкада кўм-кўк осмонда ар- 
гимчоқ солиб ўтаётган турналарни томоша қилиб ўтир- 
дим. Кўп ўтмай эски шиппагини судраб Турди 
чиқди.

— Бўлмади,— деди ёнимга ўтириб,— ойим манти 
тугиб қўйган экан.

«Қўлингдан келмаса, керилиб нима қилардииг», де- 
моқчи эдим, шусиз ҳам Турдининг хафа бўлиб чиққаии- 
ни кўриб, индамадим. Турди бурнини тортиб қўйди. 
Биламан. Бир нарсадан хафа бўлса доим шунақа 
қилади.

— Ке, бундай қиламиз,— деди Турди кўзлари ча- 
рақлаб,— хўп десанг, бас!

Турди шоша-пиша таклифни ўртага ташлади. Эшит-

дим-у, Турдининг калласига қойил қолиб, тўнкадан 
сакраб турдим.

Турди югурганича уйга чиқиб кетди. Ойим х,овлида 
самоварга тараша солаётган экаи. Мен ошхонага ки- 
риб, илгакдаги гўштдан кесиб олдим. Пиёз билан ёг 
олиб, ошхона токчасидаги эски пакетга ўраб қўлтигим- 
га қистирдим-да, ойим ровонга ўтиши билан боққа кир- 
дим. Кўн ҳам кутдирмай Турди гуруч билан мош олиб 
чиқди. У:

— Кўча эшик берк. Мунира қулфлаб кетибди,— 
деди.

— Девордан ошиб тушамиз,— дедим дангал.— Биз, 
ахир, ўгирлик қилгани тушаётганимиз йўқ-ку.

— Тўғри айтасан!
Деворга нарвон қўйиб, ҳовлига ошиб тушдик.
— Буни қара,— деб Турди югуриб бориб қозоннинг 

тувогини очди,— қозонни ювиб қўйибди. Челакни қара- 
чи, боя овқатни ўшанга агдарган эди. Қанчалигини кў- 
райлик, биз ҳам ўшанча пиширамиз.

— Ҳеч нарса йўқ! — дедим челакка қараб,— икки 
косача сув бор. Қизиқсан-а, овқатни челакка солиб қў- 
ярмиди, увол бўлмасин, деб мол-полга берган.

— Рост айтасан,— деди Турди. Кейин қаламтароши 
ни олиб, кўзлари ачиса ҳам гинг демай ниёз тўграй 
бошлади,— сен ўтин ёр!

Мен болтани олиб, ўчоқ олдида ётган каттакои гў- 
лани ёрдим, роса ярим соат уннаб, зўрға олов ёқдик.

Овқат касал учун пиширилаётганини назарга олиб, 
қозонни яна бир марта тозалаб ювмоқчи бўлдик. Шун- 
ча қидирсак ҳам қозон сочиқ тополмадик.

— Тағин қиз бола-я,— деди Турди,— уят! Битта қо- 
зон сочиқ тайёрлаб қўймагандан кейин нимаси қиз 
бола!

— Кел, вақтни ўтказиб ўтирмай, анови пакет билан 
артиб қўя қолайлик.

— Ол-а! Биларкансан? — Турди бирнас қозоннинг 
тепасида ўйланиб турди-да, кейин шартта бошидан дўп- 
писини олиб, менга берди.— Манави билан арта қол. 
Ташлаб юбормоқчи эдим.

Мен Турдининг мардлигига қойил қолдим.
Қозонга ёг солдик.
— Сен қозонга қараб тур,— деди Турди ўчоққа ўтин 

қалаб, — ёгдан тутун чиқиши билан нарсаларни сола- 
сан.

Бир қўлимга гўшт, бир қўлимга пиёз олиб, қозон- 
нинг тепасида турдим.

— Олдин нимани солай, пиёзними, гўштними?
— ИГуни ҳам билмайсанми,— Турди кўзларини иш- 

қалай-ишқалай бошини кўтарди,— уни солсанг ҳам 
бўлади, буни солсанг ҳам. Лекин хато қилмаслик учун 
иккаловини баб-баравар солганинг маъқул!

Шу пайт тўсатдан кўча эшик очилиб, бир сетка нар- 
са билан Мунира кириб келди.

Мен ҳам, бир иалён ўтин ушлаб турган Турди ҳам 
худди сурат олдираётган одамдек қотиб қолдик.

— Ҳа, бу ерда нима қилиб юрибсанлар?!
Мунира ҳайрон бўлиб олдимизга келди-да:
— Бу нимаси? — деб сўради қозонни кўрсатиб.
— Овқат,— деди Турди бурнини тортиб,— бояги ов- 

қатингнинг ўрнига.
— Нима? Нима деяпсан? Қанақа овқат. Мен ҳали 

ҳеч нарса пиширганим йўқ. Бозорга бориб келдим, эн- 
ди овқат киламан.

— Гхоп м чи? — дедим ҳайрон бўлиб.
— Мима йонги!.. Қа... Боя қозон юваётган эдим. Кўз- 

ларинпа қараб ўйнасаларинг бўлмайдими?
Мунира сеткани девордаги михга илди-да, шоша-ни- 

ша ўчоқдаги оловни торта бошлади.
— Ҳой, Мурод, нега қараб турибсан? Гўштни сол, 

ёг ёниб кетади.
Мен шошиб қолиб гўштни ҳам, пиёзни ҳам баб-ба- 

равар ташлаб юбордим.
Кейин иккаламиз шоша-пиша кўчага югурдик.
— Тентак! — деди Турди пешонасига шақ этиб 

уриб,— вақтимиз бекор кетди.
— Шу ғалва бўлмаганда роса тўп ўйнаган бўлар- 

дик,— дедим ачиниб,— ке, ҳалиги... Мунирани ҳам ча- 
қирамиз.

— Майли,— деди Турди,— қиз бола билан тўп ўй- 
наб бўлмайди-ку, лекин ўйинга қиз бола аралашса, 
одам кўзига қараб ўйнаса керак.

ЗАЙНАБ ХОЛА

Мактабга келсам Солининг қовогидан қор ёгиб ўти- 
рибди. Нима гап десам, у индамайди. Ҳадеб уҳ торта- 
ди. Кўзларини пирпиратиб, хўрсиниб-хўрсиниб қўяди.

Пир гап бўпти, шекилли, деб секин ёнига ўтирдим.
— Гапир, нима бўлди?
— Нима бўларди, — деди Соли жаҳл билан, — яна 

анави... Зайнаб хола билан уришиб қолдим. Боя кўзлари 
ола-кула бўлиб кетимдан синфга кирибди. Қўлида пол 
ювадиган латта. Ҳа, десам, манавини ол, йўлакни арт, 
дейди. Артмасанг тунов куни Шокир иккаловингиинг 
қилган айбингни директорга айтаман, дейди. Қўрқ- 
қанимдан ғинг демай артдим. Болалар роса майна қилиб 
кулишди. Зайнаб хола бундан кейин синфга оёгингни 
артиб кирасан, деб мингиллаб чиқиб кетди. Шокир дей- 
ман, шу илгариги уборшицанинг қадрига етмаган экан- 
миз-да. Бечоранинг бори ҳам, йўғи ҳам билинмас эди. 
Синфларни наридан-бери тозалаб кета қоларди.

— Рост.
— Бу бўлса... Сенга ҳам бир марта нол арттиргани 

эсингдами?
— Эсимда. — Ўшанда мен ҳам худди Солининг 

аҳволйга тушган эдим. — Қўй дединг-да, бўлмаса роса 
таъзирини берардим.

— Бекор қилган эканман, — деди Соли афсусланиб 
ва муштини қисиб деразадан ташқарига қаради. Қўнғи- 
роқ чалинди. Ҳовлида ўйнаб юрган болалар синфга 
ёпирилиб кириб, жой-жойига ўтиришди. Дарс бошлан- 
ди.

Зайнаб холанинг Солига пол арттиргани туриб-туриб 
менга ҳам алам қила бошлади. Тавба! Шу кампирга ҳай- 
ронман. Худди уй-жойи йўқдек эртадан-кечгача мактаб- 
да. Бўш қолса, синфма-синф юриб болаларни тергайди. 
Битта-яримтанинг тугмаси узилган бўлса, ҳамманинг 
олдида қадаб беради. Бошяланг ҳовлига чиқсанг, қално- 
ғингни кий, деб уришади. Биров билан нима иши бор, 
ундан кўра бир чеккада пайпоғини тўқиб ўтирса-чи. Бу 
ҳам майли. Майда-чуйда бўрми, болаларнинг чўнтаги- 
дан тушиб қолган михми, кўзига нима кўринса териб 
юради: исроф бўлармиш. Уйдан начоқ самовар кар- 
найини олиб келганимда, эртасига ойимга обориб бер- 
ган. Металломнинг аҳамиятига тушунса, шунақа қилиб 
ўтирадими? Спортга ҳам қарши. Яхмалак учсанг, 
этигинг йиртилади, деб супурги олиб қувади. Дўстлик- 
ни-ку, кўргани кўзи йўқ. Бир куни Герцен билан 
Огарев ҳақида қизиқ китоб ўқиб қолдим. Ўқиб чиқ, 
деб Солига ҳам бердим. Эртасига дарсдан кейин қолиб, 
ўла-ўлгунча дўст бўлишга қасам ичдик. Эсдалик деб

исмимизни партага ёзиб қўймоқчи бўлдик. Қаламтарош 
билап роса бир соат парта ўйдик. Вир маҳал қарасак, 
кўзини Йақрайтириб тспамизда Зайнаб хола турибди. 
Соли иккаламиз ура қочиб қолдик. Эртасига кўрсак, 
хола ўйган еримизга қора мой суриб қўйибди. Лнчагача 
бировга айтиб қўяди, деб қўрқиб юрдик. Йўқ, айтмацр. 
Мана, ўшанц директорга айтаман, деб Солини роса 
қўрқитибди. ҒЗугун Солини лақиллатиб нол арттирган 
бўлса, эртага мендан ўч олиши турган ган.

— Ке, бир бопламайликми-а? —деди секин Соли.
— Х,али дарсдан кейин қол, —пичирладим қулогига. 

Соли бошини қимирлатиб «хўн» деди.
Дарсдан кейин атайлаб синфда қолдик. Идоранинг 

ёнида кичкина ҳужрача-бор. Зайнаб холанинг супурги- 
сидан тортиб, челагигача, бутун ашқол-дашқоли ўша 
ерда туради.

— Ҳужрада ўтирибди шекилли, — деди Соли ҳуж- 
радан кўз узмай, —қара, печкасининг карнайидаг^яутўй 
чиқяпти, кўряпсанми?

— Кўряпман.
— Роса гупиллатиб ёқяпти.
— Камнирларнинг ҳаммаси шунақа: иссиқни яхши 

кўришади.
— Анави туяга ўхшаган булутга қара. Карнайдан 

чиқаётгал тутун қўшилиб, борган сари катталашиб кет- 
янти, — Соли ташвишланиб қолди, — ҳозир осмонни 
бутунлай қоплаб олади. Роса жала қуяди, кўрасан.

Бирдан юрагимда шубҳа уйгонди. Ялт этиб Солига 
қарадим. У ҳам менга қараб турган экан, кўзларимиз 
тўқнашди-ю, бир-биримизнинг фикримизқи сўзсиз 
тушуна қолдик. ^

— Жўрттага қиляпти, — деди Соли секин.
Лнчагача деразадан мўралаб ўтирдик. Тутун бир па- 

сайиб, бир кўпаяди. Кўпайганда булутга қўшилиб кета- 
ётгани аниқ сезиларди. Ҳадеб ҳовлига қараб ўтираве- 
риб зерикиб кетдик. Соли огзини катта очиб эснади. 
Мени мудроқ босди.

— Ке, бўл, нима қиламиз, —дедим Солини тур- 
тиб, — бунақада тонг отгунча ўтираверамиз. Қара, 
қоронги бўлиб қоляпти.

— Ҳаво булут бўлгани учун сенга шундай туюляпти, 
ҳали эрта, — деди Соли ва тўсатдан хиринглаб кула 
бошлади, —ҳужранинг эшигиии беркитиб кетамиз, ичи-

да қолсин. Эрталаб битта-яримтаси келиб очар-а, иима 
дейсан?

Бу фикр менга х.ам маъқул бўлди. Соли билан ол- 
динма-кейин синфдан чиқдик. Мен Солининг напкаси- 
ни ушлаб турдим. Соли бориб ҳужранинг илгагини 
секин солиб келди. Кўчага чиқиб орқамизга қарамай 
қочдик. Ярим йўлга борганда қаллослаб тўхтадик.

— Секинроқ юр, бунча чопасан. —Соли орқасига 
қараб қўйди, — ҳеч ким йўқ-ку.

— Кўряпман, ҳеч ким йўқ. Нега ўзинг чопасан?
— Сен чопганинг учун чондим-да, —(>оли хахолаб 

кулиб юборди. — Ташқарига чиқолмай хуноб бўлиб 
ўтиргандир-а?

— Энди эрталабгача ҳужрада ўтириб чиқади.
— Ўзидан кўрсин, —Соли жаҳл билан қўл силта- 

ди, — илгариги уборшицага ўхшаган бўлганда, ҳозир 
уйида маза қилиб сутга нон бўктириб еб ўтирган бўлар- 
ди. Тўғрими?

— Тўгри.
— Кўрасан, энди ишини қилиб бўлиб, ҳужрасига 

ҳам кирмай дарров уйига кетадиган бўлади!
Уйга келдик. Солининг ойиси кўчада турган экан. 

Нега кечга қолдинг, деб уришиб берди. Мен уйга кириб 
кетдим. Чойимни ичиб Солиларникига ўйнагани чиқ 
сам, у ҳам менинг олдимга чиқмоқчи бўлиб турган 
экан...

Овқатланиб дарсга ўтирдим. Жўнгина битта масала- 
ни деб роса бошим қотди. Ярим соат унпаб чиқаролма- 
дим. Диққатим ошиб кетди. Солиларникига чиқдим. У 
хуноб бўлиб ўтирган экан, бирга ишламоқчи бўлдик. 
Соли қўлига китоб олиб, масалани ўқий бошлади.

— Поезд соатига... Шокир, одам сувсиз қанча чида- 
ши мумкин?

— Билмадим.
— Бир билмаймизми-а?
— Майли.
Соли дадасининг олдига кириб билиб чиадм: бир 

неча кун экан. Кўнглимиз жойига тушгандай бўлди. 
Яна масалага киришдик. Бироқ масалани ўқиган сари 
юрагим сиқилиб кетаверди. Нимага бунақа бўляпти, 
ҳайронман. Соли бўлса, нима ўқиётганини ўзи тушун- 
майди. Ташқарида бир нарса тиқ этса, дик этиб ўрни- 
дан туриб кетади. Масалани йигиштириб қўйиб, анча- 
|'ача жим ўтирдик. Алланарса чирсиллаб ойнага тегди.

Олисдан момақалдироқ гумбурлади.
— Кмғир ёгнпти, — деди Соли жимликни бузиб.
— У\ган йили иоходга чиққанимиз эсингдами?
— Хўп қўзиқорин терган эдик-а, — Соли эслаб кет- 

ди, — иккаламиз ўшанда қўзиқоринга роса тўйган эдик.
— 1Пу... Зайнаб хола қовуриб берган эди.
Ташқарида ёмгир борган сари зўрайиб, шамол да- 

рахтларнинг длангоч шохларини бир-бирига уриб қар 
силлатарди. Нариги уйнинг эшиги қия очиқ. Ойиси ай- 
нонда иш тикяпти. У ташқарида ёмғир қунётганидан бе- 
хабардек ўзи билан ўзи банд. Соли деразага суянгани- 
ча икки кўзини ташқаридан узмайдн. Аҳён-ах.ён менга 
қараб бурнини тортиб қўяди.

— Нунақа ёмғирга тунука том бўлса-а, Шокир, — 
деди Соли ниҳоят тилга кириб.

— Хужранинг томи лой том, — дедим бирдан ҳу- 
шимга келиб. Вироқ ўзимнинг ганимдан ўзим чўчиб 
юрагим ғалати бўлиб кетди, — бу йил сувалганмиди?

— Э, суваганда тепасидамидим.
— Х,а, мунча зарда қиласан!
Назаримда бир нарса чакиллаб томаётгандай бўлди. 

Шипга қарадим. Йўқ, ҳеч нарса йўқ. Кўзим тиниб, қу- 
лоғим шанғиллаб кетди. Урнимдан турдим. .

— Мен чиқай.
— Қаёққа?
— Қаёққа бўларди, уйга.
— Ўтира тур, дарс қиламиз, ҳали эрта-ку.
— Сен ҳам ёт, мен ҳам ётай. Ухлаганда одам ҳеч 

нимани сезмайди. Бирпасда тонг отади.
Уйга чиққунимча ҳаммаёғим ивиб кетибди. Дарров 

ечиниб, кўрпага кира қолдим. Ойим ҳам эрта ётганим- 
га ҳайрон бўлиб, чироқни ўчира қолдилар. Анчагача 
кўзимии юмиб ётдим. Икки-уч у ёнимдан-бу ёнимга ағ- 
дарилдим. Кўзимни очдим. Яна юмдим. Уйқум келавер- 
магач, туриб ўтирдим. Ташқарида ёмгир тингани йўг-у, 
шамол сал пасайди. Уй жим. Фақат ойимнинг нафас 
олиши, алланарсанинг чиқ-чиқи қулоққа чалинди. Ни- 
ма экан, деб ўйлаб кетдим. Топдим, девордаги соат 
экан. Қизиқ. Соатнинг чиқиллаши нимагадир ўхшайди. 
Иималигини ўйлаб, ҳеч тополмай турган эдим, бирдан 
Солиларнинг уйида шипга қараганим эсимга тушиб 
кетди. Қўрққанимдан, ойи, деб юбордим. Ойим чўчиб 
уйғониб, чироқни ёқдилар.

— Шокир, нима бўлди? Нега ухламай ётибсаи?

— Л... ҳалиги, бурга чақди шекилли.
— Туф-туф-е, жонимни чиқариб юбординг. Чин 

нидай ўринда бурга нима қилади, ёт.
Ойим чироқни ўчириб ётди. Мен ҳам кўзимни юм- 

дим. Ойнанинг олдида бир нарса қитирлай бошлади. 
Мушук бўлса керак. Мушук қизиқ жонивор, уйга ки- 
ритмасанг, одамдай эшик тақиллатади. Бу ҳам майли. 
Томдан орқасини ўгириб ташласанг ҳам оёғи билан ту- 
шади! Ўрнимдан туриб, мушукни олиб кирай, деб эшик- 
ка чиқсам Соли турибди. Бопшга костюмини ёпиниб 
олган. Дир-дир титрайди. Қўрқиб кетганимдан:

— Э, сенмисан, — дебман.
— Нима бало, кармисан, боятдан бери қитирлатаве- 

риб қўлларим қонаб кетди:
— Мен... мушук деб ўйлабман. Нега тақиллатма- 

динг?
— Ойинг уйғониб қолишидан қўрқдим.
— Нимага чиқдинг?
— Шокир, мен... касал бўлиб қолганга ўхшайман, — 

деди Соли йиғламсираб, —худди ичимга мушук кириб 
олиб тимдалаётганга ўхшайди. Сен ухлабмидинг?

— Йўқ.
— Мен ҳам. Назаримда худди биров узоқдан «эшик- 

ни оч» деб бақираётганга ўхшайверди.
— Ҳаммасига сен сабабчисан, нима, бир марта йў- 

лакни артганинг билан белинг синиб қолармиди? Мен 
ҳам артганман. Қайтага ўшандан кейин ойимга қара- 
шадиган бўлдим.

— Ҳамма айбни менга тўнкайверма! Ўзинг-чи?
— Жим! Нега бақйрасэн? Бўлди, бўлди, иккаламиз 

айбдормиз, бўлдими? ..
— Ҳой, ким бу?! — йчкаридан ‘ ойимнинг товуши 

эшитилди.
— Мен, ойи, —дедим эшикдан бошимии тиқиб, — 

Соли... қалам сўраб чиқибди.
— Шу пайтда қаламга бало борми, товба, ичкари- 

га кир, шамоллаб қоласан.
— Хўп, ойи, ҳозир кираман, — Соли ойимнинг тову- 

шини эшитиб қўрққанидан бурчакда писиб турарди, — 
бўл, нима қиламиз?

— Нима қилардик. Борамиз! Бунақада иккаламиз 
ҳам жинни бўлиб қоламиз, —деди Соли. —Ҳозир ойинг- 
дан Шокир бизникига чиқсин, бирга дарс тайёрлаймиз, 
деб сўрайми, қалай?

— Сен-чи, сен нима қиласан?
— Сен менинг дадамдан Соли бизникига чиқсин, ма- 

сала ишлаймиз, деб жавоб оласан.
— Хўш, кейин-чи?
— Қали ҳам тушунмадингми,— деди Соли хуноб бў- 

либ, —ойинг сени бизникида деб ўйлайди, дадам мени 
сизларникида деб ўйлайди. Бирнасда «гир» этиб мак- 
табга бориб келамиз.

— Қойилман миянгга! —деб юбордим Солининг 
қўлларини маҳкам ушлаб.

Ойимдан жавоб олиш унча қийин бўлмади-ю, бироқ 
Солиларникига чиққанда иш чатоқ бўлишига оз қолди. 
Иккаламиз дадаси ётган хонага кирдик. Дадаси ши- 
рин уйқуда экан. Йўталиб кўрдим, уйғонмади. Кейин 
секин кўрнани тортган эдим, чўчиб тушди.

— А... Ким... бу?
— Мен... мен, Шокирман... Ассалому алайкум.
— Э, саломинг бошингда қолсин, бу нима қилиқ, 

уйингга чиқ!
Қочиб ҳовлига чиқиб кетдим. Кетма-кет Соли чиқди.
— Жавоб олдингми?
— Ҳа.
— Хайрият, — дедим ўзимга келиб.
— Айб ўзингда. Секинроқ уйготмайсанми. Дадам- 

нинг юраги ёмон. Салга чўчиб тушади. Қани, юр кет- 
дик.

Кўчага чиқишимиз билан ёмгир тинди. Олдимиздан 
нальтосининг ёқасини кўтарган йўловчи шошиб ўтиб 
кетди.

— Бу ишимиз қойил бўлди-да, Соли?
— Бўлмаса-чи! —Соли юриб эмас, югуриб борарди.
Менинг ҳам юрагимдаги гашлик йўқолиб, борган са-

ри ўзимни енгил ҳис қила бошладим.
— Шокир, агар хўп десанг, ҳужрадан чиққанидан 

кейин уйига олиб бориб қўяйлик.
— Нега йўқ дер эканман. Вой, қизиқсан-а, албатта 

олиб бориб қўйиш керак. Лекин, Соли-чи...
— Ҳа, гапир?
— Жаҳлинг чиқмайдими?
— Йўқ.
— Тўғриси... Зайнаб хола ёмон кампир эмас. Бечо- 

ра, одамнинг устида ўлиб бўлади.
— Рост. —Солининг кўнгли бўшашиб кетди. —Туг- 

мам узилганда доим қадаб бериб юрарди. Гапнинг очи-

ги-чи, шу, худди ўзимнинг ойимни хафа қилиб қўйган- 
дай бўляпман.

— Мен ҳам!
Қоровул сезиб қолмасин деб, мактаб ҳовлисига де 

вордан ошиб тушдик. Аста-секин бориб ҳужранинг эши 
гини тақиллатдик. Жим. Илгагини очиб, қўрқа-писа 
ичкарига кирдик. Чироқни ёқиб қарасак ҳеч ким йўқ. 
Иккаламиз ҳам ҳайрон бўлганча бир-биримизга тики 
либ қолдик. Дераза берк, қаёққа кетиши мумкин? Со- 
лидан сўрасам, елкасини қисади. Юрагим тарс ёрилиб 
кетай деди.

— Ҳужрада ўтирганини кўрганмидинг?
— Ким билади. Қараганимда ўтиргандай бўлувди.
— Юр, уйига борамиз.
— Кўрганмисан?
— Мактаб орқасидаги жин кўчанинг бошида.
Келган йўлимиздан қайтиб яна кўчага чиқдик. Жин

кўчани яримлаб қолган эдикки, олисдаги уйнинг дера- 
засидан хирагина шуъла кўринди. Олдинма-кейин югу- 
риб бордик. Соли тўнка бўлди, мен устига чиқиб ичка- 
рига қарадим.

— Борми? —ҳовлиқиб сўради Соли.
— Бор! —дедим мен. Зайнаб хола бурнига кўзойна- 

гини илиб алланарса тикиб ўтирарди. Кейин мен тўнка 
бўлдим, Соли елкамга чиқди.

— Буни қара, шу маҳалда эринмай бўр халта тикиб 
ўтирибди-я, — деди Соли пастга тушиб.

Орқага қайтдик.
— Демак, бўш ҳужрани беркитиб қўйган эканмиз- 

да, — дедим ярим йўлга етганимизда Солига қараб.
— Ҳужранинг илмоғини илиб қўйганимиз яхши 

бўлган экан, —деди Соли бир оз ёришиб, —негаки, бари 
бир ўзи ҳам кетаётганида илиб қўярди-да! Тўғрими, 
Шокир?

«Тўғри» демоқчи эдим деёлмадим, негадир тилим 
бормади.

Уйга яқинлашганимизда осмоннинг бир чеккаси очи 
либ яримта ой кўринди.

БОЛАЛАР ШОДЛИГИ
Совхоз марказини тусмоллаб бораётган эдим. Капал 

ёқасида отлиқ кўринди. Йўл сўрай деб орқага қайтдим. 
Отлиқ қўл силкиганимни кўриб тўхтади. Шом қоронғи 
лиги чўлни босиб келарди. Ҳалигина қонталаш уфқда 
судралиб юрган бир парча булут самони бутунлай қоп-

лаб олган. Аччиқ куз шамоли на кўз очиради, на бир 
қадам еилжитади. Қолган-қутган чўп-хасларни, қовжи- 
раган янтоқларни юлиб-юлқиб аллақасрларга судраб 
кетади-ю, дам ўтмай яна йўл тўсади. Ҳар хуруж қилган 
да ташлаган қадамим мўлжалга тушмай қалқиб бораёт- 
ган эдим, йўловчи инсофга келиб отни мен томонга бур- 
ди. Бу йигирма беш ёшлардаги зуваласи пишиқ, кўз- 
ларидан ўт чақнаган жувон эди.

— Йўлни чапга солинг, муллака, — деди, у нега бун 
дай деганини англай олмадим, — ҳарқалай сайилга 
чиққан одамга ўхшайсиз-а. Ҳапопи қаранг, қуяман деб 
турибДи, қоп-моп берайми?

Жувои кийимимнинг юнунлигига ачиндими, кесат- 
дими, англай олмадим-у, ҳар қалай сайилга чиққан 
одамга ўхшатгани малол келиб ганига жавоб бермадим. 
У қоронги бўшлиққа тикилиб турди-да, фавқулодда бир 
чаққонлик билан менга энғашиб ниманидир кўрсатди. 
Қўл чўзган томонга қараб ҳеч нарса кўролмай турга- 
нимда жуда олисда бир нарса йилт этиб учгандай бўл- 
ди.

— Кўрдингизми? Ўша чойхона. Мўлжалга олиб бо- 
раверасиз.

Жувон келган томонига от қўйиб кетди. Костюмим- 
нинг ёқасини кўтариб йўлга тушдим. Энди шамолга 
тескари юрганимдан қадамим енгиллашиб қолган эди. 
Битта қадам ташлаб битта тепамга қарайман. Чўяндай 
қорайиб турган осмон назаримда борган сари пастла- 
шиб икки елкамдан босиб тушаётгандай. Ишқилиб қуй- 
маса бас. Асли райондагиларнинг гапига кирмай бекор 
қилган эканман. «Кеч бўлиб қолди, машина топишингиз 
қийин» дейишганда вақт ғанимат деб йўлга чиқавер- 
ган эдим. Бу ҳам майли. Қайтишимда ола кетаман, деб 
тайёр плашни меҳмонхонага ечиб келаманми. Йўл кўр- 
май мулла бўлмайсан, деб шуни айтади-да. Муздек бир 
нарса юзимни жазиллатиб шилиб ўтди. Юрагим орқам- 
га тортиб, ялт этиб осмонга қарадим. Ёмгир томчилай 
бошлади. Нима қилишимни билмай қолдим. Аллақаёқ- 
дан от туёгининг дупурлагани эшитилди. Орқамга қа- 
раб, кўнглим бир оз таскин топди. Бояги аёл орқамдан 
от чоптириб келаётган экан. У бир оз нарида тўхтаб 
алланарсани буклаб иргитди.

— Муллака, ўжарлик қилмай манавини ёпиниб 
олинг. Бўлмаса бўлка нондай ивиб кетасиз.

Қопни илиб олгунимча бўлмай тепамда момақалди-

роқ чунонам қарсиллади: осмон торс ёрилди, дедим. 
От ҳуркиб жувонни суриб кетди. Хаёлимда чўл остин- 
устун бўлди-ю, мени ҳам гир айлантириб ташлади. Ўн- 
гим билан чапимни ажратолмай қолдим. Эс-ҳушимни 
аранг йиғиб югурай дейман, шатирлаб келган ёмгир қа- 
ни кўз очирса. Емгир эмас — сел. Икки қадам нарини 
кўриб бўлмайди. Шамол аралаш ўкираётган жала дам 
қаршимдан уриб орқамга қалқитиб юборади, дам ёнбо- 
шимга ўтиб аллақаерларга судраб кетмоқчи бўлади. 
Ҳар ўкирганда қулогим битиб, кўзим тиниб кетади. 
Бирпасда уст-бошим жиққа ҳўл бўлди. Баданимга сил- 
қиб сув ўтди. Ўзимни кучли тўлқин суриб ташлаган чўп- 
дек ожиз сезиб серрайиб туриб қолдим.

Чамаси ярим соатлардан сўнг жала сийраклашиб 
алоҳи тинди. Чоки кетган булут орасидан хира юлдуз 
милтиради. Кийим-бошим баданимга чиппа ёпишиб қо- 
либди. Ҳаммаёгимдан чак-чак сув томади. Тишим-ти- 
шимга тегмай ён-веримга аланглаб жувон кўрсатган чи- 
роқни топиб олдим. Чироқ боягидан ёругроқ шуъла 
сочгани учунми, назаримда, яқинроқ туюлса ҳам талай 
йўл юриб настак чойхонанинг эшигини қоқдим. Қорон- 
ғи зулматни тешиб менга йўл кўрсатиб турган чироқ 
эшик тепасидаги фонус экан.

Увоққина чол эшик очди.
— Ота, идорани кўрсатиб юбормайсизми?
— Хўн, болам.
Чол елкасига чопонини илиб чиққан жойда:
— Болам, —деди, —ишингиз жила тигиз эмасми?
— Йўқ, ота. Нима эди?
— Жала ҳийла уринтириб қўйган кўринади сизни. 

Шу ерда қола қолсангиз-у, эрта билан ўзим бошлаб 
борсам. Идора ҳам талай йўл.

— Майли, ота, малол келмаса.
— Бе, нима деннсиз. Қани ичкарига киринг.
Чол ЭП1ИКНИ зичлаб ёнди-да:
— Мановинга ўралинг, —деди чопонини ечиб, —ҳо- 

зир чой қўяман. Отамлашиб чой ичамиз. Ўзим ҳам са- 
моварни ёпиб энди кетсаммикин деб турсам, жала қу- 
йиб берди. Кетишимни ҳам, кетмасимни ҳам билмай 
диққинафас бўлиб ўтирган эдим, кўп яхши бўлди, ган- 
лашиб ётамиз.

Чол дарров ҳокандозга тараша қалаб олов қилди. 
Бўш яшикдан бнрини тўнтариб:

— Қани, яқинроқ ўтиринг, —деди.

Костюмимни ечиб эшик ёнидаги михга илдим. Ҳали 
ҳам ундан чакиллаб сув томарди. Чононга ўралиб, бағ- 
римни о^овга тутаман, қани танамга иссиқ ўтса. Роса 
бўладиганим бўлган экан ўзи.

— Очиқ машинада келганга ўхшайсиз, болам.
— Машина қаёқда, ота, —дедим, —шунча йўл босиб 

машина тугул эшак арава ҳам учратмадим.
— Ҳа,ҳа, кечга томон машина бўлмади, айтмоқ- 

чи,—деди чол ташвишланиб, —йўл берк. Сув кўнрикни 
бузиб кетибди. Ҳамма ўша ерда. Кўприк билан овора.

Бир чойнак чойдан кейин ичим илиб, танамнинг тит- 
роги тўхтади. Чол яна чой дамлагани тиззасини уқалаб 
ўрнидан турди. Мен ҳам яшикни жойига қўйиб сўрига 
чиқдим. Чол белидаги қийиқни ечиб олдимга ёзди. 
Битта патнусда иккита нон, битта пиёлада асал қўйиб, 
чойни янгилаб пойгакка чўккалади.

— Мана шу асалдан чойга солинг, — деди пиёлани 
олдимга суриб, —совуқнинг заҳрини олади. Эрталабгача 
ҳеч нарса кўрмагандек бўласиз-қўясиз. Олинг. Аммо- 
лекин идорага бормаганингиз жуда яхши бўлди-да, бо- 
лам. Бари бир ҳеч кимни тополмасдингиз. Директор ҳа- 
ли ҳаммани оёққа турғазиб олиб чиқиб кетган. Мактаб 
каналнинг нариги ёғида. Эрталабгача кўнрик тузалиши 
керак. Бўлмаса совхознинг ярим боласи ўқишга бо- 
ролмай қолади.

Алланарса чирсиллаб деразага тегди. Олис-олисда 
момақалдироқ кучсиз гумбурлади.

— Яна бошлади, сабил, —деди чол ва деразадан 
ташқарига қараб қўйди, —болам, ўрнингизни солиб бе- 
рай. Мен ҳали-вери ётмайман. Сиз дам олинг.

Жала ўлгур тоза ҳам жонимни олиб қўйган эканми:
— Майли, ота, — дея қолдим.
Бир уйғонганимда чол ухламаган эди. Нима бало 

бўлиб яна кўзим илинибди-ю, ўликдай қотибман-қолиб- 
ман. Орадан қанча ўтганини билмайман. От туёғининг 
дупур-дупури, аёл кишининг жаранглаган товушидан 
уйғониб кетиб, бошимни кўтарган эдим, ичкарига чол 
кирди.

— Болам, уйготиб юбордимми сизни?
— Йўқ, йўқ, ота, ўзим ҳам энди турмоқчи эдим.
— Директор келган экан, — деди чол, —кўприк ту- 

залибди. Тунда бир йўловчи ўтган эди, шу олдингизга 
келдими, йўқми, деб хавотир олган экан, йўқ, хотиржам 
бўлиб кетди.

Деразадан ташқарига қарадим. Оқариб қолган чўл

этагида қорайиб бир нуқта кўринди-ю, шу заҳоти уфқ- 
қа сингиб кетди. Кўп ўтмай деразанинг тагидан бир-би- 
рини қувишиб икки қизалоқ ўтди. Уларнинг қўнгироқ- 
дек кулгиси буткул уйқумни қочириб юборди. Урним 
дан туриб ташқарига чиқдим.

Ҳаво очиқ эди. Мовий кўкда фақат битта хирагина 
юлдуз ўчай-ўчай деб турибди. Жуда олисда, чўл гар- 
дишида худди гугурт қутисидек бўлиб машина ўрмалаб 
ўтди. Қизалоқлар ўша томонга қараб борарди. Улар 
пинг орқасидан беихтиёр қараб қолдим: одамлар тунни 
тонгга улаб чиққанидан бу қизалоқлар хабардормикан?

АНИҚЛАШ КЕРАК
Қали дарс бошланишига ярим соат бўлишига қара 

май, синф болалар билан лиқ тўлган эди. Улар йиртил- 
ган деворий газетани олишиб, жим туришарди. Қамма 
уайрон. Ким қилдийкин-а?

— Бу танқид қилинганларнинг иши!
— Рост... —деди Раҳмат.
Газетада нон кавшаб ўтирадиган Асқару синфда 

ланка ўйнайдиган Тургун танқид қилинган эди. Қайси 
бири йиртган экан? —Насиба ўйлай бошлади.

— Асқар бўлмаса керак, —деди жимликни бузиб 
Раҳмат. — Бўйи етмайди, пакана у.

— Балки стул қўйиб чиққандир?
— Йўғ-э.
— ҚаерДан биласан, ахир?..
— Тўхта-тўхта, —деди Раҳмат. —Биласанми, буни 

Тургун қилган. Аввало, у ҳаммадан новча. Қолаверса, 
кеча газётани ишлаётганимда эшикнинг орқасида хўм- 
райиб турган эди.

Насиба, ростми, дегандек Раҳматга қаради.
— Боплаб таъзирини бериш керак, —деди ким- 

дир, —зўр бўлса ўзига, қачонгача чидаймиз!
— Тўғри, —унга қўшилди Жамила, Тургуннинг 

мартасини кўрсатиб. —Маиавини қаранглар, ҳаммаёққа 
пакки билан ёзиб ташлабди. Болалар Жамила кўрсат- 
ган нартани ўраб олишди. Қақиқатан, партанинг икки 
четига қаламтарош билан ўйиб «Т», «К» деб ёзилган 
эди.

Насиба титраб кетди.
— Уялмайсанми, Жамила? Нега бир партада ўти- 

риб индамайсан!

— Ҳо, керак бўлса, ўзинг гапир! Калтак егим кела- 
ётгани йўқ.

Шу маҳал тарақлаб дераза очилди. Ҳамма орқасига 
қаради. *Ичкарига тумшуғи тор чарм ботинка кирди, 
кейин Тургуннинг тиржайган юзи кўринди. Жамила 
лип этиб Раҳматнинг орқасига ўтиб олди:

— Синфнинг эшиги йўқми? Ойнадан ошмасанг, — 
деди у Раҳматнинг елкасидан бошини чиқариб.

Тургун партадан бир ҳатлаб Жамилага яқинлашди.
— Нега газетани йиртдинг? —деди Насиба Тургун 

ни тўсиб. Тургун Насибанинг сочига қўл чўзган эди. 
Раҳмат унинг қўлини маҳкам ушлаб олди.

— Сёндан сўраяпти!
Тургун ер остидан Раҳматга олайиб қўйди:
— Нега танқид қилади бўлмаса!
— Ўзингдан кўр, —деди Насиба. — Ноҳақ танқид 

қилибманми?
— Ноҳақ, ноҳақ, мен атиги уч марта дарсдан қоч- 

ганман. Сен бўлсанг, доим шунақа қилади, деб ёзиб- 
сан.

— Папирос чекканинг ҳам ёлгонми?
— Ёлғон.
— Буни ўз кўзим билан кўрганман!
Синфга ўқитувчи кириб келди. Ҳамма тинчланиб, 

жой-жойига ўтира бошлади. Турғун Насибанинг олди- 
дан ўта туриб, тишини гижирлатиб қўйди:

— Шошмай тур, типратикан.
Тургуннинг хатти-ҳаракатини зимдан кузатиб тур- 

ган ўқитувчи шошмасдан йўқлама қила бошлади. Кейин 
журнални ёпиб, бир четга олиб қўйди-да, синфга назар 
ташлади. Ҳар куни хурсанд ўтирадиган болаларнинг 
негадир бугун қовоқлари солиқ.

— Нима гап ўзи? — деб сўради ўқитувчи.
Болалар воқеани гапириб беришди.
— Қилаётган ишинг пионернинг иши эмас. Мен 

сенинг шунақа эканлигингни билмаган эканман, —деди 
ўқитувчи Тургунга ва болалардан сўради: —Энди нима 
қилмоқч исизлар?

— Эртага отряд йигилишида муҳокама қилмоқчи- 
миз, —деди Насиба ўрнидан туриб.

— Жуда яхши. Мени ҳам чақиринглар. Синф раҳ- 
бари сифатида мен ҳам кирай.

Эртасига тўсатдан Насиба мактабга келмади. Отряд 
советининг раиси йўқлиги учун йигилиш қолдирилди.

^"104 “2.

Дарсдан кейин болалар залда шахмат мусобақаси- 
да қатнашаётган эди, Жамила келиб қолди.

— Бордингми, — Раҳмат шошиб-пишиб сўради, — 
пима гап?

— Касалхонада эмиш.
Болалар Жамилани ўраб олишди.
— Кеча Насиба дам олмоқчи бўлиб каравотга ётиб- 

ди. Энди кўзи илинган экан нимадир шитир этибди. Қа- 
раса, папкасининг ичидан илон чиқиб келаётган эмиш. 
Насиба дод демоқчи бўлибди-ю, овози чиқмапти. Илон 
тап этиб ёнига тушибди. Шундан кейин... шундан кейин 
гапиролмай қолибди.

— Йўғ-э... — Раҳматнинг оғзи очилиб қолди. — 
Ростданми?.. Шу ростми-а?

Орага жимлик чўкди. Бурчакда турган Турғун қў- 
лидаги болгачани тушириб юборди. Ҳамма чўчиб унга 
ўгирилди. У совуқда қолган боладек дағ-дағ титрар. 
юзи бўздек оқариб кетган эди.

У бирдан отилиб ташқарига чиқиб кетди. Болалар 
унинг кетидан қараб қолишди.

Эртасига Раҳмат билан Жамила касалхонага бо- 
ришди. Эшик олдида ўтирган кампир икковига ичкари- 
дан бир жуфт халат олиб чиқди:

— Манавини елкаларингга солиб олинглар. Ҳув, 
тўғридаги палатада. Узоқ ўтирманглар, хўпми?

Жамила палата эшигини очиши билан Насиба югу- 
риб чиқди. Иккала дугона қучоқлашиб кўришишди. 
Раҳматга қўл узатди.

— Соғайиб қолдингми? Қачон чиқасан? —деб сўра 
ди Раҳмат.

Жамила унинг биқинига туртиб шивирлади:
— Эсингни едингми, қанақа қилиб гапиради?
Раҳмат қизариб кетди. Шошганидан олиб келган

«Ун беш ёшли капитан» китобини Насибага узатди. 
Насиба китобнинг у ер-бу ерини варақлаб қайтиб бер- 
ди. Кейин халатининг ён чўнтагидан қоғоз-қалам олиб, 
алланарсаларни ёзди-да, Раҳматга узатди.

«Ҳали Турғун тўртта китоб ташлаб кетди. Шунинг 
ўзи етади...» овозини чиқариб ўқиди Раҳмат. Кейим 
ажабланиб Жамилага қаради. Жамила ҳам бу гапдан 
ҳайрон бўлиб қолган эди.

Улар Насибанинг олдидан чиққанларида қоғозга 
ўралган алланарсани қўлтигига қистириб касалхонага 
шошилиб кириб кетаётган Турғунни кўришди. Раҳмат

уни чақирмоқчи бўлган эди, Жамила, қўй деб тўхтатди.
Насибанинг касалидан кейин болалар Турғунни мак- 

таб ҳовлисида кам учратадиган бўлиб қолишди. У ил- 
гаригид^к қизларнинг сочидан тортмас, ҳатто танаф- 
фусда қам ташқарига чиқмай, бир нуқтага тикилганича 
нималарнидир ўйлаб ўтирарди. Кеча Жамила унинг 
қошлари ўртасига тушиб турган сочидан тортиб: «Тар- 
тибли бўлиб қолибсанми», деган эди, Тургун қизариб 
кетди.

Орадан икки ҳафта ўтди. Бур куни дарс энди бош- 
ланганда югуриб Турғун кириб келди. У чопганиданми 
ё қаттиқ ҳаяжонланганиданми тез-тез нафас оларди.

— Насиба гапирди, ўз қулоғим билан эшитдим... — 
у ҳолсизланиб эшикка суянди, —ўша ердан келяпман. 
Эртага... мактабга бораман, —деди.

Шу топда Турғун Жамилаиинг кўзига жуда яхши 
кўриниб кетди.

Уқитувчи секин ўрнидан туриб Турғуннинг олдига 
борди:

— Бу хабаринг билан ҳаммамизни хурсанд қилдинг, 
бундан кейин дарсга кечикма, ўтир, —деди. Кейин бола- 
ларга қараб жиддий қўшиб қўйди: — Х,ар ҳолда жонли 
бурчакдаги сув илони қандай қилиб Насибанинг панка- 
сига кириб қолганини аниқлаш керак.

ЖАМИЛА

Мурод бир бурда нон билан товоқнинг тагидаги қай- 
моқни сидириб оғзига солди, кейин похол шляпасини 
кийиб кўчага чиқиб кетаётган эди, ошхонадан бувиси 
чақириб қолди.

— Муроджон!
— Нима, буви!
— Қаёққа, болам?
— Тогамнинг олдига.
— Ҳай-ҳай, шу иссиқда-н. Қўй, болам, шаҳар бола- 

си нозик бўлади, офтоб уриб қолмасин. Ўрикнинг таги- 
га шолча солиб, дамингни олиб ёт. Кечқурун тоғангга 
овқат олиб борасан. Хўпми, болам?

Муроднинг қовоги осилиб кетди... У бувисини яхши 
кўрарди-ю, бироқ ҳадеб ёш болага ўхшатаверишини ёқ- 
тирмасди. Рост-да, ўзингиз ўйлаб кўринг, онаси шун- 
дан-шунга ёлғиз ўзини ишониб юборса-ю, бувиси «офтоб 
уради» деб кўчага чиқармаса алам қиладими, йўқми.

Асли станциядан тўппа-тўгри тогасининг олдига

ўтиб кетаверса бўларкан. Кечгача қовун полизни айла- 
ниб, кечқурун кела қоларди. Мурод шартта эшикни 
очиб чиқиб кетай ҳам деди. Онасининг «Худа-беҳудага 
бувингни хафа қилаверма», деб тайинлаганини эслаб, 
зўрга орқага қайтди. Айвонга чиқиб қалпогини устун- 
даги михга илди-да, тиззасини маҳкам қучоқлаганча 
тумтайиб ўтириб олди. Бир коса ширчой кўтариб ошхо- 
надан бувиси чиқди.

— Ма, нон тўғраб ичиб олгин, болам.
Мурод ҳафсаласизлик билан дастурхондаги бурда- 

сурда нондан тўғради-да, бир-икки қошиқ ичган бўлди. 
Бувиси бир айланиб келганда ҳам Муроднинг авзойи 
ўзгармаган эди.

— Ҳа, зерикмадингми, болам?
— Нега зерикарканман.
— Жўрақулни чақириб берайми, ўйнайсанми?
— Жўрақулингиз ким?
— Қўшнимнинг ўт-олов бир ўғли бор. Ўша,— буви- 

си деворга яқин борди-да, чақира бошлади:— Жўрақул, 
ҳо, Жўрақул!

— Нима?— девор орқасидан қиз боланикига ҳам, 
ўғил боланикига ҳам ўхшамаган товуш эшитилди.

— Баққа чиқ, Муроджон ўртогинг келган.
Кўп ўтмай, устарада қирилган боши офтобда йилтил- 

лаб турган, қоп-қора кўзлари катта-катта бола девор- 
дан мўралади. У Муродга анграйиб қараб турди-да, ке- 
йин ўзини тутолмай ҳиринглаб кула бошлади.

— Нега куласан?— Муроднинг жаҳли чиқиб кетди.
— Ўзинг боя станцияда нима қилдинг?
— Нима қилибман?
— Қоровул чол қулогингдан роса чўзиб тортдими?
Мурод қизариб кетди. Ялт этиб бувисига қаради.

1!)Г>

Хайрият, бувиси ошхонада куйманишиб юрган экан, 
ошитмади.

— Тўхта, мен ҳозир кўчадан айланиб чиқаман.
Жўрақул тишининг оқини кўрсатиб тиржайганча

тушиб кетди.
Тавба! Станцияда ҳеч ким йўқ эди-ку, қаёқдан кўра 

қолдийкин? Э, бўлди, бу ўша — Муродни қутқариб 
қолган бола. Девордан қараши билан кўзига иссиқ кў- 
ринган эди-я! Қаерда кўрганийкинман, деб ўйлаб тур- 
ганида ҳиринглаб энсасини қотирди-да. Бўлмаса дарров 
танирди. Гапнинг рости, шу бола бўлмаганда, бояги чол 
Муроднинг қулогини таг-туги билан сугуриб олган бў- 
ларди.

...Поезд Мурод тушган станцияда беш минутча тўх- 
таб юриб кетди. Куннинг иссиқлигидан еру кўк ловил- 
лайди. Водопровод жўмрагидан жилдираб тушаётган 
сув ҳам илиб қолган. Мурод ярим белигача ечиниб, во- 
допроводнинг тагига тушди-да, {юҳатланиб ювина бош- 
лади. Қоровул чол унга бир қараб қўйди, байроқчала- 
рини белига қистириб, иссиқдан зорлана-зорлана ичка- 
ридан устига дока ёпилган каттакон қафас кўтариб 
чиқди. Қафасни эшик тепасидаги илгакка илиб, кириб 
кетди. Мурод бўйнини чўзиб шунча қараса ҳам нимали- 
гини кўролмади. Секин эшик тирқишидан мўраласа, чол 
каравотда кўзини юмиб ётибди. Мурод бўш яшикдан 
иккитасини судраб келиб бир-бирига мингаштирди. Ке- 
йин унинг устига чиқди. Энди докани оча бошлаган эди, 
яшик яхши ўрнашмаган экан, тойиб кетди. Мурод ўзи- 
ни ўнгламоқчи бўлиб беихтиёр қафасга ёпишди. Бироқ 
қўли қафаснинг эшикчасига тегиб очилиб кетди. Мурод 
йиқилиб тушди. Шу пайт нимадир пар этиб осмонга кў- 
тарилди. Ичкаридан чол югуриб чиқди. Бу орада эшак 
минган бир бола ўтиб қолди-ю, орага тушди. Бор гап 
шу. Мурод нима бўлганига ақли етмай, кўнгилсиз во- 
қеани ярим йўлдаёқ унутган эди. Мана, Жўрақул қай- 
тадан ҳаммасини эсига солди. Муроднинг юраги сиқил- 
ди. Шу топда негадир Жўрақул кўзига жуда-жуда ёмон 
кўриниб кетди. Х,атто Жўрақул ичкарига кирганда ҳам 
қайрилиб қарагиси келмади.

— Юр, эшакка минамиз.
Мурод индамади. Жўрақул ҳайрон бўлиб, айвоннинг 

четига ўтирди.
— Э, ўшанга ҳам хафа бўлиб ўтирибсанми? У алла- 

қачон қайтиб келган.

— Нима?
— Нима бўларди, қирғий-да.
— Қафасдаги қирғиймиди?
— Х,а, ўзиям қирғиймисан қирғий-да. Бутун қиш- 

лоқда бунақаси йўқ.
— Қайтиб келмаган бўлса-чи?
— Вой, қизиқ экансан-ку. Қўлга ўргатилган қирғий 

бўлади-ку, қайтиб келмайдими? Ё уйига учиб келган, ё 
қафасида ўтирибди. Ишонмасанг, юр, бориб кўрамиз.

— Бувим чиқармаяптилар.
— Нега?
— Офтоб тегармиш.
Жўрақул дик этиб ўрнидан туриб ошхонага кириб 

кетди. Анчадан кейин бувиси билан бошлашиб чиқди.
— Майли, бора қол, болам,— деди бувиси Муродга, 

кейин Жўрақулга тайинлади,— сояда ўйнанглар, хўп- 
ми, Жўрақул?

— Хўп!
Улар кўчага чиқишди. Қуёш сойнинг нариги бетида 

ги мирзатеракларнинг учига ўтгани билан ҳали куннинг 
тафти қайтмаганди. Дим. Терак барглари сўлғин, қилт 
этган шабадага махталдек кўринарди. Сой бўйида уч- 
тўртта мол ўтлаб юрибди. Сой ёқалаб машина ўтиб 
кетди.

— Совхознинг янги машинаси,— деди Жўрақул.— 
Аттанг, буёққа келмади-да, катайса қилардик. Мурод, 
сен шу ерда тура тур, эшакни олиб чиқай.

Жўрақул уйидан эшак етаклаб чиқди. Яғири чиқиб 
кетган шимини тиззасигача қайириб, югуриб келиб 
эшакка минди. Мурод яёв бормоқчи бўлди, Жўрақул 
кўнмай орқасига миндирди. Жилов бўшаши билан эшак 
йўл ёқалаб юриб кетди.

— Ўргатилган!— деди Жўрақул,— пилдирашини 
қара! Дадавой аканинг эшигига бориб таққа тўхтайди. 
Ем еб ўрганиб қолган.

— Дадавой ака ким?
— Қулоғингдан чўзган чол-да. У станция қоровули. 

Бир қизи бор, худди ўзи. Жаҳли бурнининг учида тура- 
ди,— Жўрақул эшакнинг бир мақомда пилдираб бори 
шидан завқланиб кетиб, хиргойи қила бошлади.— Брим 
кетаман дейди, кетгизгани қўймайман,— у белидан ма\ 
кам қучоқлаб хомуш бораётган Муродга ўгирилиб қа- 
ради-да, жим бўлиб қолди. Анчадан кейин бирдан ку- 
.1иб юборди.

— Нега кулянсан?— деб Муроднинг жаҳли чиқиб 
кетди.

— 3 ,  сенга кулаётганим йўқ. Ҳали эрталаб станция- 
га кетаётсам, Дадавой аканинг қизи сой бўйида китоб 
ўқиб ўтирибди. Сал берироқда эшакдан тушиб секин 
орқасидан бордим. Овозимнинг борича «ваҳ» десам, 
шалоп этиб сойга йиқилиб тушса бўладими?

Муроднинг энсаси қотди. Мунча мақтанасан, демоқ- 
чи бўлди-ю, бироқ индамади. Жўрақул Муроднинг ин- 
дамай қулоқ солиб бораётганини кўриб, очилиб кетди. 
Эшакни станцияда бир боладан иккита санчага алишиб 
олганини, кейин бола алданиб қолганини билиб, ҳар 
куни эшакни сўраб уйига келгани борми, вайсаб борди. 
Сойга яқин қолганда эшак таққа тўхтади. Жўрақул оёги 
билан эшакнинг қорнига тепиб кўрди, қўли билан 
нғринига шанатилаб урди, қани эшак юра қолса, бўл- 
мади, ахири ерга тушишди.

— Ана, айтмадимми,— деди Жўрақул тизгинни Му- 
родга тутқазиб. Кейин тўгридаги кўк эшикни гурсилла- 
тиб ура бошлади.

— Жамила, ҳой Жамила?
— Нима?— ичкаридан қиз боланинг жаҳл аралаш 

товуши эшитилди.
— Ем олиб чиқ. Эшак тўхтаб қолди.
— Ҳар куни ем олиб чиқиб малайманми? Бир Ола- 

парни қўйиб юбораман, додингни беради.
— Кўрдингми?— деди Жўрақул Муродга қараб.— 

Жаҳли бурнининг учида туради.
Жўрақул яна эшикни тақиллатди. Бироқ Жамила 

миқ этмади. Бу Жўрақулга алам қилиб кетди. Олазарак 
бўлиб деворга қаради. Бўлмади, ошиб тушса, Олапар- 
ни қўйиб юборади. Бирпас ниманидир ўйлаб қолди, 
сўнг танаси деворга ёпишиб турган толга тирмашиб 
чиқди-да, ҳовлига тортилган арқонни ечиб юборди. Бир 
дор кир ер билан битта бўлди. Жўрақул аламдан чи- 
қиб пастга тушганда, ичкаридан Жамиланинг ҳўнграб 
йиғлагани эшитилди. Муроднинг эти жимирлашиб кет- 
ди. Қўлидаги тизгинни улоқтириб кетиб қолмоқчи бўл- 
ди-ю, бироқ Жамилага ачинди.

— Яхши бўлмади, Жўрақул. Бечора не ҳасратда юв- 
ган.

Жўрақул Муроднинг қўлидан тизгиини оларкан:
— Ярим челак ем олиб чиқиб берса, бир жойи ка- 

манрмиди,— деб нингиллади.

Муроднинг зардаси қайнаб кетди.
— Ие, сеники қизиқ экан-ку. Бермаса зўрликми?
— Э, нега ёнини олиб қолдинг. Ҳаммаси сени деб 

бўлди-ку!
— Мени-н?
— Ҳа, сени. Қирғийни ким қўйиб юборди, ёен. Оҳ, 

жойига учиб келганмикин, деб йиғлаб ўтирган ҳам 
сен... Мен аҳмоқ олиб бориб кўрсата қолай, хотиржам 
бўлсин, деб иссиқда лўкиллаб юрибман.

Мурод ҳам, Жўрақул ҳам бир-бирига қараб жимиб 
қолишди. Ғиқ этиб эшик очилди. Ичкаридан кўзлари 
йиғидан қизариб кетган Жамила чиқди.

— Қирғий учиб келган. Уйда. Инида ўтирибди!
— Ана, айтмадимми!— Жўрақул Муродни туртиб 

қўйди,— ўргатилган бўлгандан кейин қаёққа борарди. 
Учиб жойига келади-да. Қани, юр, Мурод, кўриб чиқа- 
миз. Жамила, Олапаринг боғлиқми?

— Киравер,— деди Жамила йўл бошлаб.
Қизнинг бирдан ўзгариб, Жўрақулга қилаётган муо

маласи Муродни ажаблантирган эди, йўқ, бунда гаи 
бор экан. Жўрақул остонадан ҳатлаши билан Жамила 
тақ этиб эшикни ёпиб олди.

— Ҳа, қўлга тушмас экансан!— Жамила қувончи- 
дан қийқириб юборди. Мурод нима бўлганига тушунол- 
май, бориб эшикнинг калит соладиган тешигидан қара- 
ди. Жўрақул ҳовлининг ўртасида турибди, қулоғи кал- 
та, эшакдай баҳайбат ит эса эшик тагида чалқанча 
ётибди. Жўрақулга қараб аҳён-аҳёнда ириллаб қўяди.

— Қочаман деб овора бўлма,— деди Жамила,— 
почангдан олади.

Э, ҳазилингни қўй. Анавини эшик тагидан ол, 
чиқпб кетай.

— Сен билан ҳазиллашишга вақтим йўқ,— Жамила 
ошхонага кириб кетди. Жўрақул секин деворга қараб 
келаётган эди, ит ўрнидан туриб боланинг оёғи тагига 
ётиб олди. Жўрақул худди сурат олдираётган кишидай 
қотиб қолди. Ошхонадан қоп кўтариб Жамила чиқди.

— Ма, ҳамма кирларни йиғиб ол.
— Э, бор-э!
— Йигмайсанми? Олапар!
Ит отини эшитиб ириллади. Жўрақул жаҳл билан 

тупроққа қорилиб ётган кирларни қонга тиқа бошла- 
ди. Ит тумшугини оёқларининг орасига олиб кузатиб 
ётди. Жўрақул ҳамма кирни қопга солиб бўлиб, кўчага
:!оп

йўналган эди, Олапар нна эшикнинг олдига ётиб олди.
— Қ^ёққа?— деб сўради Жамила.
— Бўлди-да, яна нима дейсан?
— Қопни кўтар! — Жамила Жўрақулга бир кулча 

совун тутди. — Сойга борасан. — Жўрақулнинг кўзлари 
олайиб кетди.

— Қой, индамаганга ҳаддингдан ошаверма. Бир 
соламан.

— Қўлингни кўтар-чи, Олапар узиб олади.
Ит отини эшитиб яна ириллади. Жўрақулнинг дами 

ичига тушиб кетди. Жаҳл билан совунни олиб қопни 
орқалади.

— Ўзинг юрмайсанми?
— Мен нима қиламан,— деди Жамила эшикни 

очиб,— ўзинг бориб ювиб келасан.
Жўрақул кўчага чиқаман-^ қопни улоқтириб қоча- 

ман, деб ўйлаб, Жамиланинг бормаганига ичида сую- 
ниб қўйди. Олапар буни сезгандай кўчага олдинроқ чи- 
қиб турди. Жўрақул остонада турганича қизга, итинг- 
пи олиб қол, деб ялинди ҳам, дўқ қилди ҳам, бўлмади. 
Кутиб туравериш жонига тегди шекилли, ит қопнинг 
бир четидан тортган эди, Жўрақулнинг эси чиқиб кетди.

— Қўрқма, кўп гап сотмай тезроқ юр, деяпти,— 
Жамила кулди,— агар ҳозир бормасанг, индамай 
почангдан олади, жаҳли ёмон.

— Тўхтаб тур,— Жўрақул муштини ўқталиб қўй- 
ди.— Қўлимга тушасан-ку, қулоғингнинг тагига солма- 
сам, Жўрақул отимни бошқа қўяман. Юр, Мурод.

— Мурод бормайди.
— Муродда нима ўчинг бор?— деб бақирди Жўра- 

қул.
— Муродда ўчим йўқ, фақат илтимосим бор,— деди 

Жамила секин.— Толга чиқиб арқонни боглаб тушади. 
Кўча чангитганларинг етар. Анави эшагингни эгасига 
элтиб беради. Мен унга уйини тушунтираман.

Жўрақул дод деб юбораёзди. Кўзлари ёниб турган 
Олапарга қараб аранг ўзини босди. Қопни кўтариб, ин- 
дамай сойга кетди. «Кирини қоп-попи билан сойга оқи 
зиб юбораман», деб ўйлади Жўрақул ва секин ёнига 
кўз қирини ташлади. Олапар Жўрақулдан кўз олмай, 
думини ликиллатиб келарди. Жўрақул барзанги итдан 
қутула олмаслигини тушунди.

Мурод арқонни толга боглаб, эшакни эгасига топ-

www.ziyouz.com kutubxonasi



шириб келди ҳам Жўрақулдан дарак йўқ эди. Хавотир 
олиб бориб келмоқчи бўлганди, Жамила тўхтатди.

— Қўявер, халақит берма, бориб келдим. Гупилла- 
тиб кир ювяпти. Юр, қирғийни кўрасанми?

Мурод Жамилага шубқаланиб қараган эди, Жами 
ла хахолаб кулиб юборди.

— Қўрқма, Олапар ҳозир Жўрақул билан банд.
Улар ичкари кириб кетишди. Талай вақтдан сўнг

кўчага чиқишганда, олисда боши ерга тегай-тегай деб 
қоп орқалаган Жўрақул кўринди. Ёнида Олапар, у 
Жўрақулдан кўз олмай думини ликиллатиб келннти. 
Мурод Жўрақулга ачиниб, қопини олмоқчи эди, ит ол- 
дига солиб қувиб берди.

— Яқинлашма, Мурод!— деди Жўрақул инқил- 
лаб,— бу ит эмас, бир бало экан, бирпас дам олдирма- 
ди-я, энди дам олай десам, бурнимнинг тагида ирил- 
лайди.

Мурод четга ўтиб, Жўрақулнинг орқасидан кела 
бошлади. Жамила эшикни очди. Жўрақул индаман 
ҳовлига кириб қопни айвонга ирғитди.

— Ол!
— Ия, буни яхшилаб сиқмабсан-ку!— Жамила қоп- 

ни очиб, кирни титкилай бошлади.— Энди яхшилаб 
сиқиб, дорга ёй!

— Ёймайман,— деди Жўрақул йигламсираб.
— Бақирма, қандоқ бўлса, ўшандоқ қилиб қўясан. 

Ўнгача санайман. Агар қилмасанг, ўзингдан кўр. Бир, 
икки...

— Мурод қарашиб юборсин.
— Майли, Мурод, қарашиб юбора қол,— деди Жа- 

мила. Жўрақулнинг қавариб кетган қўлларига қараб 
ачинганидан, қўй, мен ўзим ёя қоламан, деб юборишига 
ҳам сал қолди-ю, лекин ўзини тутди. Айвоннинг зинаси 
га ўтирганича тишини-тишига қўйиб кузата бошлади. 
Мурод билан Жўрақул ҳамма кирни сиқиб дорга ёйиб 
бўлишгач, Олапар думини ликиллатиб уйчасига кириб 
кетди. Жўрақул Жамилага бир хўмрайиб қаради-да, 
Мурод билан бошлашиб кўчага чиқди.

— Урардим-у, яқинда онаси ўлган,— деди Жўра- 
қул,— ҳамма ишни ўзи қилади.

— Бечорага қийин экан.
— Қийин ҳам гапми?— Жўрақул орқасига қараб 

тўхтади. Эшик олдида Жамила қараб турарди. Жўра- 
қул ғалати бўлиб кетди. Мурод ҳам. Иккаласи нима

қилишини билмай, ҳайрон бўлиб туришган эди, Жамила 
иккиладиб қолишганини кўриб уларнинг ёнига ў.чи 
келди.

— Жўрақул,— деди ерга қараб,— ура қол. Урмасам 
отимни бошқа қўнман, деб қасам ичгансан. Биламан, 
бари бир айтганингни қиласан. Пайт пойлаб ўч оласан.

Жўрақул қизариб кетди. Бир нима демоқчи бўл- 
ди-ю, гапиролмай бошини қуйи солди.

— Бўлмаса, отингни... бошқа қўя қол,— деди Жа- 
мила,— Жўрақул эмас, Жўра бўла қолсин-а?— Жамила 
югуриб кириб кетди. Жўрақулга Жамиланинг гапи 
ёқиб кетдими, беихтиёр жилмайди.

— Юр, кетдик,— деди Мурод,—- кечга қоламиз.
— Қаерга?
— Қовун полизга. Ўйнаб келамиз.
Муроднинг бувиси кўчада пойлаб турган экан.
— Ҳой болам, қаёқларда тентираб юрибсан, б̂ора- 

диган бўлсанг тезроқ бормайсанми. Тогангни овқати 
совиб қолди.

I
ТЎҒРИ ГАП ЯХШИ ЭКАН

Дарс қилишга эриниб, коптокни қўлтиқлаб кўчага 
чиқдим. Ҳеч ким йўқ. Кўчанинг у бошидан-бу бошига 
копток тепавериб зерикдим. Битта-яримта шерик топай 
деб нариги маҳаллага ўтсам, у ерда ҳам болалар кў- 
ринмади. Ҳафсалам пир бўлиб қайтиб келаётган эдим, 
муюлишдаги эшикдан кичкина бир қиз бола чиқиб қол- 
ди. Шунисига ҳам суюниб:

20.4

— Бери кел,— дедим дарров.
Қизча бармоғини оғзига солиб аграйиб турди-да. 

қўлимдаги коптокни кўриб, олдимга югуриб келди.
— Отинг нима?— дедим.
— Раъно.
— Бу ерда нима қилиб юрибсан?
— Меҳмонга келганман.
— Оббо меҳмон-е!— дедим. Гаиим жуда ёқиб кетди 

шекилли, қизча оғзининг таноби қочиб илжайди. Энди 
мақсадга ўтсам бўлаверади дедим-у, йўлкадан икки 
дона гишт кўчириб йўлнинг икки четига тиккайтириб 
қўйдим.

— Манави дарвоза!— дедим. Қизча яна бармоғини 
оғзига солиб бақрайиб турган эди:

— ТушуЪдингми?— дедим елкасига туртиб.
— Ҳа.
— Яхши. Қани ўртага тур,— дедим коптокни қў- 

лимга олиб, — ҳа, нега қараб турибсан?
— Эшиги қани буни?
— Вой, эшиги сен-да!
Қизча кўзларини пир-нир учириб менга ваҳима би 

лан қаради-ю, орқасига қарамай қочиб қолди. Жон- 
ҳолатда кетидан қувдим. Эшикнинг олдидан аранг тутиб 
келиб дарвозага тургизиб қўйдим. Куйиб-пишиб ўн беш 
минут футбол нималигини тушунтирганимдан кейин 
бир оз ўйнагани рози бўлди. Шимимнинг почасини 
қайириб олиб, коптокни тепа кетдим. Копток қизнинг 
бир у ёнидан дарвозага киради, бир бу ёнидан. Эси паст 
қиз коптокни ушлаш ўрнига чўнқайиб олиб, қўллари 
билан юзини яширади. Шундай бўлса ҳам ўйинга қизи- 
қиб кетиб: «Дунёда дарслардан ашула-ю, ўйиндан 
футбол бўлса», дейман ўзимга-ўзим. Бир маҳал коиток- 
ии дарвозага яқинроқ келтириб красницкийчасига бир 
тепган эдим, аҳмоқ копток чўққайиб ўтирган қизчани 
ўзи билан бирга юмалатиб дарвозага олиб кириб кетса 
бўладими. Қизча чинқириб юборди. Мен орқамга қара- 
май қочдим. Уйга етиб келиб ҳам анчагача қўрқиб 
ўтирдим. Назаримда, худди кўча эшикдан қизчанинг 
ота-онаси кириб келаётгандай бўлаверди. Шу куни на 
масала ечолдим, на она тилини қўлимга ололдим. Бу- 
нинг устига кечаси билан тиканга думалагандай бўлиб 
чиқдим. Эрталабга яқин туш ҳам кўрибман: қўшни 
маҳалланинг кўчасида бир талай нотаниш болалар 
билан футбол ўйнаётгаи эмишман. Бир маҳал шундоқ
2 0 ',

дарвозанинг олдига келиб қолган тўпни тепаман десам, 
ўнг оёгим йўқ бўлиб қолганмиш. Қизча бўлса ариқ 
бўйидаси чинорнинг учига чиқиб олиб, ҳадеб менга 
тилини кўрсатармиш.

Эртасига қовоқларим шишиб, мактабга келганимда 
аллақачон дарс бошланган эди. Рухсат сўраб синфга 
киришим билан:

— Уй вазифанг тайёрми?— деб сўраб қолди ариф- 
метика ўқитувчимиз Ғулом ака.

— Йўқ,— дедим гулдураб.
Орқада ўтирган болалардан бири пиқ этиб кулди. 

Кимдир кесатиб чуқур хўрсинди. Синфдагиларнинг 
икки кўзи менда эди. Бунинг устига Ғулом ака ўрнидан 
туриб шундоқ рўпарамга келди-да:

— Хўш, сабаби борми?— деб сўради. Довдираб қо- 
либ:

— Албатта бор,— дедим. Аммо нима деб бах,она 
қилишни ўйлаб қам кўрмаган эдим.

— Қани, қани, эшитайлик-чи?— деди Ғулом ака.
Папкани бир у қўлтиғимга оламан, бир бу қўлти-

гимга оламан, қани бирор нарса деб тилим айлана қол- 
са. Ниҳоят ғўлдирай-гўлдирай:

— Шунақа бўлиб қолди, Ғулом ака,— дедим,— дарс 
тайёрлаб ўтирган эдим. Кўчада биров чинқирди. Дера- 
зани очиб қарасам, барзангидай бола кичкина бир қиз- 
чани копток билан уриб йиқитиб юборган экан. Ёш 
болани урадиган сенмисан, деб отилиб чиқдиму кетидан 
қувиб кетдим.

Ёлғон ҳам қуйилиб келаверди. Хийла ўзимни тутиб 
олиб, энди буёғини ўйлаб топай дедим-да, секин бола- 
ларга қарасам ҳаммаси огзини очиб ўтирибди.

— Шунақа,— дедим,— кетидан қувлаб кетавердим, 
кетавердим, йўқ, ахир қўлга туширдим. Ўзи ҳам менга 
иккита келадиган барзанги экан. Қўлини орқасига қа- 
йириб тўппа-тўғри мактабга олиб бордим. Шу билан 
овора бўлиб кетиб... масалани ишлаш эсимдан чиқиб 
қопти.

Ғулом ака негадир бошини чайқаб қўйди-да, ўтир 
дегандай ишора қилди. Ўтиришим билан Шокир парта- 
нинг тагидан қўлимни маҳкам қисиб «қойилман», деб 
қўйди.

Қўнгироқ чалиниши билан болалар мени дув этиб 
ўраб олишди. Шокир бўлса, жон-ҳолимга қўймай ҳам- 
масини деворий газетага ёзиб берасан, деб туриб олди.

Эртасига дарсдан кейин эса қўлимдан судраб, отряд 
оталиққа олган боғчага олиб бораман деган эди, кўн- 
мадим.

— Бекор айтибсан,— деди Шокир ўжарлик қилиб,— 
биз бугун «Пионер — кичкинтойларнинг ҳимоячиси», 
деган темада сбор ўтказмоқчимиз. Ганириб берасан!

Болаларни, қолаверса ялиниб-ёлвораётган Шокирни 
кўзим қиймай майли дея қолдим.

Богчадагилар бизни тантана билан кутиб олишди. 
Ҳали хаёлимни бир жойга тўплаб улгурмаган ҳам эдим, 
Шокир менга сўз берди. Бир маҳал чурвақаларнинг ўр- 
тасига турволиб роса қизишиб гапираётган эдим, ким 
дир чийиллаб, «вой, катта одам ҳам ёлғон ганирадими», 
деса-я! Қарасам, чап кўзи кўм-кўк моматалоқ бўлиб 
кетган ўша дарвозабон қизча Раънохон болалардан аж- 
ралиб менга қараб келяпти.

Деразадан тушиб қочдимми, эшикданми, билмайман. 
Йигламоқдан бери бўлиб уйга югуриб борарканман, эр- 
тага нима дейман, Ғулом аканинг кўзига қандоқ қарай- 
ман, деб ўйлардим. Асли бошга қилич келса ҳам тўгри 
гапирган яхши экан.

БОЧКА

Тўйчи галати бола. Бир нарсани сезса, бўлди, ҳадеб 
сўрайверади-сўрайверади. Ҳаммасини билиб олгандан 
кейин икки-уч кун миқ этмай юради. Бир маҳал қара- 
санг, ясамоқчи бўлган нарсангни ўзи ясаб қўйган бўла- 
ди. Нега тайёрга айёр бўласан, десанг, гапингга жавоб 
бермай, кўзини лўқ қилиб тураверади. Энди бир иш 
қиладиган бўлсам, унга сира айтмайман.

Мактабдан келиб, бобомнинг ҳовузчага ташлаб қўй- 
ган новдасидан олдим. Ошхонага кириб ичидан занжир- 
ладим.

— Рустам, —деди кимдир.
Ҳайрон бўлиб эшик тирқишидан қарадим. Ариқ бў- 

йида синглим Доно мушукчасининг бўйнига лента та- 
қиб ўтирибди. Бошқа ҳеч ким йўқ. Менга шундоқ туюл- 
ди шекилли, деб қўя қолдим. Бир нарса «тақ» этиб ел- 
камга тушди. Қарасам —данак. Қулогимнинг тагида 
кимдир ҳиринглаб кулди. Чўчиб бошимни кўтарган 
эдим, мўрининг огзида Тўйчи мўралаб ўтирган экан.

— Нима керак сенга?

— Х,и... қи... ҳеч нарса, —деди у тишининг оқинм 
кўрсатиб.

— Нега бировнинг томида ўтирибсан.
— Ўтирсам, ейилиб қоладими?
— Бор-эй, сен билан айтишиб ўтираманми, —деб 

индамай ишимни қилавердим. У гапга солмоқчи бўлиб 
роса уринди, туршак ташлади, бир чўнтак данак ҳам 
бермоқчи бўлди. Бари бир нима қилаётганимни айтма- 
дим.

— Айтмасанг, айтмай қўя қол... Новдани қаердан 
олганингни биламан... Шошмай тур, бобонг келсин!

Самоварнинг олдида турган тарашадан олиб баша- 
расига туширмоқчи эдим-у, бобомга чақишидан қўрқиб. 
лаби.мни тишлаб қолдим.

— Айтасанми?.. Учгача санайман... Кейин ўзингдан 
ўпкала. Бир...

Индамадим...
— Икки... и, У... У... У.
— Майли, туш, кейин айтаман.
— Итингни богла. Ҳовлидан кираман.
— Ҳеч-да. Керак бўлса шу ердан тушавер.
— Мўридан-а?
— Эшикдан кирсанг, ойи.м кўриб қолади.
Бақрайиб қолганини кўриб, кулгим қистади.
— Сени қараю... Мен мўридан ҳар куни ўн марта 

чиқиб тушаман-у.
— Сиғмасам-чи.
— Сиғасан. Тушавер... э, бўлсанг-чи, тушадиган бўл- 

санг, туш. Мен ҳам учгача санайман. Бир... икки...
Тўйчи қўрқа-писа оёғини мўридан осилтирди, сирға- 

либ туша бошлади. Белидан юқорига келганда тиқилиб 
қолса бўладими. «Дод» деб юборди. Қўрққанимдан бир 
пас эсимни йўқотиб қўйдим. Ҳолсизгина осилиб турган 
иккита оёққа қараб қолдим. Нима қилиш керак? Бур- 
чакдаги бочкани думалатиб келиб тўнтардим. Устига 
чиқа солиб жон ҳолатла почасидан торта бошлаган 
эдим... шими сидирилиб тушди.

— Вой, нега шимимни ечасан? —У оёгини силкитиб 
бақира бошлади. —Ахир чўнтагимда каптарнинг туху- 
ми бор... Синдирасан!

— Тухумингни боши.мга ура.манми? Нега додлайсан!
— Нега ўзинг мўридан туширдинг.
— Семизлигингдан тиқилиб қолсанг, мен айбдор- 

манми? Оз.
207

— Осилма!.. Қўйвор мени, вой, кўлим!..
Мен оёгидан қаттиқ тортган эдим, «тап» этиб елкам- 

га тушди. Иккаламиз йиқилиб кетдик. Тўйчи ўрнидан 
тура солиб шимини кийиб олди.

— Ҳой, нима тўполон? —Ташқаридан ойимнинг то- 
вуши эшитилди. —Нега эшик ёпиқ?.. Рустам, х,о, Рус- 
там!

Тўйчининг мўридан тушганини билсаларми, роса гап 
эшитаман. Дарров сезадилар. Ахир афти қоп-қора куя- 
ку. Шундоқ билиниб турибди. Энди нима қиламан? 
Калламга ажойиб бир фикр келди. Ночкани тўнтариб, 
ичига Тўйчини киргизиб қўйдим-да, эшикни очдим.

— Ҳа, нима бўлди?.. Ие, бочка нега ўртада қаққа- 
йиб турибди.

Шошиб қолдим.
— Ҳалиги... таги тешик экан, тузатмоқчиман.
— Тузатадиган одам эшикни занжирлаб тузатади- 

ми?.. Бу нимаси, бу кимники, — дедилар ердаги дўппи- 
ни кўрсатиб. Тўйчиники тушган экан.

— Бу... бу Тўйчиники...
— Ўзи қани?
— Ўзи... ана, —дедим бочкани кўрсатиб. —Ҳалиги... 

х.и... Ичига кириб ёригини кўряпти.
— Вой, ойи... Тўйчи акам бочканинг ичида ўтирип- 

тилар, —деб юборди Доно мўралаб.
Ойим қошларини чимириб бирпас менга қараб тур- 

дилар-у, Донони етаклаб, индамай чиқиб кетдилар. Би- 
ламан: бир нарсага ишонмасалар доим шунақа қила- 
дилар.

Тўйчи бочканинг тагидан аранг чиқди. Қўли билан 
биқинини чангаллаганича ўчоқ олдидаги тўнкага тум- 
тайиб ўтириб олди. Иккаламиз ҳам анчагача жим қол- 
дик.

— Ўгрига ўхшаб бировнинг мўрисидан қарамага- 
нингда шу ғалва йўқ эди... —дедим. —Ойимга айтдим- 
ми, энди нима бўлсаям бочкани тузатишим керак.

— Тузат...
— «Тузат» эмиш. Сенсиз ҳам биламан буни.
— Ҳа, бўлмаса менга нима дейсан? Мен тузатиб 

берайми?
— Э, тузатиб бер, деб сенга биров ялиняптими? Қў- 

лидан келмайди дейсанми?
— Келса, қил.
— Қиламан, —дедим тутақиб. —Сенга ўхшаб мих

қоқишу арра тортишни ўрганадшан тўгаракка қатна- 
масам ҳам, тузата оламан. Жа билагонлигингни пеш 
қивур.ма!

— Ким билагонлигини пеш қилди?
— Сен!
Тўйчи дик этиб ўрнидан турди-да, югуриб чиқиб 

кетди. Аламимдан қўлимдаги болгачани улоқтирдим, 
йиглаб юборай деб уйга кирдим-у, ўзимни таппа кара- 
вотга ташладим.

— Рустам, нега ётибсан, чой ичмайсанми? —Нариги 
уйдан ойимнинг товуши эшитилди. —Аданг келдилар, 
чиқ.

— Нима, тоби йўқми? —хавотирланиб сўради 
адам, —эрта ётипти.

— Йўғ-э, кунбўйи бочка тузатди, чарчагандир-да,
— Э, шундоқ де... яхши... Кечаги шолини ўшанга 

сола қол. Қоп бировники эди...
— Сабр қилинг... Битсин аввал...
Буни эшитиб, бир аламим минг бўлди. Иргиб ўр- 

нимдан турдим. Х,озир бўлган гапни бирма-бир айтиб 
бераман. Тўйчини ҳам... Йўг-э, адам шундоқ суюнди- 
лар-ку, ойим халақит бермай, деб овқатни ҳам ҳовли- 
да қилдилар. Бочкани тузатмасам бўлмайди! Шунга 
ҳам ташвишми? Бир ҳаракат қила.ман, битади-қўяди. 
Темирни маҳкамлаб. тагидаги тахтасини янгиласам бўл- 
ди-да.

Чойимни ичиб ошхонага кирдим, эшикни занжирлаб 
яна ишга киришдим. Болга билан темирга бир урган 
эдим, ёгочлари тўкилиб тушди. Остидаги тахтани олиб 
катта оқ картонга қўйиб ўлчадим. Кейин ўтган йили 
адам пол учун келтирган энли силлиқ тахтанинг битта- 
сини сугуриб олиб тўрт бўлак қилиб қирқдиму иш тўх- 
таб қолди. Битта теша билан нима қилиб бўлади. Ўй- 
лай бошладим... Тўнчида бор, сўрасаммикин?.. Йўғ-э, 
ялиняпти, деб ўйлайди у.

Нима қилишимни бил.май, ҳовлига чиқдим, ошхона 
га кирди.м. Қеч бало ўйлаб тополмадим. Тўйчи билан 
ўзимиз ясаган телефонда ганлашмоқчи ҳам бўлдим. Ке- 
йин Доно эсимга тушиб қолди. Иккита суратли китобча 
бериб алдай бошладим.

— Менга қара, Доно, сенга-чи, яна китоб бераман, 
хўнми?

— Хў-ў-ў-н.
— Ҳм... Бир нарса айтсам, қиласанми?

— Қиламан...
— Юр.
Телефон қилдим. Тўйчи «алло-алло» дейиши билан 

телефон қулогини Донога тутдим.
Ма, адам рандайизни бериб турсин дедилар, де-

гин.
— Ма, адам рандайизни бериб турсин дедила... 

Рустам акам. —Овозининг борича бақирди Доно.
Жон-поним чиқиб кетди:
— Ўл дедила!
— Ўл дедила, —деб юборди Доно кўзини мендан уз- 

май. Ҳаммасини расво қилди. Эси паст қиз! ёш бола 
бир ишга аралашдими, бузмай қўймайди. Қўлидан теле- 
фонни тортиб олиб илиб қўйдим.

Қайтиб ошхонага кирдим. Шу топда бочка кўзимга 
бало бўлиб кўринди. Ўрнимдан туриб тепиб юборгим 
келди... Ўтирдим. Ўйлай бон1ладим. Қанча ўтирганимни 
билмайман. Нир маҳал мўридан аллақандай тугунча 
тарақ этиб тушса бўладими. Қўрққанимдан ўрнимдан 
туролмай қолдим. Кейин, жуда анчадан кейин ўзимга 
келиб, секин бориб тугунни очдим. Очсам... ранда, мих, 
искана. Ҳеч нарсага тушунмадим.

Бир маҳал эшикдан Тўйчининг ўзи кириб келди. 
Кўриниши анча жиддий эди. У худди ҳеч нарса билма- 
гандай, бепарволик билан рандани қўлига олди. Тах- 
таларни силлиқлай бошлади. Мен ушлаб турдим. Икка- 
ламиз ҳам гапиришни хоҳлардик-ку, лекин нимадир 
халақит берарди. Унга тик қарашга ботина олмасдим.

— Елиминг борми? —деб сўради Тўйчи менга қара- 
май.

— Қанақа елим?
— Елимдақа елим-да. Тахталарни бир-бирига елим- 

лаш керак, бўлмаса бўлмайди.
У ғир этиб уйидан пачоқ консерва бапкада елим ҳам 

олиб чиқди...
Бочкани тузатдик. Шолини унга ағдариб, қопни бў- 

шатиб қўйдик. Буни кўриб адамлар эртасига асбоб-ус- 
куна олиб бермоқчи бўлдилар.

— Менга қара, Тўйчи, бир иш қиладиган бўлсак, 
ке, бирга қиламиз-а. Хоҳласанг-чи, эртагаёқ сават тў- 
қишни ўргатиб қўяман. Келасанми?

— Майли, —деди Тўйчи.
Тўйчи асбобларини йигиштириб, қўлтигига қисти- 

риб олди. Худди қизиқ бир ган айтмоқчи бўлгандек,

лабини қимтиб жилмайди, эшик олдида тўхтаб, менга 
ўгирилди.

— Келаман-у... лекин у ердан эмас, —деди мўрини 
кўрсатиб. —Эшикдан. Хўпми?

ДАРЁ

Сўқмоқ йўлдан арава ўрмалайди. Намат қалпогини 
қошигача бостирйб, чопонига ўралиб олган аравакаш 
чол бедага ёнбошлаб мудрайди; аҳён-ақён от жилови- 
ни силтаб эринибгина «чуҳ» деб қўяди. От ҳам эгаси- 
дан бешбаттар экан. Бошини огир-огир силкиб аранг 
оёғини судрайди. Хунобим ошиб кетди. Тавба, қўлида- 
ги қамчинни савлатга кўтариб юрибдими бу одам? От- 
га босса-чи! Бунақада эрталабгача ҳам етмаймиэ-ку. 
Айб ўзимда. Редакциянинг топшириғи билан чўлдаги 
совхозларпинг бирига кетаётган эдим. Тайёр машина 
турган жойда қаердан ҳам пичан ортган мана шу фа- 
локат оёғимнинг тагидан чиқиб қолди-ю, кап-катта 
одам, болалигим тутиб, пичанга аганаб кетаман, деб 
аравага тушиб олдим. Мана энди сал кам бир соатдан 
бери йўлдамиз, назаримда бу йўлнинг охири йўққа ўх- 
шайди. Ота, қамчиланг отингизни, дейишга тил қани. 
Ишинг жадал экан, нима қилардинг аравага миниб, 
демайдими. Ташида индамас-у, бир карра дилидан ўт- 
казиши турган гап. Энди умидим катта йўлда. Зора би- 
рон ўткинчи машина кўриниб қолса. Қоронги бўшлиқ- 
қа тикиламан, йўқ, аччиқ куз шамоли кўз очирмай чўл- 
пи бошига кўтариб ғувиллайди. Ярим йўлдаёқ тишим- 
тишимга тегмай қолди. Плашимнинг ёқасини кўтариб, 
оёғимни пичаннинг орасига тиқиб олдим. Муздек бир 
нарса юзимга тегиб этим жимирлаб кетди.

— Ота, отни қамчиланг,— дедим секин,— ёмғир 
томчилаяити. Пичан ивиб кетади.

Чол индамади.
— Жониворга озор беришнинг ҳожати йўқ, мул- 

ла,— деди ниҳоят, осмонга қараб,— сийрак булут, том- 
чилаб ўтиб кетса ажаб эмас.

Ёмгир баҳона бўлиб, зора жадалласа деган умидда 
эдим, йўқ, бу умидим ҳам нучга чиқди. Кап-катта одам 
ўзининг тамизи етмагандан кейин нима деб қистайман. 
Икки боғ пичанни устма-уст қўйиб, нанасида мизгимоқ- 
чи бўлиб турувдим:

— Парво қилмамг, мулла,— деб қолди чол осмонга 
яна бир қараб,— куз ҳавоси бир ёқдан «шир» этиб, 
бир ёқдан очилиб кетаверади. Мен сизга айтсам, мулла. 
сағалкам қирқ йилдан бери арава ҳайдайман. Не-не 
кунлар ўтмади, не-не сел, довулларда юрмадим, шунда 
ҳам отга озор берган одам эмасман.Отга қамчи урган 
нинг қўлига чипқон чиқсин.

Ана холос, шу ҳам гап бўлдими. Энсам қотиб чол- 
га тескари ўтириб олдим.

— Баққа келинг, мулла, — деди чол менга ўгири 
либ,— шу топда бир нарса ёдимга тушиб кетди, боягн 
гапнинг боисини айтиб берай, келинг.

Биров бўйнимга сиртмоқ солиб судрагандай зўрга 
ўрнимдан туриб чолнинг ёнига чўккаладим.

— Мен сизга айтсам, мулла, отда гап кўп,— деди 
чол хаёлга толиб,— от инсон боласининг йўлдоши де- 
ганлари ҳақ гап. Қизиқ бир воқеанинг шоҳиди бўлма- 
ганимда эҳтимол мен ҳам отга бунчалик ихлосманд 
бўлмасмидим. Босмачилар қурт-қумурсқадай ўрмалаб 
юрган кезлари эди. Ҳали у қишлоққа ўт кетган, ҳали 
бу қишлоқ талон-тарож, айниқса, Амударё бўйидаги 
аҳоли кўп азият чекарди. Босмачилар бугун бу қишлоқ- 
ни босса, эртасига бошқа қишлоқнипг кулини кўкка со- 
вурарди-ю, ўн-ўн беш кун қаёқларгадир йўқолиб кетиб 
яна қўққисдан иайдо бўларди. Бир марта изма-из қу- 
виб, Қизилқумда адашиб қолдик. Ёз пайти эди. Қум 
барханлари қайнар, иссиқ ҳаво нафасни бўгар, бунинг 
устига сувимиз ҳам тугаб қолаёзган эди. Йўл излаб 
роса бир ҳафта қум гирдобида қолиб кетдик. Жангчи- 
лар ҳаддан ташқари чарчаган, отлар ҳориган. Ҳамма- 
дан ташналик эзарди. Бир куни ҳориб-чарчаб келиб' 
энди қумга чўзилган эдик, олисдан, барханлар ораси- 
дан, галати қичқириқ эшитилди. Аввалига, бу бари 
асабнинг бўшашганлигидан деб қўя қолдик. Ўзингиз ўй- 
ланг, инсон юрса оёғи, қуш учса қаноти куядиган саҳ- 
рода одам боласи нима қилади? Бироқ,оноз кетма-кет 
такрорлангач, сакраб отга миндик. 1{имдир ёрдамга ча- 
қираётгани аниқ эди.

Сарсон-саргардонликдан сўнг бир барханга чиқув- 
дик, узоқдан отлиқ кўринди. Яқин боришимизни ҳам, 
бормаслигимизни ҳам билолмай қолдик. Отлиқ — ха- 
башдек қоп-қора, кўзлари чақчайган бир бола эди! Тав- 
ба, бу нима сир, саробми ё шум саҳронинг найрангими? 
Қани биттамиздан садо чиқса. Отлиқ бизни кўриб тўх-

тади. Нима қилишни билмай бошимиз қотиб қолди. 
Ким билади, борди-ю, босмачилар юборган бирор ай- 
гоқчи бўлса, унда бизни кўрган ҳамон қочмасмиди. Ҳар 
эҳтимолга қарши бошқа жангчилар жой-жойларида қо- 
либ. ёлгиз ўзи.м яқинроқ бордим.

— Кимсан? Отинг нима?— деб қичқирдим,— бу ер- 
ларга қандай келиб қолдинг?

— Отим... Мурод!— деб жавоб берди бола.
То ҳушимни ўнглаб олгуиимча бўлмай ўзини отдан 

ташлаб йиқила-сурила менга қараб югурди. Отдан 
тушдим. Бола югуриб келиб мени қучоқлаб олди. У эн- 
тикар, оппоқ тишларини кўрсатиб телбаларча кулар. 
кўзлари жиққа ёш эди. Боланинг бутун вужуди титрар- 
ди. Негадир ўзимнинг ҳам ўпкам тўлиб кетиб кўзимни 
артиб олдим.

Қўл силкитдим. Бирин-кетин жангчилар етиб ке- 
лишди . Бу бола ким, қандай ният олиб келган уни бу оч 
саҳрога? Ҳозир бу билан ҳеч кимнинг иши йўқ эди, бу 
ҳеч кимни қизиқтир.масди ҳам! Биров сўнгги қултум 
сувини, биров тишипипг ковагида асраб юрган сўнгги 
бир бурда нонипи, хуллас, кимнинг нимаси бўлса бола- 
га тута кетди. Бу бола, жонидан-жаҳонидан кеча бош- 
лаган ода.мларга, назаримда ҳаёт нафасини олиб кел- 
ди, ҳар юракда лопиллаб турган умид чирогини бирдан 
чарақлатиб юборди-ю, саҳро дашти ҳам, очлик ва таш- 
налик ҳам бирпасда ёддан кўтарилди. Ҳаяжонимизнинг 
чеки йўқ, қувончимизга беноён саҳро ҳам тор эди. Шу- 
нақа бўларкан ўзи, бир келган бахт бошқасини етак- 
лаб келавераркан. Бола фақат овунчоқ эмас, нажотчи- 
миз ҳам бўлиб чиқди. У Амударё ёқасидаги қишлоқлар- 
нинг биридан экан. Ота-онаси ёшлигида ўлиб кетиб, бо- 
босинипг қўлида қолган экан. Бобоси ўткир овчи бўлиб. 
кўпинча неварасини ҳам отга мингаштириб овга олиб 
чиқаркан. Эҳтимол, боланинг саҳро сирларини бунча- 
лик яхши билишига сабаб ҳам шу бўлса. Бундан бир 
неча кун аввал қишлоқни босмачилар босибди-ю, кек- 
са овчининг отини тортиб олишибди, бироқ, от олдидан 
келганини тишлаб, орқадан келганини тепиб, ҳеч ким- 
ни яқинига йўлатмабди. Бу қўрбошига алам қилиб ке- 
тиб, бечора овчини шу ердаёқ отиб ташлабди ва отни 
ўргатиб олиш ниятида бола билан қўшиб олиб кетиб- 
ди. Йўлда қизил аскарларга учраб, босмачилар ўзлари- 
ни қум ичига уришибди.

— Бир ҳафтадан бери ҳаммаси овора, биронтасини

миндиргани йўқ. Дарё! — деди бола отни эркалаб, сўнг- 
ра қўшиб қўйди:— Пуни бобом билан кичкина тойчали- 
гида дарёдап тутиб олганмиз, дарё тошганда кечаси 
оқиб келган. Шу-шу оти ҳам Дарё, бу номни мен қўй 
ганман.

От кишнаб. ер тепиниб қўйди. Оёқлари узун, пеша- 
пасида шапалоқдек қашқаси бор, булутдек бу от алла- 
қачон ҳамманинг юрагини ўгирлаб қўйган эди. Болани 
газандалар чангалидан олиб чиққан шу от экан. Қаер- 
га ҳам қочарди, юмушимизни қилиб юрсин, деб бос- 
мачилар болага тегишмапти, отни эса боглаб қўйишиб- 
ди. Шу бугун ярим тунда бола чўчиб кўзини очса, Дарё 
арқонни узиб келиб унинг тепасида турганмиш. У сап 
чиб ўрнидан турибди-ю, отга миниб қочибди. Мудраб 
ўтирган соқчи сезиб қолиб талмовсираб ўқ узибди. Ик- 
ки-уч босмачи кетидан қувибди. Бироқ етолмай ярим 
йўлдаёқ орқасига қайтиб кетибди. Қизил аскарларнинг 
саҳрода адашиб юрганини эса, бола уларнинг гап-сўзи- 
дан сезган экан. Д1у яқин орадалигимизни била туриб, 
босмачилар ҳужумга ўтмай писиб ётиши таажжублант 
тирган эди, йўқ, бунда гап бор экан. Улар ёлгиз ҳаракат 
қилгани журъат этолмай, ҳали ҳам қишлоқларга тинч- 
лик бермай, изгиб юрган бошқа бир гуруҳ шерикларини 
кутишаётган экан. Бундан икки кун аввал уларга одам 
юборилган экан.

Қаммаси аниқ бўлди. Икки томонлама ҳужумга 
ўтиб, бизни саҳронинг ўзида янчиб ташламоқчи. Вақтнп 
бой бсрмаслик керак эди.

— Улар олисдами?— деб сўрадим боладан.— Тах- 
минан қаерда? Қанча юрилади?

Бола пешанасига қўлини тутиб ён-атрофга синчик 
лаб қарай бошлади ва олисда, кун ботарда учиб юрган 
бургутларни кўрсатиб:

— Ана, — деди, — ўша ерда. Бургут ўлжасини сезса 
тепасида айланаверади.

Қарасам, бизнинг тепамизда ҳам бир галаси огир- 
огир қанот қоқиб сузиб юрган экан.

Йўлга тушдик.
Кимсасиз саҳрода хабашдек бу боланинг пайдо бў- 

лиши қанчалик тасодиф бўлса, қўққисдан қилинган ҳу 
жум ҳам босмачиларга шунчалик кутилмаган бўлиб 
чиқди. Биронтаси қочиб қутула олмади! Йўлда қайтиб 
келаётган чопарни ҳам учратдик, қочиб қутулмоқчи

эди, мергаи боланинг битта ўқи билан отдан к,у- 
лади.

Адомо у негадир ёлгиз эди. Шерикларини тополма- 
ганмй, ким билади.

Икки кун қум кечиб, ниҳоят дарё ёқасига чиқиб ол- 
дик. Энди газандаларнинг яшириниб юрган сўнгги ки- 
чик бир тўдасини ҳам тезроқ тониб қўлга тушириш ке- 
рак эди. Бироқ, улар қаерда, кимнинг паноҳида жон 
сақлаб юрипти, билиб келсин, ундан ҳеч ким шубҳалан- 
майди, деб Муродни чекка бир қишлоққа жўнатдик. 
Босмачиларни гумдон қилиб бўлгач, болани қишлоққа 
олиб кетиш фикрим ҳам йўқ эмасди, мулла. Бироқ тақ- 
дир раво кўрмаган экап.

Аравакаш огир хўрсиниб, бирдан жим бўлиб қолди. 
Аввалига малол келган ҳикоя аста-секин хаёлимни ола 
бошлаган эканми, хунук бир нарсанинг ншрпасини сез 
гандай, галати бўлиб чолга қарадим.

— Хўш, уёги-чи, нима бўлди,— деб сўрадим сабрим 
чидамай,— бола қайтиб келдими?

У жавоб ўрнига кўзларини юмиб олди. Шу зайлда 
анчагача жим кетдик. Чўл шамоли шаштидан қайтди. 
булут тарқаб, осмоннинг бир чеккасида хирагина юлдуз 
кўринди. Олисда битта-битта чўл чироқлари милтирай 
бошлади. Катта йўлдан вагиллаганча кўз қамаштириб 
машина ўтиб кетди. |

— Қайтиб келжи-ю, лекин...— деди чол маъюсланиб, 
кейин гапини давЛм эттирди:— Тонг саҳарда Дарёиин)г 
бесаранжом кишнвб, ер тепиниши уйғйтиб юборди. От 
бизни кўриб тинч^ди. Бироқ биронтамйз ҳадйганда эс|- 
ҳушимизни йигиб! олиб, отга яқин бфролмаЛик. Болй 
эгарни маҳкам чфггаллаб ётар, чаккасида оир қатра 
қон қотиб қолган эди. Отнинг чап сонидан қон томар, 
вафодор жонивор бу гал ҳам эгасини бир балодав 
олиб чиққан-у, бироқ газандаларнинг !шум ўқидан ас-- 
рай олмаган эди!

Муродни дарё бўйидаги баланд тепаликка дафн эт} 
дик. Бупи қаранг, ҳамма ўз гами билан бўлиб пайқа| 
мабди. Одамлар орқасидан оқсоқланиб келаётган отга 
кўзим тушиб, ҳайратда қолибман. БпирВй. жониворнинГ 
кўзидан ёш оқардир 1

Эгасиз от йўқо.п!иб қолишидан чўчиб, қайтиб кели- 
шимиз билан панарЬқ ерга боғлаб қўйдим. Жонивор ту- 
риб-туриб бирдан кқшнаб юборар, ер тепинар, кўзлари 
ола-кула бўлиб «^Аюрига қарарди-ю, ғала-ғовур ичи-

дан ўзига таниш, қадрдон товушни эшигмоқчи бўлган- 
дай, қулоқларини диккайтириб жимгина туриб қолар- 
ди. Ўша куни на емга қаради, на сувга.

Вақт тиғиз эди. Жароҳатлангап отни уринтиргани 
кўзимиз қиймай, йўлга чиқиш олдидан бир деҳқонга 
бердик.

...Босмачилар биздан қочиб. дарё кечаётганида чў- 
киб гарқ бўлди, уларнинг тўдаси ҳам тугади. Шерик- 
ларим уй-уйига, тугилиб ўсган қишлоқларига тарқай 
бошлашди. Қайтишда, жониворнииг жароҳати огир 
эди, нима бўлдийкин, бир хабар олай, деган хаёлда 
деҳқонга учрадим.

— Бир ҳафтача туз тотмади,— деди деҳқон,— уч 
кун аввал хабар олгани кечқурун огилхонага кирсам. 
от йўқ, арқонни узиб қочибди. Қидирмаган жойим, сўра- 
маган одамим қолмади, иним, омонатингизни сақлай ол- 
мадим. Эвазига нима сўрасангиз сўранг, фақат рози 
бўлсангиз бас.

Мен отни олиб кетиш учун эмас, шунчаки йўл усти- 
да кирган эдим, от таг-туги билан сизники. бахтингизга 
топилсин, дея чол билан хайрлашдим-у, боланинг мозо- 
рини зиёрат қилиб кетиш ниятида дарё ёқасидаги тепа- 
ликка бордим. Қай кўз билан кўрайки, от эгасининг 
қабри устида чўзилиб ётарди. Шунақа, мулла, отда ган 
кўп экан, от вафодор жонивор, мен сизга айтсам, ия... 
буни қаранг, гап билан бўлиб, келиб қолибмиз. Йў- 
лингиз қай томонга, мулла?

Қарасам, дарҳақиқат, арава совхознинг машъалдек 
чарогон кўчаларининг биридан ўтиб бораётган экан.

МЕН ВА ЎРТОҒИМ

Соли иккаламиз мактабдан чиқиб келаётган эдик. 
Бирдан жиннилиги тутиб, дўппимни олиб қочди. Кети 
дан қувиб кетдим. Менга қараганда Соли анча чаққон 
ва абжир эди. Тойчоқдек ирғишлаб дам кўчанинг у бе- 
тига ўтади, дам бу бетига. Менинг етиб келишимни 
жўрттага кутади-да, ушлай деганимда тутқич бермай 
яна қочади. Бир маҳал кўчанинг ўртасида туриб дўппи- 
ни осмонга отди. Мен ҳаллослаб етиб келдим. Иккала- 
миз осмондан кўз олмай ўлжага шайланган бургутдек 
энди дўпнига чанг соламиз деб турган эдик, муюлиш-

дан самосвал машина чиқиб қолди. Йўлкадан ўтиб бо- 
раётган бир аёл жонҳолатда «қочинглар», деб қичқир- 
ди. Мен у томонга, Соли бу томонга қочиб улгурган 
бўлсак ҳам шофёр шошиб қолди. Машинани тўхтата 
ман деб чапга бурган эди, кўлмакдаги сувни сачратиб 
юборди. Аёл негадир вой деди-ю, қўллари билан ю.чи- 
ни бекитиб олди. Шофёр машинани тўхтатиб, пастга 
тушди.

Нима ган деб, йўловчилар тўхтади. Мен лип этиб 
машинанинг орқасига ўтдим-да, ўзимни жин кўчага ур- 
дим. Оёғимни қўлимга олиб чопяпману, назаримда би- 
ров гарданимдан чангаллаётгандай дам-бадам орқамга 
қарайман. Бахтимга ҳеч ким йўқ. Бир неча кўчани ай 
ланиб уйимизнинг орқасидаги майдончага чиқсам, Со- 
ли садақайрағоч тагидаги майсада ёнбошлаб ётибди.

— Қойилман-ей,— деди ўрнидан туриб,— нима ба- 
ло, кармисан. Қоч дейман, қани эшитсанг. Қўлга ту- 
шиб кетдинг, деб ўтирган эдим. Ҳеч ким қувдими?

— Йўқ,— дедим секин ёнига чўккалаб. Оёқ-қўлим 
ҳали ҳам дир-дир титрар эди. Солига қараб ўзимни бир 
оз босиб олдим. У ҳеч нарса бўлмагандек бепарво эди. 
Папкасини боптига ёстиқ қилиб яна майсага чўзилар- 
кан:

— Хўп қутулибсан-да,— деди,— бўлмаса шофёрдан 
бир шапалоқ ердинг, дўппи қани?

— Сенда!— дедим.
Соли ттегадир юзимга узоқ қараб турди-да:
— Эсинг жойидами?— деб кулди.
— Ҳа?!
— Мен қочганда, дўппинг осмонда эди-ку!
— Ҳазилингни қўй,— дедим.
— Э, бор-ей,— Соли менга қараб қўл силтади.— 

Ишонмасанг ана, папкани тит, чўнтагимни қара.
Бўшашиб кетдим. Тамом, расво бўлдим. Ўша ерда 

қолгани аниқ. Ўзимники бўлса майли эди. Дўпгти укам- 
ники эди... Бундан Солининг хабари бор. Зўрлаб кий- 
дирган ҳам ўзи. Эрталаб чой ичиб бўлишим билан ҳов- 
лиқиб чиқди-да, бозорнинг оғзида тир очилибди, томо- 
ша қиламиз, деб шоширди. Ҳа, майли, деб кийиндим, 
қарасам дўттпим йўқ. Қидирай деб, уйга кириб кетаёт- 
ган эдим, Соли кечикамиз, деб, укамнинг янги дўпписи- 
ни қозиқдан олди-да, ейилиб қолмайди, деб бошимга 
илди.

Бирдан тутақиб кетдим.

^17

— Нима қиламан энди, хўш?
— Қўявер,— деди Соли бепарво,— бош омон бўлса. 

дўпни топилади.
— Хўш, укам-чи?
— Нима уканг?
— Сўраса нима дейман?
— Ие, шунга ташвишми?— деди Соли ва хиринглаб 

кула бошлади,— Хўп десанг, болохонада эски шляиа 
бор. Дадамники. Вераман. Уканг маҳалладаги чурва- 
қаларнинг қавасини келтириб кийиб юради.

— Ўзинг кий!
— Ха- эй, — деди Соли кўзлари ола-кула бўлиб, — 

нега бақирасан. Ҳазилни биласанми?
— Сен биласан,— дедим жаҳлим чиқиб, — сен била 

сан! Ҳазилингни деб машина тагига кириб кетишимиз 
га оз қолди. Бир бечора аёл яхшилик қиламан деб, ян 
янги атлас кўйлаги, қўлидаги сирень гули жиққа лом 
бўлди. Гулни битта-яримта касалга олиб кетаётган бўл 
са керак.

— Нима, жўрттага қилибманми?— деди Соли қово- 
гини солиб. У аёлнинг қўйлаги лой бўлганидан бехабар, 
шошилинчда ҳатто қўлидаги гулни ҳам кўрмагап бўл- 
са керак. Соли негадир хаёл суриб қолди. Мен ундан 
ҳали ҳам хафа эдим. Тоза таъзирини бермоқчи эдим-у, 
бироқ хомушлиги учун индамадим. Соли анчадан кейин 
бир нима демоқчи бўлиб менга ўгирилди. Негадир дик 
зтиб ўрнидан турди-да:

— Юр,— деди,— кетдик.
Соли олдинда, мен эса орқада кетнпман. Солининг 

бояги шўхлигидан асар ҳам йўқ. Шунча йўл юриб 
бир огиз ҳам гапирмади. Уйига етганимизда эса ин 
дамай кириб кетди. Фақат шундагина дўнпимни йўқол- 
ганлиги роса алам қилди менга. Унга нима, кирди- 
кетди. Мен эса эшикнинг олдида юрагимни ҳовучлаб 
турибман. Эшикдан ҳовлига қарасам ҳеч ким 
йўқ.

Секин ичкарига кирдим. Дарсхонага ўтдим-да, эшик- 
ни ичидан қулфлаб каравотга чўзилдим. Миямдаги ва- 
ҳимали фикрларни қувай деб қўлимга китоб олдим. 
Вўлмади. Юрагим гаш. Нега бунақа? Тавба. Шу битта 
дўппигами-а? Анҳорнинг олдидан ўтиб кетаётган эдим. 
шамол учириб, сувга тушириб юборди, дейман, тамом. 
Укам ҳам, ойим ҳам бир нарса дермиди. Шу фикр 
миямга келиши билан ўзимни бир оз енгил ҳис қилиб

ўрнимдан турган эдим. дрразани биров тақиллатди. Қа- 
расам, Соли.

— Ҳа?— дедим.
— Бориб келдим, йўқ,— деди Соли тўнгиллаб,— 

битта-яримта олиб кетган.
— Нимани?
— Дўпнини-да!
— Эй, қўявер,— дедим. Шу топда Солининг ўйчан 

кўзларига қараб негадир ра\мим келиб кетди.— Таш- 
виш тортмасанг \ам бўлади. Ҳаммадан бечора боягм 
аёлга қийин бўлди. Асли қуён бўлмай, қолиб узр сўра- 
сак бўлар экан. Нима, сен билан мени еб қўярмиди. 
Қайтага севинар эди.

— Рост айтасан,— бирдан афсусланиб деди Соли,— 
жўрттага қилганимиз йўқ-ку.

— Албатта,— дедим,— Аммо буни аёл билмади-да.
Соли меига қаради, мен унга. Кўзларимиз тўқнаш-

ганда галати фикр миямдан ўтди-ю, аммо бу шунчаки 
бир хаёл деб индамай турган эдим:

— Дўппини топиш энди қийин,— деди Соли,— аммо 
аёл дўппи эмас-ку!

— Бўлмаса-чи!— дедим.
Бу гап Солини шундай жонлантириб юбордики, \ат- 

то мени буткул \айратга солиб:
— Сен кўчада тур,— деди \овлиқиб,— мен гир этиб 

уйга кириб чиқаман.
У гизиллаб кириб кетди. Ойимни \ай-\айлаши би- 

лан тик турганимча ярим пиёла чой ичдим. Битта кул- 
чани қўйнимга уриб кўчага чиққанимда, эшик олдида 
Соли турган экан. Қўлида бир қучоқ сирень гул.

— Нима қиласан бунп?— деб сўрадим.
— Қизиқсан-а,— деди Соли гулни иккига бўлиб,— 

бермаймизми?
— Эсингга келганини қара-я,— дедим қойил қо- 

либ,— бу гулни кўргандан кейин-чи, кечириш уёқда 
турсин, терисига сигмай суюниб кетади. мана кўра- 
сан.

— Суюнмаса \ам майли,— деди Соли,— кўнглидан 
чиқарса бас. Шуниси керак. Нима дединг-а?

— Бўлмаса-чи!
Қўлимизда гулдаста. 1гўчанинг ўртасидан боряимиз. 

Утган \ам қарайди, кетган \ам. Гул \амманинг кўзини 
ўйнатади, айниқса қизларни. Бироқ катта кўчага чиқ- 
дик \амки қани биронта атлас кўйлакли аёл учраса!

Солининг иккала кўзи чап йўлкада, меники ўнгда, ана 
учратамиз, мана учратамиз билан боряпмиз-у, ҳеч ким 
йўқ. Юриб-юриб бир маҳал богнинг олдидан чиқиб 
қолибмиз. Аввалига иккаламиз ҳам ажабланиб бир 
биримизга қараб олдик. Қизиқ-қизиқ билан шунча 
юрибмиз-а, тавба! Ўзи ҳам оёқда оёқ қолмаганини сада 
остидаги скамейнага ўтирганда билдик.

— Асли кузатишга шу ер боп экан,— деди Соли,— 
тўрт томони очиқ.

— Ҳамма шу ердан ўтади,— дедим.
— Тўгри, буниси ҳам бор,— деди Соли ва бирдан 

ҳовлиқиб ўрнидан туриб кетди,— Ана!
Соли қўли билан кўрсатган томонга қараб қувон 

чимдан ўрнимдан туролмай қолдим. Вогнинг ўртасида- 
ги фонтан олдида атлас кўйлакли бир қиз ўтирар эди. 
У сумкасининг бандини елкасидан ўтказиб олган эди. 
Сувнинг кокила-кокила бўлиб отилишига хаёлчан қа- 
раб ўтирар, ўтган-кетган билан ҳам, сагал нарида ар- 
ғимчоқ учаётган болаларнинг қий-чуви билан ҳам иши 
йўқ, гўё бу ерга атайлаб мана шу фонтанни томоша 
қилгани келгандек, офтобда кўзни олаётган сув мар- 
жонларидан нигоҳ узмасди. Ўйлаб қолдим. Ўшами ёки 
бошқами. Воя тоза қўрққан эканман. Афт-башараси 
ёдимда ҳам йўқ. Аммо кўйлаги худди шунақа атласдан 
эканлигини аниқ биламан. Шуниси муҳим-ку. Керак 
бўлса. дангал бориб сўраймиз-қўямиз. Аммо-лекин бум 
га ҳам ҳожат йўқ. Ўзи ўйлаб кўрса, худди ўшалигм 
шундоқ ҳам кўриниб турибди. Аввало, шунча одамнимг 
ичида битта атлас кўйлак учради— демак ўша! }^ола- 
верса, богда нега ёлғиз ўзи хомуш ўтирибди, хўш?! 
Кўйлагига сачраган лойни офтобда қуритяпти, ҳа, худ- 
ди шундоқ. Бўлмаса нима, томоша қилгани фонтандан 
бўлак нарса қуриб қолибдими. Юрагим негадир бир 
орзиқиб кетди-ю:

— Ўша,— дедим.
Соли мгубҳалангандек қараган эди:
— Худди ўзи!— дедим ҳовлиқиб.
— Юр,— деди Соли ва ўрнидан турди.
— Сен лип этиб гулни тутасан-у, узр сўрайсан,— де- 

дим,— мен кечира қолинг, опа, деб ялиниб турамап.
— Хўп,— деди Соли.
Солидан икки қадам орқароқда бораётган эдим.
Соли қизга гул тутди, қиз хаёл суриб ўтирган экам. 

чўчиб ўрнидан туриб кетди. Шу пайт сочлари ҳурпай-

ган, баланд бўйли бир йигит пайдо бўлди. У қиз билан 
кўриша туриб, Солига галати бир қараб қўйган эди. 
Соли илжайганча қотиб қолди. Мен эса, қочолмай, худ 
ди биррв орқамга тирговуч тираб қўйгандай тургап 
еримга михлапдим. Қиз йигит билап кета туриб орқа- 
сига қаради-да, шарақлаб кулди. Пешонамдан муздек 
тер чиқиб кетди. Қиз қайтиб келиб Солининг қўлидаги 
сиреннинг битта кичкина шохини синдириб олди ва 
йигит томонга чопиб кетди. Бундан кейинги аҳволимиз- 
ни айтиб ўтирмайман. Садақайрагоч тагида газ сув бор 
экан, бир стакаидан олиб ичаётган эдик, сувчи аёл 
менга тикилиб-тикилиб:

— Ҳой, ука, бояги сеимисан-а?!— деса бўладими. 
Мен унга қарадим-у, оқ халатидан чиқиб турган атлас 
кўйлак ёқасини кўриб стаканни тушириб юбордим. Бе- 
чора Солининг томоғига газ сув тиқилиб қолди. Эс-ҳу- 
шимизни йигиб олгунимизча аёл ичкаридан чиқиб қў- 
лимдан маҳкам ушлади-да. буткага судради. Соли эса 
орқасига қарамай қочиб қолди. Аёл мени ичкарига олиб 
кириб, курсига ўтқазди ва жонҳолатда сумкасини ти- 
та бошлади. Мен ер тагидан эшикни мўлжаллаб турга- 
нимда аёл хитой қогозга ўралган бир нарсани қўлим- 
га тутиб:

— Ол буни,— деди,— шундай дўппини кўчага таш- 
лаб кетадими одам. Боя машинанипг тагида қолгани- 
да ачинганимдан юзимни беркитиб олибман-а. Келиб 
қоларсан деб ишга кеч қолиб, кўчада роса бир соат ку- 
тибман-а!

...Кўчага чиққанимда Соли каттакоп чипорнинг на- 
насига яшириниб мени кутиб турган экан. У дарахт- 
нинг орқасидан чиқди ва бошимдаги дўпиини кўриб, 
бақрайиб қолди. Мен эса хурсандлигимдан ўзимни ту- 
толмай ҳадеб кулар эдим.

Соли бўлса бунинг сабабини тушунолмас. қуён бўл- 
маганида, қўлидаги гул сувчи аёлнинг буткасини безаб 
турган бўлар эди.

АКРОМНИНГ ТОГАСИ

Дам олиш куни бўлганидан тўпгача думалаб ётдим. 
Ойим ётаверма, одам ланж бўлиб қолади, деб уриш- 
ганларидан кейин туриб ювиндим. Наридан-бери чой 
ичдим. Кеча Акром билан тўпни тепавериб дамини чи 
қариб юборган эканмиз, пуфлаб роса шиширдим. Кў-

чага чиқиб Акромларнинг эшигини итарсам, берк. Та- 
қиллатдим, ҳеч ким жавоб бермади. Эшитмаётгандир 
деб, ботинкамнинг тумшуги билан икки-уч тепдим. Ич- 
каридан аллакимнинг босиқ қадам олиши эшитилди. 
Биламан, Акром бу. Доим шунақа қилади. Ойисига ё 
дадасига ўхшаб юриб келади-да, эшикни очиши билан 
«воҳ» деб чўчитади. Тўхтаб турсин,бир таъзирини бе- 
риб қўяй. Эшикни очди дегунча тўн билан бошига ту- 
шираман. Иккинчи ҳазиллашмайдиган бўлади. Четга 
ўтиб, тўпни эшикка мўлжаллаб турдим. Бироқ, ҳаде- 
ганда эшик очилавермади. Қўлим толиб кетди. Тўнни 
энди қўлтигимга олган эдим, эшик ғиқ этиб очилди. 
Жон ҳолатда тўпни эшикка ирғитдим, бироқ тўп девор- 
га тегиб, ариққа юмалаб кетди. Кўзларимни катта-кат- 
та очганимча турган еримда қотиб қолдим. Қаршимда 
белбоғини елкасига ташлаган бегона бир киши қош- 
ларини чимириб турарди. Бу одамни энди кўришим. Бў- 
йи эшикка тегай деб турипти. Блкалари циркда кураш 
тушадиган полвонларникига ўхшайди: кенг, бақувват, 
юз-бўйинлари офтобда қорайган, фақат устара билан 
қирилган бошидаги дўпписининг ўрни оҳак суркаб қўй- 
гандек оппоқ. Бу киши ким, Акромларникида нима қи- 
либ юрибди, ҳали ҳушимга келиб сўраганимча ҳам йўқ 
эди, жеркиб берди:

— Тирмизак, бу нима қилиқ?
— Мен Акром деб ўйлабман...
— Нима, Акромда қасд-пастинг борми?
— Кечирасиз... Ҳазиллашмоқчи эди.м.
— Эй, ҳазилнинг уйи куйсин, шунақа бўладиган 

бўлса!
У яна бир марта бошимдан-оёгимгача қараб чиқди- 

да, мўйловининг учини сўрганича қўл силтаб кириб 
кетди. Бир зум ўтмай кўзлари ола-кула бўлиб Акром 
чиқди.

— Эй, жиннивой, нима қилиб қўйдинг?
— Нима қилибман, копток қўлимдан чиқиб кетди, 

холос. Ўзи ким?
— Тоғам.
— Қачон кела қолувди?
— Кечаси. Донг қотиб ухлаб ётган эканман, биров 

оёғимни қитиқласа бўладими. Жон-ноним чиқиб кўзим- 
ни очсам, тепамда тоғам турибди. Саломимга алик 
олишдан аввал кундалигимни сўраб қолди. Эртага кў- 
ринг, десам ҳам кўнмади.

— Ярим кечада атайлаб шуни кўргани кеяибдими?
— Ким билади.
— Кўрсатдингми?
— 1?ўлмасам-чи, кўриб: «Ҳа, энди одам бўлиб қо- 

либсан, ётавер, ўзим эрталаб уйғотаман», деди. Энди 
ухлаган эканман, бир маҳал яна уйғотди. Нима ишингиз 
бор, бириас ухлай десам ҳам қўймай: «Тур-е, тонг- 
нинг гашти бошқача бўлади», деб қўлимдан судраб 
ҳовлига олиб чиқди. Маза қилиб ётгандирсан деб, уйинг- 
га қараб-қараб қўяман.

— Маза қилганда қандоқ, ўзим ҳам ҳозир турдим, — 
дедим керилиб, бироқ Акромнинг юмилиб кетаётган 
кўзларига қараб раҳмим келиб кетди, — қўявер, эртага 
кетса яна маза қилиб ухлайверасан.

— Қаерга кетади? — Акром ҳовлига бир қараб олиб 
қулоғимга ничирлади:— Бир ойга отнускага келган. 
И1у дейман, дунёда ғалати одамлар кўп-да, а!

— Нимайди?
— Дадамлар отпуска олсалар, Қримга бориб дам 

оладилар. Тоғам бўлса, атайлаб ишлагани келган- 
миш.

— Йўг-е!
— Х,а. Пахта териш машинаси ясайдигап заводга 

бориб шу машинанинг сирини ўрганармиш. Қалай, қо- 
йилми? Баъзи одатлари бўлмаса-ю, тогам ажойиб 
одам-а, — деди Акром хаёл суриб. — Уч-тўрт кун бирга 
бўлган одам ўзининг тогасидан ҳам яхши кўриб қолади.

Тўгриси, Акромнинг тоғаси менга ёқмади. Ўлгудам 
қўрсакан. Бунинг устига қовогини солиб гапирадиган 
одам экан. Кап-катта бўлиб ҳазилни тушунмагандан ке- 
йин бунақа одамдан яхшилик кутиб бўлармиди? Ал- 
батта, йўқ. Буни Акромга айтмадим, айтиб нима қила- 
ман, хафа бўлади. Хафа бўлиш ҳам гапми, бутунлай 
гаплашмай қўяди... Акром бир нима демоқчи бўлиб 
оғиз очган эди, ичкаридан тогаси чақириб қолди. «Шу 
ерда тура тур», деб гизиллаб кириб кетди-ю, зум ўтмай 
қайтиб чиқди.

— Юр, сени тоғам чақиряптилар.
Юрагим шув этиб кетди. Бояги ҳазилимга роса ган 

эшитсам керак деб, қўрқа-писа ичкарига кирдим. То- 
гаси ўқариққа нўш пиёз экаётган экан. Мени кўриб 
ариқдан чиқди.

— Қани, йигитча, бери кел-чи, бир танишиб қўяй- 
лик. Отинг нима?

— Турди.
— Х,а, баракалла, — деди елкамга қўлини қўйиб, — 

ўзинг анча дуруст болага ўхшайсан, аммо бояги қили- 
гинг... Ҳай, майли, ўтган ишга саловат... Ўртогингдан 
бир нарсани сўрасам, тузук-қуруққина жавоб берол- 
маянти. .\а , гап шуки, дарсдан кейин нима қилишла- 
рингни билмоқчиман.

Акром иккаламиз кўз уриштириб олдик.
— Дарсдан кейин нима қилардик, уйга келамиз, — 

дедим. Акром «тўгри» деб бошини қимирлатиб қўй- 
ди.

— Мактабда ётиб қолармидиларинг, албатта уйга 
келасанлар-да, — жавобимдан тогасининг жаҳли чиқиб 
кетди, — хўш, ундан кейин-чи?

— Ундан кейин чой ичамиз, — дедим. Тогаси жаво- 
бимдан қониқмаётганини кўриб, секин яна Акромга қа- 
радим. Акром қайрон бўлиб, билинар-билинмас елка- 
сини қисиб қўйди.

— Хўш, хўш, ундан кейин-чи?
— Ундан кейин бирпас футбол ўйнаймиз.
— Ҳа, баракалла, кечгача кўча чангитамиз, де?
— Йўқ, тоға, кўчага сув сениб ўйнаймиз, — деди Ак- 

ром ўзини оқлаб.
Бироқ тогаси тиззасига шапатилаб шунақа кулди- 

ки, кўзларидан ёш чиқиб кетди. Акром қам, мен ҳам 
нима бўлганига тушунолмай қолдик. Тогаси анчадан 
кейин кулгидан ёшланган кўзларини арта-арта уйга 
кириб кетди-да, елкасига чопонини ташлаб, этигини ки- 
йиб чиқди.

— Оббо азаматлар-е, кўчага сув сепиб ўйнаймиз. 
денглар, қани, мен билан юринглар-чи.

Биз қаергалигини суриштирмасдан кетавердик. Га 
пиргани журъат қилолмасдик. Тогаси бўлса, ёнида ке 
таётганимизни бутунлай унутгандай, қўлини орқасига 
қилиб, ниманидир ўйлаб борарди. Катта кўчадан мак- 
таб томон бурилганимиздан кейин қадамини секинла- 
тиб, бизга қараб қўйди.

— Оббо, сенлар-е, бу, ҳар куни копток тепавериш 
зериктириб юбормайдими, а? Мактабларингда бирон 
тўгарак йўқми, қатнашсаларинг?

— Нега бўлмас экан? Бор, — дедим дадиллашиб кет 
ганимга ўзим ҳам ҳайрон бўлиб.— Битта эмас, олтита 
тўгарак бор. Бултур Акром билан трактор тўгарагига 
қатнашганмиз.
221

— Хўш-хўш?
— Гапнинг очиғи, эиди қатнашмоқчи эмабмиз. Ун- 

дан кейин, тўгарак тарқалиб кетай деб турибди, — деди 
Лкром гапнинг ростига кўчиб, — бултур шунча қатна- 
шиб, бқр марта хам ер ҳайдаб кўрганимиз йўқ. Трак- 
торимиз доим мактабнинг гаражида туради. Хайдама- 
гандан кейин ўрганишнинг нима кераги бор?

— Рост, — деб юбордим мен ҳам ўзимни тутол- 
май, — баҳорда бир юргизиб кўрганман. Мотори тутун 
чиқариб, поқ этиб ўчиб қолган.

— Бузуқ бўлса, тузатиш керак, — деди тоғаси.
— Тузатдик ҳам, бўлмади.
Шу билан ган узилди. Тоғаси яна алланималарни 

ўйлаб кетди. Акром симёғочда қатор тизилиб турган 
қушларга секин тош отиб қўйди. Мен қўлтигимдаги 
тўннинг дамини чиқариб, икки буклаб чўнтагимга со- 
либ олдим ва бултур пахтага чиққанимизни ўйлаб кет- 
дим. Совхоз директори ўшанда ишимизга қойил қолиб, 
тўгарагимизга битта бузуқ трактор совга қилган эди. 
Ушанда болаларнинг севинганини кўрсангиз. Эртасига 
ёқ тўгаракка олтмиш бола ёзилибди. Бироқ...

— Ҳа, нега уҳ тортасан? — ажабланиб сўради Ак- 
ромнинг тогаси.

— Эҳ, тракторимиз яхши бўлиб, машгулот ўтказа- 
диган еримиз бўлганда-ку... соз бўларди-я... — дедим 
афсусланиб.

— Гап бунда эмас, — деди у қўлини силтаб, — ҳам- 
ма касал ўзларингда. Ҳа, бировнинг тайёрлаб беришига 
ўрганиб қолгансанлар. Хўш, машгулот ўтказиш учун ер 
керакми? Ер йўқми?

— Йўқ, — дедик.
— Бўлмаган гап. Эрталаб мактабларингни айланиб 

келганман. Мактаб орқасида бир танобга яқин ерни 
ахлат босиб ётибди. Бу нима, ер эмасми?

Рост. Эсимизга келмаганини қаранг. Акром ҳа.м, 
мен ҳам жавоб беролмадик. Тогаси бўлса, ҳа, нега ин- 
дамайсизлар, дегандай юришдан тўхтаб, бизга қараб 
турарди.

— Мактаб директори ё ўқитувчилар тозалаб бери- 
шини кутиб турибсизларми? Тракторни томошага қў- 
йиб қўйгандан кўра ерни боплаб ҳайдамайсизларми? 
Ана машгулот, ер ҳам бекор ётмайди, у-бу экасизлар. 
е гани.м чаккими?

Нима дердик.

Мактабда қоровул чолдан бўлак х,еч ким йўқ экан. 
Қоровул ниятимизни билиб, дарров гаражни очиб бер- 
ди. Акром билан мен бир чеккада томоша қилиб тур- 
дик. Тоғаси тракторнинг уёқ-буёғини очиб кўра бошла- 
ди. Мактабга кирганимизни кўришган эканми ёки 
қоровул чол айтганми, мактаб атрофида турувчи бола- 
лар қам гаражга бирин-кетин бош тиқиб мўралай бош- 
лашди. Кимдир... «устага ўхшайди», деб қўйди секин.

— Тракторларингнинг баъзи қисмларини янгилаш 
керак, холос, — деди тогаси ташқарига чиққанимиздан 
кейин, — бўлмаса, бундоқ қилсак, тракторни тузатиш, 
хўш, директор билан гаплашишни мен бўйнимга ол- 
сам. Сизлар эртага ўқишдан кейин болалар билан 
бир ўзаро гаплашиб олсаларинг. Гаи пухта бўлсин. 
Ишни тўппа-тўғри трактор ҳайдашдан бошласак. Хўп- 
ми?

Кўндик. Акром «тоғам қалай», дегандай менга қа- 
раб қўйди. Мен унинг «икки-уч гаплашган одам ўзининг 
тогасидан ҳам яхши кўриб қолади», деган гапларини 
эсладим.

— Қани, тирмизак, тўпингни ол-чи?
Виров устимдан муздек сув қуйиб юборгандек бўл- 

ди. Яна бояги воқеа эсига тушди шекилли, деб турсам, 
йўқ, тўпни олди-да, ўзи пуфлаб шиширди, кейин роса 
ўйнадик. Уйга қайтиб келганимизда Акромга секин 
«юр, ўйнаймиз», деб шипшиган эдим, тогаси эшитиб 
қолди.

— Ҳар нарсанинг вақти бор, ука, — деди жиддий, — 
ҳа, энди бундан буёгига ёш бўлавермайсанлар. Ўйлаб 
иш қилинглар.

Мен чиндан ҳам ўйлаб иш тутгани тўнимни қўлтиқ- 
лаб уйга кириб кетдим.

ДАМ ОЛИШ КУНИ

Дам олиш куни эди. Бирпас ўйнай деб Шокирларни- 
кига кирсам, айвоннинг зинасида қовогини солиб ўти- 
рибди.
- — Ҳа? — дедим ёнига ўтириб. — Нима бўлди?

— Ўзим... — деди уҳ тортиб, — айтганим билан бари 
бир тушунмайсан.

— Вой-бўй, нега тушунмас эканман?
22Г,

— Хўп, тушунсанг, қани, айт-чи, — деди. Шокир 
менга қараб, — масалан борди-ю...

— Хўш?
— Синглингдан ҳеч нарсани аямасанг-у, у ўлгудек 

ўжар бўЛса. Қани, айт, нима қилардинг?
— Менми? Мен, — ўйлаб қолдим, — бу ёмон одат, 

бу одатингни ташла, дердим. Яна ўжарликка қарши 
ёзилган китобларни ўқиб берардим.

— Хўш, унда ҳам бўлмаса-чи, — деди Шокир қизи- 
шиб, — унда нима қилар эдинг?

— Ундами? Унда энди ўзингдан кўр, деб дангал 
урардим! — дедим тоқатим тоқ бўлиб.

— Ҳа, яша! — деб қўлимни ушлаб олди Шокир қу 
вониб. — Мен ҳам ҳозир синглимни уйга қамаб роса 
урдим.

Қарасам, уйнинг эшиги берк. Ичкарида Юлдуз пиқ- 
пиқ йиғлаяпти. Буни эшитиб галати бўлиб кетдим. Қиз 
болани ҳам уриб бўладими, демоқчи эдим, гапимни эс- 
лаб, тилимни тии1лаб қолдим. Бусиз ҳам Шокир диқ- 
қат эди. Юрагидаги дардини яширгани билан бари бир 
изтироб чекаётгани шундоқ юз-кўзидан кўриниб туриб- 
ди. Иккаламиз ҳам индамай ўтирган эдик, Шокир йиг- 
ламсираб:

— Расво бўлдим, — деди секин, — биттага ўнта қў- 
шиб дадамга айтади.

— Албатта айтади-да, — дедим, — асли тутиб олиб 
уришдан аввал яна бир марта яхши гапириб кўрсанг 
бўларди.

— Бўлмади-да, — деди Шокир қўл силтаб, — бўл- 
мади, ўртоқ. Ўтин ёриб бер дегин, ёриб берай, сув таши- 
гин дегин, ташиб берай, нега энди мен гуручнинг кур 
магини терарканман, — дедим. Йўқ, ўжарлик қилиб

кўнмади. Мен кир юваман, қовли супураман, сен кур- 
мак терасан, деб туриб олди. Бир тоғора гуруч-а! Ни.ма, 
менга зарур кептими!

— Шуни айт, — дедим. Чиндан ҳам ҳозир Шокирга 
раҳмим келган эди. — Нима, бошқа қиладиган ишинг 
йўқ эканми?

— Ким билади! — деди Шокир жаҳл билан эшикка 
қараб. — Индамаган сари елкага чиқади. Аядим. Асли 
қопга солиб савалаш керак эди.

Шокир тутоқиб ўрнидан туриб кетди. Қўй демасам. 
ҳозир яна ичкарига кириб синглисини дўппослашдан 
тоймас эди.

— Менга қара, — дедим тирсагидан ушлаб, — қиз 
бола билан олишиб нима қиласан, қўй. Нхшиси, алдаб- 
сулдаб йўлга солиш керак. Қиз бола лақма бўлади. 
Бир огиз ширин гап айтсанг бас. Шилқ этиб тушавера- 
ди. Ишонмайсанми, мана ҳозир кўрасан.

Шокир бир оз тинчланиб жойига ўтириши билам 
эшикка яқинроқ бориб;

— Юлдузхон, — дедим мулойимлик билан, — буёқ- 
қа чиқ, синглим.

Бир оздан сўнг эшик секин очилиб, кўнлагининг ен- 
ги билан кўзларини арта-арта Юлдуз чиқди. У ҳали 
ҳам ўпкасини босолмай энтикиб қўяр, кўзлари эса қин- 
қизариб кетган эди. Шокир ер остидан хўмрайиб қўй- 
ди-ю, аммо индамади. Мен гапни нимадан бошлашимни 
билмай турган эдим:

— Нима дейсиз? — деди Юлдуз.
Мен дарров гинахонликка ўтиб:
— Бу қандоқ бўлди, синглим, — дедим, — одам ака- 

сига ҳам иш буюради.ми?
— Акани биладими! — деди Шокир тўнғиллаб. — 

Унга маҳмаданагарчилик бўлса бас.
Шундан кейин мен гапни илиб кетдим. Одам деган 

завқланса борми илҳом деган нарса ўзи келавераркан. 
Ҳар ганларни ганирдим, ҳар гапларни гапирдим, фақат 
Шокир эмас, ўзим ҳам ўзи.мга қойил қолдим. Акани 
ука, укани ака ҳурматлаши лозимлиги ҳақида чала-чул- 
па ўқиган китобларимдан қатор-қатор мисоллар келти- 
риб ташладим. Қани Юлдуз гинг деёлса! Ҳатто ердан 
бошини кўтаролмай қолди.

— Шунақа, синглим, — дедим хулоса ясаб, — ука 
акадан фақат илтимос қилиши мумкин. Борди-ю, ака

укасининг илтимосини бажармаса, унақа акани боридан 
йўғи яхши. Тушундингми?

— Тушундим,— деди Юлдуз ҳиқиллаб ва бошини 
кўтарди,— бўлмаса, илтимосим бор.

— Марҳамат.
— Ошхонада ярим қон гуруч бор эди. Ўшани от- 

хонанинг томига олиб чиқиб берсанглар.
— Бу бошқа масала, — дедим дарров ва Шокирга 

қарадим.
— Ундан кейин-чи? — сўради Шокир шошиб.
— Бўлди! — деди Юлдуз ва пилдирабошхонага ўтиб 

кетди.
— Эшитдингми, — дедим Шокирни туртиб, — айб 

ўзингда. Яхши гап билан чи, э, ошна, нималар қилса 
бўлмайди-я! Тур, қопни олиб чиқиб берайлик.

Мен Шокир билан ошхонага кирганимда Юлдуз 
қопни тўгрилаб қўйган экан. Иккаламиз ярим қоп гу- 
ручни инқиллаб-синқиллаб ҳовлининг этагидаги отхо- 
нанинг томига олиб чиқдик. Кун тиккага келган эди. Ти 
килиб қараган кишининг кўзи тинади, ҳатто қўшни 
ҳовлидаги азим туп ёнгоқнинг барглари ҳам шалпай- 
ган, сўлғин. Оғилхонанинг эшигида ётган ола сигир ҳан- 
сирайди ва эринибгина думи билан пашшасини қўрий 
ди. Бироқ бу иссиқ бизга билинмас эди. Кўм-кўк барра- 
дек ўтга думалаб пага-паға булутлар сузиб юрган мо- 
вий осмондан кўз узгим келмай қолди.

— Думала, — дедим, — одам осмонга қараб ётса, га- 
лати хаёллар келаркан.

Шокир ёнимга ёнбошлаши билан настда алланима 
қарсиллаб кетди. Шокир чўчиб бошини кўтарди. Мен 
эса осмонга маҳлиё бўлиб ётган эдим.

— Тур! — деди бирдан Шокир, — расво бўлдик.
Шокир томнинг лабига бориб пастга қаради.
— Нима бўпти? — дедим эринибгина.
— Нарвон йўқ?
Хаёлларим сочилиб кетиб, иргиб ўрнимдан турдим.
— Нега?
— Ким билади! — деди Шокир. — Ҳой, Юлдуз, 

буёққа қара.
Юлдуз секин ошхонадан чиқди.
— Нима?
— Буни сен қилдингми?
— Ҳа! — деди Юлдуз ва қўлидаги дастурхонини 

буклабтомга иргитди, — шу гуручни тозалаб беринглар.

Қар куни ҳиқиллайвериш жонимга тегди. Кейин ўзим 
нарвон қўйиб бераман.

Бу гапни эшитиб, турган еримда қотиб қолди.м.
— Менга қара, писмиқ! — деди Шокир ўдагай- 

лаб. — Яхшиликча ҳозир жойига қўй. Бўлмаса худди 
жигингни эзиб қўяман.

— Вой тавба, илтимос қилсам ҳам-а! — Юлдуз му- 
гамбирлик билан менга қараб қўйди-ю, яна индамай 
ошхонага ўтиб кетди. Мен лабимни тишлаб тескари қа- 
раб олдим.

Шокир худди оёги куйган товуқдай томнинг уёғидан- 
буёғига югуриб, сўкиб ҳам кўрди. Пўписа қилди ҳам, 
ялинди ҳам, Юлдуз ошхонада куйманиб юрган бўлса 
ҳам чурқ этиб овоз бермади. Мен пастга тушишни мўл- 
жалладим. Яқин орада на дарахт бор, на девор. Сак- 
рашни-ку, хаёлга ҳам келтириб бўлмас эди. Шокир 
сакраб юборишдан қўрққандай томнинг лабига ўтириб 
тиззаларини маҳкам қучоқлаб олди. Мен ҳам ҳафса- 
лам пир бўлиб, секин унинг ёнига чўккалаган эдим:

— Қойилман, — деди пичинг билан Шокир, — ҳам- 
масини сен қилдинг. Энди ўтириб кур.мак тер!

— Нега энди, — дедим аламимни яширолмай, — 
ошини сен ейсану курмагини мен тераманми?

Роса олишдик. У менга ёпишди, мен унга. Гапирма 
ган гапимиз, мушт емаган жойимиз қолмай ҳарсиллаб 
яна томнинг лабида чўққайиб ўтирган эдик, ичкаридан 
Юлдуз чиқди. Х,ай-ҳайлашимизга ҳам парво қилмай, 
ҳовли супура бошлади.

— Бу аҳволда бўлмайди, — дедим ҳадеб пастга ти- 
килиб ўтириш жонимга тегиб, — бир нарса ўйлаб тониш 
керак.

— Уйлаб топ! Устасан-ку!
— Кесатма, — дедим иложи борича ётиғи билан, — 

бунақада бирлашган ўзади.
— Хўш?
Мен ўйлаб қўйган ҳийламни Шокирнинг қулоғига 

пичирлаган эдим, у мамнун бўлганидан:
— Бошла! — деди ўрнидан туриб. Мен бошимни 

чангалладим. Томни у бошидан-бу бошига югурдим ва 
бирдан «ҳушимдан» кетиб йиқилдим.

— Ҳой, писмиқ! — деди Шокир. — Бировнинг бола 
сини нима қилиб қўйдинг-а!

— Нима қибман? — деди пастдан Юлдуз.
— Х,али ота-онасига жавоб берасан, — деди мушту-

миии кўрсатиб. — Офтоб тегиб ниқилди! Нарвонни қўй, 
мен уни.пастга олиб тушай.

Мен ётган жойимда типирчилаб овозимни борича 
инграй бошлаган эдим, Юлдузнинг қиқир-қиқир кулга- 
нини эшитиб музлаб кетдим.

— Ўртогингга айт, — деди у, — х,амма қиз болалар 
ҳам лақма бўлавермайди.

Қандай туриб кетганимни ўзим билмайман. Жон- 
жаҳдим билан:

— Нарвонни қўй, — дедим, — бўлмаса ҳозир дод 
дейман!

Юлдуз елкасини қисиб:
— Майли, — деди нинагини ҳам бузмай, — эшитган 

одам Шокир билан ўртоғи жинни бўити, дейди.
Жаҳлдан даг-дағ титраб, нна Шокирнинг ёнига ўти- 

риб қолдим. Офтоб қиздира бошлади. Бояги ғир-гир 
шамол ҳам йўқ. Бошим айланиб, кўзларим тиниб ер та- 
гидан Шокирга қарадим. Унинг икки кўзи жилдираб 
оқаётган ариқдаги сувда эди. Ташналик мени ҳам жу- 
да эзиб қўйгани учун:

— Ке, — дедим, — тозалаб бера қолайлик.
Шокир жавоб бермади, анчадан кейин сўкинди-да:
— Майли,— деди,— аммо-лекин пастга тушгандап 

сўнг сен оёқ-қўлини ушлаб турасан, мен ўласи қилиб 
дўппослайман.

— Бўпти! — дедим. — Жазосини тортсин!
Иккала.миз ҳам роса дўппослашни келишиб олиб,

дастурхонга гуручнинг нрмини ағдардик-да, ишга кири 
шиб кетдик. Терлаб-пишиб роса бир соат курмак тоза- 
лаганимиздан сўнг:

— Дунёда бундан қийин иш йўқ экан, — деб қўй- 
дим.

Шокир ҳам худди шу фикрда бўлса керак, инда- 
мади.

Кун новча тераклар орқасига ботганда ишни туга- 
тиб ўрнимиздан турмоқчи эдик, қани белимизни кўта 
ра олсак. Шокир судралганча то.мнинг лабига бориб:

— Нарвонни қўй, — деди.
— Ҳозир, — Юлдуз қўлидаги бир даста косани 

ариқнинг четига қўйди, — Дилбарни айтиб чиқай.
Буни эшитиб томдан сакраб юборай дедим.
— Нима?
— Бир ўзим қўёлмайман, — деди у ва кўчага чиқиб 

синглимни бошлаб кирди.

— Вой, ака! — Дилбар кўзларини катта-катта очиб 
юборди. — Томда нима қиляпсиз?

— Исиняпман, — дедим энсам қотиб.
Дилбар билан Юлдуз инқиллай-инқиллай нарвонни 

тиклашди-ю, бироқ на Шокир қимир этади, на мен. 
Иккаламизнинг ҳам белимиз шу қадар зирқирар эди- 
ки, ўрнимиздан тургудек қолимиз йўқ эди.

— Тушасану ушлайсан! — деди Шокир пичирлаб ва 
судралиб аранг нарвоннинг почасига оёгини қўйди. Вир 
амаллаб мен х,ам настга тушдим. Юлдуз эса кўча эшик- 
ни мўлжаллаб бир чеккада турарди. У бир мени, бир 
Шокирни кузатаркан:

— Дилбар, — деди атайлаб, — сен акам ҳеч иш қил- 
майди, деб нолир эдинг: бўлмаган гап экан. Илти.мос 
қилсанг, шунақа иш қиларканки!

Вуни эшитиб Юлдузни маҳкам ушламоқчи бўлиб 
турган қўлларим ўз-ўзидан шалвираб ёни.мга тушди. 
Шокир эса синглисини дўппослаш ўрнига негадир мен 
га хўмрайди-да, пешонасига бир уриб уйга кириб кегди.

МУСИЧА

Али банди йўқ эски папкани қўлтиқлаб синфга ки- 
риб келганда дарсга энди қўнгироқ чалинган эди.

— Ана ўзи! — деди Наима гапдан тўхтаб. — Тавба, 
қачон қараса тили огзига тиқилиб юради-я.

Волалар Алига қараб кулиб юборишди. Али эса 
довдираб остонада туриб қолди.

— Ҳа, нега куласанлар? — деди ниҳоят гўлдираб, — 
маймун ўйнатяпманми?

— Йўғ-э, — деди Наима киноя билан, — ўзинг май- 
мун бўлиб ўйнаяпсан.

Алининг кўзлари чақнаб кетди.
— Ким маймун?
— Гапни бурма, — деди Наима ҳам қизишиб, — боя 

нима қилдинг, қани, гапир?
— Нима қинман?!
— Вой товба. Одамнинг кўзига қараб тонади-я!
— Нима, нима дединг? — Али жаҳл билан қўлтиғи- 

даги напкани қўлига олди. — Қани, қани, яна битта 
қайтар.

Шу пайт синфга ўқитувчи кириб қолмаса, папка 
Наиманинг ё елкасини қақшатарди, ё бошини. У огзи

очилиб кетган папкани жаҳл билан қайта қўятиғига 
тиқди-ю, жойига ўтиб кета туриб: «Шошмай тур», деб 
қўйди.

Дарс бошланди. Аммо ўқитувчининг гапи Алининг 
қулогига кирмасди; у жақлдан тушмаган эди. Тавба, 
унга нима-я. Биров сенга тегмагандан кейин сақичинг- 
ни чайнаб жим юравер.

Али эрта билан папкасини қўлтиқлаб мактабга ке- 
лаётган эди. Кичкина болалар мусичанинг оёгига ип 
боғлаб учириб юришган эди. Али улардан мусичани 
тортиб олди. Ипнинг учига бир варақ қоғоз бойлаб 
мусичани қўйиб юборди. Мусича қогозни пирпирак қи- 
либ учиб кетиши билан Али болаларга ўзининг мерган- 
лигини кўрсатиб қўймоқчи бўлиб ердан тош олди-да, 
қоғозни пойлаб отган эди, тош қоғозга эмас, мусичанинг 
қанотига тегди-ю, қуш таи этиб ерга тушди. Шу пайт 
Наима пайдо бўлиб қолди, бир бобиллаб кетди. Бола- 
лар тумтарақай қочишди. Али ҳам, ке, сен билан айти- 
шиб ўтираманми, деб мактабга бурилди-кетди. Энди 
мактабга келиб болаларнинг олдида Алини ерга уриб, 
ўзини осмонга кўтармоқчи, писмиқ. Тутиб олиб, ҳеч 
ким кўрмайдиган жойда бир таъзирини бериш керак.

Бироқ катта танаффусда ҳам, кичкина танаффусда 
ҳам Наимани ёлгиз қўлга тушириб бўлмади. Уйга ҳам 
қизлар билан бирга кетди. Али аламидан чиқолмай уй- 
га келса, жанжалнинг устидан чиқди.

— Ҳа, нима қил дейсиз! — деди онаси. — Мунча эн- 
ди, аввал кўринг, билинг...

— Йўқотинг, вассалом, башарасини кўрмай, — деди 
дадаси гапни чўрт бўлиб.

Али бўшашиб йўлакда туриб қолди. У ҳайрон эди, 
шу найтгача дадасининг жаҳли чиққанини ё бировга 
қаттиқ-қурум гапирганини кўрган эмасди.

Айвоннинг зинасига пўстак ташлаб, устида оёғини 
офтобга тоблаб уқалаб ўтирган бувиси:

— Алижон, буёққа кел, болам, — деди.
— Нима бўлди, буви?
— Мушукнинг жанжали, — деди бувиси, — айвонга 

чиқ, болам, очиқиб келгансан, чойингни ич.
Алининг кўнгли жойига тушди. Хайрият-эй, мушук- 

нинг жапжали экан. Қурғур мушук ўтган куни онаси 
ташқарига чиқиб кетганда, қийма тахтанинг устидан 
катта бир бўлак гўштни илиб кетган эди. Бугун ҳам 
бир бало қилган, бўлмаса дадасининг жаҳли чиқармиди.

Лди наридан-бери чой ичиб, кўчага чиқди-ю, Наима- 
дарнинг уйи томонга қаради: қани шу топда чиқса, ҳеч 
ким йўқ, айни хонаси эди. Лнча кутди. Наимадан дарак 
бўлмади. Ҳатто ланг очиқ турадиган эшиги х,ам аксига 
бугун ёпиқ эди. Али эшикка кўз қирини ташлаб, икки- 
уч марта уёқдан-буёққа ўтди. Ниҳоят сабри чидамай, 
эшикнинг калит соладиган тешигидан секин мўралади. 
Наиманинг онаси ҳовлида кир юваётган экан. Наима 
йўқ, демак ҳали келмаган. Қизиқ, ундай деса Наима 
мактабдан ҳаммадан аввал чиққан эди. Шу найт:

— Наима, — деб чақириб қолди онаси, — қизим, 
кирни ёйишиб юбор.

Наима кафти билан кўзларини ишқалаб уйдан чи- 
қиб келди.

— Қўй, қизим, хафа бўлаверма, зора кўзини очса, 
Ҳали кўриб ўзимнинг ҳам юрагим эзилиб кетди.

Наима чўққайиб кирларни қўлига дасталади-да, 
эшик олдидаги чизимчага ёйгани кела бошлади. Али 
ўзини четга олди. Қойил. Бир нарса бўлган, бўлмаса 
у унча-мунчага йиғлайдиган қиз эмас. Ажаб бўпти. 
Али хурсанд бўлиб, жўнаб қолди. Болалар билан роса 
ўйнаб, уйга кирганда, ойиси аллақачон ишга кетган эди. 
Бувиси ҳассасига энгагини тираб зинада ўтирибди.

— Буви, нима қилиб ўтирибсиз? — деди Али.
— Ўзим, болам, ўзим, — деди бувиси хомуш, — қо- 

зонда овқатинг бор, совиб қолмасин, олиб е.
Лекин Али овқатни иштаҳасизлик билан еди. Паи- 

касидан китоб-дафтарларини олиб, дарсга ўтирди. Тўг- 
рида, дадасининг деразасида чироқ ўчди. Аммо, папи 
роснинг чўги анчагача кўриниб турди.

— Ойи, келмадими? — деди дадаси деразадан боши- 
ни чиқариб.

— Йўқ, болам, келмади, — бувиси тиззасининг кўз- 
ларини уқалай-уқалай ўрнидан турди, ҳасса билан 
пўстакни уриб қоқди, — келмади, келса шу пайтгача ке- 
ларди, келмади.

Бувиси айвонга кирди.
— Нима, буви?
— Мусича, болам, мусича, — деди у пўстакни хон- 

тахтанинг ёнига ёзиб,— бечора болалари эрталабдаи 
бери чирқ-чирқ қила-қила энди тинди. Онаси учиб ке- 
лармикин десам, келмади. Даданг айтмоқчи, мушук 
еганга ўхшайди, болам. Мушук қургур бунақа нарсага
Ўч-

Али бувисининг гапини эшитиб, юраги орқасига тор- 
тиб кетди. Бир амаллаб ўрнидан турди-да, аранг ечи- 
ниб каравотга чикди ва кўрпага бурканиб олди. Шу 
аҳволда қанча ётганини билмайди, кўрпадан бошини 
чиқариб* қараса, бувиси ҳали ҳам равоннинг ойнасига 
бошини қўйиб мудраб ўтирибди.

— Ётинг, буви, — деди Али, — ётинг, нима қиласиэ 
ўтириб.

Бувиси қоронғида пайпаслаб ёстигини тузатди-ю, би- 
роқ ётмади.

— Уйқум қочиб кетди, болам, — деди, — бир нарса 
ёдимга тушиб, уйқум қочиб кетди.

— Нима?
Бувиси ҳадеганда жавоб бермади.
— Алғов-далғов кезлар эди, — деди ниҳоят, — бир 

куни буванг раҳматли уйга қайтиб келмади. Излай-из- 
лай бир ҳафта деганда шўрликни дарёдан топишди. 
Босмачилар отиб ташлаб кетган экан. Даданг ёш бола 
эди. Эсимда: опа-бола мусичанинг болаларига ўхшаб, 
тунлари чирқираб чиққан эдик.

Али ўрнидан туриб ўтирди, тиззасини маҳкам қучоқ- 
лаганча огир-огир киприк қоқар, вужуди эса титрар 
эди. Охири ухлаб қолиб, туш кўрибди: она мусича бир 
қанотлаб учиб келиб, каравотнинг суянчиғида ўтирган 
эмиш. Дам одамга ўхшаб кулармиш, дам кўзларига ёш 
олармиш. Али гапирай деса, оғзида тили йўқмиш... Али 
қора терга ботиб уйғонганда тун хиралашиб, узоқ-яқин- 
да машиналарнинг овози эшитила бошлаган эди. Анча- 
гача қимир этмай карахт бўлиб ётди-ю, бирдан ғалати 
бир фикрдан вужуди яйраб кетди. Нега шуни кеча ўй- 
ламаган экан! У ўрнидан туриб, анил-тапил кийинди- 
да, она мусича яраланган бўлса учолмай ётганмикан, 
деб майдонга бориб, ҳаммаёқни тинтиб чиқди. Йўқ, 
ҳафсаласи пир бўлиб қайтаётиб, Наималарнинг эшиги- 
га келганда сесканиб тўхтаб қолди. Ичкаридан Наима- 
нинг қийқириб кулгани эшитилар эди. У бир йўла ала- 
мидан чиқмоқчи бўлгандек, бор кучи билан эшикни 
тепиб юборганини ўзи ҳам билмай қолди. Наима ҳовли- 
нинг ўртасида турган экан. Тарақ-туруқдан чўчиб, қў- 
лидан ниманидир тушириб юборди. Алланарса «пар» 
этиб томга қўнди,

— Ойи, учди! — деди яна қийқириб Наима, — қа- 
ранг!

Она мусича энди бемалол учишига кўзи етдими, ен-

гил бир силкиниб ҳавога кўтарилди ва Алиларнинг уйи 
томонга учиб кетди.

Али эса, эшикнинг бир табақасига суянганича, кин- 
рик қоқмай осмонга қарар, унинг кулаётганини ҳам, 
йиғлаётганини ҳам билиб бўлмасди.

ОЛИСДАГИ ЧИРОҚЛАР
Кечки пайт эди. Чўлга борадиган машина тополмай 

бошим қотиб турганда бир йўловчи: «Вақтни бой бер- 
май, настроққа, Ем қишлоғининг йўлига бориб туринг. 
Ўтса ўша ердан ўтади, бу ерда машина бўлиши гумон», 
деб қолди. Яхшиям гапига кириб айтган жойига бор- 
ган эканман, кўп ўтмай мотор овози эшитилди. Бир оз- 
дан кейин узоқда, ясси тепалик багрида кажавали 
мотоцикл кўринди. Қувонганимдан иккала қўлимни кў- 
тардим.

— Чўлгами, биродар?
— Ҳа.
— Ола кетмайсизми?
Мотоциклчи, енги тирсагигача шимарилган, со- 

вун кўпигидек онпоқ сочли киши ҳа ё йўқ демай, қошла- 
рини чимирибёнига қаради: шошганимданми, ё бошида- 
ги похол қалпогининг катталигиданми пайқамабман. 
Энди кўрдим. Кажавада бир бола ўтирган экан.

— Хўш, боя нима деган эдим, йигитча? — деди мото- 
циклчи болага, — буёғи қандоқ бўлди энди?

Бола киприк қоқмай бурнини бир тортиб: «Ана, ор- 
қа бўш-ку», деди ва ер остидан менга қаради. Ҳеч 
нарсага тушунолмай турган эдим, мотоциклчи:

— Қани, орқага мингашинг, — деб қолди.
Орқага мингашишим биланоқ мотоцикл сапчиб

юриб кетди. Бола омонат ўтирган экан, қалқиб 
қўлидан бир нарсани тушириб юборди-да, жонҳолатда:

— Тўхтанг, амаки, — деб қичқирди.
— Яна нима бўлди?— деди киши жаҳл билан мото 

циклни тўхтатиб.
— Тушиб кетди! — деди бола йигламсираб. — Шу 

нақа ҳайдайсизми?
— Нима тушиб кетди?!
— Нима бўларди, мих.
Бола оёгининг остини тимирскилай бошлади. Кинш 

бир нима деб тўнгиллаб қўйди-ю, бироқ қаттиқ гапир- 
мади, папирос олиб тутатди.

— Топдингми? — деди ниҳоят сабри чидамай.
— Топдим! — деди бола қувониб бошини кўтарар- 

кан, — юргизаверинг.
1>ола — бола-да. Бўлмаса битта михни деб мото- 

циклни тўхтатиб ўтирадими. Мотоциклчи болага қа- 
раб турди-да, бошини чайқаб: «Эсимни емасам, сени 
мотоЦиклга олармидим», деб қўйди.

Мотоцикл бу гал оҳиста жилиб, йўлга тушди.
Лахча чўғ бўлиб, чўл этагига илиниб турган қуёш 

ботиши билан бирдан қоронғи тушиб қолди. Этни жун- 
житадиган шабада турди. Костюмимнинг тугмасини қа- 
даб олдим. Олис-олисларда, чўл этакларида чироқлар 
милтирай бошлади. Киши борган сари мотоциклнинг 
тезлигини оширар, жуда шошаётганга ўхшарди. Бола 
эса, алланимани бағрига маҳкам босганича чироқларга 
тикилиб борарди. Шу тахлит бирор соат юрганимиз- 
дан кейин бола мотоциклчига нимадир деди. Эшитол- 
мадим. Мотоциклчи ҳам эшитмадими ё жаҳлдан туш 
маган эканми, индамади. Фақат анчадан кейин унга 
совуққина бир қараб қўйган эди, бола қалпоғининг та- 
гига кириб кетди. Ҳозир мотоциклдан тушириб юбора- 
ди, деб ўйлаган бўлса керак. Буни кўриб болага раҳ- 
мим келди. Унга далда бермоқчи бўлиб қалпоғини тор- 
тиб қўйдим. У секин боншни кўтариб:

— Нима? — деди.
— Қаерга кетяпсан?
— Бобомнинг олдига.
— Қўлингдаги нима?
Бола кишига қўрқув аралаш бир кўз қирини таш- 

лади.
— Қаламча, гулники! — деди киши энсаси қотиб, — 

э, тавба, бола бўлмаса, шундан шу ёққа қаламча кўта- 
риб юрадими?

Бу боладан кўра менга таъсир қилди. Тавба, кап- 
катта одам шу гапни гапириб ўтирса-я!

— Бобосига бўлса керак-да! — дедим юмшоқроқ қи- 
либ. — Яхши қипти. Бобоси хурсанд бўлади.

Бола миннатдорчилик билан қараб қўйди. Мотоцикл- 
чига гапим ёқмади шекилли, чурқ этмади-ю, ҳарқалай 
боланинг ёнини олганимга норози бўлгандай:

— Тавба! — деб қўйди чўзиб.
Бола хўрсинди.
Яна ҳаммамиз жим қолдик.

— Бобонг нима иш қилади? — дедим болани нохуш 
фикрдан чалғитиб.

— Янги совхозда. Темирчи,— деди ва бобосини кўз 
олдига келтирди шекилли, юзи ёришиб кетиб кишидан 
сўради:

— Амаки, сиз ҳам танисангиз керак-а?
— Қаердан танийман? — деди киши жеркиб, — ҳа- 

деб гапга тутавермай тек ўтир. Эрталабдан бери қонимга 
ташна қилиб юбординг-ку!

Бола ўпкалаб:
— Почтачи ҳаммани таниши керак, — деди.
Бу пайт мотоцикл канал ёқасидаги текис йўлга ту 

шиб олган эди.
— Амаки.
— Ҳа.
— Ана сув.
— Сув бўлса нима қилай?
— Ташнаман дедингиз-ку, — деди бола куйиниб, — 

ичиб олинг, каналнинг суви ширин бўлади.
Почтачи бирдан қаҳқаҳлаб кулиб юборди. Бола 

нима гаплигига тушунолмай яна қалногининг тагига 
кириб кетди. Мен қўпол, тунд одамнинг бу қадар 
юракдан кула олишини хаёлимга ҳам келтирмаган 
эдим.

— Оббо тирмизак-э, — деди почтачи ўзини аранг 
кулгидан тийиб, — сендан хафа бўлиб ўтирган мен ҳам 
боламан, — у менга бир қараб қўйди, — ўзи бугун ғала- 
ти кун бўлди. Бунақаси бўлган эмас. Совхоздагилар- 
нинг кўпчилиги қишлоқдан. Кун ора келиб турмасам 
бўлмайди. Йиғилган хат-патларни олиб кетай, деб, эр- 
та билан келган одам, мана энди қайтяпман. Қишлоқ- 
қа киришим билан манави дардисар, бузилса-қолса. 
Бир механик болага ялиниб-ёлбориб тузаттирдим. Эн- 
ди қишлоқдан чиқаётсам бир аёл: «Ўглимни янги сов- 
хозга ташлаб ўтсангиз, бобосини соғинганмиш», деб 
ялиниб қолди. Болангизни йўловчи машинага солиб 
юборасиз, ҳали йўлда иши зарур одам учраб қолади, 
десам ҳам қани энди манави йигитчага гап уқтириб 
бўлса: кажавага чиқиб ўтириб олибди. Туш, десам: 
«Жўрттага баҳона қиляпсиз, ҳеч ким учрамайди», дей- 
ди. Бу ҳам майли-я. Яна дам ўтмай тўхтатади. Ҳа, ни- 
ма гап, десам, анави ерда мих ётибди, анави ерда темир 
ётибди, ўшани оливолай, деб роса йўлдан қўйди.

— Ҳаммаси керак бўлади-да, — деди бола қовоғини 
солиб, — нима, ерда ётгани яхшими?

— Э, бола бўлмасанг, битта занглаган мих билан 
кўнрик қуриб бўладими? Ўзим шошиб турибман. Бир 
ёқда хат эгалари кутяпти. Иккинчи ёқда, — почтачи бо- 
лага ишора қилиб қўйди, — мана шунақа бир тирмизак 
ўглим1 бор. Бугун — туғилган куни эди.

Почтачининг гапи оғзида қолди. Бирдан мотоцикл 
патиллаб ўн-ўн беш қадам силжиб борди-ю, таққа тўх- 
тади. Бола ҳам, мен ҳам бир-биримизга қараб олдик. 
Почтачи бўшашиб пастга тушди. Қўлини белига тира- 
ганича анчагача мотоциклга хомуш қараб турди, кейин 
моторни юргизмоқчи бўлган эди, ишламади. Ҳафсала- 
си нир бўлиб: «Эрталабдан бери ишим юришмаяпти», 
деб йўл ёқасидаги харсангтошга ўтирди. Унинг кўзлари 
олисдаги чироқларда эди. У хат эгаларини ўйлаяптими 
ё тиқ этса эшикка қараб ўтирган ўглиними, билиб бўл- 
масди. Биз-ку, сал юрсак катта йўлга чиқиб оламиз-а! 
Уёги осон, бирон ўткинчи машинага тушиб жўнаймиз- 
қўямиз. Бироқ унинг ҳоли нима кечади. Мотоцикл- 
ни судраб боролмайди. Бу ерлардан машина ўтиши гу- 
мон.

— Амаки, гугурт чақиб юборинг, — деди бола мото- 
циклнинг олдига чўккалаб.

Мен, нима қилмоқчи бу бола, деб ёнимдан гугурт 
олдим.

— Амаки, буёққа қаранг, — деб чақирди почтачини 
бола, — ёғ ўтадиган найчага тош кириб қолган экан.

Почтачи ўрнидан туриб, боланинг олдига келди. 
Ишонқирамай энгашди-да, найчани пуфлаб кўрган эди, 
ҳаво ўтмади.

— Хайрият, — деди жонланиб, — мен моторга бир 
бало бўлиптими, деб қўрқиб кетибман. Бу савилни 
яқинда ўрганганман. Бир ери бузилса, нима қилишни 
билмай бошим қотади.

У чўп билан найчани тозаламоқчи эди, бўлмади. Чўн 
найча ичида синиб қолаверди. Кейин бирдан алланар- 
сани эслаб, болага:

— Қани бояги! — деди.
— Нима бояги?
— Мих-да, нима бўларди.
Бола шоша-пиша чўнтагидан михни олиб почтачига 

узатди.
Кўп ўтмай яна йўлга тушдик. Бола янги совхоз идо-

раси олдида тушиб, биз билан хайрлашди ва зинғил- 
лаганча идоранинг орқасига ўтиб кетди. Почтачи унинг 
кетидан шошиб пастга тушди. У ҳам идоранинг орқа 
сига ўтиб кетди. Лекин кўп ўтмай қайтиб келди.

— Мих менда қолибди, — деди ачиниб.
Мен кажавага ўтириб олдим. Жўнадик.
Беихтиёр почтачининг бояги гапини эсладим: «Ьит- 

та занглаган мих билан кўприк қуриб бўлармиди?!» 
Вақти келса кўприк ҳам қуриб бўларкан. Бунга почта- 
чининг ўзи х,ам тан бергандир, деб секин ёнимга ўги- 
рилдим.

Унинг кўзлари олисларда, қоронги зулматни тешиб, 
йўл кўрсатиб турган чироқларда эди.

ПОЙГА

Симёгочдаги радиокарнай хириллаб дам одамларни 
тартибга чақиради, дам аллақандай куйни хиргойи қи- 
лади. Иннодром одамга тўлган, ҳатто майдон атрофи 
ни ўраб турган сон-саноқсиз очиқ машиналарнинг усти 
ҳам тирбанд одам. Баъзилар дарахт тепасига ҳам чиқиб 
олишган, чунки у ерга райондаги ҳамма колхозлардан 
одамлар келишган. Бугун байрамнинг биринчи куни, 
район биринчилиги учун пойга бўлади, кейин уч куи 
сайил, улоқ.

Шокир иккаламиз оломонни аранг ёриб боряпмиз. 
Шокир бир қўлида қамчи, бир қўли билан камаримни 
ушлаб, туртила-сурила орқамдан келяпти. Билиб ту- 
рибман, анча ҳаяжонланаяпти. Фақат у эмас, мен ҳам 
ҳаяжондаман. Оёқларим қалтираб, букилиб-букилиб ке- 
тади. Лекин бу аҳволимни Шокирга сездирмаслик ке- 
рак.

— Қўрқма, энг муҳими, қўрқма! «Юлдузча»ни би- 
ласан-ку, бунақаси дунёда битта. Унга ишонса бўлади. 
Фақат тўсиққа келганда нихтала-ю, ортиқча қийнама, 
хўнми? — дедим.

Шокир гапларимга «хўи» дейди-ю, бироқ сўзимни 
эшитяптими, йўқми, билмайман.

Бир амаллаб одамларнинг орасидан чиқиб олдик. 
Шокир енгил «уҳ» тортиб қамчи билан этигининг қўн- 
жига уриб қўйди. У бошини қийиқ билан тангиб, эти- 
гининг қўнжини тўпиғигача қайтариб олган, тавба, худ- 
ди ҳақиқий чавандознинг ўзи-я, унга жуда ҳавасим

келяпти, лекин иложим қанча. Мен пойгага яхшироқ 
тайёрлана олмадим. Шунинг учун бу гал Шокир қатна* 
шадиган бўлди. Лекин бунинг нима фарқи. бор. Уми, 
менми бари бир эмасми. Ишқилиб ютсак бас.

— Диққат, диққат! — Радиокарнайдан дикторнинг 
овози эшитилди. — Пойга бошланишига беш минут 
қолди.' Бугунги мусобақада райондаги ўн олти мактаб 
ўқувчилари қатнашади.

Шокир қўлимни қаттиқ қисди-да, югуриб кетди. Мен 
орқага қайтиб, дарров ўзимизнинг машинага чиқиб ол- 
дим. Қобилбобо менга қараб қўйди-да, соқолини тутам- 
лаб яна майдонга тикилди. Унинг томирлари бўртган 
ориқ қўллари билинар-билинмас титрар эди.

Майдонга қарайман, лекин кўзимга пишқириб тур- 
ган «Юлдузча»дан бўлак ҳеч нарса кўринмайди.

Дикторнинг овози тинди. Майдонга салобатли жим- 
лик чўкди. Кейин бирдан ҳаммаёқни от дупури тутиб 
кетди. Икки кўзим ҳамон отлиқларда. Отга минган Шо- 
кир ўртада кетнпти. «Юлдузча» қулоқларини динг қи 
либ, чиройли бўйнини чўзиб тўсиқлардан енгил ўтиб 
бормоқда. От ҳар сакраганда Шокир унинг бўйнига 
ёпишиб олади-ю, яна қаддини кўтаради ва ён-верига 
қараб қўяди. «Қойил!» деб қичқириб юбордим, чунки 
«Юлдузча» бешинчи ўринга ўтиб бормоқда эди.

— Энди жиловини бўшат, болам! — дейди Қобилбо- 
бо ҳам ўзини тутолмай, — бўшат, айни мавриди.

Отлар майдонни иккинчи марта айлана бошлади, 
энди йўлда тўсиқ йўқ, буёғи осон.

— «Юлдузча!» — деб қичқираман олдимиздан ўти- 
шаётганда, — бўш келма!

— Ҳа, ҳа. Бўш келма! — дейди Қобилбобо ҳам.
Одамлар нималардир деб қичқиришади, қўл силки-

шади. «Юлдузча» энди тўртинчи бўлиб бормоқда. «Юл- 
дузча» олдинга бир интилди-да, ёнидаги икки отни 
орқада қолдириб кетди. Яна ҳаммаёқни одамларнинг 
қийқирйги қоплади. Пизнинг тойчогимиз эса, бор кучи- 
ни йигиб ҳамон олға интиларди. Яна бир отлиқ орқада 
қола бошлади.

— Қамчини бос! — деб қичқира бошладим.
— Бўш келма! — деди Қобилбобо ҳам. — Бўш кел- 

ма, болам.
Ҳозир «Юлдузча» нна бир олдинга сапчиши керак, 

бўлмаса... Ҳаяжондан кўзларимни маҳкам юмиб олдим. 
Қулогимга одамларнинг шовқин-сурони эшитилиб ту- 
рибди. Бироқ кўзимни очгани юрагим дов бермайди. 
Шу пайт бирдан ҳаммаёқ жим бўлиб қолди. Кўзимпи 
секин очиб қарадим.

Энг олдинда «Юлдузча» ўқдек учиб келарди! Шу 
пайт одамларнинг қичқириги орасидан дикторнинг тан 
танали овози эшитилди.

— Диққат, диққат! Маррага биринчи бўлиб «Юлдуз- 
ча» келди. Мусобақа ғолиби ўн иккинчи мактаб ўқув- 
чиси Шойир Мирзакаримов!

Мен одамлар орасини ёриб ўтиб, «Юлдузча»га қа- 
раб югурдим.

* * *

Бу галабамиз кейин бўлган. Аввал нима гап бўлга- 
нидан хабарингиз йўқ, келинг, айтиб берай.

Шокирларникига чиқсам, диванда ётган экан. Кўк- 
рагида аллақандай китоб. Секин бўйнимни чўзиб қара- 
дим: «Мюнхаузеннинг бошидан кечирганлари». Тавба! 
Шокир ҳам қизиқ. Қаёқдаги чўпчакларни ўқийди-да, 
кейин доим хаёл суриб ётади. Бўлмаса кеча ўзи айт- 
ган-а: «Тушга яқин чиқ, тайёр бўлиб тураман», деб.

— Сени қара-ю, бунақа чўзилиб ётишингни билга- 
нимда, ўзим кетаверардим.

Шокир лип этиб ўрнидан турди.
— Эҳ, Вали, бир ажойиб китоб ўқидим...
— Бўлди, борасанми-йўқми, — дедим гапини чўрт

кесиб. Индамасам ҳаммасини гапириб берадиган. Чўп- 
чак эшитишга кимнинг вақти бор!

Шокир апил-тапил кийина бошлади.
— Сен кўчада кутиб тур, дарров чиқаман.
Кўчага чиқдим. Хиёл ўтмай Шокир кўринди.
— Юр.
— Олдингми?
— Бўлмаса-чи, мана, — деб Шокир пахталигини 

ечиб кўрсатди, — ойимнинг кир ёядиган арқони. Белим- 
га боғлаб олдим. Бари бир ҳозир керак эмас-ку. Кечқу- 
рун яна тортиб қўяман.

Кетдик.
Келсак Қобилбобо отларга ем солаётган экан. Шо- 

кир бир тўрва емни олиб, бурчакдаги панжара ичида 
гижинглаётган тойга солмоқчи бўлган эди, Қобилбобо 
тўхтатди.

— Менга бера қол, — деди у тўрвани олиб, — ҳурки- 
тиб юборасан. Шарпага булутга санчийди. Асов-да, асов. 
Қўлга ҳеч ўрганмади-ўрганмади.

«Ўша», деди Шокир қулогимга пичирлаб. Қарадим. 
Тоймисан-той. Пешонасида қашқаси ҳам бор. Қўлоқла- 
рини диккайтириб, олов кўзлари билан бир қаради-да, 
олдинги икки оёғини кўтариб пишқирди.

— Қўлга ўргатсак борми, пойгада биринчиликни 
олади, — деди Шокир, — кеча раис «қирдаги йилқилар- 
га қўшиб юбора қолинг, бари бир қўлга ўрганмайди», 
деб Қобилбобога тайинлаб кетди.

— Йўғ-е.
— Рост.
Ташқарига чиқдик.
— Хўп ажойиб той-да, Қобилбобо, — дедим, — пой- 

гага қўйса бошқа отларни ярим йўлда қолдириб кетса 
керак-а?

Қобилбобо соқолини тутамлаб Шокир билан мен- 
га бир қараб қўйди-ю, оппоқ ўсиқ қошларини чимир- 
Д И .

Зумрашалар, тойга қанд бериб юрганмишсиз-
лар.

— Йўғ-е, — дедик баб-баравар.
— Йўғинг нимаси. Матқобил ўз кўзи билан кўриб 

ди-ку! — Лабимни тишлаб қолдим. Негаки, ўтган куни 
Шокир билан чойхоначидан насияга қанд олган эдик. 
Ўшанда чойхоначи кўпроқ о^аверинглар, ҳисоб-китоби-

ии дадаларингиз билан қиламан, деганда, Шокир: «Уй- 
да қанд кўп, буни тойга оляпмиз», деб огзидан гуллаб 
қўйган эди.

Секин Шокирга қарадим.
— Тойга деб ўзимиз еган эдик, Қобилбобо, — деди 

Шокир. «Хайрият!» деб қўйдим. Қобилбобо чойхоначи 
кўрибди, деб, ўсмоқчилаб сўраган эканми, Шокирнинг 
гапига дарров ишона қолди.

— Тагин бор-йўгимда олдига яқинлаша кўрманг- 
лар.

— Йўғ-е... жинни бўлибмизми, — деди Шокир.
— Ўзи-ку, жуда зотдор-а, — деб қўйди бобо, — хўп 

бўлмаса, мен кетдим, борай.
Ҳар куни шу: тушда келиб отларга қараб турамиз. 

Қобилбобо уйига бориб овқатланиб келади.
Қобилбобо кетиши билан бир оз ўзимга келдим.
— Қўлга тушай дедик-а, Шокир?
— Ҳа, бунақа иш хавф-хатарсиз бўлмайди, — деди 

Шокир белидаги арқонни ечиб, — бошлаймизми!
— Майли.
— Ма, бир учини ушла, бир учини тойнинг бўйнига 

солиб чиқаман.
Шокир ичкарига кириб кетиб, анчадан кейин чиқди. 

Докадек оқарган юзидан, қўлларининг қалтирашидан 
роса қўрққанлиги кўриниб турса ҳам сездирмай ил- 
жайди.

— Асов деганчэ бор. Бўйнига арқон солдиргунча, 
ярим чўнтак қандимни еди. Қани, арқонни белимга 
боғла. Маҳкамроқ, э-э, жуда сиқиб юбординг-ку, на- 
фасим тиқилиб қолди. Бўлди, бор, тойни ҳайдаб чиқ, 
мен шу ерда тураман.

Ичкарига кириб эшикни очдим, кейин орқага ўтиб, 
хипчии билан тойнинг ягринига бир туширган эдим, 
той ўқдек отилиб ташқарига чиқди. Чиқди-ю, қаёққа 
боришини билмай, туриб қолди.

— Вали, нимага қаққайиб турибсан, — деди Шо- 
кир, — ур!

— Эсинг жойидами?
— Ҳа?!
— Сени судраб кетса-чи.
— Мени-я. Ана холос. Мюнхаузенни ўқимаганли- 

гинг шу ердан билиниб турибди. Бунақа ишга юрак 
ксрак, огайни, — деб керилиб қўйди у, — қани, бўл.

Югуриб-югуриб ҳовуридан тушади. Яна жойига кирги- 
зиб қўямиз.

Қамчи тортдим. Той Шокирнинг атрофиДа гир ай- 
ланди-ю, далага отилди. Шокир гандираклаб йиқилди. 
Той олдинга интилиб, бор кучи билан уни судраб кетди. 
Мен нима қилишимни билмай анқайиб қолдим.

— Вали, Вали, қаёқдасан? — деб қичқирди Шокир.
Шундагина кетидан чопдим. Юз метрча югуриб, Шо-

кирга етиб олиб арқонга ёпишдим. Той иккаламизни 
судраб кетяпти-ю, хаёлимда, қани энди каттакон чана 
бўлса, маза қилардик, дейман. Икки кишини судраш 
тойга оғирлик қилдими, тўхтади.

— Менга қара, Шокир, ке, яхшиси, белингдаги ар- 
қонни ечиб юбора қолай, отхонага ўзи қайтиб борар.

— Бормаса-чи?
— Қизиқмисан, қаерга борарди.
Шу пайт таранг бўлиб турган арқон бўшагандек 

бўлди, секин бошимни кўтариб қарасам, той бизга қа- 
раб келяпти. Жон-поним чиқиб кетди. Шокирни маҳ- 
кам қучоқлаб олдим.

— Ҳозир ўчини олади биздан, — дедим қўрқиб, — 
ҳаммасига сен айбдорсан. «Ўргатамиз», «пойгага қат- 
нашамиз» миш-а!

— Э, нима деяпсан. Маза қилиб китоб ўқиб ётган 
жойимдан ўзинг олиб чиқдинг-ку!

— Мен-а?!
Ҳа, сен.

— Нега кеча ўзинг уйга кир деб ялиндинг? Бундан 
чиқдики...— Шу пайт той тепамизда кишнади. Оғзимда- 
ги гапим ичимга тушиб кетиб, ер тишлаб қолдим. Шу 
алфозда иккаламиз ҳам индамай ётавердик. Той оёғим- 
дан тишлаб судраб кетадигандай туюлди менга:

— Тур, қоч!— деб шивирладим Шокирга,— мен ҳам 
кетингдан югураман.

— Аҳмоқ, қаёққа қочаман, — деди йигламсираб, — 
белимдан арқон боғлаб қўйибсан-ку.

— Баб-баравар турамиз, — дедим, — бунақада эрта- 
лабгача ётавсрамиз.

— Хўп! — деди Шокир.
Секин турдик. Йўқ, той жойидан қимирламади. Шо- 

кир чўнтагидан қанд олиб тутди. Той Шокирнинг қўл 
узатаётганини кўриб орқасига тисарилди-ю, бироқ 
қандга кўзи тушиб, бўйнини чўзди.

Шокир билан олдинма-кейин кета бошладик. Той

ҳам орқамиздан юрди. Отхонага кирдик. Той ҳам кир- 
ди. Биз бир амаллаб ташқарига чиқиб олдик.

— Ин, бўйнидан арқонни ечмабмиз-ку, — деди Шо 
кир, у кириб тойнинг бўйнидан арқонни ечиб чиқмоқчи 
эди, узоқдан Қобилбобо кўриниб қолди.

Шокир арқоннинг учини ичкарига улоқтириб, эшик- 
ни зичлаб ёнди-да, остонага ўтириб олди.

— Х,а, азаматлар, ўтирибсизларми? Баракалла, ба- 
ракалла. Ие, Шокирвой, нега ҳаммаёгинг қор?

— Ҳи... ҳалиги, Вали билан қорбўрон ўйнадик.
— Шунақами?.. Қани, бундоқ қил-чи.
Қобилбобо отхонага кириб коржомасини кия бош-

лади.
— Шокир, ҳо Шокир, анави арқонми? Нега бу ерда 

ётибди?
Қўрқа-писа отхонага кирдик. Қобилбобо арқонни 

тортган эдИ, той кишнаб юборди.
. — Бу нимаси, сенлар бойладингларми?

— Ҳа, ҳалиги... той ҳадеб панжарадан бўйнини чў- 
заверган эди, қочиб кетмасин деб...

— Боглаб қўйдик, — дедим Шокирни туртиб.
— Ҳа, ҳа, боғлаб қўйдик.
Қобилбобо тойнинг бўйнидан арқонни ечиб олдимиз- 

га улбқтирди.
— Жўна икковинг бу ердан!
Иккаламиз .арқонни ҳам ташлаб қочдик.
— Яхши бўлмади, — деди Шокир ярим йўлда,— юр, 

бориб узр сўраймИз.
— Эртага борсак-чи, унгача Қобилбобо ҳам жаҳли- 

дан тушиб қолади.
— Гапинг тўгри,— деди Шокир хўрсиниб,— той 

бизга анча ўрганиб қолувди-да, ишимиз чала қолди.
— Қўявер,— дедим унга далда бериб,— бари бир 

эртага келамиз. Дадам, одам бир ишни бошласа, охи- 
ригача етказиши керак, дейдилар.

Эртага келганимизда Қобилбобо ҳайдаб юборма- 
ди-ю, бироқ қовогини солиб қарши олди. Той бизга ўр 
ганиб қолганини кўргандан кейин жаҳлидан тушди.

— Лекин менсиз олдига яқинлаша кўрманглар,— 
деди бир оз ён бериб. — Тойни ўргатмоқчи бўлсаларинг, 
шартим шуки, мен боримда ўргатасанлар, хўпми?

— Хўп, — дедик.

* # *

Ниҳоят, биз орзиқиб кутган кун ҳам келди. Мен бу 
ҳақда сизга ёдингизда бўлса, ҳикоянинг бошида гани- 
риб берган эдим. '

БАҲОНА

Дунёда бировни ^утгандан ёмони борми. Кўчага чи- 
қасан, уйга кирасан,||қиладиган ишингнинг тайини йўқ. 
Бу ҳам майли. Ҳаммадан алам қиладигани шуки, бир ер- 
га ипсиз боғланасан^қоласан. Қани қимирлаб кўр-чи. 
Кеча ўзи ялинган-а| ҳеч қаёққа кетма, арифметикани 
бирга тайёрлайлик деб. Негаки, иккаламиз ҳам мана шу 
фандан нўноқроқмиз. Пунинг устига, арифметика ўқи- 
тувчимиз Салимжон Турсунович худди ўчакишгандек 
ҳар куни сўрагани-сўраган. Кошки индамай «икки»си- 
ни қўйиб қўя қолса. Унақасан, бунақасан, деб тоза жо- 
нимизни олиб қўйган. Арифметикадан Шокир ҳам, мен 
ҳам безиллаб қолганмиз. Тайёрлаб келиб шу одамга 
ўзимизни бир кўрсатиб қўймоқчи эдик, мана кун огиб 
қолди ҳам Шокирдан дарак йўқ. Бор-е, дедим-да, ўрик- 
нинг тагига жой солиб ёнбошладим. Қўлимга энди ки- 
тоб олган эдим, эшик очилиб Шокир кўринди.

— Қойил-е, — дедим, — дарс нима бўлди?
Шокир эса остонадан жилмай:
— 11арво қилма, — деди қўл силтаб, — яхшиси,бери 

кел.
— Нимага?
— Гап бор.
Шокирнинг кетидан кўчага чиқсам, эшик олдида но- 

таниш бир қизча турибди. У мени кўриб негадир чўчиб 
тушди ва кўзларини катта-катта очиб Шокирнинг пана- 
сига ўтди. Мен, бу ким, деб Шокирга қараган эдим, у 
сабр қил дегандек кўз қисди ва қизчага бир нарса деб 
иичирлади-да, қўлимдан етаклаб уйга олиб кирар- 
кан:

— Кўрдингми,— деди маънодор илжайиб,— сен 
бўлсанг арифметика дейсан-а!

Мен ҳеч нарса тушунмай, Шокирга бақрайиб турган 
эдим, Шокир қиқир-қиқир кула бошлади.

— Энди арифметикани тайёрламасанг ҳам бўлади,—

деди у бирдан тўхтаб сирли товуш билан,— қизчани та- 
нидингми?

— Йўқ.
— Шунақасан-да, — деди Шокир куйиниб,— одам 

танимайсан. Бўлмаса битта кўрганда танишинг керак 
эди.

— Хўш, ким экан?
— Топ. Кимга ўхшайди.
Мен ўйлаб ҳеч кимга ўхшатолмай турган эдим, Шо- 

кир ичига сигдиролмай:
— Салимжон Турсуновичнинг қизи! — деди.
Мен ҳангу манг бўлиб қолдим.
— Йўғ-е,— дедим анчадан сўнг аранг эс-ҳушимни 

бир ерга тўплаб,— нега кепти?
— Сени кўргани,— деди Шокир кесатиб,— эсинг 

жойидами. Нега келади. Мен ўзим топиб келдим. Кечга 
қолганимнинг сабаби ҳам шу. Келаётсам, ариқ бўйида 
бир қиз йиғлаб ўтирибди. Кўзимга иссиқ кўринди-ю, ол- 
дига яқин бориб қарасам Салимжон Турсуновичга ўх- 
шайди! Дарров миямга, богчадан келаётган бўлса ада- 
шиб қолган, деган фикр келди. Дарров алдаб-сулдаб қў- 
лидан етакладим. Аввалига кўнмади. Мен сенга кўз 
очиб-юмадиган қўгирчоқ олиб бераман, деганимдан 
кейин зўрга келди.

— Энди нима қиламиз.
— Ҳамма гап шунда-да, — деди Шокир керилиб,— 

ҳозир Салимжон Турсунович бошини чангаллаб ўтириб- 
ди десанг-чи! Балки қизини қидириб юргандир? Икка- 
ламиз етаклаб олиб борсак кўрасан, суюнганидан юра- 
ги ёрилиб кетади. Ундан кейин дарсига кирмасанг ҳам 
индамайди.

Мен Шокирнинг ақл-идрокига илгари ҳам қойил қо- 
либ юрар эдим. Аммо бу гал чин юракдан тан бердим. 
Гаини чўзмай:

— Юр, — дедим,— уйини биласанми?
— Йўқ,— деди Шокир ва қўлимдан ушлади,— уйи- 

ни билмайман, гап бунда ҳам эмас. Бундоқ ўтир, масла- 
ҳат бор.

Мен Шокирнинг ёнига чўккаладим.
— Хўш, айтайлик, уйга олиб бордик,— деди Шо- 

кир,— дадаси албатта, сен билан мени кўрганидан ке- 
йин қизидан қандай болалар экан, деб сўрайди. Шун- 
дайми?

— Шундай, — дедим.
— Хўш, қизи нима дей.ди?
— Нима дерди?— дедкм Шокирнинг фикрига тушу 

нолмай,— яхши болалар экан, дейди, вассалом.
— Шу холосми?
— Ҳа?!
— Бу кам,— деди Шокир шартта ганимни бўлиб,— 

борди-ю, дадасига ўқувчиларингиз у олиб берди, бу олиб 
берди, роса меҳмон қилдп. ;в б кўпирса, қани бир ўйлаб 
кўр-чи, дадасининг юрат чмқиб кетмасмикин?

— Турган гап!
— Ҳа, ана энди ўзингга келдинг, — деди Шокир, — 

бор, бўлмаса олиб чиқ.
— Нимани?
— Фотоапп&рат оламан деб йигиб юрган пулингни- 

да, бўлмаса нимага меҳмон қиламиз, хўш?
Дарҳақиқат, ўйлаб кўрсам, ҳозир унча-муичанинг 

юзига борадиган вақт эмас экан. Дарров уйга кириб 
пулни олиб чиқдим да, шартта Шокирга тутдим.

— Ма!
— Қойилман!— деди Шокир мамнунлик билан чўн- 

тагига жойлаб, — мана энди бошлаб борсак бўлади.
Шокир шундай деб эшикка йўл олди-ю, аммо бирдан 

тўхтаб;
— Менга қара,— деди пичирлаб,— сен отинг нима, 

кимни қизисан деб эзмачилик қилиб юрма.
— Нимага?
— Шуни ҳам тушунмайсанми,— деди Шокир,— чў- 

читиб юборасан. Мен ҳам атайлаб сўраганим йўқ. Юрак 
сезгандан кейин эзмачилик қилиб суриштириб ўтириш 
нинг нима кераги бор.

— Майли, ўзинг биласан,— деб кетидан кўчага чиқ- 
дим.,

ҒЎетяпмиз. Қйзча ўртада. Бир Шокирга мўлтираб 
қарайди* бир менга. Нега бизни шу қадар тетик ва хур- 
санд бораётганимизнинг сабабини тушунолмай гаранг. 
Майли билмагани яхши. Бунақа нарсага ҳали унинг 
ақли етмайди. Унга ширин-ширин нарса бўлса бас.

Катта кўчага чиқиб, битта морожний олиб қизчага 
бердик. У ўзида йўқ мамнун эди, қорни роса оч экан, 
йўл-йўлакай иккита тешиккулча еди. Гастрономнинг ол 
дидан ўтиб кетаётган эдиқ, Шокирнинг таклифи билан 
битта пирожний олиб чиқдим.

Қизча пирожнийни бир чеккага ўтириб олиб роса ту-

ширди. Биз тепасида ҳақ деб кутиб турдик. Шунча пул 
кетса. ҳам ҳеч хафа эмас эдим. Майли дердим ўзимга- 
ўзим, битта арифметика учун ҳар қанча сарф қилсак 
ҳам оз. Хафа эмасман. Бироқ қизча қорнини тўйгазиб 
олиб, «кетаманга» тушиб қолди. На менга қулоқ сола- 
ди, на Шокирга.

— Х,ой, менга қара,— дейман ялиниб,— ҳали ҳам се- 
ни уйингга олиб кетянмиз. Қўрқма!

— Ҳа,— деди ганимни илиб Шокир,— сени уйингга 
олиб кетяпмиз. Фақат қорнингни тўйгазиш учун бу ерга 
келгандик.

Қизча эса кўзларини ола-кула қилиб тўхтаб қолди, 
Шокирга қараб:

— Бормайман,— деди.
Йўлкадан ўтиб бораётган бир аёл менга ғалати қа- 

раб қўйган эди, жонҳолатда қизчанинг бошини силай 
бошладим.

— Борасан, яхши қиз, — дедим шошиб-пишиб, — 
нега бормас экансан, борасан. Даданг қидириб юриб 
дилар а!

— Дадам-а?
— Ҳа!
Қизча қўллари билан юзини тўсди ва тўсатдан ҳўнг- 

раб юборди. Шокир алдаб кўрди, мен алдаб кўрдим, қа- 
ни кўнса.

Йўқ, қайтага уввос солиб йиғлай бошлади. Бу ҳам 
етмагандек бир маҳал ерга думалаб:

— Мен уёққа бормайман,— деб чийилласа бўлади- 
ми,— уйимга бораман.

Нима қилишимизни билмай шошиб қолдик. Шокир 
иккаламиз аранг ўрнидан тургазиб яна ялина бошла- 
дик. Мен гир этиб тўғридаги магазиндан қўгирчоқ олиб 
чиқдим. Қизча бир оз ўзига келиб қолди. Шокир вақт- 
ни бой бермай ина битта морожний тутқазди.

— Бу нима қилганинг,— дедим секин бошини си- 
лаб,— нега додладинг? Уйингга кетянсан-ку!

— Уйим уёқда эмас,— деди яна титраб-қақшаб 
қизча.

— Қаерда бўлмаса, айт,— деди Шокир.
— Боя олиб келган жойингизда.
Мен ялт этиб Шокирга қарадим. Шокир эса ранги 

ўчиб қизчанинг ёнига чўккалади.
— Сен Салимжон Турсуновичнинг қизларимисан?

Қизча кўзларини катта очиб:
— Йў-ўқ,— деди чўзиб.
Бу гаидан оёқ-қўлим бўшашиб:
— Нега?— дедим. Қизча жавоб бермади.
Шокирнинг дами ичига тушиб кетди. Мен ҳам нима

дейишрмни ва нима қилишимни билмай қолдим. Қизча 
эса хаёлига ҳеч нарса келтирмай қўгирчогини томоша 
қилиш билан банд эди.

— Нега бўлмаса ариқ бўйида йиғлаб ўтирган 
эдинг,— деди Шокир бирдан тутоқиб,— қани айт-чи, 
хўш?

— Қўғирчоғим ариққа тушиб, оқиб кетганди.
Ҳаммаси аниқ эди. Бу Салимжон Турсуновичнинг

қизи эмас. Шокир чолни қўриб бувам деб етаклаб кела- 
верган, қойилман-е! Эсиз, ҳам вақт кетди, ҳам пул. Бу 
тун вужудим қалтираб бирдан Шокирнинг ёқасидан бў- 
ғиб дўнпослагим келди. Шокир эса худди сувга тушган 
нондек бўшашиб ўтирар эди. Менга қарагани ботинол- 
май юзини тескари бурди ва жаҳл билан қизчанинг қў- 
лидан қўғирчоқни юлиб олди.

— Эси наст қиз, — деди у ўшқириб,— бор, жўна!
Қизча қўрқиб бесаранжом бўлиб қолди. Кўзлари ола-

йиб ранги қув ўчиб кетди.
— Қўй,— дедим раҳмим келиб,— қўгирчоқни қай 

тариб бер. Бўлар иш бўлди. Энди фойдаси йўқ.
Шокир қўғирчоқни улоқтирди. Қизча қўрқа-писа се- 

кин борди-да, тупроққа қорилган қўғирчоқни олиб эта- 
гига артди. Шокирнинг яна тортиб олишидан қўрққан- 
дай маҳкам багрига босиб мўлтираб тураверди.

Орқага қайтдик. Қизча орқамиздан пилдираб келяп- 
ти. Шокир жим. Аҳён-аҳён ғўлдираб сўкинади, аллани- 
ма деб пичирлайди, нима деяётганига қулоқ ҳам солмай- 
ман. Ўзимнинг дардим ўзимга етарди. Бироқ Шокир- 
нинг қилигини ўйласам ҳали ҳам газабим тошиб қўлла- 
рим ўз-ўзидан мушт бўлиб тугилади. Аранг босаман 
ўзимни.

Муюлишдан чиққан аёл хаёлимни бўлиб юборди.
— Ҳой, Раъно!— деди жонҳолатда у. Орқамизда 

қўрқа-писа келаётган қизча пилдираб олдинга ўтди ва 
аёлга қараб югурди. Мен тўхтаб қолдим.

— Ойиси шекилли,— дедим.
Аммо Шокирнинг ганиргудек ҳоли йўқ эди. Кўзлари 

пир-нираб, тиззалари қалтирар, гўё аёл ёқасидан бўга- 
дигандек саросимада эди.

— Қаёқда юрибсан,— дерди куйиниб аёл,— қидир- 
маган жойим қолмади-я.

Қизча қўлидаги қўгирчоқни ойисига кўрсатиб қуло- 
гига нимадир деб пичирлади. Аёл юмшаб бирдан илжай- 
ди-да:

— Акангга рақмат дедингми, қизим,— деди.
— Йўқ.
— Нега?
— Эсимдан чиқиб қонти.
Аёл қизидан ўпкалагандек бош чайқаб қўйди-да, қў- 

гирчоқ учун самимий миннатдорчилик билдирди.
Уйга қайтар эканмиз:
— Асли ўзимизни-ўзимиз алдамай дарс қилсак бў- 

лар экан,— дедим.
— Эсиз, — деди Шокир уҳ тортиб, — қанча нул кет- 

ди. Сен пулга ачинма. Мен айбдорман. Бераман.
— Ган пулда эмас,— дедим,— Бекорга қанча вақти- 

миз кетди, тушундингми?
Шокир яна секин уҳ тортди-ю, бироқ индамади. Ни- 

ма ҳам дея олар эди. Иккаламиз бўлмагур хаёллар би 
лан чалгимай, эртадан бошлаб чинакамига дарс тайёр 
лашга аҳд қилиб, уйга кирдик.гилос

Шаҳло мактабдан келаётиб хайрон бўлди. Ҳар куни 
жимжит кўчада бугун одам кўп эди. Ҳамманинг қўлида 
кетмон, бел. Биров ариқ тозалайди, биров кўчат экади. 
Шаҳло бирпас томоша қилиб турди-да, югуриб уйга 
келди.

— Буви, ҳо, буви, қанисиз?
Бувиси айвонда хамир қораётган эди. Шаҳлонинг то- 

вушини эшитиб, ойнадан бошини чиқарди.
— Ҳа, болам?
— Нега уйда ўтирибсиз?
— Уйда ўтирмай нима қилай?
— Кўчага чиқмайсизми?
Бувиси ажабланди.
— Вой болам, сенга нима бўлди?! Кўчада нима қи 

ламан?
— Ҳамма кўчада-ку!
— Нима қилишяпти?
— Дарахт экишяпти.

— Бундог демайсанми,— деди бувиси хамирли қў- 
лини бир-бирига ишқалаб, бир оз энгашди-да, осмонга 
қаради. Эрталабки ёмғирдан сўнг ғуборсиз осмонда 
қуёш чарақлаб турибди. Битта-яримта тош отди шекил- 
ли, ўрикдан бир гала чумчуқ гур этиб кўтарилди. Тум- 
шуғига хашак илиб олган қалдирғоч айвон пештоқига 
келиб к̂ ўнди. Олис-олисда турналарнинг «қуре-қуре»си 
эшитилди.

— Ҳадемай ялпиз ҳам кўкаради, ялпиз сомса қилиб 
бераман,— деди бувиси Шаҳлога.— Бу йил ўзи ҳар йил- 
гидан эрта келди.

— Нима, буви?
— Баҳор-да, болам.
— Қачон келди?!— деди Шаҳло ўпкаланиб.— Нега 

менга айтмадингиз?
Бувиси ўзини тутолмай кулиб юборди.
— Ўзим ҳам билмай қопман, болам. Кечаси кепти. 

Билсам, дарров сени ҳам уйғотардим.
— Дадам билдиларми?
— Йўқ, даданг билмаган кўринади. Бўлмаса, кўча- 

даги амакиларингга ўхшаб дарров кўчат обкеб экарди. 
Ким баҳорни яхши кўрса, ўша кўчат экади.

Бувиси Шаҳлони айвонга олиб кириб, пиёлага сут
қуйди-да, нон ясай бошлади. Шаҳло индамай анчагача 
ҳовлига қараб ўтирди.

— Буви, — деди оғзидан бармоғини олиб, — сиз ба- 
ҳорни яхши кўрасизми?

— Бўлмасам-чи! Баҳорни ким яхши кўрмас экан. 
Ҳамма яхши кўради. Мен ҳам, ойинг ҳам, даданг ҳам, 
сен ҳам,— бувиси Шаҳлога ўгирилиб ҳайрон қолди,— 
вой, нега сутингни совитиб ўтирибсан.

— Менга анавини олиб беринг,— деди Шаҳло лун- 
жини осилтириб,— ҳозир олиб беринг.

Бувиси тушунмади. Шаҳло қўл чўзган томонга қараб 
яна ажабланди.

— Нимани, болам?
— Анув дарахтни,— деди Шаҳло.
— Қўй, болам, уни ўтган йили даданг бир ўртоғини- 

кидан олиб келган-а. Ҳадемай гуллаб, гилос қилиб бе- 
ради.

Шаҳлонинг ўжарлиги тутиб кетди.
— Керакмас, ҳозир олиб берасиз.
— Вой, ростдан айтяпсанми, нима қиласан уни?

— Кўчага экаман!— деди Шаҳло кўзларига ёш 
олиб,— бўлмаса Шаҳлоларникида ҳеч ким баҳорни ях- 
ши кўрмас экан, дейишади.

Бу гап бувисига қаттиқ таъсир қилди. У уюшиб қол- 
ган тиззаларини уқалай-уқалай ўрнидан турди-да, Шаҳ- 
лони бағрига маҳкам босйб, у юзидан-бу юзидан ўпди.

— Майли, болам,— деди бувиси,— бир парча ҳовли- 
ни ҳар қаричида кўчат, тиқилиб кетди ўзи. Бир нарса 
экки, эл ҳам наф кўрсин, ола қол, дадангга ўзим жаво- 
бини қиламан.

Бувиси ҳовлига тушди. Шаҳло қувончини ичига 
яширолмай дик этиб ўрнидан турди-да, кичкина курак- 
часини судраб кўчага чиқиб кетди. Ариқ бўйини ўйиб 
чуқурча қазиди. Ичкарига кирганда бувиси кўчатни 
тайёрлаб қўйган эди.

*  *  *

Орадан тўрт йил ўтди. Мана ҳозир Шаҳло еттинчи 
синфда. Кичкиналигида эккан ўша ниҳол жой кунгак 
бўлгани учунми, гуркираб ўсди. «Ҳовлида сиқилиб ёт- 
ган экан-да», дерди бувиси ҳар кўрганда завқи келиб. 
Дадаси ҳам мамнун эди. Бешинчи йилга ўтганда гилос 
бир дона нишона қилди. Шаҳло тоза нишсин деб, ма- 
ҳалладаги болаларни йўлатмай юрган эди, бир куни жу- 
да қизиқ бўлди: Шаҳло деразанинг олдида дарс тайёр- 
лаб ўтирган эди. Кўчанинг нариги бетида ойиси билан 
келаётган бир бола кўм-кўк барглар орасида кўз қамаш- 
тириб, қин-қизариб турган гилосни кўрди-ю, ойисининг 
қўлидан чиқиб клурганича кўчанинг бу бетига ўтди. 
Гилосга тирмашди. Бироқ бўйи етмади.

— Вой, буви,— деб юборди Шаҳло ўрнидан туриб. 
Айвонда нимадир қилаётган бувиси ажабланиб уйга 
кирганда Шаҳлонинг ранги оппоқ оқариб кетганди. У 
кўчадан кўз узмасди.

— Қаранг, буви,— деди ничирлаб.
Бувиси ташқарига қаради-ю, дарров тушунди. Шаҳ- 

ло деразадан бошини чиқариб болага ҳайҳайламоқчи 
эди, бувиси тўхтатди.

— Қўй, болам, ўшани насибаси экан.
Бола қўлларини тирнаб бўлса ҳам тирмаша-тирмаша 

охири гилосни узиб олди. Шаҳлога ўгирилиб, хурсанд 
жилмайди ва гилосни оғзига солди-ю, шу заҳоти кўча- 
нинг бошига етиб қолган ойисининг кетидан чопиб кет- 
ди. Шаҳло деразадан бошини чиқариб боланинг кетидан

қараб қолди. Унинг мугамбирона жилмайишини ўйлаб 
Шаҳло негадир бир энтикди-да, ўзини тутолмай кулиб 
қўйди.

У хурсанд эди. Аммо нега хурсандлигини ҳали ўзи 
ҳам аниқ билмасди.

ПОХОДДА

Мендан лагерни нимаси ёқади, деб сўрасангиз, саё- 
ҳати дейман. Ҳар йили ана шу саёҳатни ҳеч ки.ч менча- 
лик орзиқиб кутмаса керак. Ўзингиз тасаввур қилиб 
кўринг, Лагерга келасиз. Болала[) ҳали тузуккина тани- 
шиб олмасданоқ саёҳат бошланади. Янги жойлар, қиш- 
лоқлар, одамлар, йўлдаги саргузаштларни айтмайсиз.чи. 
Мана шу саёҳатда кимни қанақалиги дарроп билинади. 
одам ўзига дўст орттиради. Мен бунга ишондим. Бу йил- 
ги саёҳатда мен жиззахлик Усмон деган бола билап 
дўстлашиб қолдим. Тогдан тушиб келаётган эдик, оёгим 
шилиниб кетиб орқада қолдим. Тарбиячимиз менга қа- 
раб:

— Орқада қолиб кетма,— деб танбеҳ берди.
Бусиз ҳам аламимдан зўрга келаётган эдим. Тарбия-

чининг гапи таъсир қилди. Тўгрисини айтсам, тарбия- 
чининг баъзи одатлари биринчи куни менга ёқмаган 
эди. Қачон қарасангиз худди тиши огриган одамдай 
юзини буриштириб юради. Гап сўрасангиз калласини 
ирғитиб зўрға жавоб беради. Мен уни бирор марта ҳа\1 
кулганини, ё бирор бола билан ҳазиллашганини кўрма- 
ган эди.м.

«Шу одам тарбиячи бўлса, ўттиз кун диққинафас- 
лик билан ўтаркан» деб қўйдим, биринчи куниёқ. Аммо 
саёҳатга чиққанимизда болалар билан бир оз ёзилишиб 
гаплашганини кўрдим-у, «чакки эмас-ку» дедим. Мана 
ҳозир аҳволимни кўра туриб берган даккисидан яна 
хўрлигим келиб, тишимни-тишимга қўйганча келаётган 
эдим, Усмон секин пичирлади.

— Шиппагинг сиқяптими?
—— Бошқа нарса кийиб олсанг бўлар экан.
Мен жавоб бермадим. Шу тобда унинг меҳрибончи 

лиги ҳам жуда малол келди. Аммо Усмон орқада қолиб 
шоша-пиша оёгидагини ечди-да, менга узатди.

— Ма!
— Э, қўй.

2Г»Г.

— Хўп де. Қали йўл олис. Менга катталик қиляпти. 
Бўл тез.

Мен кийиб олди.м-у, оёгим яйраб кетди. Усмон икка- 
ламиз анчагина орқада қолган эдик. Болаларга етиб 
олайлик, деб югурдик. Ярим йўлда қотиб туриб қолдим. 
Бутун аъзойи баданим титраб кетди. Онозимнинг бори- 
ча чинқириб юборай дедим. Нега десангиз, шундоқ рў- 
парамда, каттакон тошнинг остидан олачипор илон бо- 
шини чиқариб турарди. Умримда илоннинг тиригини 
кўрган эмасман. Ўзи ҳамма ҳайвонларнинг ичида қўр- 
қадигапим илон эди. Усмон ҳайрон бўлиб орқага қайт- 
ди-да:

— Ҳа?— деди.
Мен зўрга имлаб тошни кўрсатдим. У илонни кўр 

ди-ю, ўзинп тутолмай хахолаб кула бошлади.
— Қўрқдингми?
Жавоб беришга ҳолим йўқ эди.
— Оббо сен-е, шу юрак билан саёҳатга чиқиб юриб- 

санми? Бу чақмайди-ку! Шаҳар боласисан-да. Илон рас- 
мини фақат китобда кўргансан. Аттанг, бирор идишп 
миз бўлганида олиб кетар эдик.

...Йўлга тушдик. Қозир ҳаммага айтиб калака қила 
ди деб ташвиш босди. Шу илон ўлгур ҳам, тавба, келиб- 
келиб менинг олдимдан чиқадими. Худди ўчакишгап 
дай-я! Аммо болаларга етиб олдиг-у, Усмон чурқ этма 
ди. Гўё бояги воқеани унутгандай ёнимда индамаи 
борар эди. Кўнглим жойига тушиб «хайрият» деб қўй- 
дим. Оёгимнинг огриги ҳам аввалгидай эмас. Шунинг 
учун руҳим анчагина тетик эди. Чўққилари олмосдай 
йилтиллаб турган тоғлар, ёнбағридаги кўм-кўк арчалар, 
ғуборсиз, тиниқ осмонда сузиб юрган бургут галалари- 
га қараб завқланиб борянман.

— Ана, сой,— деди тарбиячи,— шу сойдан ўтсак 
бас. Уёғи яқин. Кун ботгунча лагерга етамиз.

Сойга етиб келишимиз билан муздек шабада юзи- 
мизга урилиб, этимиз жимирлаб кетди. Бир неча тог 
жилғасидан ҳосил бўлган бу сойнинг этаги ёйилиб, мо- 
вий бўшлиққа сингиб кетган эди. КиРг°КДа эса қора-қу- 
ра болалар қўй, сигир ўтлатиб юришарди. Сойнинг у 
бетида қишлоқ уйлари кўзга кўрина бошлади.

— Сой саёз,— деди тарбиячи,— аммо тез оқади. 
Шиппакни ечиб, бир-бирингизни маҳкам ушлаб олинг. 
Секин ўтамиз, хўпми?

Биз бир амаллаб ўтиб олдиг-у, аммо қизлар харха-

ша қилишди. Нега десангиз, кўм-кўк тошлари кўриниб 
турган муздек тог сувидан ўтгани уларнинг юраги дов 
бермас эди. Тарбиячи қанча ганирмасин, қизлар ўтман- 
миз, деб туриб олишди.

— Бўлмаса чайла тутиб яшайверинглар, — деди Ус- 
мон қиққириб, — қайиқ ясаб, кейин ўтказиб қўямиз.

Қизлар лабларини буриб мушт кўрсатиб қўйишди. 
Ҳозир ҳазил-ҳузулга вақт йўқ эди. Шошилиш керак эди. 
Чунки кун оғиб қолган, ҳадемай қуёш ҳам ботади. Бу 
ерлар қоронғида қўрқинчли бўлса керак. Айниқса сой- 
нинг шовиллаши юракка аллақандай ваҳима соларди. 
Қуйироқ томонни энди кўрдим. Уртада каттагина орол- 
ча бор эди. Оролча тошлоқ бўлишига қарамай ҳар хил 
мевали дарахтларга тўла эди. Яхши жой экан, деб қўй- 
дим. Шу пайт қизлар яна нариги қирғоқдан чувилла- 
шиб қолишди.

— Умиджон ака!— қичқирди қизлардан бири,— на- 
рироқдан ўта қолайлик, ҳов анави оролчанинг олдидан, 
ўша ер жуда саёзга ўхшаб кўриняпти.

Тарбиячи қизлар кўрсатган томонга қаради-да, ға 
лати жилмайиб, маъқул дегандек бош қимирлатди ва 
ўзи ҳам қирғоқ бўйлаб кетди. Биз унга эргашдик. Қиз- 
лар эса оролнинг олдидаги ўша саёз жойдан ҳам ўтгани 
қўрқоқлик қилиб туриб қолишди.

Тарбиячи ўзи сувга тушди. Қизларни қўлидан етак- 
лаб оролчага олиб ўтди. Оролнинг ўртасида каттакон 
тош қаққайиб турарди. Тарбиячи тошни икки-уч айла- 
ниб негадир қараб қолди. Сўнг қўли билан пайпаслаб 
алланарсаларни қидира бошлади. Биз қизиқиб битта- 
битта оролга ўтдик. Умиджон ака эса гўё ҳаммани унут- 
гандай ўзи билан ўзи овора эди. Тошни ишқалаб алла- 
қандай-ғадир-будир чизиқларга қаради-да, хаёлга чўмиб 
қолди, анчадан сўнг енгил хўрсиниб, бизларга ўгирилдп.

— Хўш, кетдикми?
Унинг товуши негадир титрар эди. Ўзи шундай дс- 

ди-ю, бироқ жойидан қимирламади. Тошга йўнилган бу 
эгри-бугри ҳарфларда қандайдир сир бор эди. Тарбия- 
чининг бирдан ўйга чўмиши, юзидаги галати ифода бу- 
ни тасдиқлаб турарди. Шу пайт Усмон қаердандир занг- 
лаган пачоқ тоғорача билан банди синиқ қошиқ топиб 
келди-ю, ҳаммамиз ҳовлиқиб оролни изгий кетдик. 'Гои- 
1ан нарсаларимиз анча-мунча эди. Тешик қозон, чириб. 
илвираб кетган самовар карнай, сопол парчалар, эҳ-ҳе,

хуллас саноғи йўқ эди. Битта мен десам, йўқ, Усмон 
\ам, қизлар ҳам қизиқишиб қолишган эди.

— Бу нима?— деди секин Усмон.
Умиджон ака индамади. Анчадан сўнг яна бир ен- 

гил хўрсинди-да:
— Бунинг тарихи қизиқ,— дедн,— мавриди келган- 

да айтиб бераман. Қалай, орол ёқдими?
Оролда олча, кўксултон, тоғолча бир-бирига минга 

шиб ўсганидан қалин ўрмонга ўхшаб кетган эди. Бу сои 
салқин жойдан ҳеч кимнинг кетгиси йўқ. Тўрт кунлик 
саёҳат анчагина толиқтириб қўйган бўлса ҳам, бу ер- 
нинг манзараси буткул руҳимизни ўзгартириб юборган 
эди. Саёҳатни янгидан, қайтадан бошлашга тайёрмиз. 
Қани шу ерда бир кеча тунасак, деган хаёлда эдик. Ҳам- 
ма нарсамиз бор эди-ю, аммо озиқ-овқат масалагн ча 
тоқроқ. Шундай бўлса ҳам ҳаммамиз Умиджон акадан 
қолайлик деб сўрадик. Майли, дедик, бу ерда балнк 
кўнга ўхшайди. Балиқ шўрва қилиб ича қоламиз.

— Бўпти,— деди бирдан Умиджон ака бир қарорга 
келиб,— бугун тунаймиз. Эрта билан йўлга тушамиз.

Дарров палаткаларни тиклашга киришдик. Қизла 
римиз чой қўйди. Беш-олти бола Умиджон ака бошлик 
балиқ тутгани кетди. Уч-тўрттамиз оролдаги қуриб қол- 
ган дарахтларнинг шох-шаббасини йигиштириб келтир- 
дик. Қечқурун балиқ шўрвадан сўнг гулхан ёқдик.

Гулхан атрофида суҳбатлашиб ўтирар эканмиз.
Умиджон аканинг ўзи орол ҳақида, тошдаги ёзув тўг- 
рисида гап очиб қолди.

— Огир йиллар эди,— деди у ,— қишлоғимизда кўн- 
чилик урушга кетган, бутун қийинчилик хотин-халаж, 
болалар зиммасида эди. Дарсдан сўнг далага чиқардик. 
Катталар билан бир қаторда ишлар эдик. Бунга ҳеч ким 
мажбур қилмасди, йўқ, асло, ўзимизнинг хоҳишимиз 
шу эди. Раис, қишлогимизнинг кекса агрономи Нусрат- 
бобо бизларни ҳар кўрганда «кўп уринманглар, ҳой, 
офтобга эҳтиёт бўлинглар» дерди-ю, бироқ юзидан, то- 
вушининг оҳангидан ачинаётганлиги шундай сезилиб 
турарди. Биз эса узукун ишлаб ҳориб, чарчаб келар- 
дик. Ўйнагани ҳам ҳолимиз келмас эди, дарров ўринга 
ёта қолардик. Каникул бошланиши билан бутунлай 
далада қолиб кетардик, шийнонда тунардик. Колхозда 
пшчи кучи етишмас эди. Аммо каттаю кичик буни сез 
дирмасликка ҳаракат қилар, ҳамма аламини ишдан олар 
эди. Ана шундай кунларнииг бирида дадамдан... қора

хат келди. Ойим бу гамни кўтаролмай ётиб қолди. Мен 
кечқурун ишдан барвақт чиқиб уйга қайтадиган бўл- 
дим. Қўни-қўшнилар, Нусратбобо ва хотини Тўти буви 
ҳамдард бўлиб кўнглимизни қанча кўтаришмасин, юна- 
тишмасин, ойимнинг аҳволи кундан-кунга огирлашар 
эди. У ўрнидЪн турмас, овқатга эса қайрилиб ҳам қара- 
мас, йигидан хиралашган дардли кўзларини шифтга 
тикканча хомуш ётар эди.

Бир куни нрим кечада ойим уйғотди.
— Тур, ўғлим,— деди ҳовлиқиб,— тур, идорага чи- 

қамиз.
— Нега?— дедим ўрнимдан тургим келмай.
— Бир машина бола келибди.
Дик этиб турдим.
Идоранинг олди одамга тўла, шовқин-сурон, йиги- 

сиги эди. Ҳамма машинага интилар, Нусратбобо эса 
«ҳой, шошманглар» деб машинадан тушгаи озгин, ранг- 
нар болаларни багрига босар, сўнг сон-саноқсиз чўзил- 
ган қўлларга узатар эди. Одамлар меҳр билан уларни 
қучиб, юзидан, пешонасидан ўпар ва ўзи билан олиб 
кетар эди.

Бир чеккада Тўти буви малла соч, кўккўз, мен тенги 
бир болани маҳкам ушлаб турарди. Бола қўлга ўрганма- 
ган тойчага ўхшар эди; кўзлари аланг-жаланг, бор ку- 
чи билан Тўти бувининг қўлидан чиқмоқчи бўлиб, ўзи- 
ни дам чапга, дам ўнгга ташлар эди.

— Умид, бери кел,— деди Тўти буви менга кўзи ту- 
шиб,— болам, тиллашиб бер, уйга олиб кетай десам уна- 
маяпти, жон болам, айт: ўзим ўғил қилиб оламан, айт. 
тушунтириб айт!

Бола бир силкиниб Тўти бувининг қўлидан чиқди-ю, 
мени кўриб, туриб қолди. Ич-ичига чўккан кўзлари 
дардли, аламли эди. Мен оҳиста елкасига қўлимни 
қўйдим.

— Отинг нима?
У жавоб бермади, ердан бош кўтармади. Сўнг бир 

знтикди-да.
— Кетаман,— деди худди ўзига-ўзи гапиргандай,— 

кетаман. Бари бир қочиб кетаман. Ойимни... ойимни ўл- 
диришди, ойимсиз мен... ҳеч қаёққа бормайман!

Ўзимни босолмай қолдим. Ўпкам тўлиб:
— Мени... дадамни!— дея бирдан ҳўнграб юбордим. 

Бола менга, дока рўмолининг учи билан намланган кўз

ларини артаётган Тўти бувига қараб турди-да, сўнг бир- 
дан мени қучоқлаб олди.

Оти Саша экан. Биз уни уйга олиб келдик. Уруш 
азобини тортган, энг яқин кишилари, укаси, ота-онаси- 
дан айрилган бу бола анчагача ўзига келолмай юрди. 
Ойимнинг бутун хаёли унда эди. Кечалари ўрнидан ту- 
риб устини ёпиб қўяр, термилар, хўрсинарди. Саша уй- 
қусида босинқирар, титраб-қақшаб «қочинг, ойи, ойи- 
жон», деб чинқириб юборар эди. Мен чўчиб ўрнимдан 
туриб кетар эдим. Ойим эса уни бағрига босиб юпатар, 
овитарэди. Саша кўпинча ойимнинг қўлида ухлаб қолар 
эди. Ойим унинг ширин уйқусини бузгани кўзи қиймай 
тонг отгунча каравотнинг четида ўтириб чикар эди. 
Ўзимизнинг сигиримиз йўқ эди. Саша ўрнидан тургунча 
ойим гузардан албатта бир товоқ қаймоқ келтириб қўяр 
эди. 1?ўпинча Саша х.ам биз билан далага чиқмоқчи бў- 
ларди. Мен жон дердим-у, аммо ойимдан ҳайиқардим.

— Қўй, болам,— дерди ойим,— дам ол, иссиқда ури- 
ниб қоласан.

Саша ойим билан менга ўрганиб қолди. Аммо ўқ- 
тин-ўқтин ойиси, туғилиб ўсган қишлоги эсига тушиб 
бурчак-бурчакда йиғлаб олар эди. Буни кўриб 
кўнглим алланечук бўлиб кетарди. Ойим бўлса-ку, ўзи- 
ни тутолмай Сашани бағрига мах,кам босарди-да, ҳўнг- 
раб юборар эди. «Отинг ўчсин, уруш», дея қаргаб кетар- 
ди. Қишлоғимизга келган украиналик, белоруссиялик 
болалар билан ҳаммамиз иноқ эдик. Бўш пайтларимиз- 
да мана шу сойдан балиқ тутар эдик, чўмилардик. Са- 
ша эса ингичка, ёқимли товуш билан қўшиқ айтишга 
тушарди. Биз унинг мунгли, алам ва дардли қўшигини 
жимгина тинглардик.

Бир куни чошгоҳ пайт, Нусратбобо болаларни ший- 
ионга тўплаб:

— Маслаҳат бор,— деди,— хўп десанглар, айтаман.
Биз бир-биримизга қараб олдик.
— Майли, айтинг,— дедик,— розимиз.
— Эртадан далага тушгача чиқсанглар-у, қолган 

вақтни бир юмуш бор, шунга сарфласаларинг. Гаи шу- 
ки, қишлогимизга келган болаларга тузуккина қарай 
олмаяпмиз. Кўриб турибсизлар, катталарнинг қўли иш- 
дан бўшамаяпти. Сизларга айтадиган ганим шуки, яхши 
жой топсанглар, болаларга лагерь очсак.

Бу фикр ҳам.мамизга маъқул бўлди.
Мана шу оролни танладик. Лагерь ташкил қилдик.

У пайтларда алоҳида жиҳозларимиз йўқэди, бунақа па 
латкалар қаёқда дейсиз. Ҳар бир бола уйидан топган- 
тутганини, ҳатто кўрпа-тўшагини келтирди. Шундай 
қилиб, оролчада кичкинагина лагерь пайдо бўлди. Озиқ- 
овқатни колхоз омборидан келтирар эдик. У пайтда ла- 
герь бошлиғи ҳам йўқ, ҳаммасини ўзимиз бажарардик. 
Кўпинча,чарчаган бўлишига қарамай иккита катта-кат- 
та қовунни қўлтиқлаб Нусратбобо ҳам келар эди. Гулхан 
атрофига тўпланар эдик. Саша ва унинг ўртоқлари туғи- 
.либўсган қишлоғи, мактабдошлари ва уруш даҳшатлари 
ҳақида гапириб берар эди. Фашистлар қишлоқни вай- 
рон қилгани, бегуноҳ одамларни қириб ташлагани ҳам- 
мамизни газаблантирар эди. Баъзан юлдузларга терми- 
либ уйқум келмасди. Хаёлимни Сашанинг ҳиконлари 
чулгаб олар эди. Эҳтимол уруш бораётган қишлоқдаги 
одамлар ҳам мана шу юлдузларни кўриб тургандир. 
Тезроқ озодликка эришиб фашистлар зулмидан қуту- 
лишни сабрсизлик билап кутаётгандир. Қани энди худ- 
ди эртакдаги паҳлавонлардск ҳаммамиз бир кечада кат- 
такон бўлиб қолсагу, ўша одамларни қутқаргани жўна- 
сак!

Бир куни оролга келсам, Саша ва уч-тўртта бола ма 
на шу каттакон тошга ниманидир ўйиб ёзишяити. Қи 
зиқиб тепасига бордим.

— Нима бу?
Саша бошини кўтарди.
— Ўқи!
— «Йўқолсин уруш!»— деб ўқидим.
...Шунақа, болалар, мана шу тошдаги сўзга йигирма

саккиз йил бўлибди. Аёвсиз шамоллар ҳам, жалалар 
ҳам ўчириб кетолмабди, зотан бу сўзни ҳеч ўчириб бўл- 
майди, одамларнинг юрагига ёзилган бу сўз!

Бошлиқ жим қолди. Хаммамизнинг хаёлимиз қачон- 
лардир мана шу оролда яшаган болалар ва улар ёққан 
гулханда эди.

— Ҳозир улар... қаерда?— деди Усмон.
Умиджон ака узоқ хаёлга толиб сўнг бошини кўтар-

Ди.
— Уруш тугагач, қариндош-уруглари олиб кетиш- 

ди. Аммо дўстлигимиз узилмади. Ёз бўлди, бутун қиш- 
лоқ болалари билан биргалашиб уларникига, улар эса. 
бизникига келишар эди. Мен ҳаммаси билан хат оли- 
шиб турардим... Уларнинг қарийб ҳаммаси олий ўқув 
юртларини битириб, ажойиб касб кишилари бўлиб ети

шишган. Тошкентда зилзила бўлган кезлари кўпчилиги 
шу ерга келишган эди. Х,озир ҳам қурилишларда иш- 
лашмоқда. Саша ҳам бор, шу ерда. Агар хоҳласанглар 
уларни лагерга таклиф қиламиз, учрашуп ўтказамиз.

Бу таклифдан ўзимизда йўқ хурсанд эдик.
Ой чиқди. Ҳаммаёқ аллақандай сеҳрли, ажойиб ман- 

зара кашф этди. Олис-олисларда чироқлар милтиллай 
бошлади... Умиджон аканинг ҳикоисидан таъсирланиб, 
анчагача ухлаёлман сойнинг шовуллашига қулоқ солиб 
ётдим. Эртаги кунни, Саша амаки билан бўладиган уч- 
рашувни ўйлаб, ҳаяжонланар эдим. Гўё менга қачонлар- 
дир мана шу оролда яшаганларнинг шовқин-сурони 
орасидан Саша амакининг, ўша, кйчкина Сашанинг 
қўшиги баралла эшитилиб тургандай туюлар эди.

Ғира-ширада уйдан чиққан Бобоқул билан Мирқо- 
бил чақчақлашиб енгил қадам ташлаб боришарди. 
Аммо кўн ўтмай тоғ ортидан кўтарилган қуёш ҳамма- 
ёқни қиздира бошлади-ю, Бобоқулнинг халтасидаги 
бир шиша лимонадни ҳаш-паш дегунча иккови ичиб 
тамомлашди. Мирқобилнинг ойиси патир, тухум, узум 
солиб тугиб қўйган эди, Мирқобил ўжарлик қилиб ол- 
маган эди. Бобоқул ҳам «чойни тогамникида ичаман» 
деб чиққан эди. Кўп ўтмай икки ўртоқнинг қорнп очди. 
Бироқ айб ўзларида бўлгани учун гиқ этмай келишар- 
ди. Кун эса борган сари қизир, ташналик эзар, юриш 
огирлашарди. Икки ўртоқ шунча йўл босишса ҳам би-

ЙЎЛДА

рон ўткинчи машина учрамади. Йўл ёқада, мажнун 
тол остида тўнка ёраётган самоварчи:

— Х,а, йўл бўлсин,— деди ўгирилиб.
Бобоқул тўхтади.
— Далага, тоғаникига, ўйпаб келгани кетяпмиа!
— Х^, яхши,— деди самоварчи,— кун қизиққа қо- 

либсизлар-да, чой дамлаб берай.
Бобоқул ўжар бўлмаса дадаси йўл-пўлда у-бу олар- 

сан деб анчагина чақа берган эди, шуни ташлаб кела- 
дими. Мирқобил эса Бобоқулда пул бордир деб ишон- 
ган эди, мана энди икки ўртоқ тамадди қилиб олай деса 
на чўнтагида пули, на халтасида нони. Бобоқулнинг ўй- 
ланиб турганини кўриб:

— Қанн, баққа келинглар,— деди самоварчи,— бит- 
та кўк чой дамлайман. Ўзим х,ам ҳали нонушта қилга- 
ним йўқ, баҳона билан бир бурда нон еб оламан.

Икки ўртоқ сўрига чиқди. Чойхоначи чой дамлади, 
патнисда иккита нон, қанд олиб чиқди. Сўрининг ос- 
тидан каттагина ананас қовунни олиб, косалади. Ҳам- 
малари иштаҳа билан ея бошлашди. Самоварчи бўшаган 
пиёлага чой қуяркан:

— Ҳа, олинглар, тортинманглар,— дебора-чора қис- 
таб қўярди. Мана, Бобоқул ҳам, Мирқобил ҳам роса 
қорниларини тўйдиришди. Чолга раҳмат айтиб, йўлга 
тушишди.

— Бечоранинг чойига пул ҳам бермадик-а,— деди 
Мирқобил.

Бобоқул эса:
— Ўзи сўрамади-ку,— деди елка қисиб.
Қорни тўйиб Бобоқулнинг чиройи очилди, Мирқобил 

негадир хомун) эди. Шу алфозда анчагина йўл юриш 
гач:

— Асли тўнка-пўнкаси бўлса ёриб берсак бўлар 
кан,— деди Мирқобил — қари одам экан, суюнарди.

Ьу гап Ғзобоқулга ёқмади. Уйда қилмаган ишни кў- 
чада қиламанми, деб хаёлидан ўтказди ва тезроқ юр 
деб, ўртогини шоширди. Мирқобил бошқа ганирмадп. 
Ғ^обоқул баҳайбат зонтдек олисда савлат тўкиб турган 
садақайрағочдан кўз узмай борарди. Етиб олишса ма- 
за, сой бор, балиқ тутишади, кейин тогасининг ўгли би- 
лан тоққа боришади. У ерда ёввойи қуён отиб олиш ҳам 
ҳеч гапмас. ҒҒега десангиз, тогасининг ўғлида ов милти- 
ги бор. Ўтган йили ёзда Бобоқул билан тогдан тўртта 
қуён отиб келишган. Қуённинг гўштидек мазали гўпп

дунёда йўқ, кўк пиёз, помидор, озгина чеснок солиб қаи- 
иатса борми, бай-бай, ана овқату мана овқат.

— Менга қара,— хаёлини бўлди Мирқобил,— орқа 
га қайтаман.

Бобоқул ажабланди.
— Нега?
— Ўзим...
Мирқобил бошқа гап айтмади. Ўзининг тамизи бўл- 

са билиб олар, деб ўйлади. Бобоқул х,ам яна сўра.моқ- 
чи бўлиб оғиз очган эди, Мирқобил қўл силтаб, орқага 
жўнаворди. Бор-е, сенга ялиниб ўтираман.ми, деди-ю, 
Бобоқул х,ам йўлида давом этди. Бормаса-бормас, ўзи 
кетаверади. Ни.ма, тоғамникига юр, деб ялннганмиди. 
ўзи бир ҳафтадан бери қачон олиб борасан деб. 
жон-ҳолига қўймади-ку. Бобоқул ана шундай хаёллар 
билан анчагина юриб қўйган эди. Кимдир чақиргандаи 
бўлди. Бобоқул аланглаб ёнига қаради. Нарироқдаги 
сўқмоқда эшак арава турарди. Аравакаш қўл силтаб, 
яна Бобоқулни чақирди.

— Нима? — сўради Бобоқул.
— Иним, бери кел.
Бобоқул ноилож бурилди.
Қараса, арава синиб ётибди. Устида бирталай қовун, 

аравакаш Бобоқулни учратиб қолганидан ниҳоятда хур- 
санд эди.

— Обба, иним-е! — дерди ҳар гапининг бирида,— 
буни қара, палакат келиб-келиб шу ерда синса-я! Кол- 
хознинг лагери бор. Ўша ерга олиб кетаётган эдим. Ма- 
на, ярим йўлда шу алфозга учраб ўтирибман. Ташлаб 
кетай десам буни бил.майман, бориб лагердагиларга ха- 
бар берай десам уни билмайман, ғир этиб бориб кела- 
санми?

Бобоқул кўзларини катта очди.
— Қаёққа?
— Лагерга-да,— деди аравакаш,— бориб шундай- 

шундай десанг бас, болаларнинг ўзлари келиб олиб ке- 
тишади. Мен сенга лагернинг қаердалигини тушунтириб 
берай-а, нима дейсан?

Аравакаш ҳамон Бобоқулдан жавоб кутарди.
— Боролмай.ман,— деди Бобоқул.
Аравакаш эса:
— Нега? — деди худди қулоқларига ишонмагандек.
— А.маки, шошиб турибман, тогамникига кетяпман.

www.ziyouz.com kutubxonasi



Бобоқул секин орқага бурилди. Аравакаш худди ўзи- 
га-ўзи айтгандек «аттанг» деб қўйди.

— Майли, иним, йўлдан қолма, битта-яримтани уч- 
ратсанг албатта шундоқ-шундоқ деб қўй. Бугун лагер 
даги болаларнинг тугилган кунини нишонлашмоқчи 
экан, шунга раис бува элтиб бер деганига мен ҳам рози 
бўлган эдим, аттанг!

Бобоқул катта йўлдан шипиллаб кета бошлади. Ту- 
риб-туриб аравакашнинг илтимоси унга алам қиларди. 
Ғалати одам экан. Х,еч бўлмаса «ма, йўлда сўйиб ер- 
сан», деб битта қовун х,ам бермади-я! Тагин шу ис- 
сиқда лагерга бориб болаларни бошлаб кел, дейишини 
қаранг. Аммо Бобоқул жаҳлдан тушиб, бундоқ ўйлаб 
кўрса, дарҳақиқат, аравакашга ҳам қийин экан, молини 
кўчанинг ўртасига ташлаб кетолмаса, кун тепада қиз- 
дириб турган бўлса, асли лагерь қаёқдалигини сўраб 
олса ҳам бўларкан. Эҳти.мол йўлдадир, баҳона билан 
лагерга кириб сув-пув ичнб олармиди. Йўл эса ҳамон 
огирлашарди. Буни қаранг, Бобоқул шунча юрди, битта 
машина ҳам учрамади-н. Колхознинг машиналари ша- 
ҳарга мол олиб тушиб кетган бўлса ҳали кечки томон 
қантади. Кутишнинг эса ҳеч иложи йўқ. Побоқул уйида- 
гиларга эрта билан бориб кеч салқинда қайта.ман деб 
келган. Асли ҳар эҳти.молга қарши ётиб қола.ман деб 
қўйса ҳа.м бўларкап. Бирнас дам олай деб Бобоқул ариқ 
четидаги тол соясига чўккалади.

— Бобоқул!
Олисда Мирқобил кўринди. У чопиб келарди. Кела 

солиб Бобоқулнинг ёнига чўккалади. Кўриниши хур- 
санд эди.

— Ҳа?
— Ўзим,— деди Мирқобил,— чолнинг атиги битта 

тўнкаси бор экан. Бирнасда ёриб ташладим. Бечора шу- 
нақа хурсанд бўлдики, ўзи дунёда бировни хурсанд қи- 
лишдан яхши иш йўқэкан деб қўйдпм. Машинага солиб 
юборди. Ҳов анови муюлишгача олиб келиб қўйди ма- 
шина.

Икки ўртоқ жим қолди. Мирқобил жилмайишини 
қўймасди. Бобоқул эса юраги гаш, негадир Мирқобил- 
нинг гапларидан гашлиги яна ҳам ортди. Жазирама оф- 
тобда бирор ўткинчига маҳтал бўлиб ўтирган арава- 
каш кўзига кўриниб кетиб, дик этиб ўрнидан турди.

— К)р!
Мирқобил унга эргашди. Бобоқул тез-тез қадам таш-

лаб борарди. Орқасига қарамасди. Гўё қараса ўша ара- 
вакаш «аттанг» деб унга афсусланиб тикилиб тургандеь 
бўлавсрарди. Лнча йўл юришди. Мирқобил ҳайрон эди. 
Нега Бобоқул хафа, қовоғидан қор ёғади-я! Мирқобил- 
нинг қайтиб келганига суюнмади ҳам. Демак, ҳали араз- 
лаб кетиб қолганда Бобоқул ҳеч хафа бўлмаган экан- 
да, ўзи ҳам тентак, бирпас чолнннг у-бу ишларига қа- 
рашиб уйига қайтиб кетаверса бўлмасмиди? Бобоқул 
хафа бўлмасин деб ҳаллослаб чопиб юрибди-я!

— Мунча имиллайсан?
— Ҳа?
— Буиақада қачон етамиз,— деди Бобоқул,— оф- 

тобни қара куйдириб юборди, илдам-илдам юр.
— Менга қара,— деди Мирқобил,— мунча зарда қи- 

ласан?
— Ким зарда қиляпти?
— Ким бўларди, сен-да,— деди Мирқобил.— ё қай 

тиб кетаверайми. Мени кўриб суюнмадинг ҳам-а, кет де 
санг, кетавераман.

Бобоқул елка қисди.
— Ўзинг биласан.
Тўгриси, бунақа жавобни Мирқобпл сира-сира кут- 

маган эди. Нима дегани бу, бор, кетавер, деганими, тав 
ба, Бобоқулдан шу гап келнптими-а, Мирқобил қулоқ- 
ларига ишонмасди. У бирпас ажабланиб, Бобоқулга ти- 
қилди. Аввалига ҳазил деб ўйлади. Йўқ, Бобоқулнинг 
қиёфаси жиддий эди. Мирқобил бўшашди. Аттанг, Бо- 
боқулни яхши билмас экан. Дадаси дўст сафарда били- 
нади, деб тўгри айтган экан. Буни қаранг-а, шунча йил 
бирга ўқиб, бирга ўйнаб юрган ўртогининг қанақалиги- 
ни энди билиб ўтирса-я. Мирқобил секин хўрсинди-да, 
орқага қайтди. Бобоқул унга, қол, демади. Йўлда 
давом этди. Аммо юрагининг гашлиги тобора ортиб бо- 
рарди. Боя эрталаб чиққандаги қувончидан асар ҳам 
қолмаган эди. Ўзини мажбур қилиб қадам ташларди-ю, 
аммо шунча кун кутган бу саёҳат унга ҳеч қандай хур- 
сандчилик бағишламасди. Негалигини Бобоқул ўйлаб 
ҳам кўрди. Бироқ сабабини топа олмади. Офтоб эса ни- 
ҳоятда қнздирар. Бобоқулнинг кўз олди жимирлашиб 
борарди. Фикрини чалгитмоқчи бўлиб ҳар хил яхши 
хаёлларни ўйламоқчи бўларди-ю, бироқ ўша аравакаш 
кўз олдидан сира-сира кетмасди. Нима қилаётганикин. 
албатта бнрор нана жойда ўтиргандир. эҳтимол битта 
катта қонунни олиб косалаяптими, аммо Бобоқул бундай
26<>

ўйлаб кўрса шохобча йўлда бирор тиккайган дарахт. 
бирор уй йўқ, демак офтобда ўтирибди, ҳа ўтирибди. 
бир арава қовунни ташлаб қаёққа борарди. Лагердаги 
болала^ ҳам ғалати-я, туғилган кунлари экан, шу қо- 
вун ўлгурни ўзлари бориб олиб келишса бўлмайдими, 
мана ҳозир маза қилиб сувда чўмилишяптими, ё соя- 
салқин ўрикзорда китоб ўқишяптими, лекин араванинг 
синишини улар ҳам қаёқдан билибди дейсиз. Бир арава 
қовунни кўрганда болалар роса қувонишган бўларди- 
да, аттанг, арава синмаганда Бобоқулнинг юраги ҳа.м 
бунақа ғаш бўлмасмиди.

Бобоқулнинг қадами секинлашди. Негадир ортиқ 
юролмай қолди. Нимани хаёл қилмасин, ўзини чалғи- 
тишга уринмасин, йўлдаги аравакашнинг қиёфаси кўз 
олдидан нари кетмасди. Энтикди, бўшашди, бирдан ор- 
қага ўгирилди, йиғламсираган товуш билан:

— Мирқобил! — деди.
Мирқобил жуда олислаб кетган эди. Эшитмади. Бо- 

боқул нима қилишини билмай бирнас туриб қолди. Ол- 
динга юрай деса юраги ғаш, бир қадам ҳам қўёлмайди, 
орқага қайтай деса... Бобоқул бирдан югура бошлади. 
Мирқобилга яқин қолганда яна овозини баланд қилиб:

— Тўхта! — деди.
Мирқобил тўхтади.
Бобоқул етиб келди. У энтикар, ҳадеганда гапирол- 

масди. Гапнинг тўғриси, Мирқобил ўртоғини ҳеч буна- 
қа аҳволда кўрмаган эди. Нима бўлди, нима гап, нега 
Бобоқул бу аҳволда, тинчликми?

— Биласанми,— деди ниҳоят Бобоқул,— боя сендан 
бир нарсани яширган эдим.

...Икки ўртоқ шохобча йўлга бурилганда уларни ара- 
вакаш кўриб, пешвоз чиқди.

— Айтдингми?
Бобоқул индамади.
Яқин қолишганда:
— Йўқ,— деди,— амаки, йўлда ўртоғимни учратиб 

қолдим. Қовунингиз бор-йўги икки қоп чиқар, қопингиз 
борми?

— Йўқ-да,— деди аравакаш,— иккитагина қоп 
бўлганда-ку, эшакка ортиб кетаверардим-а, араванинг 
тагида биттагина йиртиқ қоп бор, ҳаммаси кетмас.

— Бўлмаса, ўшанга солайлик,— деди Бобоқул,— 
қолганини қўлтиқлаб ола қоламиз.

— Майли,— деди мамнун аравакаш,— раҳмат, бара-

калла, лагердагилар ҳам худди сенларга ўхшаган бола. 
бир кўриб суюнсин.

Қаммалари қопдан ортнбқолган қовунни қўлтиқлаб. 
йўлга тушишди.

Анчагина юришгач:
— Шу ерда пича дам олайлик-а,— деб қолди арава- 

каш қўлтиғидаги қовунни ерга қўйиб. Болалар ҳам ариқ 
ёқасидаги толнинг олачалпоқ соясига чўккалашди. Ара- 
вакаш қовун сўйди. Учовлари роса чанқашган экан, Бо- 
боқул Бобоқул бўлиб, бунақа ширин, бунақа асал қо- 
вун еган эмас. Мирқобил бўлса огзини ҳар тўлдириб 
қовун чайнаганда «бай-бай», деб бош чайқаб қўяди!

...Лагердаги болалар қий-чув, хурсандчилик билан 
кутиб олишди. Бобоқул ҳам, Мирқобил ҳам ана шу га- 
ла-ғовурдан фойдаланиб секингина қайтиб чиқишди. 
Кимдир «бояги болалар қани», деб сўраб қолган эди. 
Олисда аравакашнинг чақирган товуши эшитилди. 
Аммо Мирқобил билан Бобоқул қайтиб киришмади.

— Яхши қилдик,— деди Мирқобил,— нима, қовун- 
ни кўтариб келдик деб ҳаммага кўринишимиз шартми?

— Тўғри,— деди Бобоқул, у ҳам ўзида йўқ хурсанд 
эди.— Лекин-чи, бу ишимиз жуда зўр бўлди!

— Бўлмаса-чи,— деди Мирқобил,— кун ҳа.м ярим- 
лаб қолди. Бобоқул, нима қиламиз?

— Хўп десанг орқага қайта қолайлик,— деди 
Бобоқул,— келар дам олиш куни барвақтроқ йўлга чи- 
қамиз.

Икки ўртоқ орқага қайтишди. Аммо улар хафа эмас 
эдилар. Қайтага руҳлари тетик эди, дам-бадам бир-бир- 
ларига илжайишар, хурсандликларининг чеки йўқ эди. 
Пега, Бобоқул ҳа.м, Мирқобил ҳам бунинг аниқ сабаби- 
ни билишмасди.

Аммо билиш шартмиди?

ЖАСУР БОЛАЛАР

Баҳорнинг илиқ-иссиқ кунлари одамнинг юраги қи- 
зиб уйда ўтиролмай қолди. Мен ҳам битта китобни қўл- 
тиқлаб, неварам билан боққа бордим, бог деганим, маши- 
наларнинг гала-ғовуридан сал наридаги каттагина хиё- 
бон эди, бу ерга мана шу атрофдаги катта уйларда турув- 
чи қари-қартанглар йигиларди. Қиши билан димиқиб, 
дпққннафас бўлган кишилардан баъзи кунлари янги

бўёқдан чиққан скамсйкаларда жой қолмасди. Виров 
бурнига^кўзойнак қўндириб журнал варақлаган, уч-тўрт 
киши термосда чой дамлаб келиб чақчақлашган, шахмат 
суришиб ўтирган ишқибозлар ҳам кам бўлмасди. шуна- 
қа гавжум бўлиб кетарди бу хиёбон.

Мен ҳам холироқ жой топиб, қўлтигимдан китобни 
олдим. Неварам ёнимда ўтириб зерикди шекилли, хиё- 
боннинг бошида қий-чув қилаётган болаларнинг олдига 
қараб кетди. Осмонда ғубор йўқ. Офтоб одамга хуш ёқа- 
ди. Янги барг ёзган дов-дарахтларда қушлар тинимсиз 
чуғурлайди, силаб-сийпалаётган шабада аллақаердаги 
ялпиз исини димоққа гуп-гуп уради. Яшнаб, ншариб бо- 
раётган табиатдан кўз ололмай ўтирган эдим, қушлар 
нинг чуғур-чугури эшитилмай қолди-ю, кўп ўтмай бир 
галаси шундоқ тепамдан учиб ўтди, алланарса «тап» 
этибоёгим тагига тушди. Қарасам, чумчуқэкан. Қуркиб 
кетиб, яна жон-жаҳди билан осмонга кўтарилган эди. 
узоққа боролмади. Қўлнмга олдим, қанотидан қон оқар 
ди!

— Ҳаҳ, ноинсоф!— дея уёқ-буёққа қарадим. Ҳамма 
ўзи билан ўзи овора, яқин орада бирор бола йўқ, ҳамма- 
си хиёбоннинг этагида эди. Қушнинг қанотини ювдим. 
Рў.молчамнинг бир четини йиртиб, ярасини боғлаётган 
эдим, уч-тўрт бола ҳовлиқиб келиб қолди. Виттасининг 
қўлида рогатка. Вола ҳам, қўлидаги рогатка ҳам шу топ- 
да кўзимга жуда-жуда хунук кўриниб кетди.

— Нега тош отдинг?
Вола кафтимда тинирчилаётган жониворга худдн

бир бўлак тошга қарагандай бепарво назар ташлаб. 
индамай тураверди. Кўзларига боқиб ғалати бўлиб кет- 
дим: юраги жиз этмади-я. Тағин бунинг устига менга 
олайиб қараб, шерикларини эргаштирганча хиёбоннинг 
этагига қараб югуриб кетди. Ўзимни қўярга жой топол- 
май қолдим. Ҳузур-ҳаловатим йўқолди. Негадир бу 
ердан тезроқ кетгим келди. Афт-ангоримдан бетоқат бў- 
лаётганимни сезган неварам ҳам индамай эргаша қолди. 
Бу бола беозор қушга нега тош отди. тош отганда нима- 
ни ўйлади, нимани ҳис қилди, боя каллам гувиллаб кет- 
ган экан, уйга яқин қолганимда бир оз совиб, ўзимдан- 
ўзим хафа бўлдим. Ёш болага ўхшабаразлаб юрибман-а. 
тавба, нега ўша бераҳмни қулогидан чўзиб. инсофга ча- 
қирмадим, аттанг, қайтиб борсам хиёбоннинг этаги бўм- 
бўш, ҳеч ким йўқ. Аксига, неварам ҳа.м ўша болаларнинг 
биронтасини танимас экан!

Уруш йиллари эди.
Милицинда ишлар эдим. Одамларимизнинг кўпчили 

ги йўқ, фронтга кетган, иш эса кўп, баъзан уч-тўрт кун- 
лаб навбатчиликда қолиб кетардик. Бир куни шошилинч 
хабар олдик. Унда қуролланган жиноятчи қидирилаёт- 
ганлиги айтилган эди, бўй-басти, кийим-кечаги, кўрини 
ши, қўйинг-чи, бутун қиёфаси, ҳатто жаҳли чиққанда 
тирногини кемтийдиган одатигача батафсил маълумот 
бор эди. Жиноятчи шаҳарда узоқ қололмаслиги, албатта 
олисроқ бирор жойга жўнаб кетишга уриниб кўриши 
ҳам та.хмгодан холи эмас, шунинг учун вокзал, автобус 
станцтмарнни назардан қочирмаслик тўгрисида кўр- 
сатма бор эди. Энди уйга кет.моқчи бўлиб турган эдим, 
бўлмади, ёнимга одам олиб. дарров вокзалга жўнадим. 
Милиция формасини ечиб, оддий деҳқончасига кийиниб 
олганмиз, елкамизда бир богламдан арқон, ўша кезлари 
вокзалда нима кўп ташкачи кўп бўларди. боришимиз би- 
лан дарров ўшаларга қўшилиб оламиз, деган умидда 
эдик. 1\ор учқунларди. Изгирин шамол кўз очирмасди. 
Йўллар, йўлаклар боя бир оз кун илиганига.ми, кечга 
бориб тоза яхмалак бўлиб қолган эди. Йўл ёқасидаги 
мажнунтолнинг шохидан ҳасса қилиб олдик, энди хо- 
тиржам бораётган эдик, муюлишдаги тор кўчадан бир 
бола югуриб чиқиб қолди. Менга туртилиб, узала йиқил- 
ди. Қўлидан халтачаси, бошидан қалпоғи учиб кетди. 
Мен нима бўлганига ҳали тушуниб етмай дарҳол қўли 
дан ушлаб тургизаётган эдим, ўша тор кўчадан яна икки 
бола югуриб келди-ю, йиқилган болага ёпиша кетди.

— Хаҳ, қўлга тушмас экансан!
— Э, бу нима қилиқ?— дедим аранг уларпинг чанга- 

лидан болани ажратиб, — иккита ода.м битта болага куч 
ларинг етдими, уят-е!

Бола пинжимга кириб олди. Анови иккови чўчиб, 
бир оз четланди. Шунда ҳам бола қочгудай бўлса, дар- 
ров қувишни мўлжаллаб шай бўлиб туришди. Жанжал- 
ни бирёқлик қилмай кетгани кўнгли.м бўлмай қолди, қо- 
лаверса, шеригим ановиларни гапга сола бошлаган эди. 
Билсак, улар болалар уйидан экан. Бирининг оти Мир- 
салим, иккинчисиники Ҳошимбой экан. Мирсалим — 
кўзлари катта-катта, қотма, узун бўйли бола берган са- 
волларимизга хуши келмай жавоб қайтарди-ю, аммо 
паст бўйли, афт-башарасидан очиққина кўринган Ҳо- 
шимбой ҳаммасини гапириб бера бошлади. Мана шу бо- 
лани қўлга туширолмай анчадан бери догда юришган
27 0

экан. Ҳали дарсдан чиқиб остановканинг қорини кура- 
шаётган экан, бирдан болани кўриб қолишибди, даррон 
ушлашибди. Бола эпчиллик қилиб икковининг қўлидан 
чиқибди-ю, шу томонга қараб қочибди:

— Ҳа, айби нима, Ҳошимбой? — деди шеригим. Ҳо- 
шимбой болага галати бир қараб:

— Ўзидан сўранг, амаки, — деди. Бироқ бола жавоб 
беришдан кўра яна қочишни мўлжаллаб турган эканми, 
Ҳошимбой билан Мирсалимнинг алаҳсиганидан фойда- 
ланиб, секин орқага бир қадам ташлаган эди:

— Овора бўлма! — деди Ҳошимбой. Бола чўчиб яна 
менинг биқинимга кириб кетди. Ҳошимбой ерда ётгап 
халтачани олди.

— Мана, амаки!
Қарасам, халтада анчагина чумчуқ!
— Нега отдинг?
Бола миқ этмади. Бош эгиб тураверди. Ҳошимбой бо- 

ланинг елкасига туртиб:
— Ҳа, нега индамайсан? — деди. Бола ўпкаси тўл- 

ди, энтикди, бирдап кўзларига ёш келди.
— Ойим касал, — деди аранг, — ойим... уйимизда...

Орага оғир жимлик чўкди. Ниҳоят, Ҳошимбой болага 
яқинлашди-да, елкасига оҳиста қўл қўйиб:

— Ўзинг ўйла, ҳозир кимга осон? — деди, — лекин 
нима бўлса ҳам паррандага озор берма.

Боланинг аҳволи қанчалик ачинарли бўлмасин, 
аммо Ҳошимбой ҳақ эди. Афтидан бола ҳам қўлимдаги 
халтачага ҳозир бефарқ қарай олмас, оғир аҳволда эдм. 
У ниҳоят бошини кўтарди. Жавдираб ҳаммага бир-бир 
қаради, бўшашди, ниманидир ўйлаб турди-да, икки чўн- 
тагидаги майда тошларни ағдариб ташлади. Қўлидаги 
рогаткани ариққа улоқтирди, секин торкўчага қараб 
кетди.

— Тўхта, — деди Ҳошимбой. Бола кўчанинг оғзида 
тўхтади. Ердан кўз узмай Мирсалим билан Ҳошимбой 
келишини кутиб турди, учови аҳиллик билан торкўчага 
бурилиб кетганини кўриб, биз ҳам йўлда давом этдик.

— Анови иккови яхши болалар экан, — деди шери- 
гим.

Мен унинг гапини маъқуллаб, бош силкидим. Ҳозир 
ҳар иккимизнинг хаёлимиз вокзалда, у ердаги одамлар- 
да эди. Ишни нимадан бошлаш лозим, калаванинг учини 
қаердан излаш керак, шу топда жиноятчи нима қиляпти.

кимнинг наноҳида жон сақлаяпти, хаёлимиз ана шунақа 
жумбоқлар билан банд бўлиб, йўлдаги воқеани унутган 
адик. Аммо шу куни ҳам, эртасига ҳам бутун хатти-ҳара- 
катимиз зое кетди, жиноятчининг изига тушолмай, бо- 
шимиз қотди. У биз тасаввур қилгандай соддагина эмас, 
аксинча жуда айёр экан, қаерга яширингап бўлса ҳам 
қулай пайт пойлаб ётгани аниқ эди. Минг хил режа туз- 
дик, минг хил хаёлга бордик. Охири бўлимимиздаги кек- 
са, тажрибали бир хизматчининг маслаҳатини амалга 
оширишга аҳд -қилдик. Мен зотан бунақа масъулинтли. 
қолаверса. қалтис ишларга болаларни аралаштириш та 
рафдори эмас эдим-у, аммо чуқур мулоҳаза қилиб кўр- 
сак, бошқа иложимиз ҳам йўқ экан. Уйлаб-ўйлаб тунов 
кунги икки болага тўхталдик. «Юраги соф болалар», де- 
ди шеригим яна эслаб. Режамиз оддийгина, аммо жи- 
ноятчини чўчитиб юбормас, аксинча, уни осонлик бнлан 
қўлга олиш и.мконини берарди. Ғ>у ишга болалар арала- 
шишини назарда тутиб, режани ҳар томонлами пухтала- 
дик, ниҳоят, Ҳоши.мбой билан Мирсалимни район мили- 
циясига чақиртириб келдик. Узоқ суҳбатлашдик. Вола- 
лароқкўнгил, ақл-ҳуши жойида, синчков кўринди. Мақ 
садимизни айтдик. Улар ёрдам беришга рози бўлишди. 
Пиз бу иш масъулинтли, қолаверса, қалтис эканлигини 
қайта-қайта тушунтирдик, аммо болалар чўчиш уёқда 
турсин, назаримиздан қочган баъзи нарсаларни аниқ- 
лашга ҳам ёрдам беришди.

...Эртасига барвақт вокзалга йўл олдик. Елкалари- 
даги қопчиққа иккита пахмоқ адёл, беш-олтита кумуш 
қошиқ, биттадан оҳори кетмаган сочиқ солиб қўйганммз, 
эгнилари ҳам юпунгина, шубҳа тугдирмаслик учун оёқ- 
ларидаги этикни эски, ямоқ ботинкага алмаштириб 
олшиган эди. Мен нкковининг қўлидан ушлаб борянман. 
Ҳошимбой вокзалга кириши.миз билан кўзларига ёш 
олиб:

— Жон амаки, қўйиб юборинг, — деб «ялинишга» 
тушди. Мирсалим овозининг борича ҳўнграб «йиглай» 
бошлади. Одамлар нима гаплигига қнзиқиб тўхташди. 
Биров ёқа ушлаган, биров «аттанг» деб бош чайқаган, 
симёгочнинг тагидаги ямоқчи дўконидан бош чиқариб 
сўради:

— Ўртоқ милнционер. бу болаларнинг гуноҳи нима?
Мен ҳам жўрттага овозимни баланд қилиб жавоб

қайтардим:
— Буни қаранг, ётоқхонанинг нарсаларини ўгирлаб,

қочмшган.экаи, икки кундан бери қндиравериб, жони.м 
да-жон қолмади, \оаир тутди.м.

Нмоқчи яккам-дуккам соқолини тутамлаб, болалар 
га бирпас раз.м солиб турди-да:

— Бу шумтакаларни яхшилаб жазоланг! — деди.
IIIу пайт Мирсали.м бирдан қўлимга «ёпишди». Х,о-

ши.мбой жонҳолатда силтаниб ерга думалади. Мирсалим 
жон-жаҳди билан тирсагимни «тишлаб» олган эди, мен 
қичқириб юбордим-у, қўлимни чангаллаб қолдим. Х,о- 
шимбой билан Мирсалим бирнасда одамларнинг орасига 
кириб ғойиб бўлди. Улар анча йироқлашганини кўриб 
овозимнииг борича:

— Ушланглар!— дедим. Одамлар орасидан икки ўс- 
пирин чиқиб болаларпи «қувлаб» анча жойгача борди-ю, 
аммо «тутолмай» изига қайтиб келди. Мен «афсусла 
ниб» орқага қайтдим.

Вокзалда уч ходимимиз қолди. Улар ода.мларнинг 
назарида ҳар хил юмуш билан инирсиб юришган бўлса 
ҳам, болалардан кўз узишмас, олисда ҳушёр бўлиб тури 
шарди. Қани кўрайлик-чи, натижа нима бўларкин деб, 
сабрсизлик билан кута бошладик. Ам.мо кўп ўтмай одам- 
ларимиздан бири ҳовлиқиб келиб қолди.

— Иш чатоқ, — деди, — сиз кетишингиз билан ярим 
соат ўтар-ўтмас болаларни йўқотиб қўйдик. — Нима?!

Юрагим гаш, кўзимга ҳеч нарса кўринмас, фикр-ёдим 
болаларда эди. Нима ган, нима бўлди, наҳотки бирон 
нарсани назардан қочирган бўлсак! Ахир, хавф-хатар се 
зишлари билан улар дарров орқаларига қайтишлари ё 
бўлмаса ўша ердаги одамларимизга шипшитпб қўйиш- 
лари керак эди-ку! Ҳам.маёқни қарадик, қидир.маган 
жойимиз қолмади. Аммо ном-нишон топол.май, шу кунн 
ҳа.ммамиз мижжа қоқмай чиқдик. Шу йўқолганча бола 
лар уч кун деганда тонилди.

Эрта билан барвақт шошилиб келаётсак, ўша тор кў- 
чанинг бошида йўлка кураб юрган бир бола имлаб ча- 
қирди, олдига бордик.

— Ннма?
Нола жавоб бериш ўрнига:
— Юринг, — деди ва куракни елкасига ташлаб, ши- 

пиллаганча торкўчага кприб кетди. Шернгим билан 
ажабланиб, кетидан бордик, бола гапи.мизга қулоқ сол- 
мас, орқасига қарамай зингиллаб борарди. Шу алфозда 
анчагина юрдик. Нураб, ярми қулаб кетган девор олди-

да тўхтадик, бола кўчанинг икки бошига аланглаб ол- 
гач:

— Боққа ўтинг, — деди-ю, югурганча кўчанинг бо- 
шига бориб, нна йўлканинг қорини курай бошлади. Де- 
вордан ўтдик. Яккам-дуккам қолган дарахтларнинг шо- 
хидаги қорни силкитиб, олақарғалар уёқдан-буёққа 
учар, тинимсиз қағилларди, ташландиқ жой экан, фақат 
жиикўча томондаги ярми қулаган девор демаса, богнинг 
қолган томони очиқ, катта кўчага қўшилиб ётарди. Бу 
ерга нимага келдик, деб уёқ-буёққа аланглаб турган 
эдик, рўпарамиздаги ёнгоқнинг панасидан Мирсалим 
чиқиб қолди!

— Мирсалим?! — кўзларимга ишонмай қолдим, қу- 
вончдан қичқириб юборай дедим, болани маҳкам қучоқ 
лаб олдим, — нима бўлди, қаерда эдиларинг. Х,ошимбой 
қани?!

— Буёққа юринг, — деди Мирсалим пичирлаб, — 
айтиб бераман.

У бошлаб келган жой анча қулай эди. Бир томонпни 
ёнғоқ тўсиб турарди, иккинчи томонида уч-тўрт метр 
нарида ковлаб ташлаб кетилган чуқурнинг тупроғи ую- 
либ ётарди, ўртага чўққайган ода.мни на торкўчадан, на 
катта кўчадан бирор ўткинчи пайқамасди.

— Хўш?!
— Хавотир олманг, амаки.
— Қани?
— Анови ямоқчи билан дўконнинг ичида чой ичиб 

ўтирибди.
— Нима? Ямоқчи билан, нега?
— Ҳозир айтиб бераман, — деди Мирсалим, — ўша 

куни қўлингиздан қочишимиз билан вокзалнинг орқаси- 
га ўтдик. Қарасак, боши берк кўчага кириб қолган экан 
миз. Бирпас нафаси.мизни ростлаб орқага қайтаётган 
эдик, ердан чиқдими, осмондан тушдими, шундоқ рўна- 
рамизда анови симёғочнинг тагидаги я.моқчи найдо бўл- 
ди. «Ҳа, бу ерда нима қилиб юрибсизлар», деди. Мен 
«адашиб кириб қолибмиз, амаки» дедим-у, Ҳошимга им- 
ладим, иккаламиз жуфтакни уриб қол.моқчи эдик, чол 
илжайиб «бери келинглар», деди имлаб. Мен бирор гап 
айтмоқчими деб яқинлашган эдим, маҳкам қўлимдан 
ушлади. Ҳошим қоча бошлаган эди, чол чалиб юборди. 
Ҳошим коптокдек думалаб кетди. Чол уни ҳам даррон 
гарданидан чангаллади, қўли чўяндек қаттиқ экан, оғ- 
риқнинг зўридан кўзимдан ростакамига ёш чиқиб кет-

ди. «Қўйиб юборинг, жон амаки», деб ялиндик. «Бекор 
айтибсан, муттаҳам, — деди чол, — ҳаммасини кўзим 
билан кўрдим, ҳозир мелисага бераман». Биз _баттар 
унвос солиб йигладик. «Жон амаки, мана шу қопчиги- 
миздаги иккита ип-янги пахмоқ адёлни олинг-у, бизни 
қўйиб юборинг», деб яна ялина бошладик. Бу гал у бир 
оз жаҳлидан тушиб «кўчанинг бошида анови мелиса ту- 
рибди, — деди, — ушласа нима бўлишларингни била- 
санларми?» Биз кўзимизни бақрайтириб туравердик. У 
бизга болалар уйидан ҳайдалишимиздан тортиб қамалиб 
кетишимизгача, ҳаммасини гапириб берди. «Хўш, энди 
қаёққа бормоқчисизлар?» — деди. Ўзимизни гўлликка 
солиб, елкамизни қисиб туравердик. Чол бир менга, бир 
Ҳошимга қараб турди-да, қўлимизни қўйиб юборди, биз 
қочмадик. «Майли, савоб йўлига яхшилик қилай», деди 
ва кўчадаги тахта деворнинг бир бўлагини олиб, имла- 
ди. Мен фақат шундагина уни рўпарамизда қандоқ қўқ- 
қисдан найдо бўлганини тушундим, иккаламиз тахта- 
нинг орасидан ичкарига ўтиб олдик. Чол тахтани жойига 
қўйиб, мих қоқиб қўйди, кирган жойимиз чолнинг дўко- 
ни орқасидаги кичкина ҳужрача зкан. «Бугунча шу ерга 
яшириб қўяман, — деди у, — аммо эртага жўнанглар, 
сенларни деб мелисага тушиб юрмай». Биз ҳужрадаги 
эски-туски ичига кириб ухладик. Чол ҳам дўконида қол- 
ди. Эртасига зора ҳайдаб юборса десак, йўқ, уйгонгани- 
мизда олдимизга қотган нон билан ярим чойнак чой кўта- 
риб кириб қолди.«Кечаси билан ҳаммаёқни агдар-тўн- 
тар қилиб ташлашди, битта-яримтани излашди шекил- 
ли, сенларни десам, иккита адёлга жилла ҳам оёги куй- 
ган товуқдай югуришмаса керак», деб чиқиб кетди. Яна 
бирпасдан кейин ҳужрага бош тиқиб «одамларнинг ора- 
сида иккита янги одам найдо бўлди. Елкасига арқон 
ташлаб юрибди, афтидан жилла ташкачига ўхшамайди», 
деди. Нима қилишимизни билмай қоронги ҳужрада 
ётавердик.

Мен нега одамлари.миз болаларни бирдан йўқотиб 
қўйганини, икки кун қидирсак ҳам нега болаларнинг 
изини тополмаганимизни энди тушундим.

— Хўш, ундан кейин-чи?
— Бугун эрта билан чой-нон олиб кириб, «ииим, сен- 

га бир юмуш бор» деб қолди, майли, айтинг, деди.м. «Ях- 
ши ошнам бор, жуда гариб одам, касал ётганмиш, бир 
мижозимнинг этигини созлаб берган эдим, озроқ қанд 
берди. П1у қандни ташлаб келсанг, уйини тушунтириб

бераман, ўзим борай десам, сизлардан кўнглим тинчи- 
маянти» деди. Чойни ичиб бўлишимиз билан чўнтагидан 
ўн тўрт чақмоқ қандолди, биттасини Ҳошимга, биттаси- 
ни менга берди, биттасини огзига солди. Қолганини эса 
латтага яхшилаб ўраб, чўнтагимга солиб қўйди,«эшик- 
ни аввал икки марта, кейин секинроқ яна бир марта та- 
қиллатасан, — деб тайинлади, — ўзи касал одам, мен- 
дан бошқани хушкўрмайди, шунинг учун мен борганим- 
да доим шунақа қиламан, кўча-кўйда алаҳсима, бор-у, 
ғириллаб кел. Йўлда нафси бузуқлик қилиб юрма, нечта 
қанд олиб борганингни мен ошпамдан сўраб биламан-а? 
Мен қўл тегизмасликка қасам ичдим-у, ўрнимдан турган 
эдим, «вокзал томонга зинҳор ўтма» деди. Яна ўша тах- 
тачани очиб, ўзи орқа кўчагача кузатиб қўйди. «Қочиш- 
ни хаёлингга келтиома, ўртогинг қолди-я», деб қўшиб 
қўйди. Вокзалга ўтолмаганим учун ўзи.мизникиларни 
кўролмай бошим қотиб келаётса.м, торкўчанинг бошида 
боя сизни бошлаб келган бола юрибди, танидингизми 
уни, амаки?

— Ким у? — деди шеригим.
— Анови куни чумчуқни қийратиб юрган бола- 

ку! — деди Мирсали.м. — сизларни шу ерга бошлаб ке- 
лишни тайинлаб, ўзим чол айтган одамникига жўнадим. 
чол алаҳсимай дарров бориб кел деганига чўчиб, ўша бо- 
ладан илтимос қила қолдим.

— Яхши қилибсан,— дедим,— ёмон болага ўхша- 
майди.

— Йўқ, амаки, ё.чон бола эмас экан. Ўшандан кейин
биз ўртоқ бўлиб кетдик, мен сизга кейин айтиб бера- 
ма н.

— Маили, — дедим, — бордингми? — Ҳа.
— Хўш?
— Чол айтган уй Салорнинг ёқасида пастқамликда 

экан, топгунча анча овора бўлдим, боя чол айтгандек 
эшикни тақиллатган эдим, эшик қия очилиб, ичкаридаи 
чолпинг ошнаси «қани буёққа бер» деб қўл чиқарди.

— Афти-чи, афтини кўролмадингми?
— Йўқ.
— Кейин-чи?
— Қантни олиб, «шу ерда тур» деб эшикнинг ичидан 

беркитди, кўп ўтмай яна қўлини чиқариб, «мана буни 
бериб қўй» деди.

Мирсалим чўнтагидан қогозга ўралган нарсани олиб,
271)

менга узатди, авайлаб қоғозни очсам, бир боғлам майда 
мих, ҳеч нарсага тушунмай шеригимга қарадим.

— Г>у нима?
— Қизиқ, — деди шеригим михни қўлига олиб, — 

бунда бир гап бормикин, қани санаб кўрайлик-чи, бир, 
икки, тўрт... ўн битта экан.

— Хўш? — дедим.
— Демак, неча чақмоқ қант олганлигини михнинг 

сони орқали чолга билдиряпти, ё гапимда мантиқ йўқ- 
ми?

— Бор, — дедим, — бор, демак қантнинг сони шу 
қадар муҳимки, борди-ю, йўл-пўлда бола биронтасини еб 
қўйса, ҳамма режа чиппакка чиқади, шундайми?

— Ҳа, баракалла, — деди шеригим, — ҳамма гап 
михда эмас, қантда ҳам эмас. Ана шу ўн бир рақамда, 
хўш, бу нима? Бу нимани билдиради?

Бош қотиришга тўғри келди. Аммо болани бу ерда 
узоқ ушлаб қололмас ҳам эдик, чолда шубҳа тугилиши 
мумкин эди, бирдан хаёлимга келган нарсадан сесканиб 
кетдим.

— Чол болани кузатган бўлса-чи.
— Йўқ, — деди шеригим комил ишонч билан, — 

авваламбор Ҳошимбой мушук эмаски, ҳужрага қамаб, 
дўконини ташлаб чиқса.

— Хўш, шундай деяйлик, — дедим, — анови ода.м- 
чи?

— У бутунлай шубҳадан холи, кундузи чўчимай 
уйдан чиқа олса, Мирсалимни ўртада воситачи бўлиши- 
га ҳожат қолмасди. Ботинкасини мойламоқчи бўлиб чол- 
нинг олдига борарди-қўярди, бундан кўнглингиз тўқ 
бўлсин. Мени бошқа нарса ташвишга солянти.

— Нима?
— Чол иккала болани қўрқмасдан нега ҳужрада 

сақлаяпти?
Мен Мирсалимга ўгирилдим.
— Қопчигингдаги нарсалар қани?
— Турибди, — деди Мирсалим, — чол очиб кўр- 

ди-ю, олмади. Қопчиқларни бошимизга ёстиқ қилиб 
ётибмиз.

— Бўнти! — дедим хотиржам, — чол анойи эмас, бо- 
лаларга бирор шикаст етказиш хаёлида ҳам йўқ, сир 
очилгудай бўлса, «ўғриларни мен ушладим» деб бола-

ларни ўзи милицияга олиб бориб топширади. Шунинг 
учун ҳужрада сақлашдан чўчимайди.

— Шундаймикин, — деди шеригим хаёлга толиб, — 
болалар бояги гапни айтиб қўйишидан хавфсирамасми- 
кин?

— Йўқ, — дедим, — чол унгача анови шеригини бир 
амаллаб жўнатиб юборади. Бола қантни михга алмаш- 
тириб келдим деган гаиига ким ишонарди, деб ўйласа 
керак чол!

— Лйтгандай, — деди Мирсалим бирдан, — айтган- 
дай, бир нарсани унутибман. Чол «қантни эртага кечқу- 
рун чойга солиб ичаркансиз» деб айтишни тайинлаган 
эди.

— Хўш, айтдингми?
— Ҳа.
— У киши-чи, у киши нима деди?
— «Майли, — деди, — эртага кечқурунгача чол шу 

михларни этигимнинг пошнасига қоқиб қўйсин»!
Яна жумбоқ, бу валдир-вулдур гапдан фақат «кечқу- 

рун» деган сўздагина маъно борга ўхшарди. Демак, чол- 
ни кечқурун деган сўзини тўғри тушунганлигини бояги 
киши яна бир марта тасдиқлаётган эди!

Масала ойдин эди. Агар биз хато қилмасак, демак, 
ўша кишининг эртага кечқурун ўн бирдаги поездда жў- 
наб кетиши мумкинлиги ҳақида гап борарди!

Мирсалимни бундан ортиқ ушлаб бўлмасди. Унга 
эҳтиёт бўлишликни қайта-қайта айтдик, бирор шуб.ҳа, 
бирор хавф сезгудек бўлса, ямоқчининг дўкони атрофи- 
да айланиб юрадиган одамларимизга дарров сездириб 
қўйишини тайинлаб, жўнатиб юбордик.

Шеригим билан ўша бола бошлаб келган торкўчадан 
қайтдик. Ҳаммаси жойида, биз кутгандан кўра яхшироқ 
натижа беряпти. Аммо ҳали фикр-мулоҳаза қиладиган 
кўп нарса бор, аввало яшириниб ётган ўша одам кечқу- 
рун тўппа-тўгри поездга ўтираверадими ё чолга учрайди- 
ми, билет чолда бўлса кейиигиси эҳтимолдан холи эмас. 
«Эртага кечгача этикнинг пошнасига мана шу михни қо- 
қиб қўйсин» дегани нима, фақат «кечқурун» деган сўз- 
ни ииқоблаш учун ишлатилган гапми, ё унда яна бирор 
маъно борми, борди-ю, эрта тунда чолнинг олдига ўтса, 
чол уни болаларга кўрсатадими, ё болаларни вақтинча 
уёқ-буёққа жўнатиб турадими?

Аммо эртасига қизиқ хабар эшитдик. Чол ташкачи- 
ларнинг орасида юрган одамларимиздан бирини ўсмоқ-

чилаб гапга солибди. «Мелисанинг қўлидан қочган бола- 
лар шу атрофда изғиб юрибди, мен кўздан қочирмай тур- 
сам, сиз гир этиб районга хабар қилиб келинг, ўзим бо 
рардим-у, дўконни ташлаб кетолмайман» дебди. Яхши- 
ки, одамимиз ҳушёрлик қилиб кўнмабди. «Э, ака, мени 
тирикчиликдан қолдириб нима қиласиз, хабар берсан- 
гиз ўзингиз бориб хабар бераверинг» дебди-ю, дарров 
бир йўловчининг қопини елкасига қўйиб жўнабди. 
Ямоқчи кетидан бўзариб қонти.

— Хўш, — дедим шеригимга.
— Сиз ҳақсиз, — деди у, — чол анойи эмас. Битта 

ўқбилан иккита қуённи отмоқчи. Яъни, шубҳали кўрин- 
ган ташкачини синамоқчи бўлган, қолаверса, болаларқн 
тўппа-тўғри кўчага ҳайдаб эмас, тагин бунинг устига 
милициядан битта раҳмат эшитиб, улардан эртага кечга 
ча қутулмоқчи!

Эртасига ҳақ деб кутдик. Аммо чолдан дарак йўқэдп. 
Симёгочдаги чироқлар хирагина милтиллади, вақт сак 
киздан ўтиб борарди. Ташқаридан қарагаида бепарво 
ўтирган бўлсак ҳам юрагимизнинг гупиллашини ўзимиз 
эшитиб ўтирган эдик, кўзимизни деразадан узмасдик. 
Ойнанинг тагидан тугунча кўтариб, кеча бизни Мирса 
лимнинг олдига бошлаб борган бола ўтиб қолди. Хаё- 
лимга ғалати фикр келиб, дарров болани чақириб кел- 
дим.

— Ойинг тузукми?
— Раҳмат, — деди бола, — касалхонадалар, анча ту- 

залиб қолдилар.
— Ўзинг-чи, ўзинг ким билан турибсан?
Нола бошини қуйи солди.
— Нлгиз, — деди анчадан сўнг.
— Хўп десанг, ойинг тузалиб чиққунча болалар уйи- 

га жойлаб қўяй, — дедим, — ойинг ҳам бамайлихотир 
даволанади, сен ҳам иссиқ-совуқда қолмайсан.

— Майли, — деди бола қувониб.
— Вўлмаса эртага кел, — дедим, — аммо ҳозир сен 

га бир юмуш бор, ўғлим.
— Майли, амаки, айтинг.
Вола гириллаб кетди-ю, орадан кўп ўтмай қайтиб 

келди.
— Ямоқчи дўконини ёнди!
— Яхши, — кўпглим бир оз жойига тушди. — Энди 

уйингга бор, эртага албатта менга учра.
Вола хурсанд бўлганча уйга жўнаб қолди. Орадап

жилла кўп ўтгани йўқ, кўчада Қошим билан Мирсалим- 
нинг қўлидан судраб келаётган ямоқчи кўринди, чол- 
нинг огзидан боди кириб, шоди чиқарди, иккаласини бо- 
лохонадор қилиб сўкарди, эшик тарақа-туруқ очилиб, 
ямоқчи болаларни судраб кирди.

— Мана муттаҳамлар, мана!
Мирсалим билан Ҳошимбой ўзини тутолмай бирдаи 

иккови қучогимга отилди. Шунча кун унинг чангалида 
яшаш осон эмас эди. Мен ҳам ўз фарзандимдек бўлиб 
қолган бу болаларни ҳадеганда бағримдан бўшатгим 
келмасди. Чол талмовсираб, бояги ясама важоҳатидан 
асар қолмай, орқага бир қалқиб кетди-ю, бесаранжом 
кўзлари билан эшикка қаради.

— Ўтиринг, — деди шеригим совуққина, — ҳозир 
ропиа-роса тўққиз, вақт зиқ, хўш, гапнинг лўндасига 
кўчамизми?

Чол деразанинг олдидаги курсида чўкиб ўтирарди. 
Шеригимнинг гапига ҳа ҳам, йўқ ҳам демади. Анчадам 
сўнг болаларга хўмрайиб:

— Чакки шубҳа қиляпсиз, — деб ғулдуради хирил- 
лаган товуш билан, — мен буларни яхши кўнгил билан 
тутиб келган эдим.

— Бас қилинг, — дедим ва Салор бўйидаги уй, қанд, 
мих, кечқурун ўн бирдаги поезд, ҳаммасини бирма-бир 
эсига солдик. Аслида ҳамма хоинлар қўрқоқ, қўрқоқ- 
ларда эса доим хоинликка мойиллик бўлади, деб тўғри 
айтишади. Чол ҳам шунақалардан бири эди. Анчагача 
тўрга тушган балиқдай типирчилади-ю, иложи қолмай, 
ниҳоят ёрилди: буни қаранг, биз ҳали келиб улгурмаган 
ўша хабардаги жиноятчини қўлга тушириш учун ҳамма 
чорани кўриб қўйган эканмиз, биз қидираётган одам 
тунда, ўн бирдаги ноездда келиши керак экан.

— Келаётган одамни танийсизми?
— Йўқ.
— Уни ким кутиб олиши керак?
— Ўша Салорнинг ёқасида турадиган одам.
— Сиз-чи?!
— Мен... — деди чол довдираб, — мен...
— Ҳа, сиз!
— Билмадим, — деди чол бошини чангаллаб ва кўз 

қирини девордаги осма соатга ташлаб қўйди. Соат мили 
чорак кам ўнни кўрсатарди.

— Ўжарликни қўйинг, фойдаси йўқ, — дедим, — 
дўконни ёпишингиз билан ҳали замон олдингизга кели
280

ши керак бўлган анови ошнангиз қўлга олинган. Хўш, 
«этикнинг пошнасини михлаб қўйдингизми?»

Чол ялт этиб қаради. Унинг ҳозиргина мўлтираб. 
одамнинг раҳмини келтириб турган кўзлари галати йил 
тиллаб кетди, билинар-билинмас лабини тишлаб, жим 
қолди.

— Улгурганим йўқ, — деди ниҳоят, — этик ҳам, 
нарса ҳам менда эмас, ўша одамда.

— Хўш?
— Келадиган одам чамаси ярим соат тўхтаб, оёги 

дагиии мен тайёрлаб қўйган этикка алмаштириб, яна 
бошқа поездга ўтириб, жўнаши керак экан. Аммо, так- 
рор айтаман, азбаройи йўқчиликдан шу ишга рози бўл- 
дим, айбим шу, бошқа нарсани билмайман.

— Шундаймикин? — дедим ишонмай, чолнинг қўн- 
жи қайрилган қўиол этигига қараб, бирдап чигаллашиб 
кетган калаванинг учини яна топгандай бўлдим.

— Ечинг!
— Нимани?!
— Оёгингиздаги этикни!
Бу кутилмаган таклиф чолни эсанкиратиб қўйди.
— Нима? Милиция идорасида-я, — деб бирдан сак- 

раб туриб кетди, — бир бечоранинг оёғидаги этикка кўз 
олайтириш, бу қандай адолатсизлик!

— Энди ҳаммаси аён, — дедим осойишталик билан, 
негаки, чол хатти-ҳаракати билан ҳозир ҳамма шубҳам- 
ни тасдиқлаган эди, — ўша одамни сиз кутиб, оёгингиз- 
даги этикни уникига алмаштиришингиз керак эди, 
хўш?!

Шу пайт эшик очилди. Одамларимиз чолнинг Салор 
бўйидаги уйда яшириниб ётган ошнасини тутиб келиш- 
ган эди. Қовоқлари салқиган, афт-башараси ёқимсиз. 
ўрта яшар киши экан, чол билан кўз уриштириб, ёнида- 
ги бўш курсига ўтирди.

— Бу ошнангиз, — дедим чолга, — анови келаётган 
жиноятчининг ё алоқачиси, ё шериги, эҳтимол ҳамма 
кўрсатманн шундан олгансиз, кейин аниқлаймиз, сиз- 
нинг кўмагингиз билан у ҳам, бу ҳам ўн биру ўттиздаги 
ноездда эсон-омон жўнаб олиши керак эди!

Чол ортиқ бош кўтармади.
Хамма ган унинг этигида экан. Икки кишининг но- 

мига тайёрланган қалбаки ҳужжат, қўш қават қилиб ти- 
килгап қўнжидан бир даста пул чиқди.

Соат ўн бирда чолнинг «меҳмон»ини кутиб олдик.

Эртасига амови болани Мирсалим билан Ҳошимбой 
иинг ёнига жойлаштириб қўйдим. Шу-шу учови олдим- 
га тез-тез келишар, майда-чуйда итпларимга қарашиб 
туришарди. Мен ҳам уларга жуда ўрганиб қолган эдим, 
бир ҳафта кўрмасам қидириб олдиларига борардим.

Уруш тугади. Йиллар ўтди. Болалар ҳам ўсиб, улгай- 
ди, уйли-жойли бўлди. Мен ҳам пенсияга чиқдим. Мана 
ҳозир ўрнимда район милициясини ўша бола бошқаряп 
ти. Онаси ўтган йили вафот этди. Бир куни ойисининг 
қабрини зиёрат қилиб қайтаётган эдик. Йўлдаги сада- 
қайрағочда чигиллаб оламни бошига кўтараётган қуш- 
ларга қараб қолди.

— Аттанг, болалигимдаги ўша тентаклигим бир умр 
армон бўлиб қолди. Беозор паррандаларни қийратга- 
нимда, ўшанда болалари ҳам худди мен ҳозир онамни 
қўмсагандек чирқирагаи бўлса керак!

Буни қаранг, шунча йил ўтса ҳам ўша доғ юрагида 
экан.

...Шу пайт хиёбоннинг этагида қий-чув кўтариб, яна 
бояги болалар пайдо бўлди.

— Юр, — дедим неварамга.
— Қаерга?
Мен уларга, ўша ажойиб, ўша жасур болалар ҳақида 

гапириб беришим керак, шу топда дилимдагини айтмай 
туролмасдим. Хиёбоннинг этагига қараб юрдим.

МУСТАФО

Отряд советининг раиси Мустафони ҳамма ҳур.мат 
қилади: футбол ишқибози, шахматчи, масала ишлашда 
унга тенг келадиган бола йўқ, кўп ўқийди, билимдон. 
ажойиб-ғаройиботлар тўгрисида бир гапга тушса, ҳам- 
манинг огзини очириб қўяди. Энг муҳими, ширинсўз. 
хушмуомала. Шунинг учун ўқув йилининг бошида бош 
иионервожатий:

— Отряд советининг раислигига кимни сайлай- 
миз, — деганда, ҳамма бир овоздан:

— Мустафони! — деган эди.
Авваллари Мустафо илгари қандай бўлса ўшандай- 

лигича қолаверди. Синф раҳбари «синфимизнинг аъло- 
чиси» деб фахр билан тилга олганда, фақат Мустафо 
эмас, ҳамма болалар ич-ичларидан хурсанд бўлишарди. 
Отряд советининг раиси бўлгандан кейин болаларнинг

ўқишига ҳам эътибор бериш керак-да, Мустафо шундай 
қилди: Ўктам деган болага ёрдам берди. Ўктам тириш- 
қоқ, ҳаракатчан бола эди. Биринчи чоракда иккилари 
уёқда турсин, ҳатто «уч»ларни ҳам «тўрт»га чиқарди, 
иккинчи чоракда эса аълочилар қаторига ўтиб олди.

— Менга раҳмат&йт, — дерди ҳар доим болаларнинг 
олдида Мустафо, — мен бўлмасам, эҳ-ҳе, ўша «иккинг» 
билан судралиб юраверардинг.

Ўктам қизариб-бўзариб:
— Яхшилигингни унутмайман, — дерди-ю, ичида 

ўртоғидан қаттиқ хафа бўларди. Яхши, ёрдам берибсан, 
шуни ҳамманинг олдида гапиравериш шартми? Бир 
марта гапирдинг бўлди, ҳадеб қайтараверасанми? Мус- 
тафо эса ўртогининг юрагида кечаётган бу ўйлардан бе- 
хабар, «менга раҳмат де» деб пеш қилишни қўймасди. 
Бир куни буни болалар ҳам сезишди. Нодира билан 
Вали:

— Бўлди, — дейишди Мустафони четга чақириб, — 
ҳадеб Ўктамни уялтираверма!

Энди синф раҳбари битта Мустафони эмас, Ўктамни 
ҳам тилга оладиган бўлди-ю, бу Мустафога алам қилиб, 
худди бир нарсасини йўқотиб қўйган кишидек ғалати 
бўлиб қолди. Бирор бола у ё бу фандан тушунмай та- 
наффусда Мустафога мурожаат қилса:

— Х,а, ўзингни калланг йўқми, — деб жеркийдиган 
бўлиб қолди. Ўктам эса тушунмаган боланинг ёнига ўти- 
риб соатлаб бирга дарс тайёрлар, шериги яхши баҳо ол- 
са худди ўзи олгандек қувониб кетарди, аммо бирор 
марта ҳам «мен сенга ёрдам беряпман», деб неш қил- 
мас, қайтага болаларнинг олдида «йўқ, ўзи яхши дарс 
қиляпти» деб шеригининг ёнини оларди.

Мустафо ўзгариб қолди. Буни ҳамма пайқади, баъзи- 
лар юзига тик айтишди, баъзилар эса шама қилишди, 
бироқ Мустафо, парвойига ҳам келтирмади. Ўктам аъло- 
чи бўлгани билан, хўш, унга ўхшаб футбол ўйнай олади- 
ми, шахмат-чи, албатта йўқ, демак, ҳали ҳам у ҳамма- 
дан олдинда, айниқса кунларнинг бирида дадасининг 
расми газетада чиққанда унинг гердайганини кўрсангиз. 
Синфга кирди-ю, болаларга галати қараб бепарволик 
билан папкасидан газета чиқарди.

— Манавини кўринглар,— деди у газетани ўқитув- 
чининг столига қўйиб. Ўзи эса бир чеккага бориб ил 
жайиб турди. Ҳамма қизиқиб ўрнидан турди, газетага 
ёпишди, Нодира газетани қўлига олди.

— «Ажойиб коммунист», — деди Нодира мақолага 
кўз югуртириб. Унда машинасозлик заводининг токари. 
кекса коммунист Самад Каримов деган кишининг кам- 
тарлиги, ишбилармонлиги, шогирдларига ғамхўрлиги 
ҳақида гап борарди.

— Яхши одам экан, — деди Нодира. Ҳамма унинг 
фикрига қўшилди. Мустафо оғзининг таноби қочиб:

— Бу киши — менинг дадам! — деди.
Кечқурун чой ичиб ўтиришар экан, Мустафо синфда

бўлган воқеани оқизмай-томизмай дадаси билан ойиси- 
га гапириб берди. Ойиси уича эътибор бермаган бўл- 

са ҳам, Самад ака қошларини чимириб, қовоғини солиб 
ўғлига тикилди. Нима гап, наҳот шу гаплари рост бўл- 
са, хаёлидан ўтказди.

— Хўш,— деди Самад ака,— ундан кейин-чи?
— Э, ундап кейин кўрсангиз, ҳаммаси оғзини очиб 

қолди, — деди Мустафо ҳовлиқиб — менинг дадам қана- 
қалигини ҳамма билиб қўйсин дедим-да, тўғрими 
ойи?

Ойиси ошхонада нима биландир куймаланишаётган 
эди. Мустафонинг гапларига «тўғри» деб қўя қолди. 
Аммо дадаси индамай ўрнидан турди, бошини қуйи со- 
либ уйнинг у бошидан-бу бошига одимлади, ииёладаги 
чойи совиб қолди, бироқ у чой ичишни хаёлига ҳам кел- 
тирмасди, ниҳоят уйнинг ўртасида тўхтади-да:

— Газетани ҳаммага мақтаниб кўрсат деб ким айтди 
сенга? — деди.

Мустафо кўзларини катта очиб дадасига қаради.
— Ҳеч ким, ўзим...
Мустафо довдираб қолди. Дадасига нима бўлди, га- 

зетада чиққан нарсани олиб бориб ўртоқларига ўқитса 
ёмонми, нима қипти, ахир ҳаммани ҳам газетага ёзиша- 
вермайди-ку?

— Э, аттанг! — деди Самад ака ва бошқа гапирмай 
кийина бошлади. Шу пайт эшик тақиллади, Мустафо 
ташқарига чиқди, кўп ўтмай ташқаридан Мустафонинг 
аллаким билан гаплашаётгаии эшитилди. Дадаси беих- 
тиёр қулоқ солди-ю, ғалати бўлиб кетди:

— Уф-фф, — деди Мустафо, — ўзинг-чи?
— Айтяпман-ку, — деди нотаниш бола, — мана шу 

масалага ҳеч тушунолмаяпман, икки соатдан бери бо- 
шимни қотираман, қани жавобига тўгри чиқса. Ишлаган 
бўлсанг...

— Дафтарни бер, кўчириб олай, демоқчимисан, —
28

деди Мустафо унинг гапини бўлиб, орага жимлик чўкди. 
Нотаниш боланинг қазин товуши эшитилди.

— Мустафо, — деди у, — қойилман-е! Тушунтириб 
бер деяпман, дафтарингни бошимга ураманми!

— Аълочисан-ку,— деди Мустафо киноя билан.
— Нима, аълочи қамма нарсани билаверадими, би- 

рон нарса сўраса айб бўларканми?
Дадаси таниди. Бу Ўктам эди. Тунов куни Мустафо 

уни аълочи эканлигини, синф рақбари энди фақат Мус- 
тафони эмас, унинг номини ҳам тез-тез тилга олишини 
галати бўлиб ганириб берган эди. Э, аттанг, ўшанда 
Мустафога яхши эътибор бермаган экан, қа-қа, ўшан- 
да Мустафо жуда ғалати кўринган эди кўзига, сўзлари 
қам қизиқ, илгаригидек самимий эмас эди.

Мустафо қовоқ-тумшуғи осилиб қайтиб кирди.
— Дада, — деди у, — бугун балиқ овига олиб бор- 

моқчи эдингиз-ку, эсингиздами?
— Эсимда, — деди дадаси ва иш кийимларини кия 

бошлади. Ойиси эса бир парча пишган гўшт, сариёғ сур- . 
тилган икки бўлак нонни қоғозга ўраб узатган эди, да- 
даси барвақт қайтаман, деб олмади. Мустафо анчагача 
унинг огзини пойлади. Аммо Самад ака гапириш уёқ- 
да турсин, Мустафога ўгирилиб қам қарамади. Муста- 
фонинг сабри чидамай:

— Бормаймизми? — деди секин.
— Йўқ.
— Нега? — деди Мустафо.
— Кўряпсанми,— деди дадаси,— ишга кетянман!
Яна гап бўлинди. «Бугун дам олиш куни-ку» хаёли- 

дан ўтказди Мустафо, нега дадаси заводга кетяпти. 
Мустафо қайрон эди. Самад ака эса остонадан орқага 
қайтди.

— Бўш бўлсанг мен билан юр, — деди у, — заводни 
кўриб келасан, ё дарсинг борми?

— Йўқ, дада, — деди Мустафо ва дарров кийиниб,
дадасининг олдига тушди. Улар то завод эшигига ет- 
гунча индамай келишди. Илгарилари кўчага бирга чи- 
қишганда Мустафо билан дадаси ҳазил-қузул билан 
чақчақлашиб боришарди. Энди бўлса, тавба, дадасига 
бир гап бўлганм$ц ё ишпда, йўг-е, уни илғор деб доим 
мақташади-ку! х

Завод эшиги олдида турган уч-тўрт ёш ишчи Самад 
акани кўриши билан худди ўқитувчига кўзи тушган

ўқувчидек сергак бўлиб қолишди, гапдан тўхташди, 
ҳурмат билаи саломлашишди. Самад ака ҳар бири би- 
лан қўл олишиб саломатлиги, ўқиши, бола-чақасигача 
бирма-бир 1 ўраб чиқди. Ҳатто эшик тагида турган қо- 
ровул билан \ам роса уч-тўрт минут ҳол-аҳвол сўрашди. 
Завод директори, ўрта бўйли, малла сочли бақалоқ 
киши эса, узоқдан Самад акани кўриши билан тўхтади:

— Дам олмабсиз-да, — деди жилмайиб.
— Э, уйда ўтиролмадим, — деди Самад ака.
Директор маънодор бош чайқаб қўйди.

— Яширмай қўя қолинг, Эгамназарнинг олдига кел- 
гансиз.

— Тондингиз, — деди Самад ака.
— Ана шунингизга қойилман-да, — деди директор 

оҳиста Самад аканинг елкасидан қучиб, — раҳмат!
Самад ака Мустафони цехга олиб кириб, ҳар хил 

машиналарни кўрсатди, қайси машина қандай ишлаши 
тўғрисида озгина гапириб берди, сўнг, кўзлари чақчай- 
ган, озғин йигитча билан баҳслаша кетди, машинани 
юргизиб юбориб, ниманидир куйиб-пишиб кўрсата бош- 
лади.

— Ҳой, Эгамназар, — деди Са.мад ака, — гап детал- 
нинг сонида эмас асло, сифатида!

— Биламан, домла, аммо...
— Нима демоқчи бўлганингни тушундим, — деди 

Самад ака унинг гапини бўлиб, — ҳар иккови муҳим, 
аммо сифатига алоҳида эътибор бер. Сен ишлаётган де- 
таль кўпга чидамаса, кимга фойда-ю, кимга зиён?

Чақчайган кўзли киши қизарди. Қўли билан пешо- 
насини силади. Икки қошининг ўртасига қоракуя суриб 
қўйганини ўзи ҳам билмай қолди. Буни кўриб, Муста- 
фонинг бирам кулгиси қистадики, «дада, ҳовлини айла- 
ниб келай» деган баҳона билан ташқарига чиқиб кетди.

Завод ҳовлиси каттагина эди. Атрофи кўм-кўк да- 
рахтзор, ўртадаги гуллар кўз қамаштирарди, офтобда 
ял-ял ёниб, бир туп лола ҳам очилиб ётибди. Мустафо 
скамейкага ўтириб, осмонда париллаб учаётган қуш- 
ларни томоша қилди, зерикди, ўрнидан туриб ҳурмат 
тахтасидаги кишиларни кўздан кечира бошлади. Ана 
дадасининг ҳам расми! Унинг мулойим кўзлари Муста- 
фога кулимсираб қараб тургандай. Боя эшик олдида 
учраган ишчилар ҳам бирин-кетин ичкарига кириб, ал-

ланарсаларни тортиша-тортиша Мустафонинг олдида 
тўхтаб қолишди.

— Самад акага қойилман, — деди ишчилардан би- 
ри расмдан кўз узмай, — х,али ҳам бўш келмайди-я.

— Қизиқсан-а, — деди шериги, — бўш келмайди- 
миш-а. Сен билан мендақадан ўнтасига ақл ўргата 
олади.

Бу гаплар Мустафога бирам ёқиб кетдики, бутун 
вужуди яйраб кетгандай бўлди. Қизиқ, дадаси ҳақида- 
ги газетада чиққан мақолаии ўқишганмикин, шу топда 
бирдан «бу менинг дадам» деб юборгиси келди. Бироқ 
ўзини аранг босди.

— Х,озир Самад ака нимага келди, биласанми, — 
деди бояги киши.

— Йўқ.
— Шунақасан-да, — деди шошиб-пишиб. — Эга.м 

назарнинг олдига келди. Ойнадан бориб қарасам, нима 
қиляпти дегин, Эгамназарга иш ўргатяпти, бутун сири- 
ни очяпти, бу чолга тан берса бўлади.

— Қойилман, — деди шериги, — бўлмаса иккови 
мусобақадош-а!

Мустафо ортиқ уларнинг гапига қулоқ солмади. Ға- 
лати бўлиб нарига кетди. Қизиқ, дадаси мусобақадош 
бўлса, нега бировга сирини очади, бунақада ютқазиб 
қўйиши турган гап-ку!

Шу пайт Эгамназар билан дадаси ташқарига чиқиб 
қолди. Ҳар иккови хурсанд, ҳар икковининг кайфи чог 
эди. Дадаси бир нарса деб Эгамназарнинг елкасига 
оҳиста уриб қўйди. Эгамназар суюниб кетди:

— Раҳмат, домла.
— Энди тушундингми?
— Тушундим, — деди Эгамназар қувонч билан, — 

сизнинг ганингизча иш тутсам роса ярим соат вақт те- 
жар эканман, демак, йигирмата ортиқча деталь деган 
гап, раҳмат, Самад ака.

Ота-бола уйга қайтишди. Мустафо негадир хомуш 
эди. Ора-чора дадасига қараб қўярди. Дадаси аксинча. 
хурсанд кўринарди. Охири Мустафонинг сабри чида- 
май:

— Дада, — деди секин.
Самад ака ўғлига қаради.
— Нима?
— Нега, нега ундай қилдингиз?
Самад ака аввал бу саволнинг маъносига тушунма-

ди, кейин бирдан ажабланиб ўғлига қаради-ю, қадами- 
ни секинлатди.

— Ҳали олдингга ким келди?
— Ўктам келган эди, нега сўраяпсиз?
— Ўзим, — деди дадаси ва жим қолди.
Катта кўчадан ўтиб уйлари томон бурилишганда 

Самад ака худди ўзига-ўзи гапиргандек алланарса деди. 
Мустафо эшитолмади. Сўрагани ботинолмай келаётган 
эди, дадаси бош чайқаб:

— Аттанг, — деди, — қани, айт-чи, Ўктам ким?
— Ўртогим, — деди Мустафо.
— Йўқ, — деди Самад ака яна бош чайқаб, — ўрто- 

гинг эмас.
Мустафо ҳайрон бўлиб:
— Ие, дада, нега уиақа деяпсиз? — деди, — рост 

айтяпман, ўртоғим! Бирга ўқиймиз, ўзингизга ҳам бир 
неча марта айтганман-ку, Ўктам ўртоғим деб!

— Йўқ, — деди Самад ака аранг жаҳлини босиб, — 
ўртоғинг бўлса ғайирлик қилмас эдинг, уялмай «ўрто- 
ғим» дейсан-а!

Самад ака яна жим қолди.
Мустафо дадасининг ёнида бошини ердан кўтарол- 

май борарди. Улар шу алфозда уйга кириб келишди.
Шу куни Мустафо дарсга ўтирди-ю, бироқ ручка 

ушлаган қўли қимир этмай қолди. Калласига ҳеч нар- 
са кирмасди. Шу аҳволда қанча ўтирганини ўзи ҳам 
билмайди. Бирдан кўзига Ўктам кўрипиб кетди. Чакки 
қилди, жуда ёмон бўлди, биров ёрдам сўраб эшигингни 
тақиллатиб келса-ю, у бўлса, Мустафо дик этиб ўрни- 
дан турди, кийинди, папкасини қўлтиқлаб, дадаси ўтир 
ган хонага чиқди. Телевизор кўриб ўтирган дадаси кўз 
ойнак устидан Мустафога қаради:

— Қаёққа, ўғлим? — деб сўрамоқчи эди, Мустафо- 
нинг қўлтигидаги папкани кўриб индамай қўя қолди.

Мустафо кетиши билан:
— Қаёққа кетдийкин шу пайтда? — деди ойиси ха- 

вотирланиб.
Самад ака хотиржам ва мамнун эди.
— Қўявер, ойиси, — деди, — чамамда ўртогиникига 

кетди, борсин, ўргатсин, ўзи ҳам ўрганади, нима дединг. 
хотин?

— Майли, — деди ойиси бўшашиб, — ундай бўлса 
майли.
28«

Дарҳақиқат, Мустафо Ўктамларникига юриб эмас, 
югуриб борарди!

БИР ЧАҚМОҚ ҚАНД

( И спан  болалари  уаёт идан)

У Гарри Гран Вия Лайитана' кўчасидаги транспорт 
контораси олдига келганда юлдузлар бирин-кетин сў- 
ниб, атроф ғира-шира ёриша бошлаган эди. Перико 
уёқ-буёққа аланглаб, ғизиллаганича кўчанинг нариги 
бетига ўтди: бир оз юрган эди, кимдир чақирди.

— Перико, тўхта, мунча шошилмасанг.
Перико орқасига ўгирилди. Унинг қаршисида ўзи 

каби жулдур кийимли, эти суягига ёпишган, ориқ, 
катта-катта кўзлари уйқусизликдан киртайган бола ту- 
рарди. Бу унинг дўсти Албертто эди.

— Қалай, ойинг тузукми?
— Ҳа.
Доктор нима деди?
— Ширали есин, меъдаси сусайган, дейди. Кечадан 

бери қидириб, бир чақмоқ қанд тополмайман.
— Қандмиш-а, — Албертто истеҳзо билан кулиб 

қўйди. Унинг ошюқ тишлари негадир шу топда Перико- 
га қандни эслатди.

Албертто бир оз хаёл сургач, ялт этиб Перикога қа- 
ради.

— Биласанми, бугун-чи!.. Бугун топган чақамизни 
қўшиб, боққолникига бориб кўрамиз.

Кўчадан бирин-кетин юк машиналари ўта бошлаши 
билан иш кутиб йўлакларда, ахлат яшиклари ёнида 
мудраб ўтирган оч, жулдур кийинган болалар контора 
эшиги олдига йигила бошлашди.

Шу пайт катта темир дарвозадан паст бўйли, се- 
мизлигидан кўзлари юмилиб кетган киши чиқди. Бо- 
лалар «дув» этиб уни ўраб олишди.

— Амаки, ишингиз борми?..
— Амакижон, менга иш беринг, укам касал...
Бояги киши ўшқириб берган эди, чумчуқдай чу1ур-

лашиб турган болалар жим бўлиб қолишди. У ўнга

1 Мадрид кўчаларидан бири.

яқин тетикроқ болани танлаб олди-да, ичкарига томон 
юра бошлади.

Албертто ўртоғига, орқамдан қолма, дегандек кўл 
қисиб қўйди. Перико тўдага қўшилиб олди.

— Ҳой, сен қаерга суқиляпсан, шум, йўқол! — деб 
қичқирди бояги киши ва жон-жақди билан Периконинг 
елкасидан ушлаб итариб юборди.

— Амаки, унга ҳам иш беринг... ойиси касал, — 
ялинди Албертто.

— Ўчир овозингни, ит. Бўлмаса сени ҳам ҳайдаб 
юбо раман.

— Перико, қидириб кўр-чи, бирон иш тонилиб қо- 
лар. — Албертто Перикони юпата бошлади. — Кечқу- 
рун шу ерда кўришамиз, хўпми...

Перико ахлат яшигининг ёнига келиб, бошини ин- 
гичка қўлларига тираганича узоқ ўтириб қолди. Шу 
аҳволда қанча ўтирганини ўзи ҳам билмайди. Аҳён- 
аҳён у чўчиб кетиб, бошини кўтариб қўяди. Шундай кез- 
лар худди биров: «Ҳой бола, мана буни уйимга элтиб 
бер, хизмат ҳақингга қанд оласан», деяётгандек бўла- 
ди. Бола қувонч билан атрофга жавдирайди-ю, ҳеч ки.м 
йўқлигидан умидсизланиб, бошини эгади. Яна алдоқчи 
ширин хаёл унинг фикрини узоқ-узоқларга олиб кета 
ди. Бир чақмоқ қанд. Бир чақмоқ қанд...

У шу бугуноқ қанд тониб, уйига олиб боради. Ойи- 
сига қанд чой қилиб беради. Ойиси эрталабгача сога- 
йиб кетади. Ана унда... Айтгандек, қанднинг мазаси 
қанақа эди. У бир неча марта тамшанди, қалин лабла- 
рини ялаб, қулт этиб ютинди...

У ўзини бир оз юнатиш учун атрофни кузата бош- 
лади.

Қаршисидаги ахлат яшигининг олди ҳар кундагидек 
гавжум. Худди янги тўкилган донга ёнирилган жўжа- 
лардек, қовурға суяклари кўриниб турган, афт-баша 
раси кир беш-олти бола бирон нарса топиш умидида 
яшикни тйтарди.

Перико ўрнидан турди, иш қидириб шаҳар кўчала- 
рини кеза бошлади. Икки-уч соат айлангач, иш топиш- 
дан бутунлай умидини узди. У қайтиб, темир дарвозага 
етган ҳам эдики, кимнингдир қичқиргап товуши эши- 
тилди. Нерико аланглаб атрофга қаради.

— Вой, афтинг қургур-эй, — кўчанинг у бетида ҳа- 
воранг шляпали, семиз бир хоним қаршисида яшикка 
суяниб турган ўн-ўн бир ёшлар чамасидаги болани қў-

лидаги зонтик билан туртиб овозининг борича ўшқирар- 
ди, — кўтаролмасанг, нима қилиб олдинг, а!

— Холажон, жон холажон, урманг, — йиғи аралаш 
гапирарди бола, — озгина дам олай, элтиб бераман. Ал- 
батта элтиб бераман, оз қолди-ку...

— Оббо нес-эй, тилинг ҳам борми. Йўқол кўзимдан, 
исқирт. — Хоним болани итариб юборди. Шу пайт унинг 
кўзи Перикога тушиб қолди. — Сен нима қилиб туриб- 
сан, қаққаймай ўлгур!.. Кел!

Перико қўрқа-писа унга яқинлашди.
— Манавини кўтариб, кетимдан илдам-илдам юр.
Перико яшикни аранг елкасига қўйди. У олдинда

пишиллаб кетаётган хонимнинг кетидан битта-битта қа- 
дам ташлар экан, негадир бояги боланинг докадек оқа- 
риб кетган юзи кўз ўнгидан кетмасди. Унинг олдида 
ўзиии гуноҳкор ҳис қиларди. Улар муюлишдаги икки 
тавақали кўк эшик олдида тўхташди. Хоним ёнидан ка- 
лит олиб эшикни очди.

— Қув, стол устига қўй, — деди хоним ичкарига ки- 
ришгач, сўнг Периконинг шохлари атрофга тартибсиз 
ўсиб кетган тут остидаги итдан қўркаётганини кўриб, 
қўшиб қўйди, — қўрқма, сен исқиртга ит ҳам қарамай- 
ди.

«Ҳеч нарса бермай қувиб юборса-г ». Яшикни қўяр- 
кан, хаёлига келган бу тасодифий фш рдан Перико бир 
чўчиб тушди.

— Ма, тиришиб ўлгандирсан, — хоним уйидан икки 
бурда қотган нон олиб чиқиб, Перикога узатди. Сўнг 
стулга ўтириб итга қараб жилмайди. Ит эркаланиб ду- 
мини ликиллатганча унинг олдига келиб юмалади.

— Вой, жонгинам, зерикдингми? — деб хоним ити- 
нинг бошини силаб, ёнидан бир чақмоқ қанд чиқариб, 
кўз-кўз қилиб осмонга ирғитган эди, ит илиб олди. Пе- 
риконинг кўзлари чақнаб кетди. «Қанд...» пичирлади у.

Ҳозир унинг кўзига ит икки оёғи ўртасига олиб ға- 
жиётган қанддан бўлак ҳеч нарса кўринмасди.

— Хола, итга ҳам қанд берасизми?.. — ниҳоят ўзи- 
ни тутолмай сўради Перико.

— Нима ишинг бор... — деди хоним бепарвогина. 
Кейин итнинг қанд ейишини завқ билан томоша қил- 
ди. — Ит қанд еса, суяги мустаҳкам бўлади.

— Холажон, ойим касал, хизмат ҳақимга бир чақ- 
моқ қанд беринг. Доктор...

Бу гап хотинга ёқмади. Юзини буриштирди.

— Вой, қанд емай тишларинг тўкилгур-эй, олади- 
ганингни олдинг-ку, тагин қанақа ҳақинг қолди-а?!

Хоним Перикони қарғай-қарғай эшикни ёпиб олди.
Перико яна темир дарвоза олдидаги ахлат яшиги 

нинг олдига келиб ўтирди.
Қуёш аллақачон дарахтларнинг орқасига яширинган 

бўлса ҳам Алберттодан дарак йўқ эди. Перико қаттиқ 
очиққапини энди сезди. Қўлидаги бир бурда қотган 
нонни беихтиёр оғзига нқинлаштирди. Бироқ, кўзига ка- 
сал онасининг сап-сариқ юзи, ич-ичига ботиб кетган 
кўзлари кўриниб кетди-ю, нонни қайта чўнтагига солиб 
Қўйди.

Ниҳоят, темир дарвоза очилди. Иерико дик этиб ўр- 
нидан турди. Бирин-кетин сочларини қурум босган бо- 
лалар кўринди. Улар худди касалхонада узоқ ётиб, 
юришни унутиб қўйгандек зўрга қадам босишарди. П1у 
найт кимдир Периконинг елкасига қўлини қўйди.

— Албертто, сенмисан?.. — Перико дўстини зўрга 
таниди. Унинг юз-кўзлари худди кўмир конидан чиққан 
ишчиларникидек чанг-қурум босган. Қўнғир сочлари 
тўзиб, пешонасига ёпишиб қолган. Албертто ҳолсизгина 
илжайди.

— Иш тополмаганга ўхшайсан-а. Майли, хафа бўл- 
ма, — деди у дарвоза томонга бир қараб олгач. — Мен- 
да пича пул бор. Юр, боққолникига борамиз.

— Узингга-чи...
Албертто бир гап бўлар, деб қўл силкиди. Перико 

индамади, бироқ ўзини бир оз ўнгайсиз сезди.
— Сен шу ерда тура тур, — деди Албертто настак 

бир эшик олдига келишгач. Албертто ичкарига кириб 
кетди... Перико бир жойда туролмас, уёқдан-буёққа 
юрар, тақ этса ялт этиб эшикка қарарди. У эндигина 
эшик тирқишидан мўраламоқчи бўлиб турган эди, Ал- 
бертто чиқиб қолди:

— Перико, мана. Энди ойинг албатта тузалади, 
эшитяпсанми, албатта тузалади.

— Албертто, дўстим!
— Юр, юр... тезроқ.
Улар югурганларича катта кўчадан кенг санхэнлик- 

ка чиқишди. Ой ёруғида аранг кўзга ташланпб турган 
чайла олдида ивирсиб юрган ит уларни кўриб, алланар 
сани тишлаб қочди.

Перт”С) билаи Албертто чайла томон отилишди.

— Ойи, — Перико ҳовлиққанидан ошик олдидаги 
челакка туртиниб йиқилиб тушаёзди. — Мана, топдим...

Уй қоронғи эди. Перико туртина-туртина яримта со- 
пол товоқдаги пиликни ёқди. Уйнинг ўртасидаги похол 
устида ётган онасининг ич-ичига ботган ярим очиқ кўз- 
лари шипга тикилган. Оппоқ сочлари тўзғиган, ингичка, 
ориқ қўллари икки ёнига ташланган эди.

Перико қўрқиб кетди.
— Ойижон, — Перико энгашиб қўлидаги қандни 

унинг оғзига тутди. — Мана, енг, тузаласиз, ойи, ойи- 
жон.

Онага ўғлининг меҳрибонлиги қаттиқ таъсир этган 
эди. У дармонсиз бошини Перико томон буриб, зўр-ба- 
зўр жилмайди.

Периконинг чеҳраси очилди. Ойисининг шу бир жил- 
майишининг ўзи фақир, ғамхона кулбани бирдан ёри- 
тиб юборгандай бўлди!

БАРНО

Барно остонага чиқиб, офтобда исиниб ўтирган эди, 
Мунира ўртоги челакча кўтариб уйидан чиқиб қолди. 
Барнога қаради-ю, индамай ариқдан сув олиб кириб 
кетди. Бирпасдан кейин яна чиқди. Яна ариққа челак- 
часини ботириб кириб кетаётган эди, Барно ўрнидан 
туриб олдига борди.

— Мунира?
— Ҳи...
— Нега индамайсан?
— Иш қиляпман, — деди Мунира ва зинғиллагани- 

ча уйига кириб кетди. Барно ҳайрон бўлиб, унинг орқа- 
сидан қараб қолди. Остонага келиб яна офтобда исиниб 
ўтирди. Мунирани кутди. Мунира чиқмади. Анчадан 
кейин Мунираларнинг эшиги «ғиқ» этиб очилди. Барно 
қараса, қия очиқ эшикдан Мунира мўралаб турибди. 
Барно олдига бормоқчи бўлиб, ўрнидан турган эди, Му- 
нира тақ этиб эшикни ёпиб олди. Барно нима қилиши 
ни билмай кўчанинг ўртасида туриб қолди. Кейин се- 
кин Муниранинг эшигига борди. Бир кўзи билан эшик- 
нинг калит соладиган тешикчасидан мўраласа, Мунира 
теша билан ҳаллослаб ер чопяпти. Барно ҳайрон бўлди. 
Иккинчи кўзи билан яна қаради. Мунира тешани бир

четга улоқтириб, юмшаган ерни қўли билан ковлади. 
Кейин челакчадаги сувни қуйди. Ўрнидан туриб кўчага 
чиқа бошлади. Барно орқасига қайтди. Ҳовлига кирди. 
Эшикни қия очиб, мўралаб турди. Кўзлари ола-кула 
бўлиб, кўчага Мунира чиқди. Барноларнинг эшигига, 
кўчанинг бошига қаради. Ҳеч ким йўқ. Йўл ёқасига 
чиройли пол қилиб экилган гулларнинг атрофида айла- 
на бошлади. Барноларникига яна қараб олди-да, кўча- 
даги бир туи гулсансарни таг-туги билан юла уйга қо- 
чиб кириб кетди. Барно турган ерида қотиб қолди. Шу 
тоида Мунира унинг кўзига жуда-жуда ёмон кўриниб 
кетди. Барно бўшашиб, лунжлари осилиб ошхопага — 
бувисининг олдига келди.

— Ҳа, нима бўлди, қизим?
— Мунира... Ўгри экан, — деди Барно.
Бувиси ҳайрон бўлиб Барнога қараб қолди.
— Вой ўлмасам, нима деганинг, қизим?
— Ўзим кўрдим-ку.
— Ни.мани?
— Кўчадан гул ўгирлаганини, — деди Барно ўпка- 

си тўлиб.
Бувиси афсуслангандай бошини чайқаб қўйди.
— Мунира тушмасин, кўчанинг файзини ўгирлаб 

нима қилар экан. Қўй, у билан ўртоқ бўлма, ёмон қиз 
экан.

Барно қараса, бувисининг жаҳли чиқиб, кўзлари 
иир-пир учяпти. Бувисининг хафа бўлганидан Барно- 
нинг юраги ачиди. Бир нима қилиб кўнглини кўтармоқ- 
чи бўлди. Бувисига қараб жилмаймоқчи бўлган эди, юз- 
лари буришиб йиглаб юборди.

— Қўй, қизим, хафа бўлма, — деди бувиси Барнони 
юпатиб, — ҳали ойиси ишдан келсин, айтиб берай!

Шу куни кечгача Барнонинг чиройи очилмади. Кеч- 
га яқин ҳовлига курси қўйиб, оёғини осилтириб ўтирган 
эди, хаёлига галати бир фикр келди. Қувониб қийқириб 
юборди.

— Буви, ҳой буви, — Барно курсидан иргиб тушиб, 
ошхонага югурди, — буви... теша қани?

Бувиси уришиб берди.
— Тешани нима қиласан, қўй, ўйнама, оёгингни чо- 

пиб оласан!
— Вой, ўйнамайман! — Барно тешани олди. Бувиси 

нима қилар экан деб кетидан чиқиб қаради. Барно гул-
2 'Н

лорга кириб, очилиб турган бир туп гулсафсарнинг те- 
насида туриб қолди. Кўчириб олгани кўзи қиймай бир 
бувисига ва бир гулга қаради. Вувиси Нарнонинг ния 
тини сезди шекилли, майли дегандай имлаб кулиб қўй 
ди. Варно авайлаб гулни олди. Кўчага олиб чиқиб Му- 
нира юлиб кетган гул ўрнига ўтқазди.

Барно ўз ишидан қувониб кетган эди. Бувисининг 
олдига югуриб кириб кетаётганда, Мунира эшикка чи- 
қиб худди сурат олдираётган одамдай қотиб турарди...

БУВИСИ

Барнонинг бувиси ошхонада эди. Айвонда қўғирчоқ 
ўйнаб ўтирган Барно ойнадан бошини чиқариб бувисини 
чақира бошлади:

— Буви, ҳой буви!
— Нима дейсан, болам?
— Буёққа қаранг.
Бувиси ошхонадан чиқди.
— Ҳа?
— Келинг, қўғирчоқ ўйнаймиз!
Бувиси кулиб юборди.
— Вой, нима деяпсан, қизим, қариганда қўғирчоқ 

ўйнамай мени кўтарсин, ёш боламанми.
Барно кўзларини катта-катта очиб бувисига қаради.
— Кеча ўзиз нима дедиз?
— Нима депман?
— Дадамга «мен ҳам қариб, ёш бола бўлиб қол- 

дим», — дедиз-ку...
— Х,а, десам нима қинти?
— Бола бўлиб қолган бўлсангиз, келинг, қўгирчоқ 

ўйнаймиз деяпман-да.
Бувиси кула-кула ошхонага кириб кетди.
Барно бармогини огзига солганча бувисининг кети- 

дан қараб қолди. Бувиси ҳам қизиқ, нимага кулди?

БИР «ҚОШИҚ» ШУРВА

Барнонинг бувиси:
— Бир қошиқ аччиққина шўрва қила қолинг, ке- 

лин, — деди.
Овқат пишар маҳалда нима ҳам бўлиб Барно ошхо- 

иага кирган эди, қозонга кўзи тушиб:
— Ойи, — деди ҳайрон бўлиб.

— Нима, қизим?
— Нега бувимнинг айтганларини қилмадингиз?
— Вой, ана, — деди ойиси, — шўрва қиляпман-ку. 

Барно лабини буриб ойисига қаради:
— Бувим бир қошиқ шўрва қилгин десалар, сиз бир 

қозон шўрва қиляпсиз-ку!

МЕҲМОН-МЕҲМОН

Барно билан Лола жуда аҳил эди-ю, бир куни арзи- 
маган нарсага жанжаллашиб, оралари бузилиб қолди, 
нимага денг-а!

Байрам арафаси эди. Опаси Шаҳло сингилларимни 
қувонтирай деб битта сариқ, битта қизил шар кўтариб, 
уйга келса, Барно билан Лола олчанинг соясида «меҳ- 
мон-меҳмон» ўйнашаётган экан.

Қизлар Шаҳлонинг қўлидаги шарни кўриб бирам 
қувониб кетишди-ки, аста қўясиз.

Шаҳло кула-кула иккита шарни иккита тотув сиш 
лисининг қўлига тутқазди-ю, бувисининг олдига кириб 
кетди. Лола билан Барно яна бир-бирларини меҳмонга 
чақира бошлашди. Анча-мунча таклифлардан сўнг, ни- 
ҳонт, икки ёш катта бўлгани учун Барно қизил шарни 
кўтариб «меҳмон»га келди.

— Вой, нима қилиб овора бўлиб юрибсиз, — деди 
Лола, — қуруққина келаверсангиз бўлмасмиди, қўлин- 
гизга биров қарармиди?

Барно бунақа ширин-шакар ганлардан яйраб-яшнаб:
— Ҳали ҳам қуруққина келдим, айланай, — деб қў- 

лидаги шарни дарров Лолага тутди, — олинг, олма 
сангиз хафа бўламан, иккиламчи остонангизга қадам 
босмайман!

— Вой, нега ундоқ дейсиз, ўзимда ҳам шар бор, — 
дсди Лола, — мана!

— Сизники хунукроқ экан, — деди Барно зўрлаб, — 
шарнинг қизили чиройли бўлади, айланай, олинг!

Барнонинг мақтовларидан сўнг Лоланинг кўзига 
ҳам қизил шар чиройлиг-у, ўзиники хунук кўриниб кет 
ди, аттанг, боя опасининг қўлидан дарров қизилини 
ола қолса бўларкан. «Меҳмон» Барно битта конфетни 
оғзига солиб, дарров ўрнидан тура қолди.

— Вой.нега турдингиз?
— Бормасам бўлмайди, тандирга сомса ёпиб, буёққа

келаверган эдим, айланай, мушук ўлгур еб қўймасин.
— Ной, шунақами, — деди «мезбон» Лола «ачи- 

ниб», — бошқа келганингизда бафуржа ўтирадиган бў- 
либ келинг.

Лола хурсандчилик билан қўлидаги сариқ шарни 
Барнога тутди.

— Олинг, қуруқ кетманг.
— Вой, сизнинг шарингизни нега оларканман, — 

деди Барно юраги шув этиб, — ўзимникини қайтариб 
бера қолинг, айланай.

— Вой, ўлмасам, — деди Лола гинахонликка 
ўтиб, — меҳмон нарсасини қайтариб олиб кетмайди, уят 
бўлади.

Барнонипг кўзлари пир-пир учиб:
— Майли, айланай, майли, — деди шошиб, — уят 

бўлса ҳам олиб кета қолай.
— Йўғ-е, — деди Лола, — тугунингизга ўзимнинг 

сариқ шаримни тугиб қўйганман, ўшани олаверинг.
Сарнонинг юраги яна ғалати бўлиб:
— Бекор айтибсан! — деди жон аччигида, — бувим 

тўйдан тугун олиб келганда «вой, барака топкур шун- 
доқ ўзимни нарсамни қайтариб қўйибди» деганини ўзим 
эшитганман.

Лола ҳам бўш келмай:
— Бекоргинани айтибсан, — деди, — бувим ундан 

кейин «нарсамни алмаштириб қўйгани бечоранинг ҳеч 
балоси бўлмаса керак-да», деган!

Барнонинг ҳозиргина ширин-шакар сўзлардан сузи- 
либ турган кўзлари олайиб кетди:

— Бер шаримни! — деди.
— Вой, — деди Лола қизил шарни маҳкам қучоқ- 

лаб, — сен меҳмонсан-а!
— Бер, — деди Барно жон-жаҳди билан, — мен 

«меҳмон» эмасман. Барноман!
— Йўқ, меҳмонсан!
— Йўқ, Барноман!
Бошланди...
Сўзларидан ҳозиргина бол томиб турган «меҳмон» 

«мезбон»га ташланди. Минг айланиб, минг ўргилаётган 
«мезбон» ҳам анойи эмас экан, дарров «меҳмон»нинг 
гочига чанг солди! Шу топда фақат айби сариқ бўлгани 
учунгина ҳеч кимга кераги бўлмай ҳовлининг ўртасида 
ётган шарни мушук кўриб қолди, оғилхонанинг томи 
дан тушиб келди. Шарнинг олдида чўққайиб ўтирди.

Шар кўзига қизиқ кўринди шекилли, қўли билан секин 
тегиб кўрган эди, шар юмалади. Мушук «қочиб» кетаёт- 
ган шарга жон-жа\,ди билан ташланган эди, шар «пақ» 
зтиб бирдан кўздан гойиб бўлди-қўйди. Мушук бу ға- 
лати товушдан чўчиб, аввал уёқ-буёққа қараб олди, 
сўнг, югурганча яна оғилхонанинг томига чиқиб кетди, 
қайтиб туилгани юраги дов бермай анчагача олчанинг 
тагида юмдалашаётган «мех,мон» билап «мезбонога қа- 
раб ётди.

— Бер!
— Йўқ, бермайман!
— Ҳали шунақами?!— деди Барно ва Лоланинг 

қучогидаги шарга чанг солди. Шар ёрилди-ю, фақат 
шундагина пуф сассиққа чиққан сариқ шар эсларига 
тушиб, қидириб қолишди.

— Қани менинг сариқ шарим? — деди Лола.
— Вой, сариқ и;ар нега сеники бўларкан? — деди 

Барно, — сариқ шар меники. Мен меҳмонман, ўзинг ту- 
гунимга тугиб бергансан.

«Меҳмон» билан «мезбон» бир-бирлари билан та- 
лаша-талаша бундоқ қарашса, сариқ шар ҳам аллақа- 
чон тамом бўлган экан!

Ҳали-ҳали ўйлайман, ўшанда, оббо Шаҳло тушма- 
гур-е, шу шарларни бир хил қилиб ола қолса шундоқ 
иноқ, шундоқ тотув қизалоқларнинг орасидан қора му- 
шук ўтмасмиди?!

МУШУК

1>арнонинг бир тутам онноқ пахтадек мушуги бор. 
Мушуги ундан ҳеч айрилмайди. Қаерга борса эргашиб 
юради. Барно ҳам мушукка жуда ўрганиб қолган. Бир 
пас кўрмаса туролмайди, иккови шунақа иноқ.

Барно айвонда мушук билан ўйнаб ўтирган эди. Бу- 
виси ошхонадан бир товоқ пишган сут олиб чиқди.

— Ичиб ол, болам.
— Хўп, бувижон, — деди Барно қўл ювгани водо- 

провод томон кетаркан. Қайтиб келиб қараса, товоқ 
бўш, сут йўқ. Барно ҳайрон бўлиб ўтирган эди, ошхо 
надан бувиси чиқиб қолди.

— Ҳа, болам, нега қараб ўтирибсан?
— Қани?

Нима «қани?»

— Сут,— деди Барно.
— Вой, мушугинг ўлсин,— деди бувиси бўш товоқни 

кўриб,— ичиб қўйгандир.
Мушук ҳеч нарсадан хабари йўқ, мунчоқдек кўзла- 

рини Барнодан узмай, чўққайиб ўтирарди. Барнонинг 
аччиғи чиқди, шу топда кўзига мушук жуда ёмон кўри- 
ниб кетди.

— Кет,— деди мушукни ҳайдаб,— сен билан ўртоқ 
бўлмайман, ҳамма сутимни ичиб қўйибсан!

Мушуги х,овлига тушиб яна қайтиб келди-да, Барно- 
нинг олдида чўққайди. Бу гал Барно унга қарамаса 
ҳам, аммо қувиб юбормади. Мушук кўзларини ундан 
узмай жавдираб ўтирди, зерикди, қўллари билан юзла- 
рини юва бошлаган эди, Барно қувониб кетди.

— Буви, ҳой буви?
Бувиси ошхонадан чиқди.
— Нима дейсан, болам?
— Дарров келинг.
Бувиси ҳайрон бўлиб, айвонга яқинлашди.
— Буви, сутни, мушук ичмаган экан.
— Қаёқдан била қолдинг?
— Ана!— деди Барно,— ана мушук энди юзини 

ювипти!
Бувиси, мушук одатда овқатдан кейин юз ювади де- 

моқчи бўлди-ю, бироқ мушук билан неварасининг то- 
тувлигини бузгиси келмай, индамай кулиб қўя қолди.

ТУҚСОН ЙИЛГАЧА УРТОҚ

Барно эрталаб турса, ёнида мушуги йўқ. Ҳаммаёқ- 
ни қаради. Каравотнинг тагидан ҳам, шкафнинг ичидап 
ҳам, бувисининг тахмонидан ҳам, ҳеч қаердан тонол 
май хомуш бўлиб ўтирган эди, бувиси сўради.

— Х,а, болам?
— Мушугим қани?
— Вой мушугинг ўлсин,— деди бувиси,— ана, ҳов 

лида копток ўйнаяпти.
Барно оёгинипг учида туриб ҳовлига қаради. Му- 

шук ярми қизил, ярми сариқ коптокни уёқдан-буёққа 
думалатиш билан овора эди. Барно хўмрайди, лаблари 
осилди, бармогини огзига солиб тумтайиб олди. Бувиси 
неварасининг авзойига қараб:

— Нима бўлди, болам?— деган эди, Барно энти 
киб қўйди.

— Ановини кўрмаяпсизми, менсиэ ўзи ўйнаяпти, 
бўлди, ўртоқчиликдан чиқдим. Олдимга келсин, бошига 
муштлаб-муштлаб ҳайдаб юбораман!

Мушук Барнонинг овозини эшитиб дарров югуриб 
келди, суйкалди, ўз айби учун узр сўрагандек чўзиб 
миёвлаб қўйди. Барнонинг жаҳли чиқиб кетди. Уриб- 
уриб ҳайдаб юборди. Мушук ҳовлига тушди-ю, индамай 
ошхонага кириб кетди.

1Лу куни нима қилишини билмай Барно жуда зерик- 
ди, кўчага чиқди,уйга кирди, ўзини қўярга жой топол- 
май қолди. Бувисининг орқасида эргашиб юрган мушук- 
ни чақирмоқчи бўлиб икки-уч оғиз очди-ю, ялингиси 
келмай индамади. Кечга томон сабри чидамай:

— Буви,— деди.
— Нима, болам?
— «Анави» нега кетингизда юрибди?
Бувиси орқасига ўгирилиб кулиб юборди.
— Отини айта қолсанг бўлмайдими, болам! Нима 

экан деб ҳайрон бўлиб ўтирибман.
Бувиси неварасининг мушуксиз жуда-жуда зерикиб 

қолганини дарров пайқади-ю, қандай қилиб яраштириб 
қўйсам экан, деб ўйлаб тинчимади. Сўнг мушукни қў 
лига олиб, қулогига бир нима деб ничирлади. Барнони 
кўрсатиб ерга қўйиб юборган эди, мушук югуриб ай- 
вонга чиқди-ю, Барнонинг рўпарасига чўққайди. Барно 
ичида қувонса ҳам, ялингиси келмай юзини тескари бу- 
риб, мушукка жимжилогини чўзди.

— Қиличми-тўқмоқми?
Мушук ҳеч нарсага тушунмай бир бувисига, бир 

Барнога қараб «миёв»лаб қўйган эди, бувиси кула-кула 
деди:

— Тўқмоқ, қизим, тўқмоқ!
— Бўлмаса тўқсон йилгача ўртоқ,— деди Барно.
Шундай қилиб, мушук билан Барно тўқсон йилгача

ўртоқ бўлишди-ю, шу-шу бир-бирларини бошқа ҳеч ха- 
фа қилишмади!

ҚИЗЧА ВА ЗОНТИК

Куз ҳавосини билиб бўладими. Офтоб чарақлаб тур- 
ган эди. Ишдан чиқсам ёмгир шивалаяпти. Аксига зон-

тик \ам олмаган эканман. Шу пайт сада қайрагоч та 
гида кичкинагина қиэчанинг чўнқайиб ўтирганини 
кўриб қолдим. Унинг эгнида оқ фартук, оёгида та 
пичка.

— Ҳа?— дедим энгашиб.
Қизча кўзларини катта очиб зонтикнинг тагидан қа- 

ради:
— Ёғиб кетди,— деди хомуш.
— Уйинг узоқ.ми?
— Йўқ.
— Бўл.маса нима қилиб ўтирибсан,— деди.м тушу- 

нолмай,— зонтигинг бор-ку.
Қизча жавоб бермади. Анчадан кейин:
— Тапичкам лой бўлади,— деди.
— Ана холос!— деб юбордим.
Бола-да. Зонтиги бор-у, шипиллатиб кетавермайди-

ми.
— Лой бўлса тозалаб оларсан, тагин уйингдагилар 

хавотир олиб ўтир.масин,— дедиму йўлга бурилдим. 
Бироқ кўп ҳа.м юрганим йўқ. Чақ.моқ чақиб бутун хиё- 
бонни кўкимтир тусга бўяб ўтди. Кўз очиб-юмгунча 
ё.мгир жалага айланди-ю, аранг сада қайрагочнинг та 
гига қочиб улгурдим. Қизчанинг ёнига чўккалаб мен 
ҳа.м ё.мгирнинг пасайишини кутиб ўтирдим.

— Қизиқ-а,— деди бир мақал қизча жилмайиб.
— Нима?
— Этигингиз бор экан.
— Х,а, бор. Нима эди?
— Ам.мо зонтигингиз йўқ экан.
— Йўқ, қизим, йўқ. Эрталаб олишни унутибман.
— Мени зонтигим бору этигим йўқ.
— Буни қара-я,— деди.м нима демоқчи эканлигига 

энди тушуниб,— менинг этигим сенда бўлса ё сенинг 
зонтигинг менда бўлса, иккаламиздан биттамиз аллақа- 
чон уйда ўтирган бўлар эканмиз-а.

— Ҳа. амакн.
Қизча афсусланиб бош чайқади. Бирдап менга ўги- 

рилди-да:
— Манг,— деди қўлимга зонтигини тутиб,— ола қо- 

линг.
— Йўг-е. Нима деяпсан. Ўзинг-чи?
— Емгир пасайиши билан бошимга напкамни қўйиб 

кетавераман.
Аммо мен кўнмадим. Шунда у ўйлаб туриб:

— Бўлмаса мени кўтариб олсангиз,— деди,— зон- 
тикни ушлаб кетардим. Сизнинг бошингиздан ёмгир 
ўтмасди. Менинг эса оёгим лой бўлмасди.

— Бу таклифингга розиман,— дедим қувониб. 
Шундай қилиб, иккаламиз ҳам манзилга етиб олдик.

У уйига, мен трамвай остановкасига. Унинг тапичкаси 
лой бўлмади, менинг эса бошимдан ё.мгир ўтмади.

«ДАРВОЗАБОН»

Лагерда юрибман-у, хаёлим Орифда. Нима қилаёт- 
ганикин. Роса кўча чангитиб тўп тепаётганмикаи ё 
Тентаксойдаги бувисиникига кетганмикан? Уйда йўқ, 
албатта. Бўлмаса шунча хатимга битта жавоб ёзмасми- 
ди. Лагердан кела солиб Орифларннкига чиқдим. Ойиси 
ошхонада овқат қилаётган экан, Орифни сўрасам:

— Уйга кира қол,— деди,— дам олиб ётибди.
Эшикни очсам, уй қоп-қоронги, деразаларга чойшаб

тутилган. Аллақаерда паровозга ўхшаб нимадир пиш- 
пиш қилади. Ҳайрон бўлиб остонада турган эдим:

— Ойи!— деди Ориф,— ичагим узилиб кетди-ку!
Қарасам каравотда Ориф ётибди. Секин олдига бор-

дим.
— Ҳа, нима қилиб ётибсан?
— Э, сенмисан?— деди Ориф ёстиққа ёнбошлаб,— 

мен ойим деб ўйлабман. Қачон келдинг?
— Ҳозир,— дедим ва деразанинг пардасини очдим. 

Ёруғда Орифга қарадим-у, ҳангу манг бўлиб қолди.м: 
Ориф пуфакдек шишиб, кўзлари юмилиб кетибди.

— Касалмисан?
— Йўғ-е,— деди Ориф ва олдидаги столга ишора 

қилди,— ўқишга ҳам оз қолди. Мана шунақа да.м олиб 
куч йигиб ётибмиз.

Стол устига қараб бўлмас эди. Олма, тарвуз, бурда- 
сурда нон, бир пиёла мураббо, толқон, ярим шиша қа- 
тиқ, яна алланималар, хуллас, йўқ нарсанинг ўзи йўқ. 
1Пу пайт ойиси бир лаган қовурдоқ олиб кирди. Ориф 
енгини шимариб ётган ерида овқатга тушиб кетди. Ла 
ган тагидаги ярим пиёла ёққа нон тўғраб еди. Устига 
чой қуйиб симирди. Кетидан компот ичди. Икки қошик 
толқонни оғзига солиб, шишадаги қатиққа қўл узатди. 
Сўнгра яна чалқанча чўзилиб, оёқларини чалиштирди- 
да:

— Шунақа, огайни,— деди пишиллаб,— нқинда ку- 
ча командалари ўртасида учрашув бўлади. Куч йиғян- 
ман. Ўзимга қарамасам бўлмай қолди. Қўлим тегиб 
хатингга жавоб ҳам қайтара олмадим. Хафа бўлмайсан, 
огайни. Мана, манавини кўряпсанми, ўн беш кунда-я.

Ориф билагини кўрсатиб.
— Нима бу?— деди.
— Бир кило гўшт!
Уйга чиқиб кетдим.
Дарҳақиқат орадан уч кун ўтгач қўшни кўча фут- 

бол командаси билан сайҳонликда учрашув бўлди. 
Ориф дарвозабон эди. Ўйинга аралаш.май қўя қол де- 
сак ҳа.м «мен бу учрашувга атайлаб куч йиққанман» 
деб туриб олди. Ноилож кўндик.

Шу куни рақибларимиз дарвозага ўн тўрт тўи кири- 
тишди. Ориф пишиллаб копток тута.ман, деб ҳар гал 
контокдан олдин ўзи думалаб дарвозага кириб кетар 
эди.

УЧ ОПА-СИНГИЛ

Уч опа-сингил бор экан. Каттаси Доно, ўртанчаси 
Раъно, кичкинаси Зуҳро экан. Доноси эрка, Раъносн 
ўжар, Зуҳроси қизғанчиқ экан. Сира бир-бирлари би 
лан чиқишолмай, жанжаллашгани-жанжаллашган экан. 
Шунча айтилган гаплар-у, шунча қилинган панд-наси- 
ҳатлар у қулоқларидан кириб, бу қулоқларидан чиқиб 
кетаркан-у, бувилари минг-минг нушаймон бўлиб қола- 
верар экан.

Бир куни бувилари уч опа-сингилни уйда қолдириб:
— Аҳилгина бўлиб ўтиринглар,— деб тайинлабди,— 

бозордан қовоқ олиб келиб, сизларга сомса ёпиб бера- 
ман, хўпми?

Уч опа-сингил:
— Хўп!— дейишибди-ю, бувилари остона ҳатлаб 

кўчага чиқиши билан ваъдаларини унутишибди. Уйни 
бошларига кўтариб жанжаллаша кетишибди, бу галги 
жанжал ҳали бувилари бозордан олиб келиб улгурма- 
ган қовоқдан чиқибди.

— Уругини мен оламан,— дебди Доно,— буви.м қо- 
вуриб берса, маза қилиб чақа.ман.

Раъно кўзлари ўйнаб:
— Сен-а?— дебди.
— Ха, мен,— дебди Доно ётган жойида тамшаниб.

303

www.ziyouz.com kutubxonasi



— Ҳ°> — дебди Раъно, — ярми меники!
— Вскор айтибсан,— дебди Доно самчиб туриб. 

қара, иккита курак тимшнг ҳам йўқ, нхшиси бувимга 
ўхшаб юмшоққина қовоқ сомса еб қўя қол!

— Бувимга ўхшаб-а?— дебди Раъно титраб,— мен 
қовоқ сомса ейман-у, сен уруғини чақасанми?

Хуллас, жанжал бошланибди-ю, Доно билап Раъно 
бир-бирларининг тишларини санаб чнқишса, нккови 
нинг ҳам иккитадан тиши йўқ экан. Шунинг учун қовоқ 
уруғни ўртадан бўлишга эндигина келишиб туришган 
экан, бир чеккада қўғирчоқ ўйнаб ўтирган Зуҳро иккала 
опасига ташланибди.

— Вой, менга қани?
Яна бошланган жанжал юмдалашга ўтибди. На уни- 

сидан. на бунисидан биттагнна қовоқ уруги ололмаган 
Зуҳро омаларининг юзига чанг солибди. Раъно Доно- 
нинг бошидан ёстиқни тортиб олиб, Зуҳрога отибди. 
Зуҳро ҳам абжиргина экан, ёстиқни ердан олиб энди 
Раънога улоқтирмоқчи бўлиб турган экан, Доно даррон 
унга ташланибди. Вақтни бой бермай Раъно ёстиққа 
ёгтишибди. Бир учидан Раъно, бир учидан Зуҳро, бир 
учидан Доно торта-торта, охири ёстиқни йиртишибди 
ю, бутун уй парга тўлибди!

Яхшики, бувилари келиб қолиб, қизлар аранг эс- 
ҳушларини йиғиб олишибди.

— Ҳой, яна нимани жанжали-а?
Қизалоқлар бувиларининг қўлидаги қовоқни кўри- 

шибди-ю, бошлаган жанжалларидан тоза изза бўли- 
шибди.

БЕРАҲМ ҚИЗ

Бир бераҳ.м қнз жонинорларни қийратишни яхши 
кўраркан: офтобда исиниб ётган бароқ мушукнинг ду- 
мидан ушлаб, ошхонанинг томига улоқтираркан. Лйвон- 
га қамалиб қолган чу.мчуқларни тутиб, оёгига қогоз 
боглаб учираркан, ўрикнинг шохидаги майнага тош 
отаркан. Фақат ҳовлидаги шалпангқулоқ итга теккани 
журъат қилолмас, аммо дам юзини буриштириб, да.м 
тилини чиқариб унинг ҳам ғантига тегиб қўяр экан. 
Шалпангқулоқ «бас, ҳаддингдан ош.ма», деб ириллаиш 
билан қизча дарров уйга кириб оларкан. Шундан кейин 
мушук томдан тушаркан, майна ўрикка келиб қўнаркан.

www.ziyouz.com kutubxonasi



Бир куни бароқ мушук, майна, чумчуқ бераҳм қиз- 
нинг адабини бериб қўйсак, деб итга маслаҳат соли- 
шибди.

— Сабр қилинглар-чи!— дебди шалпангқулоқ,— 
балки эси кириб қолар.

Мушук думини ликиллатиб:
— Эси киргунча думсиз қоламан,— дебди.
— Ҳадемай қанотимдан айриламан,— дебди майна 

тош тегавериб патлари синиб кегган қанотларини ёзиб. 
Чумчуқлар ҳам чирқиллашибди.

— Майли, билганингизни қилинг,— дебди ит ночор.
Аламзада жониворлар қизчанинг опалари мактабга,

ойиси ишга кетиши билан уйга ёпирилиб киришибди. 
Қизча шунча чумчуқларни кўриб қувониб, ҳаммасини 
ушлаймаи деб ўрнидан турган экан, чумчуқлар дам пе- 
шонасидан, дам бошидан, дам қўлидан, дам оёгидан 
чўқий бошлашибди. 1\изча чумчуқларнинг ҳужумидан 
аранг қутулиб ҳовлига қочиб чиқмоқчи бўлган экан. 
бароқ мушук «жойпнгдан қимирлама» дегандек кўзла- 
рини ўйнатиб. мўйловнни силкитиб, остонага чўққайиб 
ўтириб олибди. Мапна қизчанинг бошига қўниб, овози- 
нинг борича сайрабди. Бароқ мушук бир сакраб қизча- 
нинг тиззасига чиқиб, даҳшат билан «миёв»лабди.

Шунда қизча бувисининг: «Болам, жониворларга 
озор берма», деган гапини эслаб, ўкинибдию овозининг 
борича:

— Шалпангқулоқ!— дебди йигламсираб,— мени 
қутқар, энди буларга ҳеч тегмайман.

Шалпангқулоқ қизчанинг аҳволини кўриб: «Х,а, эн- 
ди тоза адабини еганга ўхшайди», деб ириллаб қўйган 
экан, бароқ мушук қизчанинг тиззасидан тушибди, май 
па билан чумчуқлар гуриллапшб ҳовлига чиқиб кети- 
шибди. Шу-шу чумчуқлар ризқларинм териб, бе- 
малол ҳовлида юрадпган, мапна ўрикнинг шохида чўчи 
май ўтирадиган, бароқ мушук эса офтобда хотиржам 
исиниб ётадиган бўлибди.

ҚИЗҒАНЧИҚ

Салимага ойиси ярми қизил, ярми сариқ копток 
олиб берган эди. Салима коптокни қўлтиқлаб кўчага 
чиқса, ўртоқлари чувиллашиб қувлашмачоқ ўйнашаёт- 
ган экан. Салиманинг қўлтигидаги коптокни кўриш- 
ди-ю, огзилари очилиб, бирин-кетин олдига келншдм.

— Ву й! — деди Замира,— бунча чиройли?
Муборак эса:
— Яп-янги экан, — деди ҳавас билан.
Уларнинг орасида Салимаиинг синглиси Лола ҳам

бор экан, янги коптокни кўриб, қувончдан кўэлари чақ- 
наб кетди.

— Ке, ўйнаймиз,— деди коптокка қўл чўзиб.
Салима чўчиб тушди. Мунчоқдек кичкина кўзлари

пирпираб, ўзини четга олди.
— Йўқ,— деди қўрқа-писа,— ўйнамайман, копток 

ерга тегса эскиб қолади.
Лола опасининг гаиидан ўртоқлари олдида изза бўл- 

ди, қизариб-бўзариб:
— Коптокни нимага чиқарган бўлмаса, — деди, — 

ўйнагани-да!
Қизлар кулишди.
— Уйнамайсанми? Бўлмаса қўлтиқлаб юравер.
Салима лип этиб уйга кириб кетди-ю, эшикни ёиди,

кўнгли бир оз жойига тушди.
— Опанг қизғанчиқ экан,— дейишди қизлар чувил 

лашиб Лолага.
— Қўяверинглар,— деди Лола жўрттага овозини 

баланд қилиб,— ҳали ухлаганда олиб роса ўйнайман.
Салимани ваҳима босди. Рост, Лола ўжар, айтганини 

қиладиган қиз, ухлаганда олиб ўйнаса, Салима билиб 
ўтирибдими?! Ваҳима қўрқувга айланди-ю, коптокни 
қаерга яширишни ўйлаб боши қотди. Естиқнинг остига 
қўйган эди, ёстиқ дўппайиб қолди, каравотнинг тагига 
юмалатиб кўрган эди, хаёлида Лола энгашиб олаётган- 
дек бўлаверди. Бувисининг олдига бориб: «Жон буви, 
шуни сандиққа солиб қўйинг», деган эди, нинага ин ўт- 
казолмай хуноб бўлиб ўтирган бувиси ойнакнинг таги- 
дан галати қараб:

— Вой тавба, контокни ҳам сандиққа соладими? — 
деди.— Болам, хаёлинг жойидами?

Сали.ма бўшашиб ҳовлига чиқди. Ўтинхонага кириб, 
икки палён ўтиннинг тагига яширди, кўнгли хотиржам 
топиб ташқарига чиқди-ю, лоп этиб хаёлига келган 
фикрдан бўшашиб кетди. Ҳали ойиси тандирга олов ёқ- 
қанда, Лола албатта ўтинга киради, топиб олса-чи? Са- 
лима дарров коптокни олиб ойисининг кийим иладиган 
жовонига яширди. Бир оз ўзига келиб ўйлаб кўрса, бу 
ер ҳам нобоп экан...

Хуллас, минг жойга яшириб, минг жойдан олди, ни-

ҳоят, Лола ўйласа тушига кирмайдиган жой деб, дар- 
возанинг олдидаги ахлат яшикнинг ичига ташлаб, усти 
га хазон ташлаб қўйди-ю, ҳориб-чарчаб ухлаб қолди. 
Шу куни кечаси билан копток тушига кириб чиқди: Ло- 
ла коптокни топиб олиб, ўртоқлари билан ўйнагани кў- 
чага чиқиб кетаётган эмиш. Салима дод деса, овози 
чиқмасмиш. Эрта билан касал одамга ўхшаб уйғонди-ю, 
коптокни қаерга яширганини ўзи ҳам эслай олмай, тоза 
боши қотди.

Кечгача минг ўйлаб, минг қидириб, аранг эслади. 
Дарвозанинг олдига югуриб борди-ю, ахлат яшикни 
бўш кўриб:

— Ойи! Ойи, ахлат яшикдаги хазонни нима қил- 
диз? деди.

— Эрта билан ахлат машина ўтган эди, ташлаб 
юбордим, қизим,— деди ойиси.

Эсиз копток-а!

ЕНҒОҚ БИЛАН ТЕРАК

Терак билан ёнгоқ ёнма-ён ўсибди. Йил сайин ёнгоқ 
йўғонлашибди тўрт томонга шох отибди, терак бўлса 
бор кучини са) флаб ёнгоқдан икки баравар юқорига чи- 
қиб олибди-ю, шундай бесунақай дарахт билан ёнма-ён 
яшаётганлиги, ан Ячуда ўкиниб кетибди. Чиройли нов- 
даларини силкитиб, тангадек бежирим баргларини ши- 
тирлатиб:

— Ҳой, қўшни,— дебди,— сенга нима бўлган-а?
Енғоқ ҳар (шри шапалоқдай-шапалоқдай баргларини

шовиллатиб:
— Нима бўпти?— деб сўрабди ажабланиб.
— Аҳволингга қара, мунча эгиласан, қаддингни 

ростласанг-чи, осмонга қараб ўс!
Енгоқ ҳар бири шаиалоқдай-шапалоқдай барглари- 

ни шовиллатиб дебди:
— Бе, осмонга қараб ўсганимдан нима фойда, менга 

ҳаёт берган она ерга бош эгмай яшолмайман.
Терак қўшнисининг гапларидан кулибди. «Букчайиб 

ўл», дебди ичида ва қуёшнинг нурларида яйраб-яшнаб 
осмонга ўсаверибди-ю, энг баландга чиқиб олиб қара- 
са, ўзидан чиройлироқ бирон дарахт йўқмиш: ҳаммаси 
кўримсиз, бесўнақай тарвақайлаган эмиш. Ўрик ҳам. 
олма ҳам. ёнгок хам кўзнга жуда хунук кўриниб кетиб

ди-ю, ўз қадди-қоматининг келишганлигидан мамнун 
бўлиб яна ҳам кеккайиб кетибди, ёнгоқни менсимай 
қўйибди. Шамол туриб сал барглари тегиб кетса ҳам 
жиғибийрони чиқиб, ёнгоққа ёпишаверибди:

— Ҳой, мунча ялпайиб ҳамма жойни эгаллаб ол- 
динг-а!

— Қани?— дебди ёнғоқ,— шунча жой бекор ётиб- 
ди-ку, шунча жой сенга камми?

— Кам! — дебди терак, — сен мени бутунлай тўсиб. 
ҳеч кимга кўрсатмай қўйдинг. Бесўнақай шохларингпи 
йигиб ол. Ҳуснижамолимни ҳамма кўрсин!

— Э, ҳа,— дебди ёнғоқ,— ҳали гап буёқда дегин! 
Сени ҳуснижамолинг кимга керак экан?

— Ҳаммага!— деб қичқирибди терак вужуди билан 
силкиниб,— ўзинг хунук бўлганингга ғайирлик қиляп- 
сан!

— Мен-а?!
— Ҳа, сен!
— Умринг қисқа, ортиқча бино қўйма, — дебди ён- 

ғоқ,— минг кеккайганинг билан ўтиндан бўлакка яра- 
майсан!

— Мен-а?— дебди терак,— бекор айтибсан, одам- 
лар мени деб яшайди, бўлмаса экармиди.

— Мен одамларни деб яшайман!— дебди ёнғоқ
Терак ёнгоқнинг гапларига нна кулибди, аммо унинг

кулгиси кузга келиб йигига айланибди, деҳқон теракни 
вояга етганини кўриб кесиб олиб кетибди. Келгуси йи- 
ли теракнинг тўнкасидан ингичка новда чиқибди, кўи 
ўтмай у ҳам ёнғоққа етиб олиб, шундай бесўнақай да- 
рахт билан ёнма-ён яшаётганидан нолий бошлабди. 
Деҳқон унинг ҳам тагига арра қўйибди.

Ҳар тўрт-беш йилда терак тўнкасидан кўкарган нов- 
да кесилиб кетармиш-у, аммо одамларни тўйдиргани 
учун ёнғоқ ҳали ҳам баҳайбат қулочларини кенг ёйиб 
ўз жойида турганмиш!

ҚИЗИЛ ОЛМА

Эргаш бикиниб келди-ю, лагерь эшиги олдида турган 
Мунисага кўзи тушди. У ўжар, бир сўзли бу қизнинг 
бугун навбатч:* эканлигидан хабарсиз эди. Остонадан 
^атлашга журъат қилолмай турган эди:

— Ҳа, — деди Муниса. — ухламай нега санқиб 
юрибсан!

Эргаш довдираб қолди. Секин атрофига қаради. Қеч 
ким йўқ. Мунисани туртиб ўтиб кетмоқчи эди, юраш 
дов бермади. Бу қизга ўчакишиб барака топиб бўлмам- 
ди. Туртиш уёқда турсин, қўли тегиб кетса ҳам бутун 
лагерни бошига кўтаради. Эргаш ишни яхшиликча би- 
тирмоқчи бўлиб қаппайиб турган майкасига қўл солиб, 
бир дона қизил олма олди.

— Ма! — деди ён-верига аланглаб, — биров кўриб 
қолмасин! — Муниса олмага қараб ажабланди. Бунча 
чиройлик. Тавба, бунақасини ҳали у ҳеч кўрган эмас. 
Ярми қизил, ярми сариқ, одам кўзини узгиси келмайди. 
Қаердан олдийкин? Важоҳатидан шу яқин орадаги кол- 
хознинг богига тушган, ҳа, аниқ. Бирдан Мунисани тит- 
роқ босди. Гўё айбни ўзи қилиб қўйгандек юраги шув 
этиб:

— Қаердан олдинг? — деди.
— Э, — Эргаш қўл силтади, — суриштириб нима 

қиласан. Бергандан кейин олавер-да. Аммо туя кўрдинг- 
ми, йўқ. Тушундингми?

Мунисанинг қичқириғидан Эргашнинг жони чиқиб 
кетаёзди. У яна уёқ-буёққа аланглаб ҳеч ким эшитма- 
ганига ишонгач, илинишга ўтди. Сироқ Муииса кўн.ма- 
ди. У Эргашнинг қўлидан маҳкам ушлаб лагерь бошли- 
гининг хонасига судради. Эргаш бир силтаб унинг 
қўлидан чиқди. Қўйнидаги ол.малар ер билан битта бўл- 
ди. Орқасига ҳа.м ўгирилмай палатага югурди. Ҳам.ма- 
нинг ухлаб ётганидан фойдаланиб, наридан-бери ечиниб 
ўрнига кирди.

Муниса олмаларга қараб юраги эзилди. Тавба, ким 
дир йил бўйи меҳнат қилсин-да, бир безори узиб олсин. 
Шу инсофданми? Ердаги олмаларни териб тўппа-тўғри 
бошлиқнинг олдига кирмоқчи бўлди ю, хаёлига келган 
бир фикрдан тўхтаб қолди: хўп, олмаларни-ку, олиб ки- 
ради. Бошлиқ шу заҳоти Эргашни кўмчнлмкнинг ўрта- 
сида изза қилади. Бу Эргашнинг буваси Мў.минжон 
аканинг қулогига етса-чи? У Тошкентдаги институтлар- 
дан бирида ишлайди. Узи ҳам мана шу атрофга тез-тез 
чиқиб туради. Мў.минжон акани ҳозирги ил.мий иши 
боғдорчилик билан боғлиқ. Невараси лагерга чиққандан 
бери Мўминжон ака беш марта келиб кетди. Икки марта 
болалар билан бог ҳақида шунақа ажойиб суҳбат ўт- 
каздики, ҳар бир боланинг юрагида нхши ният билан 
ҳар йили бир жуфт кўчат ўтқазиш, катта бўлса богбом 
бўлиш орзуси туғилиб қолди. Охирги келишида Мў

минжон ака жуда хурсанд эди. Лагсрь бошлигига:
— Мана, кўрасиз, — дерди ҳаяжонланиб, — йигир- 

ма йилдан бери қилаётган меҳнатимнинг натижасини 
яқинда кўрас-из!

Муниса ўшанда Мўминжон аканинг хурсандлигини, 
ёш болага ўхшаб нимадандир қаттиқ ҳаяжонланганини 
ўйлади-ю: «Бу гал Эрганши огоҳлантириб қўяман. Бу 
қилиқни иккинчи қайтармасин. Бувасининг ҳурмати, 
шундай қилганим яхши», — деб қўйди ўзича.

Муниса бўшашиб орқасига қайтдн.
Офтоб тиккада. Лагерь жимжит. Ҳатто эрталабдан 

базм қурган қушлар ҳам иссиққа тоб беролмай ин-ини- 
га кириб кетган. Лагерь этагидаги катта анҳорнинг 
бир меъёрдаги шовиллаши, олис-олисда, колхоз даласи- 
да тракторнинг тириллашигина қулоққа чалинади, хо- 
лос. Муниса эса эшик олдидаги курсига ўтириб олиб, 
Эргаш билан бўладиган суҳбатни ўйларди. Муниса 
горннинг овозидан чўчиб бошини кўтарди. Бирпасда 
ҳамма ёқни қий-чув босиб кетди.

Муниса кўзлари билан Эргашни қидирарди. Бироқ у 
кўринмасди. Овқат маҳалида Муниса пайт пойлаб се- 
кингина Эргашнинг ёнига ўтирди-да:

— Сенда гап бор, — деди.
Эргаш Мунисага кўз қирини ташлади.
— Ҳа, нима дейсан?
Муниса индамай ўрнидан турди. Эргаш ҳам шошиб 

компотини ичди-да, унга эргашди.
— Гап шу, — деди Муниса, — бояги номаъқулчи- 

ликни иккинчи қилмайсан. Шунга ҳозир менга сўз бер. 
Бўлмаса...

Эргашнинг кўзлари ола-кула бўлди.
— Хўш?
— Бўлмаса... бошлиққа айтаман!
У Муписанинг кўзларига галати бир тикилди-да, 

тиржайди.
— Нимани айтасан? — деди у елкасини учириб, — 

бирон гуноҳ қилибманми? Қани, ганир чи? Ҳа, бояги 
ними, кечикдинг, оппоқ қиз, боягини боя ганириш керак 
эди. Минг айтганинг билан энди фойдаси йўқ.

Муниса унинг кўзларига тикилиб, «одам ҳам шунақа 
сурбот бўладими», деб хаёлидан ўтказди. Эргаш эса гўё 
Мунисанинг тилини қисиб олгандек ўзини бемалол ту 
тиб:

— Айтмайсан! — деди. — айтсанг менга ўчакишиб

кун бермаяпти дейман-у, лагердан гойиб бўламан. 
Кейнн ўзларинг бурнингни тортиб ўлгудек қидирасан- 
.тар.

Муниса шартта орқасига бурилиб кетди. У ғазабдан 
қалтирар, негадир хўрлиги келиб ўзини тутолмасди. 
Эргашни шунчаки тўполончи деб юрса, бу учига чиқ- 
қан сурбет бола экан. Танба, ҳозирдан туҳматга ўрган- 
са, катта бўлганда нима бўлади. Йўқ, буни ҳозироқ 
бошлиққа айтади. Айтмай туролмайди ҳам. Куппа-кўн- 
дуз куни ўғирлик қиласан-у... тавба, нега ўша заҳоти 
кетидан палатага кириб олнб чиқмади. Қаёқдаги анди- 
1нага бориб, Эргашнинг ўғрилигини яшириб кетди.

Шу тобда Муниса ўзини гуноҳкор сезар, негадир, 
юзлари ҳам худди ўша ерда тўкилиб ётган олмадек қи- 
зариб кетган эди. Муниса бўлган воқеани бошлиққа 
айтишга улгуролмай қолди. Бирдан лагерда шов-шув 
бошланди, ҳамма лагерь этагидаги ҳовуз томон югу- 
рарди. Лагерь бошлиги билан Муниса ҳам ажабланиб 
боришди. Кимдир олисдан: «Тезроқ келинглар, Эргаш 
сувга чўкибди», деб қичқирди. Бу хабардан Муниса бў- 
шашиб кетди. Улар югуриб етиб келишганда сув бетида 
Эргашнинг дўпписи қалқиб юрар, сузишни биладиган 
болалар кийимлари билан ҳовузга шўнғишарди.

— Ҳа, нима гап?
Лагерь бошлиғи ўзини жуда йўқотиб қўйган эди. 

Муниса эса гўё Эргашнинг чўкиб кетишига ўзи айбдор- 
дек кўзлари жиққа ёш, нуқул ҳовузнинг атрофида гир 
айланади.

— Сувда ҳеч ким йўқ, — деди ҳовуздаги болалар- 
дан бири, — ҳам.ма ёқни қараб чиқдик.

Лагерь бошлиғи бир оз ўзига келди-да, бонги бола- 
ни қидириб топди. Қичқирган бола тутила-тутила Эр- 
гашнинг ҳовуз томон югуриб кетганини. йўлда эса унга 
Мунисанинг дастидан менга кун йўқ, ҳозир ўзимни сув 
|’а ташлайман деганини гапириб берди.

— Ўзинг кўрдингми?
— Нимани?
— Эргаш ўзини сувга ташлаганини кўрдингми, 

деяпман!
Бола кўзларини катта-катта очиб:
— Йўқ, аввалига ишонмадим, — деди, — кейин кел- 

сам, ҳовузда Эргашнинг дўпписи сузиб юрибди.
Шунга қарамасдан, болалар яна ҳовузни тинтиб чи- 

қишди. Бироқ Эргашнинг дўпписидан бўлак бирор но-

му нишои топишолмади. Бутун лагерь оёцца туриб. бош- 
қа ерларни ҳам қидира бошлашди. Ўнга нқин одам кат- 
та кўчага чиқиб кетди. Бир неча бола лагерь атрофипп 
кўздан кечирди. Эшикда турган навбатчи бола минг 
бир қагам ичнб:

— Эргаш эшикдан чиққани йўқ. — деса ҳам бари 
бир ишонмай колхознипг боғигача бориб келишди. Би- 
роқ ҳеч қаердан Эргашни топишолмади. Ҳамма чар 
чади. Лагерь бошлиги қидиравериб ҳолдан тойди. 
Муниса эса жавдираб, одамларга қарар. аммо ҳеч кимни 
кўрмас эди. Болалардан ийманмаса лагернн бошига кў- 
тариб йиглашдан ҳам тоймасди. Нега гапирди. Балки 
ростдан ҳам Мунисага ўчакишиб.. йўг-е, деб қичқириб 
юбордн.

Ённда ўтирган бошлиқ Мунисанинг анзойини кўриб:
— Нима бўлди сенга, қизим? — деди.
Муниса ўзини тутиб туролмади. Нимадир томогини 

қаттиқ қисди. Гапирмоқчи эди. тили гапга келмади ва 
қўллари билан юзини тўсиб ўкириб юборди.

Ғўидирув ҳамон давом этарди. Бутун палаткаларни. 
каравотларнинг тагидан тортиб лагерь омборхопасигачл 
қараб чиқншди. Ҳар қаёққа қидириб кетгап болалар 
шалвираб қайтиб келишди. Ҳамманинг юзида ташвиш, 
қиёфаси жиддий эди. Болалар энди нима қилдик. де- 
гандек бошлиқдан жавоб кутишарди. Бошлиқ индамай 
ҳовуз томон юрди.

Муниса унга эргашиб бораркан:
— Энди нима қилдик, — деб пичирлар ва умид 

билан ён-атрофга қарарди. Гюлалар ҳам елкаларипи 
огир тош босгандек, бошлиқнинг кетидан жим бори- 
шарди.

Ҳовуз бўйида каттакон чинор бор эди. Унинг қуюқ 
сояси ҳовузнинг ярмини ва бильярд хонани эгаллаб ту 
рарди. Ҳаммалари ана шу чинор соясида тўпланишиб. 
сўзсц.ч ҳовузга тикилишди. сув бетнда эса Эргашнинг 
дўпинсн ҳамон қалқиб юрар эди.

111у пайт нимадир тепада қарс этдн. Муниса бошинн 
кўтарди-ю, ҳангу манг бўлиб қолди. Чинорнинг тенаси 
да, каттакон шохда Эргаш ўтирарди. Аввалига Муниса 
кўзларчга ишонман турдн. ке1иш:

— Афтинг қурсин, — деб қичқирди.
Муниса титрар, ҳадеганда ганиролмас, икки кўзинп 

чинордан узмас эди. Ҳамма Муниса қараган томонга 
ўгирилди. Орага огир жимлнк чўкди. Эргаш эса пастга
312

қарагаии журъат этолмай, чинорнинг каттакоп шохинм 
маҳкам қучоқлаганча чурқ этмай ўтирарди.

Жимлик бузнлди-ю, ҳориб-толган болалар шалола- 
дек кўнириб кетди. Ҳамма олдинма-кейин қичқириб 
Эргашга танбеҳ бера бошлади. Баъзилар мушт ҳам 
кўрсатиб қўйишди.

— Пастга тушсин, — деди кимдир, — бонлаб таъзи- 
рини берамиз!

Бошлиқ болаларни аранг тинчитди-да, Эргашга ўги- 
рилиб:

— Пастга туш, — деди ҳоргин ва нешонасидаги тер 
томчиларини рўмолча билан артаркан, болаларга бил- 
дмрмай секин хўрсиниб қўйди. Эргаш пастга бир қараб 
олди-да, сиргалиб туша бошлади. У болалар роса дўп- 
послашса керак, бошлиқ сўкиши турган гап, деб чўчиган 
эди. Йўқ, настга тушганда унга ҳеч ким нқинлашмади. 
Болалар тарқаб кетишди. Ҳовуз бўйида бошини қуйи 
солган Эргаш, лагерь бошлиги ва Муниса қолди, холос.

— Бор, — деди бошлиқ, — овқатингни еб ол.
Бошлиқ оҳиста бурилди-да, битта-битта қадам таш-

лаб хонасига қараб кетди. У ниҳоятда чарчаган эди. 
Унинг юрагида нималар кечганини ҳозир ҳеч ким та- 
саввур қилолмасди. Эшик олдидаги скамейкага ҳоргин 
чўккалади.

— Пима қиламиз?
Бошлиқнииг қаршиғида кўзларини пирпиратиб Му- 

ннса турардп.
— Ҳеч нарса, — деди. — Эргашга бир огиз ҳам 

қилган номаъқулчилиги тўгрисида гапирманглар. Ўзн 
ўйлаб кўрсин. қилмиши ўзига билинсин. Ганириш қоч 
майди.

Орадан уч кун ўтди.
Эргаш ўкинган бўлиб чекка-чеккадан ҳали ундан. 

ҳали бундан узр сўраб юрганда лагерь эшигига маши- 
на келиб тўхтади. Машинадан тушган нохол қалпоқли 
чўққисоқол киши — болаларга таниш, ажойиб олнм 
Мўминжон ака эди. Болаларнинг қувончи ичига сигмап 
кетди, олимнинг қаршисига югуришди.

Мўминжон ака невараси Эргашнинг нешонасидан 
ўпди. Болалар билан илиққина кўришди-ю, бироқ нога 
дир чиройи очилмади. Лагерь бошлиғи олимнинг кай- 
фиятини сўрагандан кейин Мўминжон ака юрагидагн 
дардни сиғдиролмай:

— Орзумиз чиппакка чиқди, — деди ва бирдан чу

қур хўрсинди, — тажриба учун колхоз ер ажратиб бер 
гаи зди. Ўша ерга тўрт йил аввал қирқ туп яиги нав ол.ма 
зккан эдик. Питтаси нишона қилган эди бу йил.

Мўмипжон ака жим қолди.
Эргашнинг ранги ўчди. Кўзлари ола-кула бўлди. 

Талвасага тушиб. бпрдан қичқнриб юборди ва ўзинн 
Мў.минжон аканпнг қучогига отди.

— Пува!
Мўминжон ака Оргашнннг а\волига ажабланди-да, 

бошлиққа қаради. Пошлиқ эса гўё кекса олимнинг ол- 
дида катта гуно\ қилиб қўйгандек бошини қуйи солиб 
инда.май турар эди. Муниса секин болаларни бошлаб 
олиб кетаркан, кўзига ср билан битта бўлиб ётган ўша 
яр.ми қизил, яр.ми сариқ олмалар кўриниб. орқага қара- 
гани \а.м ботинмай югурганча палатага кириб котдп.

Ўша куни Эргаш лагердан жўнади.

ГУЛДАСТЛ

Ме\монларни болалар номидан табриклаб гулдаста 
тақдим қилиш Ад.\а.мга топширилган эди. Табрик сўзн- 
ни роса бир кун ёзди. Вожатийга кўрсатган эди, «яхши. 
қисқа, мазмундор бўлибди», деди. Эрталаб туриб ёдла- 
ди. Наридан-бери чойини ичиб, оқ шойи кўйлагинп 
кийди. Дазмолланган галстугнни тақиб мактабга жўна- 
ди. Полалар \ам пақтида етиб келишди. Тўрдаги столга 
қизил алвон ёзишди. Ўртага эса каттакон гулдаста қў- 
йишди. Ташқарида оёқ шарнаси эшитилиши билан ким- 
дир: «Келишинти», деб юборди. Ҳамма жой-жойига 
ўтирди. Ад\а.м галстугини тўгрилаб, эшикка қаради.

Ичкарига Вали кирдн.
— Ҳм... Келмайдиган бўлишди...
— Нега?
— Акам касал, — деди у. — Лев амаким... Зарур иш 

билан районга кетибди.
Ҳамманинг ру.\и тушиб кетди. Ад\амнинг йиглаб 

юборишига оз қолди. Ўйлаб кўринг ахир: бир хафтадап 
бери орзиқиб кутилган учрашув бирдан йўққа чиқади-ю. 
хафа бўлмайди.ми?

А д х а . м  нима қ и л а м и з  д е г а н д е к ,  Э 1 п и к  о л д и д а  қўлла 
р и н и  ч ў н т а г и г а  т и қ и б  т у р г а н  В а л и г а  қ а р а д и .

— Вошқа куни ўтказамиз. 1Ну бугун шартми? - 
деди Вали болаларга кўз қприни ташлаб.

Адҳам столдаги гулдастани газетага ўраб, Валига 
тутди.

— Вўлмаса, бианинг номимиздан акангни сўраб қўй. 
Менга қара, яхшиси уч-тўрт киши бўлиб кўргани бора 
қолайлик. Нима дейсан, Вали?

— Йўқ... Йўқ... — деди Вали орқага тисарилиб ва 
Адҳамнинг йўлипи тўсмоқчи бўлгандек, эшикнинг 
тутқичини ушлаб олди: — Акамиинг иситмаси баланд. 
Мен ўзим... мен ўзим... сўраб қўнман...

Волалар тарқалишди. Адҳам ҳаммадан кейин қолди- 
да, қизил алвон билан вазаларни топшириб уйига жў- 
нади. У катта кўчадан ўтиб, муюлишга етганда, бонги 
гулдастанинг ариқ ичида ётганини кўриб тўхтаб қолди. 
Вориб олди. .\а, боягининг худди ўзи! Адҳамнинг кўз- 
лари чақнаб кетди. Ҳеч нарсага тушунолмай, ариқбўйи- 
даги катта тошга ўтирди. Вали нега ташлаб кетдийкин? 
К уйига олиб боргани уялганмикин! Нимадан уялади? 
Ву болаларнинг совгаси-ку!

Адҳам ўйлаб-ўйлаб ўйининг охирига етолмагач. 
эртасига синф раҳбари, она тили ўқитувчиси Ойша она- 
га бўлган воқеани гапириб берди. Ойша опа олдидаги 
бир даста дафтарни четга суриб қўйиб сўради:

— Гапинг тўгрими? Валки бошқадир.
— Йўг-е... ўзим нсаган гулдастани ўзим танимай- 

манми?
— Учрашувни ким таклиф қилган эди?
— Ўзи... отряд йиғилишида. Унинг акаси пахта те- 

риш машинаси ясайдиган заводда ишлайди. Лев амаки 
ҳам. Яқинда газетада ҳар икковининг расми чиққан. 
Вуни ўзи олиб келиб кўрсатди. Ушанда улар билан уч- 
рашув ўтказмаймизми, деган эди, ҳаммамиз кўндик. Ву- 
ни таклиф қилишни Валининг ўзига топширдик. У эрта- 
сигаёқ «акам билан Лев амакини айтиб келдим, шанба 
куни келадиган бўлишди», девди. Шанба куни бўлса 
шунақа деб ўтирибди.

— Қизиқ, — деди Ойша оиа хаёлга толиб. — Ганир 
ганда ўзини қандай тутди?

— Бирпас довдираб қолди. — деди Адҳам. Лоп этиб 
хаёлига бир нарса келиб, ўқитувчига қаради. Ўқитувчи 
зимдан Адҳамни кузатиб ўтирган эди, унинг хаёлидан 
ўтган фикрни сезди шекилли, бошини чайқаб «аниқлаш 
керак, эҳтимол тўгридир», — деди.

Вўлиб ўтган бир воқеадан кейин Адҳамнинг шубҳа 
си тўгри чи1ҳди. Она тили дарси эди. Ойша опа тўсатдан

з  I :»

Валини доскага чақириб қолди. Валининг юраги шув 
:>тиб кетди.

— Уй вазифасини тайёрлаб келдингми? Қани, бўл- 
маса эга ва кесимли гап тузиб, доскага ёз-чи?

Вали мисол тополмагач, ўқитувчи болаларга қаради.
— Валига ким ёрдам беради?
— Мен!..
— Қани, Адҳам.
Адҳам ўрнидан турди.
— «Қўрқоқ ёлғон гапиради».
— Яхши... Ия нега ёзмай турибсан, Вали?
Вали Адҳамга бақрайиб турган экан, ўқитувчининг 

сўзидан бир чўчиб тушди.
— Менимча... Менимча... Маъноси тўгри эмас, — 

деди ниҳоят ғулдираб у.
— Нега?
— Влгон гапирган одамнинг... ҳаммаси қўрқоқбўла- 

вермайди.
— Ана холос, — деб юборди Ойша опа, — Адҳамга 

маънодор қараб олиб, — менимча Адҳамнинг фикри тўғ- 
ри. Ёлгон гапирган одам, албатта қўрқоқ бўлади. Қўр- 
қоқ одам доим ёлғон гапиради.

Валининг кўз ўнги қоронгилашиб кетди...
Эртасига дарс бошланганда, синфга Ойша опа билан 

Валининг акаси Салим ака кириб келди. Ҳамма Валига 
қаради.

— Акам касал деб роса лақиллатган экансан-да, — 
деди Адҳам, — икки баҳоларингни уйдагилар билиб қо- 
лишидан қўрққансан-да... Ўзим ҳам шундайдир деб ўй- 
ловдим. Фақат ўзинг иқрор бўларсан деб юрган эдим. 
Қўрқоқ!

— Мен... Мен... қўрқоқ эмасман, — Валининг қалим 
лаблари титраб кетди, — мен ўзим ҳаммасини ака.мга 
айтиб бердим.

